
Улсын Их Хурлын 2016 оны намрын ээлжит чуулганы 
2017 оны 01 дүгээр сарын 12-ны өдөр /Пүрэв гараг/-ийн чуулганы 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэйгээр хуралдаан 10 цаг 15 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Ж.Батзандан, М.Билэгт, Д.Гантулга, Д.Мурат, Ш.Раднаасэд, О.Содбилэг, Ж.Энхбаяр, Ө.Энхтүвшин, С.Эрдэнэ, Д.Эрдэнэбат, Ж.Эрдэнэбат;

Эмнэлгийн чөлөөтэй: С.Батболд, Х.Болорчулуун, Б.Дэлгэрсайхан;

Тасалсан: Б.Батзориг, С.Жавхлан, Б.Наранхүү, Г.Тэмүүлэн, Д.Цогтбаатар, Б.Энх-Амгалан;

Хоцорсон: Д.Дамба-Очир -18 минут, Д.Лүндээжанцан -38 минут, Л.Мөнхбаатар -47 минут, Б.Пүрэвдорж -1 цаг 27 минут, Д.Сарангэрэл -21 минут, А.Ундраа -32 минут, Н.Учрал -49 минут.


Хэлэлцэх асуудалтай холбогдуулан Улсын Их Хурлын гишүүн Д.Тэрбишдагва, Ц.Нямдорж нар үг хэлэв.


Улсын Их Хурлын дэд дарга Я.Санжмятав Монгол Улсын Ерөнхийлөгчийн сонгуулийн тухай хуулийн төсөл болон холбогдох бусад хуулийн төсөлтэй холбогдуулан Улсын Их Хурал дахь Ардчилсан намын бүлгээс завсарлага авах тухай мэдэгдэж, уг асуудлаар ажлын 1 хоногийн завсарлага авав

Завсарлагатай холбогдуулан Улсын Их Хурлын гишүүн Я.Санжмятав, Н.Энхболд, О.Баасанхүү нар үг хэлэв.


Хэлэлцэх асуудалтай холбогдуулан Улсын Их Хурлын гишүүдийн хэлсэн саналд Улсын Их Хурлын дарга М.Энхболд тайлбар хийв.

Нэг. Сонгуулийн ерөнхий хорооны гишүүнээс чөлөөлөх, гишүүнээр томилох тухай 

Хэлэлцэж буй асуудалтай холбогдуулан нэр дэвшигч Ө.Энхтөр оролцов.

Хуралдаанд Төрийн байгуулалтын байнгын хорооны ажлын албаны зөвлөх Э.Баярмаа, Б.Батдэлгэр, референт Б.Төгсцэнгэл нар байлцав.

Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Б.Жавхлан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн тавьсан асуултад Төрийн байгуулалтын байнгын хорооны дарга Н.Энхболд хариулж, тайлбар хийв. 


М.Энхболд: - Байнгын хорооны саналаар Сонгуулийн ерөнхий хорооны гишүүний үүрэгт ажлаас Д.Дэлгэрцогтыг чөлөөлөх саналыг дэмжье гэсэн санал хураалт явуулъя.


Зөвшөөрсөн:

47

Татгалзсан:


  8

Бүгд:



55

85.5 хувийн саналаар тогтоол батлагдлаа.


Улсын Их Хурлын дарга М.Энхболд “Сонгуулийн ерөнхий хорооны гишүүнийг чөлөөлөх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./10:50/

М.Энхболд: - Байнгын хорооны саналаар Сонгуулийн ерөнхий хорооны гишүүнээр Ө.Энхтөрийг томилох саналыг дэмжье гэсэн санал хураалт явуулъя.


Зөвшөөрсөн:

47

Татгалзсан:


  9

Бүгд:



56

83.9 хувийн саналаар тогтоол батлаглаа.


Улсын Их Хурлын дарга М.Энхболд “Сонгуулийн ерөнхий хорооны гишүүнийг томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./10:52/

Уг асуудлыг 10 цаг 52 минутад хэлэлцэж дуусав.

Хоёр. Монгол Улсын Ерөнхий аудиторыг чөлөөлөх, томилох тухай

Хэлэлцэж буй асуудалтай холбогдуулан нэр дэвшигч Д.Хүрэлбаатар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, референт Г.Нарантуяа нар байлцав.

Монгол Улсын Ерөнхий аудиторыг чөлөөлөх, томилох саналыг Улсын Их Хурлын дарга М.Энхболд, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ч.Хүрэлбаатар нар танилцуулав.

Улсын Их Хурлын даргын санал болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Оюун-Эрдэнийн тавьсан асуултад нэр дэвшигч Д.Хүрэлбаатар хариулж, тайлбар хийв. 

Улсын Их Хурлын гишүүн Я.Содбаатар, О.Баасанхүү, Д.Тэрбишдагва, Л.Энх-Амгалан, М.Оюунчимэг, Я.Санжмятав, Н.Цэрэнбат, Б.Бат-Эрдэнэ, Ж.Бат-Эрдэнэ нар үг хэлэв.


М.Энхболд: - Байнгын хорооны саналаар Монгол Улсын Ерөнхий аудиторын үүрэгт ажлаас А.Зангадыг чөлөөлөх саналыг дэмжье гэсэн санал хураалт явуулъя.


Зөвшөөрсөн:

45

Татгалзсан:


10

Бүгд:



55

81.8 хувийн саналаар тогтоол батлагдлаа.


Улсын Их Хурлын дарга М.Энхболд “Монгол Улсын Ерөнхий аудиторыг чөлөөлөх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./11:36/

М.Энхболд: - Байнгын хорооны саналаар Монгол Улсын Ерөнхий аудитороор Д.Хүрэлбаатарыг томилох саналыг дэмжье гэсэн санал хураалт явуулъя.


Зөвшөөрсөн:

49

Татгалзсан:


  6

Бүгд:



55

89.1 хувийн саналаар тогтоол батлаглаа.


Улсын Их Хурлын дарга М.Энхболд “Монгол Улсын Ерөнхий аудиторыг томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./11:38/

Уг асуудлыг 11 цаг 38 минутад хэлэлцэж дуусав.

Гурав. Монголбанкны хяналтын зөвлөлийн дарга, гишүүдийг чөлөөлөх, томилох тухай

Хэлэлцэж буй асуудалтай холбогдуулан нэр дэвшигч Д.Даваасамбуу, Л.Ариунаа, Л.Дондог, Б.Лхагважав, Б.Цэрэнбалтав, Ч.Чимэдсүрэн, М.Энх-Амгалан нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, референт Н.Эрдэнэцэцэг нар байлцав.

Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Д.Тэрбишдагва танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ё.Баатарбилэг, Ц.Даваасүрэн, О.Баасанхүү, Б.Жавхлан нарын тавьсан асуултад Эдийн засгийн байнгын хорооны дарга Д.Тэрбишдагва, нэр дэвшигч Д.Даваасамбуу, Л.Ариунаа нар хариулж, тайлбар хийв. 

Улсын Их Хурлын гишүүн Ц.Нямдорж, Л.Оюун-Эрдэнэ, Б.Баттөмөр нар үг хэлэв.


М.Энхболд: - Байнгын хорооны саналаар Монголбанкны Хяналтын зөвлөлийн даргын үүрэгт ажлаас Ж.Ядамсүрэнг, Монголбанкны Хяналтын зөвлөлийн гишүүний үүрэгт ажлаас Ж.Үнэнбат, Х.Ганбаатар, Я.Эрхэмбаяр, Д.Моломжамц, Ч.Энхбаатар, Д.Нямаа нарыг чөлөөлөх саналыг дэмжье гэсэн санал хураалт явуулъя.

Зөвшөөрсөн:

47

Татгалзсан:


  8

Бүгд:



55

85.5 хувийн саналаар тогтоол батлагдлаа.


Улсын Их Хурлын дарга М.Энхболд “Монголбанкны Хяналтын зөвлөлийн дарга, гишүүдийг чөлөөлөх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./12:27/

М.Энхболд: - Байнгын хорооны саналаар Монголбанкны Хяналтын зөвлөлийн даргаар Д.Даваасамбууг томилох саналыг дэмжье гэсэн санал хураалт явуулъя.

Зөвшөөрсөн:

47

Татгалзсан:


  5

Бүгд:



52

90.4 хувийн саналаар дэмжигдлээ.


М.Энхболд: - Байнгын хорооны саналаар Монголбанкны Хяналтын зөвлөлийн гишүүнээр Л.Ариунааг томилох саналыг дэмжье гэсэн санал хураалт явуулъя.

Зөвшөөрсөн:

27

Татгалзсан:


25

Бүгд:



52

51.9 хувийн саналаар дэмжигдлээ.


М.Энхболд: - Байнгын хорооны саналаар Монголбанкны Хяналтын зөвлөлийн гишүүнээр Л.Дондогийг томилох саналыг дэмжье гэсэн санал хураалт явуулъя.

Зөвшөөрсөн:

44

Татгалзсан:


  7

Бүгд:



51

86.3 хувийн саналаар дэмжигдлээ.


М.Энхболд: - Байнгын хорооны саналаар Монголбанкны Хяналтын зөвлөлийн гишүүнээр Б.Лхагважавыг томилох саналыг дэмжье гэсэн санал хураалт явуулъя.

Зөвшөөрсөн:

44

Татгалзсан:


  8

Бүгд:



52

84.6 хувийн саналаар дэмжигдлээ.


М.Энхболд: - Байнгын хорооны саналаар Монголбанкны Хяналтын зөвлөлийн гишүүнээр Б.Цэрэгбалтавыг томилох саналыг дэмжье гэсэн санал хураалт явуулъя.

Зөвшөөрсөн:

47

Татгалзсан:


  5

Бүгд:



52

90.4 хувийн саналаар дэмжигдлээ.


М.Энхболд: - Байнгын хорооны саналаар Монголбанкны Хяналтын зөвлөлийн гишүүнээр Ч.Чимэдсүрэнг томилох саналыг дэмжье гэсэн санал хураалт явуулъя.

Зөвшөөрсөн:

47

Татгалзсан:


  5

Бүгд:



52

90.4 хувийн саналаар дэмжигдлээ.


М.Энхболд: - Байнгын хорооны саналаар Монголбанкны Хяналтын зөвлөлийн гишүүнээр М.Энх-Амгаланг томилох саналыг дэмжье гэсэн санал хураалт явуулъя.

Зөвшөөрсөн:

47

Татгалзсан:


  5

Бүгд:



52

90.4 хувийн саналаар дэмжигдлээ.


Нэр дэвшигчдийг хуралдаанд оролцсон гишүүдийн олонхи дэмжсэн тул “Монголбанкны Хяналтын зөвлөлийн дарга, гишүүдийг томилох тухай” Улсын Их Хурлын тогтоол батлагдсанд тооцлоо.

Улсын Их Хурлын дарга М.Энхболд “Монголбанкны Хяналтын зөвлөлийн дарга, гишүүдийг томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./12:32/

Уг асуудлыг 12 цаг 33 минутад хэлэлцэж дуусав.

Дөрөв. “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.11.17-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, Бодлогын хэрэгжилтийг зохицуулах газрын дарга Э.Энхтуяа нар оролцов.
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.
Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Н.Оюундарь танилцуулав.

Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэн, О.Баасанхүү нарын тавьсан асуултад ажлын хэсгийн ахлагч, Улсын Их Хурлын гишүүн Н.Оюундарь, Хууль зүй, дотоод хэргийн яамны төрийн нарийн бичгийн дарга Г.Баясгалан нар хариулж, тайлбар хийв. 

“Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
М.Энхболд: - 1.Төслийн үндэслэх хэсгийн “Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 4 дүгээр зүйлийн 4.4 дэх хэсгийг үндэслэн” гэснийг “Хууль тогтоомжийн тухай хуулийн 7 дугаар зүйлийн 7.1, 7.4 дэх хэсгийг үндэслэн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
40

Татгалзсан:

11

Бүгд:


51


78.4 хувийн саналаар дэмжигдлээ.
М.Энхболд: - 2.Төслийн 2 дахь заалтыг доор дурдсанаар өөрчлөн найруулах:
“2.Монгол Улсын Ерөнхийлөгч, Улсын Их Хурлын гишүүнээс санаачлах хууль тогтоомжийн төсөлд энэ тогтоол хамаарахгүй бөгөөд Үндсэн чиглэлд тусгагдаагүй боловч нэн шаардлагатай гэж үзсэн хууль тогтоомжийн төслийг санаачлан боловсруулж, Улсын Их Хуралд өргөн мэдүүлж, хэлэлцүүлж байхыг Засгийн газар /Ж.Эрдэнэбат/-т үүрэг болгосугай.” гэсэн саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

12

Бүгд:


47
74.5 хувийн саналаар дэмжигдлээ.
М.Энхболд: - 3.Төслийн хавсралтын “2.Монгол Улсын Их Хурлын гишүүдээс санаачлан боловсруулах хуулийн төсөл” гэсэн хэсгийг бүхэлд нь, мөн “Хоёр.Монгол Улсын Их Хурлын тогтоолын төсөл” гэсэн хэсгээс Улсын Их Хурлын гишүүнээс санаачлан боловсруулахаар 5, 6, 7 дугаарт заасан “Орхон аймгийн хилийн цэсэнд өөрчлөлт оруулах тухай”, “Эрдэнэт хот байгуулах тухай”, “1072 хувьцааг иргэдэд олгох тухай” тогтоолын төслүүдийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

11

Бүгд:


44


75.0 хувийн саналаар дэмжигдлээ.
М.Энхболд: - 4.Төслийн хавсралтын “З.Монгол Улсын Ерөнхийлөгчөөс санаачлан боловсруулах хуулийн төсөл” гэсэн хэсгийг бүхэлд нь хасах саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

10

Бүгд:


44
77.3 хувийн саналаар дэмжигдлээ.
М.Энхболд: - 5.Улсын Их Хурлын гишүүн Л.Мөнхбаатарын саналаар төслийн хавсралтад нэмсэн Усан замын хөдөлгөөний аюулгүй байдлын тухай хуулийн төслийг хасах саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

10

Бүгд:


43


76.7 хувийн саналаар дэмжигдлээ.
М.Энхболд: - 6.Улсын Их Хурлын гишүүн Н.Оюундарийн саналаар төслийн хавсралтад нэмсэн Алсын зайн удирдлагатай нислэгийн төхөөрөмж ашиглах тухай хуулийн төслийг хасах саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

10

Бүгд:


43
76.7 хувийн саналаар дэмжигдлээ.
М.Энхболд: - 7.Улсын Их Хурлын гишүүн Н.Оюундарийн саналаар төслийн хавсралтад нэмсэн Олон улсын худалдааны тухай хуулийн төслийг хасах саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

  9

Бүгд:


44
79.5 хувийн саналаар дэмжигдлээ.
М.Энхболд: - 8.Улсын Их Хурлын гишүүн Н.Оюундарийн саналаар төслийн хавсралтад нэмсэн Үргүйдлээс урьдчилан сэргийлэх болон тээгч эхийн зохицуулалтын тухай хуулийн төслийг хасах саналыг дэмжье гэсэн санал хураалт явуулъя. 

Зөвшөөрсөн:
30

Татгалзсан:

14

Бүгд:


44
68.2 хувийн саналаар дэмжигдлээ.
М.Энхболд: - 9.Төслийн хавсралтын 118 дугаарт заасан “Шүүхийн шинжилгээний тухай хуулийн шинэчилсэн найруулга” гэснийг “Шүүхийн шинжилгээний тухай хуульд өөрчлөлт оруулах тухай” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

  8

Бүгд:


44
81.8 хувийн саналаар дэмжигдлээ.
М.Энхболд: - 10.Төслийн хавсралтын Монгол Улсын Үндсэн хуульд нэмэлт, өөрчлөлт оруулах тухай, Ард нийтийн санал асуулга явуулах тухай хуулийн төслүүдийг санаачлагч “Н.Энхболд, Д.Хаянхярваа” гэснийг “Хууль санаачлагч” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

  7

Бүгд:


42
83.3 хувийн саналаар дэмжигдлээ.
М.Энхболд: - 11.Улсын Их Хуралд өргөн мэдүүлсэн хуулийн төслүүд болох төслийн хавсралтын 9, 27, 35, 60, 80, 82, 88, 134, 147, 150, 155, 156, 158, 197, 208, 209, 217, 218, 231, 236, 237 дугаарт заасан /Өргөн нэвтрүүлгийн тухай, Гамшгаас хамгаалах тухай хуулийн шинэчилсэн найруулга, Казиногийн тухай, Биеийн тамир, спортын тухай хуулийн шинэчилсэн найруулга, Засгийн газрын тусгай сангийн тухай хуульд нэмэлт, өөрчлөлт оруулах тухай, Авто замын тухай хуулийн шинэчилсэн найруулга, Усан замын тээврийн тухай хуульд нэмэлт, өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Улсын бүртгэлийн ерөнхий хуулийн шинэчилсэн найруулга, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн шинэчилсэн найруулга, Иргэний бүртгэлийн тухай хуулийн шинэчилсэн найруулга, Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Малын генетик нөөцийн тухай, Мал, амьтны эрүүл мэндийн тухай, Эхэд тэтгэмж, хөнгөлөлт олгох тухай, Залуучуудын хөгжлийг дэмжих тухай, Баяжуулсан хүнсний тухай, Нялх балчир насны хүүхдийн хоол ундны бүтээгдэхүүний тухай, Донорын тухай хуулийн шинэчилсэн найруулга/ хуулийн төслүүдийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

  5

Бүгд:


42
88.1 хувийн саналаар дэмжигдлээ.

М.Энхболд: - “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төслийг бүхэлд нь батлах санал хураалт явуулъя. 

Зөвшөөрсөн:
36

Татгалзсан:

  6

Бүгд:


42


85.7 хувийн саналаар тогтоол батлагдлаа.

Уг асуудлыг 12 цаг 55 минутад хэлэлцэж дуусав.

Тав. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл, “Нийтийн сонсгол зохион байгуулах журам батлах тухай” Улсын Их Хурлын тогтоолын төсөл /Улсын Их Хурлын гишүүн Н.Энхболд нарын 4 гишүүн 2016.12.27-ны өдөр өргөн мэдүүлсэн, анхны хэлэлцүүлэг/
Хуралдаанд Төрийн байгуулалтын байнгын хорооны ажлын албаны зөвлөх Б.Батдэлгэр, Э.Баярмаа нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Цэрэнбат танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

М.Энхболд: - Байнгын хорооноос гаргасан хуулиудын төслийг анхны хэлэлцүүлгээр батлах гэсэн горимын саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

  8

Бүгд:


43
81.4 хувийн саналаар Байнгын хорооноос гаргасан горимын санал дэмжигдлээ.

М.Энхболд: - Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя. 

Зөвшөөрсөн:
36

Татгалзсан:

  7

Бүгд:


43
83.7 хувийн саналаар хууль батлагдлаа.

М.Энхболд: - “Нийтийн сонсгол зохион байгуулах журам батлах тухай” Улсын Их Хурлын тогтоолын төслийг бүхэлд нь батлах санал хураалт явуулъя. 

Зөвшөөрсөн:
34

Татгалзсан:

  9

Бүгд:


43
79.1 хувийн саналаар тогтоол батлагдлаа.
Уг асуудлыг 12 цаг 59 минутад хэлэлцэж дуусав. 

Өглөөний хуралдаан 2 цаг 48 минут үргэлжилж, 76 гишүүнээс 56 гишүүн ирж, 73.7 хувийн ирцтэйгээр 13 цаг 03 минутад завсарлав.

Үдээс хойшхи хуралдаан 15 цаг 13 минутад эхлэв.

Чөлөөтэй: М.Билэгт, Д.Гантулга, Д.Мурат, О.Содбилэг, Б.Чойжилсүрэн, Н.Энхболд, Ө.Энхтүвшин, С.Эрдэнэ, Д.Эрдэнэбат, Ж.Эрдэнэбат;


Эмнэлгийн чөлөөтэй: С.Батболд, Х.Болорчулуун, Б.Дэлгэрсайхан;

Тасалсан: Ж.Ганбаатар, З.Нарантуяа, Б.Наранхүү, А.Сүхбат, Г.Тэмүүлэн, Ч.Улаан, Ч.Хүрэлбаатар, Д.Цогтбаатар;


Хоцорсон: Ж.Бат-Эрдэнэ -37 минут, Б.Батзориг -16 минут, Х.Нямбаатар -34 минут, Я.Санжмятав -56 минут, Б.Саранчимэг -24 минут, Д.Сумъяабазар -1 цаг 14 минут.

Зургаа. Арбитрын тухай /шинэчилсэн найруулга/ хуулийн төсөл болон холбогдох бусад хуулийн төсөл /Засгийн газар 2016.09.30-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, мэргэжилтэн Н.Мөнхтуяа, Монголын үндэсний худалдаа аж үйлдвэрийн танхимын дэргэдэх Олон улсын ба үндэсний арбитрын ерөнхий нарийн бичгийн дарга Ч.Гүнждагва, Отгонтэнгэр сургуулийн багш М.Сувд, Эм Ди Эс энд хаан Лекс хуулийн нөхөрлөлийн гишүүн хуульч Д.Дүгэржав, Монголын хуульчдын холбооны гишүүн, өмгөөлөгч З.Сүхбаатар, Д.Уянга нар оролцов.
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Учрал танилцуулав.


Арбитрын тухай /шинэчилсэн найруулга/ хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал: 
М.Энхболд: - 1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:
“1.1.Энэ хуулийн зорилт нь эрх зүйн маргааныг арбитрын журмаар шийдвэрлэх ажиллагаатай холбоотой харилцааг олон улсын стандартад нийцүүлэн зохицуулахад оршино.” гэсэн саналыг дэмжье гэсэн санал хураалт явуулъя. 

Зөвшөөрсөн:
30

Татгалзсан:

16

Бүгд:


46


65.2 хувийн саналаар дэмжигдлээ.
М.Энхболд: - 2.Төслийн 2 дугаар зүйлийн 2.1.2 дахь заалтыг доор дурдсанаар өөрчилж, 12 дугаар зүйлийн 12.1 дэх хэсэг болгож өөрчлөх:
“12.1.Арбитрын бүрэлдэхүүн гэж тухайн маргааныг шийдвэрлэх нэг, эсхүл хэд хэдэн арбитрчийг ойлгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

15

Бүгд:


47


68.1 хувийн саналаар дэмжигдлээ.
М.Энхболд: - 3.Төслийн 2 дугаар зүйлийн 2.1.6, 2.1.7 дахь заалтыг доор дурдсанаар өөрчилж 8 дугаар зүйлийн 8.6, 8.7 дахь хэсэг болгон өөрчлөх:

“8.6.Цахим харилцаа холбоо гэдэгт талууд хоорондоо мэдээллийн өгөгдөл ашигласан аливаа харилцааг ойлгоно.
8.7.Мэдээллийн өгөгдөл гэдэгт цахим, соронзон, гэрлийн болон бусад ижил төстэй арга хэлбэрээр бий болгосон, илгээсэн, хүлээн авсан, эсхүл хадгалсан мэдээлэл, цахим өгөгдөл солилцоо, цахим шуудан, цахилгаан, телексийг ойлгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

14

Бүгд:


47


70.2 хувийн саналаар дэмжигдлээ.
М.Энхболд: - 4.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгон өөрчлөх:

“3 дугаар зүйл.Арбитрын ажиллагаа

3.1.Арбитрын ажиллагаа гэдэгт байнгын, эсхүл түр арбитраас явуулж байгаа арбитрын маргаан шийдвэрлэх ажиллагааг ойлгоно.

3.2.0лон улсын арбитрын ажиллагаанд дараахь арбитрын ажиллагаа хамаарна:


3.2.1 .арбитрын хэлэлцээр байгуулах үед уг хэлэлцээрийн талууд өөр өөр улсад үйл ажиллагаа явуулж байгаа тохиолдолд хийгдэх арбитрын ажиллагаа;


3.2.2.арбитрын хэлэлцээрт заасан эсхүл, түүнд тодорхойлсон арбитрын ажиллагааны харьяалал нь талуудын үйл ажиллагаа явуулж байгаа газраас өөр тохиолдолд хийгдэх арбитрын ажиллагаа;


3.2.3.арилжааны харилцаанаас үүсэх үүргийн ихэнхийг гүйцэтгэх газар, эсхүл маргааны зүйлтэй илүү холбоотой газар нь талуудын үйл ажиллагаа явуулж байгаа газраас өөр тохиолдолд хийгдэх арбитрын ажиллагаа;


3.2.4.арбитрын хэлэлцээрээс үүсэх харилцаа нэгээс олон улсад хамаарна гэдгийг талууд тодорхой тохиролцсон тохиолдолд хийгдэх арбитрын ажиллагаа.

3.3.Энэ хуулийн 3.2-т заасныг тодорхойлохдоо:


3.3.1.аль нэг тал үйл ажиллагаагаа хэд хэдэн газар явуулдаг бол арбитрын хэлэлцээрт илүү холбоотойг нь үйл ажиллагаа явуулж байгаа газар гэж үзнэ;


3.3.2.аль нэг тал үйл ажиллагаа явуулдаг газаргүй бол түүний байнгын оршин байгаа газрыг үйл ажиллагаа явуулж байгаа газар гэж үзнэ.
3.4.Дотоодын арбитрын ажиллагаа гэж олон улсын арбитрын ажиллагаанаас бусад арбитрын ажиллагааг ойлгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
39

Татгалзсан:

10

Бүгд:


49


79.6 хувийн саналаар дэмжигдлээ.
Дээрхи саналтай холбогдуулан Улсын Их Хурлын гишүүн О.Баасанхүү, Н.Учрал нар үг хэлэв.

М.Энхболд: - 5.Төслийн 6 дугаар зүйлийн 6.2 дахь хэсгийн “13.4,” гэсний дараа “13.5,” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
38

Татгалзсан:

11

Бүгд:


49


77.6 хувийн саналаар дэмжигдлээ.
М.Энхболд: - 6.Төслийн 7 дугаар зүйлийн 7.2 дахь хэсгийн “15.3,” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

14

Бүгд:


49


71.4 хувийн саналаар дэмжигдлээ.
М.Энхболд: - 7.Төслийн 8 дугаар зүйлийн 8.1 дэх хэсгийн “эрх зүйн” гэсний өмнөх “тодорхой” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

12

Бүгд:


49


75.5 хувийн саналаар дэмжигдлээ.
М.Энхболд: - 8.Төслийн 8 дугаар зүйлийн 8.2 дахь хэсгийн “гэрээний хэлбэртэй” гэснийг “гэрээ” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

13

Бүгд:


49


73.5 хувийн саналаар дэмжигдлээ.
М.Энхболд: - 9.Төслийн 8 дугаар зүйлийн 8.6 дахь хэсгийн “гэж нэг тал нь мэдэгдэж” гэснийг “талаар тусгаж” гэж, “эсэргүүцээгүй” гэснийг “үгүйсгээгүй” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

15

Бүгд:


48


68.8 хувийн саналаар дэмжигдлээ.
М.Энхболд: - 10.Төслийн 8 дугаар зүйлийн 8.7 дахь хэсгийг доор дурдсанаар өөрчлөн найруулах:
“8.7.Арбитрын тухай заалт бүхий ямар нэг баримт бичгийг талуудын хооронд байгуулсан гэрээнд эш татсан бөгөөд энэ нь тухайн гэрээний хэсэг болохыг гэрээнд тусгайлан заасан бол арбитрын хэлэлцээр гэж үзнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

12

Бүгд:


48


75.0 хувийн саналаар дэмжигдлээ.
М.Энхболд: - 11.Төслийн 8 дугаар зүйлийн 8.9 дэх хэсгийн “үүссэний дараа” гэсний дараа “талууд” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

16

Бүгд:


49


67.3 хувийн саналаар дэмжигдлээ.
М.Энхболд: - 12.Төслийн 9 дүгээр зүйлийн 9.1 дэх хэсгийн “Шүүхийн харьяалалд хамаарахаар хуульд тусгайлан зааснаас” гэснийг “Шүүхэд тусгайлан харьяалуулснаас” гэж өөрчилж, “талуудын” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

13

Бүгд:


48


72.9 хувийн саналаар дэмжигдлээ.
М.Энхболд: - 13.Төслийн 10 дугаар зүйлийн гарчгийг “Арбитрын хэлэлцээр ба шүүхэд нэхэмжлэл гаргах” гэж өөрчилж, мөн зүйлийн 10.1 дэх хэсгийг доор дурдсанаар өөрчлөн найруулах:
“10.1.Арбитрын хэлэлцээртэй боловч шүүхэд нэхэмжлэл гаргасан бөгөөд аль нэг тал тайлбар гаргахаасаа өмнө уг маргааныг арбитраар шийдвэрлүүлэх хүсэлт гаргасан бол шүүх аль нэгт алын хүсэлтээр арбитрын хэлэлцээрийг хүчин төгөлдөр бус, эсхүл биелүүлэх боломжгүй гэж үзсэнээс бусад тохиолдолд шүүхэд хэрэг хянан шийдвэрлэх ажиллагааг дуусгавар болгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

12

Бүгд:


48


75.0 хувийн саналаар дэмжигдлээ.
М.Энхболд: - 14.Төслийн 13 дугаар зүйлийн 13.7 дахь хэсгийг доор дурдсанаар өөрчлөн найруулах:
"13.7.Шүүх арбитрчийг томилохдоо арбитрын хэлэлцээрт заасан шаардлагыг харгалзах бөгөөд арбитрчийн хараат бус, бие даасан байх шаардлага хангасан этгээдийг арбитрчаар томилно.” гэсэн саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

13

Бүгд:


47


72.3 хувийн саналаар дэмжигдлээ.
Дээрхи саналтай холбогдуулан Улсын Их Хурлын гишүүн О.Баасанхүүгийн тавьсан асуултад ажлын хэсгийн ахлагч, Улсын Их Хурлын гишүүн Н.Учрал хариулж, тайлбар хийв.

М.Энхболд: - 15.Төслийн 11 дүгээр зүйлийн 11.1 дэх хэсгийг доор дурдсанаар өөрчлөн найруулах:
“11.1.Арбитрын ажиллагаа эхлэхээс өмнө, эсхүл уг ажиллагааны явцад арбитраас гарах шийдвэрийн биелэлтийг баталгаажуулахаар энэ хуулийн 19.2-т заасан арга хэмжээ авхуулахаар шүүхэд хүсэлт гаргасан, шүүх уг хүсэлтийг хангасан шийдвэр гаргасан нь арбитрын хэлэлцээрийг зөрчсөнд тооцогдохгүй.” гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

15

Бүгд:


47


68.1 хувийн саналаар дэмжигдлээ.
М.Энхболд: - 16.Төслийн 13 дугаар зүйлийн 13.4.1 дэх заалтын “эрх бүхий этгээд” гэснийг “байнгын арбитрын дүрэмд заасан, эсхүл талуудын тохиролцсон эрх бүхий этгээд /цаашид “эрх бүхий этгээд” гэх/” гэж өөрчилж, мөн зүйлийн 13.5.3 дахь заалтын “бусад” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

13

Бүгд:


47


72.3 хувийн саналаар дэмжигдлээ.
М.Энхболд: - 17.Төслийн 13 дугаар зүйлийн 13.6 дахь хэсгийн “шүүхийн” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

12

Бүгд:


48


75.0 хувийн саналаар дэмжигдлээ.
М.Энхболд: - 18.Төслийн 14, 15 дугаар зүйлийн гарчигт “Арбитрчийг” гэж тус тус нэмэх саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

13

Бүгд:


48


72.9 хувийн саналаар дэмжигдлээ.
М.Энхболд: - 19.Төслийн 14 дүгээр зүйлийн 14.1 дэх хэсгийн “нөлөөлж болох” гэснийг “эргэлзээ төрүүлэхүйц” гэж, “нөхцөлийн” гэснийг “нөхцөл байдлын” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

13

Бүгд:


48


72.9 хувийн саналаар дэмжигдлээ.
М.Энхболд: - 20.Төслийн 16 дугаар зүйлийн 16.1 дэх хэсгийн “томилгоо”, “томилгоог” гэснийг “бүрэн эрх” гэж, “эргэлзээ” гэснийг “эргэлзээ төрүүлэхүйц үндэслэл” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

11

Бүгд:


47


76.6 хувийн саналаар дэмжигдлээ.
М.Энхболд: - 21.Төслийн 18 дугаар зүйлийн 18.4 дэх хэсгийн “нэн даруй” гэснийг хасаж, “гаргана” гэсний өмнө “даруй” гэж нэмж, 5 дугаар зүйлийн 5.1 дэх хэсэг, 14 дүгээр зүйлийн 14.1 дэх хэсэг, 25 дугаар зүйлийн 25.1, 27 дугаар зүйлийн 27.3 дахь хэсгийн “нэн даруй” гэснийг “даруй” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

11

Бүгд:


47


76.6 хувийн саналаар дэмжигдлээ.
М.Энхболд: - 22.Төслийн 18 дугаар зүйлийн 18.8 дахь хэсгийн “Шүүх шийдвэр гаргах хүртэл хугацаанд” гэснийг “Шүүхийн ажиллагаа явагдаж байх хугацаанд” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

16

Бүгд:


48


66.7 хувийн саналаар дэмжигдлээ.
М.Энхболд: - 23.Төслийн 19 дүгээр зүйлийн гарчгийн “эрх хэмжээ” гэснийг “бүрэн эрх” гэж өөрчилж, мөн зүйлийн 19.2 дахь хэсгийг доор дурдсанаар өөрчлөн найруулах:
“19.2.Шийдвэрийн биелэлтийг баталгаажуулах арга хэмжээ /цаашид “түр арга хэмжээ” гэх/ гэдэгт маргааныг эцэслэн шийдвэрлэхээс өмнө үндсэн шийдвэрээр, эсхүл бусад хэлбэрээр аль нэг талд үүрэг болгосон дараахь хүрээнд авах түр арга хэмжээ хамаарна:” гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

11

Бүгд:


48


77.1 хувийн саналаар дэмжигдлээ.
М.Энхболд: - 24.Төслийн 20 дугаар зүйлийн 20.1 дэх хэсгийн “авхуулахаар” гэснийг “авах тухай” гэж, “тавьсан” гэснийг “гаргасан” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

10

Бүгд:


47


78.7 хувийн саналаар дэмжигдлээ.
М.Энхболд: - 25.Төслийн 20 дугаар зүйлд доор дурдсан агуулгатай 20.1.3 дахь заалт нэмэх:
“20.1.3.энэ хуулийн 19.2-т заасан түр арга хэмжээг авхуулах хүсэлт тодорхой, ойлгомжтой, хэрэгжихүйц байх.” гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

10

Бүгд:


47


78.7 хувийн саналаар дэмжигдлээ.
М.Энхболд: - 26.Төслийн 21 дүгээр зүйлийн 21.1 дэх хэсгийн “өргөдлийн хамт гаргаж” гэснийг “өргөдөлд хавсаргаж” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

10

Бүгд:


47


78.7 хувийн саналаар дэмжигдлээ.
М.Энхболд: - 27.Төслийн 22 дугаар зүйлийн 22.1 дэх хэсгийн “аль нэг талтай хийсэн арбитрын бүрэлдэхүүний аман ярианы агуулга зэрэг харилцсан бүх мэдээллийг багтаасан мэдэгдлийг талуудад тус тус хүргүүлнэ” гэснийг “арбитрын бүрэлдэхүүн аль нэг талтай амаар болон бусад хэлбэрээр харилцсан бүх мэдээллийг багтаасан мэдэгдлийг талуудад хүргүүлнэ.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
38

Татгалзсан:

11

Бүгд:


49


77.6 хувийн саналаар дэмжигдлээ.
М.Энхболд: - 28.Төслийн 22 дугаар зүйлийн 22.3 дахь хэсгийг доор дурдсанаар өөрчлөн найруулах:
“22.3.Урьдчилсан тогтоолыг эс зөвшөөрсөн тайлбарыг арбитрын бүрэлдэхүүн даруй хэлэлцэн шийдвэрлэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

12

Бүгд:


49


75.5 хувийн саналаар дэмжигдлээ.
М.Энхболд: - 29.Төслийн 25 дугаар зүйлийн 25.1 дэх хэсгийн “чухал ач холбогдол бүхий” гэснийг “бодит” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

14

Бүгд:


49


71.4 хувийн саналаар дэмжигдлээ.
М.Энхболд: - 30.Төслийн “эрх бүхий шүүх” гэснийг “харьяалах шүүх” гэж тохиолдол бүрд агуулгад нь тохируулан өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

14

Бүгд:


49


71.4 хувийн саналаар дэмжигдлээ.
М.Энхболд: - 31.Төслийн 26 дугаар зүйлийн 26.1 дэх хэсгийн “талд учирсан зардал, хохирлыг” гэснийг “талын гаргасан зардал, учирсан хохирлыг” гэж, “гаргасан” гэсний өмнөх “хүсэлт” гэснийг “өргөдөл” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
40

Татгалзсан:

  9

Бүгд:


49


81.6 хувийн саналаар дэмжигдлээ.
М.Энхболд: - 32.Төслийн 27 дугаар зүйлийн 27.2 дахь хэсгийн “аль улсад гарснаас үл хамааран эрх бүхий шүүхэд өргөдөл гаргах замаар гүйцэтгүүлж” гэснийг “гүйцэтгүүлэхээр аль улсад гарснаас үл хамааран харьяалах шүүхэд өргөдөл гаргаж” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
38

Татгалзсан:

11

Бүгд:


49


77.6 хувийн саналаар дэмжигдлээ.
М.Энхболд: - 33.Төслийн 29 дүгээр зүйлийн 29.1 дэх хэсгийн “онцлог чанарыг” гэснийг “онцлогийг” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

16

Бүгд:


48


66.7 хувийн саналаар дэмжигдлээ.
М.Энхболд: - 34.Төслийн 31 дүгээр зүйлийн 31.1 дэх хэсгийн “өөрийн үзэмжээр” гэснийг “чөлөөтэй” гэж, “тогтоож болно” гэснийг “тогтооно” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

16

Бүгд:


48


66.7 хувийн саналаар дэмжигдлээ.
М.Энхболд: - 35.Төслийн 34 дүгээр зүйлийн гарчгийн “Маргаан шийдвэрлэх ажиллагаа” гэснийг “Арбитрын ажиллагаа” гэж өөрчилж, мөн зүйлийн 34.1, 34.2 дахь хэсгийн “маргаан шийдвэрлэх” гэснийг тус тус хасаж, мөн зүйлийн 34.3 дахь хэсгийн “арбитраас” гэснийг “арбитрын бүрэлдэхүүнээс” гэж өөрчилж, 36 дугаар зүйлийн 36.1 дэх хэсгийн “маргаан шийдвэрлэх ажиллагааг” гэснийг “арбитрын ажиллагааг” гэж, мөн зүйлийн 36.2 дахь хэсгийн “маргаан шийдвэрлэх ажиллагааны” гэснийг “арбитрын ажиллагааны” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

16

Бүгд:


49


67.3 хувийн саналаар дэмжигдлээ.
М.Энхболд: - 36.Төслийн 34 дүгээр зүйлийн 34.2 дахь хэсгийн 2 дахь өгүүлбэрийг доор дурдсанаар өөрчилж, мөн зүйлийн 34.3 дахь хэсэг болгож өөрчлөх:

“34.3.Талууд тохиролцох буюу тодорхойлохдоо өөрөөр заагаагүй бол талуудын тохиролцсон, эсхүл арбитраас тодорхойлсон хэл нь талуудын бичгээр үйлдсэн нэхэмжлэл, тайлбар, арбитрын хуралдаан, тогтоол, шийдвэр, үндсэн шийдвэр зэрэг арбитрын бүх ажиллагаанд хамаарна.” гэсэн саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

15

Бүгд:


50


70.0 хувийн саналаар дэмжигдлээ.
М.Энхболд: - 37.Төслийн 35 дугаар зүйлийн 35.1 дэх хэсгийг доор дурдсанаар өөрчлөн найруулах:
“35.1.Талууд өөрөөр тохиролцоогүй бол нэхэмжлэгч нь нэхэмжлэлийн шаардлагын үндэслэл болох үйл баримт, тайлбарыг, хариуцагч нь тэдгээртэй холбоотой тайлбараа зохих бүрдүүлбэрийн хамт талуудын тохиролцсон, эсхүл арбитрын бүрэлдэхүүнээс тогтоосон хугацаанд гаргаж өгөх үүрэгтэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

16

Бүгд:


50


68.0 хувийн саналаар дэмжигдлээ.
М.Энхболд: - 38.Төслийн 36 дугаар зүйлийн 36.1 дэх хэсгийн “материалыг” гэснийг “баримт сэлтийг” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

19

Бүгд:


52


63.5 хувийн саналаар дэмжигдлээ.
М.Энхболд: - 39.Төслийн 38 дугаар зүйлийн гарчгийг “Арбитрын ажиллагаанд шинжээч оролцуулах” гэж, мөн зүйлийн 38.2 дахь хэсгийн “бүрэлдэхүүний” гэснийг “бүрэлдэхүүн шаардлагатай гэж үзсэн” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

15

Бүгд:


52


71.2 хувийн саналаар дэмжигдлээ.
М.Энхболд: - 40.Төслийн 41 дүгээр зүйлийн 41.2.3 дахь заалтын “гэрч” гэсний дараа “, шинжээч” гэж, “гарсан” гэсний дараа “хөлс,” гэж тус тус нэмэх саналыг дэмжье гэсэн санал хураалт явуулъя. 

Зөвшөөрсөн:
39

Татгалзсан:

13

Бүгд:


52


75.0 хувийн саналаар дэмжигдлээ.
М.Энхболд: - 41.Төслийн 43 дугаар зүйлийн 43.1 дэх хэсгийн “арбитр” гэснийг “арбитрын бүрэлдэхүүн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

21

Бүгд:


52


59.6 хувийн саналаар дэмжигдлээ.
М.Энхболд: - 42.Төслийн 43 дугаар зүйлийн 43.2 дахь хэсгийн “бусад”, “нэг” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
33

Татгалзсан:

19

Бүгд:


52


63.5 хувийн саналаар дэмжигдлээ.
М.Энхболд: - 43.Төслийн 47 дугаар зүйлийн 47.1 дэх хэсгийг доор дурдсанаар өөрчлөн найруулах:
“47.1.Арбитрын үндсэн шийдвэрийг эс зөвшөөрч энэ хуулийн 47.2, 47.3-т заасан журмын дагуу хүчингүй болгуулах тухай өргөдлөө шүүхэд гаргана.” гэсэн саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

16

Бүгд:


51


68.6 хувийн саналаар дэмжигдлээ.
М.Энхболд: - 44.Төслийн 47 дугаар зүйлийн 47.2.1.В дэх дэд заалтыг доор дурдсанаар өөрчлөн найруулах:
“47.2.1.в.арбитрын бүрэлдэхүүн нэхэмжлэлийн шаардлагад тусгаагүй, хамааралгүй маргааны талаар үндсэн шийдвэр гаргасан. Хэрэв нэхэмжлэлийн шаардлагад тусгаагүй, хамааралгүй асуудлаар гаргасан арбитрын үндсэн шийдвэрийг нэхэмжлэлийн шаардлагад тусгасан асуудлаар гаргасан шийдвэрээс салгах боломжтой бол холбогдох хэсгийг хүчингүй болгоно;” гэсэн саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

16

Бүгд:


50


68.0 хувийн саналаар дэмжигдлээ.
М.Энхболд: - 45.Төслийн 48 дугаар зүйлийн 48.1 дэх хэсгийн “хүчин төгөлдөр” гэснийг “заавал биелүүлэх хүчинтэй” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

13

Бүгд:


50


74.0 хувийн саналаар дэмжигдлээ.
М.Энхболд: - 46.Төслийн 49 дүгээр зүйлийн 49.1.1 дэх заалтыг доор дурдсанаар өөрчлөн найруулах:
“49.1.1.арбитрын үндсэн шийдвэрээр үүрэг хүлээсэн тал уг шийдвэрийг хүлээн зөвшөөрч, гүйцэтгэх тухай өргөдлийг хүлээн авсан шүүхэд дараахь нөхцөл байдлын аль нэгийг нотолсон:” гэсэн саналыг дэмжье гэсэн санал хураалт явуулъя. 

Зөвшөөрсөн:
40

Татгалзсан:

  9

Бүгд:


49


81.6 хувийн саналаар дэмжигдлээ.
М.Энхболд: - 47.Төслийн 49 дүгээр зүйлийн 49.1.1.а дахь дэд заалтын “Монгол Улсын” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

14

Бүгд:


49


71.4 хувийн саналаар дэмжигдлээ.
М.Энхболд: - 48.Төслийн 49 дүгээр зүйлийн 49.1.1.б дэх дэд заалтын “мэдэгдээгүйн улмаас арбитрын ажиллагаанд зохих ёсоор оролцох боломжгүй байсан” гэснийг “мэдэгдээгүй, эсхүл арбитрын ажиллагаанд зохих ёсоор оролцож тайлбар өгөх боломжгүй байсан” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

13

Бүгд:


49


73.5 хувийн саналаар дэмжигдлээ.
М.Энхболд: - 49.Төслийн 49 дүгээр зүйлийн 49.1.1.д дэх дэд заалтыг доор дурдсанаар өөрчлөн найруулах:
“49.1.1.д.тухайн үндсэн шийдвэр хүчин төгөлдөр болоогүй байгаа, эсхүл шийдвэр гаргасан улсын шүүхээс, эсхүл уг шийдвэрт хэрэглэгдэх улсын хуулийн дагуу шийдвэр хүчингүй болсон, үндсэн шийдвэрийн гүйцэтгэлийг түдгэлзүүлсэн;” гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

17

Бүгд:


49


65.3 хувийн саналаар дэмжигдлээ.
М.Энхболд: - 50. Төслийн 50 дугаар зүйлийн 50.1 дэх хэсгийн “үндсэн” гэснийг хасаж, “баримт бичгийн” гэснийг “мэдээллийн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

19

Бүгд:


50


62.0 хувийн саналаар дэмжигдлээ.
М.Энхболд: - 51.Төслийн доор дурдсан агуулгатай 50.2 дахь хэсгийг хасах:
“50.2.Арбитрын ажиллагааны аль нэг тал хаалттай явуулах тухай хүсэлт гаргасан бөгөөд уг хүсэлт нь Монгол Улсын нийтлэг ашиг сонирхолд харшлахгүй гэж арбитрын бүрэлдэхүүн үзсэн бол бүхэлд нь, эсхүл хэсэгчлэн хаалттай явуулах тухай шийдвэр гаргаж болно.” гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

14

Бүгд:


50


72.0 хувийн саналаар дэмжигдлээ.
М.Энхболд: - 52.Төслийн доор дурдсан агуулгатай 53 дугаар зүйлийг хасах.

“53 дугаар зүйл.Хууль хүчин төгөлдөр болох
53.1.Энэ хуулийг... оны ... сарын ... өдрөөс дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

16

Бүгд:


50


68.0 хувийн саналаар дэмжигдлээ.
М.Энхболд: - 53. Газрын хэвлийн тухай хуульд нэмэлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Улсын тэмдэгтийн хураамжийн тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

14

Бүгд:


50


72.0 хувийн саналаар дэмжигдлээ.

Хуралдаанд оролцсон гишүүдийн олонхи Газрын хэвлийн тухай хуульд нэмэлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Улсын тэмдэгтийн хураамжийн тухай хуульд өөрчлөлт оруулах тухай хуулиудын төслийг хэлэлцэхийг дэмжээгүй /хэлэлцэх шаардлагагүй гэж үзсэн/ тул хууль санаачлагчид нь буцаах тухай Улсын Их Хурлын тогтоол батлагдсанд тооцлоо.   

Улсын Их Хурлын дарга М.Энхболд “Төслийг хууль санаачлагчид нь буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./16:02/
Хоёр. Байнгын хорооны дэмжээгүй санал: 
М.Энхболд: - 1.Төслийн 35 дугаар зүйлийн гарчгийг “Нэхэмжлэгч, хариуцагчийн тайлбар” гэж өөрчлөх гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 

Зөвшөөрсөн:
35

Татгалзсан:

16

Бүгд:


51


68.6 хувийн саналаар Байнгын хорооны санал дэмжигдлээ.

Нэг.Иргэний хэрэг шүүхэд хянан шийдвэрлэх тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:
М.Энхболд: - 1.Төслийн 1 дүгээр зүйлийн 1601.1 дэх хэсгийн “Арбитрын тухай хууль болон энэ хуулийн 1602, 1603-д заасан” гэснийг “энэ хуулийн 1602-т зааснаас бусад Арбитрын тухай хуульд заасан” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

14

Бүгд:


51


72.5 хувийн саналаар дэмжигдлээ.
М.Энхболд: - 2.Төслийн 1 дүгээр зүйлийн 1601.2 дахь хэсгийн “арбитрын ажиллагаа харьяалагдах газар” гэснийг “арбитрын ажиллагааны харьяалал” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

14

Бүгд:


51


72.5 хувийн саналаар дэмжигдлээ.
М.Энхболд: - 3.Төслийн 1 дүгээр зүйлийн 1602.1 дэх хэсгийн “уг шийдвэрийг хүлээн авснаас хойш 30 хоногийн дотор” гэснийг “Арбитрын тухай хуульд заасны дагуу” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

14

Бүгд:


51


72.5 хувийн саналаар дэмжигдлээ.
М.Энхболд: - 4.Төслийн 1 дүгээр зүйлийн 1602.2 дахь хэсгийн “Монгол Улсын хуулийн дагуу” гэснийг “хуульд заасны дагуу улсын” гэж, 1602.5.3 дахь заалтын “Монгол Улсын хууль тогтоомжид заасан хэмжээгээр, зохих журмын дагуу” гэснийг “хуульд заасан улсын” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
38

Татгалзсан:

13

Бүгд:


51


74.5 хувийн саналаар дэмжигдлээ.
М.Энхболд: - 5.Төслийн 1 дүгээр зүйлийн 1602.4.6 дахь заалтын “шаардлага,” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
39

Татгалзсан:

12

Бүгд:


51


76.5 хувийн саналаар дэмжигдлээ.
М.Энхболд: - 6.Төслийн 1 дүгээр зүйлийн 1602.5.1 дэх заалтын “хуулбар” гэсний дараа “, хэрэв үндсэн шийдвэр гадаад хэлээр бичигдсэн бол албан ёсны зөвшөөрөл бүхий орчуулагч, хэлмэрчээр монгол хэл дээр орчуулуулсан орчуулга” гэж, 1602.5.2 дахь заалтын “хуулбар” гэсний дараа ", хэрэв хэлэлцээр гадаад хэлээр бичигдсэн бол албан ёсны зөвшөөрөл бүхий орчуулагч, хэлмэрчээр монгол хэл дээр орчуулуулсан орчуулга” гэж тус тус нэмэх саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

14

Бүгд:


50


72.0 хувийн саналаар дэмжигдлээ.
М.Энхболд: - 7.Төслийн 1 дүгээр зүйлийн 1604.2 дахь хэсгийн “магадлалд” гэснийг “тогтоолд” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

18

Бүгд:


50


64.0 хувийн саналаар дэмжигдлээ.
М.Энхболд: - 8.Төслийн 1 дүгээр зүйлийн 1604.2 дахь хэсэгт доор дурдсан агуулгатай 1602.2.4 дэх заалт нэмэх:

“1604.2.4.арбитрын шийдвэрийг хүчингүй болгуулах тухай өргөдлийн агуулга;” гэсэн саналыг дэмжье гэсэн санал хураалт явуулъя. 

Зөвшөөрсөн:
38

Татгалзсан:

12

Бүгд:


50


76.0 хувийн саналаар дэмжигдлээ.
М.Энхболд: - 9.Төсөлд доор дурдсан агуулгатай 1605 дугаар зүйл нэмэх:

“1605 дугаар зүйл.Шүүхийн ажиллагааг хаалттай явуулах
1605.1.Арбитрын ажиллагааны аль нэг тал энэ бүлэгт заасан өргөдөл, хүсэлтийг хянан хэлэлцэх шүүхийн ажиллагааг хаалттай явуулах тухай хүсэлт гаргасныг Монгол Улсын нийтлэг ашиг сонирхолд харшлахгүй гэж шүүх үзсэн бол уг ажиллагааг бүхэлд нь, эсхүл хэсэгчлэн хаалттай явуулахаар шийдвэрлэж болно.” гэсэн саналыг дэмжье гэсэн санал хураалт явуулъя. 

Зөвшөөрсөн:
40

Татгалзсан:

10

Бүгд:


50


80.0 хувийн саналаар дэмжигдлээ.

Хоёр.Газрын тосны тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийг доор дурдсанаар өөрчлөн найруулж, төслийн нэрний “өөрчлөлт” гэснийг “нэмэлт” гэж өөрчлөх:
“1 дүгээр зүйл.Газрын тосны тухай хуулийн 43 дугаар зүйлийн 43.1 дэх хэсгийн “гомдлоо” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж нэмсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
27

Татгалзсан:

21

Бүгд:


48


52.6 хувийн саналаар дэмжигдлээ.
Дээрхи саналтай холбогдуулан Улсын Их Хурлын гишүүн О.Баасанхүү, Н.Учрал нар үг хэлэв.


Гурав.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.1.Төслийн 1 дүгээр зүйлийг доор дурдсанаар өөрчлөн найруулж, төслийн нэрний “өөрчлөлт” гэснийг “нэмэлт” гэж өөрчлөх:

“1 дүгээр зүйл.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийн 29 дүгээр зүйлийн 8 дахь хэсгийн “маргааныг” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж нэмсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
27

Татгалзсан:

22

Бүгд:


49


55.1 хувийн саналаар дэмжигдлээ.
Дээрхи саналтай холбогдуулан Улсын Их Хурлын гишүүн О.Баасанхүү, Н.Учрал, С.Бямбацогт, Ц.Даваасүрэн нар үг хэлэв.


Дөрөв.Валютын зохицуулалтын тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийг доор дурдсанаар өөрчлөн найруулж, төслийн нэрний “өөрчлөлт” гэснийг “нэмэлт” гэж өөрчлөх:
“1 дүгээр зүйл.Валютын зохицуулалтын тухай хуулийн 17 дугаар зүйлийн 6 дахь хэсгиин “маргааныг” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж нэмсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

17

Бүгд:


51


66.7 хувийн саналаар дэмжигдлээ.
Дээрхи саналтай холбогдуулан Улсын Их Хурлын гишүүн О.Баасанхүү, Д.Дамба-Очир, Н.Учрал нар үг хэлэв.


Тав.Иргэний хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийг доор дурдсанаар өөрчлөн найруулж, 1,2 дугаар зүйл болгож, төслийн нэрний “өөрчлөлт” гэсний өмнө “нэмэлт,” гэж нэмэх:

“1 дүгээр зүйл.Иргэний хуулийн 106 дугаар зүйлийн 106.3 дахь хэсгийн “өмчлөгч” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж, 193 дугаар зүйлийн 193.2 дахь хэсгийн “шүүхээр” гэсний өмнө “арбитрын хэлэлцээртэй бол арбитрын журмаар, бусад тохиолдолд” гэж тус тус нэмсүгэй.
2 дугаар зүйл.Иргэний хуулийн 421 дүгээр зүйлийн 421.2 дахь хэсгийн “Цахим хэлбэрээр” гэснийг “Хуульд өөрөөр заагаагүй бол цахим хэлбэрээр” гэж, 211 дүгээр зүйлийн 211.1 дэх хэсгийн “шүүхийн” гэснийг “шүүх, арбитрын” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

15

Бүгд:


52


71.2 хувийн саналаар дэмжигдлээ.
Дээрхи саналтай холбогдуулан Улсын Их Хурлын гишүүн О.Баасанхүү үг хэлэв.

Зургаа.Эрчим хүчний тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн 35.1 дэх хэсгийн “арбитр” гэснийг “арбитрын журмаар” гэж, 35.3 дахь хэсгийн “ажилтны” гэснийг “албан тушаалтны” гэж, “10 хоногийн” гэснийг “ажлын 10 хоногийн” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

13

Бүгд:


50


74.0 хувийн саналаар дэмжигдлээ.

Долоо.Хот суурины ус хангамж, ариутгах татуургын ашиглалтын тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн 22.1 дэх хэсгийн “арбитр” гэснийг “арбитрын журмаар” гэж өөрчилж, 22.2 дахь хэсгийн “маргааныг” гэсний дараахь “зохицуулах” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

14

Бүгд:


51


72.5 хувийн саналаар дэмжигдлээ.
М.Энхболд: - 2.Төслийн 1 дүгээр зүйлийн 22.3 дахь хэсгийн “10 хоногийн” гэснийг “ажлын 10 хоногийн” гэж өөрчилж, “шийдвэрийг эс зөвшөөрвөл” гэсний өмнө “эрх бүхий байгууллага, албан тушаалтны гаргасан” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

15

Бүгд:


51


70.6 хувийн саналаар дэмжигдлээ.

Найм.Харилцаа, холбооны тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн 31.1 дэх хэсгийн “арбитр” гэснийг “арбитрын журмаар” гэж өөрчилж, 31.2 дахь хэсгийн “маргааныг” гэсний дараахь “зохицуулах” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
40

Татгалзсан:

13

Бүгд:


53


75.5 хувийн саналаар дэмжигдлээ.
М.Энхболд: - 2.Төслийн 1 дүгээр зүйлийн 31.3 дахь хэсгийн “ажилтны” гэснийг “албан тушаалтны” гэж, “10 хоногийн” гэснийг “ажлын 10 хоногийн” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
37

Татгалзсан:

16

Бүгд:


53


69.8 хувийн саналаар дэмжигдлээ.

Ес.Үнэт цаасны зах зээлийн тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн 881 дүгээр зүйлийн “арбитр” гэснийг “арбитрын журмаар” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
41

Татгалзсан:

12

Бүгд:


53


77.4 хувийн саналаар дэмжигдлээ.

Арав.Даатгалын тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн 821 дүгээр зүйлийн “арбитр” гэснийг “арбитрын журмаар” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
41

Татгалзсан:

12

Бүгд:


53


77.4 хувийн саналаар дэмжигдлээ.

Арваннэг.Даатгалын мэргэжлийн оролцогчийн тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн 441 дүгээр зүйлийн “арбитр” гэснийг “арбитрын журмаар” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
41

Татгалзсан:

13

Бүгд:


54


75.9 хувийн саналаар дэмжигдлээ.
Арбитрын тухай /шинэчилсэн найруулга/ хуулийн төсөл болон холбогдох бусад хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 16 цаг 38 минутад хэлэлцэж дуусав. 

Долоо. Замын хөдөлгөөний аюулгүй байдлын тухай хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай хуулийн төслүүд /Засгийн газар 2016.12.16-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, ахлах мэргэжилтэн Я.Жавхлан, Цагдаагийн ерөнхий газрын Хуулийн хэлтсийн дарга Л.Нямдаваа, Замын цагдаагийн газрын Техник, замын хяналтын хэлтсийн дарга Ч.Жаргалсайхан нар оролцов.
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Д.Сарангэрэл, Т.Аюурсайхан нарын тавьсан асуултад Хууль зүй, дотоод хэргийн яамны төрийн нарийн бичгийн дарга Г.Баясгалан, Замын цагдаагийн газрын Техник, замын хяналтын хэлтсийн дарга Ч.Жаргалсайхан  нар хариулж, тайлбар хийв. 


Замын хөдөлгөөний аюулгүй байдлын тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг. Байнгын хорооны дэмжсэн санал: 
М.Энхболд: - 1.Төслийн доор дурдсан агуулгатай 3 дугаар зүйлийг хасах:

“3 дугаар зүйл. Энэ хуулийг батлагдсан өдрөөс эхлэн дагаж мөрдөнө.”  гэсэн саналыг дэмжье гэсэн санал хураалт явуулъя. 

Зөвшөөрсөн:
41

Татгалзсан:

13

Бүгд:


54


75.9 хувийн саналаар дэмжигдлээ.
Замын хөдөлгөөний аюулгүй байдлын тухай хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 16 цаг 50 минутад хэлэлцэж дуусав. 
Найм. Олон улсын гэрээний тухай хуулийг хүчингүй болсонд тооцох тухай хуулийн төслийн үзэл баримтлалыг хэлэлцэх эсэх /Засгийн газар 2016.12.16-ны өдөр өргөн мэдүүлсэн, үргэлжилнэ/

Хэлэлцэж буй асуудалтай холбогдуулан Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Олон улсын гэрээ, эрх зүйн газрын захирал А.Төмөр, мөн газрын хоёрдугаар нарийн бичгийн дарга Ж.Соёлмаа нар оролцов.


Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байлцав. 

Улсын Их Хурлын дарга М.Энхболд Олон улсын гэрээний тухай хуулийг хүчингүй болсонд тооцох тухай хуулийн төсөлтэй холбогдуулан 2017 оны 01 дүгээр сарын 06-ны өдрийн нэгдсэн хуралдаан дээр Улсын Их Хурал дахь Ардчилсан намын бүлгээс авсан завсарлага дууссан тухай мэдэгдэв.
Олон улсын гэрээний тухай хуулийг хүчингүй болсонд тооцох тухай хуулийн төслийн үзэл баримтлалыг хэлэлцэх эсэх асуудал санал хураалтаар үргэлжлэв.

М.Энхболд: - Байнгын хорооны саналаар Олон улсын гэрээний тухай хуулийг хүчингүй болсонд тооцох тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
19

Татгалзсан:

34

Бүгд:


53

35.8 хувийн саналаар Байнгын хорооны санал дэмжигдлээ.

Хуралдаанд оролцсон гишүүдийн олонхи хуулийн төслийн үзэл баримтлалыг хэлэлцэхийг дэмжээгүй /хэлэлцэх шаардлагагүй гэж үзсэн/ тул хууль санаачлагчид нь буцаах тухай Улсын Их Хурлын тогтоол батлагдсанд тооцлоо.   

Улсын Их Хурлын дарга М.Энхболд “Төслийг хууль санаачлагчид нь буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./18:38/
Уг асуудлыг 16 цаг 53 минутад хэлэлцэж дуусав.

Ес. Эрүүгийн хуульд нэмэлт, өөрчлөлт оруулах тухай, Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх эсэх  /Засгийн газар 2016.12.26-ны өдөр өргөн мэдүүлсэн/


Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, дэд сайд Б.Энхбаяр, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, ахлах мэргэжилтэн Б.Гантуяа, Я.Жавхлан, Улсын дээд шүүхийн шүүгч Б.Батцэрэн, Улсын ерөнхий прокурорын орлогч Г.Эрдэнэбат, Цагдаагийн ерөнхий газрын Хуулийн хэлтсийн дарга Л.Нямдаваа, Хууль сахиулахын их сургуулийн Хэвлэл, редакцийн хэлтсийн дарга С.Гантулга, Монгол Улсын Их Сургуулийн Хууль зүйн сургуулийн багш Т.Золбоо нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан, Ч.Батбямба, Г.Баяртуяа нар байлцав.

Хууль санаачлагчийн илтгэлийг Хууль зүйн сайд С.Бямбацогт, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн М.Оюунчимэг, О.Баасанхүү, Ц.Даваасүрэн, Д.Сарангэрэл, Л.Мөнхбаатар, Б.Ундармаа, Я.Содбаатар, Г.Занданшатар, Л.Энх-Амгалан нарын тавьсан асуултад Хууль зүй, дотоод хэргийн сайд С.Бямбацогт, дэд сайд Б.Энхбаяр нар хариулж, тайлбар хийв.

Улсын Их Хурлын гишүүн Х.Нямбаатар үг хэлэв.

Төслийн талаар Улсын Их Хурлын гишүүн Ж.Бат-Эрдэнэ, Д.Дамба-Очир, Д.Тогтохсүрэн нар дэмжиж, Улсын Их Хурлын гишүүн Д.Сарангэрэл, О.Баасанхүү, Г.Занданшатар нар эсрэг байр суурьтай үг хэлэв.


М.Энхболд: - Байнгын хорооны саналаар Эрүүгийн хуульд нэмэлт, өөрчлөлт оруулах тухай, Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
44

Татгалзсан:

  3

Бүгд:


47

93.6 хувийн саналаар Байнгын хорооны санал дэмжигдлээ.

Эрүүгийн хуульд нэмэлт, өөрчлөлт оруулах тухай, Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 18 цаг 37 минутад хэлэлцэж дуусав.

Арав. Зөрчлийн тухай /шинэчилсэн найруулга/ хуулийн төсөл болон холбогдох бусад хуулийн төслийн үзэл баримтлалыг хэлэлцэх эсэх /Засгийн газар 2016.12.28-ны өдөр өргөн мэдүүлсэн/


Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, дэд сайд Б.Энхбаяр, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, ахлах мэргэжилтэн Б.Гантуяа, Я.Жавхлан, Улсын дээд шүүхийн шүүгч Б.Батцэрэн, Улсын ерөнхий прокурорын орлогч Г.Эрдэнэбат, Улсын ерөнхий прокурорын газрын хяналтын прокурор Г.Оюунболд, Цагдаагийн ерөнхий газрын Хуулийн хэлтсийн дарга Л.Нямдаваа, Санхүүгийн зохицуулах хорооны Захиргааны удирдлагын газрын дарга Б.Батзориг, Татварын ерөнхий газрын Хуулийн хэлтсийн дарга Б.Болдбаатар, Хууль сахиулахын их сургуулийн Хэвлэл, редакцийн хэлтсийн дарга С.Гантулга, Монголбанкны Хууль эрх зүйн газрын мэргэжилтэн Б.Эрдэнэхуяг, Мэргэжлийн хяналтын ерөнхий газрын Хуулийн хэлтсийн мэргэжилтэн Ч.Мөнхбаяр нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Баярмаа, референт Г.Баяртуяа, П.Хулан нар байлцав.

Хууль санаачлагчийн илтгэлийг Хууль зүйн сайд С.Бямбацогт, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Батнасан, Д.Тогтохсүрэн, Г.Занданшатар, О.Баасанхүү, Л.Энх-Амгалан, Л.Элдэв-Очир, Л.Мөнхбаатар нарын тавьсан асуултад Хууль зүй, дотоод хэргийн сайд С.Бямбацогт, дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг нар хариулж, тайлбар хийв.

Төслийн талаар Улсын Их Хурлын гишүүн Г.Занданшатар, Д.Хаянхярваа нар дэмжиж, Улсын Их Хурлын гишүүн О.Баасанхүү эсрэг байр суурьтай үг хэлэв.


М.Энхболд: - Байнгын хорооны саналаар Зөрчлийн тухай /шинэчилсэн найруулга/ хуулийн төсөл болон холбогдох бусад хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
42

Татгалзсан:

  2

Бүгд:


44

95.5 хувийн саналаар Байнгын хорооны санал дэмжигдлээ.

Зөрчлийн тухай /шинэчилсэн найруулга/ хуулийн төсөл болон холбогдох бусад хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 19 цаг 32 минутад хэлэлцэж дуусав.

Арваннэг. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх /Улсын Их Хурлын гишүүн М.Билэгт нарын 9 гишүүн 2016.12.28-ны өдөр өргөн мэдүүлсэн/


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан, Г.Баяртуяа нар байлцав.

Хууль санаачлагчийн илтгэлийг Улсын Их Хурлын гишүүн Ё.Баатарбилэг, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Н.Оюундарь нарын тавьсан асуултад Улсын Их Хурлын гишүүн Ё.Баатарбилэг хариулж, тайлбар хийв.

М.Энхболд: - Байнгын хорооны саналаар Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
43

Татгалзсан:

  3

Бүгд:


46

93.5 хувийн саналаар Байнгын хорооны санал дэмжигдлээ.

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 19 цаг 50 минутад хэлэлцэж дуусав.

Арванхоёр. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх эсэх /Засгийн газар 2016.12.26-ны өдөр өргөн мэдүүлсэн/


Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Эрүүл мэндийн сайд А.Цогцэцэг, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, Эрүүл мэндийн яамны Бодлого, төлөвлөлтийн газрын дарга Б.Төмөртогоо, мөн газрын мэргэжилтэн Н.Цогзолмаа, Хуулийн хэлтсийн дарга Т.Содгэрэл, Цагдаагийн ерөнхий газрын Хуулийн хэлтсийн дарга Л.Нямдаваа нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан, Г.Баяртуяа нар байлцав.

Хууль санаачлагчийн илтгэлийг Хууль зүйн сайд С.Бямбацогт, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн М.Оюунчимэг, О.Баасанхүү, Ц.Нямдорж, Ё.Баатарбилэг нарын тавьсан асуултад Хууль зүй, дотоод хэргийн сайд С.Бямбацогт, Эрүүл мэндийн сайд А.Цогцэцэг нар хариулж, тайлбар хийв.

Улсын Их Хурлын гишүүн Ц.Цогзолмаа, Д.Сарангэрэл нар үг хэлэв.

Төслийн талаар Улсын Их Хурлын гишүүн Ё.Баатарбилэг, Д.Сарангэрэл, Х.Нямбаатар нар дэмжиж, Улсын Их Хурлын гишүүн О.Баасанхүү эсрэг байр суурьтай үг хэлэв.


М.Энхболд: - Байнгын хорооны саналаар Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
44

Татгалзсан:

  3

Бүгд:


47

93.6 хувийн саналаар Байнгын хорооны санал дэмжигдлээ.

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 20 цаг 40 минутад хэлэлцэж дуусав.

Арвангурав. Монгол Улсын хөгжлийн банкны тухай /шинэчилсэн найруулга/ хуулийн төслийн үзэл баримтлалыг хэлэлцэх эсэх /Улсын Их Хурлын гишүүн Б.Жавхлан нарын 16 гишүүн 2016.12.22-ны өдөр өргөн мэдүүлсэн/


Хэлэлцэж буй асуудалтай холбогдуулан Хөгжлийн банкны гүйцэтгэх захирал Б.Батбаяр, мөн банкны тэргүүн дэд захирал Ч.Энхбат, хуульч Б.Будхүү, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн мэргэжилтэн Н.Билгүүн нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Н.Эрдэнэцэцэг нар байлцав.

Хууль санаачлагчийн илтгэлийг Улсын Их Хурлын гишүүн Б.Жавхлан, хуулийн төслийн үзэл баримтлалыг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Л.Элдэв-Очир нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Мөнхбаатар, О.Баасанхүү, Н.Цэрэнбат нарын тавьсан асуултад Эдийн засгийн байнгын хорооны дарга Д.Тэрбишдагва, Улсын Их Хурлын гишүүн Б.Жавхлан, Хөгжлийн банкны гүйцэтгэх захирал Б.Батбаяр нар хариулж, тайлбар хийв.

Улсын Их Хурлын гишүүн Д.Дамба-Очир, Б.Бат-Эрдэнэ нар үг хэлэв.

Төслийн талаар Улсын Их Хурлын гишүүн Н.Цэрэнбат, Я.Содбаатар нар дэмжиж, Улсын Их Хурлын гишүүн О.Баасанхүү эсрэг байр суурьтай үг хэлэв.


М.Энхболд: - Байнгын хорооны саналаар Монгол Улсын хөгжлийн банкны тухай /шинэчилсэн найруулга/ хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
44

Татгалзсан:

  5

Бүгд:


49

89.8 хувийн саналаар Байнгын хорооны санал дэмжигдлээ.

Монгол Улсын хөгжлийн банкны тухай /шинэчилсэн найруулга/ хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Уг асуудлыг 21 цаг 26 минутад хэлэлцэж дуусав.

Арвандөрөв. Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх /Улсын Их Хурлын гишүүн Д.Дамба-Очир 2016.12.26-ны өдөр өргөн мэдүүлсэн/

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны төрийн нарийн бичгийн дарга Г.Өнөрбаяр, мөн яамны Хөдөлмөрийн харилцаа, бодлогын хэрэгжилтийг зохицуулах газрын дарга Д.Алимаа нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, референт М.Отгон нар байлцав.

Хууль санаачлагчийн илтгэлийг Улсын Их Хурлын гишүүн Д.Дамба-Очир, хуулийн төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Д.Сарангэрэл нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Н.Оюундарь, Ц.Гарамжав нарын тавьсан асуултад Улсын Их Хурлын гишүүн Д.Дамба-Очир хариулж, тайлбар хийв.

Улсын Их Хурлын гишүүн С.Чинзориг, О.Баасанхүү, Н.Амарзаяа нар үг хэлэв.

М.Энхболд: - Байнгын хорооны саналаар Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
43

Татгалзсан:

  6

Бүгд:


49

87.8 хувийн саналаар Байнгын хорооны санал дэмжигдлээ.

Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 

Уг асуудлыг 22 цаг 02 минутад хэлэлцэж дуусав.

Арвантав. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн үзэл баримтлалыг хэлэлцэх эсэх /Засгийн газар 2016.12.28-ны өдөр өргөн мэдүүлсэн/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд Н.Номтойбаяр, Хөдөлмөр, нийгмийн хамгааллын яамны төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга Л.Мөнхзул, ахлах мэргэжилтэн Б.Батжаргал, Батлан хамгаалах яамны Стратеги бодлого, төлөвлөлтийн газрын ахлах мэргэжилтэн Г.Энхболд нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх референт М.Отгон нар байлцав.

Хууль санаачлагчийн илтгэлийг Хөдөлмөр, нийгмийн хамгааллын сайд Н.Номтойбаяр, хуулийн төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг нар танилцуулав. 

Улсын Их Хурлын гишүүн С.Чинзориг, Д.Сарангэрэл нар үг хэлэв.

М.Энхболд: - Байнгын хорооны саналаар Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
40

Татгалзсан:

10

Бүгд:


50

80.0 хувийн саналаар Байнгын хорооны санал дэмжигдлээ.

Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 

Уг асуудлыг 22 цаг 17 минутад хэлэлцэж дуусав.

Арванзургаа. Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслийн үзэл баримтлалыг хэлэлцэх эсэх /Засгийн газар 2016.12.28-ны өдөр өргөн мэдүүлсэн/

Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Д.Даваасамба, мөн газрын мэргэжилтэн Л.Жаргалсайхан, Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга Н.Батбаяр, байгаль орчны хяналтын улсын ахлах байцаагч У.Өлзийцэцэг нар оролцов.


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх З.Оюунсүрэн, референт Ц.Рэнцэнтогтох нар байлцав.

Хууль санаачлагчийн илтгэлийг Байгаль орчин, аялал жуучлалын сайд Д.Оюунхорол, хуулийн төслийн үзэл баримтлалыг хэлэлцэх эсэх талаар Байгаль орчин, хүнс, хөдөө аж ахуйн хорооноос гаргасан санал, дүгнэлтийг Улсын Их Хурлын гишүүн Б.Батзориг нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Сарангэрэл, Д.Тэрбишдагва нарын тавьсан асуултад Байгаль орчин, аялал жуучлалын сайд Д.Оюунхорол, Батлан хамгаалахын сайд Б.Бат-Эрдэнэ нар хариулж, тайлбар хийв.

Улсын Их Хурлын гишүүн Б.Бат-Эрдэнэ, Д.Тэрбишдагва, Н.Оюундарь, Н.Амарзаяа үг хэлэв.

М.Энхболд: - Байнгын хорооны саналаар Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
44

Татгалзсан:

  4

Бүгд:


48

91.7 хувийн саналаар Байнгын хорооны санал дэмжигдлээ.

Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 

Уг асуудлыг 22 цаг 52 минутад хэлэлцэж дуусав.

Улсын Их Хурлын дарга М.Энхболд энэ долоо хоногт төрсөн өдөр нь тохиож байгаа Улсын Их Хурлын гишүүн Г.Тэмүүлэн, Д.Цогтбаатар, Д.Сарангэрэл нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.

Бусад. Улсын Их Хурлын гишүүн Ж.Энхбаярын урилгаар Батлан хамгаалахын их сургуулийн багш, сонсогчид, Улсын Их Хурлын гишүүн Н.Номтойбаярын урилгаар Дорнод аймгийн Хэрлэн сумын 1 дүгээр сургуулийн багш, сурагчид, Улсын Их Хурлын гишүүн Т.Аюурсайханы урилгаар Нийслэлийн Налайх дүүргийн иргэд, Улсын Их Хурлын гишүүн Д.Лүндээжанцангийн урилгаар Техник, технологийн дээд сургуулийн магистрантууд, Улсын Их Хурлын гишүүн А.Ундраагийн урилгаар “Зуунтай ахмадын холбооны” төрийн бус байгууллагын гишүүд, Улсын Их Хурлын гишүүн Ё.Баатарбилэгийн урилгаар Архангай аймгийн Цэнхэр, Төвшрүүлэх сумуудын ерөнхий боловсролын сургуулийн багш нар, Улсын Их Хурлын гишүүн Б.Жавхлан, Б.Баттөмөр, Д.Хаянхярваа, Ц.Цогзолмаа нарын урилгаар Дархан-Уул аймгийн Нийгмийн ардчилал Монголын эмэгтэйчүүдийн холбооны гишүүд, Улсын Их Хурлын гишүүн Г.Мөнхцэцэгийн урилгаар Говьсүмбэр аймгийн 1 дүгээр сургуулийн багш, сурагчид, Улсын Их Хурлын гишүүн Ц.Даваасүрэнгийн урилгаар Хөвсгөл аймгийн эрчим хүчний салбарын ажилчид, Улсын Их Хурлын гишүүн Д.Сумъяабазарын урилгаар Нийслэлийн Сонгинохайрхан дүүргийн 8 дугаар хорооны иргэд Улсын Их Хурлын чуулганы нэгдсэн хуралдааны үйл ажиллагаа болон Төрийн ордонтой танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Өнөөдрийн чуулганы нэгдсэн хуралдаан 10 цаг 28 минут үргэлжилж, 76 гишүүнээс 55 гишүүн ирж, 72.4 хувийн ирцтэйгээр 22 цаг 53 минутад өндөрлөв.


Тэмдэглэлтэй танилцсан:

ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА  



     Ц.ЦОЛМОН

Тэмдэглэл хөтөлсөн:


ПРОТОКОЛЫН АЛБАНЫ 

ШИНЖЭЭЧ





                Д.УЯНГА

УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ

2017 ОНЫ 01 ДҮГЭЭР САРЫН 12-НЫ ӨДРИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


М.Энхболд: - Улсын Их Хурлын гишүүдийн өглөөний амгаланг айлтгая. Хурлын гишүүдийн ирц 51.3 хувьд хүрсэн байна. Улсын Их Хурлын 2017 оны намрын ээлжит чуулганы 1 дүгээр сарын 12-ны өдрийн нэгдсэн хуралдааны ажиллагаа нээснийг мэдэгдье.

Одоо би гишүүд та бүхэнд чуулганаар хэлэлцэх асуудлыг танилцуулъя. 1 дүгээр Сонгуулийн ерөнхий хорооны гишүүнээс чөлөөлж, томилох тухай, 2 дугаарт Монгол Улсын Ерөнхий аудиторыг чөлөөлж, томилох тухай, 3 дугаарт Монголбанкны хяналтын зөвлөлийн дарга, гишүүдийг чөлөөлөх, томилох тухай, 4 дүгээрт “Монгол Улсын хууль тогтоомжийг 2020 хүртэл боловсронгуй болгон үндсэн чиглэл батлах тухай” Улсын Их Хурлын тогтоолын төсөл, эцсийн хэлэлцүүлэг, 5 дугаарт Монгол Улсын Ерөнхийлөгчийн сонгуулийн тухай хууль болон хамт өргөн мэдүүлсэн бусад хуулиудын төсөл, анхны хэлэлцүүлэг, 6 дугаарт Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон “Нийтийн сонсгол зохион байгуулах журам батлах тухай” Улсын Их Хурлын тогтоолын төсөл, анхны хэлэлцүүлэг, 7 дугаарт Арбитрын тухай хуулийн шинэчилсэн найруулга болон хамт өргөн мэдүүлсэн бусад хуулиудын төсөл, анхны хэлэлцүүлэг, 8 дугаарт Замын хөдөлгөөний аюулгүй байдлын тухай хуульд өөрчлөлт оруулах тухай болон Захиргааны хариуцлагын тухай хуульд өөрчлөлт оруулах тухай хуулиудын төсөл, анхны хэлэлцүүлэг, 9 дүгээр Олон улсын гэрээний тухай хуулийг хүчингүй болсонд тооцох тухай хуулийн төсөл, Засгийн газар өргөн мэдүүлсэн, хэлэлцэх эсэх үргэлжилнэ, 10 дугаарт Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл, Засгийн газар өргөн барьсан, хэлэлцэх эсэх, 11 дүгээрт Зөрчлийн тухай хуулийн шинэчилсэн найруулга болон хамт өргөн мэдүүлсэн бусад хуулийн төсөл, Засгийн газар өргөн мэдүүлсэн, хэлэлцэх эсэх, 12 дугаарт Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн М.Билэгт нарын 9 гишүүн өргөн мэдүүлсэн, хэлэлцэх эсэх, 13 дугаар Согтууруулах ундаа хэтрүүлэн хэрэглэсэн этгээдийг албадан эмчлэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулиудын төсөл, Засгийн газар өргөн мэдүүлсэн, хэлэлцэх эсэх, 14 дүгээрт Монгол Улсын Хөгжлийн банкны тухай хуулийн шинэчилсэн найруулга төсөл, Улсын Их Хурлын гишүүн Б.Жавхлан өргөн мэдүүлсэн, хэлэлцэх эсэх, 15 дугаарт Хөдөлмөрийн тухай хуульд нэмэлт, өөрчлөлт оруулах тухай хуулийн төсөл, Их Хурлын гишүүн Д.Дамба-Очир өргөн мэдүүлсэн, хэлэлцэх эсэх, 16 дугаар Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай болон Цэргийн албан хаагчийн тэтгэвэр, тэтгэмжийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл, Засгийн газар өргөн мэдүүлсэн, хэлэлцэх эсэх, 17 дугаарт Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл, Засгийн газар өргөн мэдүүлсэн, хэлэлцэх эсэх гэсэн ийм 17 асуудлыг хэлэлцэхээр санал болгож байна. 

Саналтай гишүүд байна уу? Кноп даръя. Д.Тэрбишдагва гишүүн, Ц.Нямдорж гишүүн  дараа нь Д.Тэрбишдагва гишүүн, Я.Санжмятав гишүүн.

Ц.Нямдорж: - Хэлэлцэх асуудал дээр нэг их Сонгуулийн хуулийн хэлэлцүүлгийг нэг жаахан нэмж хийх шаардлага харагдаад байна лээ. Би өнөөдөр энэ сонин гарчиглаад сууж байна. Энэ Ц.Элбэгдорж Улаанбаатарыг үр ашиггүй, ирээдүйгүй хот болсон байна Улаанбаатарт хөрөнгө оруулалт битгий хий гэж зарласан байна. Өчигдөр. 

Төрийн толгойд 8 жил суугаад ийм юм ярьж болдог юм байхдаа. Энэ Аюулгүй зөвлөл дээр утааны асуудал ярихад ярьсан юм уу хаашаа юм уу? Энэ хүнийг хугацаанаас нь өмнө огцруулахгүй бол болохгүй болж байгаа юм байна. Ингэж 3 сая ард түмний нийслэлийг доромжилж болох уу? Төрийн тэргүүн хүн. Энэ үндэсний эв нэгдлийг илэрхийлэгч нь хаачсан бэ, улсын тэргүүн нь хаачсан юм бэ? 

Би энэ Их Хурлын гишүүдэд уриалж байна. Энэ нөхрийг огцруулах хөдөлгөөн өрнүүлье. Одоо больё яршиг. Аль болгон үүгээр доромжлуулж ингэж амьдарч байх юм. 

М.Энхболд: - Өнөөдрийн хэлэлцэх асуудалтай ямар холбоотой билээ?

Ц.Нямдорж: - Би тийм санал горимын санал гаргах гээд байна. Энэ Ц.Элбэгдоржийг огцруулах хөдөлгөөнд та нар нэгдээрэй. Энэ арай дэндэж байна. Энэ Л.Болд ороод ирж байна. Гарын үсэг зурах байлгүй. Ингэж улсаа доромжилдог төрийн тэргүүн байж болох уу? Харийн хүн хэлсэн биш. 

М.Энхболд: - Д.Тэрбишдагва гишүүн. 

Д.Тэрбишдагва: - Баярлалаа. Хэлэлцэх асуудалтай холбогдуулаад дарга энэ нэг 4 дэх өдрийн хурал дээр ингээд 16, 17 асуудал хэлэлцье гээд ороод ирэх юм. Хуучин бол үүнийг ингэдэг байсан. 4 дэх өдөр хэлэлцэх асуудад төчнөөн, 5 дахь өдөр төчнөөн гэхгүй 4 дэх, 5 дахь гээд ингээд хоёуланг нь ингээд холиод ороод ирэхээр яг 4 дэх өдөр зорилго тавиад ийм асуудал хэлэлцэнэ гээд ингэхгүй болохоор нэг энэ цаашдаа Тамгын газар энэ тэрдээ хэлэхгүй бол асуудал бол ингээд 2 өдрийг ингээд холиод ороод ирэх юм. 

Тийм учраас өнөөдөр яг ямар хүртэл асуудал хэлэлцэх вэ гэдэг юмыг жаахан зарчмын маягаар ялгаж баймаар гэж 1 дүгээрт санал анхаараач гэж хэлмээр байна.

2 дугаарт би Улсын Их Хурал дээр хаалттай хуралдааны талаар хэд хэдэн удаа ярьсан. Таныг байхад ярьсан юу байхгүй байхад ярьсан. Эртээд бүлгийн хурал дээр бас ийм асуудал ярьсан. Ингээд Ерөнхийлөгчтэй уулзаж энэ хаалттай хуралдаан энэ тэрээ хийж Монгол төрийн чинь гадаад, дотоод бодлого, ялангуяа гадаад бодлого энэ Монгол Улсыг сүүлийн 26 жил төв азийн ганцхан ардчилсан улс үүнээс өөр улс байхгүй гээд бид жигтэйхэн яриад 3 дахь хөршийн асуудал гээд ингээд баахан ярьсан.

Тэгээд одоо яг энэ хүнд үед чинь 3 дахь хөрш нь туслах юм уу, 2 хөрштэйгөө юу ярих юм бэ гээд гэхээс гадаад бодлогоос авхуулаад энэ дотоодынхоо асуудал утаа униар нэмэгдлээ. Уг нь бол Тавантолгой, Оюутолгой, Эрдэнэтийн үйлдвэр ингээд ярих юмнууд нэлээн байх юм. Энэ эдийн засгийн хямрал бол бид би бол эдийн засгийн хямрал улс төр, нийгэм, эдийн засгийн хямрал болоод байна гэж хараад байгаа.

Улс төр нь өөрөө хямраад нам хоорондын хямрал, намын доторхи хямрал одоо энэ Ардчилсан намын 5 сум гээд эвтэй 5 сум гэсэн чинь эвгүй 5 сум болоод ингээд ийш тийшээ буудаад харваад яваад байгаа юм шиг харагдаад байна л даа. 

Гэх мэтээр энэ улс орны нөхцөл байдлын дотоод аль нэг нам, эвсэл гэлгүйгээр үүнийгээ нэг чуулганыхаа хуралдаан дээр ний нуугүй яриад Ерөнхийлөгч энэ гадна, дотнын юу яриад байгаа юм. АСЕМ-ийн уулзалтаар юу ярьсан юм. Одоо бидний энэ эдийн засаг, улс төрийн нөхцөлийн энэ гадна, дотнынхон тусламж дэмжих юм уу үгүй юм уу хэдүүлээ эндээ ярьж нэг энэ улс орныхоо нөхцөл байдлын талаар ний нуугүй ярилцах юм биш үү хаалттай хуралдаан хийх юм уу гэж бас ярьсан. Үүнийг та нэг хаалттай хуралдаан хийлгээд өгөөч гэж.

Сая тэр утааны асуудлаар Үндэсний аюулгүй байдлын зөвлөлийн өргөтгөсөн хурлаар бол 2 сарын 03-нд хаалттай хуралдаанд хийлгэх саналтай байна гэж Ерөнхийлөгч тийм үг хэлнэ лээ. 2 сарын 3 гэдэг чинь бас л хойшлоод байх юм шиг байх юм. Бидэнд өнөөдөр эдийн засаг, улс төрийн нөхцөл байдлаар нэг өдөр ч гэсэн хойш нь тавимааргүй л байх юм.

Тийм учраас энэ хаалттай хуралдааныг хийлгэж өгөөч гэж 3 дахь удаагаа Их Хурлын танхимаас ярьж байна. Ингэж байж дотроо хаалттай хуралдааныг зүгээр нэг мэдээлэл сонсоод саяын Үндэсний аюулгүй байдлын зөвлөлийн өргөтгөсөн хуралдаан шиг зүгээр мэдээлэл сонсоод яримааргүй байна.

Үндэсний аюулгүй байдлын зөвлөлийн өргөтгөсөн хуралдаан дээр ингээд харж байхад бол төрийн 3 өндөрлөг нь гурвуулаа өөр юм ярьж байна лээ. Нэг нь эндээс Улаанбаатар хотыг нүүлгэнэ гээд нөгөөх нь Улаанбаатар хотыг нүүлгэж болохгүй гээд, 3 дахь нь болохоор Улаанбаатар хотыг барилгажуулна гэж ярьж байхад өнөөдөр барилгажуулах хөрөнгө оруулалтын асуудал ярьж байхад хөрөнгө оруулалт болохгүй гэсэн шал өөр юм энэ тэр яриад байгаа учраас Үндэсний аюулгүй байдлын зөвлөлийн өргөтгөсөн хуралдаанд төрийн 3 өндөрлөг нь 3 өөр юм яриад байгаад байдаг.

Тийм учраас үүнийг бүгдээрээ нэг хаалттай хуралдаанаар Монгол Улсынхаа эрх ашгийн төлөө нэг хэдэн өдөр хуралдмаар байна. 1 өдөр хуралдсан дүр үзүүлмээргүй байна. Үүнийг нэг хийж өгөөч гэж хүсмээр байна. Ийм 2 асуудлыг хэлэх гэсэн юм.


М.Энхболд: - Баярлалаа. Я.Санжмятав гишүүн. 

Я.Санжмятав: - Би энэ өнөөдөр маргаашийн хэлэлцэх асуудал дотор Монгол Улсын Ерөнхийлөгчийн сонгуулийн тухай хууль хэлэлцэгдэхээр байгаа. Магадгүй өнөөдөр хэлэлцэгдэхээр төлөвлөгдсөн байна. Тэгээд Ардчилсан намын бүлэг хуралдаад энэ Ерөнхийлөгчийн сонгуулийн хууль дээр завсарлага авъя гэсэн ийм шийдвэр гаргасныг дарга танд дуулгая.

Шалтгаан нь бол ажлын хэсэг хуралдана гэсэн эргэж бас хуралдалгүйгээр Байнгын хороо руу орсон гэсэн ийм зүйл манай ажлын хэсэгт орсон гишүүдээс гаргасан. 2 дугаарт хэдийгээр Ерөнхийлөгчийн сонгууль, Ерөнхийлөгчид бол парламентад бүлэгтэй намуудаас дэвшүүлэх эрхтэй хэдий ч Монгол Улсын Ерөнхийлөгч бол бас бусад парламентад суудалтай суудалгүй намуудад бас хамааралтай ийм сонгууль. 

Нийт ард түмнээрээ хэлэлцэж сонгодог тийм томоохон сонгууль байгаа. Тийм учраас Ардчилсан намын бүлэг энэ Ерөнхийлөгчийн сонгуулийн хуулийн төслийг хэлэлцүүлэхээс өмнө парламентад суудалгүй байгаа бас намуудтайгаа ярилцаж зөвлөлдөж асуудлаа шийдэх нь бол харин цаг хугацаа хожиж хурдан хугацаанд батлагдах магадлал өндөр.

Шаардлагатай зарим зүйлүүд байх юм бол бид ажлын хэсгийн хүрээндээ засаж залруулаад оруулах бололцоотой гэсэн нэг ийм зүйлийг хэлж байгаа юм. Тийм учраас даргаас завсарлага хүсэж байгааг илэрхийлж байна.

2 дугаарт нь би Д.Тэрбишдагва даргатай бас гишүүнтэй санал нэг байгаа юм. Хаалттай хуралдаан гэхээр тийм нэг болж бүтэхгүй юм шүүмжлэх ажил зогсоох гацаах гэдэг юм уу ийм зүйлүүд талаасаа биш ер нь бид энэ хэвлэл сошиал ертөнцөөр засаг төрийнхөө шийдвэр гарахаас өмнө  ингээд жиргээд асуудал нь асуудал биш бантан болдог. Үндсэндээ хэвлэл мэдээллийн хэрэгслээр дэлхий хавтгай, дашраараа бидний шийдлийг гарсан гараагүй шийдвэрүүд очдог. 

Магадлал их дэвшүүлдэг учраас ажил бас явахад бэрхшээлтэй болоод байгаа. Тийм учраас өнөөдөр парламентад суудалтай 76 гишүүн тэгээд тодорхой сайдууд ажил асуудлаа явуулах бодлого, хэтийн төлөв юмнуудаа нэг нэгтгээд нэлээн сайн яриад авъя гэсэн ийм бодлын үүднээс энэ хаалттай хуралдааныг бас хийх нь зөв.

Бид нэг ойлголцол, нэг зүгт хурдан орж өгөхгүй бол дэндүү их олонхи 65 хүн, дэндүү цөөнх 9 хүн бие биедээ томолж, гомдож, тэгээд Монгол Улсын эрх ашиг хохирох ёсгүй. Тэр дундаа хоёр хөрштэйгөө бодлого хөтөлбөрүүдээ хурдан шуурхай явуулахын тулд нэгдмэл байна, Монгол Улс гэдэг энэ бодлогоо дэлхий дахинд бас цацаж шийдэлд хүрэх ийм шаардлага байгаа учраас хаалттай хуралдааныг хийлгэж хугацааг нь бас магадгүй наашлуулах чиглэлээр бас ярилцах нь зөв байх.

2 сарын 03 гэдэг бол бас нэг хугацаа хэлж байгаа нь сайн хэдий ч парламентын чуулган завсарласнаас хойш завсарлах үетэй давхардуулаад шийдвэр гаргаад түүнийг хэрэгжүүлэх, яаралтай тодорхой шийдэх энэ асуудлууд нь парламентаар шийдвэр нь гарах бололцоо 4 сарын 01 хүртэл үндсэндээ бас бараг шийдэхгүй байдал руу хүрэх юм болов уу гэсэн ийм бодолтой байгаа.

Тийм учраас таныг бас Үндэсний аюулгүй зөвлөл дээр Ерөнхийлөгчтэй, Ерөнхий сайдтай зөвшилцөж энэ асуудлыг шийдэж өгөөч гэж би бас хэлэх гэсэн юм. Баярлалаа.

М.Энхболд: - Хэлэлцэх асуудалтай холбогдуулж Н.Энхболд гишүүн. Нэрээ авсан түрүүн. 

Н.Энхболд: - Баярлалаа. Гишүүдэд өглөөний мэнд хүргэе. Ажлын хэсэг хуралдсан. Сая Я.Санжмятав гишүүн маань жаахан андуураад хэлэх шиг боллоо. 2 удаа хуралдаж байж Байнгын хороо хуралдсан 1 дүгээрт.

2-т Ерөнхийлөгчийн сонгуулийн тухай хуулийн хугацаа бол нэлээн дөхөөд байгаа. Бид нар хэчнээн хойшлох тусмаа нийгмээс төдий хэмжээний шүүмжлэлт өртөнө. Тийм учраас нэгэнт Ардчилсан нам завсарлага авч байгаа бол дарга бас тэр өөрийнхөө эрх мэдлийн хэмжээнд заавал 5 хоног гэлгүй хугацааг нь харж үзээсэй гэж хүсэхээр байна.

Тэгэхгүй бол одоо ингээд хойшлох тусам л Ерөнхийлөгчийн сонгуулийн хугацаа дөхөөд тэгээд зохион байгуулалтын элдэв бусад асуудал нь бол шахагдах ийм байдалд хүрнэ. Үүнийг бас даргыг анхаараасай гэж бодож байна. Ажлын хэсэг бол хуралдсан шүү. 2 удаа хуралдаад тэгээд Байнгын хороо хуралдсан байгаа.

Тэр Ерөнхийлөгчийн мэдээллийн тухай асуудал дээр ер нь нэг тийм цаг нь болсон. Би бас саяхан Ерөнхийлөгчтэй уулзаж нэлээн хэдэн хуулиудын талаар санал солилцсон. Үүн дээр бас илэн далангүй яг Их Хурлынхаа хэмжээнд хүрээнд энэ юмнуудаа сайн ярьж явна авна гэсэн бодолтой байгаагаа хэлж байна лээ.

Ер нь цаашдаа бид нар нэг юм анхаарах хэрэгтэй юм шиг байна. Монгол төрийн бодлогын хар хайрцаг гээд бүгдээрээ ярьдаг. Улсын Их Хурлын нэгдсэн чуулган, Байнгын хороодын чуулганы хуралдаан ингэж ил тод болж бүгдийг нь зурагтаар нэвтрүүлж байгаа маань ер нь хэр зэрэг зохимжтой вэ гэдгээ бид нар бас бодох цаг болсон юм шиг байна.

Монголчуудынхаа хувьд бол сонирхдог хүмүүс үзээд, сонирхоод яриад байхад бол бас сонин байж магадгүй. Ер нь зүгээр төрийн хар хайрцгийн бодлого гэдэг шиг Улсын Их Хурал, Байнгын хороон дээр ярьж байгаа юмнууд бол үнэхээр шийдвэр гаргадаг хүмүүс илэн далангүй телевиз харж янз бүрийн сэтгэлийн хөдөлгөөнөөр элдэв бусын юм ярьдаггүй.

Яг л зөвхөн нэг зорилгын төлөө, нэг юмаа ярьдаг ийм нөхцөл бүрдүүлэх үүднээс Дэгийн хуульд энэ хуралдаануудыг заавал телевизээр ингэж нэвтрүүлж олон нийтэд цацаж байх хэрэг байна уу үгүй гэдгийг авч үзэх цаг болсон гэж би бодож байна.

Төрийн хар хайрцгийн бодлого биш төрийн шилэн хайрцгийн асуудал шиг болоод байна. Бид нар бүх дэлхий нийтийн өмнө гэдэс дотроо гаргаж ил харуулж сууж байх шаардлага байгаа юм уу үгүй юм уу? 

Монголчуудад бол сонирхолтой байж магадгүй. Түүний гаднаас харж байгаа улсуудад бүр их сонирхолтой байж магадгүй. Энэ ямар улсууд вэ гэж. Юу ярьж байдаг юм, ямар бодлого гарах гэж байгаа юм. Хэн нь ямар бодолтой байна. Энэ өөрөө бол бас тийм амаргүй асуудал болоод байна. Үүнийг бас гишүүдийг анхаараасай гэж хүсэж байна.

Хугацаа дээр дарга бас нэг бодооч. 

М.Энхболд: - О.Баасанхүү гишүүн горимын санал гэсэн учраас хэлүүлье.

О.Баасанхүү: - Ажлын хэсгийн гишүүн юм. Энэ Ерөнхийлөгчийн сонгуулийн энд Улсын Их Хурлын даргын захирамжаар орсон. Тэгэхээр би горимын санал гаргахаас өөр арга байхгүй байгаад байна. Яагаад гэхээр Монгол Улсын түүхэнд анх удаагаа ийм ажлын хэсэг гэдэг хэлбэрийн төдий ажлын хэсэг ороод өнөөдөр маш нууцын зэрэгтэй асуудал шийдэж байна гэж би хардаж байгаа.

Одоо хүртэл нөгөө 70 санал чинь гишүүдэд тараагдаагүй байна. 70 санал хураасан тухай л юм яриад байгаа. Би шилэнгээр хайлаа, зөвлөх, туслахуудаараа хөөцөлдүүллээ. Өөрсдийн Төрийн байгуулалтын байнгын хорооны зөвлөхөөс асуулаа. Бид нарын гар дээр юу ч алга. 14 цагаас Ардчилсан нам болон Монгол ардын хувьсгалт нам суудал бүхий 2 намуудтай нийлж бид нар хэлэлцүүлэг хийх бодолтой байгаа.

Энэ бол 14 цагт Төрийн ордонд гээд зарлагдсан. Намын дарга нар нь ирээд одоо харж байгаа. Хэрэв үүн дээр би бол юу гэж үзэж байгаа вэ гэхээр Монгол төрийн тэргүүнийг улс төржүүлэхгүй, намжуулахгүй, өнөөдөр 3 сая иргэнээрээ сонгоё гэж байгаа бол бид нар өнөөдөр аль болох ойлголцол, зөвшилцөх ёстой.

Анхны ажлын хэсгийн хуралдаан дээр бол горимын нэлээн чухал хэдэн саналууд бол яригдсан. Тэд нар одоо өнөөдөр дэмжигдсэн үү, батлагдсан уу ямар ч юм байхгүй. Жишээлбэл Ц.Нямдорж гишүүний зүгээс Ерөнхийлөгчид нэр дэвшигчдийг санхүүжилтийг төр хариуцъя. 3-хан хүн байгаа юм байна. Энэ хаана явж байгаа нь ч ойлгомжгүй байгаад байдаг.

Тэгэхээр би горимын саналаар юу гэж байгаа вэ гэвэл үүнийг бол одоо хойшлуулаад үзэх хэрэгтэй. Завсарлах юм бол энэ бол ерөнхийдөө хэлэлцээд завсарлага авлаа гээд явах юм бол энэ бол зүгээр Ардын нам дангаараа тэр дундаа өнөөдөр 65 гишүүн дангаараа хүч түрэмгийлэн явах гэж байсныг нь түр зогсоож байгаа юм шиг л харагдана. Зөвшилцөж байгаа юм шиг харагдахгүй.

Яагаад гэхээр Монгол Улсын Үндсэн хууль дээр Ерөнхийлөгчийн сонгууль нь 2 шаттай гэж байгаа. Ард түмэн харж байна. 1 дүгээр шат нь ард түмэн буюу 3 сая хүний гарт байгаа байх.

2 дахь шат нь бол 65 буюу Ардын намын гарт үнэмлэхүй олонхиороо байж байна. Тэгэхээр анхнаасаа түрэмгийлэн явсан хүмүүс маань 2 дахь шатыг шударгаар дэмжээд шударгаар 2 дахь шатны сонгуулийг хийж чадах уу гэдэг эргэлзээтэй байна.

Яагаад гэхээр Үндсэн хуулийн 2 шаттай байна. 2 дахь шат нь парламентаар баталгаажих тухай асуудал байгаад байгаа. Тэгэхээр ийм нөхцөл байдал байгаа учраас нөгөө талаасаа ажлын хэсэг дүгнэлтээ ажлын хэсгийн гишүүдэд танилцуулаагүй. Ядаж зөвшөөрсөн зөвшөөрөөгүй талаар мэдэгдээгүй.

Тэгээд ажлын хэсгийн дүгнэлтээр санал хураагдаагүй гэж би ойлгож байгаа. Танилцуулаагүй учраас. Би Байнгын хороон дээр хэлж байсан. Ажлын хэсгийн дүгнэлтээр уг нь санал хураах ёстой шүү гэхэд гишүүд өөрсдөө бие даасан саналуудаа оруулж ирж болно гэсэн ийм ойлгомжгүй юм ярьсан байгаа.

Тэгэхээр энэ бол дэг зөрчих гээд байна. Тэгэхээр би зүгээр парламент бол зөвшилцлийн гэж би ойлгодог учраас зөвшилцөх утгаараа горимын саналаар өнөөдрийн асуудлаас түр хойшлуулаад ингээд явбал яасан юм бэ? Тэгээд явбал энэ Ардчилсан намын завсарлага ч гэсэн хойшлоод 1 долоо хоног энэ долоо хоногтоо хойшиллоо гэхэд бол бас юмнууд бас нэлээн бас багцлагдах боломж байна. 

3-хан нам байна шүү дээ энэ парламентад. Тэгээд үүнийг бас анхаараа ч гэж хэлмээр байна. Баярлалаа.

М.Энхболд: - Энэ О.Баасанхүү гишүүн чинь ажлын хэсгийнхээ хуралд суусан юм уу Н.Энхболд даргаа. Та нэг тайлбар өгөөч. Энэ хүн ажлын хэсэг дээрээ юу болсныг би мэдээлэл авсан байхад энэ хүн чинь ямар ч мэдээлэлгүй явж байна. Та тайлбар өгөөч. Н.Цэрэнбат гишүүн хаана байгаа билээ? Ажлын хэсгийн дарга тийм ээ? 

Н.Энхболд: - Тэгье. Ажлын хэсэг 2 удаа хуралдсан. О.Баасанхүү гишүүн нэгэнд нь орсон юм байна лээ, нэгэнд нь ороогүй. Байнгын хорооны хурал дээр өөрөө байсан. Тараасан санал, зарчмын зөрүүтэй саналуудтай танилцсан. Танилцаад энэ миний бодлоор өөрийнх нь бодлоор шүү дээ Үндсэн хууль зөрчигдсөн маягийн ийм зүйлүүд байгаа учраас би орохгүй гэж хэлээд гарсан.

Ер дэгд бол хэн нэгэн улс төржсөн ажлын хэсгийн гишүүн хуралдаа орохгүй байхад дараа нь тэр хүнд очиж ийм болсон шүү та үүнийг нэг зөвшөөрөөч гэдэг юм уу гарын үсэг зураач гэдэг юм уу өгөх тухай шаардлага байхгүй. 

Улсын Их Хурлын гишүүн тэр ажлын хэсгийн хуралдаандаа өөрөө оролцоод саналаа өгөөд санал нийлэхгүй байгаа бол эсрэг саналаа өгөөд ингээд явах боломжтой. 

Тэгэхээр хүмүүст буруу ойлгоод байх шиг байна. О.Баасанхүү худлаа яриад байхаар олон нийт бас ажлын хэсгийн гишүүн нь ороогүй бол тэр хүн заавал очиж үзэж танилцуулаад зөвшөөрөл авч байж ярьдаг дэгтэй юм байна гэж ойлгож магадгүй. Тийм юм байхгүй. 

Өөрөө хуралдаандаа ороогүй бол тэгээд ажлын хэсгийн гишүүдийн олонхи нь ороод саналаа хураагаад шийдсэн бол хэн нэгний тааллаар хэзээ нэгэн цагт хурал ирэхийг нь хүлээгээд юм уу эсхүл дараа нь олонхиороо шийдвэр гаргасан хойноо нэг зориуд зугтаад явсан хүнээс очиж зөвшөөрөл авч байж түүнийг эцэслэж шийдвэрлэсэн болгож үзүүлдэг ийм дэг байхгүй.

О.Баасанхүү гишүүн та ажлынхаа хэсгийн хуралдаанд өөрөө суу. Худлаа олон дахин худлаа ярихаа боль. Ажлынхаа хэсгийн ажилд идэвхитэй оролц, гишүүнийхээ үүргийг сайн биелүүл гэж хэлэх хэрэгтэй байна. Дахиад хэлэхэд ажлын хэсэг 2 удаа хуралдсан. Оролцоогүй. Тэгээд одоо ийм юм ярьж болохгүй гэж хэлмээр байна.

М.Энхболд: - Хэлэлцэх асуудалтай холбогдуулаад 20 минут ярилаа. Тэгэхээр 4, 5 хүн хэлэлцэх асуудалтай холбогдуулаад үг хэллээ. Би яг хэлэлцэх асуудалтай холбоотой ярьсан зүйлүүдэд нь бол бас тайлбар өгөөд тэгээд хэлэлцэх асуудлаа батлаад ажилдаа оръё гэж бодож байна.

Д.Тэрбишдагва гишүүн тэр ач холбогдлоор яг өнөөдрийн хэлэлцэх асуудал 4 дэх, 5 дахь өдрийнхөө хэлэлцэх асуудлыг салгаж байя гэсэн ийм ерөнхий саналыг гаргаж байна. Үүнийг бол ер нь Даргын зөвлөл дээр ярьж тохирсон хэлэлцэхээр тохирсон асуудлуудаа дараалалд нь оруулахдаа бол 1 дүгээрт энэ хууль Байнгын хороогоор хэдийд хэлэлцэгдсэн. Аль яг шатандаа явж байна. 

Байнгын хороогоор түрүүлж хэлэлцсэн байдлыг нь бол харж байгаа. 2 дугаарт бол ач холбогдол талыг нь бол харж байгаа. Тэгээд ерөөсөө л үе үеийн парламентад тэгж ирсэн. Хэлэлцэх асуудлуудаа хийгээд тэгээд хэлэлцэж яваад ажлын цаг дуусвал дараагийнхыг нь маргаашаас нь эхлээд үргэлжлүүлээд явдаг.


Өнөөдөртөө бол энэ 17 ингээд оруулъя. Ач холбогдлын хувьд бол ингээд яг та бас дарааллаар уншвал бараг ойлгогдохоор байгаа. Би үүн дээр ийм тайлбар өгье.

Таны гаргасан хаалттай хуралдаантай холбогдуулж 2, 3 хүн бас дэмжсэн байдалтай санал хэлж байна. Үүнийг бид нар ярилцъя. Ер нь эдийн засаг нийгмийн өнөөгийн нөхцөл байдалтай холбогдуулсан хаалттай хуралдааны тухай байх уу гэдгийг бол ярилцъя. 


Үндэсний аюулгүй байдлын зөвлөл бол агаарын бохирдлын асуудлаар хуралдсан. Зөвлөмж шийдвэрээ бол гаргасан байж байгаа.


Ерөнхийлөгчийн сонгуулийн хуулийг өнөөдөр хэлэлцэхтэй холбогдуулаад Ардчилсан намын бүлэг завсарлага авъя гэж байгаа юм байна. Я.Санжмятав дарга тэгж хэлсэн. Уг нь бол дэгээр бүлгийн дарга юм уу бүлгийн дэд дарга завсарлага авах ёстой. Тэгээд яах вэ би бүлгийн даргыг бол хүндэтгэх шалтгаантай байгаа гэж ойлгож байгаа.


Тэгээд Их Хурлын дэд дарга намынхаа бүлгийг төлөөлөөд завсарлага авч байгааг нь үгүйсгээд байх арга байхгүй. 1 хоногийн хугацаатай завсарлага өгч байна Я.Санжмятав даргаа. Та тэгээд 1 хоногийн хугацаанд дотор, та завсарлага авч бүлэг дээрээ очих үүрэгтэй юм бол танд би 1 хоногийн хугацаатай завсарлага өгье.


Ерөнхийлөгчийн сонгуулийн тухай хуулийг хэлэлцэхийг 1 хоногийн хугацаатай Ардчилсан намд завсарлага өгье.


О.Баасанхүү гишүүн хойшлуулах тухай гээд дэгд байхгүй юм ярьж байна та. Ер нь зүгээр би О.Баасанхүү гишүүнд бас нэг одоо нэг сануулаад хэлэх ер нь болсон байх гэж бодож байна. Бид 6, 7 сар хамт ингээд ажиллаа. Та бол 2 дахь удаагаа Улсын Их Хуралд сонгогдоод явж байгаа, туршлагажиж байгаа ийм парламентач хүн шүү дээ. 


Тэгээд энэ индрийг ашиглаж микрофоныг ашиглаж Улсын Их Хурлын гишүүн бол өөрийнхөө байр суурь бодлоо юу гэж илэрхийлж ярьж болно. Гэхдээ ор үндэсгүй худлаа юмыг олон нийт нийгэмд буруу ойлголт өгөхөөр ийм зүйлийг ярьж байгаагаа та бас болиоч. 


Жишээлбэл та ажлын хэсгийнхээ хуралд ороогүй. Байнгын хороондоо хагас хугас суусан юм уу? Санал юмаа үзээгүй тэгээд юугаа ч мэдээгүй байж тэгээд ерөөсөө би ганцаараа учраас намайг бодоход ад үзсэн байж таараа гэж гэдэг бодлын үүднээс ярих юм. Бас тийм биш шүү дээ.


Энэ удаагийн парламентын цөөнх бол хэлье гэсэн үгээ хангалттай хэлж байгаа. Би үгийг нь бол сонсох ёстой гэж бодож байгаа. Тэгээд зөвхөн Улсын Их Хурлын гишүүн Ерөнхийлөгчид нэр дэвших юм байна гээд хуулийн төсөлд ч байхгүй, урд хожид ч байгаагүй юмыг хэд хоног ярив та. 


Ингэж бас эдийн засаг хүнд байхад, ард түмний амьдрал хэцүү байхад улс төрөөр бас толгойг нь буруу зөрүү угааж ингэж үймүүлж байх явдал бол бас Улсын Их Хурлын гишүүн хүнд бол байж болохгүй асуудал. Үүнийг бол та цаашдаа ер нь анхаараарай би бас таныг надаас дүү хүний хувьд энэ үгийг бас анхаарч сонсох байх гэж бодож байна.

Ийм зүйлүүдийг хэлье. Бусад өнөөдрийн хэлэлцэх асуудалтай холбогдолгүй ярьсан зүйлүүдийг бол яах вэ холбогдох байгууллага шат дээр нь ярья. Хэлэлцэх асуудалтай холбоотой ийм асуудал байна. Хэлэлцэх асуудлын дарааллаас Ерөнхийлөгчийн сонгуулийн тухай хуулийг хасъя. Ингээд 16 асуудлаар батлах уу? Хэлэлцэх асуудалдаа оръё. 


Сонгуулийн ерөнхий хорооны гишүүнээс чөлөөлөх, гишүүнээр томилох тухай асуудлыг одоо хэлэлцье. Энэ тухай Төрийн байгуулалтын байнгын хороо санал, дүгнэлтийг гаргасан байгаа. Санал, дүгнэлтийг Б.Жавхлан гишүүн танилцуулъя. Б.Жавхлан гишүүн таныг индэрт урьж байна.


Б.Жавхлан: - Улсын Их Хурлын дарга, эрхэм гишүүд ээ, 

Сонгуулийн ерөнхий хорооны гишүүнээс чөлөөлөх, гишүүнээр томилох асуудлыг Төрийн байгуулалтын байнгын хорооны 2017 оны 01 дүгээр сарын 10-ны өдрийн хуралдаанаар хэлэлцээд дараахь санал, дүгнэлтийг гаргаж Улсын Их Хурлын чуулганы нэгдсэн хуралдаанд танилцуулж байна.

Сонгуулийн ерөнхий хорооны гишүүн Д.Дэлгэрцогт нь Сонгуулийн төв байгууллагын тухай хуулийн 6 дугаар зүйлийн 6.3 дахь хэсгийг үндэслэн Сонгуулийн ерөнхий хорооны гишүүнээс чөлөөлөгдөх хүсэлтээ Улсын Их Хуралд гаргасан байна.

Төрийн байгуулалтын байнгын хорооны хуралдаан дээр уг асуудлаар Улсын Их Хурлын гишүүд санал гаргаагүй болно.

Сонгуулийн төв байгууллагын тухай хуулийн 6 дугаар зүйлийн 6.3 дахь хэсэгт заасныг үндэслэн Сонгуулийн ерөнхий хорооны гишүүн Даваадоржийн Дэлгэрцогтыг Сонгуулийн ерөнхий хорооны гишүүнээс чөлөөлөхийг хуралдаанд оролцсон гишүүд санал нэгтэйгээр дэмжлээ.

Төрийн байгуулалтын байнгын хороо Сонгуулийн төв байгууллагын тухай хуулийн 4 дүгээр зүйлийн 4.2, 6 дугаар зүйлийн 6.2 дахь хэсэгт заасныг үндэслэн Өлзийбатын Энхтөрийг Сонгуулийн ерөнхий хорооны гишүүнээр томилуулах саналыг гаргалаа.

Сонгуулийн ерөнхий хорооны гишүүнд нэр дэвшигч Ө.Энхтөр нь 1965 онд Завхан аймгийн Улиастай суманд төрсөн, 1983 онд Завхан аймгийн Ерөнхий боловсролын 2 дугаар дунд сургууль, 1988 онд Цагдаагийн дээд сургуулийг эрх зүйч мэргэжлээр, 2001 онд Цагдаагийн академийг хууль зүйн ухааны магистрын зэрэгтэй төгссөн. Ө.Энхтөр нь хөдөлмөрийн гараагаа 1988 онд Завхан аймгийн Нийгмийг аюулаас хамгаалах хэлтэст хэсгийн төлөөлөгчөөр эхлэн, улмаар 1989-1992 онд Завхан аймгийн Цагдаагийн хэлтэст мөрдөн байцаагч, 1992-1999 онд Завхан аймгийн Цагдаагийн хэлтэст ахлах мөрдөн байцаагч, Мөрдөн байцаах тасгийн дарга, 1999- 2001 онд Мөрдөн байцаах газарт ахлах мөрдөн байцаагч, чиглэлийн ахлах мөрдөн байцаагч, 2001-2002 онд тус газрын III хэлтсийн дарга, 2002-2007 онд тус газрын IV хэлтсийн дарга, 2007-2008 онд нийслэлийн Сонгинохайрхан дүүргийн Цагдаагийн хэлтсийн дарга, 2008-2012 онд Мөрдөн байцаах газрын дарга, 2012-2013 онд нийслэлийн Цагдаагийн газрын дарга, 2013-2016 онд Авлигатай тэмцэх газрын Мөрдөн шалгах хэлтсийн дарга, 2016 оноос Цагдаагийн ерөнхий газрын даргаар ажилласан байна.

Өлзийбатын Энхтөрийг төр, засгийн байгууллагуудад хариуцлагатай албан тушаалд ажиллаж ирсэн туршлагыг нь харгалзан Сонгуулийн ерөнхий хорооны гишүүнээр томилуулахаар Улсын Их Хуралд санал болгохыг Байнгын хорооны хуралдаанд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ,

Сонгуулийн ерөнхий хорооны гишүүнээс чөлөөлөх, гишүүнээр томилох асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Б.Жавхлан гишүүнд баярлалаа. Байнгын хорооны санал,  дүгнэлттэй холбогдуулж болон нэр дэвшигчээс асуулт асууж, үг хэлэх гишүүд байвал кнопоо даръя. О.Баасанхүү гишүүнээр тасаллаа. О.Баасанхүү гишүүн асуултаа тавьж, үг хэлье.


О.Баасанхүү: - Дэгээрээ ямар байдаг юм би сайн мэдэхгүй байна л даа. Гол нь юу вэ гэхээр чөлөөлж байгаа хүнээ чөлөөлснөө баталгаажуулсны дараа томилогдож байгаа хүний асуудлыг ороод томилогдож байгаа хүнтэйгээ асуух ёстой юм болов уу гэж уг нь би ойлгож байгаа.


Хэдийгээр мэдээжийн юм шиг харагдаж байгаа ч гэсэн хэрэв чөлөөлөхгүй гээд явбал яах вэ? Энэ чинь их сонин байдал үүснэ. 2 дугаарт нь сая 10 цаг 25 минутад юмаа даа бараг энэ Их Хурлын гишүүдийн ширээн дээр Монгол Улсын Ерөнхийлөгчийн сонгуулийн тухай хуулийн төслийн талаархи зарчмын зөрүүтэй саналын томьёоллууд тараагдлаа.


Хэрэв бид нар хэлэлцэхээр байсан бол үүнийг одоо л үзэх байлаа. Энэ саналыг томьёолол дотор болохоор ажлын хэсэг гэж хэлээд цаашид ажлын хэсэг гэдгээр санал хураах гээд байгаа. Тэгэхээр үүн дээр миний нэр яваад байгаа байхгүй юу? Надад танилцуулаагүй юмаар бид нар санал хураах гэж байгаа 1 дүгээрт. 


Энэ одоо энэ асуудлыг би асуугаад байгаа байхгүй юу. Тэгэхээр ажлын хэсэгт хуралд суусан. Тодорхой зарчмын зүйлүүдээ ярьсан. Тэр асуудлаараа дахиад одоо юмаа ярина гэхээр хүчээр ингээд ороод ирсэн болохоор би үүнийг эсэргүүцээд байгаа юм.


Намайг индэр ашиглаад бусдад гүтгэлээ барилаа янз бүрээр ярьж л байна. Их Хурлын дарга та Сонгуулийн хуулийг нийт ард түмнээрээ хэлэлцүүлэх ёстой гээд тогтоолын төслийг тухайн үедээ сөрөг хүчин байхдаа өргөн барьж байсныг би бол сайн санаж таныг бол олон нийтийн санал бодлыг тусгаж байж хуулийг хэлэлцүүлэх бас хүсэл сонирхолтой хүн гэж би ойлгож байгаа.


Тэр утгаараа би сонгуулийн энэ хүмүүс бас үүнийг анхаараасай гэж би хүсэж байгаа юм. Энэ үг хэлж байна л даа би. Шинээр томилогдож байгаа хүмүүс ямархуу байдлаар энэ хууль батлагдаж байгааг хараад ажилдаа авч хэрэгжүүлээсэй гэж. 


Тэгэхээр өнөөдрийн энэ Сонгуулийн хууль чинь ганцхан намын одоо хүсэл бодол зорилгоор МАХН-ыг хавчин гадуурхсан хатуухан хэлэхэд МАХН-ын дарга байгаа Намбарын Энхбаяр гэдэг хүнийг нэр дэвшүүлэхгүй байхын төлөө одоо хийж байгаа үйлдэл гэж би харж байгаа.


Яагаад вэ гэвэл энэ 3.22 дээр байгаа заалт нь Үндсэн хууль зөрчсөн байна гээд заалтыг нь би тодорхой зүйл заалтаар хэлсэн. Түүнийг өөрчлөөгүй орж ирж байна. Өөр олон заалтууд байгаа. Тэгээд аливаа бүх мэдэгдэл намаас хийгдэж байгаа шүү. Надаас биш. Бид нар намын мэдэгдэл гээд хэвлэлийн хурал хийж байгаа. Яах вэ жижигхэн мөнгөтэй жижигхэн зурагтаар гарч байж магадгүй. 

Гэхдээ ард түмэн бол ойлгож байгаа байх. Хэвлэлээр бол намын дэд даргатайгаа нийслэлийн намын хорооны даргатайгаа хамтдаа хэвлэлийн хурал хийсэн. Өмнө нь ч гэсэн намынхаа байр дээр хэвлэлийн хурлууд хийж байгаа. Төрийн ордонд хийгээгүй. 


Тэгэхээр энэ маань бол намын бодлого намын үзэл намд байгаа манай намын гүйцэтгэх товчооны шийдвэрүүд байгаа учраас би үүнийг бол улс төрийн намын тухай хуулиар аливаа нам нь төрийн үйл ажиллагаанд сонгогдсон гишүүнээрээ дамжуулан оролцох эрхтэй гэсэн хуулийн 7.1-т байдаг санаж байна. Улс төрийн намын тухай хуулийн 7.1-т заасан тэр заалтыг баримтлах эрхийнхээ хүрээнд би ингэж үгийг нь дамжуулж байгаа юм. 


Түүнээс биш надад хамаарахгүй. Нөгөө талаас аваад үзэхэд бол та бүгд мэдэж л байгаа. Үүнийг бол ард түмэн харж л байгаа. Түрэмгийлж хийсэн аливаа үйлдэл эргээд өөрсдөө өөдөө шидсэн чулуу өөрийн толгой дээр гэдэг шиг л болдог. 

Ардчилсан намынхан нь өмнө нь Сонгуулийн хуулийг өөрчлөх гэж түрэмгийлж яваад өөрсдөө ямархуу байдал оров. Одоо та бүгд энэ Ерөнхийлөгчийн сонгуулиар хэтэрхий нэг талыг барьж байгаа шүү. 


Жишээлбэл хамтрах гэдэг үг дээр гэхэд л зөвхөн суудал бүхий нам л хамтар гэсэн ойлголт энэ дотор яваад байна. Суудалгүй намтай хамтарч болно гэсэн заалт энэ дотор огт байхгүй байгаа. Энэ мэт та нар ингэж юу гэдэг юм өөрийнхөө бодлоор ингэж юм … /минут дуусав/

М.Энхболд: - Байнгын хороо тэр юунд нь тайлбар өгөх үү? Хэрэв чөлөөлөгдөхгүй бол яах вэ гэж. Энэ дүгнэлт дээр чинь гадаадад томилогдсон гэдэг нь ороогүй юм байна. Тэгээд Осака хотоос яаж Сонгуулийн ерөнхий хорооны гишүүн хийх юм бэ түүнийг нь тайлбар өгчих О.Баасанхүү гишүүнд. Н.Энхболд гишүүний микрофоныг өгье.


Н.Энхболд: - Хэлэлцэх асуудалтай холбогдуулж яривал хуучин гишүүн нь өөрөө гадаадад ажилд томилогдсон учраас чөлөөлөгдөх хүсэлтээ албан ёсоор гаргасан. Тийм учраас энэ асуудал яригдаж байгаа юм. Зүгээр О.Баасанхүү гишүүний сая хэлсэн зүйлүүдтэй холбогдуулаад хэлэхэд энэ хэн нэгэн хүний эсрэг юм уу эсхүл хэн нэг хүнийг дэмжих гэж гаргасан хууль ерөөсөө огт биш. 


Ялангуяа Ерөнхийлөгчид нэр дэвших хүний болзол шалгуурын хувьд бол 1993 оноос хойш бүх хууль тогтоомжид байсан яг тэр шалгуур үзүүлэлтүүд л яваа. Өөр ямар нэгэн нэмсэн хассан зүйл байхгүй. Тэгэхээр энэ удаа Улсын Их Хуралд 65 суудалтай байгаа учраас эд нар өөрсдөдөө таарсан хууль гаргах гэж байна гэж олон удаа худлаа яриад хэрэггүй.


Хүмүүс ойлгосон байна лээ. Телевизээр тайлбар өгсөн. 1993 оноос явж байгаа яг л тэр шалгуур үзүүлэлтүүд байгаа. Өөр ямар ч нэмж ороогүй гэдгийг би бүр хариуцлагатай хэлж байна. Яалтай ч билээ дээ. Дахин, дахин битгий худлаа хэлээд байгаач гэж хэд хэллээ. Ингээд л худлаа яриад суугаад байх юм.


М.Энхболд: - Гишүүд асуулт асууж, үг хэлж дууслаа. Байнгын хорооны саналаар Даваадоржийн Дэлгэрцогтын Сонгуулийн ерөнхий хорооны гишүүний үүрэгт ажлаас чөлөөлөх саналыг дэмжье гэсэн саналыг томьёоллоор санал хураалт явуулъя. Санал хураалт. 

55 гишүүн оролцож 85.5 хувийн саналаар санал дэмжигдлээ. Гишүүдийн олонхи нь дэмжсэн тул Сонгуулийн ерөнхий хорооны гишүүнээс чөлөөлөх тухай Улсын Их Хурлын тогтоол батлагдсан тооцжээ. 

Эцсийн найруулгыг та бүхэнд сонсгоё. Сонгуулийн ерөнхий хорооны гишүүнээс чөлөөлөх тухай, Сонгуулийн төв байгууллагын тухай хуулийн 6 дугаар зүйлийн 6.3 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас тогтоох нь:

1.Сонгуулийн Ерөнхий хорооны гишүүнээс Даваадоржийн Дэлгэрцогтыг чөлөөлсүгэй. 

2.Энэ тогтоолыг 2017 оны 01 дүгээр сарын 16-ны өдрөөс эхлэн дагаж мөрдсүгэй. Эцсийн найруулга дээр саналтай гишүүн байна уу? Алга байна сонссонд тооцлоо.

Одоо Байнгын хорооны саналаар Өлзийбатын Энхтөрийг Сонгуулийн ерөнхий хорооны гишүүнээр томилох саналыг дэмжье гэсэн санал хураалт явуулъя. Санал хураалт. 

56 гишүүн оролцож 83.9 хувийн саналаар санал дэмжигдлээ. Гишүүдийн олонхи нь дэмжсэн тул Сонгуулийн ерөнхий хорооны гишүүнээр томилох тухай Улсын Их Хурлын тогтоол батлагдсан тооцно. 

Эцсийн найруулгыг та бүхэнд сонгоё. Сонгуулийн ерөнхий хорооны гишүүнээр томилох тухай, Сонгуулийн төв байгууллагын тухай хуулийн 4 дүгээр зүйлийн 4.2 дахь хэсэг, 6 дугаар зүйлийн 6.2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас тогтоох нь:

1.Сонгуулийн ерөнхий хорооны гишүүнээр Өлзийбатын Энхтөрийг томилсугай. 

2.Энэ тогтоолыг 2017 оны 01 дүгээр сарын 12-ны өдрөөс эхлэн дагаж мөрдсүгэй. Эцсийн найруулга дээр саналтай гишүүн байна уу? Алга. Эцсийн найруулга сонссонд тооцлоо. 

Ө.Энхтөрд баяр хүргэе. Ажлын амжилт хүсье.

Дараагийн асуудалд оръё. Монгол Улсын Ерөнхий аудиторыг томилох, чөлөөлөх тухай асуудлыг хэлэлцье. Энэ асуудлыг дэгийн дагуу би танилцуулах ёстой юм байна. 

Улсын Их Хурлын даргын нэр дээр 2016 оны 12 дугаар сарын 28-ны өдөр Монгол Улсын Ерөнхий аудитор А.Зангад өргөдөл ирүүлсэн. Өргөлдөө эрүүл мэндийн бас байдлаасаа шалтгаалаад энэ ажил албан тушаалаас чөлөөлж өгөөч гэсэн ийм утга бүхий өргөдлийг ирүүлсэн.

Энэ өргөдлийг бол би Төсвийн байнгын хороонд танилцуулсан. Миний танилцуулсны дагуу Төсвийн байнгын хороо бол олонхи нь дэмжиж Их Хуралд оруулах нь зүйтэй гэж үзсэн байгаа. 

Тэгээд Байнгын хороо нэгэнт чөлөөлөх нь өргөдлийг нь ёсоор болгох нь зүйтэй гэж үзсэний дагуу бол дараагийн томилогдох хүний талаар би Төсвийн байнгын хороонд мөн танилцуулсан. 

Энэ Төрийн аудитын тухай хуулийн 13 дугаар зүйлийн 13.1, 13.2 дахь заалтын дагуу Монгол Улсын Ерөнхий аудитороор Доржсүрэнхорлоо овогтой Хүрэлбаатарын томилуулах саналыг Улсын Их Хуралд би өргөн барьж байгаа юм. Энэ саналыг Төсвийн байнгын хороо дэмжсэн. 

Доржсүрэн овогтой Хүрэлбаатар нь 1961 онд Архангай аймагт төрсөн, ам бүл 5, эхнэр хүүхдүүдийнхээ хамтаар амьдардаг. Д.Хүрэлбаатар нь Өмнөговь аймгийн 1 дүгээр 10 жилийн сургууль, Уралын Политехникийн дээд сургууль, МУИС-ийн Хууль зүйн сургууль, Удирдлагын академийг төгссөн. Барилгын инженер, эдийн засагч, эрх зүйч гэсэн мэргэжлүүдтэй. 

Мөн Удирдлагын арга зүйн зохион байгуулалт гэсэн ийм сэдвээр  магистрын зэрэг хамгаалсан, орос хэлтэй. Бэском аудит гэж Монголын дотоодын аудитын институтэд суралцаж мэргэшсэн нягтлан бодогч, дотоод аудитор гэсэн мэргэжлээр мэргэжил эзэмшсэн ийм хүн байгаа.

Төв аймгийн Усны аж ахуйн удирдах газарт эдийн засагч, удирдах газрын дарга, Төв аймгийн Засаг даргын Тамгын газарт Эдийн засаг үйлдвэрлэлийн хэлтсийн дарга, Ажлын хувцасны үйлдвэрийн дарга, “Эрдэнэ” улсын үйлдвэрийн газрын захирал, “Ажлын хувцас” ХХК-ийн ерөнхий захирал, Үйлдвэр, худалдааны яамны төрийн  нарийн бичгийн дарга, Эрдэс баялаг, эрчим хүчний яамны төрийн нарийн бичгийн дарга, Эрчим хүчний сайдын орон тооны бус зөвлөхөөр тус тус ажиллаж байсан. Одоо “Монгол 555” ХХК-ийн төлөөлөн удирдах зөвлөлийн дарга, Барилга, хот байгуулалтын сайдын орон тооны бус зөвлөх, Эрчим хүчний сайдын орон тооны бус зөвлөх, Эрчим хүчний зохицуулах хорооны орон тооны бус зохицуулагч, Монгол Улсын Ерөнхий сайдын орон тооны бус зөвлөх гэсэн ийм ажлуудыг хийж байгаа.

Төрийн ажлын дадлага туршлагатай ийм хүн байгаа. Энэ хүнийг улсын ерөнхий аудитороор нэрийг нь дэвшүүлж байгаа. Та бүхнийг хэлэлцэн шийдвэрлэж өгөхийг хүсье. 

Байнгын хорооны санал дүгнэлт мөн энэ асуудалтай холбогдуулж гарсан. Байнгын хорооны дарга Ч.Хүрэлбаатарыг дүгнэлтээ танилцуулахыг урьж байна. 

Ч.Хүрэлбаатар: - Улсын Их Хурлын дарга, эрхэм гишүүд ээ,

Монгол Улсын Ерөнхий аудиторыг чөлөөлөх, томилох тухай асуудлыг Төсвийн байнгын хорооны 2017 оны 01 дүгээр сарын 10-ны өдрийн хуралдаанаар хэлэлцээд дараахь санал, дүгнэлтийг гаргаж Улсын Их Хурлын чуулганы нэгдсэн хуралдаанд танилцуулж байна.

Монгол Улсын Ерөнхий аудитор Аюурын Зангад нь Төрийн аудитын тухай хуулийн 13 дугаар зүйлийн 13.8 дахь хэсгийг үндэслэн Монгол Улсын Ерөнхий аудиторын үүрэгт ажлаас чөлөөлөгдөх хүсэлтээ Улсын Их Хуралд гаргасан байна.

Төсвийн байнгын хорооны хуралдаан дээр уг асуудлаар Улсын Их Хурлын гишүүд санал гаргаагүй болно.

Төрийн аудитын тухай хуулийн 13 дугаар зүйлийн 13.8 дахь хэсгийг үндэслэн Монгол Улсын Ерөнхий аудитор А.Зангадыг Ерөнхий аудиторын үүрэгт ажлаас чөлөөлөхийг Байнгын хорооны хуралдаанд оролцсон гишүүдийн олонхи дэмжлээ.

Улсын Их Хурлын эрхэм гишүүд ээ,

Улсын Их Хурлын дарга М.Энхболд Төрийн аудитын тухай хуулийн 13 дугаар зүйлийн 13.1 дэх хэсгийг үндэслэн Доржсүрэнхорлоо овогтой Хүрэлбаатарыг Монгол Улсын Ерөнхий аудитороор томилуулах саналыг ирүүлсэн.

Төсвийн байнгын хорооны хуралдаанаар уг асуудлыг хэлэлцэх үед Улсын Их Хурлын гишүүн Х.Баделхан нэр дэвшигчийг Ерөнхий аудитороор томилохыг дэмжиж байна, харин орон нутагт үйл ажиллагаа явуулж байгаа аудитын байгууллагын удирдлагууд түр үүрэг гүйцэтгэгчээр ажиллаж байгааг анхаарах, Улсын Их Хурлын гишүүн Б.Баттөмөр асуудлыг дэмжиж байгаа, эдийн засгийн хямралтай үед аудитын байгууллагын үүрэг чухал бөгөөд цаашид аудитын байгууллагыг хөгжүүлж бэхжүүлэх, дэлхийн чиг хандлагад нийцүүлж, бусад улсын аудитын байгууллагын туршлагыг судлан, хамтарч ажиллах, Улсын Их Хурлын гишүүн З.Нарантуяа Улсын Их Хурлаар Монгол Улсын 2016 оны төсвийн гүйцэтгэлийг хэлэлцэхэд Төсвийн зарлагын хяналтын дэд хороо төсвийн ерөнхийлөн захирагч бүрээр төсвийн гүйцэтгэлийг хэлэлцэх тул хамтарч ажиллах хэрэгтэй, мөн төсвийн хөрөнгө оруулалтыг төсөл, хөтөлбөр бүрээр нь төсөвт өртөг бодит эсэхэд шударга, зөв, мэргэжлийн дүгнэлт гаргахад анхаарч ажиллах хэрэгтэй.

Мөн Улсын Их Хурлын гишүүн Н.Амарзаяа аудитын байгууллагын үйл ажиллагааг Шилэн дансны тухай хуультай уялдуулах, төсвийн эрх захирагч нарын санхүүгийн сахилга батыг дээшлүүлэх, санхүүгийн эрсдэл үүсгэхгүй байхад санхүүгийн тайлан гарсан тухай бүр анхаарч ажиллах, Улсын Их Хурлын гишүүн Ч.Хүрэлбаатар 2017 оны төсвийн тухай хуулиар бүх шатны төсвийн эрх захирагч нарт олгосон эрх мэдлийг хэтрүүлэхгүй ажиллахад Үндэсний аудитын газар хяналт тавьж, бүх шатанд төсвийн сахилга бат, хариуцлагыг дээшлүүлэхэд онцгой анхаарч ажиллах хэрэгтэй гэсэн саналуудыг хэллээ.

Монгол Улсын Ерөнхий аудитороор Д.Хүрэлбаатарыг томилох саналыг Төсвийн байнгын хорооны хуралдаанд оролцсон гишүүдийн олонхи дэмжсэн болно.

Улсын Их Хурлын эрхэм гишүүд ээ,

Монгол Улсын Ерөнхий аудиторыг чөлөөлөх, томилох тухай асуудлаар тус Байнгын хорооноос гарсан санал, дүгнэлтийг хэлэлцэн шийдвэрлэж өгнө үү.

Н.Энхболд: - Их Хурлын гишүүн Ч.Хүрэлбаатарт баярлалаа. Нэр дэвшигч Д.Хүрэлбаатар чуулганы нэгдсэн хуралдааны танхимд хүрэлцэн ирсэн байна.

Байнгын хорооны дүгнэлт болон нэр дэвшигчээс асуулттай гишүүд, үг хэлэх гишүүд байвал нэрээ өгье. Ж.Бат-Эрдэнэ гишүүнээр тасаллаа. Я.Содбаатар гишүүн асуулт тавьж, үг хэлье.

Я.Содбаатар: - Гишүүдийнхээ энэ өглөөний мэндийг айлтгая. Монгол Улсын Ерөнхий аудиторт нэр дэвшиж байгаа Д.Хүрэлбаатарыг дэмжиж байгаа. Төрийн албаны дадлага туршлагатай энэ чиглэлээр бас голчийг бариад аваад явах ажлын туршлагатай ийм төрийн албаны мэргэшсэн албан хаагч дэвшиж байгаа явдалд талархал илэрхийлье.

Ер нь бол ажлаа аваад юуны түрүүнд бол гарааны нөхцөлийг зөв тодорхойлох ёстой гэж бодож байгаа. Нэг ёсны аудитын байгууллага яаралтай энэ төсөв мөнгө зарцуулалтын холбоотой хэд хэдэн дүгнэлтүүд гаргах ёстой.

Ялангуяа төсвийн сахилга бат алдагдсан өнгөрсөн 4 жилд хөрөнгө мөнгө зарцуулсантай холбоотой аудитын нарийн дүгнэлтүүдийг гаргаж өгөх хэрэгтэй байгаа. Юу хэлж байгаа вэ гэхээр өнгөрсөн 4 жил бол Монгол Улс бол хамгийн их хөрөнгө мөнгө зарцуулсан 4 жил байсан. 

Гэхдээ үр дүн ямар байсан үнэхээр тэр хэмжээний хөрөнгө мөнгийг зарцуулаад ямар үр дүнд хүрсэн бэ гэдгийг бид нар ард түмэндээ нээлттэй гаргаж тавих ёстой.

Энэ дотор ялангуяа Монгол Улсад мөрдөгдөж байгаа норм нормативыг барьж төсвийн мөнгийг тэр Хөгжлийн банкны мөнгийг бусад эх үүсвэрийг хэрхэн зарцуулсан юм бэ гэдгийг олон түмэнд тайлагнамаар байгаа юм.

Сая Хөгжлийн банкны шалгалт ингээд явахад зөвхөн төсөв нь 400, 500 дахин ихсэж өссөн ийм төсөв гарч ирж байна. 1 км замыг хэдээр барьж байгаа юм. Хэрэв дэд бүтэцтэй газар бол ямар барих юм. Хөдөө орон нутагт байгаа А3 зам ямраар баригдах юм гээд ингээд энэ нарийвчилсан юмнуудыг нь гаргаж үнэхээр энэ дунд хөрөнгө мөнгө завшсан тэр норм стандарт хэтрүүлсэн тийм зүйл юу байгаа юм бэ?

Нөгөө талаасаа төсвийн ерөнхийлөн захирагч нар төсөв захирагч нартай холбоотой цаашдаа бид нар эрх зүйн хүрээнд зохион байгуулалтын хүрээнд юу авах юм бэ гэдэг асуудлаар бол аудит нэг нарийн дүгнэлтүүд гаргаж өгөх ёстой.

Өнөөдрийн эдийн засгийн хямрал хүндрэлийн хамгийн гол бид нар зөв оношилж чадвал алдаа юундаа байгаа юм бэ гэхээр энэ сахилга хариуцлагад байгаа юм. Сахилга хариуцлага их алдсан. Төслийн сахилга ер нь сахилга хариуцлага гэдэг юмыг тооцохоо больсон. 

Татвар төлөгчдийн болон гадна, дотноос Монгол Улсын нэрээр авчирсан хөрөнгө мөнгийг гарын салаагаар урсгаж байгаа мэт ингэж авирласан байдал бол хэрээс хэтэрсэн байгаа. Сая л бид нар төсвийн тодотголын үеэр сая төсөв дээр татаж авчирч төсвөө нэг болгож авч байна.

Тийм учраас энэ аудитын байгууллагын хариуцлага аудитын байгууллагын удирдлагад очиж байгаа хүний хувьд бол та гарааныхаа нөхцөлийг зөв тодорхойлоод ийм хүндрэл бий болсон байсан юм байна. Энэ байгууллага дээр ийм хүндрэл гарсан байна. Одоо цаашдаа ингэх ёстой гэдэг зүйлийг гаргаж тавих ёстой гэж бодож байгаа.

Тэгж байж бид бүхэн цаашдаа бас зөв алдаж онохгүйгээр ялангуяа энэ эдийн засгийн хүндрэл бэрхшээлтэй үед хэмнэлтийн бодлогыг зөв барьж төсвийн сахилга батыг зөв сахиж цаашдаа энэ төсөв захирагч нартай хариуцлага тооцдог тогтолцоогоо боловсронгуй болгож явах ийм гарц бий болно үүнийг бол та бол бас очоод хийж чадах ийм боломжтой хүн гэж би харж байгаа. 

Ийм учраас энэ чиглэлд бол анхаарч ажиллаасай гэж хүсэж байна. Асуулт биш санал хэлж байна.


М.Энхболд: - Я.Содбаатар гишүүн үг хэллээ. Л.Оюун-Эрдэнэ гишүүн асуулт тавьж, үг хэлье.

Л.Оюун-Эрдэнэ: - Миний асуулт бол олон нийтийн хяналтыг улсын төсөв хэлэлцэхэд 2 дугаар хэлэлцүүлэг дээр ингээд олон нийтийн хяналтыг оруулдаг жишиг байдаг. Дэлхийн аудитын байгууллага. Энэ жишгийг та нэвтрүүлж чадах уу гэдгийг асуумаар байна. 


Тэгээд нэр дэвшигчийг бол дэмжиж байна. Гэхдээ сая Я.Содбаатар гишүүний хэлсэн үгтэй бас холбоотой саналууд байна.


Манайх яах вэ их гоё улс юм л даа. Хариуцлага алдсан хүмүүс нь тэгээд ингээд өөрсдөө орж ирж тайлангаа ч тавихгүйгээр чимээгүйхэн шиг огцроод ингээд дараагийн хүн томилогддог. Энэ А.Зангад гэж хүн Аудитын газрын гаргаж байсан тайлангуудыг бол үзсэн. Гэхдээ тэр итгэл үнэмшлийнхээ төлөө огт яваагүй ийм зүйл харагдсан.


Аудитын байгууллага гэж байдаг үгүй нь бараг Монгол Улсад мэдэгддэггүй. Тэгээд төсөв нь хэд дахин нэмэгдээд явсан. Одоо энэ Хөгжлийн банк сая Я.Содбаатар гишүүн 200 гэж байна. Үгүй шүү дээ зарим газар нь 5000 дахин төсөв нэмэгдсэн байгаа. Ийм байхад аудитын газар хаана явсан юм бэ? 


Монгол Улсын нийт төсөв 5 их наяд төгрөг. Хөгжлийн банк 5 их наяд төгрөг аваад тараасан. 90 орчим хувь нь одоо эргэн төлөгдөөгүй байгаа гэж байна. Энэ үед аудитын байгууллага хаана явсан юм бэ? Монгол Улс 5 их наяд төгрөгтэй. 7 их наяд төгрөгийг Монголбанк хэвлэсэн. Тэгээд долларын ханш өслөө гээд энэ тэр гээд яриад энэ их ойлгомжтой зүйл.


Энэ үед аудитын байгууллага хаана явсан юм бэ? Одоо Монгол Улс өнөөдрийнхөө төсвийг ирээдүйн төсөвтэй хамт барьцаалаад бонд зээлээд одоо ингээд маш хүнд байдалд орсон байж байгаа. Энэ үед аудитын байгууллагын дуу хоолой хаана байсан юм бэ? Тэгэхээр энэ зүйлүүдийг маш хариуцлагатай анхаарч эрх үүргээ ухамсарлаж жаахан тийм зангаргатай ажиллах хэрэгтэй.


Тэгэхгүй бол нэг тийм дарга утасдахаар тэр чиглэлээр ажилладаг. Тэгээд дараа нь асуудалд ордог. Тэгээд дараа нь огцроод чимээгүй явдаг ийм зүйл байж болохгүй. Одоо тэр Монголбанкны өмнө нь ажиллаж байсан Ерөнхийлөгч өмнөх Аудитын байгууллагын дарга нар одоо ингээд чив чимээгүй ямар ч сахилга хариуцлага яригдахгүй ингээд мартагдаад өнгөрнө. 


Ийм байдалтай дараагийн 4 жилийн битгий үдээрэй Д.Хүрэлбаатар даргаа. Энэ дээр жаахан зангаргатай өөрийн бодолтой хараат бус ажиллах ёстой. Миний асуулт бол төсвийн 2 дугаар хэлэлцүүлэг дээр олон нийтийн оруулж ирэх энэ механизмыг та санаачлаад явах уу? Яагаад гэхээр ардчилал хөгжсөн ихэнхи улсуудад ийм жишиг байдаг. Үүнийг асуухыг хүсэж байна.

М.Энхболд: - Нэр дэвшигч хариулъя.

Д.Хүрэлбаатар: - Сайн байцгаана уу, та бүгдийн энэ өдрийн амгаланг эрэн мэндчилье. Тэгээд Л.Оюун-Эрдэнэ гишүүний асуултад хариулъя. Таны энд тавьж байгаа тэр олон нийтийн хяналтыг бол аудитын гол зарчим бол үүн дээр байгаа. Аудитын тухай хууль дээр бол 3.1 дээр төрийн аудит нь хууль дээдлэх шударга ёсыг хангах, ил тод гэж байж байгаа. Бодитой байх. 


Төрийн аудит нийтээр хүлээн зөвшөөрсөн зарчим стандартад нийцнэ гэсэн байгаа. Тийм болохоо бол ил тод гэдэг нөхцөлийн дагуу бол бид нар бол ил тод байдлыг бол аль болохоор хангаж ажиллана. Үүн дээр анхаарч ажиллах болно баярлалаа.

М.Энхболд: -  О.Баасанхүү гишүүн асуулт тавьж, үг хэлье. 

О.Баасанхүү: - Аудитын байгууллагын бас том албан тушаалд очиж байгаад тань юуны өмнө баяр хүргэе. Бас том хариуцлага гэдгийг бас ойлгож байгаа байх. 


Хамгийн гол энэ төрийн өмчийн компаниудад нэг хяналт тавих асуудлыг анхаараарай. Ялангуяа жишээлбэл Эрдэнэтэд 51 хувь нь хулгай луйвар ихтэй байдаг гэж ярьдаг. Би лав нэг ч удаа аудитын дүгнэлт гарч байсныг санахгүй байна. 


Сая манайхан хавдрын эмнэлэгт 1.2 тэрбумаар MRI аппарат нийлүүлье гээд одоо бид нар юу гэдэг юм төсөв баталсан. Гэтэл бол Эрдэнэтэд нэг эмнэлэг байдаг юм. Сонин эмнэлэг. Сонин гэдэг нь юу вэ гэвэл төрийн өмчийн компанийн эмнэлгийг ямар хурал гэдэг юм уу тэр хамтрагчтайгаа нийлэлгүйгээр менежментийн хувьчлал гээд өгсөн. Тэгээд тэр эмнэлгийн зөвхөн нэг MRI аппаратыг 3.6 тэрбумаар авсан гээд. Хэдэн тэрбумын асуудал байгаа. 


Ингээд ерөөсөө 25 жилийн хугацаанд 13 удаа шалгах гэж оролдоод нэг ч удаа хэн ч шалгалтад бүдэрч үзээгүй нэг удаа ган бөмбөлгөөр Монгол Улсын Ерөнхийлөгч байсан хүн бүдрээд тэгээд тэр нь худлаа гэдэг нь тогтоогдоод цагаатсан. Өөр ер нь Эрдэнэттэй холбоотой хүн ер нь гэрээ контракт юмаар ярьдаггүй. 


Тэгэхээр 51 хувь нь үнэхээр тийм ариун цагаан хүмүүс байдаг юм байх гэж би ойлгож байгаа. Шүүхээр хэн нэгэн гэм буруугүй учраас. Үүн дээр нэг сайн шалгалт явуулаад өгөөч үүнийг би хүсэж байна.


2 дугаар энэ яамнууд дээр анхаараач. Төрийн нарийныхаа өмнөөс сайдууд нь гарын үсэг зураад гүйгээд байгаа шүү. Зөвшөөрөв гэж хэлж байж төрийн нарийнаараа зуруулдаг. Зөвшөөрөхгүй юм дээр төрийн нарийнаар зуруулахгүй гээд. Миний ойлгож байгаагаар төрийн жинхэнэ албан хаагч санхүүгийн үйл ажиллагаанд оролцдог болохоос улс төрийн албан хаагч нар оролцохгүй.


Оролцох ёсгүй. Сайдууд бол зөвхөн бодлого яриад явдаг. Өөрт ноогдсон тодорхой хэмжээний эрх мэдэл байдаг болохоос жинхэнэ утгаараа бол төрийн нарийнууд чинь өөрсдөө бие дааж шийдвэр гаргана. Одоо бол хэлбэрийн төдий нарийнуудтай болсон байна лээ шүү. Инэнхи яамнууд. Тэгэхээр ирэх жилийн аудитын дүгнэлтээр таны тэр дүгнэлтийг би харж анхаарах болно.

Яагаад гэвэл та нар бас энэ ажлын үзүүлэлтийг нь дүгнэхдээ гаргах байх гэж би найдаж байна. 


Мөн энэ аудиттай байна гэдэг чинь хулгайчгүй байна гэж би ойлгоод байгаа. Хөндлөнгийн хяналттай байгаа юм чинь бид юунаас нь айх вэ дээ. Ямар юмных нь юм аюултай юм болох вэ дээ. Буруутай хүмүүс нь хариуцлагаа үүрээд явна биз гэж.


Гэтэл энэ ялангуяа энэ банкнууд тэр дундаа өнөөдөр жишээ нь Хөгжлийн банк дээр 2 янзын юм яригдаад байгаа. Сая Н.Батбаяр гэдэг хүн ярьж байхдаа бол Хөгжлийн банк бол зүв зүгээр л юм байна лээ. Манай Ардын намынхан буруу гээд байгаа.


580 саяыг миний ойлгож байгаагаар бол 2008 оны өрөө төлөх гэж байгаа гээд иймэрхүү юм яриад байгаа. Тэгээд эрс тэрс 2 юм яваад байна. Тэгэхээр үүнийг бас нэг талд нь гаргаад өгөөч. Ард түмэнд үнэн л хэрэгтэй байна. Үнэнийг танай байгууллага гаргаж өгнө. 


Үнэнийг бол аль нэгэн хүчтэй нам юм уу эсхүл хүчгүй нам гаргадаг юм биш. Тийм учраас үүн дээр нэг анхаарч бас яг аль нь үнэн юм бэ? Монголд мөнгө байна уу байхгүй юу. Байгаа нь эсхүл болохгүй байгаа юм уу? Энэ ерөөсөө явж явж эсхүл гаднын банк оруулж ирнэ гээд сүүлийн үед бас их яриад байгаа. 

Аудитын байгууллага үүн дээр их анхаар. Тэртээ тэргүй бид гаднын банкнууд дунд байгаа. Худалдаа хөгжил чинь гаднын банк, Хаан гаднын банк, миний мэдэж байгаагаар. Гаднын хөрөнгө оруулагчтай л банк бол мөн. 


Тэгэхээр яагаад ингээд огт байхгүй байж байгаад одоо гэнэтхэн гаднын банк болоод явав гээд аудитын байгууллага үүн дээр бас их болгоомжтой сэрэмжтэй хандаасай гэж би бол хүсэж байна. Тэгээд бага хүн халаарай. Өмнө нь бол тэр Завханы хүнийг 6 удаа халсан шүү. 


6 удаа шүүхээр томилогдоод 6 удаа ажилдаа орох тушаал гаргаад 6 удаа халж байсан. Өргөдлийн байнгын хороон дээр ирж байсан. Энэ аудитынхныг мэргэшсэн байлгана шүү гэдгийг сайн бодоорой. Энд бол мэргэжлийн хүн л тоо боддог юм. Тоо гэдэг чинь бол … /минут дуусав/

М.Энхболд: -  Үг хэлсэн. Д.Тэрбишдагва гишүүн асуулт тавьж, үг хэлье. 


Д.Тэрбишдагва: - Би асуулт гэхээсээ илүү үг хэлмээр байна. Юу Д.Хүрэлбаатар нэр дэвшигч бол төрийн ажлын туршлагатай энэ ажлыг бол хийгээд явж чадна гэж итгэж байна, дэмжиж байна. Гэхдээ аудитын байгууллага бол Улсын Их Хурлаас төрийн байгууллагуудад хяналт тавьдаг ганц л байгууллага л даа. Санхүүгийн хяналт тавьдаг. 


Ийм учраас энэ бол маш хариуцлагатай ажил шүү гэдгийг бол онцлон хэлмээр байна. Урд өмнө нь байсан Ерөнхий аудиторуудыг бол би 3 хүн байсан гэж ингэж ойлгодог. н.Жавзмаа гуай талийгаач. н.Раднаа гуай, А.Зангад гээд энэ хүмүүс. Энэ хүмүүсийг би аль алийг нь ажлаа муу хийгээгүй гэж үздэг юм. 


А.Зангад бол одоо өвчний шалтгаанаар ингээд ажлаа өгч байгаа юм байна. Гол шалтгаан нь бол ажил хийгээд гаргаж ирснийг нь Улсын Их Хурал Байнгын хороонууддаа дунд үеэр нь танилцуулаад тэгээд энэ гаргасан дүгнэлтүүд дээрээ хэрэгжүүлэх дээр жаахан онцгойлон анхаармаар байгаа юм. 

Аудитын байгууллага бол зөвлөмж өгдөг. Тэгээд зөвлөмжийг нь өгөөд л Их Хурлын хамгийн сүүлийн чуулган төсөв хэлэлцэж байх ингээд нэг ярьдаг. Гаргаж ирсэн материалыг нь бол сайн материалууд гаргаж ирсэн байдаг юм.


Тухайлбал өнгөрсөн жил бол улсын үйлдвэр аймаг орон нутгийн 1990 оноос авсан зээл өр төлбөр гэхэд 2.9 их наядын материалыг гаргаж ирсэн. Тэгээд харамсалтай нь үүнийг үе үеийн аудиторууд гаргаж ирдэг. Гаргаж ирсэн материалыг нь зүгээр сонсоод тэгээд хэрэгжүүлдэггүйд л байгаа юм.


Тийм учраас шинээр тавьж байгаа аудиторт бол би миний хувьд бол дахин, дахин хэлэхэд энэ гүйцэтгэлийн аудит гэдэг юмыг завсраар нь байнга хийгээрэй. Жилийн эцэст ганц аудитын дүгнэлт гаргаад түүн дээр нь яриад тэгээд л зөвлөмж гаргалаа гээд тэгээд яам, тамгын газрууд нь хэрэгжүүлдэггүй. 


Тийм учраас Байнгын хороонууддаа Төсвийн байнгын хороо, Эдийн засгийн байнгын хороо бусад Байнгын хороонуудтай маш ажиллаж завсарт нь бол гүйцэтгэлийн аудит гэдэг юмыг сайн хийгээрэй. Тэгээд түүн дээрээ бол хэрэв шууд шийдвэр гаргаж чаддаггүй юм бол Улсын Их Хурал, Байнгын хороонуудаар шийдвэр гаргуулаад явахад ингэж хамтарч ажиллах их чухал.


Ингээд ер нь бол энэ аудитор гэдэг хүн чинь бас энэ нарийн тоо судалгааг чөлөөтэй яриад байдаггүй бас л манай тагнуулын байгууллага нууцын зэрэглэлтэй гэдэгтэй адилхан аудитор хүмүүс бол дотоод нарийн тоо, судалгаануудыг их мэддэг. Тийм учраас урд өмнө нь байсан энэ аудиторууд бол харах хандах,  туслах дэмжих. Би бол А.Зангад аудиторыг бол манайхан янз янзаар яриад байгаа.


Миний хувьд бол тэр гаргаж байсан тооцоонуудыг нь харж байхад бол бас муу тооцоо гаргаж байгаагүй. Үүн дээр бол бас бусад анхаарч ажиллана биз дээ. 


Юуны хувьд бол яам тамгын газарт дахиад хэлж байхад энэ бидэнтэй хамтарч ажиллаад энэ гүйцэтгэлийн аудит хийлгэмээр байгаа юм. Бид бол Монголбанканд аудитаар бас шалгалт хийлгэхэд бол манай аудитын нөхөд бол мэргэшсэн их чадварлаг юм байна лээ. Заавал гадаадын нэг аудитор гээд баахан мөнгө төлөөд байхдаа биш энэ Үндэсний аудитын газрыг бид Их Хурал ч өөрөө ашиглах ёстой. Их Хурлын одоо ерөөсөө гол байгууллага учраас энэ санхүүгийн чиглэлд нь бол анхаарч ажиллаарай гэдгийг дахин, дахин хэлмээр байна. Амжилт хүсье. Баярлалаа.

М.Энхболд: - Д.Тэрбишдагва гишүүн үг хэллээ. Л.Энх-Амгалан гишүүн асуулт тавьж үг хэлье. 

Л.Энх-Амгалан: - Нэр дэвшигчийн хувьд бол дэмжиж байна. Тэгээд асуух асуулт алга. Бас ерөнхийдөө өнгөрсөн парламентын үед Аудитын ерөнхий газартай хамтарч хэд хэдэн шалгалтын ажлын хэсэгт орж ажиллаж байсан. Тэгээд бас тэр үед ингээд бодогдож байсан цаашдаа энэ аудитын ерөнхий газрын энэ хууль эрх зүй статусын энэ байгууллагын статусын асуудлыг ер нь яах ёстой юм бэ гэдэг дээр нэг хэд хэдэн саналуудыг бас хэлье. Үүнийг бас та цаашдынхаа ажилд бас анхаараарай гэж хэлэхийг хүсэж байна. 


Ер нь бол өнгөрсөн 4 жилийн хугацаанд бол үнэхээр энэ улсын төсвийг яаж үр ашиггүй ашиглаж болдгийг, яаж гарынхаа сарвуугаар асгаж болдгийг, яаж эрх мэдлээ урвуулан ашиглаж болдгийг бол үнэхээр харууллаа. 


Тэгэхэд энэ үед аудитын ерөнхий газар яаж ажиллаж байсан юм бэ, хаана байсан юм бэ гэдэг асуудал байгаад байгаа байхгүй юу. Би Хөгжлийн банкны ажлын хэсгийг ахалж ажиллаж байхад аудитын ерөнхий газрын даргатай А.Зангад даргатай ажиллаж байсан. Аудитын ерөнхий газартай ажиллаж байсан. 


2 удаа дүгнэлт гаргаад гаргасан дүгнэлтээсээ буцдаг байхгүй юу. Буцдаг. Энэ бол юу гэж хэлж байна вэ гэхээр улс төрийн хараат байдал бол үнэхээр их байдаг юм байна лээ. Улс төрийн дарамт бол үнэхээр их байдаг юм байна лээ. 

Анх гаргаж ирж байгаа тэр санхүүгийн тайлангууд нь санхүүгийн зөвлөмжүүд нь үнэхээр сайн санхүүгийн зөвлөмжүүд гарч ирдэг байхгүй юу. Харамсалтай нь яг түүнийгээ баталгаажуулаад ороод ирэхээр Улсын Их Хурал дээр өгөхөөр тэр нь өдөр шөнө шиг ялгаатай болдог ийм л зүйлүүд байгаа.


Өнгөрсөн 4 жилийн хугацаанд бол маш их санхүүжилт, урд өмнө нь Монгол Улсын эдийн засагт байгаагүй санхүүжилтийг бид нар хийсэн. Тийм ээ? Монгол Улс 3 төсөвтэй болсон. Улсын төсөв, үнэ тогтворжуулах хөтөлбөр гэж 3 их наядыг зарсан. Одоо өнөөдөр үнэ тогтворжуулах хөтөлбөрийг хэр үр дүнд хүрсэн юм бэ хэрэгжилт яаж явагдсан юм бэ гэдэг талаар Аудитын ерөнхий газрын дүгнэлт өнөөдөр хүртэл гараагүй сууж байгаа. Үнэ тогтворжуулах хөтөлбөр. 3 их наяд. 


Хөгжлийн банкаар санхүүжилт хийсэн 5 их наядын. Сая О.Баасанхүү ярьж байна. 2 нам хоёулаа өөр хоорондоо ингээд байр сууриуд нь өөр байгаад байна гээд. Энэ хоёр намын асуудал биш байхгүй юу. Хөгжлийн банкны шалгалтыг чинь өөрөө аудитын ерөнхий газар хийгээд дүгнэлтээ гаргасан байхгүй юу. 


Дүгнэлт нь маш сайн дүгнэлт гарсан. Харамсалтай нь үүнийг Их Хурал дээр хэлэлцүүлээгүй. Их Хурал дээр оруулж ирээгүй байсаар байгаад ингээд өнгөрсөн парламентын хугацааг дуусгасан юм. 

Тэгэхээр энэ өмнө нь хийсэн аудитын тэр дүгнэлтийг өнөөдөр олон нийтэд та ил болгох ёстой шүү. Аудитын ерөнхий газар яг тэр Хөгжлийн банкийг шалгасан ажлын хэсэгт орсон хүмүүсийг ажлаас халсан. Томоохон улсын үйлдвэрийн газрууд дээр шалгалт орохоор тэгээд тэр хүмүүс нь ажлаасаа халагддаг ийм л нөхцөл байдлууд байсан.


Төмөр замыг шалгасан хүмүүс нь ажлаасаа халагдсан. Яг л шалгасныхаа дараа ажлаасаа халагддаг. Ийм дарамт дор бид нар ингэж байж болохгүй. Тэгэхээр үүний бие даасан байдлуудыг нь. Одоо та 1-хэн жишээ би танд хэлье. 


Улсын өмчит газрууд гэж байгаа. Улсын өмчит газруудын шалгасан тайланг жил бүхэн хүргүүлдэг юм байна лээ. Гэтэл яг өнөөдөр улсын өмчит компаниуд чинь 100 гаруй компаниуд чинь бүгдээрээ 98 хувь өнөөдөр алдагдалтай сууж байна. 


2012 онд улсын үйлдвэрийн газрууд чинь 1.1 их наядын авлагатай байсан бол өнөөдөр тэр авлага нь хэдэн зуу дахин нэмэгдсэн сууж байгаа. 2012 онд улсын үйлдвэрийн газруудын нийт өр авлага нь 3.5 их наяд байсан бол өнөөдөр 2015 онд 10.8 их наяд даруй 3 дахин их болсон байж байгаа. 


2012 онд 187 тэрбум төгрөгийн ашигтай ажиллаж байсан юм байна лээ улсын үйлдвэрийн газрууд. Гэтэл 2015 онд болохоор -11 тэрбум төгрөгийн алдагдалтай ажиллаж байгаа. 


Гэтэл аудитаас ирүүлсэн дүгнэлтүүдэд нь болохоор улсын үйлдвэрийн газрууд ашигтай ажиллаж байна гэсэн ийм өдөр шөнө шиг ялгаатай дүгнэлтүүд хийгээд тайлан гаргаад суугаад байж болохгүй. Болохгүй.

Тийм учраас одоо энэ Улсын Их Хурал дээр хүргүүлж байгаа жил бүхэн хийдэг энэ Засгийн газрын санхүүгийн нэгтгэсэн тайлан, төсвийн ерөнхийлөн захирагч нарын нэгтгэсэн тайлан, төрийн өмчит аж ахуйн нэгжүүдийн санхүүгийн нэгтгэсэн тайлангууд дээрээ та бүхэн байр сууриа хатуу хадгалах ёстой. 


Зөвхөн зөвлөмж хүргүүлээд орхиж болохгүй. 

М.Энхболд: - Л.Энх-Амгалан гишүүн үг хэллээ. Би зочин танилцуулъя. Улсын Их Хурлын гишүүн Н.Номтойбаярын урилгаар Дорнод аймгийн Хэрлэн сумын улсын тэргүүний 1 дүгээр сургуулийн багш, сурагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Багш, сурган хүмүүжүүлэгч, оюутан сурагчдын төлөөлөлд сурлага хөдөлмөрийн өндөр амжилт хүсэн ерөөе. 


М.Оюунчимэг гишүүн асуулт асууж, үг хэлье.

М.Оюунчимэг: - Би сая яг бусад гишүүдийн хэлсэнтэй ерөнхийдөө бол санал нэг байгаа юм. Бид нар сая төсөв хэлэлцэж үед төсвийн тодотгол хэлэлцэх үед аудитын байгууллага ямар түвшинд хүрсэн байсныг өөрсдөө бодитоор харсан. 


Цэг, таслал дээр хүртэл алдаад 5 тэрбумыг 500 сая гээд оруулаад ирсэн. Том тоонуудыг таслалыг нь буруу тавьснаас болоод өөр тоо оруулаад ирээд тэгээд энэ ямар учиртай юм бэ гэхээр өөрсдөө ч мэдэхгүй, дараа нь манай нэг ажилтан алдсан байна лээ уучлаарай гээд гишүүн рүү мессеж бичээд сууж байх байдалтай ийм л байсан.


Тэгээд А.Зангад дарга өөрөө ч энд бол хариулт өгч чадахгүй. Амнаас нь ч үг гарахаа байсан юунаасаа тэгээд айсан мэдэхгүй. Тиймэрхүү байдалтай байсан. Тэгэхээр сая танд манай гишүүд бас хэлж байна. Юунаас ажлаа эхлэх вэ гэдэг тэгэхээр 1 дүгээрт энэ өмнөх тэр санхүүгийн ноцтой том зөрчлүүдийг ил болгож тэр мөнгийг буцааж улсад татан төвлөрүүлэх ажил хийх тэр үндэслэл тооцоо судалгааг нь та бол гаргаж ирэх ажлыг 1 дүгээрт хийх ёстой шүү гэж би хэлмээр байна.


Сая хэлж байна Хөгжлийн банкны асуудал байна. Тэр Монголбанкны асуудал байна. Одоо сая Улсын Их Хурал дахь Монгол ардын намын бүлгээс гарсан ажлын хэсгийн дүгнэлтээс бол маш танд бол мэдээлэл болохоор тийм дүгнэлтүүд бол гарч ирсэн байгаа.


Эрдэнэ зам, Монрөүд гээд энэ компаниуд гэхэд зүгээр км замыг 5000 бараг нэмэгдүүлээд ингээд барьсан гэх мэт санхүүгийн ноцтой зөрчлүүд дээр та нар өөрсдөө аудитууд гаргаад ирэх тийм мэдээллийг та нарт бас ингээд бэлэн гаргаад өглөө. 


Тэгэхээр үүн дээр ажиллаад үүнийг нэг цэгцэлж өгөөч. Үүнийг бол ард түмэн хүсээд байна. Бидэнтэй уулзсан хүмүүс ч гэсэн та нар ингээд би биеэ идсэн уусан тэр мөнгө хаачив гэдэг улс  орон эдийн засаг төсөв хүнд байгаа энэ үед эргээд үүнийг татан төвлөрүүлэх буцаж улсын орлого болох юмыг яагаад хийхгүй байгаа юм бэ гэж биднийг бас шүүмжлээд байгаа.


Тэгэхээр үүн дээр бол Ерөнхий аудит энэ аудитын газар бол хамгийн том үүрэг гүйцэтгэх учраас та үүн дээр бол ажлаа 1 дүгээрт эхэлж хийгээрэй гэж хэлмээр байна. 

2-т энэ аудитынхан өөрсдөө ярьж байна лээ. Манай газар чадварлаг мэргэшсэн тийм боловсон хүчин цөөрсөн. Улс төрийн болоод танил талын шахаагаар мэдлэг боловсролоор жаахан дутуу гэдэг юм уу энэ нарийн юмыг хийх мэргэжлийн хүмүүс маш их цөөн болсон учраас байдал бол хэцүү байгаа гээд танай ажилтнууд өөрсдөө тэгж байсан юм.


Тэгэхээр та одоо очоод үнэхээр тийм байна уу боловсон хүчин нь тэнд чадварлаг энэ бүхнийг нарийн хийх хүмүүс хэр байна. Энэ тэр дээр бас анхаарч ажиллаарай гэж би танд хэлмээр байна.


2-т нь байгууллага бүхэнд өөрийн аудит байдаг. Дотоод аудит гээд байдаг. Тэгээд нөгөө өөрөө цалинжуулдаг. Тэгээд тэр дороо баахан зөрчил гаргадаг. Түүнийг нь нөгөө аудит нь цэгцэлдэг тийм байдал жишээлбэл бид нар сая Үндэсний олон нийтийн радио телевиз дээр хийсэн шалгалт дээр жишээ нь гарч байсан.


Тэгээд түрүүн Н.Цэрэнбат дарга ч бүлгийн хурал дээр хэлж байсан. Баянгол дүүрэг үүссэн хэрэг нь хэрэгсэхгүй болсон байх жишээтэй гэдэг юм уу. Ер нь энэ Монголбанк энэ иймэрхүү зөрчил гаргасан газруудын асуудлыг буцаж цэгцлэх хэрэгтэй. Яагаад гэвэл ингээд улс төрийн хариуцлага тооцоод явж болдог. 


Тэгээд явахын өмнө баахан юм идэж байгаад явдаг. Эргээд тэр нь болдоггүй. Тэгээд дараагийн хүн нь ингэж болдог юм байна гэсэн ойлголт ер нь тогтоод байгаа юм. Тэгэхээр ийм байдал энэ 4 жил бид нар бол цэг тавих ёстой. Үүн дээр таныг илүү их анхаарч ажиллаасай гэж хүсэж байна.


Тэгээд одоо энэ мөнгийг буцаж татан төвлөрүүлэх хэрэгтэй. Тэгээд сая хэллээ төрийн байгууллагуудад хяналт тавьдаг цорын ганц байгууллага бол энэ аудитын газар байгаа. 

Тэгэхээр энэ үүргээ нэр төртэй шиг биелүүлж хариуцлагатай ажиллахыг би танаас хүсэж байна. Тэгээд амжилт хүсье. 


М.Энхболд: - М.Оюунчимэг гишүүн үг хэллээ. Я.Санжмятав гишүүн асуулт тавьж, үг хэлье.

Я.Санжмятав: - Д.Хүрэлбаатарыг дэмжиж байна. Үнэхээр бас манай Монгол ардын нам мэргэшсэн баг төрийн албан хаагчийг бүрдүүлнэ гэсэн Д.Хүрэлбаатар шиг ингээд бэлтгэгдсэн хүмүүсийг ар араасаа бас оруулж ирэх алхам руугаа одоо орж ирж байна гэж би ингэж ойлгож байна.


Төрийн компанид ажиллаж байсан. 2 ч удаа төрийн нарийн бичгийн даргаар ажилласан хүн бол төрийн ажил хаанаа гацдаг, хүндрэл нь хаанаа байдаг вэ, яавал алдаа гарах вэ, алдахгүй байх вэ гэдгийг нэлээн сайн мэддэг хүн учраас би бас Д.Хүрэлбаатарыг энэ ажлыг сайн хийх болов уу гэж ингэж харж байна. Тийм учраас дэмжинэ. 


Ер нь энэ аудитын байгууллага бол анхнаасаа бас их зөв суурь нь тавигдсан байгууллага гэж ингэж боддог юм. Үндсэндээ тийм олон дарга дамжигдаагүй. н.Жавзмаа гуай анхны үндсэндээ суурийг нь тавьж ажиллаж байсан. Тэгээд тэр үед 2000 онд энэ манай Монгол ардын нам бас нэг цөм ялсан. Их олуулаа болж. Тэр үед би бас ажлаа өгч байсан. Жил гаруй ажиллаад. Тэгээд түүний дараа энэ аудитын газраас улсын нөөцийн газрын дарга Я.Санжмятавын нэр дээр олон асуудлууд гарч 3 удаа бас шалгасан. Аудитын газраас олон удаа шалгалт хийсэн.

Би ч очиж байсан. Шалгуулах ёстой. Тэгээд 3 удаагийн асуудал шалгаад сүүлд нь н.Жавзмаа гуай нэг удаа хэлж байсан гэнэ лээ. Түүнийг би 5 жилийн дараа сонссон. Би бас их баярлаж байсан. 3 удаа том групп ороод шалгалаа. Тэгээд 2 нягтлан гарын үсэг зураагүй 2, 3 асуудал гаргаж ирээд юу ярих гээд ер нь та нар наадахаа нэг болиод зогсоогооч гэж тэр дотроо баг дээрээ хэлж байсан гэнэ лээ.


Энэ төрийн хар хүн гэж нэг ийм л хүн байдаг юм даа гэж би бурхны оронд явсан хүнийг бас бодож явдаг, баярлаж явдаг юм. Тэгэхээр ийм л нэг тийм төрийн хар  хүн Монголд бас хэрэгтэй байгаа. Шалгадаг байнга л матаас очдог. Тэгээд түүнийг ухаад байдаг төнхөөд юм гарахгүй. Одоо наадахаа болиоч хаагаач гэж хэлж байсан гэнэ лээ.

Түүнийг би 5 жилийн дараа тэр дотор сууж байсан хүнээс зүгээр найз нөхдийн хүрээнд хөдөө гадаа явж байхдаа сонссон. Төрийн ийм л аудитор Монголд бас хэрэгтэй шүү гэж 1 дүгээрт хэлмээр байна.


2 дугаарт манай гишүүд нэлээн олон зүйлүүдийг захиж байх шиг байна. Тэгэхээр аудитор хүн бол төрийн хянан шалгах хороо биш шүү дээ. Төрийн аудитор чинь шал өөр чиглэлийн асуудал хийх ёстой. Мэдээж хэрэг өнгөрсөн 4 жилд алдаж оносон бол түүнийг одоо ухах төнхөх архивт суух асуудлууд нэлээн гарах байх.


Тэгээд энэ нь нэг тийм юу гэдэг юм энэ рүү асуудлаа чиглүүлээд арагшийгаа явах асуудлуудыг нь бол нэг их манай олонхи их захиж өгөхгүй байгаад байх шиг байна. Тийм учраас олон шинэ хүмүүс тавигдсан шүү. Хүний өөрийнхгүй төрд. Алийн хүүхдүүд бас сайнтай муутай уулын мод өндөртэй намтай боловсролтой хэдий ч бас туршлага их багаддаг.


Анхааралгүйгээс алддаг ийм зүйлүүд бий. Тийм учраас би таны анхны ажилдаа очоод хийгдэх ажил бол төрийн албанд шинээр томилогдсон энэ улсуудад эхнээс нь үүн дээр алдав гэдэг тэгж ажиллаарай гэсэн зөвлөмжүүдийг ойрын хугацаанд өгөөд тэгээд дараагаар шалгах асуудал байх ёстой.


Зүгээр би сайдаар бас ажиллаж байсан 2 жил гаруй. Жилийн дараа аудит ордог. Оруулалгүй яах вэ. Өмнө нь жилийн өмнө нь төсвийн жил эхлэхээс өмнө нь чиглэлийг нь үүн дээр алдахгүй шүү гэсэн сургалт зөвлөмжүүдийг нь өгөх юм бол дундуур нь бас эргэж тэр хүнийг алдсаны дараа алдлаа гэж гаргах юм биш алдаа гаргахгүйн төлөө ажилладаг учраас энэ чиглэл рүү илүү их анхаараарай.


Хуучин бөглөрсөн муу усны ухуулах гээд байгаа юм шиг ажиллуулах юм бол наад төрийн ажил чинь явахгүй шүү. Мэдээж хяналгүй яах вэ. Баахан хулгайч байж байгаад явсан юм шиг юм яриад байна. 4 жилийн дараа бөөн олон сүрэг хулгайчуудтай хамт байхгүйн тулд таныг тавьж байгаа шүү гэдгийг онцгой анхаарч одоогоос эхнээс нь энэ хүмүүсийг хянаж зүглүүлж ажиллаарай гэж би ингэж хэлмээр байна.

Цаашдаа энэ төрийн аудитын хууль гарсан байж байгаа. Энэ хуулийн хүрээд нэлээн онцгой ажиллах ёстой шүү. Баахан улсууд очдог очингуут нь халдаг сольдог ийм зүйлүүд хийгээд. Дахиад та нөгөө хүнээ мэргэшүүлэх гэж 1, 2 жил болж байтал аудит хийх хугацаа бас олдохгүй шүү. Мэдээж бас буруу зөрүү алдаа гаргасан холих солих юмнууд гаралгүй л яах вэ төрд. Хуулийн дагуу хийгээрэй. Их нэр хүндтэй байгууллага шүү.


Тийм учраас Их Хурлаар таныг томилж байгаа. Тийм учраас Засгийн газар ордоггүй. Их Хурлаар томилогдсон бол энэ бол юу гэдэг юм төрийн үүрэг гүйцэтгэж байгаа гэж … /минут дуусав/


М.Энхболд: -  Я.Санжмятав гишүүн үг хэллээ. Би зочин танилцуулъя. Улсын Их Хурлын гишүүн Ж.Энхбаярын урилгаар Батлан хамгаалах их сургуулийн багш, сонсогчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Генерал, офицер, ахлагч нарт ажлын амжил, сайн сайхныг хүсэн ерөөе. 


Н.Цэрэнбат гишүүн асуулт асууж үг хэлье. 

Н.Цэрэнбат: - Би үг хэлье. Нэр дэвшигчид амжилт хүсье. Тэгээд аудитын дүгнэлтийг бол аль хэн нэгний мууг үзэх биш болоод өнгөрсөн юм дээр алдаа дутагдлыг нь тодорхойлж түүнийг нь тиймэрхүү алдаа дутагдлыг бусад албан тушаалтнууд нь гаргахгүй байх үүднээс 1 дүгээрт сэргийлэх үүрэгтэй гэж үзэж байгаа.


Гэтэл сая үндэсний олон нийтийн радио телевиз дээр Төрийн байгуулалтын байнгын хорооноос ажлын хэсэг гарч ажилласан. Тэгээд холбогдох Монгол Улсын хуулийн дагуу үндэсний аудитын газар, мэргэжлийн хяналт, Сангийн яамны хяналт шалгалтынхан орж ажилласан. Гэтэл энэ үндэсний аудитын газрын дүгнэлт дээр нэг ийм бөөрөнхий л байгаад байгаа юм.


Аль ч өмнө нь ч гишүүд хэлж байна. 2007 оноос хойшхи төсөвтэй холбоотой төрийн байгууллагуудтай холбоотой юм дээр аудитын дүгнэлтүүд ерөнхийдөө бөөрөнхий гардаг. Заалтыг мөрдөж ажиллаагүй байна. Энэ заалт тэр хуулийн тэр заалтад нийцээгүй байна. Ингэсэн нь энэ заалтад хамааруулалгүйгээр зохион байгуулжээ гэсэн ийм үгнүүд байгаад байгаа юм.


Одоо энэ өнөөдрөөс эхлээд та ажлаа аваад эхлэхээр энэ Монголын төрийн өмч, төрийн өмчийн оролцоотой аж ахуйн нэгж энд явж байгаа бүх юм дээр сахилга хариуцлагыг нь дээшлүүлээрэй гэж танаас хүсэж байна. Хууль зөрчсөн бол зөрчсөн гэдгийг нь бичмээр байгаа юм. Тэгээд тэр аудитын дүгнэлтийг үзэхээр бөөрөнхийлсэн үгнүүдийг нь хууль зөрчсөн гээд үзэхээр 17, 18 юм болоод байгаа юм.

Ингэж нэг алдаа дутагдал нь та буруутныг нь олж түүгээр нь яллах гээд байгаа юм биш. Дахиж олон хүн ийм төрлийн алдаа битгий гаргаасай гэдэг дээр та бол чанга хатуу байр суурьтай ажиллаарай гэж хүсэж байна. Тэгээд танд амжилт хүсье.


М.Энхболд: - Н.Цэрэнбат гишүүн үг хэллээ. Б.Бат-Эрдэнэ гишүүн үг хэлье.

Б.Бат-Эрдэнэ: - Их баярлалаа. Тэгэхээр өнөөдөр Их Хурлаар орж ирж байгаа Монгол Улсын ерөнхий аудиторт нэр дэвшиж байгаа Д.Хүрэлбаатарыг бол дэмжиж байгаа. 


Энэ олсон боловсрол, хийж байсан ажлын туршлага, аль талаас нь аваад үзэх юм бол энэ хүн боломжтой боловсон хүчин томилогдохоор болж байна гэж бодож байна. Би тэгээд надад бол 3 санал байгаа юм.


Ерөнхийдөө бол энэ төсвийн эрх захирдаг улсуудын үйл ажиллагаа хариуцлага сахилга баттай холбоотой ялангуяа энэ эрх мэдлээ хэтрүүлэхгүй байх чиглэлээр нэлээн анхаарахгүй бол болохгүй ийм байдалтай байх юм. 


Сая бид нар хэд хэдэн төсөвтэй, зөвхөн нэг жишээ хэлэхэд концессын гэрээнүүдийг чинь нийслэл 21 аймагтайгаа дээр нь Сангийн яам, Аж үйлдвэрийн яам хийгээд нэг үгээр хэлэх юм бол улсын төсөв хөрөнгийн чинь гарын таван хурууны салаагаар урсгасаар эдийн засаг улс орны амьдрал байдал нэг ийм хүнд байдалд хүрсэн.


Тэгээд энэ нь бол цаашаагаа хүмүүс бол бас нөлөөлөөд байдаг юм байна. Доод талдаа дандаа тийм буруу жишиг тогтоогоод. Би батлан хамгаалах салбарын ажил аваад ингээд үзэхээр зэрэг ерөөсөө л тус тусдаа л энэ аж ахуйн бизнесийн ийм юмтай оролцох асар их сонирхолтой байдаг юм байна. Тэгээд хийгээд ямар үр дүн гарч байна гэхээр тодорхой үр дүнд хүрэхгүй байх жишээтэй.


Жишээлбэл сая орж ирээд энэ Төрийн ордны үйл ажиллагаатай танилцаад гарч байгаа энэ батлан хамгаалахын их сургууль дээр гэхэд дээвэр төсөл хэрэгжүүлээд 5 байшингийн дээвэр засна гэсэн 2-ыг засаад 3 нь байхгүй. 200 цэргийн байр Зүүнбаянд засаад ажилд оруулна гэсэн одоо түүнийгээ засаад ажилд оруулаагүй. Өчнөөн дутагдал. Хэд хэдэн төсөвтэй. 


Хэд хэдэн гэрээ хэлэлцээрүүд хийгээд явсан. Ийм дутагдал юмнууд байх юм. Тэгэхээр тийм учраас бол үүнийг нэг шугамаар оруулаад нэг юманд төвлөрүүлээд ингээд ил тод шилэн юу гэдэг юм хуулийн хүрээнд ажиллуулъя гэхээр зэрэг асар их дургүйцэл юм гардаг. Янз бүрийн гацаа саад тавих гээд ингээд байх ийм зүйлүүд байх юм. Их дургүй байх юм.


Энэ чинь манай салбар чинь батлан хамгаалахын салбар бол улс орны аюулгүй байдлыг хангах сургалт бэлтгэлийг бэлэн байлгах ёстой ийм улсууд. Гэтэл бол ерөөсөө аж ахуй, худалдаа, бизнес ийм юм руу сонирхсон нэг ийм байх юм.


Тэгээд ерөнхийдөө энэ аудитын үйл ажиллагааг болдог бол өмнө нь бас гишүүд ч хэлж байна. Урьдчилаад энэ явц байдал дунд нь дүгнэлт хийгээд энэ ерөнхий нэг чиглэл санал зөвлөмжийг гаргаж өгөөд байвал их учиртай болмоор шиг ингэж бодогдоод байгаа юм. 


2 дугаарт нэг хэлэх санал бол энэ бүх яамнуудад байна. Дотоод хяналт мониторинг үнэлгээ хийдэг энэ газар байгууллагуудын ажиллаж байгаа хүмүүст нэлээн чиглэл зөвлөмж сургалт юмыг хийгээд ингээд ажиллах юм бол бас тодорхой үр дүнд хүрмээр ингэж бодогдож байгаа. Тэгээд энэ 2 зүйл дээр та томилогдоод ажиллахдаа анхаарал тавиарай. 


Танд бол энэ их өндөр хариуцлагатай ийм ажил албан тушаалд очиж байгаа. Танд амжилт хүсье. Асуулт байхгүй байна. Би  ийм 2 саналыг хэлэх гэсэн юм. Баярлалаа.


М.Энхболд: - Б.Бат-Эрдэнэ гишүүн үг хэллээ. Би зочин танилцуулъя. Улсын Их Хурлын гишүүн Т.Аюурсайханы урилгаар Нийслэлийн Налайх дүүргийн иргэдийн төлөөлөл Улсын  Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх сайн сайхныг хүсэн ерөөе. 


Ж.Бат-Эрдэнэ гишүүн асуулт тавьж, үг хэлнэ.

Ж.Бат-Эрдэнэ: - Д.Хүрэлбаатар даргыг мэднэ. Төрийн нарийн бичгийн даргын ажил хийж байсан бас ажилдаа чамбай хатуухан шиг ханддаг, шаардлага сайтай ийм хүн байгаа.


Тэгээд Д.Хүрэлбаатар даргад бас нэг хуучин төрд ажиллаж байсны хувьд энэ төрийн үйл ажиллагаа хэрхэн явж байгаа тал дээр нэлээн хатуу том дүгнэлт хийгээд ажлаа эхлүүлээрэй гэж бас хэлэх шаардлагатай байна. 


Өнгөрсөн жилүүдэд төрийн ажил гэдэг маань нэлээн замхарсан. Ер нь бол хөлөөрөө толгой хийж, толгойгоороо хөл хийх хэмжээний хүрээнд хүрсэн. Хөрөнгө мөнгөний зарцуулалт дээр хяналт суларсан. Өөрөө мэдэж байгаа төрийн нарийн бичгийн дарга нарын хүрээнд ажилладаг байсан мөнгө төгрөг зарцуулдаг байсан хүмүүс ямар хэмжээнд явж байгаа билээ.


Төрийн ажил болоод орон нутгийн байгууллагууд Засаг дарга, Засаг даргын дэргэдэх байгууллагуудын үйл ажиллагаа бол нэлээн замбараагүй болсон. Тэгэхээр энэ дүгнэлтийг гаргаж ирж өөрийн чинь байгууллагаас гарч ирж байгаа дүгнэлт бол энэ төрийн ажил зөв явах цэгцтэй явах эмх цэгцтэй явах энэ тал дээр бол хамгийн том түлхүүр бол ажиллах ёстой. 


Тэгэхээр үүн дээр нэлээн анхаарал хандуулаарай. 1 жишээ хэлэхэд бол сүүлийн үед миний мэдэж байгаагаар аймгийн иргэдийн хурал дээр тухайн аймгийн Засаг даргын тайланг хэрхэн ажиллаж байгаа тал дээр зөвхөн дүгнэлт хаяад хийгээд хаядаг болсон шүү. 


Тэгэхээр төрийн байгууллагууд болон орон нутгийн байгууллага нийслэл аймаг орон нутгийн дэргэд ажиллаж байгаа төрийн байгууллагуудын үйл ажиллагаа дээр тодорхой дүгнэлтийг гаргаад энэ дүгнэлтээ хэлэлцүүлдэг болоод буцаж эргэж татаж авчирдаг үүн дээрээ дүгнэлт хийгээд тодорхой арга хэмжээ авдаг тодорхой хэмжээний шалгалт шүүлгийнхээ мөрөөр ажилладаг ийм үйл ажиллагаа дээр бол нэлээн хатуу ажиллах байх гэж би бол танд бол бодож байна.


Нөгөөтээгүүр одоо сая Засаг төр шинэчлэгдэн батлагдаад олон сайд дарга нар олон Засаг дарга, агентлаг байгууллагын дарга нар томилогдсон. Тэгээд үүн дээр бол манай танай гэхгүйгээр бол хатуу хяналттай бол ажиллах ёстой шүү гэдгийг та хийх юм. 

Энэ үйл ажиллагаа маань цаашаа хэр явах тэртээ тэргүй эдийн засаг маань доошоо ороод байгаа энэ хүнд нөхцөл байдалд бид нар өнөөгийн байгаа жаахан нөөц бололцоогоо зөв ашиглаж цаашаа явах ийм л арга барилыг бол хамаг гол нь бол таны нуруун дээр бол үүрэгдэж байгаа гэдгийг бол анхаарч ажиллаарай. Тэгээд ажилд нь амжилт хүсье. Шударга тэгээд хатуу зарчимтай ингээд төрийн тэр нударга зангаргыг бол хатуухан шиг ажиллаарай гэж танаас хүсэж байна. Баярлалаа танд.

М.Энхболд: - Ж.Бат-Эрдэнэ гишүүн үг хэллээ. Гишүүд асуулт асууж, үг хэлж дууслаа. Одоо Байнгын хорооны саналаар Аюурын Зангадын Монгол Улсын ерөнхий аудиторын үүрэгт ажлаас чөлөөлөх саналыг дэмжье гэсэн саналын томьёоллоор санал хураалт явуулъя. Санал хураалт.


55 гишүүн оролцож 81.8 хувийн саналаар санал дэмжигдлээ. 


Гишүүдийн олонхи нь дэмжсэн тул Улсын ерөнхий аудиторын үүрэгт ажлаас чөлөөлөх Улсын Их Хурлын тогтоол батлагдсан тооцлоо. 


Эцсийн найруулга танилцуулъя. Монгол Улсын Ерөнхий аудиторыг чөлөөлөх тухай, Төрийн аудитын тухай хуулийн 13 дугаар зүйлийн 13.8 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас тогтоох нь:


1.Аюурын Зангадыг Монгол Улсын Ерөнхий аудиторын үүрэгт ажлаас чөлөөлсүгэй.


2.Энэ тогтоолыг 2017 оны 01 дүгээр сарын 12-ны өдрөөс эхлэн дагаж мөрдөнө. Эцсийн найруулга дээр саналтай гишүүн байна уу? Эцсийн найруулга сонссонд тооцлоо. 


Одоо Байнгын хорооны саналаар Доржсүрэнхорлоогийн Хүрэлбаатарыг Монгол Улсын Ерөнхий аудитороор томилох саналыг дэмжье гэсэн саналын томьёоллоор санал хураалт явуулъя. Санал хураалт. 


55 гишүүн оролцож 89.1 хувийн саналаар санал дэмжигдлээ. Гишүүдийн олонхи дэмжсэн тул Монгол Улсын Ерөнхий аудитороор томилох тухай Улсын Их Хурлын тогтоол батлагдсанд тооцлоо. 


Эцсийн найруулга сонсгоё. Монгол Улсын Ерөнхий аудиторыг томилох тухай. Төрийн аудитын тухай хуулийн 13 дугаар зүйл 13.1, 13.2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас тогтоох нь:


1.Монгол Улсын Ерөнхий аудитороор Доржсүрэнхорлоо овогтой Хүрэлбаатарыг томилсугай. 


2.Энэ тогтоолыг 2017 оны 01 дүгээр сарын 12-ны өдрөөс эхлэн дагаж мөрдөнө. Эцсийн найруулга дээр саналтай гишүүн байна уу, байхгүй байна уу? Байхгүй бол эцсийн найруулга сонссонд тооцлоо. 

Дараагийн асуудалд оръё. Монголбанкны хяналтын зөвлөлийн дарга, гишүүдийг чөлөөлж, томилох тухай асуудлыг хэлэлцье. Энэ асуудлаар Эдийн засгийн байнгын хорооны дүгнэлт гарсан байгаа. Дүгнэлтийг Д.Тэрбишдагва дарга танилцуулна.

Д.Тэрбишдагва: - Улсын Их Хурлын дарга, эрхэм гишүүд ээ, 

Монголбанкны Хяналтын зөвлөлийн бүрэлдэхүүний бүрэн эрхийн хугацаа дуусгавар болсонтой холбогдуулан Монголбанкны Хяналтын зөвлөлийн дарга, гишүүдийг чөлөөлөх, нэр дэвшүүлэх тухай асуудлыг Эдийн засгийн байнгын хороо 2017 оны 01 дүгээр сарын 10-ны өдрийн хуралдаанаар хэлэлцлээ.

Төв банк /Монголбанк/-ны тухай хуулийн 271 дүгээр зүйлийн 3 дахь хэсэгт заасны дагуу Эдийн засгийн байнгын хорооноос Монголбанкны Хяналтын зөвлөлийн даргад Далрайн Даваасамбууг, гишүүдэд Лхагвадоржийн Ариунаа, Лувсан-Очирын Дондог, Баатаржавын Лхагважав, Бат-Очирын Цэрэнбалтав, Чойгүнсэнгийн Чимидсүрэн, Мишигийн Энх-Амгалан нарыг тус тус санал болгосныг хуралдаанд оролцсон гишүүдийн олонхи дэмжлээ.

Хяналтын зөвлөлийн даргад нэр дэвшигч Далрайн Даваасамбуу нь 1952 онд Завхан аймагт төрсөн. 1969-1972 онд Санхүү, эдийн засгийн техникумыг нягтлан бодогч, 1974-1979 онд Москвагийн олон улсын харилцааны дээд сургуулийг олон улсын харилцааны эдийн засагч мэргэжлээр тус тус төгссөн, эдийн засгийн ухааны магистр.

Тэрээр 1972-1995 онд Сангийн яаманд зааварлагч, мэргэжилтэн, газрын дарга, орлогч сайд, сайд, 1995-1999 онд Монгол Улсаас БНХАУ-д суугаа элчин сайдын яаманд зөвлөх, 1999-2001, 2008 онд Гадаад харилцааны яаманд зөвлөх, 2001-2008 онд Монгол Улсаас Их Британи Умард Ирландын Нэгдсэн Вант Улсад суугаа Онц бөгөөд Бүрэн эрхт Элчин сайд, 2009-2012 онд Улсын Их Хурлын даргын зөвлөх, 2012 оноос МУИС-ийн Олон улсын харилцаа, нийгмийн удирдлагын сургуульд ахлах багшаар ажиллаж иржээ.

Зөвлөлийн гишүүнд нэр дэвшигч Лхагвадоржийн Ариунаа 1966 онд Улаанбаатар хотод төрсөн. 1984-1989 онд Уралын техникийн их сургуулийг цахилгааны инженер мэргэжлээр, 1995-1997 онд Төрийн захиргааны удирдлагын хөгжлийн институтийг бизнесийн удирдлагын магистр, 1999-2001 онд ХБНГУ-ын Потсдамын их сургуулийг нийтийн удирдлагын мэргэжлээр тус тус төгссөн. Эдийн засгийн ухааны доктор, дэд профессор.

1997 оноос Удирдлагын академид багш, ахлах багш, тэнхимийн эрхлэгчээр одоог хүртэл ажиллаж байна. Энэ хугацаандаа ХБНГУ-ын Потсдамын их сургуульд профессорын төслийн судлаач, Швейцарын хөгжлийн агентлагийн “Төвлөрөл сааруулах, засаглал дэмжих төсөл”-ийн зөвлөх, санхүүгийн шинжээч, Дэлхийн банкны “Улаанбаатар хотын санхүүжилт төсөл”-ийн зөвлөхөөр ажиллаж байжээ.

Зөвлөлийн гишүүнд нэр дэвшигч Лувсан-Очирын Дондог 1946 онд Төв аймагт төрсөн. 1962-1966 онд Санхүү, эдийн засгийн техникумыг нягтлан бодогч,1972-1976 онд ХААДС-ийг эдийн засагч мэргэжлээр төгссөн Доктор /РH/ профессор. 1965-1972 онд Төв аймагт нягтлан бодогч, 1976-1995 онд ШУА-ийн Эдийн засгийн хүрээлэнд секторын эрхлэгч, эрдэмтэн нарийн бичгийн дарга, захирал, 1993-2006 онд Сангийн сайдын дэргэдэх Нягтлан бодох бүртгэлийн мэргэжлийн зөвлөлийн дарга, 1997-2008 онд Монголын мэргэшсэн нягтлан бодогчдын институтийн ерөнхийлөгч, 2002-2005 онд Сангийн яамны Нягтлан бодох бүртгэлийн газрын дарга, 2009 оноос Монголын нягтлан бодох бүртгэлийн хүрээлэнгийн тэргүүнээр ажиллаж иржээ.

Зөвлөлийн гишүүнд нэр дэвшигч Баатаржавын Лхагважав 1969 онд Завхан аймагт төрсөн. 1988-1995 онд Польш улсын Вроцлав хотын Техникийн их сургуулийг инженер, 2005-2009 онд МУИС-ийн Хууль зүйн сургуулийг эрх зүйч мэргэжлээр тус тус төгссөн. Магистр, докторант. 2001 онд “Урбанек” ХХК-ны захирал, 2011-2012 онд Ерөнхий сайдын зөвлөх, 2013-2014 онд Улсын Их Хурал дахь МАН-ын бүлгийн ажлын албанд зөвлөх, 2014 оноос МҮХАҮТ-ийн удирдах зөвлөлийн дарга бөгөөд ерөнхийлөгчөөр тус тус ажиллаж иржээ.

Зөвлөлийн гишүүнд нэр дэвшигч Бат-Очирын Цэрэнбалтав 1953 онд Сүхбаатар аймагт төрсөн. 1971-1975 онд МУИС-ийн Нийгмийн ухааны факультетын хуулийн ангид суралцаж төгссөн. Профессор. Тэрээр 1975-1979 онд Улаанбаатар хотын Прокурорын газар, 1979-1988 онд Дорнод аймгийн Прокурорын газар, 1988-1989 онд Улсын Прокурорын газар, 1989- 1997 онд Сүхбаатар аймгийн Прокурорын газар, 1997-2010 онд Улсын Ерөнхий прокурорын газарт туслах прокурор, прокурор, хэлтсийн дарга, Ерөнхий прокурорын орлогчоор, 2011-2012 онд Гаалийн ерөнхий газрын дэд дарга, Улс хоорондын шуудан илгээмжийн гаалийн даргаар, 2013 оноос “Эрхэм хуульч” нөхөрлөлд гүйцэтгэх захирлаар ажиллаж иржээ.

Зөвлөлийн гишүүнд нэр дэвшигч Чойгүнсэнгийн Чимидсүрэн 1976 онд Өвөрхангай аймагт төрсөн. 1994-1998 онд Мандах дээд сургууль, 2000-2002 онд МУИС-ийн Эдийн засгийн дээд сургуулийг тус тус төгссөн. Бизнесийн удирдлагын магистр, докторант. 1998-2001 онд Сангийн сайдын дэргэдэх Нягтлан бодох бүртгэлийн мэргэжлийн зөвлөлд арга зүйч багш, 2001-2016 онд Монголын мэргэшсэн нягтлан бодогчдын институтэд хичээлийн эрхлэгч, дэд ерөнхийлөгч, гүйцэтгэх захирлаар ажиллаж иржээ.

Зөвлөлийн гишүүнд нэр дэвшигч Мишигийн Энх-Амгалан 1973 онд Улаанбаатар хотод төрсөн. 2000-2003 онд Санхүү, эдийн засгийн дээд сургуулийг бизнес судлаач-эдийн засагч мэргэжлээр төгссөн. Бизнесийн удирдлагын магистр. 2001-2012 онд “Ай энд Эр Монголия” ХХК-ийн ерөнхий захирал, 2012 оноос “Их амар” группийн ерөнхийлөгчөөр ажиллаж иржээ.

Бүрэн эрхийн хугацаа нь дуусгавар болсонтой холбогдуулан Жигжидсүрэнгийн Ядамсүрэнг Хяналтын зөвлөлийн даргын, Жигжидийн Үнэнбат, Хуягийн Ганбаатар, Ямааранзын Эрхэмбаяр, Дэмчигжавын Моломжамц, Чимидийн Энхбаатар, Дуламсүрэнгийн Нямаа нарыг Хяналтын зөвлөлийн гишүүний үүрэгт ажлаас тус тус чөлөөлөхийг Байнгын хорооны хуралдаанд оролцсон гишүүд санал нэгтэй дэмжлээ.

Монголбанкны Хяналтын зөвлөлийн дарга, гишүүдэд нэр дэвшигчдийн танилцуулга, тогтоолын төслүүд, холбогдох бусад материалыг та бүхэнд тараасан

Улсын Их Хурлын эрхэм гишүүд ээ,

Монголбанкны Хяналтын зөвлөлийн дарга, гишүүдэд нэр дэвшүүлэх асуудлаар Эдийн засгийн байнгын хорооноос гаргасан санал, дүгнэлт холбогдох тогтоолын төслүүдийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Д.Тэрбишдагва даргад баярлалаа. Нэр дэвшсэн хүмүүс танхимд орж ирсэн байгаа. Би нэрийг нь дуудъя. Та бүхэн босоод байгаарай. Д.Даваасамбуу, Л.Ариунаа, Л.Дондог, Б.Лхагважав, Б.Цэрэнбалтав, Ч.Чимэдсүрэн, М.Энх-Амгалан энэ нэр дэвшигч нар чуулганы нэгдсэн хуралдааны танхимд хүрэлцэн ирсэн байна.

Нэр дэвшигчдээс болон Байнгын хорооны дүгнэлтээс асуулт тавьж, үг хэлэх гишүүд байвал нэрээ өгье. Би зочин танилцуулъя, та бүхэн нэрээ өгч байгаарай. Улсын Их Хурлын гишүүн Д.Лүндээжанцангийн урилгаар Техник, технологийн дээд сургуулийн магистрантурт суралцаж байгаа оюутнууд Улсын Их Хурлын үйл ажиллагаа, Төрийн ордонтой танилцаж байна. Залуучуудад сурлагын өндөр амжилт хүсэн ерөөе. 


Б.Баттөмөр гишүүнээр тасаллаа. Ё.Баатарбилэг гишүүн асуулт тавьж үг хэлье. 

Ё.Баатарбилэг: - Хяналтын зөвлөлд нэр дэвшигчдийг үндсэнд нь дэмжиж байгаа. Тэгээд хяналтын зөвлөлийн дарга нэр дэвшигчдээс асууя. Энэ Монголбанкны Төв банкны тухай хуулийн 27 дугаар зүйл дээр Монголбанкны дотоод хяналтын үйл ажиллагаа хөндлөнгийн аудитын санал зөвлөмжийн хэрэгжилт, Монголбанкнаас санхүүгийн тайлангаа Их Хурал олон нийтэд тайлагнаж мэдээлж байгаа байдал гээд нэлээн олон асуудлаар бол хяналтын зөвлөл ажиллах үндсэн чиг үүрэгтэй юм байна лээ. 


Тэгээд энэ өнгөрсөн намрын чуулганы эхээр Монголбанкны Ерөнхийлөгч Монголбанкны валютын нөөц Монголбанкны өнөөгийн байдал ер нь цаашид авах арга хэмжээний талаар Их Хуралд мэдээлэл хийсэн. Тэгээд үүнтэй холбоотойгоор бас улс төрийн хүрээнд нэлээн асуудлууд ярьж санал шүүмжлэл өрнөсөн. 


Монголбанкны Ерөнхийлөгч ер нь Монголбанкны нөөцийг ингэж олон нийтэд зарласнаар бараг валютын нөөц өсөөд тэнгэрт хадсан. Хөрөнгө оруулагчдад нэлээн тийм сөрөг мэдээлэл болсон. Ер нь бол бараг тэр мэдээллээс болоод валютын ханш өсөөд энэ эдийн засаг бараг нэлээд хүнд байдалд орлоо гэдэг асуудлыг сөрөг хүчний зүгээс бол маш их ярьж байгаа.


Өнөөдрийг хүртэл ярьж байгаа. Олон нийтийн хэвлэл мэдээллийн хэрэгслээр. Тэгэхээр Монголбанкны тухай хууль Төв банкны тухай хуульдаа байдаг юм уу ер нь бол энэ Монголбанкны Ерөнхийлөгч Монголбанкнаас өмнө нь энэ Монголбанкны валютын нөөц болон Монголбанкны энэ өнөөгийн нөхцөл байдлын талаар ингэж Их Хуралд мэдээлэл хийж байсан уу? 

Хийж байсан тохиолдлууд юу байдаг юм бэ? Ер нь бол та бүхний үзэж байгаагаар тэр мэдээлэлтэй холбоотой үнэхээр тийм хүнд байдал яг тэр мэдээлэлтэй холбоотой үүссэн юм уу? Үүссэн гэж үзэж байна уу? Ер нь бол цаашид энэ Монголбанктай холбоотой энэ төрлийн мэдээллийг Их Хурлын чуулганд ингэж мэдээлэхгүй юм бол ер нь хаана мэдээлэх юм бэ?


Цаашид бол ингээд мэдээлж явах юм уу? Энэ тал дээр нэлээн тийм тодорхой тайлбар мэдээллийг Их Хурлын гишүүдэд болон бас хэвлэл мэдээллийн хэрэгслээр дамжуулаад олон нийтэд хүргээч гэдэг ийм хүсэлт байна. Эдгээр асуултад хариулна уу. Баярлалаа. 

М.Энхболд: - Хариулъя. Д.Тэрбишдагва гишүүн хариулах уу? 

Д.Тэрбишдагва: - Нэр дэвшигчээс асуулаа. 

М.Энхболд: - Бүгдээрээ хариулах юм уу яах юм бэ Ё.Баатарбилэг гишүүн. 


Д.Тэрбишдагва: - Монголбанкны хяналтын зөвлөлийн даргаас гэж байгаа нэг заасан.


М.Энхболд: - Даргад нэр дэвшигчээс асуусан уу? Тэгвэл Д.Даваасамбуу нэр дэвшигч 80 дугаар микрофоныг асаая.

Д.Даваасамбуу: - Эрхэм гишүүдийн энэ өдрийн амар амгаланг эрж … /үг тасрав/

М.Энхболд: - Микрофоноо жаахан ойртуул. 

Д.Даваасамбуу: - Улсын Их Хурлын гишүүн Ё.Баатарбилэгийн асуултад хариулъя. Тэгэхээр Монголбанктай холбоотой мэдээллүүд бол Монголбанкнаас гаргаж байдаг олон нийтэд гаргаж байдаг вэб сайтад бүгд бичээстэй байгаа. 


Тухайлбал таны ярьж байгаа гадаад өр, нийт өр, авлага мөн гадаад валютын үлдэгдэл, актив, пассив үлдэгдлүүд үүний зөрүү бүгдээрээ тоон үзүүлэлтээрээ байгаа. Үүнийг үзье гэж хүссэн бүхэн Монголбанкны вэб сайтаас гараад үзэж болно. Миний хувьд бол судалгааны ажилд багш хийж байгаагийн хувьд энэ вэб хуудастай өдөр бүхэн бараг харьцаж ажилладаг учраас олон нийтэд бол нээлттэй мэдээлэл гэж ойлгож байгаа.


Нөгөө талаар Монгол Улс олон улсын валютын сан дэлхийн банканд анх гишүүн элсэхдээ Монголын өрийн асуудлыг нийтэд мэдээлж байна гэдэг мөн бас мэдээллээ олон улсын валютын сан дэлхийн банканд хүргүүлж тэдний мэдээлэлд орж байна. Энэ нь бол цаашлаад дэлхий нийтийн бүх Монголын сонирхсон хөрөнгө оруулагчид санхүүгийн байгууллагууд хувь хүмүүс сонирхож харж болдог ийм мэдээлэл гэж би ойлгож байна.

Тийм учраас энд бол нууж хаагаад байх юм байхгүй. Мөн бас Монгол Улсын нууцын тухай хуулиар энэ заалт бас урд нь бол хаалттай байсан социализмын үед. Энэ заалт бол ил тод болсон. Нууцын зэрэглэлд ороогүй юм байна лээ гэж ойлгож байгаа. Баярлалаа.


М.Энхболд: - 5 минутаар асуусан. Ц.Даваасүрэн гишүүн асуултаа тавья. Үг хэлж болно Ц.Даваасүрэн гишүүн.


Ц.Даваасүрэн: - Баярлалаа. Товчхон юм асууя. Нэр дэвшигчдийн хувьд бол тэгээд өөрсдөө энэ төрийн ажил албыг мэдэх хүмүүс бага залуу насандаа ямар төр байсныг мэдэх хүмүүс, нэг бол их сайн ажиллах байх, нэг бол тэгээд за яршигдаа гээд өнгөрөөч бас магадгүй л юм. Анхаарна биз дээ гэж би хэлмээр байна.


Би Байнгын хорооноос нэг асуулт асууя. Энэ явж байгаа хяналтын зөвлөлтэй ямар нэг хариуцлага юм уу үүний тайланг сонсох дүгнэх ийм алхам хийгдсэн үү гэж. Бид нар ингээд яг эдийн засаг ингээд үнэхээр хүнд боллоо гээд тэр хор уршгийг нь арилгах гээд зүтгэж байна. 


Тэгээд би энэ өнгөрсөн 4 жилийн хамгийн том гайг тарьсан хүнийг бол Төв банкны Ерөнхийлөгч гэж боддог юм. Ерөөсөө валютын ханш 2012 оны 7 сард 1440 байсан. Энэ хүн ажлаа өгөхөд 2400 болсон. Энэ 1000 зөрүү гэдэг чинь бол 60, 70 хувиар худалдан авах чадварыг унагасан эдийн засгийг алсан юм байхгүй юу.


Валютын зээлтэй улсууд бол дууссан байгаа байх гэж би ингэж бодож байна. Тэгээд одоо энэ хүн хаана явна. Танай Байнгын хороо ингээд үе, үе бүх байгууллагаа дуудаад ингээд асуугаад байгаа юм байна лээ. 1 удаа нэг жаахан бодитой алхам хийвэл яасан юм бэ? Бид нар ингээд алаад хаясан шүү гээд байна. Бид нар алсан нөхөртэйгөө хариуцлага тооцъё л доо. 

Би энэ хүнийг 2 удаа өргөн барьсан. Би бүр Байнгын хорооны дарга байхдаа хүртэл өргөн барьсан. Яагаад гэвэл Улсын Их Хурлын гишүүн Төв банкны Ерөнхийлөгчийн өргөн барих ёстой юм байна лээ. Тэгээд тухайн үеийн Улсын Их Хурлын дарга З.Энхболд хамгаалаад ингээд хэлэлцүүлээгүй. 


З.Энхболд даргыг Цэцэд өгсөн. Тухайн үед З.Энхболд даргыг. Үндсэн хуулийн цэц маргаан үүсгэж өгөөгүй. Ингээд энэ хүнийг хамгаалсаар байгаад эцсийн дүндээ бол Монгол Улсын эдийн засаг бол яг өнөөдрийн ийм нөхцөл байдалд ирсэн. Ер нь бол энэ хүний хийсэн гай юм байгаа юм. Хамгийн гол гайг бол энэ хүн хийсэн. 


Байнгын хороо бол Улсын Их Хурлаас томилогдсон албан тушаалтны хагас жилийн тайланг авч хэлэлцэх бүрэн эрхтэй. Тогтоол гаргах эрхтэй. Энэ талаар би бас танд өмнө нь хэлж байсан. Тэгэхээр 1 удаа бид нар ер нь энэ нэг ажлын хариуцлага алдсан энэ үнэхээр тодорхой огцруулах гээд дийлдээгүй энэ хүнтэй асуудал ярьж болох уу? Та нэг тийм алхам хийгээч. Үнэхээр хариуцлагатай хандъя гэж байгаа бол. Энэ хүнээс эхэлбэл яасан юм бэ? 

Хамгийн гол энэ эдийн засгийг дуусгасан хүн чинь энэ. Би бол 2 удаа өргөсөн тэгээд дийлээгүй. Одоо хэдүүлээ нэгэнт олонхи болсон юм чинь Байнгын хороон дээрээ авчирч байгаад тэгээд тэр хүнийг дуудаж ирээд тэгээд хариуцлага ярья. Тэгээд энэ өнгөрсөн хяналтын хороонд ямар асуудал тавьсан юм. Үр дүнг нь юу гэж үзсэн юм. 170 тэрбумаар байдаг билүү энэ чинь байр өгсөн гээд ярьдаг. 70 тэрбумаар ч билүү. 


Энэ талаар нь ер нь энэ хяналтын зөвлөлийг нь өөрчилж байхад ярьж байсан зүйл бий юу? Хяналтын зөвлөл бол гол бас урсгал төсөв зардалд нь бол нэлээн хяналт тавих бол эрхтэй юм байна лээ. Дүрмээрээ. Тийм учраас Монголбанкныхаа хуулиар энэ асуудал дээр энэ өөрчлөгдөж байгаа нөхөд зүгээр цалин авч сууж байгаад тэгээд хугацаагаа дуусахаар яваад өгдөг байж болохгүй. 


Тэр ажилдаа яаж хандаж байсан гэдэг талаар. Би таныг сүүлийн үед бас ингээд Байнгын хороогоо хуралдуулж байгааг тан харахад бас нэг тийм алхам хийх гээд байгаа юм болов уу гэж би горьдож хараад байгаа.


Тийм учраас яг энэ талаар та яг бодитой яг бодитой л юм хий л дээ. Тэгэхээр үүн дээр яг жишээлбэл саяын энэ нөхдийг яасан бэ? Тэр Монголбанкны Ерөнхийлөгчийг миний хэлсэн саналын дагуу тодорхой асуудлыг авч хэлэлцвэл яасан юм бэ Байнгын хороогоор. 


М.Энхболд: - Д.Тэрбишдагва дарга хариулна. Би хариулахын өмнө зочин танилцуулъя. Улсын Их Хурлын гишүүн А.Ундраагийн урилгаар Зуунтай ахмадын холбооны төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Ахмадууд та бүхэнд ажлын амжилт, эрүүл энх, сайн сайхныг хүсэн ерөөе. 


Д.Тэрбишдагва гишүүн хариулъя Ц.Даваасүрэн гишүүний асуултад хариулна.


Д.Тэрбишдагва: - Баярлалаа. Ц.Даваасүрэн гишүүн их чухал асуудал тавиад байгаа юм. Танай Байнгын хороо биш л дээ та бид хоёр нэг Байнгын хороо. Тийм учраас Эдийн засгийн байнгын хороогоор манай Ц.Даваасүрэн гишүүн бусад гишүүд бол энэ эдийн засагтай холбоотой яам тамгын газрууд Монголбанк бусад газруудын тайланг сонсож, хариуцлагатай ажиллая гэсэн саналыг дагуу бид Эдийн засгийн байнгын хороогоор байнга яамнууд газруудыгаа сонсож байгаа.


Энэ Монголбанкны асуудлыг дараагийн долоо хоногийн 2 дахь өдөр яг ярья гэсэн юм Ц.Даваасүрэн гишүүнээ. Тэгээд дараагийн долоо хоногт Монголбанкны Ерөнхийлөгч Давос руу Ерөнхийлөгчтэй хуралд явах учраас хойшлуулаад өгөөч гэсэн энэ асуудлыг ярина.

Ц.Даваасүрэн гишүүний хэлж байгаа яг үнэн л дээ. Хяналтын зөвлөл яг ажиллаад байх юм бол бүх асуудалд орж ажиллаж болох юм байна лээ. Ажиллахгүй тэгээд цалин аваад ингэсхийгээд яваад байвал болох юм байна лээ. Тийм учраас Байнгын хороон дээр энэ асуудлыг нэлээн чанга ярьж шинээр тавигдсан хяналтын гишүүд бол бүгдээрээ банк санхүүгийн чиглэлийн өндөр мэргэжлийн хүмүүс, профессор, доктор цолтой дээрээс нь аж ахуйн нэгжүүдээс тавигдаж байгаа ийм хүмүүс учраас та бүгд маань яг энэ хяналтынхаа ажлыг хийсэн шиг хийгээрэй. Байнга ойр ойрхон асуудлуудаа танилцуулж байгаарай гэдэг асуудлыг ярьсан.


Ийм учраас бол цаашдаа анхаарах ёстой. Өмнөх Ерөнхийлөгчийн асуудлыг яг Байнгын хороон дээр ярих уу үгүй юу гэдгийг бол сайн мэдэхгүй байна. Ямар ч байсан одоогийн Ерөнхийлөгчийн асуудал юу шинээр томилогдоод хэрэв томилогдох юм бол хяналтын хороотойгоо бид бол хамтарч сайн ажиллана гэж бодож байгаа.


Ер нь бол энэ Их Хурлаар Байнгын хороогоор тавигдсан нөхдийг хагас жил тутам ажлыг дүгнэж үнэхээр сайн ажиллаж байгааг нь дэмжиж тусалж дэмжиж ажиллах хариуцлага ярих хүмүүстэй бол хариуцлага ярьж болно. Энэ асуудлыг бол ярьж болно гэж ингэж бодож байна. Баярлалаа.

М.Энхболд: - Ц.Даваасүрэн гишүүн 1 минут өгье. 

Ц.Даваасүрэн: - Өмнөх Ерөнхийлөгчийг яах бол гэж боломж байгаа. Эхний хагас жилийн тайланг аваад хэлэлц. Тэр хугацаандаа өмнөх хэлэлцэгдээгүй байсан тайлангуудыг нь хэлэлц. Хүсэх юм бол боломж байгаа. Би нар зүгээр ингээд яг цагаа тулаад ирэхээр тэр арга хэмжээнүүдийг авч чадахгүй болоод байна. Хамгаалаад тэр нөхрийг 2 удаа хамгаалсан байхгүй юу. 


Тэгээд ингээд хамгаалаад байх юм бол бид нар хэзээ ч энэ эдийн засгаа сэргээж чадахгүй. Яагаад гэвэл хүмүүс хариуцлагагүй хандана болох юм байна гэдэг сэтгэхүйгээр 4 жил ажиллаад яваад байна. Зүгээр нэг тийм айлчин гийчин шиг ороод гардаг шиг байж албан тушаал дээр бол болохгүй гэж би бодоод байгаа.


Тийм учраас энэ асуудлыг болно. Би тэгвэл хүсэлт гаргалаа. Ингээд хагас жилийн тайланг нь хэлэлцье тодорхой тогтоолын оруулж ярья. 

М.Энхболд: - Д.Тэрбишдагва гишүүн хариулъя 1 минут.

Д.Тэрбишдагва: - Ц.Даваасүрэн гишүүн санал хэллээ гэж бодож байна. Ер нь бол энэ хариуцлагын тогтолцоог бид ингэж ярьдаг мөртөө хариуцлагатай, хариуцлага тооцож чадахгүй гэдэг дээр санал нэг байна. Ц.Даваасүрэн гишүүн санал гаргаад үүнийхээ дагуу бид Байнгын хороо тодорхой алхам хийе. Баярлалаа.

М.Энхболд: - О.Баасанхүү гишүүн асуулт тавьж, үг хэлье. 

О.Баасанхүү: - Баярлалаа. Энд байгаа орж ирсэн хүмүүсийг ерөнхийд нь дэмжиж байна. Тэгээд ялангуяа бас манай Орхон аймагт бас нэр дэвшиж байсан Удирдлагын академийн багш хүн дэвшиж байгаа нь их сайн байна. Бас энэ ер нь бол мэдлэгт суурилсан бас энэ бодлого хэрэгтэй л дээ. 


Эрэлт, нийлүүлэлтийн тухай хуулиар миний ойлгож байгаагаар бол энэ долларын нийлүүлэлт нэмэгдээд байхад яагаад долларын ханш өсөхгүй байгаа юм бол гэж би гайхаад байдаг юм. Жишээлбэл Оюутолгой ажилчдадаа цалингаа төгрөгөөр өгөх хуультай гэж хэлээд хуультай гэж хэлээд сар болгон 40 сая орчим долларыг банкнуудад нийлүүлж байгаа.


Дээрээс нь Төв банкнаас бас нийлүүлэлт гээд сая миний дуулснаар 20, 30 сая доллар нийлүүлж байгаа. Яагаад энэ долларын ханш буухгүй байна вэ? Үүнийг Монголбанк ер нь хянаад ялангуяа жишээлбэл хэрэв үнэхээр ингэж алдагдалтай байгаа юм бол зарим нэгэн аж ахуйн нэгжийг доллараар нь тэр цалинг нь өгч болдоггүй юм уу?


Тухайн үедээ 1500 доллар гэж байсан мөнгө чинь одоо бол юу ч биш болоод байна. Тэр нөгөө авч байсан хүмүүсийнхээ хувьд бол. Тэгэхээр үүнийг нэг бодолцооч гэж хэлмээр байна. 


2 дугаарт нь би энэ одоо 580 сая доллар Монгол Улс төлөх гэж байгаа гэдгээс гадна бас Худалдаа хөгжлийн банк 700 сая доллар төлөх тийм бас юм яригдаад байна л даа. Энэ хувийн банкнуудын долларын юу гэдэг юм гадаадад өгөх өр хэр байдаг юм бэ? Хэд байдаг юм бэ? Энэ чинь нөгөө эрэлт, нийлүүлэлт гэдэг утгаараа бас эрэлтийн хэрэгцээ нэмэгдээд тэр банкнуудын өрнөөс болоод иргэд ингээд өндөр долларын юу аваад байна гэж би ойлгоод байна. Ханшийн зөрүү аваад байна гэж.

Тэгэхээр үүнийг буулгах боломж байна уу? Боломж байгаа юу? Хяналтын зөвлөл үүн дээр ер нь мөнгөний бодлогыг барих юу гэдэг юм Монголбанк чинь мөнгөний бодлого дээр хяналт тавьдаг гэдэг утгаараа энэ ханш яах аргагүй Монголбанк руу яригдана. Тэгэхээр утгаараа өнөөдөр юу гэдэг юм тэр нэг 4, 5-хан банк Төв банкны энэ буруу бодлогоос болоод ард түмэн өнөөдөр ингэж 2500-аар ингэж юу гэдэг юм доллар худалдаж авч байгаа нь зөв үү? 


Жирийн иргэдийн долларын хэрэгцээ ер нь энэ манай төр засгийн гаргаж байгаа долларын хэрэгцээ хоёрын аль нь өндөр вэ гэдэг чинь бүр ойлгомжгүй байна л даа. Тэгэхээр үүн дээр нэг анхаараач гэж.


2 дугаарт нь одоо ер нь бид нар Хятадад 2 гар өргөөд буугаад өгсөн шүү дээ. Очоод тэгээд түүнийхээ төлбөрт өнөөдөр Хятадын банкийг оруулж ирэх гээд явж байгаа. Америкууд юу гэж хэлдэг вэ гэхээр мөнгийг 2 янзаар бод. Нэг нь бол бизнесийн мөнгө, нэг нь улс төрийн мөнгө гэж.


Улс төрийн мөнгө гэдэг чинь төрийн мөнгө. Хятадын мөнгө гэдэг чинь төрийн мөнгө. Тэгэхээр төрийн мөнгөөр өнөөдөр ингэж банк байгуулах тухай асуудал зарим нэг нь бүр хууль өргөн бариад явж байгаа сураг байна лээ. Үүнийг ер нь зөв гэж бодож байна уу, үгүй юу? Энэ хяналтын зөвлөлд орж байгаа хүмүүс нь хариулж өгөөч. 


Өөрөөр хэлэх юм бол бизнес эрхэлж байгаа хүн ашгаа авахын төлөө ямар нэгэн банк байгуулж болно. Монголд өнөөдөр гадаадын банк байгаа. Худалдаа хөгжлийн банк чинь Америкийн банк. Хаан банк чинь Японы банк. Хас банк бас байж байна. Ингээд ер нь гадаадын банк байхад чинь гадаадын банк оруулж ирье Монголдоо ер нь Монголын банк болохгүй байна гэж буруу ойлголтоор тархи угаалт явуулаад нөгөө нэг өглөө намайг хэлж байсан. Микрофон ашиглаад улс төржиж улс төрийн зорилгоор улс төрөөр тархи угаалаа гэж.


Энэ чинь тархи угаалт биш шүү. Энэ бодитой юм. Гадаадын банк Монголд байгаа. Тэгэхээр энэ Төрийн банкийг буюу төрийн бодлогыг оруулж ирэх гээд байгаа санаа нь юу юм бэ? Энэ дээр та нар ямар байр суурьтай байгаа вэ? Хяналтын зөвлөл энэ дээр ямар юу гэдэг юм ажил бодож байгаа вэ? Үүн дээр нэг тодорхой хариулт өгөө ч гэж бодож байна. Баярлалаа.


М.Энхболд: - Хэнээс асууж байна вэ? Байнгын хорооны дарга хариулах уу? Нэр дэвшигч гэхээр долуулаа хариулах юм уу? Даргад нэр дэвшигч үү? 80 дугаар микрофон Д.Даваасамбуу нэр дэвшигч. 


Д.Даваасамбуу: - Манай зөвлөлийн гишүүдэд нэр дэвшиж байгаа хүмүүс маань хариулах бол хариулаарай. О.Баасанхүү гишүүний тавьсан 2 асуудал байна гэж ойлголоо. 


1 дүгээрт валютын ханшийн асуудал, 2 дугаарт тэр гадаадын банк гэж. Тэгэхээр бидний ажил үүргийн энэ хяналтын зөвлөлийн ажил үүрэгт бол бодлогын зөвлөл гэж тусдаа байдаг учраас бодлогын асуудал бол төдийлөн байхгүй. 


Гэхдээ нэгэнт хөндлөнгийн хяналт хяналтын ажил маань өөрөө бас Монголбанкны болоод бусад банкны эрсдэлтэй холбогдолтой гэдэг агуулгаараа зарим санаа бодлоо илэрхийлье гэж ойлгож байна.


1 дүгээрт та тэр ханш ер нь зарим зүйлийг валютаар нь цалинжуулж болох уу үгүй юу гэсэн иймэрхүү заалт яригдаж байна. Тэгэхээр Монгол Улсын хууль Валютын арилжааны тухай хууль Монголбанкны хуулиар бол Монголын нутаг дээр бүх гүйлгээ зөвхөн үндэсний мөнгөн тэмдэгтээр гүйцэтгэх учиртай. 


Харин ч бидний зүгээс тавих хяналт бол цаашдаа гаднаас орж ирсэн бүх банк мөнгийг Монголбанкаар болон холбогдох Монголбанкны системээр арилжааны банкнуудаар дамжуулан худалддаг худалдан авдаг үүнийг аль болохоор Монгол руу оруулах тал руу нь ажиллах нь зүйтэй байх. Ингэж ажиллавал бас бидний Монгол төгрөгийн маань ханш чангарах ийм боломжтой болов уу гэж бодож байна.


Эдийн засгийн маань өнөөгийн нөхцөл байдал ямархуу хэмжээний хүндрэлтэй байна вэ гэдгийн илэрхийлэл гэж валютын ханшийг дэлхий нийт үздэг юм байна лээ. Эрдэмтэн судлаачид. Тийм учраас бидний энэ ханшийн уналт бол бас л Монгол Улсын эдийн засгийн өнөөгийн нөхцөл байдалтай холбогдож гарч байгаа зүйл байх.


Гэхдээ бид бас цаашдаа энэ төрөөс авч байгаа арга хэмжээ мөн таваар бүтээгдэхүүний үнийн өсөлт наашаа эргэж магадгүй байгаа холбогдох бусад хүлээлтийг бодвол олон улсын байгууллагуудтай ажиллах боломж энэ тэрийг авч үзэхэд валютын ханш цаашдаа бас төгрөгийн маань ханш илүү бодит байдал руу чангарах боломж гарч ард түмэндээ бас илүү нааштай нөлөө үзүүлэх байх гэж найдаж байгаагаа хэлье. 


Ер нь ханшийн талаар аливаа үнийн талаар олон дахин ярих тусах энэ асуудал дээр хүмүүс ялангуяа иргэд маш их болгоомжилдог. Тийм учраас аль болохоор бага л яривал зүйтэй байх гэсэн зүйлийг би хэлье. Энэ нь өөрөө эрэлт нийлүүлэлтээрээ явбал болох байх.

Мэдээж үүний цаана хяналтын зөвлөл гэдэг агуулгаараа бас тодорхой хүмүүс гэмт хэргийн шинжтэй үйлдэл хийж байна уу үгүй юу гэдгийг бас тодорхой бүтцээр дамжуулж хянаж байхыг бас буруудахгүй байх гэж бодож байна. Зориудын одоо мөнгөний ханшийн давалгаа болгож магадгүй. Тийм учраас энэ талаар Монголын үндэсний аюулгүй байдлын зөвлөлийн шийдвэрт ч бий. Холбогдох заалт ч бий. Тэгээд энэ дагуугаа холбогдох бүтцүүд хяналтаа тавих нь зүйтэй байх гэж ойлгож байна. 


Түүнээс биш бид ханшийн тэгнэ ингэнэ гэж зарлах нь бол илүүц байх. 


Гадаадын хөрөнгө гадаадын банкны тухай асуудал бол бид нар Монголын аль ч банк санхүүгийн байгууллагын хувьцааг хэдэн хувийг нь эзэмшиж болох тал дээр бол тодорхой хувийг нь эзэмшиж байгаа зүйлүүд байна л даа. Японы банк Японы тодорхой хувь хүмүүс, аж ахуйн компаниуд бол Хөдөө аж ахуйн банк гэдэг ийм зүйлүүд байна лээ.


Арилжааны банкнуудын тайланг харахад. Цаашдаа миний ойлгосноор бол энэ чиглэл дээр Улсын Их Хурал шийдвэр гаргах юм байна. Засгийн газраас гадаадын банкны чиглэлээр ямар үзэл бодлого баримтлах вэ гэдгээ гаргана гэсэн ойлголттой байгаа.


Би юу гэж ойлгосон бэ гэхээр ер нь гадаадын банкийг Монголд оруулбал зөвхөн хөрөнгө оруулалтын чиглэлээр оруулах юм байна. Монголд өөрийнхөө эрсдэлээр ямар ашигтай зөрчлүүд байна энд өөрсдийнхөө эрсдэлээр хөрөнгө оруулалтаа хийгээд явж болно … /минут дуусав/

М.Энхболд: - Б.Жавхлан гишүүн асуулт асууж, үг хэлье. 

Б.Жавхлан: - Та бүхний энэ өдрийн мэндийг эрье. Нэр дэвшигч нарыг ерөнхийд нь дэмжиж байгаа. Урд нь Эдийн засгийн байнгын хороон дээр асуудал яригдсан. Түүн дээр бүгд гишүүдийг дэмжээд ингээд явуулсан. Захих зүйл байгаа юм. 


Хяналтын зөвлөл хуулиараа бол Монголбанкны Ерөнхийлөгчид зөвлөх үүрэгтэй ингэж ажиллана. Хэрэв энэ институт нь ингээд унтаад өгвөл нэг их айхавтар тийм нэхэгдээд байдаггүй. Идэвхтэй ажиллая гэвэл бүх боломж нь хуулиараа байж байдаг ийм бүтэц.


Тийм учраас та бүхэн Ерөнхийлөгчийн ажиллах энэ хугацаанд энэ хяналтын зөвлөлөө битгий унтуулаарай гэж би захимаар байна. Унтаад өгвөл та нарыг нэхээд байхгүй. Битгий л унтуулаарай. Бас их айхавтар амбиц гаргаж өдөр тутмын үйл ажиллагаа руу нь яваад ороод байх бас тийм боломж нь бас хязгаарлагдмал байдаг. 


Тийм учраас өөрсдийнхөө хэм хэмжээнд их сайн ажиллаарай гэж захимаар байна. Тэгээд нэр дэвшигч нар дундаас бас би Л.Ариунаа нэр дэвшигчид хандаж асуулт байна. Та өнгөрсөн сонгуулиар Монгол ардын хувьсгалт намаас Орхон уул аймагт нэр дэвшээд өрсөлдөж байсан. Таны ажил мэргэжил ажлын туршлагыг чинь харгалзаж үзээд Эдийн засгийн байнгын хорооноос ингээд дэмжээд явуулсан. 


Хяналтын зөвлөл бол Төв банкны Ерөнхийлөгчид зөвлөх үүрэгтэй бөгөөд Улсын Их Хурлын шууд харьяаны ийм институт. Энд ажлаа тайлагнадаг. Тэгэхээр таны улс төрийн өнцөг цаашдаа одоо таны өрсөлдөж байсан намаас олонхи болоод бүрдсэн байгаа энэ шинэ Их Хуралдаа үзэл бодол улс төрийн өнцөг итгэл үнэмшил чинь хэрхэн нийлж яаж ажиллах вэ? Энэ талаар бас таны өөрийн чинь санал бодлыг энд сонсмоор санагдлаа. 


Тэгээд нэр дэвшиж байгаа хүмүүст ажлын өндөр амжилт хүсье.


М.Энхболд: - 84 байна уу? 84 дүгээр микрофон нэр дэвшигч Л.Ариунаа хариулъя. 


Л.Ариунаа: - Та бүхний энэ өдрийн амгаланг айлтгая. Миний хувьд бол 1997 оноос хойш ер нь бол сургалт судалгааны ажлыг эрхэлж явж байгаа. Эрдэмтэн судлаач  хүн. Тийм учраас тэгээд миний судалгаа сургалт судалгааны чиглэл бол үндсэндээ макро эдийн засгийн бодлого, төсөв санхүүгийн бодлого гэсэн энэ чиглэлээр бол ажилладаг.


Тэгээд яг одоо энэ чиглэлээр өөрийн мэдлэг чадвараа бол яг энэ Монголбанкны хяналтын зөвлөлийн явуулах үйл ажиллагааны хүрээнд Монгол Улсын эрх ашгийн төлөө бол үнэнч шударгаар л ажиллана гэж хэлмээр байна.


Янз бүрийн улс төрийн өнцөг бол үүн дээр бол гарахгүй байх. Яагаад гэвэл хяналтын зөвлөл маань бол Монголбанкны үйл ажиллагааг олон нийтэд нээлттэй ил тод болгох энэ дээр нь илүү зөвлөмж өгөх дээрээс нь олон нийтийн оролцоог бас үүн дээр тусгах дээр илүү ажиллах учраас гэж бодож байна. Баярлалаа.


М.Энхболд: - Ц.Нямдорж гишүүн асуулт асууж, үг хэлье. 

Ц.Нямдорж: - Баярлалаа. Энэ нэр дэвшиж байгаа хүмүүст амжилт хүсэж байна. Би тэр Б.Жавхлан гишүүний хэлсэн үгийг 1 дүгээр давтаж сануулах гэсэн юм.


2 дугаарт Б.Баярсайхан ч яах вэ хашир хүн хууль номоор ажиллах болов уу гэж горьдож байгаа. Ер нь энэ Монголбанкны Ерөнхийлөгч дураараа авирлаад эхлэхээр л Монголын бүх юм болохоо байдаг юм даа. 


Үүнийг та бүхэн сайн харж байх хэрэгтэй болов уу гэж бодож байна. 3 жилийн өмнө би энэ чуулганы хуралдаан дээр тэр үеийн Ерөнхийлөгчийн талаар нэг үг хэлсэн юм. Ах чинь 1990 онд Монголын авдрыг нэг хоосолсон чи хоосолно доо гэж хэлж байсан. 


Тэр өнөөдөр яг ёсоороо болсон. Хэтэрхий их дураараа авирладаг явдлууд энд бий болсон. Аж ахуйн нэгжүүдэд хүсвэл зээл бага хүүтэй зээл олгодог танил талын журмаар. Триллион шахам төгрөгийн зээл олгогдсон байх жишээтэй. 

Хаана ч байдаггүй дотоодын своп гэдэг юм бий болгоод 1.3 тэрбум долларыг арилжааны банкнуудаасаа татсан. Нууц тушаал гаргаж байгаад. Үүнээс болоод наад валютын ханш чинь болохоо байгаад байгаа юм байна лээ. 


Энэ арилжааны банкнууд гэдэг чинь хулгай луйврын газар болж хувирсан юм байна лээ. Би Эрдэнэттэй холбогдуулж Худалдаа хөгжлийн банкны ажлын хэсгийн бүрэлдэхүүнд орж гишүүдтэй хамт нэлээн юмнууд үзсэн. 


Олон жил энэ үргэлжилж байгаа. Банкны захирлууд хувийн компани байгуулдаг. Банкны мөнгийг тийшээ зувчуулдаг. Тэгээд эцэст нь дампуурдаг. Ийм л юм явагдаад байгаа. Одоо мөрдөж байгаа Банкны хуулиар банк дугаар зүйлээр нь 12 төрлийн үйл ажиллагаа явуулахыг зөвшөөрсөн байдаг. Дандаа мөнгөний зуучлалын үйл ажиллагаа байдаг. 


3.2-т зааснаар санхүүгийн хорооны зөвшөөрөл аваад 7 төрлийн санхүүгийн зуучлалын үйл ажиллагаа явуулах ийм л хуультай. Өнөөдөр Монголын зарим банкны захирлууд юу хийж байна вэ гэхээр зээл өгдөг механизмаараа дамжуулаад улсын аж ахуйн нэгжүүдийг үнэгүй хулгайлж авах ажиллагаа зохион байгуулж байгаа.


Үүнийг таслан зогсооход энэ та бүгд их үүрэг гүйцэтгэх болов уу гэж найдах юм байна. Энэ банкнууд аж ахуйн үйл ажиллагаа эрхэлдэг. Хувийн компаниуд байгуулдаг. Тэр рүү энэ хадгаламж эзэмшигчдийн мөнгийг зувчуулж өөрсдөө хөлждөг энэ цадиггүй явдлыг нэн яаралтай таслан зогсоох шаардлагатай. 


Анод банк дээр ийм юм болж байсан. Хадгаламж банк дээр ийм юм болж байсан. Өнөөдөр Худалдаа хөгжлийн банк дээр ийм юм явж байгаа. Ийм маягийн дутагдал гаргуулахгүй байхад та бүхэн их үүрэг гүйцэтгэх юм болов уу тэр Ерөнхийлөгчдөө зөвлөх юм болов уу гэж л бодох юм байна. 


Тэгээд энэ хүүгээ яах юм байгаа юм. Өнөөдөр Монгол шиг 18-20 хувийн зээл олгодог банк ер нь дэлхийд хэд байгаа юм бол. Энэ банкны зээлийн хүүд чинь Монголын бүх аж ахуйн нэгж бүх иргэд нэрвэгдээд ерөнхийдөө дууслаа. Б.Лхагважав энэ бүрэлдэхүүнд орж байна. Энэ арилжааны банкнуудыг бизнесийн таатай орчныг бүрдүүлэх зорилгоор яах ёстой байгаа юм та нар зоримог юм хийх хэрэгтэй.


Би саяхан нэг бизнес эрхэлдэг хүнтэй уулзаж жаахан юм сонссон юм. Европын сэргээн босголтын банкнаас жилийн 5 хувийн хүүтэй зээл авсан чинь зүгээр өвчтэй шүд аваад хаясан юм шиг боллоо ямар сайхан юм бэ гэсэн сууж байна лээ. Хуримтлал бий боллоо. Өөрийнхөө мөнгөөр бид нар хөдөлдөг боллоо. Бүтэн 20 жил энэ Монголын энэ банкнуудын өндөр хүүтэй зээлд идэгдээд босож чадахгүй байсан чинь энэ 5 хувийн зээлд хамрагдаад бид нүд нээгдээд ирлээ гээд яриад сууж байна лээ.


Энэ Монголын банкнууд чинь ер нь эх оронч гэдэг сэтгэл байдаг юм уу байдаггүй юм уу? Өөрсдөө хөлчих, өөрсдөө баяжихыг бодохоос биш энэ улс орон хаашаа явж байна вэ эдийн засаг нь хаашаа явж байна вэ гэдгийг Монгол хүний нүдээр хардаг арилжааны банкны захирал байхгүй боллоо. 


Ийм юм дээр та бүхэн бас энэ Монголбанкны Ерөнхийлөгчтэй хамтарч идэвхтэй ажиллаач гэж … /минут дуусав/

М.Энхболд: - Ц.Нямдорж гишүүн үг хэллээ. Би зочин танилцуулъя. Улсын Их Хурлын гишүүн Б.Жавхлан, Б.Баттөмөр, Д.Хаянхярваа, Ц.Цогзолмаа нарын урилгаар Дархан-Уул аймгийн нийгмийн ардчилал Монголын эмэгтэйчүүдийн холбооны төлөөлөл Улсын Их Хурлын үйл ажиллагаа, Төрийн ордонтой танилцаж байна. Эмэгтэйчүүд та бүхэнд ажлын амжилт, эрүүл энх, сайн сайхныг хүсэн ерөөе.


Л.Оюун-Эрдэнэ гишүүн асуулт асууж үг хэлье. 


Л.Оюун-Эрдэнэ: - Нэр дэвшиж байгаа хүмүүст амжилт хүсье. Яах вэ ер нь бол Монголбанк Сангийн яам гэдэг энэ хоёр байгууллага бол аль ч улс орны хувьд бол орлого талын 2-хон данс. Бусад сайд Их Хурлын гишүүд яам тамгын газрууд бүгдээрээ зарлага талын төсөл хэрэгжүүлдэг хүмүүс.


Өнгөрсөн 4 жилийн гол алдаа бол Монголбанк дээр байсан. Тэгэхээр би Төсвийн байнгын хорооны даргаас бас асуумаар байна. Ер нь Монголбанкны хяналтын зөвлөл гэдэг энэ байгууллага өнгөрсөн хугацаанд яг хэдэн удаа хуралдаж байсан юм бэ? Магадгүй миний бодлоор 4 жилд нэг жилдээ нэг удаа хуралдсан уу үгүй юу би бол тэгж бодож байгаа юм.


Тэгээд нэг Монголбанкнаас цагаан сар юм уу эсхүл шинж жилийн баяраар нэг мэндчилгээ бэлэг аваад хоорондоо нэг 100 тулгаж байгаад ингээд тардаг нэг ийм байгууллага болох вий. Манайд олон нийтийн зөвлөл гэж ер нь нэг ийм байдаг. Дүүргүүдийн иргэдийн хурлын Төлөөлөгч гэж ийм байдаг. 


Засаг даргаасаа шинэ жилээр шуудай гурил аваад баярлаад тэгээд байж байдаг. Ийм байдлаар явах юм бол бүтэхгүй. Тэгэхээр үүн дээр бас нэлээн тэмцэгч бас нэлээн зоригтой шийдэмгий бас ийм хүмүүс харагдаж байна. 


Энэ олон нийтийн хүчтэй хяналт гэдэг энэ зүйлийг нэг шинэ түвшинд гаргаж өгөөч. Бүр нэг үлгэр жишээ ажиллаад нэг ийм зөвлөл байдаг юм гэдгийг энэ 4 жилийн хугацаанд нотолж харуулж тус болооч.


Их дээд сургуультайгаа бодлогын судалгааны хүрээлэнгүүдтэйгээ хэвлэл мэдээллийн байгууллагуудтайгаа нягт хамтарч ажиллаач. Зимбабид ийм түүх болж байсан юм байна лээ. Улс төрчдийнхөө дарамтад Монголбанк нь ороод Монголбанк нь гэнэ ээ Зимбабийн төв банк нь ороод төв банкны Ерөнхийлөгч зугтаж явж байгаад байшингийн дээвэр дээрээс нисэж үхсэн ийм түвшинд байж энэ улс орон гэдэг юм цаашаа яг ийм зөв голдрил руу явдаг. Ийм хэмжээний иргэний зориг гаргаж ажиллах хэрэгтэй. 

Тэгэхгүй бол 4 жилийн дараа дахиад л байдгаараа дахиад магадгүй Монголбанкны Ерөнхийлөгч нь улс төрийн нөлөөнд автаад буруу шийдвэр гаргасан Монгол Улс өнөөдрөөс хүнд байдалд дахиад та хэдийн ямар ч дуу хоолой байхгүй дахиад ийм шинэ удирдах зөвлөлийг ч юм уу шинэ ийм хяналтын зөвлөлийг томилоод дараагийн Их Хурал сууж байвал туйлын гунигтай зүйл болно.


Тэгэхээр үүн дээр бас нэлээн тийм хүчтэй дуу хоолойтой үлгэр жишээ ажиллаарай. Ер нь олон нийтийн зөвлөл иргэний нийгмийн байгууллага гэхээр тэгээд нэг шинэ жилээр цагаан сараар очоод ганц хоёр юм ярьдаг өөрийнхөө ажлыг хөөцөлдөж Төв банкныхаа Ерөнхийлөгчийн өрөөнд орж ганц хоёр асуудал шийдүүлдэг ийм байдлаар битгий хандаарай асуудалд гэж бас хэлэхийг хүсэж байна.

Тэгээд бүгдэд нь амжилт хүсье. Ихэнхи бас залуу хүмүүс байна. Шинэ нэг тийм өнгө төрхийг Монголын нийгэмд бүрдүүлэхэд энэ зөвлөл бас туслаарай. Тэгэх юм бол бас та бүхэн маань өөрсдийнхөө үүрэгт үлдээж байгаа том өв соёл болох юм шүү гэдгийг бас хэлэхийг хүсэж байна.

М.Энхболд: - Л.Оюун-Эрдэнэ гишүүн үг хэллээ. Б.Баттөмөр гишүүн асуулт тавьж үг хэлье.


Б.Баттөмөр: - Манай гишүүд миний тавих гэж байсан асуудлуудыг ярилаа. Тэгэхээр би давхардуулахгүйгээр хэдэн санаа хэлье гэж ингэж бодож байгаа юм. Орж ирж байгаа хүмүүсийг бол дэмжиж байна. Монголын төрд бас тодорхой албан хашсан туршлагатай, мэдлэгтэй ийм хүмүүс орж ирж байгаад бол би бас баяртай байна.


Тэгэхээр Монголбанкны энэ хяналтын зөвлөл яг юу хийх ёстой юм бэ? Хийх ёстой ажлаа сайн хийх шаардлагатай байна. Би бас ингээд яах вэ өнгөрсөн 4 жилийн юмыг ярихгүй бас байж болохгүй байна. Өнгөрсөн 4 жилд хяналтын зөвлөл нь яаж ажиллаж байсан юм бол? 


Энэ үе үед хуримтлагдсан энэ 5 их наяд төгрөгийг Монголын төсвөөс төлнө. Тэгэхээр энэ ингээд цаашаа үргэлжлээд нэмэгдээд яваад байхад ёстой юм уу үүнийг яах ёстой юм бэ? Монголын эдийн засаг бол улс төржсөн. Энэ бол ойлгомжтой.


Монголбанкны үйл ажиллагаа бас өөрөө улс төржсөн. Дур дураараа юм хийдэг. Сангийнхаа бодлоготой уялдаггүй. Улсынхаа ерөнхий эдийн засгийн потенциалтай уялдаггүй. Тэнцвэргүй арга хэмжээнүүдийг авдаг. Үнэ тогтворжуулах хөтөлбөр энэ тэр гээд үнэхээр үр ашиггүй эдийн засгийг сүйрүүлснийг бид нар мэдэж байгаа.  


Ийм арга хэмжээнүүдийг цаашид авмааргүй байгаа юм. Монголбанкны шинэ удирдлага ялангуяа тэр доод талд нь ажиллаж байгаа газрын дарга нар бол их чадвартай банканд ажиллаж байсан их сайн залуучууд ажиллаж байгаа гэж ингэж ойлгож байгаа.


Бас боломжийн арга хэмжээнүүдийг сүүлийн үед аваад байна гэж бодож байгаа. Тухайлбал энэ активын тэр бүтэц актив удирддаг бүтцийг сая бий болгох гэж байгаа юм байна лээ. Энэ мэтээр Монголбанкны авч байгаа арга хэмжээ, үйл ажиллагааг бид нар их анхааралтай харж байгаа. 


Яагаад гэхээр банк бол юу гэхээр ерөөсөө Монголын эдийн засаг банк дээр тогтож байгаа. 96 хувь нь банк дээр тогтож байгаа. Хөрөнгийн зах зээл гэж юм алга. Даатгал гэж юм алга. Бас бусад үйлчилгээнүүд алга. Ийм учраас бид энэ банк дээр тогтож байгаа эдийн засгаа аврахын тулд бол юу гэхээр банкны үйл ажиллагаа өөрөө зөв явах ёстой байсан. 


Би бас энэ хийх ёстой шалгалтуудын нэг бол Монголбанканд хийгдэх ёстой гэж ингэж ойлгодог. 5 их наяд төгрөгийн энэ алдагдлыг яагаад бий болсон юм, яасан юм. Маш их хэмжээгээр хүн шагнадаг гадаад дотоод томилолтын зардал нь их тансаг. Ийм л дүн байгаа.

Тэгэхээр хяналтын зөвлөл энэ дээр ажиллах ёстой гэж ингэж бодож байна. Дотор нь бол хэрэггүй юмнууд их байна. Тухайлбал валютын үнэ хаялцуулах гэх шиг. Үнэ хаялцуулаад байдаг валют нь байгаа юм уу, үгүй юм уу. Тэр валютыг үнэ хаялцуулсан гээд ханшаа хөөрөгдөөд байгаа юм биш үү? Тэр нь зүгээр ямар үед байх ёстой юм. Яг өнөөдөр байх ёстой юм уу үгүй юм уу.


Валютын үнэ хаялцуулах худалдаа боллоо тэдийг худалдлаа гээд. Тэгэхээр би бол энэ валютыг арилжааны банканд өгөхдөө энэ зохицуулалтын аргуудыг зөв хэрэглэж өгөх ёстой гэж ингэж бодож байна.


Их валюттай болоод ханш унаад ингэсэн тохиолдолд тэр эдийн засгийн нөхцөл бүрдсэн үед үнэ хаялцах худалдаанууд явдаг л юм байгаа биз. Гэх мэтийн маш их олон ажлууд байгаа. Энэ өнөөдөр Монголбанкны дотоод цаашдаа шинэчлэх ажлуудыг ярих юм бол маш их цаг авна. 

Ийм учраас бол та бүгд мэдээж энэ санхүүгийн байгууллагад олон жил ажилласан эдийн засгийг мэдлэгтэй, хуулийн мэдлэгтэй ийм хүмүүс ажиллаж байгаа учраас эхлээд энэ Монголбанк дээр явагдаж байгаа үйл ажиллагаануудыг маш сайн үзээд анализ хийгээд түүний дагуу энэ ажлыг бол хийх ёстой гэж ингэж бодож байгаа юм. 


Энэ Монголбанк, Сангийн яам, Санхүүгийн зохицуулах хорооны нэг удирдлагууд яасан санхүүгийн бүтэц байдаг юм. Санхүүгийн зөвлөл гэдэг байх. Энэ маань хэр зэрэг ажилладаг юм бол. Монголбанкны хяналтын зөвлөлийн гишүүдийн хувьд бол Монголбанкныхаа Ерөнхийлөгчийг энэ санхүүгийн зөвлөлд орж ажиллахад нь та нар бол бас тодорхой мэдээллээр хангахад бол анхаарч ажиллах ийм шаардлага бол байна гэж ингэж бодож байгаа юм. 


Ингээд эцэст нь хэлэхэд энэ урд талын энэ хяналтын зөвлөлийн гишүүдийн хийсэн ажлын тайланг хаана авдаг юм бэ? Банк дээр авдаг юм уу? Ер нь бол томилгоог хийхдээ энд сайхан орж ирээд томилогддог. Явахдаа тэр хүн юу хийсэн бэ гэдэг юм нь ерөөсөө хаана ч яригдахгүй байгаад байх шиг байх юм. Энэ дээр анхаармаар байна. Ингээд та бүгдийн ажилд амжилт хүсье. 


М.Энхболд: - Б.Баттөмөр гишүүн үг хэллээ. Гишүүд үг хэлж, асуулт тавьж дууслаа. Би зочин танилцуулъя. Улсын Их Хурлын гишүүн Ё.Баатарбилэгийн урилгаар Архангай аймгийн Эрдэнэбулган, Цэнхэр, Төвшрүүлэх сумын ерөнхий боловсролын сургуулийн багш нарын төлөөлөл Улсын Их Хурлын үйл ажиллагаатай танилцаж байна. Багш сурган хүмүүжүүлэгчдэд ажлын амжилт, сайн сайхныг хүсэн ерөөе. 


Чөлөөлж байгаа гишүүдийг бол нэг мөсөн санал хураана. Томилогдож байгаа гишүүд нэр дэвшигчдийг бол хүн нэг бүрчлэн санал хураана. Одоо Байнгын хорооны саналаар бүрэн эрхийн хугацаа дуусгавар болсонтой холбогдуулан Монголбанкны хяналтын зөвлөлийн даргын үүрэгт ажлаас Жигжидсүрэнгийн Ядамсүрэнг, Монголбанкны хяналтын зөвлөлийн гишүүний үүрэгт ажлаас Жигжидийн Үнэнбат, Хуягийн Ганбаатар, Ямааранзын Эрхэмбаяр, Дэмчигжавын Моломжамц, Чимидийн Энхбаатар, Дуламсүрэнгийн Нямаа нарыг чөлөөлөх саналыг дэмжье гэсэн Байнгын хорооны саналаар санал хураая. 


55 гишүүн оролцож 85.5 хувийн саналаар санал дэмжигдлээ. Санал дэмжигдсэн тул Монголбанкны хяналтын зөвлөлийн дарга, гишүүдээс чөлөөлөх Улсын Их Хурлын тогтоол батлагдсанд тооцлоо. 


Эцсийн найруулга та бүхэнд танилцуулъя. Монголбанкны хяналтын зөвлөлийн дарга, гишүүдийг чөлөөлөх тухай, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсэг, Төв банк, Монгол банкны тухай хуулийн 27.1 дүгээр зүйлийн 3 дахь хэсгийг үндэслэн Монгол Улсын Их Хурлаас тогтоох нь :


1.Бүрэн эрхийн хугацаа нь дуусгавар болсон тул Монголбанкны хяналтын зөвлөлийн даргын үүрэгт ажлаас  Жигжидсүрэнгийн Ядамсүрэнг, Монголбанкны хяналтын зөвлөлийн гишүүний үүрэгт ажлаас Жигжидийн Үнэнбат, Хуягийн Ганбаатар, Ямааранзын Эрхэмбаяр, Дэмчигжавын Моломжамц, Чимидийн Энхбаатар, Дуламсүрэнгийн Нямаа, Нямаа юм уу Наянмаа юм уу хоёр газар хоёр өөрөөр бичсэн байх юм. Нямаа юу? Энэ хурал удирдах дээр бол Наянмаа гэсэн энэ дээр болохоор Нямаа гэсэн байна. Аль нь юм бэ? Нямаа юу? За Нямаа. Нямаа нарын тус тус чөлөөлсүгэй. 


Энэ тогтоолыг 2017 оны 01 дүгээр сарын 12-ны өдрөөс эхлэн дагаж мөрдсүгэй. Эцсийн найруулга дээр саналтай гишүүн байна уу? Байхгүй байна. Эцсийн найруулга сонссонд тооцлоо. 


Одоо Байнгын хорооны саналаар Далрайн Даваасамбууг  Монголбанкны Хяналтын зөвлөлийн даргаар томилох саналыг дэмжье гэсэн санал хураалт явуулъя. Санал хураалт гишүүд ээ. 

52 гишүүн оролцож 47 зөвшөөрч 90.4 хувийн саналаар санал дэмжигдлээ. 

Дараа нь Лхагвадоржийн Ариунааг Монголбанкны Хяналтын зөвлөлийн гишүүнээр томилох саналыг дэмжье гэсэн саналын томьёоллоор санал хураая. Санал хураалт. 

52 гишүүн оролцож 51.9 хувийн саналаар санал дэмжигдлээ. 

Дараа нь Лувсан-Очирын Дондогийг Монголбанкны Хяналтын зөвлөлийн гишүүнээр томилох саналыг дэмжье гэсэн саналын томьёоллоор санал хураалт явуулъя. Санал хураалт. 

51 гишүүн оролцож 44 зөвшөөрч 86.3 хувийн саналаар санал дэмжигдлээ. 

Дараа нь Баатаржавын Лхагважавыг Монголбанкны Хяналтын зөвлөлийн гишүүнээр томилох саналыг дэмжье гэсэн санал хураалт явуулъя. 

52 гишүүн оролцож, 44 зөвшөөрч 84.6 хувийн саналаар санал дэмжигдлээ.

Дараа нь Бат-Очирын Цэрэнбалтавыг Монголбанкны Хяналтын зөвлөлийн гишүүнээр томилох саналыг дэмжье гэсэн саналаар санал хураалт. 

52 гишүүн оролцож 47 дэмжиж 90.4 хувийн саналаар санал дэмжигдлээ. 

Дараа нь Чойгүнсэнгийн Чимидсүрэнг Монголбанкны Хяналтын зөвлөлийн гишүүнээр томилох саналыг дэмжье гэсэн саналын томьёоллоор санал хураалт явуулъя. 

52 гишүүн оролцож, 47 зөвшөөрч 90.4 хувийн саналаар санал дэмжигдлээ. 

Дараа нь Мишигийн Энх-Амгаланг Монголбанкны Хяналтын зөвлөлийн гишүүнээр томилох саналыг дэмжье гэсэн саналын томьёоллоор санал хураалт явуулъя. Санал хураалт.

52 гишүүн оролцож 47 зөвшөөрч 90.4 хувийн саналаар санал дэмжигдлээ. 

Монголбанкны Хяналтын зөвлөлийн дарга, гишүүдийг томилох тухай санал хураалтаар гишүүдийн олонхи нь дэмжсэн тул дарга, гишүүдийг томилох Улсын Их Хурлын тогтоол батлагдсанд тооцож байна. Эцсийн найруулга сонсгоё.

 Монголбанкны Хяналтын зөвлөлийн дарга, гишүүдийг томилох тухай, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсэг, Төв банк /Монголбанк/-ны тухай хуулийн 271 дүгээр зүйлийн 3 дахь хэсгийг үндэслэн Монгол Улсын Их Хурлаас тогтоох нь:

1.Монголбанкны Хяналтын зөвлөлийн даргаар Далрайн Даваасамбууг, Далрай биз дээ? Тийм Далрай гэж бичсэн байна. Монголбанкны Хяналтын зөвлөлийн гишүүнээр Лхагвадоржийн Ариунаа, Лувсан-Очирын Дондог, Баатаржавын Лхагважав, Бат-Очирын Цэрэнбалтав, Чойгүнсэнгийн Чимидсүрэн, Мишигийн Энх-Амгалан нарыг тус тус томилсугай.

2.Энэ тогтоолыг 2017 оны 01 дүгээр сарын 12-ны өдрөөс эхлэн дагаж мөрдсүгэй. 

Эцсийн найруулга дээр саналтай гишүүн байна уу? Эцсийн найруулга сонссонд тооцлоо. 

Монголбанкны Хяналтын зөвлөлийн дарга, гишүүдээр сонгогдсон та бүхэнд баяр хүргэе. Ажлын амжилт хүсье. Саяын Улсын Их Хурлын гишүүдийн сануулж хэлсэн үгийг ажил хэрэг хэрэгжүүлэхдээ анхаарч ажиллана биз. Монголбанкны Тэргүүн дэд ерөнхийлөгчөөр ажиллаж байсан Улсын Их Хурлын гишүүн бас та бүхэнд маш тодорхой зүйл ярилаа. Энэ бүгдийг анхаарч ажиллаарай. 

Дараагийн асуудалд оръё. “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын эцсийн хэлэлцүүлгийг явуулъя. Төслийн талаархи Хууль зүйн байнгын хорооны танилцуулга гарсан байгаа. Танилцуулгыг Н.Оюундарь гишүүн танилцуулна. Н.Оюундарь гишүүнийг индэрт урьж байна. Зарчмын зөрүүтэй юу?

Н.Оюундарь: - Улсын Их Хурлын дарга, эрхэм гишүүдээ,

Монгол Улсын Засгийн газраас 2016 оны 11 дүгээр сарын 17-ны өдөр Улсын Их Хуралд өргөн мэдүүлсэн “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг Улсын Их Хурал 2017 оны 01 дүгээр сарын 05-ны өдрийн чуулганы нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2017 оны 01 дүгээр сарын 10-ны өдрийн хуралдаанаараа “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төслийн эцсийн хэлэлцүүлгийг хийж, нэр томьёог жигдлэх болон нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ.

Байнгын хорооны хуралдаанаар дээрх тогтоолын төслийг хэлэлцэх үед тус Байнгын хорооны гишүүд Хууль тогтоомжийн тухай хууль хэрэгжиж эхэлсэнтэй холбогдуулан Үндсэн чиглэлийг уг хуулийн 7 дугаар зүйлд заасантай нийцүүлэх үүднээс төслийн хавсралтаас Монгол Улсын Ерөнхийлөгч, Улсын Их Хурлын гишүүдээс санаачлан боловсруулах хуулийн төсөл гэсэн хэсгүүдийг, мөн Улсын Их Хурлын тогтоолын төсөл гэсэн хэсгээс Улсын Их Хурлын гишүүдээс санаачлах тогтоолын төслүүдийг тус тус хасах, үүнтэй холбоотойгоор тогтоолын төсөлд Монгол Улсын Ерөнхийлөгч болон Улсын Их Хурлын гишүүдээс санаачлах хууль тогтоомжийн төсөлд Үндсэн чиглэл хамаарахгүй байх талаар заалт нэмэх, мөн Улсын Их Хуралд нэгэнт өргөн мэдүүлсэн нэр бүхий хуулийн төслүүдийг хасах нь зүйтэй гэж үзсэн болно.

Түүнчлэн, Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3 дахь заалтад заасны дагуу анхны хэлэлцүүлгээр дэмжигдсэн Улсын Их Хурлын гишүүдээс санаачлахаар төслийн хавсралтад туссан хуулийн төслүүдийг хасах, мөн төслийн хавсралтад заасан хуулийн төслийн нэр болон хууль санаачлагчийн нэрийг өөрчлөх зэрэг зарчмын зөрүүтэй саналуудыг хэлэлцсэн бөгөөд хуралдаанд оролцсон гишүүдийн дийлэнхи олонхи дэмжсэн.

“Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төслийг нэгдсэн хуралдаанд танилцуулж, батлуулах саналыг Байнгын хорооны хуралдаанд оролцсон гишүүдийн олонхи дэмжсэн бөгөөд Байнгын хорооноос эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн та бүхэнд тараасан байгаа.

Улсын Их Хурлын эрхэм гишүүд ээ,

“Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төслийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 

М.Энхболд: - Н.Оюундарь гишүүнд баярлалаа. Ажлын хэсгийг танилцуулъя. Хууль зүй, дотоод хэргийн яамны төрийн нарийн бичгийн дарга Г.Баясгалан, Хууль зүй, дотоод хэргийн Хууль зүйн бодлогын газрын дарга П.Сайнзориг, мөн яамны Бодлогын хэрэгжилтийг зохицуулах газрын дарга Э.Энхтуяа, мөн яамны Хууль зүйн бодлогын газрын ахлах мэргэжилтэн н.Мөнхцэцэг, мөн яамны Хууль зүйн бодлогын газрын мэргэжилтэн н.Алтантуяа нар ажлын хэсэг хүрэлцэн ирсэн байна. 

Одоо асуулттай гишүүд байна уу? Байнгын хорооны танилцуулгаас. Байвал микрофоноо даръя. О.Баасанхүү гишүүнээр тасаллаа. Ц.Даваасүрэн гишүүн асуултаа тавья.

Ц.Даваасүрэн: - Баярлалаа. Би нэг зүйл тодруулъя. Тогтоолын төслийн 2 дахь заалт зөвхөн энэ хавсралтад хамаарагдахгүй шаардлагатай эдийн нөхцөл байдалтай холбогдолтой хуулийн төслийг санаачилъя гэвэл зөвхөн Засгийн газар санаачлах юм шиг харагдаад байсныг би өөрчилсөн гэж ойлгож байгаа. Ингэж ойлгож болох уу? Байнгын хорооноос асууя. 

Монгол Улсын Ерөнхийлөгч, Улсын Их Хурлын гишүүдэд хамаарахгүй гэдэг заалтыг нэмж өгсөн үү? 

М.Энхболд: - Хэн хариулах вэ? Н.Оюундарь гишүүн хариулах уу? Ш.Раднаасэд дарга байхгүй байна. Н.Оюундарь гишүүн хариулъя.

Н.Оюундарь: - Тогтоолын төслийн 2 дугаар заалтад тогтоолын хавсралтаар батлах Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төсөл хуулийн төсөл Улсын Их Хурлын тогтоолын төслийн нэрийг зааж тухайн хуулиар зохицуулах харилцаа хууль санаачлах өргөн мэдүүлэх хугацаа хяналт тавихыг Байнгын хороод тусгана гэж заасан байж байгаа.


Мөн Монгол Улсын Ерөнхийлөгч болон Улсын Их Хурлын гишүүдээс санаачлах хууль тогтоомжийн төсөлд энэ тогтоол маань хамаарахгүй бөгөөд үндсэн чиглэлд тусгагдаагүй ч гэсэн зайлшгүй шаардлагатай хууль тогтоомжийг төслийг санаачлах боловсруулах эрхийг нь бол хууль санаачилж байгаа энэ 78 субъектэд хэвээр үлдээж байгаагаар заасан байгаа. 

Ерөнхийдөө бол Ерөнхийлөгч болон Их Хурлын гишүүд бол өөрийнхөө бүрэн эрхийнхээ хэмжээнд бол хуулийн төслийн санаачилж боловсруулж болно гэсэн үг.

М.Энхболд: - Ц.Даваасүрэн гишүүн. О.Баасанхүү гишүүн асуулт асууя.

О.Баасанхүү: - Энэ тогтоолын төслийн 2 дугаар хавсралтын 3-т юм шиг байна л даа. Төслийн хавсралтын 2 гээд. Их Хурлын гишүүдээс санаачлан боловсруулах хуулийн төсөл гэдэг хэсгээс энэ Орхон аймгийн хилийн цэсэд өөрчлөлт оруулах Эрдэнэт хот байгуулах тухай 1072 хувьцааг иргэдэд олгох тухай тогтоолын төслүүдийг хасна гээд тавьсан байгаа.

Би гайхаад байна. Энэ миний л юм явж байгаа юм. 1993 оноос хойш энэ батлагдсан нэг хэрэгждэггүй нэг хууль байгаад байна. Хот тосгоны эрх зүйн байдлын тухай хууль гээд. Хот юм бол хот өөрийн төсөвтэй өөрийн захирагчтай өөрийн газартай байх ёстой. Үүнийг нь Засгийн газарт чиглэл өгч болохгүй гэж байгаа юм уу? Та нар чинь сонгууль орохдоо тэгээд Эрдэнэтийг хот болгоё Үндсэн хуульд өөрчлөлт байхгүй гээд байдаг хууль дээрээ бол хот л юм бол бүгдээрээ өнөөдөр зайлшгүй Хот, тосгоны эрх зүйн байдлын тухай хуулийг дага гэж байгаа.

Тэгж ярих юм бол хотын дарга С.Батболд гэдэг хүнийг Ардын нам томилох ёсгүй. Хуулиараа юу вэ гэвэл нийт ард түмнээс сонгогдох ёстой. Хотын захирагч юм бол. Хууль дээрээ тэгээд л заасан байгаа. Тэгэхээр яагаад үүнийг ингэж хассан бэ гэдгийг би гайхаад байна л даа. Тэгсэн хэр нь энэ дээр Их Хурлын гишүүдээс гээд тавиад байгаа байхгүй юу. 

Үүн дээр яг зарим нэгэн хүмүүс нь байж болно. Гэтэл яг миний юмнуудыг л ингэж хасаад байна л даа. Эрдэнэтээс сонгогдсон 2 гишүүн алга байна. Уг нь тэр хоёр бол түүний өмнө ч гэсэн сонгогдож байсан хүмүүс бол мэдэж л байгаа. Эрдэнэтэд очихоор бүгдээрээ л ярьдаг. Эрдэнэтийг хот болгоё гээд. 

Дархан, Эрдэнэт эд нар чинь аймгийн чанартай улсын чанартай гээд ярьж байгаа. Хэрэв улсын чанартай юм бол улсын чанартай газар чинь хотын захирагч байна. Хот нь өөрийн нөөц газартай байж болно. Хот нь өөрийн төсөв бие даасан төсөвтэй байна гээд хууль дээр тодорхой хэлсэн. Тэгээд би Хууль зүйн яамнаас асуумаар байна. Хот, тосгоны эрх зүйн байдлын тухай хуулийг 2020 онд яаж одоо хэрэгжүүлэх гэж байгаа вэ?

2020 он гэхэд яаж хэрэгжүүлэх вэ? Үндсэн хуулиа хараад суугаад байх юм уу энэ Улаанбаатарт байгаа хотуудыг өнөөдөр юу гэдэг юм энэ хотын захирагч нарын сонгууль явагдах уу, явагдахгүй юу 1 дүгээрт нь.

2 дугаарт хот бие даасан төсөвтэй байх боломжтой юу, боломжгүй юу? 

3 дугаарт нь энэ тэр хотын хил хязгаарыг зарим нэгэн газарт нь бол юу гэдэг юм дайчилгаагаар гэдэг  юм уу эсхүл нөгөө тусгай хэрэгцээний гэж байгаа хуулиараа бүр тодорхой заасан байна. Тусгай хэрэгцээний газрыг нь авах юм уу авахгүй юм уу манай Эрдэнэтэд жишээлбэл Бугат, Хялганат гээд сумууд байгаа юм. Эрдэнэтээсээ төсвөөс нь юм идээд Эрдэнэтийнхээ иргэд шиг үйлчилгээ аваад байдаг.

Гэхдээ Булганых гээд байдаг. Газар олдохгүй байна гээд байдаг. Жишээлбэл би үүндээ бол тэр сумынхан бол ийшээ нийлье нэгдье гээд гуйгаад янз бүрээр ярьж байгаа. Газрын асуудал хүнд байна гээд байгаа. Үүнийг шийдэхийн тулд ийм Засгийн газарт нь юм оруулъя гэнгүүт нь ингэж Их Хурлын гишүүд гэдэг нэрээр халхавч хийгээд ингэж ялгаварлан гадуурхаж Эрдэнэтчүүдийг ингэж доромжлохоо болиоч. 

Тэгэхээр миний асуулт юу вэ гэвэл 2020 гэхэд хэчнээн хотын захирагчийн сонгууль явуулахаар төлөвлөж байгаа вэ? Энэ одоо энэ хуулийг боловсронгуй болгохын тулд?

Өнөөдөр энэ С.Батболдыг хотын захирагч гэж үзэх юм уу хотын Засаг дарга гэж үзэх юм уу? Хэрэв хотын захирагч биш юм бол хотын захирагчийн сонгууль явуул гээд 1993 оны хууль дээр чинь тодорхой байж байгаа. Хот, тосгоны эрх зүйн байдлын тухай хууль. Энэ яагаад одоо хүртэл энэ хууль хэрэгжихгүй байгаа юм бэ? 

Энэ хуулийг хэрэгжүүлэхийн тулд ямар алхам хийх вэ? Тэгээд үүнийг ингэж хасах нь зөв юм уу, буруу юм уу? Яагаад хасаж байгаа юм бэ? Үүн дээр нэг тайлбар өгөөч.

М.Энхболд: - Ажлын хэсэг хариулъя. 2 дугаар индэр. Хэн хариулах вэ? Г.Баясгалан дарга хариулах уу, мэргэжилтнүүд хариулах уу? Үндсэн хуультай л холбоотой юм асуугаад байна л даа.

Г.Баясгалан: - О.Баасанхүү гишүүний асуултад хариулъя. Ерөнхийдөө бол энэ үндсэн чиглэл бол хууль тогтоомжийн хуульд зааснаар яг нөгөө оны зааг дээр яагаад ингээд хайчинд орсон учраас хуучин бол хууль, Улсын Их Хурлын бусад шийдвэрийн төсөл боловсруулах журмын тухай хуулиар бол бүх хууль санаачлагчаас санаачилсан хуулийн төслийг бол оруулахаар байж байгаад одоо 1 сарын 01-нээс хүчин төгөлдөр үйлчилж байгаа Хууль тогтоомжийн дагуу бол зөвхөн Засгийн газраас санаачилж байгаа хуулийн төсөл бол энэ үндсэн чиглэлд тусаж байгаа.

Тэр утгаараа бол одоо ингээд санал хураагаад шийдвэл Монгол Улсын Ерөнхийлөгч болон Улсын Их Хурлын гишүүдээс санаачлах хуулийн төсөл бол энэ үндсэн чиглэлд тусгагдахгүй. Тэгээд тэр тогтоолынхоо заалтаар бол зохицуулагдаад ингээд явахаар байгаа.

Тийм учраас бол саяын таны хэлж байгаа тэр тодорхой асуудлаар таны хууль санаачлах эрх бол нээлттэй. Тэр тодорхой хотын захирагчийн сонгуультай холбоотой асуудлыг бол хариулж мэдэхгүй байна.

М.Энхболд: - 5 минутаар асуусан. Гишүүд асуулт асууж, хариулт авч дууслаа. Одоо зарчмын зөрүүтэй саналаар санал хураалт явуулна. Гишүүд зааланд орж ирье. Санал хураана. 11 санал байгаа О.Баасанхүү гишүүн бүгдийг нь дэмжихгүй байгаа юм уу үгүй биз дээ? Бүгдийг нь үү? Энэ яах вэ? Тэгж болохгүй л дээ. Ц.Даваасүрэн гишүүн туршилт хийхгээд байх юм уу үгүй юу? С.Бямбацогт гишүүн байрандаа сууя. 

Хууль санаачлах тал нь бол Их Хурлын гишүүн, Ерөнхийлөгч хоёр нь бол бас жаахан нээлттэй байя гэж эртээд ярьсан. Тэгэхгүй бол яг Засгийн газрынхтайгаа адилхан болоод эрх хязгаарлагдаад байна гэж. 

Хууль зүйн байнгын хорооны гаргасан саналууд байна.
 1.Төслийн үндэслэх хэсгийн “Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 4 дүгээр зүйлийн 4.4 дэх хэсгийг үндэслэн” гэснийг “Хууль тогтоомжийн тухай хуулийн 7 дугаар зүйлийн 7.1, 7.4 дэх хэсгийг үндэслэн” гэж өөрчлөх санал хураалт. 
51 гишүүн оролцож 78.4 хувийн саналаар санал дэмжигдлээ.
2.Төслийн 2 дахь заалтыг доор дурдсанаар өөрчлөн найруулах:
“2.Монгол Улсын Ерөнхийлөгч, Улсын Их Хурлын гишүүнээс санаачлах хууль тогтоомжийн төсөлд энэ тогтоол хамаарахгүй бөгөөд Үндсэн чиглэлд тусгагдаагүй боловч нэн шаардлагатай гэж үзсэн хууль тогтоомжийн төслийг санаачлан боловсруулж, Улсын Их Хуралд өргөн мэдүүлж, хэлэлцүүлж байхыг Засгийн газар /Ж.Эрдэнэбат/-т үүрэг болгосугай.” санал хураалт. 
47 гишүүн оролцож 74.5 хувийн саналаар санал дэмжигдлээ.
3.Төслийн хавсралтын “2.Монгол Улсын Их Хурлын гишүүдээс санаачлан боловсруулах хуулийн төсөл” гэсэн хэсгийг бүхэлд нь, мөн “Хоёр.Монгол Улсын Их Хурлын тогтоолын төсөл” гэсэн хэсгээс Улсын Их Хурлын гишүүнээс санаачлан боловсруулахаар 5, 6, 7 дугаарт заасан “Орхон аймгийн хилийн цэсэнд өөрчлөлт оруулах тухай”, “Эрдэнэт хот байгуулах тухай”, “1072 хувьцааг иргэдэд олгох тухай” тогтоолын төслүүдийг тус тус хасах санал хураалт.
44 гишүүн оролцож 75 хувийн саналаар санал дэмжигдлээ. Би зочин танилцуулъя. Улсын Их Хурлын гишүүн Г.Мөнхцэцэгийн урилгаар Говьсүмбэр аймгийн 1 дүгээр дунд сургуулийн багш, сурагчдын төлөөлөл Улсын Их Хурлын үйл ажиллагаатай танилцаж байгаа юм байна. Оюутан, сурагч, багш сурган хүмүүжүүлэгч та бүхэнд сурлага, хөдөлмөрийн өндөр амжилт хүсэн ерөөе. 
4.Төслийн хавсралтын “З.Монгол Улсын Ерөнхийлөгчөөс санаачлан боловсруулах хуулийн төсөл” гэсэн хэсгийг бүхэлд нь хасах санал хураалт гишүүдээ.
44 гишүүн оролцож 77.3 хувийн саналаар санал дэмжигдлээ.
5.Улсын Их Хурлын гишүүн Л.Мөнхбаатарын саналаар төслийн хавсралтад нэмсэн Усан замын хөдөлгөөний аюулгүй байдлын тухай хуулийн төслийг хасах. Яг энэ асуудал дээр бол манай манай Б.Пүрэвдорж гишүүн бас сайн шүү. 
44 гишүүн оролцож, 76.7 хувийн саналаар санал дэмжигдлээ.

6.Улсын Их Хурлын гишүүн Н.Оюундарийн саналаар төслийн хавсралтад нэмсэн Алсын зайн удирдлагатай нислэгийн төхөөрөмж ашиглах тухай хуулийн төслийг хасах, санал хураалт. 

43 гишүүн оролцож 76.7 хувийн саналаар санал дэмжигдлээ.
7.Улсын Их Хурлын гишүүн Н.Оюундарийн саналаар төслийн хавсралтад нэмсэн Олон улсын худалдааны тухай хуулийн төслийг хасах, санал хураалт. 
44 гишүүн оролцож, 79.5 хувиар санал дэмжигдлээ.

8.Улсын Их Хурлын гишүүн Н.Оюундарийн саналаар төслийн хавсралтад нэмсэн Үргүйдлээс урьдчилан сэргийлэх болон тээгч эхийн зохицуулалтын тухай хуулийн төслийг хасах, санал хураалт.

44 гишүүн оролцож, 30 гишүүн дэмжиж 68.2 хувийн саналаар санал дэмжигдлээ.

9.Төслийн хавсралтын 118 дугаарт заасан “Шүүхийн шинжилгээний тухай хуулийн шинэчилсэн найруулга” гэснийг “Шүүхийн шинжилгээний тухай хуульд өөрчлөлт оруулах тухай” гэж өөрчлөх, санал хураалт.

44 гишүүн оролцож 81.4 хувийн саналаар санал дэмжигдлээ.

10.Төслийн хавсралтын Монгол Улсын Үндсэн хуульд нэмэлт, өөрчлөлт оруулах тухай, Ард нийтийн санал асуулга явуулах тухай хуулийн төслүүдийг санаачлагч “Н.Энхболд, Д.Хаянхярваа” гэснийг “Хууль санаачлагч” гэж тус тус өөрчлөх, санал хураалт. 

44 гишүүн оролцож 83.3 хувийн саналаар санал дэмжигдлээ.

11.Улсын Их Хуралд өргөн мэдүүлсэн хуулийн төслүүд болох төслийн хавсралтын 9, 27, 35, 60, 80, 82, 88, 134, 147, 150, 155, 156, 158, 197, 208, 209, 217, 218, 231, 236, 237 дугаарт заасан /Өргөн нэвтрүүлгийн тухай, Гамшгаас хамгаалах тухай хуулийн шинэчилсэн найруулга, Казиногийн тухай, Биеийн тамир, спортын тухай хуулийн шинэчилсэн найруулга, Засгийн газрын тусгай сангийн тухай хуульд нэмэлт, өөрчлөлт оруулах тухай, Авто замын тухай хуулийн шинэчилсэн найруулга, Усан замын тээврийн тухай хуульд нэмэлт, өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Улсын бүртгэлийн ерөнхий хуулийн шинэчилсэн найруулга, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн шинэчилсэн найруулга, Иргэний бүртгэлийн тухай хуулийн шинэчилсэн найруулга, Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Малын генетик нөөцийн тухай, Мал, амьтны эрүүл мэндийн тухай, Эхэд тэтгэмж, хөнгөлөлт олгох тухай, Залуучуудын хөгжлийг дэмжих тухай, Баяжуулсан хүнсний тухай, Нялх балчир насны хүүхдийн хоол ундны бүтээгдэхүүний тухай, Донорын тухай хуулийн шинэчилсэн найруулга/ хуулийн төслүүдийг тус тус хасах, энэ бол өргөн баригдаад хэлэлцэгдээд явж байгаа учраас хасаж байгаа гэж ойлгоно тийм ээ? Санал хураалт. 

42 гишүүн оролцож 88.1 хувийн саналаар санал дэмжигдлээ.

Зарчмын зөрүүтэй саналын томьёоллуудаар санал хурааж дууслаа. Одоо Байнгын хорооны саналаар “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. Санал хураалт. 

42 гишүүн оролцож 85.7 хувийн саналаар санал дэмжигдлээ. Тогтоолын төсөл батлагдлаа. Гишүүд ажлын хэсэгт баярлалаа.

Дараагийн асуудалд оръё. Монгол Улсын Ерөнхийлөгчийн сонгуулийн тухай үүнийг завсарлаг авсан. Өнөөдөртөө бол больсон тийм ээ? 7 минут дутуу байна энэ дэлгэцийнхээр. Дараагийн асуудал энд чинь 12 цаг 54 минут болж байна. Мэдээлэл илтгэлээ сонсъё л доо. Тэгээд нэрээ аваад завсарлая. Цагаараа л явъя л даа. 

Дараагийн асуудалд оръё. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл, “Нийтийн сонсгол зохион байгуулах журам батлах тухай” Улсын Их Хурлын тогтоолын төслийн анхны хэлэлцүүлгийг явуулъя. Төслийн талаархи Төрийн байгуулалтын байнгын хорооны санал дүгнэлтийг Улсын Их Хурлын гишүүн Б.Ундармаа танилцуулна. Б.Ундармаа гишүүнийг, өөр хэн байна. Төрийн байгуулалтаас хэн байна вэ? Н.Цэрэнбат гишүүн танилцуулна. Н.Цэрэнбат гишүүнийг индэрт урьж байна. Ирсэн үү? Эндээс өгье. Н.Цэрэнбат гишүүн танилцуулна. 

Н.Цэрэнбат: - Улсын Их Хурлын дарга, эрхэм гишүүд ээ, 

Монгол Улсын Их Хурлын чуулганы хуралдааны дэгийн тухай хуульд нэмэлт өөрчлөлт оруулах тухай хуулийн төсөл болон "Нийтийн сонсгол зохион байгуулах журам батлах тухай" Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг Улсын Их Хурлын 2017 оны 01 дүгээр сарын 05-ны өдрийг нэгдсэн хуралдаанаараа шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Төрийн байгуулалтын байнгын хороо 2017 оны 01 дүгээр сарын 10-нь өдрийн хуралдаанаараа дээрх хууль, тогтоолын төслийн анхны хэлэлцүүлгийг хийж дараахь санал, дүгнэлтийг чуулганы нэгдсэн хуралдаанд оруулж байна.

Хууль, тогтоолын төслийн талаар Улсын Их Хурлын гишүүдээс зарчмын зөрүүтэй санал гараагүй бөгөөд анхны хэлэлцүүлгээр батлахыг хуралдаанд оролцсон гишүүдийн олонхи дэмжсэн болно.

Улсын Их Хурлын эрхэм гишүүд ээ,

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон "Нийтийн сонсгол зохион байгуулах журам батлах тухай" Улсын Их Хурлын тогтоолын төслийн анхны хэлэлцүүлгийг хийсэн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Н.Цэрэнбат гишүүнд баярлалаа. Байнгын хорооны санал, дүгнэлттэй холбогдуулаад асуулттай гишүүд байна уу? Асуулттай гишүүд алга байна. Энэ горимын санал энэ чигээрээ явах юм болов уу Н.Энхболд даргаа? Анхны хэлэлцүүлгийн горимын саналыг явуулчих уу? 

Байнгын хорооны гаргасан саналын дагуу анхны хэлэлцүүлгээр нь энэ хуулийг баталъя гэсэн горимын санал хураая. Санал хураалт. 

43 гишүүн оролцож, 81.4 хувийн саналаар санал дэмжигдлээ. Горимын санал дэмжигдсэн тул Байнгын хорооны саналаар Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг баталъя гэсэн саналын томьёоллоор санал хураалт явуулъя. 

43 гишүүн оролцож, 83.7 хувийн саналаар санал дэмжигдлээ.

“Нийтийн сонсгол зохион байгуулах журам батлах тухай” Улсын Их Хурлын тогтоолын төслийг баталъя гэсэн саналыг томьёоллоор санал хураалт. 

43 гишүүн оролцож 79.1 хувийн саналаар санал дэмжигдэж байна. Хууль, тогтоолын төсөл батлагдлаа. 

Дараагийн асуудал. Илтгэгч нь байна уу? Сонсъё. 2 минут дутуу байна. Арбитрын тухай хуулийн шинэчилсэн найруулга болон холбогдох бусад хуулийн төслийн анхны хэлэлцүүлгийг явуулъя.

Төслийн талаархи Хууль зүйн байнгын хорооны санал, дүгнэлтийг Н.Учрал гишүүн танилцуулна. Н.Учрал гишүүн таныг индэрт урьж байна. 

Н.Учрал: - Улсын Их Хурлын дарга, эрхэм гишүүд ээ, 

Монгол Улсын Засгийн газраас 2016 оны 09 дүгээр сарын 30-ны өдөр Улсын Их Хуралд өргөн мэдүүлсэн Арбитрын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2016 оны 09 дүгээр сарын 09- ний өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.


Хууль зүйн байнгын хорооны 2016 оны 07 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулсан бөгөөд ажлын хэсгийн ахлагчаар Улсын Их Хурлын гишүүн Н.Учрал, гишүүдэд Улсын Их Хурлын гишүүн Л.Мөнхбаатар, Н.Оюундарь, Б.Пүрэвдорж, Д.Цогтбаатар нар болон холбогдох бусад албан тушаалтнууд ажиллаж байгаа болно.


Хууль зүйн байнгын хороо 2017 оны 01 дүгээр сарын 10-ны өдрийн хуралдаанаараа Арбитрын тухай хуулийн шинэчилсэн найруулгын төслийн анхны хэлэлцүүлгийг хийж, хуулийн төсөлтэй холбогдуулан ажлын хэсгээс гаргасан саналуудыг нэг бүрчлэн хэлэлцэж, дараахь санал, дүгнэлтийг нэгдсэн хуралдаанд танилцуулж байна. Тухайлбал:


-хуулийн зорилтыг эрх зүйн маргааныг арбитрын журмаар шийдвэрлэх ажиллагаатай холбоотой харилцааг олон улсын стандартад нийцүүлэн зохицуулахад оршино гэж тодорхойлох;


-төслийн 2 дугаар зүйлийн нэр томьёоны тодорхойлолтын хэсэгт хамаарахгүй хэм хэмжээ тогтоосон зохицуулалтыг “Арбитрын ажиллагаа” гэсэн бие даасан 3 дугаар зүйл болгон төсөлд тусгах;


-төсөлд тусгасан эрх бүхий этгээд гэсэн нэр томьёог тодорхой болгон, хуулийн төслийн уялдаа холбоог сайжруулах, нэр томьёог жигдлэх;


-эрх бүхий шүүх гэснийг төслийн 6 дугаар зүйлд нийцүүлэн харьяалах шүүх болгож өөрчлөх;


-мөн Нэгдсэн Үндэстний байгууллагын Загвар хууль болон 1958 оны Нью- Йоркийн конвенцийн 5 дугаар зүйлд нийцүүлэн төслийн зарим зүйл, хэсэг, заалтад өөрчлөлт оруулсан болно.


Түүнчлэн, Арбитрын тухай хуулийн шинэчилсэн найруулгын төслийн хамт өргөн мэдүүлсэн Газрын хэвлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд өөрчлөлт оруулах тухай, Хуульчийн эрх зүйн байдлын тухай хуульд нэмэлт оруулах тухай хуулийн төслүүдийг хэлэлцэх шаардлагагүй гэж үзэж, Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсэгт заасан журмын дагуу хууль санаачлагчид буцаах нь зүйтэй гэж хуралдаанд оролцсон гишүүдийн олонхи шийдвэрлэсэн болно.


Арбитрын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийсэн талаархи тус Байнгын хорооны санал, дүгнэлт, зарчмын зөрүүтэй саналыг нэгтгэн томьёолж, та бүхэнд тараасан байгаа.


Улсын Их Хурлын эрхэм гишүүд ээ,


Арбитрын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийсэн талаархи Хууль зүйн байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Н.Учрал гишүүнд баярлалаа. Байнгын хорооны санал, дүгнэлтээс асуулттай гишүүн байна уу? Нэрээ өгье. Гишүүд асуулт асууж, хариулт авч дууслаа. 

Зарчмын зөрүүтэй саналаар санал хураах юм байна. 60 санал, дэмжсэн, дэмжээгүй 60 гаруй санал байгаа юм байна. Завсарлаж орж ирээд санал хураая. 15 цаг хүртэл завсарлага.

Одоо Даргын зөвлөл шууд манай өрөөнд хуралдана. 

Үдээс хойшхи хуралдааны ажиллагаа эхэлье. Би ажлын хэсэг танилцуулъя. Арбитрын тухай хуулийн шинэчилсэн найруулгын төслийн талаархи ажлын хэсэг.  Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, мөн яамны Хууль зүйн бодлогын газрын мэргэжилтэн Н.Мөнхтуяа, Монголын үндэсний худалдаа аж үйлдвэрийн танхимын дэргэдэх Олон улсын ба үндэсний арбитрын ерөнхий нарийн бичгийн дарга Ч.Гүнждагва, Отгонтэнгэр сургуулийн багш М.Сувд, Эм Ди Эс энд хаан Лекс хуулийн нөхөрлөлийн гишүүн хуульч З.Сүхбаатар, Монголын хуульчдын холбооны гишүүн, өмгөөлөгч Д.Уянга нарын ажлын хэсэг хүрэлцэн ирсэн байна. Санал хураах уу? 53 санал дэмжигдсэн санал бий. 

Байнгын хороо дэмжсэн санал 1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:
“1.1.Энэ хуулийн зорилт нь эрх зүйн маргааныг арбитрын журмаар шийдвэрлэх ажиллагаатай холбоотой харилцааг олон улсын стандартад нийцүүлэн зохицуулахад оршино.”, санал гаргасан Улсын Их Хурлын гишүүн Н.Учрал, Л.Мөнхбаатар, Н.Оюундарь, Б.Пүрэвдорж, Д.Цогтбаатар цаашид ажлын хэсэг гэнэ. Санал хураалт.
46 гишүүн оролцож 65.2 хувийн саналаар санал дэмжигдлээ.

2.Төслийн 2 дугаар зүйлийн 2.1.2 дахь заалтыг доор дурдсанаар өөрчилж, 12 дугаар зүйлийн 12.1 дэх хэсэг болгож өөрчлөх:
“12.1.Арбитрын бүрэлдэхүүн гэж тухайн маргааныг шийдвэрлэх нэг, эсхүл хэд хэдэн арбитрчийг ойлгоно.” санал  гаргасан ажлын хэсэг, санал хураалт.
47 гишүүн оролцож 68.1 хувийн саналаар санал дэмжигдлээ.
3.Төслийн 2 дугаар зүйлийн 2.1.6, 2.1.7 дахь заалтыг доор дурдсанаар өөрчилж 8 дугаар зүйлийн 8.6, 8.7 дахь хэсэг болгон өөрчлөх:

“8.6.Цахим харилцаа холбоо гэдэгт талууд хоорондоо мэдээллийн өгөгдөл ашигласан аливаа харилцааг ойлгоно.
8.7.Мэдээллийн өгөгдөл гэдэгт цахим, соронзон, гэрлийн болон бусад ижил төстэй арга хэлбэрээр бий болгосон, илгээсэн, хүлээн авсан, эсхүл хадгалсан мэдээлэл, цахим өгөгдөл солилцоо, цахим шуудан, цахилгаан, телексийг ойлгоно.” санал  гаргасан ажлын хэсэг, санал хураалт.
47 гишүүн оролцож 70.2 хувийн саналаар санал дэмжигдлээ.
4.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгон өөрчлөх:

3 дугаар зүйл.Арбитрын ажиллагаа

3.1.Арбитрын ажиллагаа гэдэгт байнгын, эсхүл түр арбитраас явуулж байгаа арбитрын маргаан шийдвэрлэх ажиллагааг ойлгоно.

3.2.0лон улсын арбитрын ажиллагаанд дараахь арбитрын ажиллагаа хамаарна:


3.2.1 .арбитрын хэлэлцээр байгуулах үед уг хэлэлцээрийн талууд өөр өөр улсад үйл ажиллагаа явуулж байгаа тохиолдолд хийгдэх арбитрын ажиллагаа;


3.2.2.арбитрын хэлэлцээрт заасан эсхүл, түүнд тодорхойлсон арбитрын ажиллагааны харьяалал нь талуудын үйл ажиллагаа явуулж байгаа газраас өөр тохиолдолд хийгдэх арбитрын ажиллагаа;


3.2.3.арилжааны харилцаанаас үүсэх үүргийн ихэнхийг гүйцэтгэх газар, эсхүл маргааны зүйлтэй илүү холбоотой газар нь талуудын үйл ажиллагаа явуулж байгаа газраас өөр тохиолдолд хийгдэх арбитрын ажиллагаа;


3.2.4.арбитрын хэлэлцээрээс үүсэх харилцаа нэгээс олон улсад хамаарна гэдгийг талууд тодорхой тохиролцсон тохиолдолд хийгдэх арбитрын ажиллагаа.

3.3.Энэ хуулийн 3.2-т заасныг тодорхойлохдоо:


3.3.1.аль нэг тал үйл ажиллагаагаа хэд хэдэн газар явуулдаг бол арбитрын хэлэлцээрт илүү холбоотойг нь үйл ажиллагаа явуулж байгаа газар гэж үзнэ;


3.3.2.аль нэг тал үйл ажиллагаа явуулдаг газаргүй бол түүний байнгын оршин байгаа газрыг үйл ажиллагаа явуулж байгаа газар гэж үзнэ.
3.4.Дотоодын арбитрын ажиллагаа гэж олон улсын арбитрын ажиллагаанаас бусад арбитрын ажиллагааг ойлгоно.” санал  гаргасан ажлын хэсэг, үг хэлж болно. О.Баасанхүү гишүүн. Асуулт байхгүй үг хэлнэ. Дэмжсэн, дэмжээгүй. 
О.Баасанхүү: - Энэ арбитрын ажиллагаа гээд энэ хэсэг дээр бас жаахан ач холбогдол өгч анхаармаар байна. Ялангуяа энэ 3.2.4 байна. арбитрын хэлэлцээрээс үүсэх харилцаа нэгээс олон улсад хамаарна гэдгийг талууд тодорхой тохиролцсон тохиолдолд хийгдэх арбитрын ажиллагаа гээд. Арбитрын маргаан үүсгэсэн тохиолдолд маргаан үүсгэгч тал нь харьяаллаа тодорхойлох эрх нь алга болох магадлалтай болоод байна. 

Яагаад гэхээр ялангуяа Монгол чинь үнэнийг хэлэхэд бол гадаад руу бол арбитрын маргаанд явдаг. Тэгээд өмгөөллийн зардалдаа хэдэн тэрбум төгрөг зардаг. Хэрэв та нар санаж байгаа бол Эрдэнэтийн маргаанд бараг 10, 20 сая доллар зарсан байгаа. Нөгөө утааг чинь арилгах мөнгө шүү дээ. 

Өмгөөлөгчийн мөнгө гээд. Хууль зүйн яам бол өчнөөн өмгөөлөгч аваад өчнөөн тэр өмгөөлөгч нь алдсан. Ямар ч хариуцлага байдаггүй. Аль болох үүнийг яаж Монголд оруулах вэ? Ялангуяа үүнийг энэ заалт дээр бид нар ингээд хамаагүй гээд явах юм бол тохиролцсоноор ярьснаар ингээд бид нар юу гэдэг дөрлүүлсэн үхэр шиг ингээд тухайн газар руу нь явахаас өөр аргагүй өрөнд орохгүйн тулд гээд. Тэгээд нөгөө газарт нь очиж байгаа юм чинь хэл ус энэ тэрээ гаднын өндөр үнэтэй янз бүрийн өмгөөлөгч авна.

Нөгөөх нь тэгээд эргээд Монгол Улсыг давхар шатаадаг байхгүй юу. Тэгэхээр үүнийг үүн дээр нэг би зүгээр яах вэ хэрэв та нар дэмжээд чигээрээ явлаа гэхэд үүнийг нэг сайн бодооч энэ арбитрын ажиллагааг өнөөдөр Монгол Улсад хийх тэр бололцоог яаж олгох вэ? Үүн дээр ажлын хэсэг яаж анхаарч явж байгаа юм бол.

Яагаад гэхээр үүн дээр би хуучин бол миний ойлгож байгаагаар бол нэхэмжлэгч хариуцагчийн эсхүл гэрээ байгуулсан газрын тал нь тодорхойлно гээд нэлээн тийм аятайхан байсан зүйлүүдийг байхгүй ерөнхий болгоод оруулаад байна. Тэгэхээр үүнийг нэг тодорхой болгож хэлж өгөөч гэмээр байна.

М.Энхболд: - Дэгээр хариулах тийм боломжгүй байгаа. Гэхдээ Н.Учрал гишүүн үг хэлэх байдлаар бас яах вэ зөв ойлголцолд хүрч саналаа хураахын тулд тэр 3.2.4 энэ тэрийг нь тайлбарлах маягаар үг хэлэх үү? Н.Учрал гишүүнд микрофон өгье. 

Н.Учрал: - Энэ Арбитрын хуулийн шинэчилсэн найруулаг бол гол зорилго нь бол яг энэ загвар хуульдаа нийцүүлж гаргаж байгаа. Нэг ёсондоо бол энэ НҮБ-ын загвар хуульд нийцсэнээрээ бол бас цаашдаа Монгол Улс бол загвар хуулийг нутагшуулсан орны жагсаалтад бүртгэгдээд явах ийм бололцоотой болж байгаа учраас бол бас яг тэр бүтцийн дагуу хийгдсэн. Сая бол О.Баасанхүү гишүүний хэлж байгаа тэр 3.2.4 бол яг одоо ерөөсөө олон улсад хамаарна гэдэг талууд тодорхой тохиролцсон тохиолдолд хийгдэх арбитрын ажиллагаа гэж авч үзэж байгаа болохоос биш энэ бол тийм нэг эрхийг хаагаад байгаа ойлголт бол ерөөсөө биш гэж бол хэлж болно.

Ер нь бол үүнээс чинь 2003 оны хуульд бол арбитрын ажиллагааны харьяаллыг бол зүгээр арбитрын хуралдаан болох газар гэсэн утгаар нь тодорхойлдог байсан. Энэ хуулийн шинэчилсэн найруулга дээр бол арбитрын ажиллагааны харьяалал буюу place of arbitration гэдэг энэ үг чинь бол нэг ёсондоо хаана ч арбитрын шинжээч томилох, гэрч томилох гээд энэ процессын үйл ажиллагаанууд нь явсан байсан ч эцэстээ бол хаана арбитрын үйл ажиллагаа нь явагдсан нь хамаагүйгээр Монгол Улсын хууль тогтоомжийг дагана энэ  бол энэ хуульд шингээд өгсөн гэдгийг бол хэлэх нь зөв байх гэж бодож байна.

Тэгээд ер нь цаашдаа энэ загвар хуулийг нутагшуулсан орны жагсаалтад ороод эхлэхээр дээрээс нь бол арбитрыг сонгох эрх нь бол маргаан үүсгэж байгаа талуудад өөр өөрсдөд нь байгаа. Тэгэхээр энэ хууль дээр чинь өөрөө төрийн бус байгууллага дэргэдээ тэр арбитрыг байгуулж болно гэдэг ийм санаа байгаа учраас ерөөсөө өөрсдөө шаардлагатай бол судлаад ингээд өөрсдөө арбитраа сонгох эрх нь бүрэн хадгалагдаж байгаа гэдгийг бас хэлье. 

М.Энхболд: - Гишүүд үг хэлж дууслаа. 4 дүгээр саналаар санал хураая. Санал хураалт. 
49 гишүүн оролцож 79.6 хувийн саналаар санал дэмжигдлээ.

5.Төслийн 6 дугаар зүйлийн 6.2 дахь хэсгийн “13.4,” гэсний дараа “13.5,” гэж нэмэх санал гаргасан ажлын хэсэг, санал хураалт. 

49 гишүүн оролцож 77.6 хувийн саналаар санал дэмжигдлээ.

6.Төслийн 7 дугаар зүйлийн 7.2 дахь хэсгийн “15.3,” гэснийг хасах, санал хураалт. 

49 гишүүн оролцож 71.4 хувийн саналаар санал дэмжигдлээ.

7.Төслийн 8 дугаар зүйлийн 8.1 дэх хэсгийн “эрх зүйн” гэсний өмнөх “тодорхой” гэснийг хасах, санал гаргасан ажлын хэсэг, санал хураалт. 

49 гишүүн оролцож 75.5 хувийн саналаар санал дэмжигдлээ. 

8.Төслийн 8 дугаар зүйлийн 8.2 дахь хэсгийн “гэрээний хэлбэртэй” гэснийг “гэрээ” гэж өөрчлөх, санал гаргасан ажлын хэсэг байх тийм ээ? 8-ын дараа юм бичээгүй байх юм. Санал гаргасан ажлын хэсэг. Санал хураалт.

49 гишүүн оролцож 73.5 хувийн саналаар санал дэмжигдлээ.

9.Төслийн 8 дугаар зүйлийн 8.6 дахь хэсгийн “гэж нэг тал нь мэдэгдэж” гэснийг “талаар тусгаж” гэж, “эсэргүүцээгүй” гэснийг “үгүйсгээгүй” гэж тус тус өөрчлөх санал гаргасан ажлын хэсэг, санал хураалт. 

48 гишүүн оролцож 68.8 хувийн саналаар санал дэмжигдлээ.

10.Төслийн 8 дугаар зүйлийн 8.7 дахь хэсгийг доор дурдсанаар өөрчлөн найруулах:
“8.7.Арбитрын тухай заалт бүхий ямар нэг баримт бичгийг талуудын хооронд байгуулсан гэрээнд эш татсан бөгөөд энэ нь тухайн гэрээний хэсэг болохыг гэрээнд тусгайлан заасан бол арбитрын хэлэлцээр гэж үзнэ.” санал гаргасан ажлын хэсэг, санал хураалт. 
48 гишүүн оролцож 75.0 хувийн саналаар санал дэмжигдлээ. 

11.Төслийн 8 дугаар зүйлийн 8.9 дэх хэсгийн “үүссэний дараа” гэсний дараа “талууд” гэж нэмэх санал гаргасан ажлын хэсэг, санал хураалт. 

49 гишүүн оролцож 67.3 хувийн саналаар санал дэмжигдлээ.

12.Төслийн 9 дүгээр зүйлийн 9.1 дэх хэсгийн “Шүүхийн харьяалалд хамаарахаар хуульд тусгайлан зааснаас” гэснийг “Шүүхэд тусгайлан харьяалуулснаас” гэж өөрчилж, “талуудын” гэснийг хасах, харьяалуулснаас, санал гаргасан ажлын хэсэг, санал хураалт. 

48 гишүүн оролцож 72.9 хувийн саналаар санал дэмжигдлээ. 

13.Төслийн 10 дугаар зүйлийн гарчгийг “Арбитрын хэлэлцээр ба шүүхэд нэхэмжлэл гаргах” гэж өөрчилж, мөн зүйлийн 10.1 дэх хэсгийг доор дурдсанаар өөрчлөн найруулах:
“10.1.Арбитрын хэлэлцээртэй боловч шүүхэд нэхэмжлэл гаргасан бөгөөд аль нэг тал тайлбар гаргахаасаа өмнө уг маргааныг арбитраар шийдвэрлүүлэх хүсэлт гаргасан бол шүүх аль нэгт алын хүсэлтээр арбитрын хэлэлцээрийг хүчин төгөлдөр бус, эсхүл биелүүлэх боломжгүй гэж үзсэнээс бусад тохиолдолд шүүхэд хэрэг хянан шийдвэрлэх ажиллагааг дуусгавар болгоно.” санал гаргасан ажлын хэсэг, санал хураалт. 
48 гишүүн оролцож 75.0 хувийн саналаар санал дэмжигдлээ.

14.Төслийн 13 дугаар зүйлийн 13.7 дахь хэсгийг доор дурдсанаар өөрчлөн найруулах:
"13.7.Шүүх арбитрчийг томилохдоо арбитрын хэлэлцээрт заасан шаардлагыг харгалзах бөгөөд арбитрчийн хараат бус, бие даасан байх шаардлага хангасан этгээдийг арбитрчаар томилно.” санал гаргасан Улсын Их Хурлын гишүүн Н.Учрал, яасан гэнэ ээ? О.Баасанхүү гишүүн.
О.Баасанхүү: - Энэ шүүх арбитрчийг яагаад томилох гэдэг үг орж ирж байгааг ойлгохгүй байна. Олон улсын жишгээр бол арбитрчийг чинь хоёр тал сонгоод нээлттэй байгаа арбитрчаас сонгоод тэгээд 2 тал нь хоорондоо ярьж байгаад дундынхаа хүнээ сонгоод тэгээд цаашаа явдаг. 
Шүүх арбитрчийг томилно гэдэг чинь шүүгч арбитрчийн шийдвэр шүүхийн шийдвэрээс давуу байна гэж ойлгоод байна. Энэ яг ямар утгатай ингэж орсон юм бол гэдэг сонин байна.
Яагаад гэхээр нэг л шийдвэр байна. Шүүх бол арбитрын шийдвэрийг биелүүлэхийг хангах л шийдвэр гарна. Арбитрын шийдвэр чинь эцсийн гэж байгаа учраас шүүхийн шийдвэр гэсэн үг. Шүүх шүүхээ томилох юм уу? Шүүгч шүүгчээ томилох юм уу ийм сонин байдал үүсээд байна. Үүн дээр нэг тодруулж өгөөч.
М.Энхболд: - Н.Учрал гишүүн үг хэлье.
Н.Учрал: - Арбитрчийг сонгох эрх нь бол талуудад байгаа. Энэ заалтын хувьд бол талууд өөрсдөө арбитрчаа сонгож чадаагүй тохиолдолд шүүх арбитрчийг томилох ийм зохицуулалт орж өгсөн байгаа.
М.Энхболд: - Гишүүд үг хэллээ. Санал хураалт хураах уу? Санал хураалт. 
47 гишүүн оролцож 72.3 хувийн саналаар санал дэмжигдлээ. 

15.Төслийн 11 дүгээр зүйлийн 11.1 дэх хэсгийг доор дурдсанаар өөрчлөн найруулах:
“11.1.Арбитрын ажиллагаа эхлэхээс өмнө, эсхүл уг ажиллагааны явцад арбитраас гарах шийдвэрийн биелэлтийг баталгаажуулахаар энэ хуулийн 19.2-т заасан арга хэмжээ авхуулахаар шүүхэд хүсэлт гаргасан, шүүх уг хүсэлтийг хангасан шийдвэр гаргасан нь арбитрын хэлэлцээрийг зөрчсөнд тооцогдохгүй.” санал гаргасан ажлын хэсэг, санал хураалт. 
47 гишүүн оролцож 68.1 хувийн саналаар санал дэмжигдлээ.
16.Төслийн 13 дугаар зүйлийн 13.4.1 дэх заалтын “эрх бүхий этгээд” гэснийг “байнгын арбитрын дүрэмд заасан, эсхүл талуудын тохиролцсон эрх бүхий этгээд /цаашид “эрх бүхий этгээд” гэх/” гэж өөрчилж, мөн зүйлийн 13.5.3 дахь заалтын “бусад” гэснийг хасах, санал гаргасан ажлын хэсэг, санал хураалт. 
47 гишүүн оролцож 72.3 хувийн саналаар санал дэмжигдлээ. 
17.Төслийн 13 дугаар зүйлийн 13.6 дахь хэсгийн “шүүхийн” гэснийг хасах, санал гаргасан ажлын хэсэг, санал хураалт. 
48 гишүүн оролцож 75.0 хувийн саналаар санал дэмжигдлээ. 

18.Төслийн 14, 15 дугаар зүйлийн гарчигт “Арбитрчийг” гэж тус тус нэмэх, санал гаргасан ажлын хэсэг, санал хураалт. 

48 гишүүн оролцож 72.9 хувийн саналаар санал дэмжигдлээ. 

19.Төслийн 14 дүгээр зүйлийн 14.1 дэх хэсгийн “нөлөөлж болох” гэснийг “эргэлзээ төрүүлэхүйц” гэж, “нөхцөлийн” гэснийг “нөхцөл байдлын” гэж тус тус өөрчлөх, санал гаргасан ажлын хэсэг, санал хураалт. 

48 гишүүн оролцож 72.9 хувийн саналаар санал дэмжигдлээ. 

20.Төслийн 16 дугаар зүйлийн 16.1 дэх хэсгийн “томилгоо”, “томилгоог” гэснийг “бүрэн эрх” гэж, “эргэлзээ” гэснийг “эргэлзээ төрүүлэхүйц үндэслэл” гэж тус тус өөрчлөх, санал гаргасан ажлын хэсэг, санал хураалт. 

47 гишүүн оролцож 76.6 хувийн саналаар санал дэмжигдлээ. 

21.Төслийн 18 дугаар зүйлийн 18.4 дэх хэсгийн “нэн даруй” гэснийг хасаж, “гаргана” гэсний өмнө “даруй” гэж нэмж, 5 дугаар зүйлийн 5.1 дэх хэсэг, 14 дүгээр зүйлийн 14.1 дэх хэсэг, 25 дугаар зүйлийн 25.1, 27 дугаар зүйлийн 27.3 дахь хэсгийн “нэн даруй” гэснийг “даруй” гэж тус тус өөрчлөх, санал гаргасан ажлын хэсэг, санал хураалт. 

47 гишүүн оролцож 76.6 хувийн саналаар санал дэмжигдлээ. 

22.Төслийн 18 дугаар зүйлийн 18.8 дахь хэсгийн “Шүүх шийдвэр гаргах хүртэл хугацаанд” гэснийг “Шүүхийн ажиллагаа явагдаж байх хугацаанд” гэж өөрчлөх, санал гаргасан ажлын хэсэг, санал хураалт. 

48 гишүүн оролцож 66.7 хувийн саналаар санал дэмжигдлээ. 

23.Төслийн 19 дүгээр зүйлийн гарчгийн “эрх хэмжээ” гэснийг “бүрэн эрх” гэж өөрчилж, мөн зүйлийн 19.2 дахь хэсгийг доор дурдсанаар өөрчлөн найруулах:
“19.2.Шийдвэрийн биелэлтийг баталгаажуулах арга хэмжээ /цаашид “түр арга хэмжээ” гэх/ гэдэгт маргааныг эцэслэн шийдвэрлэхээс өмнө үндсэн шийдвэрээр, эсхүл бусад хэлбэрээр аль нэг талд үүрэг болгосон дараахь хүрээнд авах түр арга хэмжээ хамаарна:” санал гаргасан ажлын хэсэг, санал хураалт. 
48 гишүүн оролцож 77.1 хувийн саналаар санал дэмжигдлээ. 
24.Төслийн 20 дугаар зүйлийн 20.1 дэх хэсгийн “авхуулахаар” гэснийг “авах тухай” гэж, “тавьсан” гэснийг “гаргасан” гэж тус тус өөрчлөх, санал гаргасан ажлын хэсэг, санал хураалт. 
47 гишүүн оролцож 78.4 хувийн саналаар санал дэмжигдлээ. 
25.Төслийн 20 дугаар зүйлд доор дурдсан агуулгатай 20.1.3 дахь заалт нэмэх:
“20.1.3.энэ хуулийн 19.2-т заасан түр арга хэмжээг авхуулах хүсэлт тодорхой, ойлгомжтой, хэрэгжихүйц байх.” санал гаргасан ажлын хэсэг, санал хураалт. 
47 гишүүн оролцож 78.8 хувийн саналаар санал дэмжигдлээ. 
26.Төслийн 21 дүгээр зүйлийн 21.1 дэх хэсгийн “өргөдлийн хамт гаргаж” гэснийг “өргөдөлд хавсаргаж” гэж өөрчлөх, санал гаргасан ажлын хэсэг, санал хураалт. 
47 гишүүн оролцож 78.8 хувийн саналаар санал дэмжигдлээ. 
27.Төслийн 22 дугаар зүйлийн 22.1 дэх хэсгийн “аль нэг талтай хийсэн арбитрын бүрэлдэхүүний аман ярианы агуулга зэрэг харилцсан бүх мэдээллийг багтаасан мэдэгдлийг талуудад тус тус хүргүүлнэ” гэснийг “арбитрын бүрэлдэхүүн аль нэг талтай амаар болон бусад хэлбэрээр харилцсан бүх мэдээллийг багтаасан мэдэгдлийг талуудад хүргүүлнэ.” гэж өөрчлөх, санал гаргасан ажлын хэсэг, санал хураалт. 
49 гишүүн оролцож 77.6 хувийн саналаар санал дэмжигдлээ. 
28.Төслийн 22 дугаар зүйлийн 22.3 дахь хэсгийг доор дурдсанаар өөрчлөн найруулах:
“22.3.Урьдчилсан тогтоолыг эс зөвшөөрсөн тайлбарыг арбитрын бүрэлдэхүүн даруй хэлэлцэн шийдвэрлэнэ.” санал гаргасан ажлын хэсэг, санал хураалт. 
49 гишүүн оролцож 75.5 хувийн саналаар санал дэмжигдлээ. 
29.Төслийн 25 дугаар зүйлийн 25.1 дэх хэсгийн “чухал ач холбогдол бүхий” гэснийг “бодит” гэж өөрчлөх, санал гаргасан ажлын хэсэг, санал хураалт. 
49 гишүүн оролцож 71.4 хувийн саналаар санал дэмжигдлээ. Би зочин танилцуулъя. Улсын Их Хурлын гишүүн Ц.Даваасүрэнгийн урилгаар Хөвсгөл аймгийн эрчим хүчний салбарын ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, сайн сайхныг хүсэн ерөөе.
30.Төслийн “эрх бүхий шүүх” гэснийг “харьяалах шүүх” гэж тохиолдол бүрд агуулгад нь тохируулан өөрчлөх, санал гаргасан ажлын хэсэг. 
49 гишүүн оролцож 74.4 хувийн саналаар санал дэмжигдлээ. 
31.Төслийн 26 дугаар зүйлийн 26.1 дэх хэсгийн “талд учирсан зардал, хохирлыг” гэснийг “талын гаргасан зардал, учирсан хохирлыг” гэж, “гаргасан” гэсний өмнөх “хүсэлт” гэснийг “өргөдөл” гэж тус тус өөрчлөх, санал гаргасан ажлын хэсэг. 
49 гишүүн оролцож 81.6 хувийн саналаар санал дэмжигдлээ. 
32.Төслийн 27 дугаар зүйлийн 27.2 дахь хэсгийн “аль улсад гарснаас үл хамааран эрх бүхий шүүхэд өргөдөл гаргах замаар гүйцэтгүүлж” гэснийг “гүйцэтгүүлэхээр аль улсад гарснаас үл хамааран харьяалах шүүхэд өргөдөл гаргаж” гэж өөрчлөх, санал хураалт. 
49 гишүүн оролцож 77.6 хувийн саналаар санал дэмжигдлээ. 
33.Төслийн 29 дүгээр зүйлийн 29.1 дэх хэсгийн “онцлог чанарыг” гэснийг “онцлогийг” гэж өөрчлөх, санал гаргасан ажлын хэсэг, санал хураалт. 
48 гишүүн оролцож 66.7 хувийн саналаар санал дэмжигдлээ. 
34.Төслийн 31 дүгээр зүйлийн 31.1 дэх хэсгийн “өөрийн үзэмжээр” гэснийг “чөлөөтэй” гэж, “тогтоож болно” гэснийг “тогтооно” гэж тус тус өөрчлөх, санал гаргасан ажлын хэсэг, санал хураалт. 
48 гишүүн оролцож 66.7 хувийн саналаар санал дэмжигдлээ. 
35.Төслийн 34 дүгээр зүйлийн гарчгийн “Маргаан шийдвэрлэх ажиллагаа” гэснийг “Арбитрын ажиллагаа” гэж өөрчилж, мөн зүйлийн 34.1, 34.2 дахь хэсгийн “маргаан шийдвэрлэх” гэснийг тус тус хасаж, мөн зүйлийн 34.3 дахь хэсгийн “арбитраас” гэснийг “арбитрын бүрэлдэхүүнээс” гэж өөрчилж, 36 дугаар зүйлийн 36.1 дэх хэсгийн “маргаан шийдвэрлэх ажиллагааг” гэснийг “арбитрын ажиллагааг” гэж, мөн зүйлийн 36.2 дахь хэсгийн “маргаан шийдвэрлэх ажиллагааны” гэснийг “арбитрын ажиллагааны” гэж тус тус өөрчлөх, санал гаргасан ажлын хэсэг, санал хураалт. 
49 гишүүн оролцож 67.3 хувийн саналаар санал дэмжигдлээ. 
36.Төслийн 34 дүгээр зүйлийн 34.2 дахь хэсгийн 2 дахь өгүүлбэрийг доор дурдсанаар өөрчилж, мөн зүйлийн 34.3 дахь хэсэг болгож өөрчлөх:

“34.3.Талууд тохиролцох буюу тодорхойлохдоо өөрөөр заагаагүй бол талуудын тохиролцсон, эсхүл арбитраас тодорхойлсон хэл нь талуудын бичгээр үйлдсэн нэхэмжлэл, тайлбар, арбитрын хуралдаан, тогтоол, шийдвэр, үндсэн шийдвэр зэрэг арбитрын бүх ажиллагаанд хамаарна.” санал гаргасан ажлын хэсэг, санал хураалт. Зарим нь бас жаахан найруулгын юм байна уу? Эцсийн найруулга дээр Н.Учрал гишүүн жаахан анхааралтай үзээрэй.

50 гишүүн оролцож 70.0 хувийн саналаар санал дэмжигдлээ. 

37.Төслийн 35 дугаар зүйлийн 35.1 дэх хэсгийг доор дурдсанаар өөрчлөн найруулах:
“35.1.Талууд өөрөөр тохиролцоогүй бол нэхэмжлэгч нь нэхэмжлэлийн шаардлагын үндэслэл болох үйл баримт, тайлбарыг, хариуцагч нь тэдгээртэй холбоотой тайлбараа зохих бүрдүүлбэрийн хамт талуудын тохиролцсон, эсхүл арбитрын бүрэлдэхүүнээс тогтоосон хугацаанд гаргаж өгөх үүрэгтэй.” санал гаргасан ажлын хэсэг, санал хураалт. 
50 гишүүн оролцож 68.0 хувийн саналаар санал дэмжигдлээ. 
38.Төслийн 36 дугаар зүйлийн 36.1 дэх хэсгийн “материалыг” гэснийг “баримт сэлтийг” гэж өөрчлөх, санал гаргасан ажлын хэсэг, санал хураалт. 
52 гишүүн оролцож 63.5 хувийн саналаар санал дэмжигдлээ. 
39.Төслийн 38 дугаар зүйлийн гарчгийг “Арбитрын ажиллагаанд шинжээч оролцуулах” гэж, мөн зүйлийн 38.2 дахь хэсгийн “бүрэлдэхүүний” гэснийг “бүрэлдэхүүн шаардлагатай гэж үзсэн” гэж тус тус өөрчлөх, санал гаргасан ажлын хэсэг, санал хураалт. 
52 гишүүн оролцож 71.2 хувийн саналаар санал дэмжигдлээ.
40.Төслийн 41 дүгээр зүйлийн 41.2.3 дахь заалтын “гэрч” гэсний дараа “, шинжээч” гэж, “гарсан” гэсний дараа “хөлс,” гэж тус тус нэмэх, санал гаргасан ажлын хэсэг, санал хураалт. 
52 гишүүн оролцож 75.0 хувийн саналаар санал дэмжигдлээ. 
41.Төслийн 43 дугаар зүйлийн 43.1 дэх хэсгийн “арбитр” гэснийг “арбитрын бүрэлдэхүүн” гэж өөрчлөх, санал гаргасан ажлын хэсэг, санал хураалт. 
52 гишүүн оролцож 59.6 хувийн саналаар санал дэмжигдлээ. 
42.Төслийн 43 дугаар зүйлийн 43.2 дахь хэсгийн “бусад”, “нэг” гэснийг тус тус хасах, 2 тусдаа үг юм байна шүү. Хоёулаа тусдаа хашилтад. санал хураалт. 
52 гишүүн оролцож 63.5 хувийн саналаар санал дэмжигдлээ. 
43.Төслийн 47 дугаар зүйлийн 47.1 дэх хэсгийг доор дурдсанаар өөрчлөн найруулах:
“47.1.Арбитрын үндсэн шийдвэрийг эс зөвшөөрч энэ хуулийн 47.2, 47.3-т заасан журмын дагуу хүчингүй болгуулах тухай өргөдлөө шүүхэд гаргана.” санал гаргасан ажлын хэсэг, санал хураалт. 
51 гишүүн оролцож 68.6 хувийн саналаар санал дэмжигдлээ. 
44.Төслийн 47 дугаар зүйлийн 47.2.1.в дэх дэд заалтыг доор дурдсанаар өөрчлөн найруулах:
“47.2.1.в.арбитрын бүрэлдэхүүн нэхэмжлэлийн шаардлагад тусгаагүй, хамааралгүй маргааны талаар үндсэн шийдвэр гаргасан. Хэрэв нэхэмжлэлийн шаардлагад тусгаагүй, хамааралгүй асуудлаар гаргасан арбитрын үндсэн шийдвэрийг нэхэмжлэлийн шаардлагад тусгасан асуудлаар гаргасан шийдвэрээс салгах боломжтой бол холбогдох хэсгийг хүчингүй болгоно;” санал гаргасан ажлын хэсэг, санал хураалт. 
50 гишүүн оролцож 68.0 хувийн саналаар санал дэмжигдлээ. 
45.Төслийн 48 дугаар зүйлийн 48.1 дэх хэсгийн “хүчин төгөлдөр” гэснийг “заавал биелүүлэх хүчинтэй” гэж өөрчлөх, санал гаргасан ажлын хэсэг, санал хураалт. 
50 гишүүн оролцож 74.0 хувийн саналаар санал дэмжигдлээ.
46.Төслийн 49 дүгээр зүйлийн 49.1.1 дэх заалтыг доор дурдсанаар өөрчлөн найруулах:
“49.1.1.арбитрын үндсэн шийдвэрээр үүрэг хүлээсэн тал уг шийдвэрийг хүлээн зөвшөөрч, гүйцэтгэх тухай өргөдлийг хүлээн авсан шүүхэд дараахь нөхцөл байдлын аль нэгийг нотолсон:” санал гаргасан ажлын хэсэг, санал хураалт. 
49 гишүүн оролцож 81.6 хувийн саналаар санал дэмжигдлээ. 
47.Төслийн 49 дүгээр зүйлийн 49.1.1.а дахь дэд заалтын “Монгол Улсын” гэснийг хасах, санал гаргасан ажлын хэсэг, санал хураалт. 
49 гишүүн оролцож 71.4 хувийн саналаар санал дэмжигдлээ. 
48.Төслийн 49 дүгээр зүйлийн 49.1.1.б дэх дэд заалтын “мэдэгдээгүйн улмаас арбитрын ажиллагаанд зохих ёсоор оролцох боломжгүй байсан” гэснийг “мэдэгдээгүй, эсхүл арбитрын ажиллагаанд зохих ёсоор оролцож тайлбар өгөх боломжгүй байсан” гэж өөрчлөх, санал гаргасан ажлын хэсэг, санал хураалт. 
49 гишүүн оролцож 73.5 хувийн саналаар санал дэмжигдлээ. 
49.Төслийн 49 дүгээр зүйлийн 49.1.1.д дэх дэд заалтыг доор дурдсанаар өөрчлөн найруулах:
“49.1.1.д.тухайн үндсэн шийдвэр хүчин төгөлдөр болоогүй байгаа, эсхүл шийдвэр гаргасан улсын шүүхээс, эсхүл уг шийдвэрт хэрэглэгдэх улсын хуулийн дагуу шийдвэр хүчингүй болсон, үндсэн шийдвэрийн гүйцэтгэлийг түдгэлзүүлсэн;” санал гаргасан ажлын хэсэг, санал хураалт. Энэ одоо тэгээд цаана очоод өгүүлбэртэйгээ таарч л байгаа байхдаа. Шууд уншихад бол айхавтар л юм сонсогдож байна.
49 гишүүн оролцож 65.3 хувийн саналаар санал дэмжигдлээ. 
50.Төслийн 50 дугаар зүйлийн 50.1 дэх хэсгийн “үндсэн” гэснийг хасаж, “баримт бичгийн” гэснийг “мэдээллийн” гэж өөрчлөх, санал гаргасан ажлын хэсэг, санал хураалт. 
50 гишүүн оролцож 62.0 хувийн саналаар санал дэмжигдлээ. 
51.Төслийн доор дурдсан агуулгатай 50.2 дахь хэсгийг хасах:
“50.2.Арбитрын ажиллагааны аль нэг тал хаалттай явуулах тухай хүсэлт гаргасан бөгөөд уг хүсэлт нь Монгол Улсын нийтлэг ашиг сонирхолд харшлахгүй гэж арбитрын бүрэлдэхүүн үзсэн бол бүхэлд нь, эсхүл хэсэгчлэн хаалттай явуулах тухай шийдвэр гаргаж болно.” санал гаргасан ажлын хэсэг, санал хураалт. Үүнийг хасаж байгаа юм байна.
50 гишүүн оролцож 72.0 хувийн саналаар санал дэмжигдлээ. 
52.Төслийн доор дурдсан агуулгатай 53 дугаар зүйлийг хасах.

“53 дугаар зүйл.Хууль хүчин төгөлдөр болох
53.1.Энэ хуулийг... оны ... сарын ... өдрөөс дагаж мөрдөнө.” санал гаргасан ажлын хэсэг, санал хураалт. 
50 гишүүн оролцож 68.0 хувийн саналаар санал дэмжигдлээ. 
53. Газрын хэвлийн тухай хуульд нэмэлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Улсын тэмдэгтийн хураамжийн тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах, санал гаргасан ажлын хэсэг, санал хураалт. 
50 гишүүн оролцож 72.0 хувийн саналаар санал дэмжигдлээ. Санал дэмжигдсэн тул Хуулийн төсөл буцаах тухай Улсын Их Хурлын тогтоол танилцуулъя. 
Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас тогтоох нь.
1.Монгол Улсын Засгийн газраас 2016 оны 9 дүгээр сарын 30-ны өдөр Монгол Улсын Их Хуралд Арбитрын тухай хуулийн шинэчилсэн найруулгын төслийн хамт өргөн мэдүүлсэн Газрын хэвлийн тухай хуульд нэмэлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Улсын тэмдэгтийн хураамжийн тухай хуульд өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонхи хэлэлцэх боломжгүй гэж үзсэн тул санаачлагчид нь буцаасугай. Ийм тогтоол гарч байгаа юм байна.
Үүн дээр найруулга дээр саналтай гишүүд байна уу? О.Баасанхүү гишүүн.
О.Баасанхүү: - Мэдээж хуулийн төсөл санаачлагч буцааж авч болох байх. Хуулийн дэгээрээ тийм байгаа би ойлгож байна. Гэхдээ энэ одоо энэ дагалдах хуулиуд дээр чинь жишээлбэл Эрчим хүчний хууль, Газрын тосны тухай хууль, Харилцаа, холбооны тухай, Үнэт цаасны хууль гээд бүх хууль дээрээ маргаан шийдвэрлэх гэдэг заалт дээрээ арбитр гэж оруулаад 10 хоногийн дотор ер нь арбитраар явна тусгай эрх эзэмшигчид давуу байдал олгосон байна.


Бид нар өнөөдөр яг ний нуугүй хэлэхэд та нар хэрэв санаж байгаа бол Увсад жишээлбэл газрын тосны маргаан эзэмшлийн маргаан гээд нэлээн юм болж байгаа. Баахан хүмүүст өнөөдөр ураны орд газар гээд өгсөн. Ашиглах уу, ашиглахгүй юу гээд болсон байгаа.

Тавантолгой юу 5 дугаар цахилгаан станц гээд Япончууд бас нэлээн хэл амтай байж байгаа. Дээрээс нь цаашлаад ингээд мобикомын асуудал энэ тэр гээд янз бүрийн юмнууд явна. Ингээд та нар хатуу үүргээрээ газрын хэвлий гээд ганц, хоёр авсан болсон болоод бусдыг нь ингээд та нар давтаж авахгүйгээр явах юм бол нөгөө заалтуудаараа бид нар нэг ёсондоо хатуу үүрэг хүлээж байгаа шүү.

Ингээд ярихаар та Монгол Улсын өрөнд хийх зорилготой байна гэж би бол энэ Засгийн газрыг үнэлэхээс өөр аргагүй болно. Яагаад вэ гэвэл хуулиараа үүрэг хүлээж байна гэдгийг та бүхэн сайн ойлгоорой гэдгийг би протоколд тэмдэглүүлж байна.

Өөрөөр хэлэх юм бол жишээлбэл энэ 35.3 гээд гээд байж байна. 10 хоногийн гэсний ажлын 10 хоногийн дотор гээд арбитраар шийдвэрлүүлэх тухай заагаад байгаа байхгүй юу.

Маргаанаа заавал арбитраар шийдүүлэхгүй Монгол Улсын шүүхээр шийдүүлэх, Монгол Улсын хуулийн дагуу явах тэр боломжийг нь заавал ингэж хуульд оруулж өгч байгаа шалтгаан нь юу юм бэ? Тэр бүр ойлгомжгүй болоод байна.

Уг нь Арбитрын хууль ерөнхийдөө байгаад талууд хоорондоо гэрээгээр тохирсон бол болох юмыг чинь заавал бид хуулиар үүрэг хүлээж заавал гэрээгээр арбитраар хийх ёстой гэж ингэж хариуцлагажиж явж байгаа нь бол Монгол Улсыг дааж давшгүй өрөнд орлоо гэж байна.

Яагаад гэвэл бид нар арбитрын маргаанаа авч чаддаггүй шүү. Гадаадад тэгээд нөгөө улсууд нь их гүрнүүд бол түвэгтэй шүү. Хөрөнгө царцаана, энэ тэр болно. Сая хүртэл жишээлбэл Эрдэнэт дээр 5-хан сая долларын асуудлаас болоод яаж хөрөнгийг аймшигтай царцааж байна. Нэг их хүнд их мөнгө биш шүү дээ. 

Тэгэхэд ерөөсөө манай үйлдвэрлэлд нэлээн нөлөө үзүүлж байсан гэдгийг сайн бодоорой гэж эх оронч хандаарай гэж хүсмээр байна.

М.Энхболд: - Эцсийн найруулга Н.Учрал гишүүн. Н.Учрал гишүүн үг хэлье.

Н.Учрал: - Энэ ямар нэгэн хязгаарласан зүйл ерөөсөө байхгүй. Шүүхээр шийдүүлж болно. Арбитраар шийдүүлэх боломжийг нь энд гаргаж өгсөн. Шүүхээр шийдүүлж болно дээрээс нь арбитраар шийдэх боломжийг нь энэ хуульд бол дандаа оруулж өгсөн байгаа.

Ер нь бол яг энэ судалгаанаас ч гэсэн харахад 2015 он гэхэд 40674 иргэний хэрэг маргаанаас бараг 21000 бараг иргэний хэрэг маргаан байгаа байхгүй юу. Нэг ёсондоо шүүхийн ачааллыг бууруулах зорилгоор арбитраар шийдэж болно гэдэг ийм зохицуулалтуудыг оруулж ирж байгаа.

Энэ хууль батлагдахаас өмнө бол ерөөсөө энэ танхимын дэргэдэх үндэсний арбитр чинь 58 хэрэг маргааныг л нийтдээ хянан шийдвэрлэсэн байгаа нь бол бас харьцангуй бага тоо. Тийм учраас энэ загвар хуулийг нутагшуулсан орны жагсаалтад ороод эхлэх бол тэр жагсаалтад орсон орнуудтайгаа харилцах ийм боломжууд нь бас энэ хуулиараа нээгдэнэ. 

Саяын 3 хуулийг яагаад буцааж байгаа вэ гэхээр нийтийн ашиг сонирхлыг хөндөх ийм нөхцөл байдал үүсээд байгаа учраас энэ Газрын хэвлийн тухай хуулийг буцаах буюу энэ Газрын хэвлийн тухай хуулийг буцааснаараа энэ харилцаанаас үүссэн маргааныг арбитраар шийдүүлэх боломжгүй гэдэг ийм саналыг л оруулж өгч байгаа.

Тэгээд Хуульчийн эрх байдлын тухай хуулийг бол тэр 24 болон 35 дугаар зүйлд нь хуульч болон өмнөөлөгчдийн мэргэжлийн үйл ажиллагааг нь бол тодорхойлон зааж өгсөн байгаа. Тэгээд энэ заалтуудад арбитрчаар ажиллах боломжийг нь хязгаарлаагүй гэдэг ийм саналыг бол ажлын хэсгээс бол оруулаад тэгээд энэ хуулиудыг бол буцааж байгаа гэдгийг бас ойлгох хэрэгтэй.

Тэгээд эндээс бол ямар нэгэн хязгаарлаад байгаа зүйл байхгүй. Арбитраар шийдэх боломжийг л өөрөө нээж өгч байгаа.

М.Энхболд: - О.Баасанхүү гишүүн ойлгосон байх тийм ээ? Ингээд эцсийн найруулга сонслоо. 

Хууль зүйн байнгын хорооны дэмжээгүй санал байна. 1 санал байгаа.
1.Төслийн 35 дугаар зүйлийн гарчгийг “Нэхэмжлэгч, хариуцагчийн тайлбар” гэж өөрчлөх, санал гаргасан ажлын хэсэг. Хууль зүйн байнгын хорооны дэмжээгүйг дэмжье гэж санал хураалт явуулъя.
51 гишүүн оролцож 68.6 хувийн саналаар санал дэмжигдлээ.
Арбитрын тухай хуулийн төсөлтэй хамт өргөн мэдүүлсэн холбогдох бусад хуулийн төслийн талаархи зарчмын зөрүүтэй санал байна. Хууль зүйн байнгын хороо дэмжсэн. 


Нэг.Иргэний хэрэг шүүхэд хянан шийдвэрлэх тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томьёолол.
1.Төслийн 1 дүгээр зүйлийн 1601.1 дэх хэсгийн “Арбитрын тухай хууль болон энэ хуулийн 1602, 1603-д заасан” гэснийг “энэ хуулийн 1602-т зааснаас бусад Арбитрын тухай хуульд заасан” гэж өөрчлөх, санал гаргасан ажлын хэсэг, санал хураалт. 
51 гишүүн оролцож 72.5 хувийн саналаар санал дэмжигдлээ. 
2.Төслийн 1 дүгээр зүйлийн 1601.2 дахь хэсгийн “арбитрын ажиллагаа харьяалагдах газар” гэснийг “арбитрын ажиллагааны харьяалал” гэж өөрчлөх, санал гаргасан ажлын хэсэг, санал хураалт. 
51 гишүүн оролцож 75.5 хувийн саналаар санал дэмжигдлээ.  
3.Төслийн 1 дүгээр зүйлийн 1602.1 дэх хэсгийн “уг шийдвэрийг хүлээн авснаас хойш 30 хоногийн дотор” гэснийг “Арбитрын тухай хуульд заасны дагуу” гэж өөрчлөх, санал гаргасан ажлын хэсэг, санал хураалт. 
51 гишүүн оролцож 72.5 хувийн саналаар санал дэмжигдлээ.  
4.Төслийн 1 дүгээр зүйлийн 1602.2 дахь хэсгийн “Монгол Улсын хуулийн дагуу” гэснийг “хуульд заасны дагуу улсын” гэж, 1602.5.3 дахь заалтын “Монгол Улсын хууль тогтоомжид заасан хэмжээгээр, зохих журмын дагуу” гэснийг “хуульд заасан улсын” гэж тус тус өөрчлөх, санал гаргасан ажлын хэсэг. 
51 гишүүн оролцож 74.5 хувийн саналаар санал дэмжигдлээ. 
5.Төслийн 1 дүгээр зүйлийн 1602.4.6 дахь заалтын “шаардлага,” гэснийг хасах, санал гаргасан ажлын хэсэг, санал хураалт. 
51 гишүүн оролцож 76.5 хувийн саналаар санал дэмжигдлээ.  
6.Төслийн 1 дүгээр зүйлийн 1602.5.1 дэх заалтын “хуулбар” гэсний дараа “, хэрэв үндсэн шийдвэр гадаад хэлээр бичигдсэн бол албан ёсны зөвшөөрөл бүхий орчуулагч, хэлмэрчээр монгол хэл дээр орчуулуулсан орчуулга” гэж, 1602.5.2 дахь заалтын “хуулбар” гэсний дараа ", хэрэв хэлэлцээр гадаад хэлээр бичигдсэн бол албан ёсны зөвшөөрөл бүхий орчуулагч, хэлмэрчээр монгол хэл дээр орчуулуулсан орчуулга” гэж тус тус нэмэх, санал гаргасан ажлын хэсэг, санал хураалт. 
50 гишүүн оролцож 72.0 хувийн саналаар санал дэмжигдлээ.
7.Төслийн 1 дүгээр зүйлийн 1604.2 дахь хэсгийн “магадлалд” гэснийг “тогтоолд” гэж өөрчлөх, санал гаргасан ажлын хэсэг, санал хураалт. 
50 гишүүн оролцож 64.0 хувийн саналаар санал дэмжигдлээ.  
8.Төслийн 1 дүгээр зүйлийн 1604.2 дахь хэсэгт доор дурдсан агуулгатай 1602.2.4 дэх заалт нэмэх:

“1604.2.4.арбитрын шийдвэрийг хүчингүй болгуулах тухай өргөдлийн агуулга;” санал гаргасан ажлын хэсэг, санал хураалт. 

50 гишүүн оролцож 76.0 хувийн саналаар санал дэмжигдлээ. 
9.Төсөлд доор дурдсан агуулгатай 1605 дугаар зүйл нэмэх:

“1605 дугаар зүйл.Шүүхийн ажиллагааг хаалттай явуулах
1605.1.Арбитрын ажиллагааны аль нэг тал энэ бүлэгт заасан өргөдөл, хүсэлтийг хянан хэлэлцэх шүүхийн ажиллагааг хаалттай явуулах тухай хүсэлт гаргасныг Монгол Улсын нийтлэг ашиг сонирхолд харшлахгүй гэж шүүх үзсэн бол уг ажиллагааг бүхэлд нь, эсхүл хэсэгчлэн хаалттай явуулахаар шийдвэрлэж болно.” санал гаргасан ажлын хэсэг, санал хураалт. 
50 гишүүн оролцож 80.0 хувийн саналаар санал дэмжигдлээ. 

Ерөнхий хоёр.Газрын тосны тухай хуульд өөрчлөлт оруулах тухай хуулийн төслийн талаахи зарчмын зөрүүтэй саналын томьёолол.
1.Төслийн 1 дүгээр зүйлийг доор дурдсанаар өөрчлөн найруулж, төслийн нэрний “өөрчлөлт” гэснийг “нэмэлт” гэж өөрчлөх:
“1 дүгээр зүйл.Газрын тосны тухай хуулийн 43 дугаар зүйлийн 43.1 дэх хэсгийн “гомдлоо” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж нэмэх, санал гаргасан Их Хурлын гишүүн Н.Учрал. О.Баасанхүү гишүүн үг хэлье.
О.Баасанхүү: - Энэ ингээд эхэлж байгаа юм даа. Нөгөө түрүүний хэлдэг. Газрын тосны тухай хуулийн 43 дугаар зүйл гэж юу вэ гэх юм бол маргаан шийдвэрлэх гэсэн заалт байгаа. Маргаан шийдвэрлэх тохиолдолд юу вэ гэх юм бол маргааныг шүүхэд хандаж болно гэж байгаа. 
Монголын төрийг арбитрт өгч болно гэдэг заалтыг энд тусгаж өгөх гээд байна. Газрын тосны газар чинь миний ойлгож байгаагаар бол агентлаг. Агентлаг юу вэ гэх юм бол төрийн эрхийг түр эзэмшүүлж түр өмчлүүлж байгаа. Түр ашиглуулж байгаа.
Яагаад гэвэл газрын тосны газрын доорхи болон дээрхи баялаг чинь ард  түмний өмч шүү дээ. Түүнийг өнөөдөр гэрээ хэлэлцээрээ яваад гарсан зардлаа өнөөдөр өөрсдийнхөө шугамаар явж болно биз. Заавал газрын тостой холбоотой ийм маргаанаа заавал арбитр руу явуулъя. Ерөөсөө юу яах нь байна л даа. Гаднаас орж ирж байгаа хөрөнгө орнууд Петро Дачин компани чинь тэр Увс руу явж байгаа нөхөд чинь гэрээндээ бол арбитр гэж хатуу бичнэ.
Тэгээд юу гэдэг юм жаахан л юм байвал та нарыг хэдэн тэрбумаар чинь та нарыг юу гэдэг юм шүүхэд өгнө. Дуртай газраа өгнө танайх ингээд хууль дээрээ гэрээндээ хэрэв арбитр гээд бичсэн бол гээд ингэж байгаа байхгүй юу.

Тэгэхээр ингэж Монгол Улсын өнөөдөр барьцаанд тавиулах сонирхол хэнд байна вэ? Та бүхэнд байхгүй байх гэж бодож байна. Үүнийг битгий дэмжээч гэж би уриалж байна. Үүнийг заавал ингээд дэмжих зайлшгүй шаардлага байхгүй. 

Олон улсын гэрээний тухай хуулиараа бид нар өнөөдөр олон улсад өнөөдөр үүрэг хариуцлага үүрээд байхад заавал төрийн байгууллагыг өнөөдөр ингэж арбитрт нэг хариуцагч болгож ингэж шүүхэд хандуулж байгаа нь бол энэ буруу.

Газрын тосны тухай хууль дээрээ өнөөдөр юу вэ гэвэл газрын хэвлий болон газрын доорхи бүх баялаг бол ард түмний өмч. Тэгэхээр ард түмний өмчтэй холбоотой асуудлаар ингэж маргаан гарах юм бол арбитраар явж болно гээд ингээд зааж байгаа нь бол маш буруу байна. 

Битгий тэгж Монгол Улсын зарах гээд бай. Н.Учралаа үүнийг битгий тэгж дэмж. Би чамд гуйж байна бас. Залуу хүүхэд бас чи бас иймэрхүү туршлагагүй байж болохоор. Наадуул чинь зориуд чамайг үүнийг оруулж байгаа шүү. Увсад нэлээн юм болж байгаа.

Одоо та нар тэр Петро Чайна Дачин Тамсаг дээр байгаа тэр 25 жил өнөөдөр замаа тавиагүй тэгээд өнөөдөр оруулсан хөрөнгө оруулалт хэдэн зуун тэрбумаар ярьж байгаа шүү. Хэдэн зуун сая доллараар ярьж байгаа эд нарын хувьд. Хөрөнгө оруулалтын гэрээгээ хүн өөрсдөө хөрөнгө оруулалтаа үнэлдэг учраас түүнийг бид үнэлж чадахгүй. Гар гэхээр бид нараас өчнөөн мөнгө нэхнэ. Тэгээд бид яах вэ? Тэгээд олон улсын гэрээнд өнөөдөр аманд нь өртөх үү?

Ялангуяа Орос, Хятад өнөөдөр янз бүрийн улсууд байж байгаа учраас үүн дээр би бас анхаараач гэж хэлмээр байна. Баярлалаа.

М.Энхболд: - О.Баасанхүү гишүүн үг хэллээ. Н.Учрал гишүүн үг хэлье. 

Н.Учрал: - Энэ Газрын тосны тухай хуульд нэмэлт орж байгаа бол ийм юм байгаа юм. 43 дугаар зүйл чинь маргаан хянан шийдвэрлэх гээд одоогийн хүчин төгөлдөр мөрдөгдөж байгаа хууль чинь бол газрын тостой холбогдсон үйл ажиллагааны явцад үүсэх эд хөрөнгийн болон бусад маргааныг төрийн захиргааны байгууллага гэрээлэгч хэлэлцээрийн журмаар шийдвэрлэж чадаагүй тохиолдолд гомдлоо шүүхэд гаргана гээд.

Ийм бол зохицуулалттай байгаа. Энэ хуулиар бол ямар асуудал орж ирж байна вэ гэхээр заавал гэдэг зүйл бол байхгүй. Гэхдээ энэ бол газрын тостой  холбогдсон үйл ажиллагааны явцад үүсэх зөвхөн эд хөрөнгийн маргааны асуудал ярьж байгаа. 

Тийм учраас энэ хэлэлцээрийнхээ журмаар шийдвэрлэж чадаагүй тохиолдолд гомдлоо хэрэв тэр асуудал нь өөрөө арбитрын хэлэлцээртэй бол арбитрын журмаараа, бусад тохиолдолд бол шүүхэд гаргана гэдэг ийм л заалт байгаад байгаа байхгүй юу. Энэ бол зөвхөн эд хөрөнгийн маргаантай холбоотой асуудлыг зохицуулсан зохицуулалт болохоос биш энэ бол сая өөрийн чинь яриад байгаа шиг юм бол ерөөсөө биш. 

Тэгэхээр мэдээж үүнийг чинь нэг судалж байж дээрээс нь энэ хуулийг чинь бас уншиж байж ингэж оруулж ирж тайлбарлаж байна. Түүнээс ямар зүгээр нэг хүнд таалагдах гэж ийм юм яриагүй. Энэ хууль нь бол угаасаа ийм л байгаа. 

М.Энхболд: - Гишүүд үг хэллээ. Санал хураая. Дахиж унших шаардлагагүй биз дээ? Санал хураалт. 

48 гишүүн оролцож 56.2 хувийн саналаар санал дэмжигдлээ. 

Ерөнхий гурав.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томьёолол.
1.1.Төслийн 1 дүгээр зүйлийг доор дурдсанаар өөрчлөн найруулж, төслийн нэрний “өөрчлөлт” гэснийг “нэмэлт” гэж өөрчлөх:

“1 дүгээр зүйл.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийн 29 дүгээр зүйлийн 8 дахь хэсгийн “маргааныг” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж нэмсүгэй.” санал гаргасан Улсын Их Хурлын гишүүн Н.Учрал. О.Баасанхүү гишүүн. 

О.Баасанхүү: - Энэ ингээд дахиад нөгөө арбитраа нөгөө маргааны араас л арбитруудаа оруулаад байгаа. Арбитр гэхээр та нар юу гэж бодож байгаагаа сайн бодоорой. Мөнгөтэй хүмүүсийн аманд орж гадаад руу өнөөдөр явж чадах хэчнээн хүн байгаа вэ?

Монгол Улс өнөөдөр би хэлээд байгаа. Та нар одоо энэ арбитр руу явсан өмгөөллийн зардлынхаа тооцоог гаргах юм бол энэ утааг чинь арилгаж болохоор мөнгө чинь бараг гараад ирнэ. 

Өнөөдөр та нар зөвхөн тэр Батар билүү нэг ясны асуудлаар 17 тэрбум төгрөг гаргаад тавьсан байгаа. Одоо энэ бусад юмнууд гээд. Одоо та нар энэ банкны асуудал дээр ингээд та нар ингээд тавьж байна. Дахиад банк хадгаламж эзэмшигчийн асуудлыг 20 саяас дээшээ бид нар өнөөдөр баталгааг нь гаргаад өгсөн. Дээрээс нь аливаа асуудал байхад адилхан байж байхад дотроос нь ялгамжтай тавьж байгаа нь нөгөө оффшорчдыг хамгаалж байгаатай адил харагдаж байгаа байхгүй юу.

Хүн бүр хуулийн өмнө эрх тэгш байх ёстой шүү. Та нар зоос банкны асуудлыг жишээ аваад үз. Зоос банк дээр жишээлбэл хэдэн Япон хүмүүс байсан. Япон хүмүүс юугаа авч чадаагүй байгаа. Гэхдээ тэр Монгол Улсын шүүхээр явах ёстой гэж үзэж байгаа. 

Яагаад гэвэл хуулиараа ингэж зохицуулсан байсан юмыг одоо та нар арбитр руу явуулна. Тэнд хэчнээн олон тэрбумыг нэхэхийг та нар мэдэхгүй. Би бол мэдэж байгаа.

Тийм учраас та нар ийм хариуцлагагүй зүгээр нэг ингээд нэг хуулиа уншсан гэж яриад байгаа боловч цаад бодлогыг нь сайн анхаарч бас кноп дардаг. Хүний өмнөөс битгий кноп дар л даа Ц.Цогзолмаа гишүүнээ. Ядаж та миний би урдах хүнээ зохицуулж чадахгүй бол улс орныг яаж зохицуулах юм бэ боль л доо. Тийм.

М.Энхболд: - Н.Учрал гишүүн үг авъя гэж байна. 

Н.Учрал: - Энэ бол асуудалтай холбоотой юм ярьсангүй. Зүгээр одоо дэвэн дэлхийн юм яриад ингээд бас их түвэгтэй юм ер нь бол. Төрийн энэ хууль тогтоох байгууллагад орж ирж байгаа бол хуулиа л яримаар байгаа байхгүй юу. Тэгэхгүй одоо нэг ийм ямар нэг дэвэн дэлхийн юм яриад суух юм.

Энэ хуулиа уншихгүй юм түвэгтэй юм нээрээ. Тэгэхээр Арбитрын хууль чинь гол  нь юу юм бэ арбитраа өөрөө л сонгож байгаа. Дээрээс нь энэ Монгол Улсад үйл ажиллагаа явуулж байгаа арбитруудын чинь нэг бас нэг олон улсад зөвшөөрөгдөх хэмжээнд нь аваачихын тулд энэ нутагшуулсан жагсаалтад нь оруулж энэ НҮБ-ын загвар хуульд нь нийцүүлье. Тэгээд бусад орнуудтай бас харилцаа больё гэдэг утгаар.

Талууд бол хооронд нь эд хөрөнгийн маргаан үүсэх юм бол өөрсдөө арбитраа сонгох эрх нь хадгалагдаж байгаа. Ийм зүйл явж байхад ингээд огт хамааралгүй юм яриад ингээд байгаа нь бол тохиромжтой биш энэ бол бас нийгэм дээр бол ард иргэдэд нээлттэй зөв мэдээллийг өгөх бас энэ ёс зүй байх ёстой байх гэж би бол бас бодож байна.

М.Энхболд: - Гишүүд үг хэлэх хүн байвал албан ёсоор нэр өгөөд. Үг хэлэх хүн байвал. С.Бямбацогт гишүүн. С.Бямбацогт гишүүн үг хэлье.

С.Бямбацогт: - О.Баасанхүү гишүүн маань үнэхээр мушгиад байна л даа. Түрүүн бас хэлж байсан тийм үү? Заавал арбитраар шийдсэн асуудлыг шүүх дээр аваачиж шүүхээр давхар шийдүүлэх гээд байх юм гээд түрүүн баахан ярьсан асуусан. Одоо болохоор тэгээд энэ арбитраар заавал шийдэж яах юм бэ шүүхээр шийдэх ёстой шүү дээ ингээд ярих юм.

Хуулиа унш л даа. Хуулиар унш. Өнөөдөр олон улсын жишиг тийм үү хуультай болох гээд байгаа. НҮБ-ын загвар хуультай болох гээд байгаа. Энэ загвар хуультай болох юм бол арбитрын хэрэг маргаанууд гадаадад биш, Лондонд биш, Сингапурт биш Монгол Улсад Улаанбаатарт шийдэгдэх ийм боломжтой болох юм. Ийм боломжтой болгохын тулд энэ хуулийг оруулж ирж батлуулж байгаа юм. 

Шүүхээр урд нь асуудлууд дандаа зөвхөн шүүхээр шийдэгддэг байсан бол бид нар шүүхийн өмнөх шатанд арбитраар шийдэх бололцоог нээж өгч байгаа. Мэдээж арбитрын шийдэх гомдолтой сэтгэл хангалуун биш бол шүүхээр шийдүүлэх эрх нь нээлттэй байж байгаа.

Ийм байдлаар уян хатан зохицуулалт орж ирж байгаа юм. Та тэгэхээр хуулиа сайн уншаад уг нь яримаар байх юм. 

М.Энхболд: - Болно. Ц.Даваасүрэн гишүүн. Дэмжсэн 2, дэмжээгүй 1 хэлээд байгаа. 

Ц.Даваасүрэн: - О.Баасанхүүг дэмжсэнээр хэлье. 

 М.Энхболд: - О.Баасанхүүг дэмжсэн тал.

Ц.Даваасүрэн: - Би зүгээр О.Баасанхүүг хуульчийн хувьд хүндэтгэж байна. Бас уншдаггүй биш уншиж байгаа. Тийм учраас зүгээр ингээд хавтгайруулаад О.Баасанхүү гэхээр арзасхийгээд тэгээд байж болохгүй.

Үнэхээр Монгол Улсдаа шийдэж болохоор байгаа юм байгаа бол бид нар заавал тэр гадагшаа чирэгдэл зардал болгож явуулах ямар хэрэгтэй юм бэ? Аль болох эндээ шийддэг байх хэрэгтэй. Тэгээд гаднын хүнд сонголт олгуулаад. Тэгээд НҮБ-ын бүх юм руу стандарт руу оруулж байна гэдэг чинь тийм ч сайн юм бас биш шүү.

Өнөөдөр дэлхий бас өөрчлөгдөөд байна. Америк чинь өөрөө хүлээн зөвшөөрөхөө больж эхэлж байна. Тийм учраас үүн дээр нэлээн хэдүүлээ суурьтай хандахгүй бол нөгөө О.Баасанхүү хэлэхээр л буруу болоод явдаг бас байж болохгүй. Үүн дээр хэдүүлээ сайн ярих ёстой.

Хэрэв Монголдоо шийдэх боломжтой Монголоос мөнгө гарах бололцоогүйгээр шийдэх байгаа бол сайн ярьж байгаад ялангуяа энэ арбитраар явж байсан манай бизнесийн улсууд байвал үүн дээр үгээ хэл л дээ. 

Би одоо бүрэн төгс мэдэхгүй байна. Зүгээр О.Баасанхүү буруу хэлээд байна гэж би тэгж хандмааргүй байна. 

М.Энхболд: - Гишүүд үгээ хэлж дууслаа. Би зочин танилцуулъя. Улсын Их Хурлын гишүүн Д.Сумъяабазарын урилгаар Нийслэлийн Сонгинохайрхан дүүргийн 8 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд эрүүл энх, сайн сайхан, ажлын амжилт хүсэн ерөөе. 

Санал хураалт. Гишүүд үг хэлж дууссан. Санал хураалт. 

49 гишүүн оролцож 55.1 хувийн саналаар санал дэмжигдлээ. 

Ерөнхий дөрөв.Валютын зохицуулалтын тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томьёолол.
1.Төслийн 1 дүгээр зүйлийг доор дурдсанаар өөрчлөн найруулж, төслийн нэрний “өөрчлөлт” гэснийг “нэмэлт” гэж өөрчлөх:
“1 дүгээр зүйл.Валютын зохицуулалтын тухай хуулийн 17 дугаар зүйлийн 6 дахь хэсгиин “маргааныг” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж нэмсүгэй.” санал гаргасан Улсын Их Хурлын гишүүн Н.Учрал. О.Баасанхүү гишүүн. 
О.Баасанхүү: - Одоо ингээд тодорхой болж байна даа. 17.6 дээр юу вэ гэвэл энэ миний хэлж байгаагаар бол нөгөө төгрөгөөр үү, доллараар уу, төлбөрөө яах вэ гэдэг асуудал ярьж байгаа биз дээ. 
Валютын зохицуулалтын тухай хуулиараа. Би энэ дээр Монгол Улсын төрийн өнөөдөр чадамжийн тухай би асуудал би яриад байна. Монголын төрийн арбитрын аманд өгөөд та нар очоод өнөөдөр эх орончоор очоод өөрсдийгөө төрөө өмгөөлөөд явдаг уу? 
Эсхүл эх орончоороо биш алддаг уу? Өнөөдөр Хууль зүйн яам хэчнээн хэмжээний мөнгөө алдсанаа хэл? Тэр өмгөөлөлд хэчнээн хэмжээний төлбөр зардал төлөөд улсыг хохиролтой болгосноо ярь. Энэ чинь бол их ноцтой юм шүү. Хэдэн тэрбумаар 1 дүгээрт.
2 дугаарт нь миний хэлэх гээд байгаа асуудал болохоор түрүүний хэлээд байгаа зүйл чинь тэр шүү дээ. Хувь хүмүүс хоорондоо арбитраар хандаж болно. 2 компани хүмүүстэй уулзаад гэрээгээрээ арбитраар явж болно. Хялбаршуулсан бөгөөд нөгөө талаасаа бас шатлал бага байдаг нь үнэн.

Гэхдээ Монгол Улсын шүүхэд итгэхгүй байна гэдэг бол буруу. Монголын төрөөр үйлчлүүлж байгаа бол Монголын төрд үйлчлүүлж байгаа бол Монголын төрөөр үйлчлүүлэх ёстой. Монгол төрийн хуулийг дагах ёстой. Тэгээд та бүгд маань уншаагүй байна гээд байх юм.

Манай гэрт очиж надтай амьдардаг гэдгээ битгий нууцаа илэн далангүй хүмүүст ярьж бай л даа. Та нарын хажууд би уншаад сууж байдаг уу уншихгүй юу гэдгээ ярьдаггүй. Битгий тэгж хүнийг ингээд нэг далдыг хардаг далай лам биш ямар эцсийн эцэст юугаа мэдэж өнөөдөр яриад байгаа юм бэ?

Наад болоод байгаа асуудлын чинь цаад лобби бүх юмнуудыг чинь би мэднэ. Би өмнөх парламентаар үүний чинь ажлын хэсгийг ахлаад явж байсан. Тийм учраас би та нарт яриад байгаа. Нэг байтугай нэлээн хэдэн удаа уншсан юм наадахыг чинь. 

Өнөөдөр яриад байгаа юм чинь юу вэ гэвэл Монголчууд амласандаа хүрэхгүй байгаа учраас та нар хууль болгон дээр арбитр гэж бич. Бид тэгвэл арбитр гэвэл та нарын чинь яриад байгаа тэр юманд чинь хэдэн төгрөгийн хөрөнгө оруулалт хий гэдэг юм яриад байгаа.

Хөрөнгө оруулсан нэртэй Монгол Улсын өрөнд хийх гээд байгаа байхгүй юу. Бодитой юмаа л  хийе л дээ бүгдээрээ. Монголоо аваръя гээд хэлсний төлөө өнөөдөр инээд тал талаас нэр нүүр рүү дайрч давшлаад хүний нэр дурдаад яваад байх юм.

Би хувь хүний тухай яриагүй байна. Дэвэн дэлхий юу, юу ярих болох ярих болохгүй гээд. Ядаж Н.Учрал ахын дүү битгий тэг тэгэх үү. Чи тэгж байгаа нь муухай байна. Ах нь бас өмнө нь ингэж зөндөө хэлүүлээд явж байхдаа арай ч ингэж байгаагүй.

Залуу хүүхэд бас тэгж буруу хүмүүжих хэрэггүй. Битгий хамраа сөх. Наана чинь мэддэггүй мөртөө мэддэг царайлдаг хүний зан шүү. Тайван бай би тэгж хэлмээр байна.

М.Энхболд: - Д.Дамба-Очир гишүүн үг хэлье. Дараа нь Н.Учрал гишүүн.

Д.Дамба-Очир: - Би нэг юм хэлэх гэсэн юм. Шүүхээр явахаараа бүгдээрээ мэдэж байгаа. 3 сар түүнээс илүү хагас жил болдог. 3 шатны шүүх энэ тэр гээд. 2 Монголын 1 байгууллага хоорондоо гэрээ зурахдаа арбитраар бас орж болдог. Энэ орж болдог.

Арбитр дээр бол ерөөсөө эхний шатанд ганцхан хэлэлцээд тэгээд дуусдаг. Дахин цаашаа явдаггүй. Арбитраар бол ерөөсөө одоо манай танхимын дэргэдэх арбитраар бол түлхүү үйлчлүүлж байх нь зүйтэй гэдгийг л бид нар ярьж байгаа.

2 дугаарт нэг юм байна. Энэ хуулийг бид нар ингэж баталснаараа олон улсын жишигт хүрч байгаа хууль гэж би ойлгож байгаа. Ингэж баталж өгөхгүй бол жишээлбэл Хятад Улстай гэхэд бид нар арбитрын шийдвэр Монголд гарсан ч гэсэн Хятадад тэр нь хэрэгжихгүй байгаад байгаа юм. Хятадад хэрэгжихгүй байгаа.

Хятадын олон компанитай Монголын компаниуд маргаантай байгаа. Хятад Улсад ямар ч хууль зүйн тийм үйл ажиллагаа явуулах боломж байхгүй байгаад байгаа. Тийм учраас олон улсын тэр НҮБ-ын стандарт нь нэг нийцсэн хууль баталж байж энэ асуудлуудыг шийдэхгүй бол энэ Арбитрын хуулийг баталж байж энэ олон улсын тэр хууль дүрэмд нь нийцүүлээд энэ тэр гээд явахгүй бол болохгүй байгаад байгаа юм.

Одоо өнөөдөр бол Монголын олон компаниуд Хятадын компаниас хөрөнгө мөнгө төгрөгөө авч чадаагүй ийм зөндөө байгууллагууд байгаа. Маш олон байгаа. Хятад бол ерөөсөө Хятадтай бол бид нар бол ямар ч арбитраар бол ярих боломж гарахгүй байгаад байгаа юм.

Тийм учраас энэ хуулийг дэмжээд явах нь зүйтэй гэж би дахин, дахин хэлэх гээд байна. Энэ тийм учраас үүнээс биш юу гэхээр энд нэг хардалт сэрдэлт яваад байдаг юм уу тэгэх гэж байна, ингэх гэж байна. Үүний цаана тийм, ийм байгаа гэхээсээ илүү хуулиудаа сайн харж байгаад үүнийг дэмжээд батлаад явах нь зүйтэй юм болов уу гэсэн ийм саналтай байна.

Яагаад вэ гэхээр би зүгээр юу хэлэх гэж байгаа вэ гэхээр би О.Баасанхүүг бодвол бас нэг байгууллага олон жил хувийн компани удирдаад явсан юм. Олон юм дээр би бол Хятадын компани ажлын яах вэ олон юм дээр энэ нэг маргаантай асуудлууд дээр очиж байсан.

Бид нар өнөөдөр ч гэсэн Хятадын компаниас мөнгө төгрөг авч чадаагүй юмнууд зөндөө байгаа юм. Аргаа бараад энэ хуулиудыг өнөөдөр Арбитрын хуулийг оруулж ирж байгаа. Олон улсын стандартад нийцүүлэх гэж үүнийг л хийж байгаа.

М.Энхболд: - Н.Учрал гишүүн үг хэлье.

Н.Учрал: - Арбитраар шийдэх маргаан дээр ерөөсөө олон улсад ганцхан философи байгаа. Тэр нь бол юу юм бэ гэхээр улсын нийлэг эрх ашгийг хөндөөгүй л байх ёстой. Тэр тохиолдолд бол энэ маргааныг арбитрын журмаар шийдэхгүй. Тэгээд ер нь энэ агуулга ч гэсэн энэ хуульд бол өөрөөр ороод өгсөн. 

Сая энэ хүмүүсийн асуугаад байгаагаар нэг зүйл байгаа. Ерөөсөө яг одоогийн нөхцөл байдал бол яг энэ О.Баасанхүү гишүүний яриад байгаа нөхцөл байдал бий болсон. 

Энэ юу вэ гэхээр хэрэг маргааныг шийдэх гэхээр Монголын дотоодын арбитр нь олон улсад хүчгүйдээд байна. Яагаад гэвэл энэ байгаа хууль чинь өөрөө НҮБ-ын загвар хуульд нийцэхгүй байна. Энэ чинь олон улсын жишиг шүү дээ. Бид нар одоо зөвхөн ингээд НҮБ-д нийцүүлэх ямар хэрэгтэй юм гэж ингэж яриад сууж байна гэдэг бол арай л болохгүй байх энэ бол.

Өнөөдөр энд сууж байгаа хүн болгон бол энэ хуулиудыг нь олон улсад нийцүүлээд энд үүссэн иргэний хэрэг маргааныг нь тэр дотооддоо шийдлээ гэхэд дотоодын шийдвэр нь хүчин төгөлдөр үйлчилдэг, дотоодын арбитр нь хүчтэй тэгээд загвар нутагшуулсан орны жагсаалтад ороод эхлэхээр бусад орнуудтай харилцах боломжтой ийм чадалтай арбитртай болмоор байна. 

Үүний тулд бид нар энэ хуулийн шинэчилсэн найруулгыг дэмжих ёстой. Сая бол энэ О.Баасанхүү гишүүний яриад байгаа асуудал бол яг наадах чинь. Наад асуудал чинь Монголд байна. Тийм учраас энэ хуулийг нь баталж гаргаад дотоод дахь асуудлаа шийдье гэж байгаа. 

Энэ саяын тэр Валютын хууль дээр асууж байна. Наадах чинь бол Арбитрын хэлэлцээртэй бол гэдэг л ийм тодорхойлолт байгаа. Арбитрын хэлэлцээртэй тохиолдолд арбитраар шийднэ гэдэг ийм агуулга ороод өгсөн. Түүнээс биш үүнийг ингээд мушгиад яваад байх шаардлага байхгүй. Энэ тийм энэ чинь өөрөө энэ хэрэгцээтэй шаардлагатай байгаа асуудал.

Өнөөдөр иргэний хэрэг маргаан чинь туйлдаа хүрлээ. Асар олон хүмүүс хохирч байна. Шүүхээр шийдэх гэхээр наадах чинь хэдэн жил дамнаж байна. Тэгээд шийдэж чадахгүй байна. Шаардлагатай бол арбитраа өөрсдөө хоёр талд хоорондоо тохиролцоод шийд. 

Олон улсад холбоотой бизнес хийж байгаа энэ бизнесийн компаниудаа бас үүгээр дэмжих ёстой. Ийм л асуудлыг яриад байгаа. 

М.Энхболд: - Гишүүд үгээ хэллээ. Дахиж унших шаардлага биз дээ? Шууд хураах уу? Санал хураалт. 

51 гишүүн оролцож 66.7 хувийн саналаар санал дэмжигдлээ.

Ерөнхий тав.Иргэний хуульд өөрчлөлт оруулах тухай хуулийн төслийн талаархи зарчмын зөрүүтэй санал.
1.Төслийн 1 дүгээр зүйлийг доор дурдсанаар өөрчлөн найруулж, 1, 2 дугаар зүйл болгож, төслийн нэрний “өөрчлөлт” гэсний өмнө “нэмэлт,” гэж нэмэх:

“1 дүгээр зүйл.Иргэний хуулийн 106 дугаар зүйлийн 106.3 дахь хэсгийн “өмчлөгч” гэсний дараа “арбитрын хэлэлцээртэй бол арбитрын журмаар, бусад тохиолдолд” гэж, 193 дугаар зүйлийн 193.2 дахь хэсгийн “шүүхээр” гэсний өмнө “арбитрын хэлэлцээртэй бол арбитрын журмаар, бусад тохиолдолд” гэж тус тус нэмсүгэй.
2 дугаар зүйл.Иргэний хуулийн 421 дүгээр зүйлийн 421.2 дахь хэсгийн “Цахим хэлбэрээр” гэснийг “Хуульд өөрөөр заагаагүй бол цахим хэлбэрээр” гэж, 211 дүгээр зүйлийн 211.1 дэх хэсгийн “шүүхийн” гэснийг “шүүх, арбитрын” гэж тус тус өөрчилсүгэй.” санал гаргасан Улсын Их Хурлын гишүүн Н.Учрал. О.Баасанхүү гишүүн үг хэлье.
О.Баасанхүү: - Би ингэж ойлгоод байгаа л даа. Арбитрын хуулиар бид баталсан. Бид Арбитрын хуулийг батлаад байна л даа. Одоо бид нөгөө дагалдах хууль яриад байгаа. 
Арбитрын хуулийг НҮБ-д нийцүүлье, НҮБ-д Арбитрын хуультайгаа болъё гээд. Тэр хуулиа бид нар түрүүн яриад дууссан байхгүй юу. Одоо миний энэ үг аваад байгаа чинь дандаа дагалдах хуультай холбоод яриад байгаа.
Дагалдах хуулиуд чинь нөгөө төрийн оролцоонуудаа яриад байгаа. Дагалдах хууль дээрээ энэ төрийн оролцоогоо яаж оролцуулах вэ гэдэг асуудал яриад байна. Жишээлбэл энэ Иргэний хууль дээр жишээлбэл шүүх, арбитр хоёр яг зэрэг байвал арбитрыг нь түрүүлж авна гэдэг өгүүлбэр л энд жишээлбэл орж байгаатай адил байгаа байхгүй юу.

Ингэж нэмж оруулж байгаа. Өмнө нь энэ бол бид нар үүнийг бол гэрээ хэлэлцээрийн тухай хууль бусад зүйлүүдээрээ зохицуулсан зүйл дээр та нар ингэж тодруулж өгч байгаа байхгүй юу. Түүнээс биш нөгөө Хятадаас очиж өрөө авахад чинь би туслах тухай ярьж байгаа юм биш. Д.Дамба-Очир гуай. 

Таны өмгөөлөгч чинь манай найз өмгөөлөөд явж байсан. Би таны бас хэргүүдийг 10 хуруу шигээ мэднэ. Та хувийн сэтгэлээр битгий ханд. Би энэ төрийн сэтгэлээр хандъя. Битгий арилжааны сэтгэлээр ханд тэгэх үү. Арилжааны бодлого энд хэрэггүй. Төрийн бодлого хэрэгтэй байна. Тэр утгаараа би өнөөдөр юу гэж хэлж байгаа вэ гэхээр төрийн оролцоогоо өнөөдөр баталгаажуулж авах нь миний үүрэг юм.

Төрийн өмнөөс дуугарна. Төрийн өмнөөс ярина. Компанийн өмнөөс ярихгүй. Тийм учраас та тэр харин битгий тийм дэмий юм ярь. Тийм учраас би танд ганцхан зүйл зөвлөе. Одоо энэ байгаа зүйл дээр төрийн оролцоогоороо хандъя гэж хэлмээр байна. Баярлалаа.

М.Энхболд: - Саналаа хураая. Санал хураалт. 52 гишүүн оролцож 71.2 хувийн саналаар санал дэмжигдлээ.

Ерөнхий зургаа.Эрчим хүчний тухай хуульд өөрчлөлт оруулах тухай хуулийн төслийн талаархи зарчмын зөрүүтэй санал.
1.Төслийн 1 дүгээр зүйлийн 35.1 дэх хэсгийн “арбитр” гэснийг “арбитрын журмаар” гэж, 35.3 дахь хэсгийн “ажилтны” гэснийг “албан тушаалтны” гэж, “10 хоногийн” гэснийг “ажлын 10 хоногийн” гэж тус тус өөрчлөх, санал гаргасан Улсын Их Хурлын гишүүн Н.Учрал, санал хураалт. Нөхөд санал хурааж байна шүү. О.Баасанхүү гишүүнийг утсаар ярьж байх хооронд нь нэг 2, 3 хураагаад авъя. Тийм.
50 гишүүн оролцож 74.0 хувийн саналаар санал дэмжигдлээ.

Долоо.Хот суурины ус хангамж, ариутгах татуургын ашиглалтын тухай хуульд өөрчлөлт оруулах тухай хуулийн төслийн талаархи зарчмын зөрүүтэй санал.
1.Төслийн 1 дүгээр зүйлийн 22.1 дэх хэсгийн “арбитр” гэснийг “арбитрын журмаар” гэж өөрчилж, 22.2 дахь хэсгийн “маргааныг” гэсний дараахь “зохицуулах” гэснийг хасах, санал гаргасан Улсын Их Хурлын гишүүн Н.Учрал, санал хураалт.
51 гишүүн оролцож 72.5 хувийн саналаар санал дэмжигдлээ.

2.Төслийн 1 дүгээр зүйлийн 22.3 дахь хэсгийн “10 хоногийн” гэснийг “ажлын 10 хоногийн” гэж өөрчилж, “шийдвэрийг эс зөвшөөрвөл” гэсний өмнө “эрх бүхий байгууллага, албан тушаалтны гаргасан” гэж нэмэх, санал гаргасан Улсын Их Хурлын гишүүн Н.Учрал, санал хураалт.

51 гишүүн оролцож 70.6 хувийн саналаар санал дэмжигдлээ. 

Ерөнхий найм.Харилцаа, холбооны тухай хуульд өөрчлөлт оруулах тухай хуулийн төслийн талаархи зарчмын зөрүүтэй санал.

1.Төслийн 1 дүгээр зүйлийн 31.1 дэх хэсгийн “арбитр” гэснийг “арбитрын журмаар” гэж өөрчилж, 31.2 дахь хэсгийн “маргааныг” гэсний дараахь “зохицуулах” гэснийг хасах, санал гаргасан Улсын Их Хурлын гишүүн Н.Учрал, санал хураалт.

53 гишүүн оролцож 72.5 хувийн саналаар санал дэмжигдлээ. 

2.Төслийн 1 дүгээр зүйлийн 31.3 дахь хэсгийн “ажилтны” гэснийг “албан тушаалтны” гэж, “10 хоногийн” гэснийг “ажлын 10 хоногийн” гэж тус тус өөрчлөх, санал гаргасан Улсын Их Хурлын гишүүн Н.Учрал, санал хураалт.

53 гишүүн оролцож 69.8 хувийн саналаар санал дэмжигдлээ. 

Ерөнхий ес.Үнэт цаасны зах зээлийн тухай хуульд нэмэлт оруулах тухай хуулийн төслийн талаархи зарчмын зөрүүтэй санал. 
1.Төслийн 1 дүгээр зүйлийн 881 дүгээр зүйлийн “арбитр” гэснийг “арбитрын журмаар” гэж өөрчлөх, санал гаргасан Улсын Их Хурлын гишүүн Н.Учрал, санал хураалт.
53 гишүүн оролцож 74.4 хувийн саналаар санал дэмжигдлээ.

Ерөнхий арав.Даатгалын тухай хуульд нэмэлт оруулах тухай хуулийн төслийн талаархи зарчмын зөрүүтэй санал.
1.Төслийн 1 дүгээр зүйлийн 821 дүгээр зүйлийн “арбитр” гэснийг “арбитрын журмаар” гэж өөрчлөх, санал гаргасан Улсын Их Хурлын гишүүн Н.Учрал, санал хураалт.
53 гишүүн оролцож 77.4 хувийн саналаар санал дэмжигдлээ. 

Ерөнхий арваннэг.Даатгалын мэргэжлийн оролцогчийн тухай хуульд нэмэлт оруулах тухай хуулийн төслийн талаархи зарчмын зөрүүтэй санал.
1.Төслийн 1 дүгээр зүйлийн 441 дүгээр зүйлийн “арбитр” гэснийг “арбитрын журмаар” гэж өөрчлөх, санал гаргасан Улсын Их Хурлын гишүүн Н.Учрал, санал хураалт.
54 гишүүн оролцож 75.9 хувийн саналаар санал дэмжигдлээ.

Үүгээр зарчмын зөрүүтэй саналын томьёоллуудаар санал хурааж дууслаа. Арбитрын тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. Эцсийн хэлэлцүүлэг дээр Хууль зүйн байнгын хороо Н.Учрал гишүүн тэр найруулгын талын үг үсэг юмнуудаа анхаараарай. 

Дараагийн асуудалд оръё. Замын хөдөлгөөний аюулгүй байдлын тухай хуульд өөрчлөлт оруулах тухай болон Захиргааны хариуцлагын тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя. 

 Төслийн талаар Хууль зүйн байнгын хорооны санал, дүгнэлт гарсан байгаа. Санал, дүгнэлтийг Х.Нямбаатар гишүүн танилцуулна. Х.Нямбаатар гишүүнийг индэрт урьж байна. Зарчмын зөрүүтэй санал нь олон юм уу?

Х.Нямбаатар: - Улсын Их Хурлын дарга, эрхэм гишүүд ээ,
Монгол Улсын Засгийн газраас 2016 оны 12 дугаар сарын 16-ны өдөр Улсын Их Хуралд өргөн мэдүүлсэн Замын хөдөлгөөний аюулгүй байдлын тухай хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай хуулийн төслүүдийг хэлэлцэх эсэх асуудлыг Улсын Их Хурал 2017 оны 01 дүгээр сарын 05-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.
Хууль зүйн байнгын хороо 2017 оны 01 дүгээр сарын 10-ны өдрийн хуралдаанаараа Замын хөдөлгөөний аюулгүй байдлын тухай хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай хуулийн төслүүдийн анхны хэлэлцүүлгийг хийсэн бөгөөд Улсын Их Хурлын гишүүн Ш.Раднаасэдийн гаргасан төслөөс уг хуулийг батлагдсан өдрөөс эхлэн дагаж мөрдөнө гэсэн заалтыг Үндсэн хуулийн цэцийн шийдвэртэй нийцүүлж хасах саналыг хуралдаанд оролцсон гишүүд дэмжсэн болно.

Замын хөдөлгөөний аюулгүй байдлын тухай хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай хуулийн төслүүдийн анхны хэлэлцүүлгийг хийсэн талаархи Байнгын хорооны санал, дүгнэлт, зарчмын зөрүүтэй саналыг та бүхэнд тараасан байгаа.
Улсын Их Хурлын эрхэм гишүүд ээ,

Замын хөдөлгөөний аюулгүй байдлын тухай хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай хуулийн төслүүдийн анхны хэлэлцүүлгийг хийсэн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

М.Энхболд: - Х.Нямбаатар гишүүнд баярлалаа. Ажлын хэсгийн танилцуулъя. Хууль зүй, дотоод хэргийн төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, Цагдаагийн ерөнхий газрын Хуулийн хэлтсийн дарга Л.Нямдаваа, мөн Замын цагдаагийн газрын Техник, замын хяналтын хэлтсийн дарга Ч.Жаргалсайхан, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Я.Жавхлан нар ажлын хэсэг хүрэлцэн ирсэн байна. 

Байнгын хорооны санал, дүгнэлтээс асуулттай гишүүн байна уу? Алга байна. Т.Аюурсайхан гишүүнээр тасаллаа. Д.Сарангэрэл гишүүн асуултаа тавья. 

Д.Сарангэрэл: - Товчхон ганцхан асуулт байгаа юм. Согтууруулах ундаа хэрэглэж машин барьж яваад эрхээ хасуулаад дахин машин бариад энэ үйлдлээ давтах юм бол баривчлах тухай заалтыг бол би дэмжиж байгаа. Ер нь энэ замын хөдөлгөөний аюулгүй байдлын тухай хуульд согтуугаар машин жолооддог этгээдэд хүлээлгэх хариуцлагыг чангатмаар байгаа юм.

Ийм хүмүүсийн толгойг ер нь илмээргүй байна. Энэ хүүхдүүдийн аминд, олон хүний амь насыг эрүүл мэндэд хохирол учруулж байгаа ийм явдал бол ер нь гаарах төлөвтэй байгаа учраас энэ чиглэлийн хариуцлагын тогтолцоог ер нь чангатгах чиглэлд ямар зүйл хийе гэж бодож байгаа вэ? Энэ талаар яригдаж байгаа зүйл байгаа юу гэдэг л асуулт байна. 

М.Энхболд: - Хэн хариулах вэ? Ажлын хэсэг хариулах юм уу Байнгын хороо хариулах юм уу? Хурандаа Ч.Жаргалсайхан хариулъя. 2 дугаар индэр.

Ч.Жаргалсайхан: - Хөдөлгөөний аюулгүй байдлын тухай хууль хэрэгжиж эхэлснээс хойш бас энэ согтуугаар тээврийн хэрэгсэл жолоодох энэ төрлийн зөрчил бол нэлээд багассан талаар энэний өмнө танилцуулсан.

Тэгээд согтуугаар тээврийн хэрэгсэл жолоодож байгаа энэ зөрчил нь өөрөө хөдөлгөөний аюулгүй байдлын нөхцөл байдалд бол нэлээн хүндээр тусдаг. Ялангуяа энэ бусад оронд яг энэ согтуугаар тээврийн хэрэгсэл жолоодож байгаад тавих хяналт шалгалтыг бол зөвхөн цагдаагийн байгууллага гэхгүй бас тухайн бааз байгууллага хамт олон хүмүүсээр хяналт тавиулах ийм тогтолцоог бол нэлээн шинэлэг байдлаар гаргаж ирж байгаа юм бий.

Хөдөлгөөний аюулгүй байдлыг сурталчлах энэ талын хор уршгийг арилгах чиглэлээр цагдаагийн байгууллага энэ чиглэлийн ухуулга сурталчилгааны ажлыг нэлээн эрчимжүүлж ажиллана гэж бодож байгаа. Энэ чиглэлээр гарч байгаа хор хохирлыг иргэдэд хүргэснээрээ бол энэ төрлийн зөрчил багасна гэсэн ийм бодолтой байгаа.

М.Энхболд: - 5 минутаар асуусан юм байна Д.Сарангэрэл гишүүн. Т.Аюурсайхан гишүүн асуултаа асууя.

Т.Аюурсайхан: - Баярлалаа. Замын хөдөлгөөний аюулгүй байдлын тухай хуульд өөрчлөлт оруулах тухай хуулийн төслийг ярьж байна. Бид энэ хуулиа баталдаг. Хуульдаа тодорхой өөрчлөлт оруулдаг. Хамгийн гол энэ хуулиа бас зөрчихгүйгээр мөрдөх ийм асуудал бас маш чухал байгаа юм. 

Тэгэхээр энэ замын хөдөлгөөний аюулгүй байдлын тухай хуулийг бас 2013-2015 онд тухайн үеийн нийслэлийн Засаг дарга, Нийслэлийн иргэдийн хурлын дарга нар бас ноцтой зөрчсөн. Энэ зөрчлийг нь бол 3 шатны төрийн хяналт шалгалтын байгууллага тогтоосон. 

Иргэдэд их хэмжээний хохирол учруулсан тэрбум шахам төгрөг. 3 шатны шүүхээр энэ шийдвэр нь бол бас баталгаажиж хотын удирдлагууд хууль зөрчсөн замын хөдөлгөөний аюулгүй байдлын тухай хууль түүнтэй дагалдаж гарсан холбогдох журмыг зөрчсөн гэдэг ийм шийдвэр гараад баталгаажсан байгаа. 

Тэр үед би энэ замын цагдаагийн Ч.Жаргалсайхан хурандаагаас асуумаар байна. Тухайн үед бол та бол тэр хүмүүсийг хууль зөрчөөгүй. Манай дарга нар бол хууль зөрчөөгүй. Энэ Т.Аюурсайхан бол хуулиа мэдэхгүй байна гэж өмнүүр нь орж мэдэгдэл хийж байсан. 

Тэгэхээр энэ хууль хүчний байгууллагын ялангуяа удирдах албан тушаалтан улс төрчдийн гар хөл болж бол болохгүй. Энэ бол маш их хор хохиролтой. Тэр хүмүүстээ иргэд сонгуулиар дүнг нь өгөөд улс төрийн хариуцлага хүлээлгэсэн. 

Өнөөдөр хохирлын асуудал байгаа байхгүй юу. Тэр тэрбум төгрөг олон мянган иргэнийг хохироосон. 3 шатны шүүхээр тогтоогдсон. Энэ хохирлыг нь одоо хэн төлөх вэ? Та хариуцах уу урдуур нь орж мэдэгдэл хийж төрийн хяналт шалгалтын байгууллагын шийдвэрийг хүчгүйдүүлж үнэгүйдүүлж арга хэмжээ авах боломжийг нь хааж байсныхаа хувьд та хариуцлага хүлээж тэр төлбөрийг хариуцах уу? 

Түүгээр чинь ядаж иргэн болгонд хохирсон иргэн болгонд өгдөггүй юмаа гэхэд 1 цэцэрлэг барих боломжтой 400 хүүхдийн ортой. Эсхүл нэг авто зогсоол барих боломжтой хотод. Тийм нөөц боломж байгаа байхгүй юу. 2 дугаар асуултыг нь би энэ хуулийн төслийг өргөн барьсан Засгийн газраас асуумаар байна.

Энэ хуулийн төсөл дээр замын хөдөлгөөний аюулгүй байдлын тухай хуульд өөрчлөлт оруулах тухай хуулийн төсөл дээр оруулж байгаа энэ өөрчлөлт нь мөн Засгийн газраас 2016 оны 12 дугаар сарын 28-ны өдөр өргөн барьсан Зөрчлийн тухай хуулийн шинэчилсэн найруулгын төсөлтэй бас зөрчилдсөн ийм асуудал үүсэж байна гэж үзэж байна. 

Замын хөдөлгөөний аюулгүй байдлын тухай хуульд өөрчлөлт оруулах тухай хуулийн төслийн 2 дугаар зүйлд замын хөдөлгөөний аюулгүй байдлын тухай хуулийн 27 дугаар зүйлийн 27.3 дахь хэсгийн 1 сарын хөдөлмөрийн хөлсний доод хэмжээг 2-4 дахин нэмэгдүүлсэнтэй тэнцэх хэмжээний төгрөгөөр торгож гэснийг хассугай гэж байгаа юм. 

Тэгснээр хууль зөвхөн 7-30 хоног хүртэл хугацаагаар баривчлах шийтгэл оногдуулна гэсэн хэсэг нь үлдэж байгаа юм өнөөдрийн энэ хэлэлцэж байгаа өөрчлөлтөөр. Гэтэл 2016 оны 12 дугаар сарын 28-ны өдөр мөн Засгийн газраас өргөн мэдүүлсэн Зөрчлийн тухай хуулийн шинэчилсэн найруулгын төслийн 14.7 дугаар зүйлийн 5 дугаар хэсэгт тээврийн хэрэгсэл жолоодох эрхгүй эсхүл жолоодох эрх нь дуусгавар болсон хүн согтууруулах ундаа, мансууруулах эм сэтгэцэд нөлөөт бодис хэрэглэсэн үедээ тээврийн хэрэгсэл жолоодсон эсхүл зохих журмын дагуу шалгуулахаас зайлсхийсэн бол тухайн хүнийг 500 нэгжтэй хэмжээний төгрөгөөр торгоно гэсэн ийм заалт оруулахаар нэмэлт, өөрчлөлтийн төслийг бас шинэчилсэн найруулгатай төслийг оруулсан байгаа.

Тэгэхээр энэ 2 төсөл чинь зөрчилдөөд байгаа юм биш үү? Өнөөдрийн Замын хөдөлгөөний аюулгүй байдлын тухай хууль дээрээ торгохгүйгээр зөвхөн энэ 7-30 хоног хүртэл хугацаагаар баривчлах ийм зохицуулалт нь үлдээд байгаа юм. 

Гэтэл зөрчлийн тухай хуулиараа баривчлахгүй. Зөвхөн торгоно гэдэг яг ийм ижилхэн зөрчил дээр ийм хоёр өөр зүйл заалт болоод байна л даа. Гэтэл энэ хоёр хуулийн төслийг чинь хоёуланг нь Засгийн газар өргөн барьсан явдал байгаа юм.

Энэ дээр тайлбар хэлнэ үү гэдэг асуултыг тавимаар байна. 

М.Энхболд: - Ш.Раднаасэд дарга хариулах уу? Ажлын хэсэг бас тодруулж болно. Бэлдэж байгаарай. Ажлын хэсэг хариулах уу? Уг нь бол яах вэ Байнгын хороо хариулах ёстой. Гэхдээ яах вэ ажлын хэсэг бас тодорхой ойлголт өгөхийн тулд тэр нэг торгуультай холбоотой юм нэг их тодорхой юм асуусан сая. Түүнийг Г.Баясгалан дарга хариулъя. Тэгээд тодруулах юм байвал Ч.Жаргалсайхан хурандаа хариулаарай. 2 дугаар индэр.

Г.Баясгалан: - Т.Аюурсайхан гишүүний асуултад хариулъя. Тэр одоо энэ өргөн мэдүүлээд хэлэлцээд батлах гэж байгаа хууль дараа нь хэлэлцэгдэх гэж байгаа Зөрчлийн хууль хоёрын зөрчлийн тухайд гэвэл ийм л учиртай юм байгаа юм. Өмнө нь бол энэ Замын хөдөлгөөний тухай хууль батлагдаад тэр хуульд нь тодорхой зөрчил үүсээд энэ хуулийг хэрэглэх ямар ч боломжгүй байсан учраас энэ өөрчлөлтийг оруулж ирж байгаа.

Дараа нь бол Зөрчлийн тухай хууль хэлэлцэгдээд тодорхой хугацааны дараа мөрдөгдөх гэж байгаа. Тэгэхээр энэ хооронд бол энэ хуулийн хийдэл үүсэж байгаа учраас энэ хуулийн хийдлийг засах зорилгоор энэ хууль үйлчилж байгаа. 

Тэгээд дараа нь Зөрчлийн хууль хүчин төгөлдөр болохоор угаасаа бүх зөрчлүүд тухайн хуульд нэгтгэгдээд явах учраас тэр нийтлэг зарчмаараа ингээд явах юм. Өөрөөр хэлбэл маш тодорхой хэлэх юм бол одоо энэ батлагдах гэж байгаа хууль бол Зөрчлийн тухай хууль хүчин төгөлдөр мөрдөгдөх хүртэл мөрдөгдөх юм. 

М.Энхболд: - Ч.Жаргалсайхан. Тэр торгуулиар нэг олон хүн хохирсон барьсан гээд нэг яриа байдаг түүнийг л асуугаад байна.

Ч.Жаргалсайхан: - Хурандаа Ч.Жаргалсайхан илтгэж байна. Цагдаагийн байгууллагын албан хаагч хууль тогтоомжийг хэрэгжүүлэх чиг үүргээр ажилладаг. Орон нутгаас гарсан эрх зүйн хэм хэмжээг мөн иргэдэд хүргэх, сурталчлах үүнийг ойлгуулах хэрэгжүүлэх ажлыг мөн давхар хариуцдаг. Яг одоо энэ замын хөдөлгөөний ачааллыг бууруулах талаар гаргасан орон нутгийн шийдвэрийн талаар бол иргэдэд бас янз бүрийн байгууллагаас зарим нэгэн эсэргүүцэл энэ тэр гаргаж байсан. Үүн дээр Засаг даргаас тодорхой энэ хуулийнхаа мөн чанарыг ойлгуулж иргэдэд ойлгуулж ярилцлага өг гэдэг чиглэлээр тодорхой албан тушаалтнуудыг хэвлэлийн хурал хий гэсэн ийм чиг үүрэг өгч байсан.

Үүнийхээ дагуу ажлаа хийсэн. Цагдаагийн байгууллагын алба хаагч энэ дээр ямар нэгэн хуулийн хариуцлага хүлээх ёсгүй гэж би бодож байна. 

М.Энхболд: - Гишүүд асуулт асууж хариулт авч дууслаа. Одоо зарчмын зөрүүтэй санал 1 санал байгаа. Санал хураалгана.

Хууль зүйн байнгын хорооны дэмжсэн санал. 1.Төслийн доор дурдсан агуулгатай 3 дугаар зүйлийг хасах:

“3 дугаар зүйл. Энэ хуулийг батлагдсан өдрөөс эхлэн дагаж мөрдөнө.” санал хураалт. Хасаж байгаа юм. Хасаж байгаа юм тэгээд эцсийн найруулга дээрээ он, сар, өдөр тавьж орж ирэх юм байна л даа. Эсхүл нөгөө ердийн горимоор юм байна. Тийм. Ердийн горимоор болгох гэж урьдчилж бэлдэж байхгүй юу. 

54 гишүүн оролцож, 75.9 хувийн саналаар санал дэмжигдлээ. Зарчмын зөрүүтэй саналын томьёоллуудаар санал хурааж дууслаа. 

Замын хөдөлгөөний аюулгүй байдлын тухай хуульд өөрчлөлт оруулах тухай болон Захиргааны хариуцлагын тухай хуульд өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Дараагийн асуудал. 9 дүгээр асуудал руу оръё. Я.Санжмятав дарга Олон улсын гэрээний тухай хуулийг хүчингүй болсонд тооцох тухай хуулийн төслийн үзэл баримтлалыг хэлэлцэх эсэх асуудлыг үргэлжлүүлж ярина. 

Ардчилсан намын бүлэг завсарлага авсан. Та тайлбар хэлэх үү? Хугацаа дууссан учраас Ардчилсан намын бүлгийн авсан хугацаа ингээд дууссан. Үргэлжлүүлж хэлэлцье. 

Н.Энхболд гишүүн үг хэлэх ёстой шиг санагдаад байх юм. Нөгөө тэгсэн билүү? Яг завсарлага авсны дараа ганцхан нэр үлдсэн байсан. Тийм байсан билүү? 1 хүн байсан. Ажлын хэсэг би танилцуулъя. Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Олон улсын гэрээ, эрх зүйн газрын захирал А.Төмөр, мөн газрын хоёрдугаар нарийн бичгийн дарга Ж.Соёлмаа нар ажлын хэсэгт хүрэлцэн ирсэн байна. Н.Энхболд гишүүн. Гишүүд алга байна. 

Гишүүд асуулт асууж, хариулт авч дууслаа. Одоо Олон улсын гэрээний тухай хуулийг хүчингүй болсонд тооцох тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя гишүүдээ. Санал хураалт. 

53 гишүүн оролцож, 35.8 энэ дэмжигдсэнгүй шүү дээ. Их Хурлын гишүүдийн олонхи нь хэлэлцэх шаардлагагүй гэж үзлээ. Хуулийн төслийг хууль санаачлагчид нь буцаая. Тогтоол байгаа юу? 

Дараагийн асуудалдаа оръё. Тогтоолыг дараа нь эцсийн найруулга сонсъё тэгэх үү? Одоо сая бэлдээгүй байсан юм шиг байна. 

Эрүүгийн хуульд нэмэлт, өөрчлөлт оруулах тухай хуулийн үзэл баримтлалыг хэлэлцэх эсэх асуудал руу оръё. Хууль санаачлагчийн илтгэлийг Хууль зүй, дотоод хэргийн сайд С.Бямбацогт танилцуулна. С.Бямбацогт сайд таныг индэрт урьж байна. 

С.Бямбацогт: - Монгол Улсын Их Хурлын дарга, эрхэм гишүүд ээ, 

Эрүүгийн хуулийн шинэчилсэн найруулгыг Монгол Улсын Их Хурлаас 2015 оны 12 дугаар сарын 03-ны өдөр баталж 2016 оны 09 дүгээр сарын 01-ний өдрөөс дагаж мөрдөхөөр тогтсон байсан ба дагаж мөрдөх хүртэлх хугацаанд шинэчлэн найруулсан Эрүүгийн хуулийг хэрэгжүүлэхэд шаардлагатай бэлтгэл ажил бүрэн хангагдаагүй байгаатай холбогдуулан Монгол Улсын Их Хурал 2016 оны 08 дугаар сарын 30-ны Эрүүгийн хуулийн шинэчилсэн найруулгад өөрчлөлт оруулах тухай хуулийн төслийг хэлэлцэн баталж, шинэчлэн найруулсан Эрүүгийн хуулийг дагаж мөрдөх хугацааг 2017 оны 07 дугаар сарын 01-ний өдөр хүртэл хойшлуулсан.


Эрүүгийн хуулийн шинэчилсэн найруулгад дэвшилттэй зохицуулалт нэлээд туссан боловч практикт уг хуулийг нэг мөр хэрэглэхэд хүндрэл үүсгэх боломжтой, гэмт хэрэг үйлдсэн этгээд ял завших, эсхүл түүний эрх зүйн байдлыг дордуулах зохицуулалттай, хууль зүйн техникийн хувьд дутагдалтай, утга найруулгын хувьд алдаатай заалтууд байгааг залруулах шаардлагатайгаас гадна Эрүүгийн хууль зорилтоо бүрэн хангахуйц заавал хэрэгжих, хүн бүрт тэгш, алагчлалгүй, шударга үйлчлэх нөхцөлийг бүрдүүлэх зорилгоор Эрүүгийн хуулийн шинэчилсэн найруулгад нэмэлт, өөрчлөлт оруулах тухай хуулийн төслийг боловсрууллаа. 

Энэхүү хуульд нэмэлт, өөрчлөлт оруулах тухай хуулийн төслийг боловсруулахдаа Монгол Улсын Засгийн газрын 2016-2020 оны үйл ажиллагааны хөтөлбөр, санхүүгийн хориг арга хэмжээг хэрэгжүүлэх олон улсын байгууллагаас манай улсад өгсөн зөвлөмж зэрэгт заасан хэрэгцээ шаардлага, холбогдох байгууллагуудаас ирүүлсэн тоо мэдээлэл болон эрдэмтэн судлаачид иргэд хууль хэрэгжүүлэгч байгууллагуудаас ирүүлсэн санал зөвлөмжид үндэслэснээс гадна ОХУ, ХБНГУ-ын Эрүүгийн хууль, олон улсын эрдэмтдийн хамтран гаргасан “Эрүүгийн загвар хууль”-ийн зохицуулалтыг судлан хуулийн зарим нэр томьёо, найруулгыг тодорхой болгож эрүүгийн хариуцлагын тухай ойлголт, гэмт хэрэг нийгэмд аюултай шинж, гэмт хэргийн шинжийг хэлбэрийн төдий агуулсан боловч яламгүй учир нийгэмд аюултай үйлдэл эс үйлдэхүй эрүүгийн хариуцлага хувь хүн, хуулийн этгээдэд гарцаагүй байх гэмт хэргийг илрүүлэхэд бодитой туслалцаа үзүүлсэн эрх бүхий байгууллагатай хамтран ажилласан тохиолдолд ялыг хөнгөрүүлэх, чөлөөлөх гэмт хэргийн ангилал түүнчлэн эдийн засгийн гэмт хэрэг авлигын гэмт хэрэг өмчлөх эрхийн эсрэг гэмт хэргийн бүлэгт заасан гэмт хэргийн шинж зэрэг асуудлуудыг тодорхой тусгалаа.

· Хуулийг хэлэлцэх шатанд уг хуулиар гэмт хэрэг үйлдсэн этгээдэд хорих ял оногдуулах, “шоронжуулах” явдлыг багасгана гэх зорилтыг дэвшүүлж байсан боловч батлагдсан хуулийн тусгай ангид заасан бүх гэмт хэрэгт хорих ял оногдуулахаар байгаа нь хуулийн үзэл баримтлал, дэвшүүлсэн зорилттой нийцээгүй, эрүүгийн хариуцлага хүнлэг байх зарчмыг алдагдуулсан тул зарим төрлийн нийгэмд учруулах хор аюул багатай гэмт хэрэгт хорих ял оногдуулахгүй байх, үүнтэй холбогдуулан хорих ял оногдуулахаар заагаагүй гэмт хэрэгт нийтэд тустай ажил хийлгэх ялыг хэрэглэх бололцоог бүрдүүлэх зорилгоор зарим хөнгөн гэмт хэрэгт ял оногдуулахгүй байхаар тусгаж хорих ялын доод хугацааг 7 хоног байсныг 6 сар байхаар зааж үүнтэй уялдуулан нийтэд тустай ажил хийлгэх ялыг үндсэн ялд тооцон хэрэглэх нөхцөлийг бүрдүүлсэн.



2015 оны шинэ Эрүүгийн хуульд нийтэд тустай ажил хийлгэх ялыг 440 заалтаас ердөө 2-хон заалт хэрэглэхээр байсныг өргөтгөн хэрэглэх нөхцөлийг бүрдүүлсэн. 


Мөн  манай улс эдийн засаг хүн амын амьжиргааны түвшинтэй уялдуулан торгуулийн нэгжийг 2000 төгрөг байсныг 1000 төгрөгтэй тэнцүү байхаар өөрчиллөө. Түүнчлэн практикт уг хуулийг нэг мөр хэрэгжүүлэхэд хүндрэл үүсэх боломжтой гэмт хэрэг үйлдсэн этгээд ял завших эсхүл түүний эрх зүйн байдлыг дордуулсан хууль зүйн техникийн хувьд олон төрлийн хийдэл зөрчилтэй утга найруулгын алдаатай заалтууд байсныг залруулж байгаа.


Ганцхан жишээ хэлэхэд залилан мэхлэх гэмт хэрэг үйлдсэн хүн хохирлоо барагдуулбал гэмт хэрэгт тооцохгүй ял шийтгэхгүй гээд хуульчилсан байсан. Энэ залилагч шалгагдаад шүүхэд хэрэг нь шийдэгдээд ирэхэд нэгийг залилж нөгөөгийнхөө өрийг дараад л ял шийтгэлгүй яваад байх боломжийг олгосон байсан. 


Гэмт хэрэг үйлдсэн бол эрүүгийн хариуцлага гарцаагүй хэрэгжихүйц байх гэм бурууд тохирсон байх нийтлэг зарчмыг хангах үүднээс гэмт хэрэг үйлдсэн хүн хуулийн этгээдэд хариуцлага хүлээлгэх хорихоос өөр төрлийн ялыг өргөн хэрэглэх торгох ялын хэмжээг бууруулах авлига албан тушаалын гэмт хэрэгт оногдуулах ялын бодлогыг чангатгах зэрэгт анхаарч ажиллаа. 


Эрүүгийн хуульд заасан зорчих эрхийг хязгаарлах ялыг хэрэгжүүлэх шаардлагатай хүний нөөц, хяналтын систем Монгол Улсын байр зүйн зургийг улсын нууцаас гаргаж тоон хэлбэрт шилжүүлэх зэргийг шийдвэрлэх холбогдох дэд бүтцийг шинээр байгуулах шаардлагатай төсвийн асуудлыг шийдвэрлэхэд тодорхой хугацаа шаардлагатай байх тул зорчих эрхийг хязгаарлах ялыг хэрэгжүүлэх хугацааг хойшлуулахаар Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг боловсрууллаа.


Улсын Их Хурлын эрхэм гишүүд ээ, Эрүүгийн хуульд нэмэлт, өөрчлөлт оруулах тухай хуулийн төслийн үзэл баримтлал болон хуулийн төслийг хэлэлцэх эсэхийг шийдвэрлэж өгнө үү. Анхаарал тавьсанд баярлалаа. 

М.Энхболд: - С.Бямбацогт сайдад баярлалаа. Хуулийн төслийн үзэл баримтлалын талаархи Хууль зүйн байнгын хорооны санал, дүгнэлт гарсан. Санал, дүгнэлтийг Х.Нямбаатар гишүүн танилцуулна. Х.Нямбаатар гишүүнийг индэрт урьж байна. 

Х.Нямбаатар: - Улсын Их Хурлын дарга, эрхэм гишүүд ээ,
Монгол Улсын Засгийн газраас 2016 оны 12 дугаар сарын 26-ны өдөр Улсын Их Хуралд өргөн мэдүүлсэн Эрүүгийн хуульд нэмэлт, өөрчлөлт оруулах тухай, Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийг Хууль зүйн байнгын хороо 2017 оны 01 дүгээр сарын 10-ны өдрийн хуралдаанаараа авч хэлэлцлээ.
Хууль санаачлагч Эрүүгийн хуулийн шинэчилсэн найруулгад нэмэлт, өөрчлөлт оруулах хуулийн төслийн үзэл баримтлалд дараахь асуудлыг тусгасан байна. Үүнд:

-“эрүүгийн хариуцлага” гэсэн нэр томьёо, “нийгэмд аюултай” гэсэн гэмт хэргийн шинжийг тус тус нэмж, “нийтийн албан тушаалтан”, “нийтийн албан хаагч”, “төрийн албан хаагч”, “хууль сахиулагч”, “тахар” гэх зэрэг нэр томьёог жигдлэх;
-хөөн хэлэлцэх хугацааг тоолох, болгоомжгүй үйлдэл, эс үйлдэхүй, гэм буруугүйгээр хохирол, хор уршиг учруулах зэргийг тодорхойлох, хувь хүний нууцад халдах, зөвшөөрөлгүй гэрэл зураг авах гэсэн зохицуулалтыг өөрчлөн томьёолох;


-хуулийн этгээдэд хариуцлага хүлээлгэнэ гэж заасан нь шүүхийн шийдвэрээр төрийн байгууллага, албан газарт ч албадлагын арга хэмжээ хэрэглэх боломжтой болсон, хуулийн этгээд өөрчлөн зохион байгуулагдсан нөхцөлд эрүүгийн хариуцлагыг хэрхэн хэрэгжүүлэх, төрийн байгууллага, хуулийн дагуу үүсгэн байгуулагддаг нийтийн эрх зүйн хуулийн этгээдэд эрүүгийн хариуцлага хүлээлгэхгүй байх, гадаад улсын хуулийн этгээдийн салбар, төлөөлөгчийн газрыг хуулийн этгээдийн нэгэн адил авч үзэж эрүүгийн хариуцлага хүлээлгэх тухай зохицуулалтыг нэмэх; 


-торгох ялын хэмжээг хэрэгжих, үр нөлөөтэй байх, бодитой байлгах зорилгоор торгуулийн нэг нэгжтэй тэнцэх төгрөгийн хэмжээг багасгаж, хорих ялын доод хэмжээг 7 хоног байсныг 6 сар болгон өөрчлөх; 


-гэмт хэрэг үйлдсэн этгээд гэм буруугаа ухаарч, хүлээн зөвшөөрсөн тохиолдолд түүнд оногдуулах ялаас чөлөөлөх, ялыг хөнгөрүүлэхдээ заавал “хохирогчтой эвлэрсэн” байхыг шаардах гэсэн нөхцөлийг хасах; 

-эдийн засгийн гэмт хэрэг, өмчлөх эрхийн эсрэг гэмт хэрэгт оногдуулах ялын бодлого сул байгаагаас гадна татвараас зайлсхийх гэмт хэргийн зохицуулалт ойлгомжгүй, зохиогч, патентын эрхийг зөрчсөн гэм буруутай үйлдлийг гэмт хэрэгт тооцох, түүнчлэн мал хулгайлах, дээрэмдэх, эмнэлгийн тусламж үзүүлэхгүй байх  гэсэн зарим гэмт хэрэгт оногдуулахаар заасан ялын бодлогыг бусад гэмт хэрэгт оногдуулахаар заасан ялын бодлоготой уялдуулах зэрэг асуудал болно. 

Уг хуулийн төсөлтэй холбогдуулан Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг боловсруулсан байна.

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Л.Мөнхбаатар гэм буруугаа ухамсарласан, хохирлоо нөхөн төлсөн байдлыг харгалзан хорих ялын доод хэмжээг 6 сараас гэснийг 1 сараас гэж болгох боломжтой эсэх, Улсын Их Хурлын гишүүн Х.Нямбаатар зорчих эрхийг хязгаарлах ял хэрэгжих боломжтой талаар, Улсын Их Хурлын гишүүн Н.Учрал нийгэмд аюулгүй үйлдэл, эс үйлдэхүйг шинээр томьёолсон талаар болон гэрээ, хэлцэл хийгээд гэрээнийхээ үүргээ биелүүлээгүйн улмаас хор хохирол учруулсан бол гэснийг гэмт хэрэгт тооцохоо больсноос гарах үр дагаврын талаар, Улсын Их Хурлын гишүүн О.Баасанхүү бусдыг хамгаалах зорилгоор иргэний үүргээ биелүүлж аргагүй хамгаалалт хэрэглэсэн бол гэмт хэрэгтэн болох эсэх, гэмт хэрэг хийсэн, хийгээгүй гэснийг тодорхойлдог болох асуудлыг хэлэлцүүлгийн явцад анхаарах нь зүйтэй гэсэн саналыг тус тус гаргаж байсан болно.

Түүнчлэн Улсын Их Хурлын гишүүн Ш.Раднаасэд торгуулийн нэг нэгж нь 2000 төгрөгтэй тэнцэх байсныг 1000 төгрөгтэй тэнцэх болгож өөрчилсөн үндэслэл, шалтгаан болон ялын бодлогыг хөнгөрүүлэх чиглэл барьсан нь ямар судалгаан дээр суурилсан талаар, мөн хуулийн этгээдтэй холбоотой хариуцлагын өөрчлөлт, авлига, албан тушаалын гэмт хэрэгт оногдуулах ял нь хорих, торгох гэсэн сонгох санкцтай байгааг анхаарах хэрэгтэй гэсэн саналыг гаргаж байлаа. 

Эрүүгийн хуульд нэмэлт, өөрчлөлт оруулах тухай хуулийн төслийн үзэл баримтлал болон хамт өргөн мэдүүлсэн Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг Байнгын хорооны хуралдаанд оролцсон гишүүдийн олонхи Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 

Улсын Их Хурлын эрхэм гишүүд ээ,

Эрүүгийн хуульд нэмэлт, өөрчлөлт оруулах тухай хуулийн төслийн үзэл баримтлал болон хамт өргөн мэдүүлсэн Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Х.Нямбаатар гишүүнд баярлалаа. Ажлын хэсгийг танилцуулъя. Хууль зүй, дотоод хэргийн сайд С.Бямбацогт, Хууль зүй, дотоод хэргийн дэд сайд Б.Энхбаяр, Улсын ерөнхий прокурорын орлогч Г.Эрдэнэбат, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, Тагнуулын ерөнхий газрын хэлтсийн дарга н.Түвшинтөгс, энэ чинь юу гэсэн үг вэ? С.Гантулга чинь? Хууль сахиулахын их сургууль гэж байна уу? Хууль сахиулахын их сургуулийн Хэвлэл, редакцийн хэлтсийн дарга С.Гантулга, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Б.Гантуяа, мөн яамны Хууль зүйн бодлогын газрын ахлах мэргэжилтэн Я.Жавхлан нарын ажлын хэсэг хүрэлцэн ирсэн байна. 

Хууль санаачлагчийн илтгэл болон Байнгын хорооны санал, дүгнэлтээс асуулттай гишүүд байвал нэрээ өгье. Х.Нямбаатар гишүүнээр тасаллаа. М.Оюунчимэг гишүүн асуултаа асууя.

М.Оюунчимэг: - Нэг зүйлийг бүр онцолж ингээд тодорхой хариулт авахыг хүсэж байна. Өчигдөр Авлигын эсрэг үндэсний чуулган дээр Улсын Их Хурлын дарга дээр авлигын барьцааг ард түмэн төлдөг гээд маш үнэн үг хэлсэн. Энэ үгийн үнэнтэй өнөөдөр Монголын жирийн ард түмэн Монгол Улс тэр чигээрээ нүүр тулаад явж байна.

Би энэ Эрүүгийн хуульд нэмэлт, өөрчлөлт оруулах энэ хуулийн төсөлтэй нэлээн сайн танилцлаа. Яг тэр эдийн засгийн гэмт хэрэгтэй тэр дундаа авлигын гэмт хэрэгтэй албан тушаалын гэмт хэрэгтэй тэмцэх тал дээр ер нь дорвитой юм орж ирээгүй байна. 

Одоо Сингапур улсын хөгжсөн түүх бол авлигаас ангид байж чадсан. Авлигаас ангид байхад гол нөлөөлсөн зүйл нь гэвэл өгсөн авсан нь хоёулаа биш зөвхөн авсанд нь хариуцлага ноогдуулдаг болсон явдал нь энэ албан тушаалтнууд ширээн доор авлига авах явдлыг таслан зогсоож чадсан гэж ярьж байсан.

Бид өнөөдөр нэг л тийм дорвитой хатуухан арга хэмжээ авахгүй бол хэдийгээр бид 168 орноос 72-т орсон тоо жаахан буурсан гээд яриад байгаа хэр нь бодит байдал дээр эсрэгээр байгаа. 

Тийм учраас энэ одоогийн орж ирж байгаа Эрүүгийн хуульд нэмэлт, өөрчлөлт оруулах тухай энэ дээр яг авлигатай тэмцэх дээр ямар шинэ зүйл орж ирж байгаа вэ? Заалтыг нь чангатсан юм байна уу? Зүгээр хулгайн гэмт хэрэг гэдэг юм уу нэг тиймэрхүү жижиг сажиг юм дээр ялын юуг чангатгасан. Илүү  хүчтэй болгосон гээд яриад байгаа. 

Яг үнэн өнөөдөр Монголын нийгэмд нүүрлээд авлигатай тэмцэх эдийн засгийн гэмт хэрэгтэй албан тушаалтны авлигатай холбоотой гэмт хэрэгтэй тэмцэх тал дээр ямар шинэ заалт орж ирсэн бэ? Ямар ахиц үүн дээр тусгагдсан бэ гэдэг дээр бид тодорхой хариулт авахыг хүсэж байна. 

М.Энхболд: - Сайд хариулах уу? С.Бямбацогт сайдын микрофоныг өгье.

С.Бямбацогт: - М.Оюунчимэг гишүүний асуултад хариулъя. Авлига албан тушаалын гэмт хэрэгтэй холбоотой хуулийн заалтуудыг шинэчлэн найруулгын төсөлд нэлээн чангатгасан байсан түүнд ч гэсэн бас дутагдалтай зүйлүүдийг сайжруулж илүү ялын бодлогыг чангатгаж оруулж ирж байгаа. 

Тухайлбал энэ төрлийн гэмт хэрэг үйлдсэн этгээдүүдэд шинэчилсэн найруулга 1-5 жилийн ял эдлүүлэхээр заасан бол 2-6 жил гэж оруулсан байгаа. Эрх хасах ялыг 2 хүртэл хугацаагаар гэсэн бол үүнийг 2-5 жил хүртэл хугацаагаар гэж чангатгаж оруулсан байгаа.


Мөн сая таны ярьж байгаа зөвхөн авлига авсныг шийтгэдэг байя, авлага өгснийг нь шийтгэдэггүй байя гэсэн заалт бол энэ хуульд байгаа. Гэхдээ энэ бас тийм тодорхойгүй байгаа. Та сая бас олон улсын жишиг ярьж байна. Сингапур Улс жишээ нь авлага авсныг шийтгэдэг, өгснийг шийтгэдэггүй.

Энэ дээр бас тодорхой тохиолдолд нарийвчилж өгөхгүй бол бас болохгүй байгаа. Бид шинэчилсэн нэмэлт, өөрчлөлт оруулахдаа үүн дээр бол авлига өгсөн тохиолдлыг бас харьцуулж ялгаж үзэж байгаа. Үнэхээр аргагүй байдалд ороод гарцаагүй шахалт дарамтын улмаас ажлаа бүтээхийн тулд тодорхой албан тушаалтанд авлига өгсөн бол тэр авлига өгсөн этгээдийг өршөөнө. Гэмт хэрэгт тооцохгүй.


Зохион байгуулалтайгаар хэн нэгэн төрийн албан хаагчийг, улс төрийн албан тушаалтныг зохион байгуулалттайгаар гэмт хэрэгт холбогдуулах үүднээс зохион байгуулж зориудаар авлига зохион байгуулж, авлига өгсөн тохиолдолд тэр авлига өгснийг хариуцлага тооцно гэдэг байдлаар ялгаж оруулж ирж байгаа. 


Тэгэхгүй бол бас хүнийг хэлмэгдүүлэх, гүтгэх, түүнээс болоод асуудалд холбогдуулах асуудал үүсэж болзошгүй. Тийм учраас үүнийг ингэж ялгаж зааглаж аргагүй байдалд орсон ажлаа бүтээхийн тулд шахалт дарамтын улмаас авлига өгсөн этгээдийг бол гэмт хэрэгт тооцохгүй гэдгээр ялгаж ангилж оруулж ирж байгаа.


М.Энхболд: - М.Оюунчимэг гишүүнд 1 минут өгье.

М.Оюунчимэг: - Таны болгоомжилж байгааг бол би ойлгож байна. Японы Сангийн сайд бас яг ийм асуудлаас болоод 5000-хан иений юунаас болоод албан тушаалаасаа огцорсон гээд жишээ байсан. 


Гэхдээ бид өнөөдөр яг авлигын энэ бодит байдал, авлига авч байгаа балан тушаалтны энэ хариуцлагагүй байгаа байдлыг халахын тулд ямар нэгэн зоригтой шийдэмгий юм хийх хэрэгтэй. Үүнийг уншаад үзэхэд өгсөн хүн мэдээж би С.Бямбацогт сайдад авлига өгсөн гэж ярихгүй. Намайг энэ дарамталсан гэж хэлэхгүй. 


Тийм учраас үүн дээр тодорхой ямар нэгэн заалт зааглаж өгөөд мэдээж би энэ цагдаагийнхан хууль шүүхийн байгууллагынхантай энэ асуудлаар уулзсан чинь манайхан бас хүн муутай бие биеэ чадах гээд ингэх магадлал өндөр байдаг гээд ярьж байна лээ.

Тэгээд хүлээгээд байвал энэ цаашаа яваад байна. Тэгэхээр ямар нэгэн байдлаар үүн дээр өөрчлөлт хийх хэрэгтэй. Энэ заалтаас харж байхад зүгээр өгсөн хүн сайн дураараа ирж хэлүүл ялаас чөлөөлөгдөнө энд харгалзаж үзнэ гэсэн байгаа. Мэдээж тийм тохиолдол гарахгүй.


Тэгэхээр үүн дээр бид нэгэнт Эрүүгийн хуульд нэмэлт, өөрчлөлт оруулах гэж байгаа бол яг энэ асуудал дээр ялангуяа албан тушаалтан … /минут дуусав/

М.Энхболд: - Тодруулга өгөх үү? С.Бямбацогт сайд.

С.Бямбацогт: - Одоо 7 сарын 01-нээс үйлчлэх гэж байгаа Эрүүгийн хуулийн шинэчилсэн найруулга дээр таны хэлсэн заалт байж байгаа. Өгснийг ерөөсөө шийтгэхгүй гэсэн заалт. Хэрэв бидний оруулж байгаа нэмэлт, өөрчлөлт хангалттай биш байна ер нь бол тэгж ялгах шаардлагагүй гэж үзэх юм бол дэмжигдэхгүй байхад яг тухайн зүйл заалт дээр тэгэхэд бол таны хэлж байгаа томьёоллоор явах бололцоотой. 


Тийм болохоор хэлэлцүүлгийн явцад үүнийг бол бас өөрчлөөд явах бол бололцоотой.

М.Энхболд: - О.Баасанхүү гишүүн асуултаа тавья.

О.Баасанхүү: - 1995 оны Эрүүгийн хууль дээр яг наад 7 сарын 01-нээс мөрдөгдөх гэж яриад байгаа тэр авлига өгснийг нь шийтгэдэггүй байсан юм. Болохгүй байдаг юм. 2002 он хүртэл хараад ямар ч үр дүнгүй учраас өгсөн, авсан, зуучилсан бүгд шийтгэдэг болгосон.


Тэр нь ч зөв шүү дээ. Аргагүй байдалд орж авлига өгнө гэж юу байх вэ дээ. Насанд хүрсэн хүнийг жишээ нь уруу татаж архи уулгалаа гэдэг шиг л юм яриад байгаа байхгүй юу. Гэмт хэрэг хийх үү үгүй юу гэдэг чинь хүн шууд болон шууд бус санаатай байдаг. Тэр утгаараа бол энэ бол шууд санаатай л үйлдэл. 


Тэгэхээр шууд санаатай үйлдлийг өршөөе гэж явдаг нь буруу шүү. Тийм учраас гэмт хэргийг өдөөгөөгүй бол авлига өгөөгүй бол цаашаа юу ч болохгүй шүү дээ. Гал тавиагүй бол гал түймэр гарахгүй биз дээ. Оч үсрээгүй бол гал гарахгүй гэж байгаа.


Тийм учраас энэ бол бүгдийг нь шийтгэх нь зөв шүү гэдгийг 1 дүгээрт хэлмээр байна.


2 дугаарт би энэ за яах вэ авлига албан тушаал яах вэ орон байрны хулгай бүр хэрээс хэтэрлээ. Халаасны хулгай бүр баларч байна. Гамшгийн хэмжээнд гэж хэлж бараг болох гээд байна. Энэ дээр ял шийтгэл хэрхэн орж байгаа вэ гэдгээ надад бас нэг тодорхой тайлбарлаж өгөөч.


Өмнө бид нар өмнөх парламентаар бид нар бас хуульчид бол нэлээн эсэргүүцээд бид нар яриад ерөөсөө энэ олигтой хууль батлуулж чадаагүй юм. 7 хоногийн хугацаанд баривчлахгүй гэдэг нь зөв. Жишээлбэл та тэр залилангийн нэг жишээ татаад байна. Залилуулж байгаа хүн нь бас яг ний нуугүй хэлэхэд өөрийнхөө арчаагүйгээр болоод залилуулсан байдаг юм. 


Хүнийг жишээлбэл тодорхой эрх авч өгөөрэй гээд нөгөөх нь найз гэдэг юм уу хамаатнаасаа би тусгай эрх авч өгнө гээд худлаа хэлээд мөнгө аваад зугтаадаг. Тэгээд үнэхээр тэр цаашаа өгсөн бол өөр гэмт хэрэг. Өгөөгүйн төлөө залилсан болоод шоронд сууж байгаа. Виз гаргаж өгнө гээд Америкийн элчин биш хүнд мөнгө өгөөд нөгөөх хүнээ залилууллаа гээд явдаг.


Тэгэхээр таныхаар бол юу гэдэг алдсан хүн 10 тамтай юм чинь мэдээж тэр алдсан хүмүүсийн зөв. Одоо авсан хүний буруу болгох гээд байна. Тэгэхээр ядаж энэ нөгөө нэг алдаад байдаг хүмүүсийг яаж хариуцлагажуулах юм бэ? Би энэ залилангийн хэргээр орж байгаа хүмүүсийн бараг 80, 90 хувь нь тодорхой эрх бүхий байгууллагын хүн биш зүгээр нэг хүмүүсийг очоод итгэсэндээ гэж хэлээд ингээд явсан.


Гэр бүлийн миний мэдэж байгаагаар 64, 67-тай хоёр өвгөн, эмгэн хоёр шоронд хоригдож байгаа. 11 жилийн ял авсан. 10-хан сая төгрөг авсан. Тэр 10 сая нь юу вэ гэхээр виз өгөөгүй, бариагүй гэдгээр эхнэр, нөхөр хоёр ингээд чанга дэглэмтэй хоригдож байна. 


Тэгэхээр ийм бас нэг юм байгаад байгаа юм. Энд бас субьектив талуудыг нь харах ёстой гэж би ойлгоод байгаа шүү. 


Дээрээс нь би өмнө нь асууж байгаад яаж чадаагүй байсан. Хүүхдийн эсрэг гэмт хэргүүд дээр яаж оруулж байгаа бэ? Өмнө нь тэр хүчингийн хэргүүд дээр бол маш хөнгөн байсан. Энэ дээр тодорхой авмаар байна.


Жишээлбэл хууль бус үрчлэх гэдгийг гэмт хэрэг биш болгосон байсан. Хууль бусаар үрчлэх гэдэг чинь том гэмт хэрэг. Мөрийтэй тоглох гэмт хэрэг биш гээд орсон байсан. Одоо Казиногийн хууль гаргаж байгаа юм чинь мөрийтэй тоглож болно гэвэл энэ далд мөрийтэй тоглоомоор энэ чинь модоо барьж байгаа айлууд байна.


Манай Эрдэнэтэд хүртэл тийм газар байна гээд ингээд яриад байгаа. Сая буу зэвсэг хүртэл хүмүүс гаргаад бөөн юм болсон биз дээ. Иймэрхүү нөхцөл байдлуудыг яах вэ? 


Хар тархи дээр яаж шийдэж байгаа вэ? Хар тамхины зүйлчлэл бол маш хөнгөн байсан даа. Одоо ингээд сая өнөөдөр шүүхийн шийдвэр энэ тэрийг харахад бол ерөөсөө энэ чинь хар тамхи л бол хар тамхи. Нэг хүнийг алах бол нэг л хүн үхнэ. Хар тамхи бол нийт үндэстнийг устгана гээд хамгийн хатуу ял байдаг.

Манайд энэ дээр бол ерөөсөө юу гэдэг юм хэрэглэсэн юм чинь хамаагүй зарсан бол аюултай гээд ийм балай юм яваад байх юм. Хэрэглэнэ үү, зарна уу бүгд адилхан маш өндөр ял өгч болдоггүй юм уу? Ялын ийм хатуу бодлого яагаад орж ирээгүй юм бэ гэдгийг би үзэл баримтлалаас чинь асуумаар байна. Баярлалаа.


М.Энхболд: - С.Бямбацогт сайд хариулъя.

С.Бямбацогт: - Хулгайтай холбоотой асуудал ярьж байна. Тэгээд хулгайн гэмт хэргийг шинэчилсэн найруулгын төсөлд хулгайлах гэмт хэрэг үйлдсэн бол 7 хоногоос 5 жил хүртэл хугацаагаар зорчих эрхийг хязгаарлах эсхүл 7 хоногоос 5 жил хүртэл хугацаагаар хорих ял шийтгэнэ гэж орсон байсан. 


Үүнийг бас өөрчилж байгаа. Зорчих эрхийн хязгаарлах хууль маань яг өнөөдөр бол энэ ял бол хэрэгжих бололцоо хариуцлага бол хэрэгжих бололцоо боломж тун бага байгаа учраас үүнийг тусгайлсан журмаар зохицуулна. Үүнтэй холбоотойгоор нийтэд тустай ажил хийлгэх 240-720 цагийн нийтэд тустай ажил хийлгэх ял эдлүүлэх дээрээс нь 6 сараас 5 жил хүртэл хугацаагаар хорин ял эдлүүлэх ийм байдлаар орж ирж байгаа.


Хулгайг бол урд нь гэмт хэрэгт тооцох, тооцохгүй гээд асуудлууд үүсдэг байсан нэлээн маргадаг байсан одоо бол хулгайг гэмт хэрэгт тооцно. Ямар нэгэн хохирлын хэмжээ шаардахгүйгээр гэмт хэрэгт тооцохоор ийм байдлаар орж ирж байгаа.


Тэгэхээр таны ярьж байгаа халаасны хулгай, энэ асуудлууд гэмт хэрэгт тооцогдоод хариуцлага нь сая миний хэлсэн санкцуудаар явагдана гэдгийг танд бас хэлье.


Залилантай холбоотой асуудал дээр 7 сарын 01-нээс үйлчилж байгаа хуульд маань бол залилангийн гэмт хэрэг үйлдээ хохирлоо барагдуулсан тохиолдолд түүнийг гэмт хэрэгт тооцохгүй байхаар ийм заалт орсон байгаа. Өөрөөр хэлэх юм бол ерөөсөө Монгол Улсад өнөөдөр залилангийн гэмт хэрэг нэлээн газар авсан.


Тэгээд нэгийг залилаад нэлээн асуудал үүсдэг. 2 жил явдаг, 3 жил явдаг шүүх гээд давж заалдаад асуудлыг шүүхийн шийдвэр гээд. Ингэж явж байгаад эцэстээ ял эдлэх болохоор нөгөө нөхрийг залилаад хохирлоо барагдуулдаг. Ийм байдлаар эх захгүй залилан хийгчид маань яваад байх ийм цоорхой гараад байгаа учраас энэ залилангийн гэмт хэргийг бас  шийдэх ёстой. 


Үүнийг ялын бодлогыг үйлдлээр нь ялын бодлогод тодорхой зүйл заалтаар нь оруулж өгч байгаа. Мэдээж таны хэлж байгаа тэр өөрсдийнхөө буруугаас бол залилуулдаг гэж. Тэр асуудал дээр бол мэдээж залилуулсан этгээдийн үйлдлийг нь бас мөрдөн шалгах үйл ажиллагаа явуулж байж буруутайг нь бас тогтооно. Ийм байдлаар хуульд тодорхой зохицуулалтууд орсон байгаа гэдгийг бас танд хэлье. 


Хар тамхитай холбоотой асуудал дээр бол бая ялын бодлого бас чангарч байгаа. Энэ дээр тодорхой зохицуулалтууд нарийвчилж оруулж байгаа. Үүн дээр зөөллөсөн зүйл бол байхгүй байгаа гэдгийг танд бас хэлье.

Хүүхдийн эсрэг гэмт хэрэг бол бие даасан урд нь бол байхгүй байсан. Одоо бол энд бол бие даасан бүлэг болж орж ирж байгаа. Энэ талаар манай ажлын хэсэг бас нэмээд тодруулаад хариулъя.


М.Энхболд: - Ц.Даваасүрэн гишүүн. Ц.Даваасүрэн гишүүн жаахан хүлээж байгаарай. О.Баасанхүү гишүүн тодруулъя гэнэ. Тэгээд 1 минут өгье. Дараа нь асууя. О.Баасанхүүг хүндэтгэж байна Ц.Даваасүрэн гишүүн. 


О.Баасанхүү: - Баярлалаа. Тэр өмнөх хууль дээр бас нөгөө ял тохиролцох гээд нэлээн маргаантай юм байсан. Түүнийг бас хэрхэн зохицуулж байгаа вэ? Өөрөөр хэлэх юм бол гэм буруугаа зөвшөөрөх юм бол оногдуулах ялын тодорхой хувиа юу гэдэг юм тохирч ял тохирч шийднэ гэсэн тийм сонин ойлголт ерөнхийдөө хууль дээр орж ирж байсан.


Дээрээс нь хамгийн сонирхолтой нь юу вэ гэхээр өмнө нь бол объектив тал, субьектив тал гээд иймэрхүү байдаг нь бүр болиулаад хэрэг хийсэн л бол хүнд, хөнгөн, хүндэвтэр гэхгүй ерөөсөө шийтгэл хүлээлгэдэг байсан. 


Одоо тэр хохирлын хэмжээг бас ингэж тодорхой зааж өгч байгаа юу? Хөнгөн, хүндэвтэр, хүнд гэх мэт зааж өгч байгаа гэж асуух гэсэн юм.


М.Энхболд: - Ажлын хэсэг 2 дугаар индэр. Б.Энхбаяр сайд хариулах уу, хэн хариулах вэ? 2 дугаар индэр.


Б.Энхбаяр: - О.Баасанхүү гишүүний асуултад хариулъя. Тэгэхээр 2015 онд батлагдсан Эрүүгийн хууль дээр яг таны асууж байгаа ял наймаалцах боломжийг бас олгосон ийм заалт бол туссан байсан. Өөрөөр хэлбэл заавал хохирогчтой эвлэрсэн байхыг шаардахаар ингэж туссан байсан.


Тэгэхээр хохирогч бол бас ямар ч нөхцөл байдал тулгаж болно. Хохирлын хэмжээг ямраар ч тавиад тэгээд заавал энэ хохирлоо барагдуул гээд тулгах ийм нөхцөл байдал бас байсан. Тийм учраас бол заавал хохирогчтой эвлэрсэн байхыг бол тохирсон байхыг бол шаардахааргүй болгож нэмэлт, өөрчлөлтийг оруулж ирж байгаа. 


Харин хохирлоо тэр барагдуулах хохирогчийн зөрчигдсөн хэргийг сэргээх үүргээ бас төр хүлээж байгаа. Тэр хохирлоо барагдуулсан байдлыг нь бол ял хөнгөрүүлэх нөхцөл байдалд бол тодотгож бичиж ингээд хохирлоо барагдуулах юм бол тэнсэх хорих ялын хэмжээг нь бас багасгаж авч үзэх тэр уян хатан нөхцөлийг бол шигтгэж тусгасан байгаа.

М.Энхболд: - Ц.Даваасүрэн гишүүн асуултаа асууя. 2 дугаар индрийн арын хөшгийг буулгаарай ажлын хэсгийнхний.

Ц.Даваасүрэн: - Би энэ хууль дээр ингэж ойлгоод байгаа. Нөгөө бид нарын саяхан буцаасан Эрүүгийн хуулийн шинэчилсэн найруулга тэгээд Зөрчлийн хууль энэ тэр бол одоо ингээд байхгүй болж байгаа.


Хуучин Эрүүгийн хууль дээрээ бол холбогдох шаардлагатай нэмэлт, өөрчлөлтийг хийгээд орж байна гэж ингэж ойлгож байгаа нь зөв үү гэж.


Энэ сая буцдаг хууль дээр компани дээр эрүү үүсэх тухай заалт байсан. Энэ бол их ноцтой эд юм шиг байгаа юм. Жишээлбэл мөнгөтэй эрх мэдэлтэй хүмүүс бол бас нэг мултраад гарах, прокурор сонголтоо хандах гэдэг юм уу ялангуяа хуулийн байгууллага нь тийм боломж олгож мэдэхээр ёс суртахуун муутай манайх шиг орны хувьд энэ асуудал яг юу гэж үзэв гэж.


Бас нэг ийм асуудал байсан. Ингээд орлогоо нуусан татвараас зайлсхийсэн хууль бус аргаар мөнгө олсон гэдэг чинь уг нь оффшортонгуудыг хамарна. Ийм заалтууд нь байна уу, байхгүй байна уу? 


Онц ноцтойгоор хүнийг гүтгэхийг зөрчил гэж үзээд байсан. Би зүгээр сая ингээд С.Зоригийн хэрэг гээд нэг юм яваад байна. Хүн буудах энэ хоёр дээр энэ ноцтойгоор хүн буудах, цаазаар авах гэдэг юм уу энэ дээр та нар юу гэж үзсэн бэ гэж.


Ингээд цаазаар авахаа байгаад хэрэг тохоод суугаад байх уу? Хаана хамаагүй хэргийг аваачаад. Нөгөөх нь ял нэмээд нэмэр байхгүй. Яах юм бэ хамгийн дээд талын ял авсан юм чинь. Түүн дээрээ баахан ял нэмээд байдаг. 


Нөгөөх нь яах вэ цайрсан амьтан юм чинь. Бүгдийг хүлээгээд байдаг. Энэ асуудлыг та нар юу гэж үзсэн бэ? Цаазаар авах. Тэгээд нөгөөх нь яах юм бэ ноц ноцтойгоор хүнийг хүн амины хэрэгтэй холбоотой гүтгэсэн байсан ч тэр үед чинь эрүүгийн хэрэг гэсэн ийм заалт явж байсан. 

Тэгээд ирэхээр бол энэ маш замбараагүй нөхцөл байдал бий болохоо ийм хууль байсан юм. Энэ тал дээр та бүгд маань яаж хандаж оруулж ирсэн бэ? Зүгээр энэ нэлээн тулгуу явсан учраас би бүрэн төгс харж амжсангүй. 


Тэгээд саяын миний хэлсэн зүйлүүд дээр би тодруулаад тэгээд лавлая. 

М.Энхболд: - С.Бямбацогт сайд хариулъя.

С.Бямбацогт: - Хуулийн энэ шинэчилсэн найруулга 2017 оны 7 дугаар сарын 01-нээс үйлчлэхээр Эрүүгийн хуулийн болон Зөрчлийн хуулийн шинэчилсэн найруулга үйлчлэхээр ийм хууль бид нар баталсан байгаа. Тэр хууль үйлчилж эхлэхтэй холбогдуулаад бид нар тэр хууль дээр нэмэлт, өөрчлөлт хийж байгаа.


Өөрөөр хэлэх юм бол одоо үйлчилж байгаа Эрүүгийн хууль дээр биш 2002 онд батлагдсан биш. 2015 онд бидний баталсан 2016 оны 9 сарын 01-нээс үйлчлэх ёстой байж байгаад бид нар 2017 оны 7 сарын 01 болгож өөрчилсөн хууль дээр шинэчилсэн найруулга хийж байгаа.


Энд шинэчилсэн найруулга хийх нэлээн шаардлага байсан. Тэр шаардлагын дагуу шинэчилсэн найруулгуудыг хийж байгаа гэдгийг танд хэлье.


Дээрээс нь тэр хуулийн этгээдүүдэд хариуцлага хүлээлгэх асуудал бол байж байгаа. Хуулийн этгээдэд. Зөвхөн шинэчилсэн найруулгын Эрүүгийн хуулийн шинэчилсэн найруулга зөвхөн хуулийн этгээдэд эрүүгийн хариуцлага хүлээлгэх байсан. Гэхдээ маш олон төрлийн гэмт хэрэг дээр хуулийн этгээд хүлээхээр байсан бол үүнийг хуулийн этгээд дээр эрүүгийн хариуцлага хүлээлгэх гэмт хэргийн зүйл ангийг цөөлөөд нөгөө талдаа хуулийн этгээд болон холбогдох албан тушаалтан дээр бас эрүүгийн хариуцлага хүлээлгэх аль, аль дээр нь ийм байдлаар хуулийн хийдэл үүсгэхгүйн үүднээс ийм байдлаар оруулж ирж байгаа.


Манай ажлын хэсэг бас нэмээд яг тодорхой бас хариултыг нь өгөөрэй гэдгийг хэлье. 

Татвар төлөхөөс зайлсхийх гэмт хэрэг бол энэ шинэчилсэн найруулгын төсөлд бол байж байгаа. Үүнийг бол бид нар илүү тодруулж, илүү нарийвчилж өгсөн байгаа. Үүнийг бол тэгэхгүй бол их ерөнхий байдлаар орсон. Үүгээрээ бас хүнийг хэлмэгдүүлэх, нөгөө талдаа ял завших ийм бололцоо олгох байсан учраас үүнийг бол маш нарийвчилж тодорхой болгож өгсөн гэдгийг энд хэлье.


Гүтгэх асуудал ерөнхийдөө Зөрчлийн хуульд гэмт хэрэг биш гэж явж байгаа. Зөвхөн сонгуулийн үеэр гүтгэх тийм үү энэ нь эрүүгийн хэрэгт тооцогдоно. Бусад гүтгэх гэмт хэргүүд бол Зөрчлийн тухай хууль орсон ийм заалттай байгаа гэдгийг танд хэлье гэж бодож байна.

Цаазаар авах ялтай холбоотой асуудал дээр цаазаар авах ялыг бид нар өгөхгүй нэлээн удсан. Хуульдаа бол байж байгаа. Гэхдээ үүнтэй холбоотойгоор бид нар олон улсын гэрээ конвенцид нэгдсэн. Хуульд байхгүй цаазаар авах ял. Түүнтэй холбоотойгоор хугацаатай хорих хугацаагүй хорих гэж байж байгаа. Үндсэндээ цаазаар авах ялын оронд бид нар хугацаагүй хорих ял буюу 25 жилийн ял эдлүүлэх ийм хууль хэрэглэж байгаа.


Нэгэнт олон улсын гэрээнд нэгдээд бид нар үүрэг хүлээсэн учраас дахиад цаазаар авах ялыг сэргээх тийм бололцоо боломж бол байхгүй байх. Ажлын хэсэг нэмээд хариулах уу?


М.Энхболд: - 2 дугаар индэр.

Б.Энхбаяр: - Ц.Даваасүрэн гишүүний асуултад хариулъя. Сая хэлсэнчлэн сайдын хэлсэнчлэн гүтгэх асуудал бол 2015 онд Зөрчлийн хуулиар зохицуулагдахаар шийдвэрлэгдсэн байсан. Гэхдээ энэ бол сонгуулийн үеэр илт худал мэдээлэл тараах буюу сонгуулийн үеэр нэр дэвшиж байгаа хүмүүсийг гүтгэх, худал мэдээлэл тараасан асуудлыг бол эрүүгийн хэрэгт тооцож 14.8 дээр бол зохицуулагдсан. 


Мөн яг тухайлсан таны асууж байгаа тодорхой хэрэг хянан шийдвэрлэх ажиллагааны эсрэг явцад бусдыг гэмт хэрэгт гүтгэсэн ийм үйлдэл бол 21.2-т худал мэдээлэх гээд гэрч хохирогч мөрдөн шалгах ажиллагааны үед бол тодорхой гэмт хэрэгт үйлдсэн гэж мэдүүлэх худал мэдээлэл өгсөн гүтгэсэн үйлдэлд бол 1-5 жилийн хугацаагаар хорих ял шийтгэх энэ хариуцлагын зохицуулалт бол хэвээр байгаа.


Татвар төлөхөөс зайлсхийх гэмт хэргийн хувьд бол 2015 оны хуульд бол нэлээн учир дутагдалтай бас томьёологдсон байсан. Өөрөөр хэлбэл тодорхой хэмжээнээс илүү их хэмжээ буюу 50 сая төгрөгөөс дээш татвар төлөөгүй бол эрүүгийн хариуцлага ноогдуулна гээд ингээд заасан байсан.


Энэ бол Үндсэн хуулийн зарчимтай бас нийцэхгүй байгаа. Өөрөөр хэлбэл жижиг компаниудын хувьд бол эрүүгийн хариуцлага тооцохгүй, томоохон компаниудын хувьд бол эрүүгийн хариуцлага тооцно гээд хөрөнгө чинээгээр нь ялгавартай ийм хууль зүйн үйлчлэл бол 1 дүгээрт гаргасан ийм зохицуулалт болсон байсан.


2 дугаарт бол ер нь олон улсын эрүүгийн эрх зүйн онол жишигт бол эдийн засгийн нөхцөл байдал тодорхой байгалийн давагдашгүй хүчин зүйл, гээд ямар ч хүчин шалтгаанаар бол татвараа төлж чадахгүй хугацаанд нь төлж чадахгүй ийм нөхцөл байдал бол орж болдог. Бизнес бол бүх бизнес бол эрсдэлтэй байдаг.


Татвараа төлөөгүй үйлдэл нь бол гэмт хэрэг биш. Энэ төлөхөөс зайлсхийж байгаа нуун дарагдуулж байгаа бичиг баримт бүрдүүлж байгаа тодорхой ийм хууль бус гэмт үйлдлүүд гаргаж байгаа үйлдлийг бол гэмт хэрэгт тооцож зохицуулдаг.


Тийм учраас бол Эрүүгийн хуулийн шинэчилсэн найруулгын төсөл дээр бол үүнийг бол тодруулж гэм буруутай үйлдлийн шинжүүдийг нь нэмж тодруулж ингэж зохицуулж оруулж ирж байгаа.

М.Энхболд: - Ц.Даваасүрэн гишүүн тодруулъя 1 минут.

Ц.Даваасүрэн: - Хуулийн этгээд дээр бид нар хэлэлцүүлгийн явцад анхаараарай. Ял завших чадалтай нь мултардаг ийм юм болох вий гэж. Энэ гүтгэх онц ноцтойгоор гүтгэх асуудал бол зөрчил байж болохгүй байгаа юм даа. Энэ ер нь маш ноцтой эд шүү.


Насаараа хоригдох ял аваад дуртайгаа гүтгээд сууж байдаг баагий гарч ирнэ. Гараад ирсэн ч явж л байна. Тэгэхээр энэ зүгээр нэг жишээ. Тэр гүтгэнэ онц ноцтойгоор гүтгэнэ гэдэг чинь яагаад бусад улс орнуудад ингээд эрүүгийн гэмт хэрэг байдгийг бол энэ чинь өөрөө нийгмийн эмх замбараагүй байдал үзэл ядалт тогтворгүй байдал бий болгодог учраас энэ гүтгэлгийн асуудал чинь Эрүүгийн хуулийнхаа хүрээнд батгаж явдаг юм.


Иймэрхүү юмнууд дээр анхаараарай. Энэ нэг ньюлиберализм гээд яриад байна. Жижиг буурай орнуудыг ингээд хүч чадалгүй болгох төрийг сулруулах хоорондоо үзэлцдэг байлгах гэдэг юмны чинь нэг зэвсэг гэж байгаа. Тийм учраас энэ дээр нэлээн нухацтай хандах шаардлага бол байгаа шүү. 


М.Энхболд: - Д.Сарангэрэл гишүүн асуултаа тавья.

Д.Сарангэрэл: - 2016 оны 9 дүгээр сарын 01-нээс хэрэгжиж эхлэх байсан Эрүүгийн хууль, Зөрчлийн хуулийг хойшлуулж нэмэлт, өөрчлөлт оруулж байгааг бол зөв зүйтэй гэж дэмжиж байгаа. Би тэгээд нэмэлт, өөрчлөлтийг нэлээн тийм амьдралд нийцсэн байдлаар орж ирж байгаа гэж итгэж байгаа.


Тэдгээрийн дотор бол Ц.Нямдорж гишүүн бид хоёр өнгөрсөн парламентаар нэлээн их ярьсан эмч нартайгаа холбоотой 15.1 байж байгаа. Эмчийн үйл ажиллагаатай холбоотой 15.1 дүгээр заалтад бол эмчлэх эрхийг нь 1-3 жил хасах, 20-80 сая төгрөгөөр торгох, 8 жил хүртэл хорих ийм дэлхий нийтэд байхгүй ийм жишигтэй заалтыг бол суулгаж өгсөн.


Энэ нь бол бас энэ Эрүүгийн хуулийг татаж авч өөрчлөх нэг шалтгаан болсон юм байгаа юм. Энэ байдлыг яаж зассан бэ гэдгийг би тодорхой хариулт авахыг хүсэж байна.


2 дугаар Гэр бүлийн хүчирхийлэлтэй тэмцэх тухай хууль бол энэ Эрүүгийн хуулийн бас санкцтай холбоотойгоор нэлээн өөрчлөгдөх учиртай. Гэр бүлийн хүчирхийлэлтэй холбоотойгоор Эрүүгийн хуульд хариуцлагын ямар санкцууд орсон бэ гэдгийг тодруулахыг хүсэж байна.


3 дугаарт нь сая үндсэндээ Ц.Даваасүрэн гишүүн маань хөндлөө. Би гэхдээ өнгөрсөн парламентын үед аж ахуйн нэгжүүдийг энэ Эрүүгийн хуулиар нэлээн дарамталсан. Олон мянган аж ахуйн нэгжид эрүү үүсгэсэн. Тэр нь болохоор зэрэг татвартай, НӨТ-тай, нийгмийн даатгалын шимтгэлийн төлбөртэй холбоотойгоор бол 3000 гаруй аж ахуйн нэгжид эрүү үүсгэсэн байдаг. Энэ бол өнгөрсөн эдийн засгийн хүндрэлтэй нөхцөлд одоогийн хүндрэлтэй нөхцөлд ч гэсэн аж ахуйн нэгжүүдэд маш том дарамт болсон.


Үүнийг бол ялгаж салгаж байгааг би бас Б.Энхбаяр дэд сайдыг энэ чиглэлээр дахиад тодорхой хариулт өгөөч гэж хүсэж байна.


4 дэх асуудлын тухайд энэ гүтгэхтэй холбоотой заалт. Өнгөрсөн 4 жил бол хэвлэл мэдээллийн хэрэгслийн хувьд бол халтай 4 жил байсан гэж манай хэвлэлийнхэн үздэг.


Нэг ээлтэй зүйл нь Эрүүгийн хуулийн гүтгэхтэй холбоотой нэр төр гутаасан гэхтэй холбоотой 110, 111 дүгээр заалтыг Зөрчлийн хуулиар шийддэг болгосон нь бол том дэвшил. Үүнийг бол харин манай Хууль зүйн яам би сайд маань бол манай ажлын хэсэг яг тэр чигээр нь оруулж ирсэнд талархалтай хандаж байгаа.


Энэ гүтгэхтэй холбоотой заалт чинь Монголын нийт иргэнд үйлчилж байгаа гэсэн мөртөө өнгөрсөн хугацаанд аваад үзэхээр бол зөвхөн сэтгүүл зүйн салбарт үйлчилсэн байдаг. 


Хөгжингүй оронд ер нь дэлхийн нийтэд одоо сэтгүүл зүйтэй холбоотой асуудлыг Эрүүгийн хуулиар шийдэхээ больсон. Иргэний хууль юм уу эсхүл мэргэжлийн байгууллагын түвшинд шийддэг ийм дэвшил рүү орсон. Манайд ч гэсэн ёс зүйн зөвлөл хэвлэлийн байгууллага байгуулагдсан. 9 хүний бүрэлдэхүүнтэй. Хэвлэл мэдээллийн байгууллагад ажилладаггүй 3 олон нийтэд хүлээн зөвшөөрөгдсөн 3 сэтгүүлч, төрийн бус байгууллагын 3 төлөөлөл, 3 хуульчийн төлөөлөлтэй.

Хэрэв Д.Сарангэрэл гэдэг сэтгүүлч улс төрч С.Бямбацогтыг гүтгэсэн байх юм бол тэр өдөр өдрийн сонин хэдэн хувиар хэвлэгдэж байна яг тэр тоогоор нь уучлал гуйх мэтийн ийм шийтгэлийг тооцдог болсон. Гэтэл бол бид нар энэ гүтгэхтэй холбоотой заалтыг сэргээе гэж ингэж ярьж байгаа нь бол би байж болохгүй зүйл гэж бодож байгаа.


Тэр дундаа сая энэ гүтгэхтэй холбоотой заалт Эрүүгийн хуулиар хэзээ шийдэгдэх вэ гэх юм бол Сонгуулийн хууль 14.8-д тусгасан гэж би С.Бямбацогт сайдын яриад сууж байгааг бол би ухралт гэж бодож байна. Энэ бол ингэж таарахгүй. 


Угаасаа мэргэжлийн байгууллага нь энэ чиглэлд ажиллаад орон даяар хэрэв таныг гүтгэсэн бол тэр телевизээрээ тэр сониныхоо нүүрээр уучлал гуйгаад няцаалтаа хийхээр ийм байхад заавал шоронд хийнэ гээд байгааг нь ерөөсөө буруу. 

Яагаад гэвэл энэ хэвлэлийн эрх чөлөө гэдэг чинь энд гүйгээд байгаа хэдэн сэтгүүлчийн эрх чөлөө биш байгаа юм. Энэ бол Монголын ард түмний эрх чөлөө юм байгаа юм. Энэ хэвлэл мэдээллийн байгууллага чинь ард түмний үнэнийг мэдэх эрх ашигт үйлчилж байгаа ийм салбар.


Тэгээд мэдээлэл өгсний төлөө шоронд хийнэ. Заавал Эрүүгийн хуулиар шийтгэнэ гэж байгаа энэ заалт чинь өөрөө буруу ухралт болж байна. Өчигдөр авлигын эсрэг үндэсний чуулган дээр Улсын Их Хурлын дарга том мэдэгдэл хийсэн. Эрэн сурвалжлах сэтгүүл зүй … /минут дуусав/

М.Энхболд: - Д.Сарангэрэл гишүүнд 1 минут.

Д.Сарангэрэл: - Өчигдөр тэр авлигын эсрэг үндэсний чуулган дээр хэлсэн М.Энхболд даргын үг миний өмнө байна. Бүх сэтгүүлчид үүнийг хэвлээд авсан байна лээ. Үнэхээр Монгол Улсын авлигатай тэмцэх 2 дахь 10 жилийн өнгийг тодорхойлсон. 


Авлигын хуулиар шийтгэгдсэн этгээд Монголын төрд дахин хөл тавихгүй. Дээр нь авлигатай бид нар хэвлэл мэдээллийн хүчээр тэр дундаа эрэн сурвалжлах сэтгүүл чиглэлээр бид нар тэмцэнэ. Бид нар бол хэвлэл мэдээллийн эрх чөлөөг хамгаална гээд мэдэгдэл хийсэн.


Энэ бол олны таашаалыг тэр дундаа 4 дэх засаглалынхны сэтгэлд нийцсэн хамтын тэмцэлд уриалсан ийм том мэдэгдэл болсон гэж би үзэж байгаа. Гэтэл өнөөдөр бид нар эсрэгээрээ сонгуулийн үеэр Эрүүгийн хуулиар хэвлэл мэдээллийнхнийг шийтгэнэ гээд сууж байж болохгүй. Тийм болохоор тэр 14.8-ыг би эргэж харах ёстой гэж бодож байна.


Өчүүхэн тийм завсрын тийм юм дээр тэгж хэрэггүй байхгүй юу. Уг нь бол том дэвшил хийж байгаа юм шиг мөртөө сонгуулийн үеэр бол сэтгүүлчийг заавал Эрүүгийн хуулиар шийтгэнэ гээд ингээд сууж байж болохгүй.

М.Энхболд: - С.Бямбацогт сайд хариулъя. 


С.Бямбацогт: - Д.Сарангэрэл гишүүний асуултад хариулъя. Одоо 7 сарын 01-нээс мөрдөх гэж байгаа Эрүүгийн хуульд эмч, эмнэлгийн ажилтнуудтай холбоотой нэлээн хүнд заалт орсон гээд эмч эрүүл мэндийн салбарынхан жагсаал цуглаан хийж нэлээн эсэргүүцэл илэрхийлж түүнийг та бид бас тухайн үедээ сөрөг хүчин цөөнх байхдаа сонсож Ц.Нямдорж гишүүн та бүхэн маань бас хууль санаачилж Эрүүгийн хуулийн нэмэлт, өөрчлөлтийг оруулж ирж байсан.


Энэ та бүгдийн санаачилж байсан энэ зохицуулах тодорхой хэмжээнд хохирогч эмч эмнэлгийн ажилтан аль алийг нь голыг нь олсон бас яг тухайн хариуцлагад нь тохирсон ял шийтгэл оногдуулах бодлогыг бид нар бас оруулж ирсэн. 


Өөрөөр хэлэх юм бол 7 сарын 01-нээс үйлчлэх хуульд эмнэлгийн мэргэжилтэй эмнэлгийн тусламж үйлчилгээ үзүүлэх хууль захиргааны хэм хэмжээний акт, хэлцлээр хүлээсэн үүргээ хүндэтгэсэн үзэх шалтгаангүйгээр биелүүлээгүй, зохих ёсоор биелүүлээгүйгээс хохирогчийн эрүүл мэндэд амь насанд хохирсон бол 1-3 жилээр эрх хасаад, 20-80 сая төгрөгөөр торгоод, 2-8 жилийн хорих ял онооно гэсэн заалттай байсан.


Үүнийг тодорхой хэмжээнд та бүгдийн санал, эмч, эмнэлгийн ажилтнуудын санал бодлыг сонссоны үндсэн дээр бид өөрчилсөн. 2-14 сая төгрөгөөр торгох, 6 сараас 3 жил хүртэл хугацаагаар хорих ял болгож хөнгөлсөн байгаа.

Өөрөөр хэлэх юм бол тодорхой хэмжээгээр эмч, эмнэлгийн ажилтнуудын санал бодол та бүгдийн бас санаачилсан асуудлыг бол тусгаж өгсөн байгаа гэдгийг бас танд хэлье. 


Гүтгэхтэй холбоотой асуудлыг түрүүн ярилаа. Одоо байж байгаа хуульдаа угаасаа ийм байж байгаа. 7 сарын 01-нээс үйлчлэх хуульдаа гүтгэх маань сонгуулийн үеэр гэмт хүн гүтгэх юм бол гэмт хэрэг гээд хуульдаа бичсэн байж байгаа. 14 дүгээр зүйлийн 8-нд.


Сонгуульд оролцож улс төрийн намуудын эвсэл нэр дэвшигчдийн нэр  хүндэд халдаж, илт худал мэдээлэл тараасан бол 451 нэгжээс 5400 нэгжтэй хэмжээний төгрөгөөр торгох, эсхүл 1 сараас 1 жил хугацаагаар хорих ял шийтгэнэ гээд орсон байгаа.


Үүнийг бид нар торгуулийн нэгжийг нь хөнгөлж өгч байгаа. Торгуулийн юуг нь. Үндсэндээ ийм заалт бол байж байгаа. Тийм болохоор шинээр бид нэмж оруулж ирээд хэвлэл мэдээллийн хэрэгслийн ял эдлүүлэх гээд байгаа зүйл бол байхгүй.


Гэхдээ би хэллээ. Зөвхөн сонгуулийн үеэр. Бусад үед бол хэвлэл мэдээллийн хэрэгслээр хүнийг гүтгэх доромжлох асуудал гарч байдаг. Энэ маань Зөрчлийн тухай хуулиар шийдэгдэнэ. Ер нь бол хүнийг гүтгэх доромжлох асуудлыг Зөрчлийн тухай хуулиар шийдээд бодитой хохирол учирсан бол хохирлыг нь барагдуулдаг ийм байхгүй бол эрүүгийн хариуцлага хүлээлгэх гээд явахаар нэлээд урт удаан хугацаанд асуудал үүсдэг эцэстээ хэрэг маргаан хохирсон гүтгүүлсэн этгээд нь өөрсдөө улам нэмэр дээрээ нэрмээс болдог энэ ийм асуудал гардаг учраас Зөрчлийн тухай хуулиар бодит хохирлыг нь шийддэг байх нь зөв гэдэг байдлаар Зөрчлийн тухай хуульд орсон байгаа.


Түрүүн ярьсан онц ноцтой хэрэгт хүн гүтгэх гээд. Гэмт хэрэгт хүн гүтгэх юм бол бас гэмт хэрэг. Хүнийг гэмт хэрэг үйлдсэн гэж гүтгэх юм бол бас эрүүгийн хариуцлага хүлээлгэхээр энэ Эрүүгийн хуульд бас байж байгаа. Энэ заалт нь хэвээр байгаа. Энэ бүгдийг юу гэдэг юм ерөнхийд нь нийтэд нь болж байна. Эсхүл ерөнхийд нь нийтэд нь болохгүй байна гэдэг байдлаар биш яг тухайн үйлдэл, тухайн гэмт хэргийн шинж чанар байдалтай нь уялдуулж ойлгох хэрэгтэй байх.


Тийм болохоор сонгуулийн үеэр гэдэг юм байж байгаа. Гэмт хэрэгт хүнийг гүтгэх юм бол эрүүгийн хариуцлага хүлээнэ гэж байгаа. Бусад тохиолдолд бол Зөрчлийн тухай хуулиар шийдэгдэнэ. 

Өмнөх хуульд ч 7 сарын 01-нээс үйлчлэх хуульд энэ байж байгаа. Энэ заалтын бид зөвхөн тэр торгуулийн нэгжтэй холбоотой заалтыг л хөндсөн байгаа.

М.Энхболд: - Л.Мөнхбаатар гишүүн асуултаа тавья.

Л.Мөнхбаатар: - 3 зүйлийг асууя. Өмнөх парламентаар батлагдаад өнгөрсөн 9 сарын 01-нээс хэрэгжих байсан Гэр бүлийн тухай хуулийг буцаасан. Үүнийг бол Хууль зүй, дотоод хэргийн яам ажлын хэсэг ажиллаад засаж сайжруулаад оруулж ирж байгаа гэж ойлгож байгаа.


Энэ Эрүүгийн хуульд хэр хэмжээний өөрчлөлт орсон бэ? Энэ Хууль тогтоомжийн хуулиар бол нийтдээ 50-иас дээш хувийн өөрчлөлт орох юм бол шинэчилсэн найруулга болдог. Үүнийг бол нэмэлт, өөрчлөлт гээд нэрлээ явж байгаа. 


Энэ өргөн барьсан төслийг үзэхээр бол нийтдээ энэ чинь 25 хуудас нэмэлт, өөрчлөлт байна л даа. Их томоохон өөрчлөлт гэсэн үг. Тэгэхээр энэ бол шинэчилсэн найруулга байна уу? Ийм учраас энд агуулга үг үсэг найруулга энэ зүйл заалтуудаа оролцуулаад Эрүүгийн хуулийн хэдэн зүйл хэсэг заалт хөндөгдсөн бэ гэдэг зүйлийг асууж байна.


2 дугаарт энэ танилцуулгаас үзэхээр бол хуулийн үзэл баримтлалыг хөндсөн хэмжээний ийм томоохон өөрчлөлтүүд бол хийгдээгүй гэсэн байна. Алдааг нь засах, боловсронгуй болгох шинжтэй өөрчлөлт хийсэн гэсэн байгаа юм.

Тэгэхээр энэ Засгийн газраас өргөн мэдүүлсэн энэ хуульд бас хамт явж байгаа л даа Зөрчлийн тухай хууль хамт явж байгаа. Зөрчлийн хуультайгаа уялдуулаад шинээр нэмсэн гэмт хэрэг бий юу, хассан бас гэмт хэргийн зүйл заалтууд байна уу гэсэн 2 дахь асуулт байна.


3 дахь зүйл бол би энэ ялын бодлогын талаар бас асуух гэсэн юм. Өмнөх батлагдсан байсан энэ хуулиар бол Эрүүгийн хуулийн тусгай ангид заасан бүх зүйл заалтаар бол бүгдэд нь хорих ял оноохоо байсан. Үнийг бол бид нар нэлээн багасгасан гэсэн ийм зүйлийг бол танилцуулга үзэл баримтлал дээр бичсэн байна. 


Тэгэхээр Эрүүгийн маань нэг зорилго бол гэмт хэргээс урьдчилан сэргийлэх ийм зорилготой ингэхдээ ямар зорилготой байгаа вэ гэхээр тодорхой гэмт хэрэг үйлдвэл хэдэн жилийн хорих ял онооно. Хүний амь нас бүрэлгэх юм бол тодорхой хугацаагаар хорино бүх насаар нь хорино цаазаар авна гэдэг юм уу ингээд энэ гэмт хэргээс урьдчилан сэргийлэх нөгөөтээгүүр энгийн үгээр хэлэх юм бол Эрүүгийн хуулийн бас нэг зорилго функц бол айлгах функц гэдэг юм уу тийм ээ ийм функц бол энгийн үгээр хэлэх юм бол ийм зүйл байдаг.


Энэ зүйл ер нь хэр хангагдсан бол. Ялын бодлогын хувьд ямархуу байр суурь барьсан бэ гэсэн ийм 3 зүйлийг тодруулж асууя.

М.Энхболд: - С.Бямбацогт сайд хариулъя. Түрүүн Д.Сарангэрэл гишүүн асуулттай хамт хариулна биз.


С.Бямбацогт: - 2015 онд батлагдсан хууль маань 2002 оны хуулийн үндсэн дээр шинэчилсэн найруулга хийгдсэн ийм хууль байсан. 2015 онд батлагдсан хууль дээр бид нар бас өнөөдөр яг цаг үеийн шаардлагаар тухайлбал нэмэлт, өөрчлөлт хийх ямар шаардлага гарсан бэ гэхээр 1 дүгээрт нь утга найруулга, нэр томьёог нь сайжруулах шаардлага гарсан.


Эрүүгийн хариуцлага гарцаагүй байх нөхцөлийг бүрдүүлэх шаардлага гарсан. Эдийн засгийн гэмт хэрэг, авлигын гэмт хэрэг, өмчлөх эрхийн гэмт хэргийн ялын бодлогыг чангаруулах ийм шаардлагатай гэж үзсэн.


7 хоногоос дээш хугацаатай нийтдээ үндсэндээ 440 заалтаар хорих ял эдлүүлэх ийм байсан бол үүнийг бид нар зайлшгүй тохиолдолд хорин эдлүүлэх, бусад тохиолдолд бол нийтэд тустай хөдөлмөр эрхлүүлэх гэх мэтээр аль болох хүн бүрийг гэмт хэрэг хүн бүрийн хорих гэдэг энэ бодлогоос бас татгалзах ийм шаардлага гарсан.

Ийм байдлаар тодорхой шаардлагуудын улмаас нэмэлт, өөрчлөлтийг оруулсан. Эрүүгийн хуулийн 2015 онд батлагдсан Эрүүгийн хуулийн шинэчилсэн найруулга маань 918 заалттай түүнээс 400 гаруй заалтад нь өөрчлөлт орсон. Өөрөөр хэлэх юм бол 40 орчим хувьд нь юу өөрчлөлт орж байгаа учраас бид нэмэлт, өөрчлөлт байдлаар оруулж ирж байгаа.


Ер нь бол 50-иас дээш хувьд нь өөрчлөлт орсон тохиолдолд юу шинэчилсэн найруулга болгох ийм байдаг. Тийм учраас бол шинэчилсэн найруулга хийх шаардлагагүй. Нэмэлт, өөрчлөлтийн төслийг бид оруулж ирсэн гэдгийг энд хэлье.


Зөрчлөөс эрүүгийн гэмт хэрэгт тооцсон бас тодорхой асуудлууд байж байгаа. Мөн эрүүгийн гэмт хэргээс зөрчилд тооцсон тодорхой заалтууд байж байгаа. Энэ дээр бол манай ажлын хэсгээс нэмээд хариулъя. Ялын бодлоготой холбоотой асуудал дээр түрүүн хэлсэн мэдээж гэмт хэргээс урьдчилан сэргийлэх ийм Эрүүгийн хууль нь бас бодлого агуулдаг.


Гэхдээ бид аль болох гэмт хэрэг үйлдсэн хүн шинж байдал, нөхцөл гэмт хэргээ ухаарсан байдал гэдэг юм уу олон учирсан хохирлын хэмжээ нийтэд аюултай байдал гэдгийг нь бүгдийг нь үзэж байж яг тухайн хүнд тохирсон ял шийтгэл оногдуулъя. 


Хүн бүрийг хорин ийм бодлого барих нь буруу байх гэдэг үүднээсээ 7 хоногийн хорих ялын хугацааг бол доод тал нь 6 сараас эхлүүлье. Тэр хүртэл 7 хоногийн хорих ялын оронд бид нар нийтэд тустай хөдөлмөр эрхлүүлэх, торгох бусад тийм үү ял шийтгэлийг эдлүүлэх ийм байдлаар тодорхой зохицуулалтуудыг хийж аль болох хорих ялаас татгалзах ийм бодлогыг шоронжуулах бодлогоос өөрөөр хэлэх юм бол татгалзах ийм бодлогыг бас оруулж ирсэн байгаа.

Ажлын хэсэг нэмээд хариулъя. Дээрээс нь Д.Сарангэрэл гишүүний үлдсэн асуултад хариулаарай. 


М.Энхболд: - 2 дугаар индрийн микрофон өгье.

Б.Энхбаяр: - Л.Мөнхбаатар гишүүний асуултад хариулъя. 2015 онд батлагдсан хуулиас зөрчлөөс эрүүгийн гэмт хэрэгт тооцсон 5 гэмт хэрэг байгаа. Энд бол шинэ бүтээл бүтээгдэхүүний загварын патент ашигтай загварын гэрчилгээ эзэмшигчийн эрхийг зөрчих, бараа тэмдэг эзэмшигч газар зүйл заалт хэрэглэгчийн эрхийг зөрчих, зохиогчийн эрх болон түүнд хамаарах эрхийг зөрчих үйлдлийг бол гэмт хэрэгт тооцохоор зөрчлөөс тооцохоор санал болгож байгаа.


Мөн хууль бусаар нийгмийн даатгалын нөхөн төлбөр авах. Нийгмийн даатгалын шимтгэл төлөхөөс зайлсхийх гэмт хэргийг бол гэмт хэрэгт тооцъё гэсэн ийм саналыг дэвшүүлж байгаа. 

2015 онд батлагдсан Эрүүгийн хуулиас зөрчилд тооцохоор заасан үйлдэл бол хүний эрүүл мэндэд санаатай халдах буюу 11.6 дугаар зүйлд байгаа. Яагаад гэхээр энэ бол бусдын бие махбодод гэмтэл учраагүй зүгээр халдсан энэ үйлдлийг бол зөрчилд тооцож шийдье гэсэн ийм саналыг дэвшүүлж байгаа.


Д.Сарангэрэл гишүүн түрүүн бас асуусан. 14.8 дугаар зүйлтэй холбоотой тэр татвар төлөхөөс зайлсхийхтэй холбоотой асуудал 18.3 дугаар зүйлтэй холбоотой асуудлыг бас тодруулж асуусан. Үнэхээр гишүүний асуусанчлан тэр 3000 аж ахуйн нэгжид тухайн үед бол эрүүгийн хэрэг үүсгэсэн. Бизнес эрхлэгчдийг нэлээн тийм хуулийн дарамтад оруулсан ийм үйлдэл гарсан.


Энэ маань өөрөөр эрх зүйн орчны зохицуулалттай өөрөө холбоотой байсан. Би таны түрүүн асуултад хариулахдаа тодорхой татвар төлөөгүй бол гээд заасан байсан. Тэгэхээр төлөөгүй бол гээд тэр хамрах хүрээ маань ингэж өргөжиж бизнес эрхлэгчдэд эрүүгийн хэрэг үүсэж байгаа энэ үйлдэл маань их хавтгайрах ийм байдал гарч ирж байгаа.


Тийм учраас бол өөрчлөлт дээрээ тодорхой тэр гэм буруутай шинжийг хэлж байгаа. Татвар төлөхөөс зайлсхийх зорилгоор зориуд худал тодорхойлсон нуусан гэсэн тэр буруутай аюултай тэр гэм буруутай үйлдлийн шинжийг тодорхой болгохоор энэ маань бол тэгж хавтгайруулж бизнес эрхлэгчдийг бас ингэж залхаах ийм байдал бол цаашдаа энэ хууль эрх зүйн орчин батлагдсан тохиолдолд гарахгүй гэж ингэж ойлгож болно.

М.Энхболд: - Б.Ундармаа гишүүн асуултаа тавья. 

Б.Ундармаа: - Эрүүгийн хуулийн энэ нэмэлт, өөрчлөлтөд бол торгох ялын хэмжээг хэрэгжих үр нөлөөтэй байлгах үүднээс бол торгуулийг 1 нэгжтэй тэнцэх төгрөгийн хэмжээг бол багасгасан байна. Харин энэ өөрчлөлтөд бол хорих ялын доод хэмжээг 7 хоног байсныг 6 сар болгож нэмэгдүүлсэн байна.


Тэгэхээр гэнэт ийм огцом өөрчлөлтийг хийх нь зөв байдаг юм уу 1 дүгээрт.


2 дугаарт үүнийг 1 сар болгож болдоггүй юм уу гэсэн асуулт байна.

М.Энхболд: - С.Бямбацогт сайд хариулъя.

С.Бямбацогт: - Түрүүн би хэлсэн. Одоо 2017 оны 7 сарын 01-нээс мөрдөх гэж байгаа хуульд маань үндсэндээ 7 хоногоос дээш хугацаагаар хорих ял эдлүүл гээд 440 санкцаар ерөөсөө л иргэдийг аль ямар нэгэн гэмт хэрэг үйлдсэнээс нь хамааруулаад 7 хоногоос дээш хугацаагаар л хориод эхлэх. 


Түүнтэй холбоотойгоор заавал тэр гэмт хэргийн шалтгаан нөхцөл байдал шинж байдал нийгэмд аюултай эсэх тийм үү хор хохирол гэдэг нь харгалзахгүйгээр ерөөсөө л харгалзаж үзээд хөнгөвтөр гэж үзэх юм бол үндсэндээ хөнгөн гэж үзвэл 7 хоног хорино гэж байгаа. Өөр сонголт байхгүй.

Түүний оронд бид нар таны бас ойлгож байгаагаар биш 7 хоногийн хугацаатай хорих байсныг та нар 6 сар болгоод хэтэрхий хүндрүүлж байгаа юм биш үү гэж ойлгож асууж байх шиг байна. Тийм биш. 7 хоногийн хугацаатай хорих тийм үү яг тийм ял бид нар ял түүний хорих биш өөр төрлийн ял хорихоос бусад төрлийн ял эдлүүлэх ийм сонголтыг бий болгож өгч байгаа.


Өөрөөр хэлэх юм бол нийтэд тустай хөдөлмөр эрхлүүлэх зорчих эрхийг хязгаарлах гэх мэтээр тийм ээ гарцаагүй гэм хэргийнхээ шинж байдал хор хохирол нийгэмд аюултай байдлаас хамааруулаад 6 сараас дээш ял эдлүүлэх тийм шаардлагатай тохиолдолд 6 сараас дээш хорих ял эдлүүлэх бусад түүнээс доош шинж байдлаас нь хамаараад үзэхээр тэд нарт нь бол нийтэд хорихоос бусад төрлийн ялыг эдлүүлэхээр оруулж ирж байгаа.


Өөрөөр хэлэх юм бол аль болох хорих ял эдлүүлэх энэ бодлогоос татгалзах ийм заалт оруулж ирсэн. Өөрөөр хэлэх юм бол өмнөх 7 сарын 01-нээс хэрэгжих хууль маань 440 заалтаараа бүх заалтаараа үндсэндээ аливаа гэмт хэрэг үйлдсэн этгээдийг ерөөсөө л хүн болгоныг хорих ийм заалттай байсан бол үүнийг одоо бид оруулж ирж байгаа өөрчлөлтөөр бол 60 орчим 60 гаруй хувьд нь хорих ял, үлдсэн 30 гаруй хувьд нь хорихоос бусад төрлийн ял эдлүүлэх ийм сонголттой оруулж ирж байгаа.


Бусдаар 7 хоногийн ялыг эдлүүлэх ялыг 6 сар болгож нэмэгдүүлж хүндрүүлж байгаа зүйл байхгүй гэдгийг хэлье.


М.Энхболд: - Я.Содбаатар гишүүн асуултаа тавья.

Я.Содбаатар: - Эрүүгийн хуулийн шинэчилсэн найруулгыг бид нар өмнөх парламент баталсан. Тэгээд энэ хэрэгжих хугацаа нь бол 2017 оны 7 сарын 01 гээд хойшлуулсан байж байгаа. Энэ хүрээнд хугацаанд бэлтгэл ажил хангагдаж бэлэн болох уу гэж асуух гэж байгаа. 


Нэлээн олон иргэдээс ийм гомдол саналууд нэлээн ирж байгаа. Тийм учраас энэ 7 сарын 01 гэдэгт бас Хууль зүйн яам хүрээнд ажлаа амжуулж ингэж дуусгаж амжина биз дээ. Бэлтгэл ажлын хангалт ямар байна гэдэг талаар бас тодорхой мэдээлэл өгөөч. Ер нь 7 сарын 01-ээр бол энэ хууль мөрдөгдөөд явах нь зүйтэй байх гэж бодож байгаа.


2 асуудал яримаар байна. 1 дэх нь хар тамхи мансууруулах бодистой холбоотой асуудлыг хүндрүүлэх шаардлагатай байна. Өмнөх энэ хуулийг хэлэлцэж байх хүрээнд ч гэсэн энэ саналыг би нэлээн гаргаж байсан.


Ер нь Монгол Улсад ялангуяа манай шинэ үеийнхэн залуучуудын дунд бол энэ хар тамхитай холбоотой мансууруулах бодистой холбоотой маш их асуудал үүсэж байна гэж хэвлэл мэдээллийн байгууллагууд ч ярьж байна. Иргэдийн дунд ч гэсэн их яригдаж байна. Тийм учраас энэ мансууруулах бодистой хар тамхитай холбоотой энэ гэмт хэргүүдийн оногдуулах ял энэ талаархи ялын бодлогыг чангатгах гэмт хэргийн ялын бодлогын талаар ямар арга хэмжээнүүд тусгаж байгаа вэ?


Танилцуулгад бол тодорхой зүйлүүд бас орсон байна. Тодруулж үүнийг хэлж өгөөч гэж.


2 дугаарт энэ зорчих эрхийг хязгаарлах асуудал байгаа юм. Яах вэ зүгээр зорчих эрхийг хязгаарлах ял гэж оногдуулсан болсон. Үүнээс гадна яг гэмт хэрэгт сэжиглэгдээд сэжигтнээр татагдсан байх үед ч юм уу яллагчаар татагдсан байх үедээ бас зорчих эрхийг хязгаарлах юм дээр ямар зохицуулалт орж байгаа вэ?


Өнгөрсөн 4 жилийн хугацаанд Байнгын хороонд мэдээлж байснаар бол манай хүчний байгууллагууд нийтдээ 5000 гаруй аж ахуйн нэгжийн захирлуудыг жишээ нь хязгаарласан гэж байгаа зорчих эрхийг нь. Тэгээд шалгадаг, үздэг нөгөө хүний баахан бизнес зогсдог. Дараа нь ямар ч хэрэггүй байна. Гэмт хэргийн бүрдэлгүй байна гэдэг юм уу энэ ямар нэгэн ял шийтгэлгүй байна гээд ингээд үздэг.


Эргээд нөгөө аж ахуйн нэгжтэй нөгөө компанийн захирал дээр маш их хохирол хүрч ирдэг. Гадаадад явах гэрээ хэлцэл уулзалт, маш олон бизнесийн үйл ажиллагаанууд нь гацдаг. Тийм учраас бид нар гадагшаа энэ би бол тэр зорчих эрхийг хязгаарласан ялын ял үйлдээд гэмт хэрэгтэй нь тогтоогдсоны дараахь асуудал нь бол нэг өөр байх.


Тогтоогдохоос өмнө зорчих эрхийг хязгаарлаад байгаа энэ журам зохицуулалтаа яаж хийх юм бэ? Зөрчлийн хуулиар юм уу энэ хуульдаа тодорхой зааж өгөхгүй бол одоогийн байгаагаар ерөөсөө сэжигтнээр татагдаад тэгээд болсон болоогүй юм сэжигтнээр татагдсан тэр дор нь хэргийн юунд мэдэгдээд ингээд гарахгүй болж байгаа.


Үүнээс чинь болоод аж ахуйн нэгжүүд нэлээн хохирдог ийм зүйлүүд байгаа. Аж ахуйн нэгжүүдтэй уулзахад үүнийг бас нэлээн ярьж байсан өмнөх жилд. Тэгэхээр энэ асуудлаар бас ямархуу зүйл, заалтууд оруулж байгаа. Энэ Эрүүгийн хуулийн нэмэлт, өөрчлөлт оруулах хүрээндээ энэ зүйлийг бас тусгайлан авч үзэх боломж байна уу гэж саналтай байна. Ийм 3 асуулт байна.

М.Энхболд: - С.Бямбацогт сайд хариулъя.

С.Бямбацогт: - 7 сарын 01-нээс Эрүүгийн, Зөрчлийн хууль маань хэрэгжиж эхэлнэ. Наана нь бид нар бас процессын хуулиудыг бас батлах ёстой байгаа. Тийм болохоор өнөөдөр Эрүүгийн, Зөрчлийн хуулийнхаа нэмэлт, өөрчлөлтийг дагалдуулаад бид бас ойрын үед энэ намрын чуулгандаа багтаад энэ процессын хуулиуд Эрүүгийн байцаан шийтгэх хууль, Зөрчил хянан шийдвэрлэх ажиллагааны хууль гээд хуулиудыг бас оруулж ирнэ. Өөр бусад хуулиуд орж ирэх ёстой. 


Эдгээр хуулиудыг бас ер нь нэлээн шахаж цаг хугацааны хувьд шахагдаж яваа. Баталж байж 7 сарын 01-нээс хэрэгжих бололцоо боломж бүрдэнэ. Энэ хуулиуд батлагдсаны дараа бид нар тодорхой холбогдох дүрэм журмуудыг батлах ёстой. Хууль сахиулах байгууллагын албан тушаалтнууд нийтдээ энэ хуулиудыг хэрэглэх 40000 албан тушаалтнуудад сургалтууд явуулах ёстой.


Сурталчилгааны ажлыг хийж бас ард иргэдэд суурь томоохон иргэдийн эрх чөлөө эрхтэй холбоотой асуудал учраас иргэдэд бас энэ хуулиудаа ойлгох таниулах мэдрүүлэх хууль зөрчихгүй байх нөхцөл бололцоог бүрдүүлэх сурталчилгааны ажлууд хийгдэх ёстой.

Бусад бэлтгэл ажлуудыг хангах ёстой. Тийм болохоор энэ тал дээр бол нэлээн шахуу ажиллах нэлээд хариуцлагатай байх ийм шаардлага гарч байгаа. Гэхдээ процессын хуулиудаа ойрын үед батлуулж чадах юм бол бид бас энэ хуулиудаа 7 сарын 01-нээс хэрэгжээд явах бололцоотой гэж үзэж байгаа.


Зорчих эрхийг хязгаалахтай холбоотой асуудал дээр таны ярьж байгаа хилийн хориг тавих зорчих эрхийг хязгаарлах ял эдлүүлэх хоёр бас арай 2 өөр ойлголт. Хилийн хориг бол яах вэ сэжигтэн хүмүүс дээр тавигддаг бол. Зорчих эрхийг хязгаарлах ял бол шүүхээр шийдэгдсэний дараа эдлүүлэх ийм ял байгаа.


Үүн дээр бол хилийн хоригтой холбоотой биш. Тухайн амьдарч байгаа орчинд нь хязгаарлах. Тэр тодорхой хугацаа метр заагаад түүнээс цааш гарахгүй байх ийм юу байж байгаа. Хилийн хоригтой холбоотой асуудал дээр бол өнгөрсөн бас Засгийн газраас шийдвэр гаргаад хууль бусаар төрийн болон төрийн захиргааны болон хууль хяналтын байгууллагууд хууль бусаар бизнес эрхлэгч аж ахуйн нэгжүүдэд дарамт учруулж байгаа зүйл байна уу гэдгийг шалгасан. 


Энэ хүрээндээ бол хилийн хоригтой холбоотой, хилийн хориг тавьж гадаад дотоод иргэдийн аж ахуй бизнес эрхлэгчдийг бас аж ахуй бизнес эрхлэх бололцоо гадаад дотоодод зорчих эрхийг нь хязгаарлахтай холбоотой асуудлыг нэлээн нарийвчилж зохицуулсан байгаа.


Өөрөөр хэлэх юм бол одоо бол зөвхөн прокурорын зөвшөөрлөөр тодорхой нөхцөл шаардлагын улмаас хилийн хориг тавигдана. Бусдаар бол урд нь үзэмжээрээ хавтгайруулж тавьдаг байсан асуудлууд бол цэгцлэгдсэн гэдгийг бас хэлье. Ажлын хэсэг нэмээд хариулах уу?

М.Энхболд: - 2 дугаар индэр. 

Б.Энхбаяр: - Я.Содбаатар гишүүний асуултад хариулъя. Хилийн хориотой холбоотой асуудал бол ял биш сая сайд хэлсэн. Энэ бол Эрүүгийн байцаан шийтгэх эрүүгийн хэрэг хянан шийдвэрлэх хуулиар зохицуулагддаг. Таслан сэргийлэх арга хэмжээний төрөл байгаа.


Тэгэхээр Эрүүгийн хэрэг хянан шийдвэрлэх хуулийн төсөл өргөн баригдах үед таны гаргасан энэ саналыг бол анхаарч үзэж тусгах боломжтой гэж ингэж ойлгож байна. 


Мансууруулах хар тамхитай холбоотой асуудал бол 2015 онд батлагдсан Эрүүгийн хуулиар бол бас тусгайлан нэлээн нарийвчилж зохицуулагдсан. 20.7 дугаар зүйлээс эхлээд 20.8, 20.9, 20.10 дугаар зүйлүүдээр бол 4 зүйл гэмт хэрэг болгож бас ял шийтгэлийн бодлогыг бол чангатгаж ингэж зохицуулсан байгаа.


М.Энхболд: - Г.Занданшатар гишүүн асуултаа асууя.

Г.Занданшатар: - Баярлалаа. Юуны өмнө манай энэ Хууль зүй, дотоод хэргийн яам Эрүүгийн хууль, Хууль тогтоомжийн тухай хууль хүнд хуулиудыг богино хугацаанд боловсронгуй болгох чиглэлээр ийм шуурхай ажиллаж байгаад бол талархалтай байна.


Гэхдээ энэ дотор хэдэн асууж тодруулах зүйл байна. 1 дүгээрт 4 дүгээр зүйлийн санал хураалтыг би уншаад ер нь 6, 7 хуудас санал нэг санал хураалтаар хураагдахаар ингээд хууль зүйн техникийн хувьд ингэж байгаа гээд байгаа бол уншихаар 6, 7 хуудас санал болоод байгаа юм 4 дүгээр зүйл. 4 дүгээр зүйл гэсэн санал.


Дотроо тэр байгалийн тэнцлийн экологийн тэнцэл болгож өөрчилсөн энэ тэр гэж байгаа. Энэ чинь ингээд нэг нэгээрээ санал хураагддаггүй юм уу? Ингээд уншихаар Их Хурлын дарга ч гэсэн 6, 7 хуудас санал уншаад түүнийг санал хураалгана гэвэл энэ хэрэв тийм биш нэг нэгээр нь хураалгана гэж надад уг нь тайлбарласан юм. 


Нэг нэгээр нь хураалгана гэж байгаа бол яг зүйл болгоноор тэгж өөрчилсүгэй, ингэж өөрчилсүгэй үүнийг хассугай түүнийг нэмсүгэй гэж тусдаа бичигдэх ёстой. 


Үүнийг тодруулж өгөөч 4 дүгээр зүйлийг би бол яаж ч уншаад хэцүү байгаа юм. Одоо манай энэ хуулийнхан чинь ярьдаг. Нэг таслал өөрчлөгдөхөд өршөөх хүнийг цаазлах цаазлах хүнийг өршөөх болж өөрчлөгддөг хуулийн техникийн хувьд гээд. 


Энэ чинь таслал биш үг үсгээрээ өөрчлөгдөж байгаа ийм том юмнуудыг ингээд бөөндөө хураагдах болоод байгаа. Үүний агуулга учир холбогдол тайлбарлагдах ёстой. Үүнийг тайлбарлаж өгөөч.

2 дугаарт энэ нийгмийн даатгалын шимтгэл төлөхөөс зайлсхийсэн удирдах албан тушаалтан энэ удирдлагуудад зорчих эрхийг 5 жил хүртэл хязгаарлах торгох нэгжийг 5.4 саяас 27 сая хүртэл тэгээд 5 жил хүртэл ялгах гээд 3 ял сонгож хэрэглэх болоод байгаа юм. 


Шүүгчдээс асуухаар шүүгчид бол дандаа практик дээр дандаа хорих ял л оногдуулдаг юм байна лээ. Тэгэхээр энэ чинь гол асуулт нь торгуулийн нэгжийг 2000 төгрөгөөс 1000 төгрөг буулгаж энэ той зөрчилдөхгүй юу? Хэдийгээр энд 7 хоног ялын нэлээн юмнуудыг ингэж оруулсан боловч үндсэн агуулга нь үүнийг чинь нэг шоронжсон хууль байна, шоронд хорьдоггүй торгодог гэрт нь хорьдог тэр зорчих эрхийг хязгаарладаг эдийн засгийн хувьд үр ашигтай ийм механизмуудыг ашиглаж байгаа гэж үндсэн  нь гарсан.


Тийм учраас торгуулийн ял нь өндөр байх ёстой гэж үзсэн. Яг энэ ялуудаар явахаар ийм хөнгөн торгууль оногдуулж байснаас хорих ял онооё гэсэн практик шүүхэд давамгайлна. Тэгээд нөгөө шорон нь дүүрдэг. Дахиад л Өршөөлийн хууль гаргах энэ юм руугаа л явах юм биш үү?


Тэгэхээр энэ торгуулийн нэгжийг 2000 төгрөгөөс 1000 төгрөг буулгадаг чинь зөв юм уу? Үндсэн о бид эвдээд хаях юм биш биз дээ. Тэр 7 жил энэ тэр хүний амь цаазын ялыг авч хаядаг энэ тэрийг бол зарчмын хувьд дэмжиж байна. Зүйтэй байх.


Аргагүй хамгаалалтын хувьд хүн өөрийгөө дотнын хүнийг юм уу өөрийгөө л хамгаалахаар хуучнаар үлдээгээд байгаа. Энэ бүлэг дээр би бас асууж байсан. Хангалттай хариулт аваагүй. Хүн ингээд гудамжид нэг хүн зодож байвал очоод хамгаалтал нөгөө хүн хутга юм уу гаргаад ирвэл өөрийгөө хамгаалбал өөрийн дотнын хүнээ чи хамгаалаагүй байна гээд хэрэгт орох гээд байгаа байхгүй юу.

Хүн өөрийн эд хөрөнгөө, байшинг нь шатаах гээд байвал өөрийнхөө амь насыг л хамгаалах болохоос биш өөрийн дотнын хүнээ хамгаалах болохоос биш бусад улсын хуульд байдаг шиг өөрийн эд хөрөнгө хүний амь насанд халдаж байгаа оролдлого, гудамжид нэг хүнийг зодож байвал хажуугаар чимээгүй л өнгөрөхгүй бол би аргаггүй хамгаалалт хийх эрх байхгүй болох гээд байна. 


Тэгэхээр өөрийн хүн өөрийгөө болон өөрийн дотнын хүнээ гэдгээ тэгээд хүний амь нас эд хөрөнгөд заналхийлж хохирол учруулахаар бол гэж өөрчлөн найруулж болохгүй юу. Тэр авлигын юун дээр тэр өгсөн хүнийг яадаг энэ тэр асуудал бол улс төрийн үр дагавартай байх шүү. Энэ түүнийг ер нь заавал тэгж өөрчлөх шаардлага нь илүү нарийсгаад зохицуулж болоогүй юм уу? Цаг дуусаж байгаа учраас ийм асуултууд байна. Бусдыг Байнгын хороон дээр асууя.

М.Энхболд: - С.Бямбацогт сайд хариулъя. 

С.Бямбацогт: - 4 дүгээр зүйлтэй холбоотой нэмэлт, өөрчлөлтийн энэ бол Г.Занданшатар гишүүнээ Хууль тогтоомжийн тухай хууль, Улсын Их Хуралд хууль тогтоолын төсөл өргөн мэдүүлэх журмын тухай хууль гээд энэ хуулиудад бас тодорхой аргачлал заасан байдаг. Яг энэ хууль зүйн техникийн хувьд яг ийм дарааллаар оруулж ирсэн. 


Нэмэлтүүдээ эхлээд бичсэн, дараа нь өөрчлөлтүүдээ оруулна, дараа нь нэгтгээд зүйл заалтаар нь тэгээд сүүлд нь хүчингүй болгох гэдэг юм уу ийм тодорхой техник байдаг. Үүний дагуу бичигдсэн. Яг үүгээр бол санал хураахгүй. Үүнийг үзээд хараад яг хууль дээр нь буулгаж үзээд болж байна гэх юм бол өөр санал гарахгүй бол энэ маань ингээд цаашаа батлагдаад явна.


Хэрэв үүнийг өөрчлөх шаардлага гарах юм бол таны хэлж байгаа зарчмын зөрүүтэй санал гээд олон саналууд маань нэгтгэгдээд хураагддаг. Найруулах бол найруулгаар нь хураагддаг ийм байдлаар явах юм. Энэ бол үндсэндээ яг тэр хуулийн шаардлагын дагуу бичигдсэн гэдгийг танд хэлье. 


Торгуультай холбоотой асуудал дээр ер нь олон улсын байгууллагууд манай Монгол Улсын статистикийн хороо олон газраас судалгаа хийж үзсэн. 2012 оны хүн амын өрхийн орлого, амьжиргааны түвшинг харьцуулаад 2015 онтой 2016 онтой харьцуулаад үзэхэд үндсэндээ 50 орчим хувиар өрхийн бодит орлого мөнгө орлого буурсан байна гэдэг судалгаанууд гарч байгаа.


Дээрээс яг бодит байдал дээр ч гэсэн ард иргэдийн амьдрал нэлээн хүнд түвэгтэй байгаа. Мөнгөний хомсдолд орсон. Үнэхээр хүнд байгаа гэдгийг бол та бүхэн бид бүхэн нэлээн сайн ойлгож байгаа. Тийм учраас өнөөдөр энэ ял шийтгэл торгуулийн хэмжээ маань бас гарцаагүй байх үүднээс амьдралд нийцүүлэх үүднээс бид торгуулийн нэгжийг торгуулийн хэмжээг бууруулах ийм байдлаар хуулийн төсөл оруулж ирж байгаа.


Мэдээж нэмэлт, өөрчлөлт юм чинь хэрэв бууруулах шаардлагагүй гэж үзэх юм бол хуучин торгуулийн хэмжээ маань 7 сарын 01-нээс үйлчлэх хуульд заагдсан хэмжээгээр явах бололцоотой гэдгийг танд хэлье.

Аргагүй хамгаалалттай холбоотойгоор тодорхой заалтууд орсон байгаа. Аргаггүй хамгаалалтыг бол нэлээн тодорхой нарийвчилж өгсөн. Яг юуг аргагүй хамгаалалт гэх вэ, ямар тохиолдолд хэрэглэх вэ? Ямар тохиолдолд аргагүй хамгаалалт биш гэж үзэх вэ таны хэлж байгаа эд хөрөнгөө хамгаалах гэдэг асуудлыг гарцаагүй байдал гэх мэтээр нэлээ нарийн хуульд тодорхойлж томьёолж өгсөн байгаа гэдгийг хэлье.


Манай ажлын хэсэг үүн дээр тодорхой тайлбарлаад хариулах уу?


М.Энхболд: - 2 дугаар индрийг өгье. 

Б.Энхбаяр: - Г.Занданшатар гишүүний асуултад хариулъя. Яг таны асуусан өөрөөс нь өөр бусдын хууль ёсны эрх ашиг сонирхолд халдаж байгаа тэр үйлдлүүдийг бас хамгаалалт хийх тэр боломжийг бас заах ёстой гэдэг асуудал бол их чухал асуудал.


Тэр утгаараа Эрүүгийн хуулийн 4.3 дугаар зүйлийг та хараарай. Гарцаагүй байдалд хохирол учруулах гээд. Энэ хуулиар хамгаалагдсан ашиг сонирхолд тулгарсан аюулыг өөр арга хэрэгслээр арилгах боломжгүй нөхцөл байдалд учирч болох байсан аюулын хэр хэмжээнээс хэтрүүлэхгүйгээр энэ хуульд заасан гэмт хэргийг шинжтэй үйлдэл хийж бусдад хохирол учруулсныг гэмт хэрэгт тооцохгүй гээд яг таны хэлж байгаа энэ асуудлыг бол зохицуулсан байгаа.


Энэ зохицуулалт хэрэв ингэж байхгүй бол жишээлбэл халаасны хулгай хийж байхад нь хүнийг шууд буудаад алж болохгүй. Бусдын ашиг сонирхолд халдаж байна гээд. Тэгэхээр энд хэр хэмжээ гэж ойлголт зайлшгүй байдаг. Энэ асуудал маань 4.3 дугаар зүйл дээр зохицуулагдсан байгаа. 

М.Энхболд: - Л.Энх-Амгалан гишүүн асуултаа тавья.

Л.Энх-Амгалан: - Энэ хуулийн нэмэлт, өөрчлөлтөөс хэд хэдэн зүйлийг тодруулъя гэж бодож байгаа юм. 1 дүгээрт яг энэ иргэдээс гардаг хамгийн их хэлдэг ярьдаг зүйлүүд бол энэ хохирлыг барагдуулах тал дээр эрх зүйн шинэ орчин үүсэхгүй бол өнөөдрийг хүртэл мөрдөгдөж ирж байгаа манай энэ Эрүүгийн хуулиуд бол дандаа тэр хулгай хийсэн бусдын амь насанд хохирол учруулсан эсхүл бусдын эд хөрөнгөд хохирол учруулсан энэ хүмүүсийг ерөөсөө л хорьдог байхгүй юу.


Тэгээд тэр нь болохоор тодорхой хэмжээнд хэсэг хугацаанд суугаад гараад ирдэг. Гэтэл ихэнхи хүмүүс хохирлоо барагдуулж чадахгүй байна. Хохирлоо барагдуулж. Бид нар амь насаараа хохирч байна, эд хөрөнгөөрөө хохирч байна, сэтгэл санаагаараа хохирч байна гэж. Тэгэхээр энэ хуулийн шинэчлэл хийж оруулж ирж байгаа яг энэ дээр бол яг тийм хохирол барагдуулах яг ямар шинэ зарчмууд оруулж ирж байгаа вэ? 


Түрүүний Их Хурлын 2015 онд батлагдсан Эрүүгийн хуулийн хэлэлцүүлгийн үеэр төр өөрөө хохирлыг нь барагдуулаад тэгээд гэмт хийсэн этгээдтэй бол төр цаашаагаа хариуцлагаа тооцоод явах ийм зүйлийг их оруулж өгсөн. Энэ нь бол бусад өмнө нь хэрэгжиж байсан Эрүүгийн хуулиас их шинэлэг болж байсан гэсэн ийм зүйлүүдийн тайлбарыг хэлж байсан.


Тэгэхээр энэ зүйлүүд маань өнөөдөр 1 дүгээр яаж тусгагдсан бэ гэж. 


2 дугаарт бол энэ цахим гэмт хэрэг гэдэг нэг ийм шинэ ойлголт гарч ирж байгаа. Тэгэхээр манай энэ шинэ Эрүүгийн хууль бол цаг үе нийгмийн хэрэгцээ шаардлагаа хангасан ийм Эрүүгийн хуулийг бид нар батлах ёстой. Ийм өөрчлөлтийг бид нар хийн ёстой. Үндсэндээ бол яг энэ цахим гэмт хэрэг гэдэг чинь залилан чинь өөрөө цахим болсон байгаа. 

Залилан чинь өөрөө цахим болсон байгаа. Гүтгэлэг чинь өөрөө цахим болсон байгаа. Доромжлол чинь өөрөө цахим болсон байгаа. Тэгэхээр энэ хэлбэрийн энэ гэмт хэргүүдийг энэ гарсан тохойлдолд ер нь ямар зохицуулалтууд хийх юм бэ? Одоо энэ facebook, twitter гээд энэ цахим ертөнцөөр дамжуулаад бүр зохион байгуулалттайгаар хүний нэр төрд халддаг эсхүл олон нийтийг үндэсний аюултай үндэсний тусгаар тогтнолын эсрэг зохион байгуулалтайгаар энэ гэмт хэрэг хийдэг ийм нөхөд бүлэг нөхөд зөндөө байж байна. Бий болсон байна.


Энэ асуудлуудыг ер нь яаж зохион байгуулалт хийх гэж байгаа юм. Одоо гарын үсэг дуурайж электрон гарын үсэг дуурайж байна. Хуурамч гүйлгээ их хийгдэж байна. Банкны картуудаар дамжиж хуурамч гүйлгээнүүд хийгдэж байна. Энэ асуудал чинь Эрүүгийн хуулийн шинэ зохицуулалтууд дээр ямархуу зохицуулалтууд орж ирсэн юм бэ?


3 дугаарт нь бол малын хулгай байгаа. Малын хулгай бол үнэхээр хэрээс хэтрээд байж байна. Тэгээд ингээд өөрийнхөө амь зуулгаас хөөрхий гол амь зуулга болсон хэдэн малаасаа ингээд салдаг. Тэгээд ёстой дээшээ тэнгэр хол, доошоо газар хатуу гэж байгаа олон зуун малчид байж байгаа байхгүй юу.


Ер нь малчдын хохирч байгаа малын хулгайнаас болж олон зуун сая төгрөгөөр эд хөрөнгөөрөө хохирч байгаа олон малчид байж байгаа. Тэгэхээр энэ малын хулгайг яаж зохицуулах вэ? Энэ нэг шинэ өөрчлөлт шинэ зохицуулалт хийхгүй бол зүгээр нэг ингээд ийм цөөхөн хэд хоног бариад хорьдог тэгээд буцаагаад тавьдаг ийм л зохицуулалтууд байсан. 

Тэгэхээр яг энэ шинэ хуулиар энэ малын хулгайтай холбоотой малын хулгайч нарт оногдох ялтай холбоотой ямар зохицуулалтуудыг хийсэн бэ? Энэ зүйлүүдийг би тодруулахыг хүсэж байна.

М.Энхболд: - С.Бямбацогт сайд хариулъя. 

С.Бямбацогт: - Хохирлоо барагдуулахтай холбоотой асуудлаар Эрүүгийн хуульд бас нэлээд шинэлэг заалтууд суусан байгаа. Нэмэлт, өөрчлөлтөд ч гэсэн энэ дээр хохирлоо барагдуулсан бол ялаас хөнгөлөх асуудал яг хохирлоо барагдуулсан бол гэдэг болзолтойгоор өөрөөр хэлэх юм бол урд нь хохирлоо барагдуулсан ч тэр барагдуулаагүй байсан ч тэр адилхан ялтай гээд асуудал үүсдэг байсан бол одоо хохирлоо барагдуулсан тохиолдолд ялыг хөнгөлөх асуудлыг маш тодорхой яг ингэсэн тохиолдолд ийм байдлаар ялыг нь хөнгөлнө гэдэг байдал тодорхой орж өгсөн байгаа. 


Нөгөө талдаа одоо бас хуульд байж байгаа хохирогчтой эвлэрсэн байх гэдэг асуудал байгаа. Хохирогчтой эвлэрсэн байх гэдэг шаардлагыг ч бас тодорхой оруулж өгч байгаа. Заавал хохирогчтой эвлэрсэн байх ёстой гээд хохирогч нь дааж давахгүй нэгэнт хохирлоо барагдуулсан гэм буруугаа хүлээн зөвшөөрсөн ийм тохиолдолд юу гэдэг юм хохирогчтой заавал эвлэрсэн байх ёстой гээд ингээд бас гэмт хэрэг үйлдсэн этгээд гэмт үйлдсэнээ хүлээн зөвшөөрөөд ухамсарлаад хохирлоо барагдуулан байхад нь дахиад ингээд хохироох гээд байх асуудлыг зохицуулаад зайлшгүй хохирлоо барагдуулсан хохирогчтой эвлэрсэн байх гэдэг шаардлагыг зайлшгүй хэрэглэхгүй байя. 


Гэхдээ хохирлоо барагдуулсан гэдэг нь бол зайлшгүй бас хөнгөлөх нөхцөл байхаар ийм үндсэн нөхцөл байхаар бас оруулж өгсөн байгаа.


Цахим гэмт хэрэгтэй холбоотой асуудал дээр хуулийн 26 дугаар бүлэгт цахим мэдээллийн аюулгүй байдлын эсрэг гэмт хэрэг гээд тодорхой зүйлийг бас оруулж ирсэн. Цахим мэдээлэлд хууль бусаар халдах, цахим мэдээллийн сүлжээнд хууль бусаар халдах программ техник хэрэгсэл бэлтгэх борлуулах хор хөнөөлт программ хангамж бүтээх ашиглах тараах гээд ийм байдлаар тодорхой зохицуулалтууд орж ирсэн байгаа.

Мал хулгайлахтай холбоотойгоор 7 сарын 01-нээс үйлчлэх гэж байгаа Эрүүгийн хуульд маань малын хулгайтай холбоотой үндсэндээ хүний хулгайгаас илүү малын хулгай гэмт хэргийг бол хүнд нөхцөлтэйгөөр 2-8 жилийн хорих ял ноогдуулахаар ийм тооцсон байсан. Үүнийг тодорхой хэмжээнд зохицуулахаар бас энэ юуны нэмэлт, өөрчлөлт дотор орж ирсэн байгаа гэдгийг танд хэлье.


Манай ажлын хэсэг нэмээд хариулах уу үүн дээр. 


М.Энхболд: - 2 дугаар индэр.

Б.Энхбаяр: - Л.Энх-Амгалан гишүүний асуултад хариулъя. Малыг хулгайлах асуудлыг бол нэмэлт, өөрчлөлтөөр бол бас ялгаж зохицуулж байгаа. Бусдын малыг хулгайлсан бол ерөөсөө 1 мал байсан ч гэсэн шууд 2-8 жилийн хорих ял ноогдуулна тэгээд тэр нь тэнсэгдэх боломжгүй шууд шоронд ялаа эдлэх ийм боломжтой байдлаар батлагдсан байсан.


Тэгэхээр үүнийг бол 3 хувааж зүйлчилсэн. 17.12 дээр. Бусдын малыг хулгайлсан бол гээд сая сайд хэлсэн хорих ялын дээд хэмжээг нь 5 жилээр харин олон тооны малыг хулгайлсан бол 2-8 жилийн хүртэл хугацаагаар хорих ял шийтгэхээр. Энэ бол хүнд гэмт хэрэгт оруулж тэнсэгдэхгүй. 


Өөрөөр хэлбэл ялын бодлого бол нэлээн чанга зохицуулагдсан байгаа. Мөн энэ гэмт хэргийг байнга үйлдэж амьдралын эх үүсвэр болгосон зохион байгуулалттай гэмт бүлэг үйлдсэн бол 5-12 жил хүртэл хугацаагаар хорих ял шийтгэх ийм чанга хатуу ялын санкцтай байгаа гэдгийг хэлье. 

М.Энхболд: - Х.Нямбаатар гишүүн асуултаа асууя.

Х.Нямбаатар: - Баярлалаа. Эрүүгийн хуульд нэмэлт, өөрчлөлт оруулах тухай хуулийн төслийг дэмжиж байгаа. Би асуулт асуухгүйгээр үг хэлье гэж бодож байна. Мэдээж хэрэг урд батлагдсан 7 сарын 01-нээс үйлчилж эхлэх гэж байгаа Эрүүгийн хуульд байсан тусгагдаагүй эрүүгийн хариуцлагыг шинээр оруулж ирж байгаа гэмт хэргийн ангилалтыг шинээр оруулж ирж байгаа хөөн хэлэлцэх хугацааг тоолох энэ торгуулийн ялын хэмжээг хэрэгжих үр нөлөөтэй байх гэсэн ийм тодорхой дэвшилттэй зохицуулалтууд оруулж ирж байгаагаараа бол сайшаалтай байгаа.


Гэхдээ энэ Эрүүгийн хуулийг уг нь шинэчилсэн найруулга маягаар оруулж ирвэл илүү зохистой байсан гэж би бодож байгаа. Юу гэвэл нийгэмд аюултай үйлдлийг юу нь гэмт хэрэгт тооцох вэ юуг нь зөрчилд тооцох вэ гэдэг энэ ойлголт байдаг. Зөрчилд тооцох бүх эрх зүйн эсрэг чиглэсэн үйлдлүүдээ Зөрчлийн тухай хууль болгон шинэчлэн найруулж орж ирж байгаа мөртөө эрх зүйн эсрэг чиглэж байгаа гэмт хэрэг гэж үзэж байгаа энэ Эрүүгийн хуулиа нэмэлт өөрчлөлт болгож оруулж ирж байгаа нь зарим талдаа хийдэл давхардал үүсгэх нөгөө талаасаа хүний эрхийн зөрчил дутагдал гаргах ийм зүйл гарч болзошгүй гэдгийг бас хэлье.


Нөгөө талаас өнөөдөр шүүхийн шийдвэр биелүүлэх байгууллагын харьяа анги нэгтгэлүүдэд хоригдож байгаа олон мянган ял эдэлж байгаа хүмүүс цагдан хорин таслан сэргийлэх албадлагын арга хэмжээ авсан сэжигтэн яллагдагч нар өнөөдөр энэ хурлын бол маш анхааралтай ажиглаж сууж байгаа.


Эрх зүйн нөхцөл ямар үйлдэл холбогдлууд дээр бидний эрх зүйн нөхцөлүүд дээрдэх вэ? Бид хэдийд эрх чөлөөтэй болох вэ гэдгийг маш их анхаарал тавьж сууж байгаа. Тийм учраас бид бүхэн үүн дээр энэ Эрүүгийн хуулийн нэмэлт, өөрчлөлтийг хэлэлцэхдээ нэлээд бас тал талаас нь нухацтай болж өгвөл олон хүний эрх зүйн нөхцөлийг дээрдүүлж урд шийтгүүлсэн гэм хороо ухамсарласан энэ хүмүүсийн тэр эрх чөлөөтэй болох боломжуудыг олгох.


Нөгөө талаасаа төрийн эрүүгийн бодлогоор зарим төрлийн үйлдэл холбогдлуудтай тэмцэж байгаа энэ тэмцлийг чангатгах энэ бүх тал дээр бас олон талаасаа анхааралтай хариуцлагатай гишүүд үүн дээр хэдүүлээ хандаж энэ хуулийг яаралтай батлан гаргая гэдгийг 1 дүгээрт уриалъя.


2-т гэвэл түрүүн Ц.Даваасүрэн гишүүний тэр хэлж байсан гүтгэх доромжлох энэ үйлдэл холбогдол дээр бид бас тодорхой нэлээн нухацтай харж хандах ёстой байсан. Харамсалтай энэ Дэгийн тухай хуулиар хууль санаачлагчаас оруулж ирэхдээ яг хуучнаар нь оруулж ирлээ. 


2002 оны Эрүүгийн хууль хэрэгжиж эхлээд анхны энэ гүтгэх хэргийн эзэн холбогдогчоор нэгэн сэтгүүлч холбогдож анхны баривчлах ялыг авч байсан. Тэгэхээр өнөөдөр бас зарим бас манай Д.Сарангэрэл гишүүн түрүүн ярьж байх шиг байна. Сэтгүүлч нарт энэ халгаатай болно гэдэг талаасаа ярьж байна. 


Гүтгэх доромжлох үйлдлийг үйлдэгч нь зөвхөн сэтгүүлчид байдаггүй. Өнөөдөр хэн дуртай нь хүний нэт төр алдар хүнд бизнесийн нэр хүндэд халдаж байгаа дээр бид нар бас тодорхой төрийн хариуцлага цээрлэлийг тогтоох тал руугаа явах ёстой гэж би хувьдаа бодож байгаа.


Түрүүн ялын төрлүүдээр бас ярьж байсан. Тэр зорчих ялыг хязгаарлах энэ асуудал дээр бид нар бас энэ ялгамжтай хэрэглэх нөхцөл байдал эсхүл энэ ялын хэрэгжих хугацааг хойшлуулахгүйгээр нэг мөр болгож үүнийг нэг талдаа гаргаж шийдэх ёстой гэж би зүгээр саналаа хэлж байгаа.


Эрүүгийн хууль дээр бас нэг хэлэх нэг маш тодорхой санал байгаа нь энэ системчлэлийг уг нь хууль санаачлагч хуучнаар нь оруулж ирвэл зөв зүйтэй байсан юм болов уу? Өнөөдөр хууль хэрэглээний практикт энэ системчлэл хэрэгжихэд нэлээн түвэг учруулна даа гэдгийг хэлье.


М.Энхболд: - С.Бямбацогт сайд. Гишүүд асуулт асууж дууслаа. Одоо үг хэлэх гишүүд байвал дэмжсэн, дэмжээгүй 3, 3 гишүүн үг хэлнэ. Цаг 18 цаг өнгөрсөн байна. Одоо өнөөдөр хэлэлцэх ярьж амжаагүй байгаа 7 асуудал байгаа. Асуудлаа хэлэлцэж дуустал цагаа сунгах уу? Яагаад гэвэл өдөр Даргын зөвлөлийн хурал хуралдсан маргааш шинэ Үндсэн хууль батлагдсаны 25 жилийн ойн бас олон ёслолын арга хэмжээ байгаа учраас нэгдсэн хуралдаан хуралдах боломжгүй. Гишүүдэд мессеж очсон байгаа байх. Тийм учраас өнөөдөр жаахан сунгаад асуудлуудаа хэлэлцээд дуусах уу? Юу гэж бодож байна вэ? Тэгвэл цагаа сунгая.


Д.Сарангэрэл гишүүн үгээ хэлье. 

Д.Сарангэрэл: - Энэ эдэлж байгаа н.Амгаланбаатарын асуудалтай Монголын сэтгүүл зүйг битгий холбо. Х.Нямбаатар гишүүнээ энэ Эрүүгийн хуулийн 110, 111 дүгээр заалт чинь өнгөрсөн хугацаанд дандаа сэтгүүлчидтэй холбогдсон юм. 


Ер үг хэлснийхнээ төлөө хариуцлага хүлээдэг салбар Монголын нийгэмд зөвхөн сэтгүүл зүй байгаа. Та нар маань намайг буруу ойлгоод байх шиг байна. Би хүн гүтгэхийг хүний нэр хүнд гутаахыг огт дэмждэггүй.


Ер нь сэтгүүл зүй сэтгүүлчид хүнийг гүтгэдэггүй юм шүү. Манай улс төрчид бие биеэ гүтгэдэг. Хар буруу мэдээлэл тараадаг үндэслэл нь үүнд байдаг юм шүү. Үүнийг бол сэтгүүл зүй рүү шингээх гээд хүсээд байж ерөөсөө хэрэггүй.


Түүнээс гадна миний нэг хэлэх гээд байгаа тайлбар өнөөдөр Монголын сэтгүүл зүй өөрөө энэ гүтгэж байгаа хүний нэр төрд халдаж байгаа ийм хүмүүстэйгээ өөрсдөө тэмцье гээд түрүүн би хэллээ. Ёс зүйн зөвлөл байгуулсан. 25 жил ярьсан. Ерөөсөө үр дүнд хүрэхгүй байсан байгуулсан. 


Тухайлбал сэтгүүлч Саруул, улс төрч Ундралыг гүтгэлээ гэж бодоход тэр хууль шүүхтэй зууралдаад байхгүйгээр тэр өргөдөл гомдлоо ёс зүйн зөвлөлд өгчих. Хэдхэн хоногийн дараа тэр сонины өдрийн хэвлэлтийн тоогоор таныг гүтгэсэн бол тэр няцаалтыг чинь ёс зүйн зөвлөл дүгнэлтээ хийгээд гаргаад ирнэ. Үүн шиг том шийтгэл хаана ч байхгүй.


Сонгуулийн 18 хоног та нар шүүхтэй зууралдаад ингэсээр байтал сонгуулийн дүг гараад дуусдаг. Би маш зөв шийдэлд Монголын сэтгүүл зүй хүрсэн учраас үүнийг би та бүхэнд хэлээд байгаа юм байхгүй юу.


Ер нь авлигатай тэмцье гэвэл эрэн сурвалжлах сэтгүүл зүйг хөгжүүлэх ёстой. Эрэн сурвалжлах сэтгүүл зүйг хөгжүүлье гэж байгаа бол хэвлэлийн эрх чөлөөг хамгаалах ёстой. 


Тэгэхээр хэвлэлийн эрх чөлөөний эсрэг зүйлийг та бид яриад байна. Зөвхөн сонгуулийн хэдхэн хоногт намайг тэр нөхөр гүтгэх вий гэж айсандаа сэтгүүлчийг жил гаруй хорих заалт хуульд хийх гээд сууж байна. Энэ бол ичгэвтэр хэрэг. Би үүнийг бол дэмжихгүй гэж бодож байна.


Би дахин хэлье. С.Бямбацогт сайдаа одоо байгаа хууль нь ерөөсөө хамаагүй. Хамгийн гол нь тэр хуульд байгаа буруу зөрүү амьдралд  нийцэхгүй заалтыг нэмэлт, өөрчлөлт хийхээр Эрүүгийн хууль, Зөрчлийн хуулийг хэрэгжих хугацааг нь хойшлуулаад та сайжруулаад орж ирж байгаа байхгүй юу.


Тэнд чинь энэ 14.8 сайжраагүй байна гэж хэлж байна. Одоо байгаа нь ерөөсөө хамаагүй. Энэ бол том ухралт. Маш том ухралт. Би үүнийг бол манай улс төрчид Улсын Их Хурлын гишүүд дэмжихгүй гэдэгт илтгэлтэй байна. 


Би хэлээд байна Монголын сэтгүүл зүй өөрөө энэ гүтгээд байгаа, хүний нэр хүндэд халдаад байгаа энэ асуудалтай мэргэжлийн ёс зүйн түвшинд тэмцэл хийх тийм бүхэл бүтэн бүтцийг бий болгоод байна гэж би хэлээд байна. 


Тэгэхэд та бүхэн сонгуулийн үеэр намайг гүтгэсний төлөө би заавал нэг хүнийг шоронд хийнэ гээд үүн рүү зүтгэх гээд, явах гээд байна. Энэ буруу. 

М.Энхболд: - О.Баасанхүү гишүүн үгээ хэлье. 

О.Баасанхүү: - Баярлалаа. Хугацаа хурлын хугацаа сунгалаа. Ирцийн хугацаа сунгагдахгүй байна. Ирц улам багасаад байдаг. Өмнө нь нөгөө Эрүүгийн хуулийг хэлэлцэхэд бөмбөрдөөд бид нар тавиад Ардын намынхан бид нар сүүлдээ бичлэг хийгээд дийлэхгүй тэгээд 6, 7 хүн хууль баталсан.


Одоо ингээд Захиргааны хариуцлагын хууль гээд бүр аймшигтай том хууль орж ирнэ. Тэгээд ингэж шуурхай явах нь зөв үү, буруу юу даргаа? Үүнийг бас та нэг бодолцооч. Эсхүл орж ирэхгүй байгаа хүмүүсийн нэрийг нь зарлагдаг юм уу яадаг юм 1 дүгээрт нь.


2-т би энэ Эрүүгийн хуулийг ингээд өөрчлөхөөр орж ирж байгаа зүйлийг ойлгож байгаа. Гэхдээ ажлын хэсгийг сайн ажиллуулахаас гадна тэр салбарын хүмүүсийг сайн сонсох хэрэгтэй шүү. Өмнө нь яг тэр хуулсан юм шиг нэг хэдэн хүмүүс Зөрчил дээр байдаг хүмүүс Эрүү дээр, Эрүү дээр байдаг хүмүүс гээд ингээд ерөөсөө л хууль болгон дээрээ нөгөө л н.Өнөрбаяр, нөгөө л н.Эрдэнэбат, өөр хэн байдаг юм ингээд нэг хэдэн хүмүүс байгаад байсан.


Одоо тэд нар нь юу вэ гэх юм бол нөгөө бүгдийг мэдэгч юм шиг байж байгаад ингээд нэлээн түвэгтэй болсон. Одоо би бол хамгийн гол нь ард түмэн юунд бодож байгаа вэ гэвэл тохирсон ялыг нь өгөх юмсан. Хуулийг сонголтгүйгээр хэрэглэдэг болгох юмсан. Баян хүн ч байна уу ядуу хүн ч байна уу буруу зүйл хийсэн бол хамтдаа хариуцлага үүрдэг болгох юмсан гэж ойлгож байгаа.


Бид нарын өнөөдөр нэг энгийн жишээ хэлэхэд жишээ нь тэр халаасны хулгайг юу албадан хөдөлмөрлүүлнэ гээд үүнийг бас бас нэг их сайн ойлгохгүй байна. Ажилгүй хүн хулгай хийж байгаад тэгээд төр ажлыг нь олж өгөх гэж байгаа юм шиг. Тэд нарыг дахин хулгай хийлгэдэггүй нэг арга хэмжээнд оруулмаар байх юм 1 дүгээрт.


2 дугаарт тэр малын хулгай дээр гэхэд ганц үхэр ч гэсэн хүний амьжиргааны эх үүсвэр. Тэр үхрээ тэжээх гэж хүн зовж байгаа. Олон байх юм бол хариуцлагыг өндөржүүлье цөөхөн байх бол бараг зүгээр орхиё гэсэн юм яриад байна. Тэр буруу шүү. Хулгай л бол хулгай. Их үү бага уу гэж юм байхгүй. Үйлдлээрээ байдаг. 


Банк хулгайлаад ороход мөнгө байхгүй байсан юм өршөөе гэж ярьдаггүй. Тийм учраас тэр үйлдлийн хэлбэрийг нь бид нар анхаармаар байна. Өөрөөр хэлэх юм бол хүний амьжиргааны эх үүсвэр хөдөлмөрийн юу гэдэг юм ажлын байрыг булааж байгаатай л адил.


Харахад мал юм шиг боловч тэндээ хүмүүс бүр хайраа шингээд явж байдаг юм. Тэр халаасны хулгай гээд байгаа юм орон байрны хулгай гээд байгаа юм нэг талаасаа ядууралтай шууд холбоотой. Нөгөө талаасаа бол ерөөсөө энэ хулгай гэдэг бол бүр хавтгайрсан байгаа. 

Танхай бол бүр дэндэж байна. Танхайрал бол бүр сүүлийн үед бол арай дэндүү байна. Энэ дээр бас нэг яам нэг бодлого гаргамаар байна. Тэр авлигын асуудал энэ тэр гээд юм яриад байна л даа. Төрийн албан хаагчийн авлигыг бид нар ширүүн болгож байгаа энэ тэр гээд. Сая энэ авлигатай тэмцэхийн илтгэлийг сонссон чинь 300 хэдэн сая гэнэ үү төгрөгөөс 20 хэдэн тэрбумыг л шийдсэн. 300 хэдийг нь шийдээгүй л юм байна лээ. 10 жилийн илтгэлээ тавьж байгаа нь.


Та нар бүгдээрээ уншсан, харсан. Тэгэхээр ийм үр дүнгүй байж болохгүй байна. Би бол хохирлыг нь төлүүлэхийн төлөө бид явмаар байна. Хохирогчийг хайрласан хууль биш хохироогчийг хайрласан хууль яваад байна. 


Тийм учраас үүнийг анхаараач гэдэг тийм зарчмын саналуудыг хэлмээр байна. Мөн энэ аж ахуйн нэгжийг ял өгдөг гээд энэ нэг байсан чинь жаахан ойлгомжгүй байгаа юм. Аж ахуй нэгжийн ард хүн л байгаа. Тэр бусдын эд хөрөнгийг хураах гээд тэгэх юм нэг талаасаа гэмт хэрэгтэн Үндсэн хууль дээр өөрөө өөрийнхөө тохирсон ялдаа л хариуцлага үүрнэ гэж байгаа болохоос үр хүүхэд давхар хариуцлага үүрээд хэрэггүй.


Хүний өмч рүү халдана гэдгийг бас жаахан бодмоор байна. Нэг талаасаа тэр хүнийг хариуцлагажуулж байгаа юм шиг боловч нөгөө талаасаа тэр юу гэдэг юм хүмүүсийг шийтгэдэг тэр нэг хэлбэрээ болимоор байна. Тэр хүн гүтгэх гээд үүнийг бас жаахан бодмоор байна. Би жишээ нь юу гэдэг Орхон аймагт нэр дэвшиж байхад бол намайг гүтгэсэн. Тэгээд сэтгүүлчид бүгдээрээ нийлж байгаад энэ хүн бол цагдаад өглөө буруу гэсэн.


Дараа  нь нөгөө сэтгүүлч нь уучлалт гуйгаад бичиг ирсэн. Нэг ч сэтгүүлч түүнийг гарч ирээд хэвлэлээр яриагүй. Тэгээд гай болоод нөгөөхийг очиж залруулах гэсээр байтал сонгууль нь дуусдаг юм. Сонгууль нь дуусахаар яах вэ гэвэл тэр олон хүний хөдөлмөр байдаггүй байхгүй юу. 


Одоо надаас 10 тэрбум төгрөг юу гэдэг нэхэж н.Батбаяр гээд өмгөөлөгч явахад манай сэтгүүлчид бүгдээрээ ихэнхи нь ингээд мөнгө төгрөг аваад зохион байгуулалттай бичээд миний нэр төрийн мөн ч их унагаасандаа. Би гэхдээ сэтгүүлчдийн эсрэг яриад байгаа юм биш.


Хамгийн гол хүн гүтгэхээ л болихгүй юу даа тэгээд л болоо. Зарчим гэдэг чинь зарчим. Бие биеэ гүтгэхээ больё, улс төрчид бие биеэ гүтгэхээ больё, сэтгүүлчид бие биеэ ард түмнийг гүтгэхээ больё. Яг ингээд зарчимтай байвал гоё байна. Тийм биз дээ.


Тийм учраас би юу гэж хэлж байгаа вэ гэвэл зөвхөн сонгуулийн биш ерөөсөө буруу юм хийсэн бол ялаа үүрье. Буруу юм хийгээгүй бол … /минут дуусав/

 
М.Энхболд: - Ж.Бат-Эрдэнэ гишүүн үгээ хэлье. 

Ж.Бат-Эрдэнэ: - Энэ Эрүүгийн хууль маань 2015 онд батлагдаад тэгээд хэрэгжих хугацаа маань хойшилсоор байгаад ингээд өөрчлөлт ороод орж ирж байна. 


Эрүүгийн хууль гэдэг маань хүнд ял оноодог иргэний хохирсон хохиролтой холбоотой амь настай холбоотой ийм онцгой хууль байгаа. Тийм болохоор үүн дээр нэлээн анхаарал хандуулж бол ажиллах нь бол зүйтэй гэж бодож байгаа. 

М.Энхболд: - О.Баасанхүү гишүүн одоо санал хураана шүү. 

Ж.Бат-Эрдэнэ: - Ер нь энэ Эрүүгийн хуулийн гол логикийг бол сая бас бид нар нэлээ ярилаа. Хохирсон хүнээ өмгөөлөх гэхээс илүү хохирол учруулсан хүнээ өмгөөлж байгаа ийм логиктой хууль бол байгаад байгаа шүү. Эрүүгийн хууль.


Тэгээд төрийн албан хаагчид маань манай энэ хуулийнхан маань хуулийнхаа өнцгөөс хуульч гэдэг өнцгөөс харахаасаа илүү хэрэглэгч иргэд гэдэг утгаасаа наад өнцгөөсөө хараад хэн хохирсон бэ тэр түрүүн хэлж байсан. 1 үхэр хулгайлагдсан ч гэсэн энэ бол хохирол. 


Тийм болохоор тухайн иргэн яаж хохирсон тухайн иргэнийг яаж хохирлыг нь төлүүлэх вэ гэдэг өнцгөөс нь энэ хуулийн ажлын хэсгийнхэн маань харж бас энэ хууль хэлэлцэх явцад бол нэлээн өөрчлөлтүүдийг саяын гарсан саналуудыг бас тусгаасай гэж би хүсэж байна.


Бид өнөөдөр Эрүүгийн хууль гэхээр тодорхой хэмжээний ял байгуулах ял оноох тал дээр л голчлон ярьж байгаа. Тэгэхээр ямар хүнд хөнгөн гэдгээсээ авхуулаад энэ хүнийг хэдий хугацаанд яллах вэ ямар ял өгөх вэ гэдэг талаасаа хохирогч хохироосон хүний талын асуудлыг л бид нар бол голчлон энэ хууль дээр бол яриад байна.


Тийм болохоор энэ хууль гэдэг маань уг нь иргэдийнхээ төлөө сайн сайхан амьдралын төлөө амь бие эрүүл амьдрах нөхцөл эд хөрөнгө, нэр хүнд үүнийг бол хамгаалсан үүний урьдчилан сэргийлсэн гол утга нь ийм л хууль байх ёстой гэж боддог. 


Би бол энэ хуулийг бол Эрүүгийн хуулийг нэлээн чангатгая гэдэг талдаа байдаг хүн. Хуулийнхан маань бол үүнийг бас логик талаасаа бол олон улсын жишгээр чангатгах биш өөр арга хэмжээгээр бол энэ хуулийн гэмт хэрэгтэй бол тэмцэх ёстой гэж ярьдаг юм.


Тэгээд миний хувьд бол чангатгаж байж л бас бид нар хатуу байж явах ёстой гэсэн ийм байр суурь дээр байдаг хүн. Тэгээд ямар ч байсан энэ хуулийг бол хэлэлцэхийг бол дэмжиж байна. Тэгээд ажлын хүрээн явцын хүрээнд бол энэ талаас нь хараарай. 


Хохирсон хүний хохирлыг нөхөн төлүүлдэг, хохирохоос урьдчилан сэргийлдэг талаас нь бол гол логик утга санаагаа бол харж ажиллах нь зүйтэй гэж бодож байгаа. Баярлалаа.


М.Энхболд: - Д.Дамба-Очир гишүүн үгээ хэлье. Дэмжиж байгаа үгүйгээ хэлээд яваарай.

Д.Дамба-Очир: - Хуулийн бол Эрүүгийн хуулийг бол дэмжиж байна. Гэхдээ би нэг ганц хоёр зүйл хэлэх гэсэн юм. 


Ерөөсөө анхнаасаа эхлээд санаатайгаар залилан мэхлэх үйл ажиллагаа хийдэг. Тэгээд тэгснээ би надаас өөр хоёр чихнээс маань өөр юм байхгүй. Тасдаад явахгүй гэж ярьдаг. Авгай хүүхэд байдаг юм уу дүү нар байдаг юм уу хэн нэгэнд нь өмч хөрөнгөө шилжүүлдэг. Санаатайгаар хийдэг хэдэн зуун саяар нь мэхлэх юу залилангийн хэргүүд хийдэг. Тэгсэн мөртөө яах вэ 2 жил суугаад гарна биз гэсэн ийм байдалтай байдаг.


Төлөх бодол байхгүй. Тийм хүмүүсийг чинь энэ дээр нь бол төр албадан ажиллуулдаг юм уу энэ хохирлыг нь барагдуулах талаас нь төр хохирлыг нь барагдуулаад тэр хүмүүсээс нь албадан ажиллуулж авдаг юм уу иймэрхүү зүйлүүдийг бас давхард оруулж өгөхгүй бол энэ зүгээр өнөөдөр бол энэ хуулийн цоорхойг ашиглаад ийм зүйлүүд аягүй их хүмүүс хийж байна гэдгийг би дахин, дахин хэлэх гэж байгаа юм. Санаатайгаар үүнийг хийж байгаа гэж.

2 дугаарт нь би нэг юм хэлэх гэсэн юм. Яах вэ гэхээр энэ интернетээр энэ тэр байдаг юм уу энэ вэб сайт янз бүрийн зүйлүүдээр энэ facebook энэ тэр дээр бол нэр усаа тавихгүйгээр хүн их сайхан доромжлох юм. Янз янзаар бичих юм. Таашаал авдаг юм уу эсхүл хүмүүс доромжилдог юм уу өөрсдийнхөө нэр ус юу гэдэг юм хаяг зураг энэ тэрээ тавихгүй ингээд үүнийг бол нэг цэгцлэхгүй бол арай л дэндэж байх шиг л харагдаж байгаа юм. Арай л дэндэж байна уу гэж бодогдож байна.


3 дугаарт нь би нэг юм хэлэх гэсэн юм. Хахуул өгсөн авсан хоёр аль алийг нь шийтгэнэ гэх юм бол хахуул өгсөн хүнийг бас шийтгэнэ гэх юм бол хэзээ ч илрэхгүй энэ хэрэг. Тийм учраас хахуул өгсөн хүнийг шийтгэдэггүй, хахуул авсан хүнийг нь шийтгэдгээр энэ асуудлыг шийдээд явахгүй бол  болохгүй.


Би зүгээр ойлгож байна. Зарим нэг хүмүүс нь бол санаатайгаар түүнийг зохион байгуулж энэ тэр хийж байгаа бол үүнийг бол бас санаатай үйлдэл гэдгээр нь бол шийдээд явж болох байх.

Нэг юм хэлмээр байгаа юм. Цаазаар авах ялыг бол байлгах нь зүйтэй. Яагаад гэхээр өнөөдөр бол Монголын ард түмний амьдрал өнөөдрийн байж байгаа энэ хүмүүсийн амьдралын сэтгэхүй сүүлийн үед бий болж ирж байгаа энэ хүмүүсийн аягүй их хэрцгий хүмүүс энэ тэр аягүй их гарч байна. Гэр бүлээр устгадаг. Хүүхэдтэй нялх хүүхэдтэй юутай ийтэй нь устгадаг. 


Тэгээд 25 жилийн л ял авдаг. Одоо үүнийг бол тэгээд бүгдээрээ элэг эмтрээд үлддэг хүмүүс нь. Насаараа хорино гээд ийм юм ярьж байдаг. Үүнийг бол зохих ялыг нь өгч байхгүй бол энэ нь бол цаашдаа их даамжирч байна гэдгийг би зүгээр хэлэх гэсэн юм. Тэгэхгүй бол ерөөсөө манайх шоронжсон улс гэдэг юм уу ийм л байдалтай. Шорон л нэмж бариад байдаг.


Хүмүүс нь нэмэгдээд байдаг. Энэ талаар анхаарах хэрэгтэй байна гэж би та бүхэнд хэлэх гэсэн юм. Баярлалаа. 


М.Энхболд: - Г.Занданшатар гишүүн үгээ хэлье.

Г.Занданшатар: - Баярлалаа. Энэ түрүүний асуусан асуултын дагуу энэ торгох ялыг амьжиргааны түвшинтэй уялдуулж тооцож болохгүй. 


Тийм боломжтой бол торгууль төлж байгаа юм шиг төлнө энэ бол ял учраас. Тийм учраас 1 дүгээрт нь бол энэ дотор харьцуулаад үзэхэд жишээлбэл авлигын гэмт хэргээр юм уу нийтийн албан тушаалтан гээд хэрэг үйлдэх юм бол 10 сая төгрөгөөр торгох юм уу аль эсхүл 5 жилийн ялаар 5 хүртэл жилийн ял, 5 хүртэл жил зорчих эрхийг хязгаарлана 4 сонголттой ийм ял оноох болж байна. 


Тэгэхээр тэр нь мөнгөн дүн нь бага байх юм хорих ялыг л шүүгч нар сонгоно гэж хэлээд байгаа. Яг л хэвээрээ хорих ял үргэлжлээд яваад байх болно. Маш олон тохиолдлууд дээр. Тэгээд Эрүүгийн хуулийн тусгай ангийн одоо Эрүүгийн хуулийг хүнд хөнгөн гээд ангилсан. Хэрэв ингэж Эрүүгийн хуулийг ангилж байгаа бол Эрүүгийн хуулийн тусгай ангийн хүндрүүлэх бүрэлдэхүүн ерөнхий ангийн бүрэлдэхүүнтэй ялгамжтай тогтоогдох ёстой.


Давтан гэмт хэрэг гэтэл эд нар адил төстэй болоод торгох ялтайгаа уялдаад ингээд явж байгаа учраас сая Ж.Бат-Эрдэнэ гишүүний ч гэсэн хэлээд байгаа торгох ялаар хүнд боломжтой юм олгох гээд байгаа биш харин ч тэр бусад хүмүүс чинь хэдэн сая доллар ч гэнэ үү дааж давшгүй өр төлбөрт унах юм байна гэж бас хорихоос гадна л зөвхөн айлгаж ичээх төдийгүй тийм юм тулгаж байгаа ял болохоос биш энэ бол зүгээр нэг тийм боломжид нь тохируулж байгаа тийм л юм биш.

Д.Сарангэрэл гишүүний хэлээд байгаа тэр сэтгүүлчидтэй холбоотой биш ер нь сонгуулийн үеэр худал мэдээлэл тараах юм бол ялыг харин хөнгөрүүлсэн юм байна. Зорчих эрхийг нь хязгаарлах хорих ялыг зорчих эрхийг хязгаарлахаар хөнгөрүүлсэн байна. Тэр бол хэлэлцүүлгийн үед дахин хэлэлцээд ямар зүйл хүний нэр төрд санаатайгаар халдсан нь Зөрчлийн хуультайгаа уялдуулаад ингээд шийдэж болох байх гэж үзэж байна.


Манай Ц.Нямдорж дарга бол 1 гэмгүй хүнийг шийтгэснээс 10 хүнийг тавьж явуулсан нь 10 гэмтнийг тавьж явуулсан нь дээр гэдэг. Үндсэндээ онолоороо бол 100 хүнийг тавьж явуулсан нь дээр гэдэг юм байна лээ.


Энэ дотор байгаа юмыг бол бас тэр шоронд хэтэрхий явуулахаас илүү манай шоронгийн даац эдийн засгийн байдал нөхцөлтэйгөө уялдуулаад торгох ялын хэмжээгээ өндрөөрөө гэхдээ торгох ялаа бол оногдуулдаг тэр систем рүү явахгүй бол 3, 4 сонголттой тэгээд торгох ял нь хэт бага байхаар шүүх бол дандаа л хорих ялаа эргүүлж сонгохоор болоод байгаа юм. Тэгэхээр энэ хуулийнхаа үндсэн йг эвдэх гээд байна үүгээрээ гэж. 


3 дугаарт 6, 7 хуудас болсон байгаа тэр 4 дүгээр зүйл гэдгийг чинь тус бүрээр нь өөрчилсүгэй гэж бичихгүй бол энэ дотроос хүн уншаад ойлгох юм үнэхээр хүнд байна. Үүнийг бол цаашдаа бас хэрэв үнэхээр Хууль тогтоомжийн тухай хуульд тийм байгаа бол Хууль тогтоомжийн тухай хуулиа өөрчлөхгүй бол ингэж хууль хэлэлцэх боломжгүй байна гэж үзэж байна.


Тэгээд Эрүүгийн хуулийн аргагүй хамгаалалтын асуудал бол тэр Б.Энхбаяр сайдын хэлээд байгаа асуудал бол өөр зүйл шүү 4.3 бол. Энэ хөндөж байгаа асуудал бол аргагүй хамгаалалт гэж юуг тооцох вэ гэдэг асуудлыг би хэлээд байгаа болохоос тэр тэрүүгээр явж байхад түүнийг тэгж болно. Түүнийг ялд тооцохгүй гэдэг бол аргагүй хамгаалалтад тооцогдохгүй болж байгаа.


Тийм учраас аргагүй хамгаалалтын зүйл ангид бол бусад улсын жишгээр тэр хүний амь нас, эд хөрөнгөд хүнд хохирол учруулж байгаа бол аргагүй хамгаалалт хэрэглэж болно заалтыг гэсэн утгаар нь өөрчлөн найруулж хэлэлцүүлгийн явцад анхаарах ёстой гэж үзэж байна.


Ер нь дэлхийн нийтийн чиг хандлага хүнийг заавал шоронд хүмүүжүүлэхгүй юм байна. Эдийн засгийн арга механизмыг ашиглая. Зорчих эрхийн хязгаарлахаа манайхан харин аль зэрэг хэрэгжүүлж чадах юм. Хэчнээн хөрөнгө мөнгө шаардагдах юм үүнийгээ бол сайн бодож. Хүний амьжиргааны өртөгт тааруулж торгуулийн ялыг бууруулна гэдэг бол байж болохгүй зүйл. Энэ бол ял учраас.


Хорих ялын оронд тэр хүнийг асар өндөр үнээр торгох гээд байна. Жишээлбэл ийм болоод байгаа юм. Нийгмийн даатгалын шимтгэлээс зайлсхийсэн төрийн тэр хуулийн зүйл анги дээр бол 5.4 сая төгрөгөөр торгох юм уу 5 жилийн хорих ял, 5 жил зорчих эрхийг хязгаарлана гэж байгаа. 5 жил хүн шоронд хоригдоход 5.4 сая нь бол хөдөлмөрийн хөлсний доод хэмжээгээр бодоход 22 сарын хөлс.

22 сар хөдөлмөрийн хөлсний доод хэмжээгээр орлого олоод тэр хүн тэр торгуулийн ялаа төлөх үү, аль эсхүл 5 жил шоронд хориотой байх уу гэдэг нь энэ хоёрын чинь хооронд амьжиргааны баталгаажих түвшинтэй ямар ч шаардлага байхгүй гэж үзэх ёстой. Тэр хэмжээний 5 жилийн ялтайгаа тэнцэх хэмжээний торгуулийн ял байж тэр хүн энэ ялын хүндрэлийг харгалзан үзэж шүүх ч гэсэн тэр хэмжээгээр ял оноогдог болох ёстой.


Тэгэхээр ингэснээрээ бол нийгмийн байдалтай тохируулснаар бол энэ хуулийн о шоронд явуулж хүмүүжүүлэхгүй эдийн засгийн аргаар хүмүүжүүлэх гэсэн энэ хөнгөн гэмт хэргүүд дээр бол эдийн тэр зарчмаа барих хэрэгтэй. Эрүүгийн хуулийн тусгай ангийн хүндрүүлэх бүрэлдэхүүн Эрүүгийн хуулийн эрхийн ангийн хөнгөрүүлэх бүрэлдэхүүн хоёрынхоо ялыг ялгамжтай тогтоож үзэхгүй бол энэ нийтэд нь хавтгайруулсан зарим … /минут дуусав/


М.Энхболд: - Д.Тогтохсүрэн гишүүн дэмжиж хэлэх үү? Харин та яаж хэлэх юм бэ энд нэг л квот байгаа. Та алинд нь тааруулах гээд байна. Одоо дэмжиж хэлбэл 1 квот байна. Д.Тогтохсүрэн гишүүн. Яаж хэлэх үү гээд өөдөөс асуугаад байх юм.

Д.Тогтохсүрэн: - Баярлалаа. Эрүүгийн хуулийн нэмэлт, өөрчлөлтийн хуулийн төслийг дэмжиж байна. Хэлэлцүүлгийн шатан 4 санал байна. 1 дүгээрт Эрүүгийн өмнөх Эрүүгийн хууль дээр ч байна лээ энэ Эрүүгийн хууль дээр байгаа юм. Нийтийн албан тушаалтан нийтийн албанд томилогдох эрх бүхий албан тушаалтан нийтийн албаны чиг үүрэг гээд ингээд нэг ийм нэр томьёо их яваад байгаа юм.

Манай Үндсэн хуульд чинь бол ганцхан төрийн албан гэдэг л үг байгаа. Нийтийн алба гэдэг үг байхгүй юм байгаа юм. Тийм учраас цаашдаа үүнийг нэг мөр болгох асуудлыг би шийдвэрлэх шаардлагатай гэж ингэж бодож байна. Үндсэн хуульд байхгүй заалт байгаад байгаа зүйл байгаа юм нэр томьёо. 

2 дугаарт нь ялын хэмжээ харилцан адилгүй байгаа юм. Нэг хэрэг дээрхи ялын хэмжээ харилцан адилгүй байгаа. Тухайлбал төрийн албанд ажиллах эрхийг хасах, торгуулийн арга хэмжээ, зорчих эрхийг хязгаарлах арга хэмжээ, хорих гэсэн дөрвийг гурвыг нь хэрэглэхээр голлож зааж өгсөн байгаа. 

Тэгэхээр ялын хэмжээ харилцан адилгүй байна гэдэг бол шүүгч үзэмжээрээ асуудлыг шийдэх эрхийг олгоод байгаа юм. Тийм учраас хэлэлцүүлгийн шатанд бол 2 дугаарт нь би үүнийг авч үзээч гэсэн ийм 2 дахь зүйл байгаа юм.

3 дугаарт нь хүнийг хууль бусаар хорих, баривчлах асуудал байгаа юм. Манайд бол нийтлэг үзэгдэл болсон. Мөрдөн байцаах, хэрэг бүртгэх шатанд ч байна. Ер нь мөрдөн байцаах, хэрэг бүртгэгч тэгээд прокурор, шүүх бол хууль бусаар хорих, үүн дээр оногдуулдаг ялын хэмжээг бол би бол чангатгах ёстой гэж бодож байгаа юм. 

Хөрөнгөөр нь хохироодог, бизнесээр хохироодог, нэр төрөөр нь хохироодог. Сүүлд нь бүр болохгүй бол бизнесийн татвар хэрэг рүү болгоод ингээд шийтгээд дуусгадаг ийм л нэг практик монголд их хүчтэй газар авсан байгаа юм. Үүнийг өөрчлөх чиглэлд нь 3 дугаарт нь анхаарах ёстой юм байгаа юм бодож байна.

4 дүгээрт хохирол барагдуулах асуудал байгаа юм. Хамгийн чухал юм хохирол барагдуулах. Ял аваад явдаг. Хохирол нь хэвээрээ байдаг. Хохирсон иргэн хохирсон дээрээ хохироод л байгаад байгаа юм. Тийм учраас энэ хэрэг бүртгэх, мөрдөн байцаах шатанд хохирлыг барагдуулах чиглэлд нь Эрүүгийн хууль дээр онцгой анхаарч өгөх ёстой гэж бодоод байгаа юм.

Хохирлыг барагдуулах. Цаашлаад ял авсны дараа ч гэсэн тэр нөхрийг ажил хийлгэх хэлбэрээр өөр хэлбэрээр хохирлыг яаж барагдуулах вэ гэдэг дээр л онцгой анхаарал тавих ёстой. Сая асуусан гишүүд ч хэлээд байна. Хохирол барагдуулахтай холбоотой асуудал. Энэ дээр би энэ Эрүүгийн хуулийн нэмэлт, өөрчлөлтийн асуудал дээр онцгой анхаарч ажиллах шаардлага байна гэж ингэж бодож байна. 

Ингээд хуулийн төслийг дэмжиж батлах саналтай байна. 

М.Энхболд: - Гишүүд үг хэлж дууслаа. Одоо Эрүүгийн хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Болж байна уу? Санал хураалт. 

Нөгөө О.Баасанхүү гишүүн маань өөрөө алга болсон байна энэ чинь. 47 гишүүн оролцож 93.6 хувийн саналаар санал дэмжигдлээ. 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи нь үзсэн тул Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Түрүүний төсөл буцаасан тухай тогтоолыг эцсийн найруулгыг уншиж танилцуулъя.

Хуулийн төсөл буцаах тухай, Монгол Улсын Их Хурлын чуулганы хуралдааны дэгийн тухай хуулийн 19 дүгээр зүйлийн 19.3.7 дахь заалтыг үндэслэн Монгол Улсын Их Хурлаас тогтоох нь:

1.Монгол Улсын Засгийн газраас 2016 оны 12 дугаар сарын 16-ны өдөр Улсын Их Хуралд өргөн мэдүүлсэн Олон улсын гэрээний тухай хуулийг хүчингүй болсонд тооцох тухай хуулийн төслийг санал хураалтад оролцсон гишүүдийн олонхи хэлэлцэхийг дэмжээгүй тул хууль санаачлагчид нь буцаав. 

Санаал байна уу, эцсийн найруулга дээр? Эцсийн найруулга сонссонд тооцлоо.

Дараагийн асуудалд оръё. Зөрчлийн тухай хуулийн шинэчилсэн найруулгын төслийн үзэл баримтлалыг хэлэлцэх асуудал руу оръё. Хууль санаачлагчийн илтгэлийг Хууль зүй, дотоод хэргийн сайд С.Бямбацогт танилцуулна. С.Бямбацогт сайдыг индэрт урьж байна.

С.Бямбацогт: - Монгол Улсын Их Хурлын дарга, эрхэм гишүүд ээ,

Зөрчлийн тухай хуулийн шинэчилсэн найруулгыг Монгол Улсын Их Хурлаас 2015 оны 12 дугаар сарын 04-ний өдөр баталж, 2016 оны 09 дүгээр сарын 01-ний өдрөөс дагаж мөрдөхөөр тогтсон ба хуулийг хэрэгжүүлэх бэлтгэл ажил бүрэн хангагдаагүйн улмаас Монгол Улсын Их Хурал дагаж мөрдөх хугацааг 2017 оны 07 дугаар сарын 01-ний өдөр болгож хойшлуулсан.  


Зөрчлийн тухай хуульд хүчин төгөлдөр мөрдөгдөж буй Захиргааны хариуцлагын тухай хууль болон бусад салбарын 220 гаруй хуулиар тогтоосон зөрчил, түүнд хүлээлгэх хариуцлагыг тодорхойлсон хэм хэмжээг төрөлжүүлэн нэгтгэсэн, Эрүүгийн хуулийн шинэчилсэн найруулгатай уялдуулах алхам хийгдсэн зэрэг нь дэвшилттэй боловч дараахь ойлгомжгүй асуудлууд үүсэж байна. Үүнд: 
- Зөрчлийн тухай хуульд бусад хууль тогтоомж, түүнд нийцүүлэн гаргасан дүрэм, журам стандарт зөрчсөн үйлдлийг зөрчилд тооцон төрөлжүүлж нэгтгэхдээ зарим харилцан адилгүй зөрчлийн шинжүүдийг нэгтгэн нэг зүйл, хэсэгт томьёолсон нь хууль хэрэгжүүлэгч субъектүүдийн зөрчил шалган шийдвэрлэх харьяаллыг тогтооход хүндрэл үүсгэсэн;

- Эрүүгийн хуульд заасан зарим төрлийн гэмт хэргийн шинжтэй давхардуулсан, зарим зөрчлийг тусгаагүй орхигдуулсан нь тухайн үйлдлийг гэмт хэрэг, зөрчлийн аль нь болохыг шийдвэрлэх боломжгүй байдлыг бий болгож, хууль ёсны зарчмыг гажуудуулж байна;

Иймд уг хуулийг нэг мөр хэрэглэхэд хүндрэл үүсгэх боломжтой, хууль зүйн техникийн хувьд олон төрлийн хийдэл, зөрчилтэй, утга найруулгын алдаатай заалтууд байгааг залруулах, хууль зорилтоо бүрэн хангахуйц, заавал хэрэгжих, хүн бүрд тэгш, алагчлалгүй, шударга үйлчлэх нөхцөлийг бүрдүүлэх зорилгоор Зөрчлийн тухай хуулийн шинэчилсэн найруулгын төслийг боловсрууллаа. 

Зөрчлийн тухай хуульд бусад хууль тогтоомж түүнд нийцүүлэн гаргасан, дүрэм журам, стандарт зөрчсөн үйлдлийг зөрчилд тооцон төрөлжүүлж нэгтгэхдээ харилцан хамааралгүй зөрчлийн шинжүүдийг нэг зөрчил болгон нэгтгэсэн нь зөрчлийг шалган шийдвэрлэх ажиллагааг хэрэгжүүлэх, шийдвэрлэх субъектийн харьяаллыг тогтооход хүндрэл үүсгэсэн. 

Эрүүгийн хууль заасан зарим гэмт хэргийн шинжтэй давхардуулсан зарим төрлийн зөрчлийг тусгалгүй орхигдуулсан мөн хуулийн ерөнхий хамаарвал зохин үүсэж болзошгүй бүхий л харилцааг хамаарч чадаагүй зэрэг нь хуулийг хэрэгжүүлэхэд хүндрэл үүсгэхээр байгаа учраас хуулийн гол үзэл баримтлалыг хөндөлгүйгээр хуулийг нэг мөр ойлгох, хууль ёсны зарчимд илүү нийцүүлэх, практикт хэрэгжихүйц байх нөхцөл бололцоог бүрдүүлэх зорилгоор боловсруулах хуулийн нийт заалтын 50-иас дээш хувь нь хөндөгдсөн учраас шинэчилсэн найруулгын төсөл хэлбэрээр төслийг боловсрууллаа. 
Өөрөөр хэлбэл Зөрчлийн тухай хуулийн 706 заалтаас 647 заалт нь тусгай ангийг бүрдүүлсэн ба энэхүү зөрчлийн шинжүүдийг ойлгомжтой тусгахад хуулийн нийт заалтын 50-иас хувь нь хөндөгдсөн. 
Хуулийн төсөлд уг хуулиар зохицуулах харилцаа, хамрах хүрээ, Зөрчлийн тухай хуулийн давхардал хийдэл зөрчлийг арилгах зохицуулалтыг тусгахдаа хуульд заасан зарим хоёрдмол утга бүхий ойлгомжгүй нэр томьёо найруулгыг залруулсан. 
Зөрчил үйлдсэн насанд хүрээгүй этгээдэд холбогдох нөлөөллийн арга хэмжээг илүү үр дүнтэй болгох зорилгоор зөрчил үйлдсэн 16-18 насны хүний хувийн байдал, зөрчил үйлдсэн нөхцөл байдлыг харгалзан шийтгэлээс чөлөөлж, албадлагын арга хэмжээ хэрэглэж болох тухай зохицуулалтыг нэмсэн.
Түүнчлэн хэт өндөр торгуультай байгаа нь зөрчил гаргасан иргэдийн зүгээс торгууль төлөхгүй байх арга замыг хайх хандлагыг төрүүлэх, авлига хээл хахуулыг өөгшүүлэх, төр иргэдийн орлогыг шийтгэл нэрээр төсөв бүрдүүлдэг гэх явцуу хандлагыг бий болгож улмаар татвар төлөгч иргэдэд торгуулийн дарамт үүсгэж байна.

Иймд торгох шийтгэл оногдуулах нэгжийг тодорхойлох хэмжээг 2000 төгрөг байсныг 1000 төгрөг болгож тодорхой төрлийн иргэд нийтээр хамрагддаг, гаргасан зөрчилд нь таарсан зохистойгоос илүү ачаалал үүсгэдэг шийтгэлийн хэмжээг багасгасан.

Ийнхүү торгуулийн нэгжийн хэмжээг бууруулснаар торгуулийн хэмжээг нийтэд нь багасгаагүй бөгөөд үүнтэй уялдуулан зарим зөрчлүүдэд оногдуулах торгох шийтгэлийн нэгжийн хэмжээг одоогийн хуульд заасан хэмжээтэй уялдуулан өсгөсөн. 

Зөрчлийн тухай хуулийн шинэчилсэн найруулгын төсөлтэй уялдуулан хууль батлагдсанаас хойш батлагдсан хуулийн зөрчлүүдийг нэмж тусган бусад хуульд нэмэлт, өөрчлөлт оруулах тухай дагаж гарах хуулийн төслүүдийг боловсрууллаа. 

Улсын Их Хурлын эрхэм гишүүд ээ, 

Зөрчлийн тухай хуулийн шинэчилсэн найруулгын төслийн үзэл баримтлал болон хуулийн төслийг хэлэлцэж шийдвэрлэж өгнө үү. Анхаарал тавьсанд баярлалаа.

М.Энхболд: - С.Бямбацогт сайдад баярлалаа. Төслийн үзэл баримтлалын талаархи Хууль зүйн байнгын хороо санал, дүгнэлт гаргасан байна. Санал, дүгнэлтийг Х.Нямбаатар гишүүн танилцуулна. Х.Нямбаатар гишүүнийг индэрт урьж байна. 

Х.Нямбаатар: - Улсын Их Хурлын дарга, эрхэм гишүүд ээ,
Монгол Улсын Засгийн газраас 2016 оны 12 дугаар сарын 28-ны өдөр Улсын Их Хуралд өргөн мэдүүлсэн Зөрчлийн тухай хуулийн шинэчилсэн найруулгын төслийн үзэл баримтлал болон холбогдох бусад хуульд өөрчлөлт оруулах тухай хуулийн төслүүдийг хэлэлцэх эсэх асуудлыг Хууль зүйн байнгын хороо 2017 оны 01 дүгээр сарын 10-ны өдрийн хуралдаанаараа хэлэлцлээ.

Монгол Улсын Их Хурлаас 2015 оны 12 дугаар сарын 04-ний өдөр Зөрчлийн тухай /Захиргааны хариуцлагын тухай/ хуулийн шинэчилсэн найруулгыг баталсан бөгөөд уг хуулийг 2016 оны 09 дүгээр сарын 01-ний өдрөөс дагаж мөрдөх хугацааг  хуулийн дагаж мөрдөх хүртэлх хугацаанд хуулийг хэрэгжүүлэх бэлтгэл ажил бүрэн хангагдаагүй буюу энэ хуулийг хэрэгжүүлэх гол нөхцөл болох хянан шийдвэрлэх ажиллагааны хуулийн төслүүд, шаардлагатай дүрэм, журмууд батлагдаагүй, хуулийн хэрэгжилтийг хариуцсан алба хаагчдад зориулсан сургалт, олон нийтэд шинэ хуулийн үзэл баримтлал, агуулгыг таниулах сурталчилгааны ажлууд хийгдэж дуусаагүй, уг хуультай харилцан уялдаатай Эрүүгийн хуулийн шинэчилсэн найруулгыг хэрэгжүүлэх эрх зүй, эдийн засаг, техникийн орчин нөхцөл бүрэн бүрдээгүй зэрэг шалтгааны улмаас 2016 оны 08 дугаар сарын 30-ны өдрийн Монгол Улсын Их Хурлын чуулганы нэгдсэн хуралдаанаар Зөрчлийн тухай хуулийг дагаж мөрдөх хугацааг 2017 оны 07 дугаар сарын 01-ний өдөр хүртэл хойшлуулсан болно.  
Хууль санаачлагч Зөрчлийн тухай хуульд бусад хууль тогтоомж, түүнд нийцүүлэн гаргасан дүрэм, журам, стандарт зөрчсөн үйлдлийг зөрчилд тооцон төрөлжүүлж нэгтгэхдээ харилцан хамааралгүй зөрчлийн шинжүүдийг нэг зөрчил болгон нэгтгэсэн нь зөрчлийг шалган шийдвэрлэх ажиллагааг хэрэгжүүлэх, шийдвэрлэх субъектийн харьяаллыг тогтооход хүндрэл үүсгэсэн, Эрүүгийн хуульд заасан зарим гэмт хэргийн шинжтэй давхардуулсан, зарим төрлийн зөрчлийг тусгаагүй орхигдуулсан, хэл зүй, найруулгын хувьд ойлгомжгүй томьёолсон, мөн хуулийн ерөнхий анги нь хамарвал зохих, үүсэж болзошгүй бүхий л харилцааг хамарч чадаагүй байсан зэрэг нь хуулийг хэрэгжүүлэхэд хүндрэл үүсгэхээр байгаа тул хууль зүйн болон практик шаардлагуудыг үндэслэн Зөрчлийн тухай хуулийг нэг мөр ойлгох, хууль ёсны зарчимд нийцүүлэх, практикт хэрэгжихүйц байх нөхцөл бололцоог бүрдүүлэх зорилгоор Зөрчлийн тухай хуулийн шинэчилсэн найруулгын төслийг боловсруулсан байна.

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Ш.Раднаасэд, Н.Учрал, О.Батнасан нар Зөрчлийн тухай хуулийн шинэчилсэн найруулгын төслийг Эрүүгийн хуульд нэмэлт, өөрчлөлт оруулах тухай хуулийн төсөлтэй уялдуулах, хууль хоорондын алдаа хийдэл гаргахгүй байх, зарим зөрчлийг хуулийн зохицуулалтгүй орхигдуулахгүй байх талаар хэлэлцүүлгийн явцад анхаарах нь зүйтэй гэсэн саналыг тус тус гаргаж байсан болно.

Түүнчлэн Байнгын хорооны хуралдаанд оролцсон гишүүдийн олонхи Зөрчлийн тухай хуулийн төсөл болон Эрүүгийн хуульд нэмэлт, өөрчлөлт оруулах тухай хуулийн төслийн уялдаа холбоог хангах үүднээс тус хуулиудын ажлын хэсгийг нэг гишүүнээр ахлуулж ажиллахаар шийдвэрлэсэн.

Зөрчлийн тухай хуулийн шинэчилсэн найруулгын төслийн үзэл баримтлал болон холбогдох бусад хуульд өөрчлөлт оруулах тухай хуулийн төслүүдийг Байнгын хорооны хуралдаанд оролцсон гишүүдийн олонхи дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.  

Улсын Их Хурлын эрхэм гишүүд ээ,
Зөрчлийн тухай хуулийн шинэчилсэн найруулгын үзэл баримтлал болон Зөрчлийн тухай хуулийг хүчингүй болсонд тооцох тухай, Барилгын тухай, Эрүүл ахуйн тухай, Эмнэлгийн тусламж үйлчилгээний тухай, Тариалангийн тухай, Соёлын тухай, Эрчим хүчний хэмнэлтийн тухай, Ирээдүйн өв сангийн тухай, Цэргийн албаны тухай хуульд тус тус өөрчлөлт оруулах тухай хуулийн төслүүдийг хэлэлцэх эсэх талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
М.Энхболд: - Х.Нямбаатар гишүүнд баярлалаа. Ажлын хэсгийг танилцуулъя.  Хууль зүй, дотоод хэргийн сайд С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, Улсын дээд шүүхийн шүүгч Б.Батцэрэн, Улсын ерөнхий прокурорын орлогч Г.Эрдэнэбат, Цагдаагийн ерөнхий газрын Хуулийн хэлтсийн дарга Л.Нямдаваа, Санхүүгийн зохицуулах хорооны Захиргааны удирдлагын газрын дарга Б.Батзориг, Татварын ерөнхий газрын Хуулийн хэлтсийн дарга Б.Болдбаатар, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Б.Гантуяа, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Я.Жавхлан, Хууль сахиулахын их сургуулийн Хэвлэл, редакцийн хэлтсийн дарга С.Гантулга нарын ажлын хэсэг хүрэлцэн ирсэн байна.

Хууль санаачлагчийн илтгэл болон Байнгын хорооны дүгнэлтээс асуулттай гишүүд байвал кнопоо дарья. Л.Элдэв-Очир гишүүнээр тасаллаа. Л.Мөнхбаатар гишүүнээр тасаллаа. О.Батнасан гишүүн асуултаа тавья.

О.Батнасан: - Баярлалаа. Зөрчлийн тухай хуулийн төсөлтэй бол танилцсан. Явж байгаа хуулийн төсөл бол 1 үгээр хэлбэл шинэ стандарт гэсэн зүгээр үгээр бараг хэлэхэд болохоор хуулийн төсөл орж ирж байгаа.

Хуулийн төслийн ялын төрөл хэлбэрээс торгох, эрх хасах ял энэ хууль дээр орж явж байгаа. Энэ хуулийг хараад байх юм бол 220-иод салбар хуулийн торгохтой холбоотой санкцуудыг тусгаад оруулаад ирсэн ийм хуулийн төсөл яваад байгаа. Асуулт байна. 

Нийтдээ 600 гаруй хууль мөрдөгдөж байгаа гэж байгаа. Хуульчилсан актууд гэж зөндөө олон салбарын нийгмийн салбарыг хамарсан асуудлууд бол байж байгаа. Тэгэхээр Эрүүгийн хууль гэхэд түүний тусгай ангид байж байгаа тэр торгосон асуудлыг аваад хийсэн. Бусад салбарын хуулиудын торгосон асуудлыг аваад хийсэн байгаа. Энэ хууль дээр тусгаад өгснөөр энэ хуулийн давхардал хийдэл гэдэг юм үүсэх үү? Аливаа нийгмийн салбарын чинь зохицуулж болохгүй харилцаа үлдэх юм биш биз дээ. Хуульд завших юм биш биз дээ гэсэн ийм асуулт байна.

2 дугаарт уг хуулийг хэрэгжүүлэхэд энэ дагаж явах ёстой хамтраад орж ирэх ёстой энэ хуулийн төслүүд дутуу байгаа юм шиг санагдаад байх юм. Энэ хуулийг хэрэгжүүлдэг субъект нь хэн юм бэ? Ял шийтгэлийг хүлээлгэх субъект нь бол тодорхой бус байгаа энэ хууль дээр.

Тэгээд энэ асуудлууд байна. Энэ асуудлууд дээр хариулт авъя.

М.Энхболд: - С.Бямбацогт сайд хариулъя. 

С.Бямбацогт: - О.Батнасан гишүүний асуултад хариулъя. Зөрчлийн тухай хууль маань бол шинэ хууль. Үндсэндээ анхдагч хууль гэж хэлж болно. Энэ хуулийг бас баталж хууль хуульд тийм үү салбар салбарын хуульд тусгасан захиргааны хариуцлагын асуудлуудыг шийтгэлийн арга хэмжээнүүдийг нэгтгэх хоорондоо давхардалгүй, хийдэлгүй тэгээд дээрээс нь зөрчилгүй харилцан ялгавартай үндсэндээ ижил төрлийн ижил төстэй зөрчилд харилцан адил бус хэт ялгаатай шийтгэл оногдуулдаг. 

Мөн төрийн захиргааны албан хаагч нар өөр өөрсдийн үзэмжээр шийтгэл оногдуулдаг гэх мэтийн олон зохицуулалтгүй замбараагүй харилцааг зохицуулах үүднээс зөрчлийн тухай хуулийг өргөн барихаар 2011 онд Ц.Нямдорж гишүүн бас Хууль зүй дотоод хэргийн сайд байхдаа ажиллаж эхэлсэн. 

Нэлээд олон жилийн хугацаанд бас ажиллаж байгаад энэ хуулийг өнгөрсөн Их Хурлын үед Их Хурал баталсан. Сая Эрүүгийн хууль хойшлохтой холбогдуулаад дагаж хойшилсон байгаа. Эрүүгийн хуультай салшгүй холбоотой өөрөөр хэлэх юм бол гэмт хэрэг, зөрчил бол бас салшгүй холбоотой. 

Үүгээрээ бид нар хуулийг хэрэгжүүлэх хуулийн хийдэл давхардал хууль завших ял завших ийм байдал гаргахгүйн тулд Эрүүгийн хуультай бол салшгүй хамт холбож оруулж ирж байгаа. 

Нийтдээ энэ Зөрчлийн тухай хуулиар 230 орчим хуулийн идэвхитэй харилцааг зохицуулж үүнд туссан захиргааны шийтгэлийн арга хэмжээнүүдийг нэгтгэж оруулж ирж байгаа. Үүгээр бол нэлээн томоохон хууль болсон. 

Мэдээж энэ олон салбарын харилцааг зохицуулж байгаатай холбогдуулж хуулийг бас хэрэгжүүлэхэд нэлээн түвэгтэй байдал үүсэх нь ойлгомжтой таны хэлж байгаатай санал нэг байна.

Гэхдээ үүнийг хэрэгжүүлэхийн тулд Зөрчлийн хянан шийдвэрлэх ажиллагааны тухай хууль гэж процессын хуулийг бид бас удахгүй Их Хуралд өргөн барьж батлуулна. Тэгээд Зөрчлийн тухай хууль болон зөрчлийн процессын хууль хоёр хамт батлагдаад явахад энэ хууль маань хэрэгжээд явах бололцоо боломж бүрдэнэ гэж үзэж байгаа. 

М.Энхболд: - Д.Тогтохсүрэн гишүүн асуултаа асууя.

Д.Тогтохсүрэн: - Баярлалаа. Хуулийн төсөлтэй холбогдуулаад 2 зүйлийг тодруулъя гэж бодож байна. Ер нь бол Эрүүгийн хуулийн торгуулийн арга хэмжээтэй заалтууд Захиргааны хариуцлагын хууль салбарын хуулиудад байсан захиргааны зөрчилтэй холбоотой асуудлыг нэгтгээд хуулийн төслийг шинэчлэн боловсруулсан юм байна гэж ойлголт авч байна. 

1 дүгээрт нь хариуцлагын торгуулийн арга хэмжээний хэмжээ ер нь өмнөхөөсөө нэмэгдсэн үү, буусан уу гэдэг асуудал байгаа юм. Энэ хүн иргэдийн амьжиргааны түвшинтэй холбоотой асуудал байгаа. 

2 дугаарт нь би түрүүн Эрүүгийн хууль дээр ч ярьсан. Хохирол барагдуулах арга хэмжээ яаж туссан бэ гэдэг 2 дахь асуудал байгаа юм. 

3 дугаарт нь би хөөн хэлэлцэх хугацааг ялгавартай тогтоосон байна гэж харж байна. Хөөн хэлэлцэх хугацааг. Тэгэхээр хөөн хэлэлцэх хугацаа ямар хэмжээнд хөөн хэлэлцэх хугацааг авч үзсэн юм бол гэсэн ийм танин мэдэхүйн шинж чанартай 3 асуултыг хариулт авъя гэж бодож байна. Баярлалаа.

М.Энхболд: - С.Бямбацогт сайд хариулъя. 

С.Бямбацогт: - Д.Тогтохсүрэн гишүүний асуултад хариулъя. Торгуулийн хэмжээний хувьд торгуулийн нэгжийн хувьд бол 2000 гэж байсныг 1000 болгож бууруулсан байгаа. Гэхдээ үүнийгээ бас яг өнөөдрийн нөхцөл байдалтай уялдуулж торгуулийн нэгжийн хэмжээг бууруулсан ч гэсэн нийт хэмжээг нь биетээр нь бас бууруулаагүй.

Өөрөөр хэлэх юм бол тодорхой хэмжээгээр урд нь 20 нэгжтэй тэнцэх хэмжээгээр торгоно гэж байсан бол 20 нэгж нь 1 нэгж 2000 төгрөг гээд 40000 төгрөгтэй тэнцэх байсан бол үүнийг 1000 төгрөг болж байгаа ч гэсэн 40 нэгжтэй тэнцэх хэмжээний гэдэг юм уу ийм байдлаар тухайн захиргааны зөрчилд ноогдох шийтгэл, үндсэн тэр шийтгэлийн үндсэн хэлбэр торгуулийг бол нэгжийн хэмжээг буулгасан ч үндсэн шийтгэлийн тоо хэмжээг нь бол буулгаагүй ийм байдлаар оруулж ирсэн байгаа. 

Хохирол барагдуулахтай холбоотой 4.3 дугаар зүйл дээр хохирол нөхөн төлбөр гаргуулах гээд орсон байгаа. Энэ хуулийн тусгай ангид заасан тохиолдолд шүүх зөрчил үйлдсэн хүн хуулийн этгээдээс учруулсан хохирол нөхөн төлбөрийг гаргуулж зөрчлийн улмаар учирсан хохирлыг барагдуулах хор уршгийг арилгах арга хэмжээнд зарцуулж үлдсэн хэсгийн улсын төсөвт төвлөрүүлнэ гээд орсон байгаа.

Өөрөөр хэлэх юм бол зөрчил үйлдсэн хүнээс төлбөрийг барагдуулна, үлдэх юм бол түүнийг улсын төсөвт төвлөрүүлнэ гэдэг байдлаар 4.3 дугаар зүйлд хохиролтой холбоотой асуудлыг тодорхой оруулсан байгаа. 

3 дахь асуулт нь юу гэсэн байлаа нэмж хариулах уу? 

М.Энхболд: - Г.Занданшатар гишүүн асуултаа асууя.

Г.Занданшатар: - Энэ хуульд энэ 210 орчим тусдаа хуулиудаар зохицуулагдаж байсан хариуцлагын асуудлууд банк санхүү Монголбанк, мэргэжлийн хяналт, татвар, гааль гэх мэт энэ байгууллагууд субъектүүд нь тодорхой хариуцлага нь тодорхой ийм байсан хариуцлагын заалтууд ингээд нэгтгэгдэж ингэж орж байна.

Энэ Зөрчлийг хянан шийдвэрлэх үйл ажиллагаатай уялдуулаад хэн хяналт тавих вэ? Энэ зөрчлөөр ингээд прокурор хяналт тавих байна. Тэгэхээр энэ харьяаллын маргаан гарах уу? Одоо энэ захиргааны хэргийн шүүх, иргэний хэргийн шүүх хоёрын хооронд харьяаллын маргаан байнга гарч байсан. Одоо захиргааны хэрэг байгуулагдсан дэвшил болсон боловч ингээд.

Гэтэл үүнийг шийдвэрлэх ёстой байгууллага нь захиргааны шүүх байж ирсэн. Тэгэхээр одоо прокурор хяналт тавиад эхлэхээр жишээлбэл татварын маргаан хэрэг зөрчил гарлаа гэхэд үүнийг татварын зөрчлийг хянан шийдвэрлэх байгууллага, нийслэлийн татварын маргааныг хянан шийдвэрлэх байгууллага ингээд шийдээд тэгээд захиргааны хэрэг дээр ч юм уу ингээд очоод шийдээд явдаг байсан бол одоо прокурор ингээд ороод ирэхээр прокурор энэ ачааллыг 1 дүгээрт даах уу?

2 дугаарт прокурор энэ асуудалд хамааралтай байж шууд Үндсэн хуулиар заасан үүрэгтэй нийцэх үү? Прокурор бол гэмт хэргийг хянан шийдвэрлэх үйл ажиллагаанд хяналт үүрэгтэй ийм байгууллага.

Тэгэхээр зөрчлийн үйл ажиллагаанд прокурор орж ирэх нь зөв юм уу? Манайд чинь 306 гэмт хэргийг тооцдог байсан хуучин хуулиар, саяын хуулиар 206 хэргийг гэмт хэрэгт тооцож байгаа. Тэгээд тэр хэмжээгээр зөрчил рүү 100-аад асуудал шилжиж байна гэсэн үг.

Дээр нь хуулийн этгээдийн гэмт хэрэг зүйл нэмэгдсэн. Тэгэхээр энэ 100 гаруй ч магадгүй. Тэгэхээр энэ бүх асуудлуудын уялдаа холбоо сая бас энэ Замын хөдөлгөөний аюулгүй байдлын тухай хуультай хэлэлцэж байхад энэ дотоор зөрчлийн асуудал нь бас явж байгаа бүгд. 

Энэ уялдаа холбоо аль зэрэг хангагдсан бэ гэсэн асуулт байна.

М.Энхболд: - С.Бямбацогт сайд хариулъя.

С.Бямбацогт: - Зөрчлийг хэн хэрэг үүсгэх вэ маргаан үүсгэх вэ гэдэг дээр улсын байцаагчийн эрхтэй холбогдох албан тушаалтнууд хэрэг үүсгэнэ. Хяналтын бол прокурор тавихаар хуульд оруулж ирсэн байгаа. 

М.Энхболд: - О.Баасанхүү гишүүн асуултаа тавья.

О.Баасанхүү: - Баярлалаа. Би дахиад ирцээ 1 дүгээрт нэхмээр байна. Энэ өмнөх хуулийн гашуун туршлага болох гээд байна. Энэ бол маш хариуцлагатай хууль шүү дээ. 210 хуулийг нийлүүлээд тэгээд хариуцлагуудыг нь бүгдийг нь 1 дор болгоод албан  тушаалтнуудын юмыг нэгтгээд ингээд бүх салбарынхан харж байгаа.

Тэгэхээр би зүгээр 1 дүгээр горимын саналаар үүнийг хойшлуулаад нэг жаахан ирц бүтэн болоод хүмүүсийн ухаан жаахан сэргэг болох үед нь ярих боломж байна уу? О.Баасанхүү гишүүн хаачсан бэ гээд байгаа юм. Би дэмжихгүй байгаа учраас орж ирэхгүй байгаад байгаа юм.

Орж ирэхгүй байна гэдэг чинь дэмжихгүй байна гэсэн үг. Хурал тасалж байна гэсэн үг биш бас. Тийм учраас заавал орж ирээд суугаад хараад бай гэсэн үг биш байх гэж бодож байна. 

Би энэ шүүхийн хувьд би асуугаад байна л даа. Шүүх чинь захиргаа, эрүү, иргэн гээд ний нуугүй хэлэхэд төрөлжсөн байдаг. Гэтэл энэ зөрчлийн хуулиар ингээд шүүхийн ачаалал ялангуяа захиргаа бүх шүүгч нар асуудлыг шийдэхгүй. 

Нөгөө захиргаа чинь гээд байдаг. Энэ ачаалал бүр замбараагүй болох юм биш үү үүн дээр ямар тооцоо судалгаа байгаа вэ? Эсхүл шүүхийг нэмэгдүүлэх гээд байна уу гэдгийг би асуумаар байна. 

2 дугаарт нь Захиргааны ерөнхий хууль гээд бас нэг хууль бид нар баталсан байгаа. Тэгэхээр энэ Захиргааны ерөнхий хуультай хэр нийцэх вэ? Захиргааны ерөнхий хуулиар бол бас захиргааны актыг бас гомдол гаргана гээд байж байгаа.

Гэтэл зөрчлөөр шийдвэр өгдөг. Зөрчлийн хуулиар шийтгэгдсэн гээд байдаг. Нөгөө хүмүүс нь бол захиргааны байгууллагын харилцаагаар үүссэн асуудал гэж үзээд марган ийм 2 хувилбар болоод байгаа л даа. Үүнийг хэрхэн ойлгож байгаа вэ гэдгийг би мэдмээр байна.

3 дугаарт нь энэ хууль хойшлуулсан байхад хууль санаачилж яг адилхан хууль санаачилж болох юм уу? Би бас гайхаад байгаа юм. Тэр хууль чинь хүчин төгөлдөр байгаа. Хойшлуулсан тэр Улсын Их Хурлын тогтоолоо эхлээд хүчингүй болгодог юм уу эсхүл нөгөө хуулиа хүчингүй болгоод шинэ хуулийг хэлэлцэх ёстой юм биш үү.

Яагаад гэхээр энэ ингээд ийм замбараагүй юм явж байна л даа. Дараагийн парламент аягүй бол дандаа бас 65 байхгүй байх л даа. Тэгэхээр 1 жишиг тогтоно. Дургүй байгаа хуулиа жилээр юм уу 2 жилээр хойшлуулж байгаад цоо шинэ хууль гаргаж ирээд хэрэв тэр нь батлагдахгүй бол нөгөө хуулийнхаа хэмжээнд явъя гээд нэг ийм ойлгомжгүй нөхцөл үүсэх гээд байгаа юм.

Тэгэхээр тэр өмнөх хууль хаачсан бэ? Одоо энэ буцсан хууль яагаад буцаагаад яагаад болохоо байсан бэ? Сураг дуулахад бол үг үсгийн алдаатай найруулга муутай гээд сая тэр нөгөө хэлэлцүүлэг дотор юу танилцуулга дотор тэгж уншигдаад байна л даа.

Хэрэгжүүлээгүй хуулийн алдааг яаж мэдээд байгаа юм бэ? Хойшлуулсан шүү дээ. Тэгэхээр хэн тэр хуулийн алдааг засах эрх нь байгаа юм бэ? Би түүнийг ерөөсөө ойлгохгүй байгаа. Тийм учраас хэрэгжүүлэхгүй гээд хойшлуулсан байгаа юмыг олж үзэж байгаад энэ ерөөсөө болохгүй байна гээд байдаг. 

Ядаж амьдралд хэрэгжүүлээд ийм амьдралд ийм зовлон ийм бэрхшээл ийм нөхцөл байгаа учраас хуулийг өөрчиллөө гэж ярьдаг. Тэгэхээр процессын хувьд ийм нэг тийм алдаа гараад байгаа юм биш үү гэж хэлмээр байна. 

Тэгээд би горимын санал хэлэх гээд байна. Хүмүүсийн өмнөөс кноп дарахаа  л больё л доо. Эсхүл тэгээд ингээд нэг талдаа шударга явъя. Үгүй бол ирцээ бүрдүүл. Би өмнө нь хэлж байсан. Ирц 15 удаа тасалсан хүмүүсийг ёс зүйн хороонд өгнө шүү гэсэн тэгээд та нар маань алдаагаа засаж байгаа болохоор би дуугүй байсан. 

Ингээд дахиад нөгөө Монголын хууль 3 хоног гэдэг шиг ингээд явж байна. Баяр таараад юм хум таарахаар заавал ингээд бөөндөх хэрэг юу байгаа юм бэ? Тэр бусад тэр хуулиудаа ч гэсэн одоо хэлэлцэхийг нь ер нь хойшлуулж байгаад тухтай ярья л даа. Тухтай хөөцөлдье ярьж энэ ажил хийе. Энэ чинь хүмүүсийн амьдрал шийдэх гэж байгаа асуудал. Баярлалаа.

М.Энхболд: - С.Бямбацогт сайд хариулъя.

С.Бямбацогт: - Хууль яагаад хойшлуулаад өөрчлөх гээд шинэчилж найруулаад байгаа юм бэ гэсэн асуулт асууж байна. Тэгээд та хойшлуулсан шалтгааныг сайн мэдэж байгаа байх. 

Хойшлуулаад хуулийг хэрэгжүүлэх бэлтгэл ажлыг хангах явцад хуулиа уншаад судлаад хэрэгжүүлэх гээд сургалт явуулаад судалгаа хийгээд үзэхэд өнөөдрийн амьдрал дээр нийцэхгүй зүйл заалтууд бас алдаатай зөрчилтэй хэрэгжих боломжгүй ийм асуудлууд нэлээн үүссэн байсан учраас энэ Зөрчлийн тухай хуулийг бид нар нэмэлт, өөрчлөлт оруулъя гэж ажилласан.

Ажиллаж байх явцад нэмэлт, өөрчлөлтийн хэмжээнд биш шинэчилсэн найруулгын хэмжээнд хуулийг өөрчлөх шаардлага гарсан учраас шинэчилсэн найруулгын төсөл орж ирсэн. Энэ шинэчилсэн найруулгын хуулийн төслийг Улсын Их Хурал хэлэлцэх эсэхийг нь шийдээд хэлэлцээд батлаад явах юм бол 7 сарын 01-нээс үйлчлэх Зөрчлийн тухай хууль маань үүнийг дагаад аяндаа хүчингүй болно.

Энэ бол ямар нэгэн хууль зөрчиж байгаа ийм асуудалтай зүйл байхгүй гэдгийг хэлье. 

М.Энхболд: - Л.Энх-Амгалан гишүүн. О.Баасанхүү гишүүнд 1 минут өгье. 

О.Баасанхүү: - Би энэ шүүхийн ачаалал гээд нэлээн олон юм асуусан даа. Захиргааны ерөнхий хуультай нийцэж байгаа юу энэ тэр шүүхийн ачаалал ямар вэ гээд. Та нөгөө хууль хүчин төгөлдөр хуулийг хүчин төгөлдөр байхад нь шинэ хууль зэрэгцүүлээд оруулж ирснээ хууль зөрчөөгүй гэж яриад байна.

Яагаад гэвэл хүчин төгөлдөр байгаа хуулиа хүчингүй болгоогүй байж байгаад хойшилсон байхгүй юу. Ядаж хэрэгжиж байгаа бол хамаа алга. Хойшилсон хууль дээр шинэ хууль оруулж ирж байгаа энэ жишиг чинь буруу байна гэж би яриад байгаа байхгүй юу. Үүнийгээ та зөв гээд байдаг.

Тэгээд би түрүүний бусад асуултдаа хариулт авч болох уу? Тэр асуултад хариулах бололцоо байна уу, боломж байна уу, арга байна уу, тийм дэмжлэг байна уу гэж би хүсэж байна.

М.Энхболд: - 2 дугаар индэр ажлын хэсэг хариулъя. 

П.Сайнзориг: - О.Баасанхүү гишүүний асуултад тодруулаад хариулъя. Шүүхийн ачаалалтай холбоотойгоор ерөнхийдөө зөрчил шалган шийдвэрлэх харьяаллын асуудлыг Зөрчил шалган шийдвэрлэх тухай хуулийн төсөл дээр бид нар бол боловсруулалтын шатандаа ажиллаад явж байгаа буюу холбогдох байгууллагуудаас санал аваад явж байгаа.

Өөрөөр хэлэх юм бол холбогдох шүүхийн байгууллагуудаас санал авч байна. Өнөөдрийн байдлаар мэдээж Зөрчил шалган шийдвэрлэх ийм асуудлыг гомдол гаргасан тохиолдолд шүүх бол шийдээд явж байгаа. 

Харилцан адилгүй байгаа тодорхой төслийн зөрчлүүдийг эрүүгийн хэргийн шүүхээр шийдэж байгаа бол зарим төрлийн зөрчлүүдийг бол захиргааны хэргийн зөрчлөөр шийдэж байгаа. Тэгэхээр бид нар Зөрчил шалган шийдвэрлэх энэ асуудлыг шүүх дээр ийм 2 өөр практикт стандартаар тогтоох уу гэдэг асуудлаа бас яг Зөрчил шалган шийдвэрлэх хуулиар бас шийдээд явах бололцоотой байгаа.

Тэгээд ачааллын хувьд бол ерөнхийдөө бас холбогдох байгууллагаас судалгаа авсан. Ер нь бол тийм сүртэй ачаалал үүсэхгүй гэсэн урьдчилан төсөөлөл гарсан байгаа.

Яагаад энэ хуулийг шинэчилсэн найруулгын хэмжээнд хүрсэн бэ гэдэг асуудал байгаа. Ерөнхийдөө бас тодорхой хууль дээр байсан хориглосон үйлдэл эсхүл үүрэг болгосон заалтуудыг зөрчсөн … /минут дуусав/

М.Энхболд: - 2 дугаар индэрт 1 минут нэмээд өгье. Тэр хойшлогдсон хуулийг нэмэлт, өөрчлөлт оруулж байна гэдгийг нь яг өөрөө сая хариулах гэж байлаа. Түүнийг бас нэг яая. Ер нь зүгээр  зөв ойлголт бас гишүүдэд нийтэд нь өгөх нь зүйтэй.

П.Сайнзориг: - Товч хурдан хариулъя. Ерөнхийдөө ингээд тодорхой хуулиуд дээр заасан хориглосон үйлдэл болоод үүрэг болгосон үйлдлүүдийг биелүүлээгүй эсхүл тэр зөрчил үйлдсэн бол яах вэ гэдэг хэд хэдэн үйлдлүүдийг ингээд базсан байсан.

Тухайлбал би жишээ аваад ярихад согтууруулах ундааг хилээр хууль бусаар оруулах эсхүл согтууруулах ундааг зөвшөөрөлгүйгээр худалдах гээд нэг хэсэг  дээр ингээд бүгдийг нь бөөгнүүлээд бичсэнээс болоод тодорхой тэр зөрчлийг шалган шийдвэрлэх хэн шалган шийдвэрлэх вэ гэдэг харьяаллыг тогтоохоос эхлээд ерөнхийдөө тусгай анги дээр маш их бэрхшээлүүд гарсан.

Тодорхой энэ юу гэдэг илээр оруулж ирэх асуудлыг гааль гэдэг юм уу тухайн тэр илрүүлсэн эрх бүхий албан тушаалтан шийдээд явах бололцоотой байж байдаг. Зөвшөөрөлгүйгээр худалдах үйл ажиллагааг нь цагдаагийн байгууллага шалгах гэдэг юм уу тодорхой энэ үйлдлүүдийг ингэж яг салгаж бичээгүйгээс болоод Зөрчил шалган шийдвэрлэх харьяаллыг тогтооход маш их хүндрэл үүсэж байгаа учраас бид нар холбогдох тусгай анги  дээр холбогдох өөрчлөлтүүдийг хийсэн.

Энэ нь өөрөө эргээд 50-иас дээш хувьд гарсан учраас холбогдох журмын дагуу бол шинэчилсэн найруулга хийж орж ирсэн байж байгаа.

М.Энхболд: - Л.Энх-Амгалан гишүүн асуултаа тавья. 

Л.Энх-Амгалан: - Сая С.Бямбацогт сайд нэг мэдээлэл өгч байна л даа. Юу гэхээр энэ 220 гаруй хуулиар тогтоогдсон зөрчил түүнд хүлээлгэх хариуцлагыг тодорхойлоод ингээд хэм хэмжээг нь нэгтгээд оруулж ирж байгаа. Яг ингээд зөрчлийг тогтоох вэ гэхээр улсын эрхтэй байцаагч нар гэж. Одоо яг судалгаагаар ингээд Худалдаа аж үйлдвэрийн танхимаас хийсэн судалгаа, олон улсын байгууллагуудаас хийсэн судалгаагаар бол  манай улсад энэ бизнесийн орчин тийм нэг их таатай орчинтой улс оронд ерөөсөө ордоггүй.


Тэр тусмаа энэ аж ахуйн нэгж ирж байгаа шийтгэл торгуулийн хэмжээ улсын төсөвт төвлөрүүлж байгаа энэ шийтгэл торгуулиар төвлөрүүлж байгаа мөнгөний хэмжээ энэ тэр бол бусад улсуудтай харьцуулахад харьцангуй өндөр байгаад байна.


Энэ хууль батлагдаж гарснаар ер нь ямархуу дэвшил гарах вэ? Яг үндсэндээ сайн тал бол байгаа. Гэхдээ манайхан чинь шинэ хууль гарахаар хуулиа хэрэгжүүлэх гэж байна гээд энэ хуулийн чинь дагуу бараг үндсэндээ энэ хуулийг нэлээн уншсан. Дандаа торгох, шийтгэх ийм л юмнууд байгаад байгаа.


Яг бизнесийн орчин сайжрах энэ хууль батлагдаж гарснаар 1 дүгээрт бизнесийн орчин хэр сайжрах юм бэ? Үүн дээр хийсэн тооцоо судалгаа байна уу гэж. 


2 дугаарт бол иргэдэд хүндрэлтэй нэлээн олон асуудлууд гарах юм байна гэж би хараад байгаа. Юу гэхээр үүн дээр энэ хуулийн дотор агаарын бохирдлын нэг бий болгох юм бол ийм шийтгэлүүд ноогдоно, ус ашиглах юм бол, хог хаягдал гээд ингээд гэр хороололд амьдарч байгаа айлуудтай холбоотой яг энэ хуулийг бариад хэрэгжүүлээд явна гэх юм бол амьдрал дээр хэрэгжихэд их магадлал муутай ийм заалтууд ийм торгууль шийтгэл байгаад байна. 


Үүн дээр ийм хийсэн тооцоо, судалгаа юмнууд байна уу гэдгийг.

3 дугаарт бол шийтгэлийн хувьд бол нэгжтэй болж байгаа юм байна. Нэгжтэй болж байгаа. 1 нэгж 1000 төгрөгтэй тэнцэнэ гэж байгаа. Бусад хуулиуд дээр болохоор хөдөлмөрийн хөлсний доод хэмжээтэй тэнцэх баахан шийтгэлийн хэмжээнүүд байдаг. Тэгэхээр цаашдаа ингээд яг шийтгэлийн нэгж гэдэг нь 1000 төгрөгөөр тодорхойлогдоод явах ийм жишиг рүү орж байна уу? Эсхүл дахиад нөгөө бусад хуулиудын тэр санкцтай холбоотой заалтууд дээр нь хөдөлмөрийн хөлсний доод хэмжээтэй хэд үржүүлсэнтэй холбоотой нэг ийм заалтууд бас байгаад байгаа хүчин төгөлдөр хэрэгжиж байгаа хууль дээр.


Тэгэхээр энэ хоёрын хоорондын зохицуулалтуудыг ер нь яаж зохицуулж явах юм бэ гэсэн ийм 3 зүйл дээр л тодруулга авъя. 


М.Энхболд: - С.Бямбацогт сайд хариулъя 3 асуудал тавилаа.

С.Бямбацогт: - Хууль зөрчсөн бусдад гэм хор учруулсан үйлдэл, эс үйлдэхүйг бид нар бас тодорхой хуулиар зохицуулж байгаа. Зохицуулж байгаа хуулиуд маань өнөөдөр цаг үеийн нийгэм эдийн засгийн хөгжил үүнийг дагаад бас өөрчлөгдөх ёстой. Тэр өөрчлөлтийг нь бас дагуулж бид нар бас хуульдаа өөрчлөлт хийж, сайжруулж явах ёстой.


Гэтэл энэ процесс маань жаахан удаашралтай болоод үүнээс болоод хуулийн завхрал, алдаа гажуудал хуулийн хийдэл, хуулийг завших хуулийг буруугаар ашиглах ийм явдлууд гардаг учраас Эрүүгийн хууль, Зөрчлийн хуулийн шинэчилсэн найруулгыг оруулж ирж байгаа.


Өмнө нь оруулж ирээд батлуулсан үүнийгээ бас засаж сайжруулах ёстой үүднээс бид бас нэмэлт, өөрчлөлт болон шинэчилсэн найруулга оруулж ирж байгаа. Аливаа үйлдлийг аль нь гэмт хэргийн үйлдсэн үйлдлийг аль нь зөрчлийн гэдгийг нь бол ангилаад ялгаад гэмт хэргийг Эрүүгийн хуулиар, зөрчлийг нь Зөрчлийг хуулиар шийдэхээр болж байгаа.


Зөрчлийн хууль дотроо дахиад бас түрүүн манай ажлын хэсгээс хариулсан үйлдэл бүр дээр тодорхой ялгаж салгаж хариуцлага ноогдуулах эрх бүхий албан тушаалтныг тодотгож үйлдэл ямар үйлдэл дээр нь хэн байх юм бэ гэдгээ тодорхой болгохгүй бол өнөөдөр бас хуулийг хэрэгжүүлэх процесс алдаа дутагдал бас завхрал гарч байгаа.


Захиргааны хэрэг иргэний хэргийн эрүүгийн хэрэг болгоод шоронд хорьдог. Тэгээд иргэдэд хууль бусаар юу аж ахуй эрхлэгч томоохон дарамт учруулдаг. Эцэстээ хүн шалгаж байгаа юм чинь асуудал үүсдэг. Тэгээд явуулна. Захиргаа зөрчил байсан, иргэний хэрэг байсан. Гэтэл эцэстээ шоронд хоригдоод эцэстээ асуудал үүсдэг. 

Иймэрхүү байдлаар ийм асуудал гаргахгүйн тулд өнөөдөр Эрүүгийн хууль, Зөрчлийн хууль орж ирж байгаа. Ялангуяа Зөрчлийн хууль дотор бол бид түрүүн хэлсэн хуулийн зөрчлүүдийг зөрчил гаргасан этгээдүүдэд тус тусын хуулиар ялгамжтайгаар хэт ялгаатай хариуцлага ноогдуулдаг байсан бол үүнийг цэгцлэх нэг мөр хяналттай байх хуулийг завхруулахгүй хуулийг гажуулахгүй байх хуулийн хийдэл үүсэхгүй байх үүднээс энэ Зөрчлийн тухай хуулийг оруулж ирж байгаа. 


Үүгээрээ бол энэ хууль маань ач холбогдолтой гэж үзэж байгаа 1 дүгээрт. 


2 дугаарт мэдээж зөрчилтэй тэмцэх хууль эрх зүйн орчин нэлээн томоохон энэ хууль батлагдсанаараа 200 гаруй хуулиар зохицуулж байсан асуудлыг нэг хуулиар зохицуулаад хянахад хэрэгжүүлэхэд бас бололцоотой боломжтой болно гэж үзэж байгаа.

Мөн үүнийг дагаад төрийн албан тушаалтнуудын төрийн албан хаагчдын хүнд суртал түүнийг дагасан авлигал хээл хахуул авах энэ явдлыг бас таслан зогсоох байдлаар бас ач холбогдолтой хууль болно гэж үзэж байгаа.

М.Энхболд: - Л.Элдэв-Очир гишүүн асуултаа асууя.

Л.Элдэв-Очир: - Энэ үндсэндээ их том хууль орж ирж байна. Анхдагч хууль. Нийтдээ 220 хуулийг үндсэндээ эмхэтгэсэн гэсэн байдлаар орж ирж байгаа. Хэлэлцүүлгийн явцад бас нэлээн маргаан дагуулсан асуудлууд орж ирэх байх.


Би эхний хэлэлцүүлэг дээр хэлэлцэх эсэх асуудлыг ярилцаж байгаа дээр 2 асуудлыг тодруулж асууя гэж бодож байна. 


1 дүгээрт нь торгууль бүх зөрчлүүд дээр торгуулийн санкц байгаа. Тэр торгуулийн санкц маань хуучин 2000 нэгж байсан бол одоо 1000 нэгж орж ирээд хувь хүн дээр голдуу 1000, аж ахуйн нэгж байгууллага дээр 10000-30000 гэсэн ийм торгуулийн хэмжээ зааж орж ирж байгаа. Тэгэхээр энэ нь болохоороо зөрчлийг таслан зогсоох хөшүүрэг болж чадах уу? 


Ямар судалгаа дээр энэ тоонуудыг тогтоосон бэ гэдэг асуудлыг 1 дүгээрт асуумаар байна. Жишээлбэл энэ архи, тамхитай холбоотой тэр ашигт малтмалтай холбоотой мөн түүхийн үнэт дурсгал үнэт зүйлстэй холбоотой энэ зөрчлийг гаргаж байгаа нөхөд ер нь бол зөрчил гаргаад гаргасан зөрчилдөө торгуулиа төлөөд давтан үйлдээд байх ийм боломж бол бас байх талтай харагдаж байгаа юм.


Тийм учраас энэ торгуулийн хэмжээг хэр зэрэг үндэслэлтэй тогтоосон бэ гэдгийг 1 дүгээрт асуумаар байна.

2 дугаарт нь энэ дээр маш тодорхой нэг зүйлийг оруулж өгөхгүй болохгүй. Зөрчлийг давтан үйлдвэл яах вэ гэдэг асуудлыг оруулж ирэхгүй бол энэ зөрчил давтан үйлдэгдээд яваад байх магадлал өндөр. Ялангуяа ашигт малтмалын асуудал дээр бол давтан үйлдэж байгаад жишээ нь шороон орд байлаа гэхэд нөөцийг нь дуусгаад алга болно.


Тийм болохоор давтан үйлдвэл яах вэ гэдэг асуудлыг их тодорхой болгомоор байна. Хуучин хуулиудад яах вэ гэхээр хуучин хуулиудад болохоор 2 буюу түүнээс дээш эсхүл удаа дараа гэсэн зүйл заалтууд орж ирдэг. Зөрчлийн хууль дээр бол үүнийг давтан үйлдвэл гэдгийг ерөөсөө ганцхан утгаар оруулж ирмээр байна.


Нэг зөрчил гаргалаа давтан үйлдвэл дараагийн тэр Эрүүгийн хуулийн хариуцлага байдаг юм уу бусад хууль руу шилжүүлдэг байдлаар заалтыг нь тодорхой тусгах ийм боломж байгаа юу гэсэн ийм 2 асуулт байна.

М.Энхболд: - Ажлын хэсэг 2 дугаар индрийг өгье. 2 асуулт тавьсан.

Б.Энхбаяр: - Л.Элдэв-Очир гишүүний асуултад хариулъя. Торгуулийн нэгжийн хувьд бол сайд бас хэлсэн. 1000 1 нэгжийг 1000 төгрөг болгосон ч гэсэн торгуулийнхаа яг хэмжээг бол бууруулаагүй гэдгийг бол хэлсэн.


Хүнд ноогдуулах торгох шийтгэл бол 10000 юу 10000-20000000 төгрөг болохоор байгаа. Хуулийн этгээдэд ноогдуулах торгох шийтгэл бол 100000-аас ерөнхий ангидаа бол бичсэнээр бол 200000000 төгрөг байхаар байгаа. Гэхдээ яг тусгай ангид бичигдсэн торгох шийтгэл бол 200 саятай шийтгэл бол байхгүй. Хамгийн дээд тал 100 саятай шийтгэл 13 заалт дээр бол 706 заалтын 13 заалт дээр бичигдсэн.

Таны асуусан зөрчилд бол тухайн зөрчил тус бүрд нь шийтгэлийг ноогдуулж явна. Үнэхээр давтан ялангуяа ашигт малтмал уул уурхайн чиглэлийн компаниуд энэ зөрчлийг давтаж гаргаж байгаа энэ асуудал дээр бол тусгай зөвшөөрлийг нь хүчингүй болгох. Тухайн үйл ажиллагааг нь зогсоох хүртэл нэмэлт арга хэмжээ авахаар бол Зөрчлийн тухай хуульд шинэчилсэн найруулгад бол тусгаж зохицуулсан байгаа.

М.Энхболд: - Л.Мөнхбаатар гишүүн асуултаа асууя. Л.Элдэв-Очир гишүүн тодруулъя гэж байна. Л.Мөнхбаатар гишүүн түр хүлээж байгаарай 1 минут.

Л.Элдэв-Очир: - Б.Энхбаяр сайдаа үүн дээр би энэ тоог бас бодож үзээд байгаа юм. Түрүүн би бас гайхаад О.Батнасан гишүүнтэй бас тооцож үзсэн. Хувь хүн дээр жишээлбэл би нэг тодорхой заалтыг хэлье. Энэ 9.7.3 дээр түүхийн түүх соёлын хосгүй үнэт дурсгалт зүйл гээд ингээд нэг заалт байгаа. Түүн дээр бол хувь хүнийг 2000 нэгж, 2000 нэгж гэдэг маань бид нар чинь 1000 болгоод байгаа 1 нэгжээ. 


Тэгэхээр энэ чинь 2 сая төгрөг л байгаа. Тэгэхээр та сая 10 саяас 30 сая гээд арай худлаа ярих шиг болох юм. Аж ахуйн нэгж дээр бол үнэхээр тийм байгаа 10 саяас эхэлж байгаа. Тэгээд 30 сая хүртэл гээд архи, тамхи дээр бол 30 сая гэсэн ийм дүн байна. 


Энэ дүнг нь болохоор та бас жаахан буруу андуурч хэлэх шиг боллоо 1 дүгээрт. 2 дугаарт ер нь энэ саяын миний дурдсан архи тамхи энэ дурсгалт зүйл энэ ашигт малтмалтай холбоотой асуудал дээр энэ хөшүүрэг болж чадах уу гэдэг асуудал маш чухал байгаа. 


Удаа дараа торгуулиа төлөөд үйл ажиллаагаа явуулаад байх юм бол яах вэ гэдэг асуудал. Тэгэхээр давтан гэдэг заалтыг бас оруулж өгөөрэй гэж хэлмээр байна. Тэгэхээр энэ бол та бас андуур … /минут дуусав/

М.Энхболд: - 2 дугаар индэр. С.Бямбацогт сайд хариулах уу? С.Бямбацогт сайд хариулъя. Тодруулгад нь хариулъя.


С.Бямбацогт: - Л.Элдэв-Очир гишүүний асуултад хариулъя. Энэ Зөрчлийн тухай хууль маань шинэчилсэн найруулга учраас таны сая гаргаж байгаа анхаарах асуудлууд тодорхой зарчмын зөрүүтэй саналуудыг бол бүрэн тусгаад явах бололцоотой. Хэлэлцэх эсэх нь шийдэгдсэний дараа анхны хэлэлцүүлэгт бол та бас гаргаж байгаа саналуудаа албан ёсоор гаргаад явахад бол бид хураагаад зохицуулаад явах бололцоотой гэдгийг бас хэлье. 


М.Энхболд: - Л.Мөнхбаатар гишүүн асуултаа тавья.


Л.Мөнхбаатар: - Би ерөнхий асуудал дээр саналаа хэлье гэж бодлоо. Хууль тогтоомжийн хууль 1 сарын 01-нээс хэрэгжиж эхэлснээр хүчин төгөлдөр болсноос хойш хэлэлцэх эсэх асуудал дээр бол зөвхөн үзэл баримтлалаас л асуухаар байгаа. 


Бид бол тодорхой зүйл заалтаар нь ингээд яриад байгаа. Үзэл баримтлалын хүрээнд ингээд асууя гэхээр бол бас тийм хангалтгүй байгаа юм. Хуулийн үзэл баримтлал гээд нэг 1-1.5 хуудастай ийм баримт бичиг байдаг. 


Энэ дотор хэт ерөнхий, хуулийн үндсэн  нь бол бүрэн бас харагдахгүй ийм байгаад байгаа. Ийм болохоор энэ дотроос их тодруулж асуух энэ хуулийг цааш явуулах эсэх энэ хариуцлагатай энэ чухал шийдвэрүүдийг гаргахад бол бас ийм хангалтгүй байна. Энэ бол бас цаашид ч гэсэн сайжрахгүй болов уу гэж харагдаад байгаа. Яагаад гэхээр энэ хуулийн төслийн үзэл баримтлалыг тодорхойлж байгаа 4 шаардлага чинь өмнөх хуульд байсан 4 шаардлага яг хэвээрээ байгаа.

Тэгэхээр ийм хэмжээнд л яваад байх нь. Ингэхээр ер нь бол цаашдаа бид хуулийн төслөөс нь тодорхой зүйлийг асуудаг, тодруулдаг энэ хуулийг бас ач холбогдолтой энэ хэлэлцэх шатанд энэ чухал үе шат шүү дээ. Үүнд нь хэлэлцэхэд бол нэлээн дэлгэрэнгүй мэдээлэл авах хуулийн талаархи ерөнхий ойлголтуудаа авах ийм зайлшгүй бас шаардлага байгаа юм.


Тийм болохоор энэ чиглэлээр бол үзэл баримтлалыг бол нэлээн өргөн хүрээнд бүхий мэдээллийг багтаасан ийм хэмжээнд бэлтгэж байх шаардлага бол байгаа. Үүнд бол Тамгын газар хууль санаачлагчид бол анхаарах шаардлагатай байна гэдгийг хэлье. 


2 дугаарт энэ өнгөрсөн буцсан хуулийн маань үзэл баримтлалаас йн хувьд агуулгын хувьд яг зарчмын шинжтэй ямар өөрчлөлт орсон юм бэ? Тийм ялгаагүй зүйл яг буцаад эргээд орсон уу, ийм томоохон өөрчлөлт орсон уу гэдгийг тодруулж асууя.


М.Энхболд: - Ажлын хэсэг хариулъя. 2 дугаар индэр. Б.Энхбаяр сайд.


Б.Энхбаяр: - 2015 Л.Мөнхбаатар гишүүний асуултад хариулъя. 2015 онд батлагдсан Зөрчлийн хуулийн суурь үзэл баримтлал бол хөндөөгүй. Энэ түрүүн бас асуултад хариулахдаа хэлж байсан яагаад шинэчилсэн найруулга болоод дахиад ороод ирэв гэж.


Би жишээ хэлье. Жишээлбэл 5 дугаар зүйлийн 2 дээр танхайрах гээд зөрчил байлаа гэхэд үүнийг бичихдээ мансуурсан, архидан согтуурсан гээд ингээд бүх шинжүүдийг нийлүүлээд бичсэн. Тэгэнгүүд нөгөө зөрчилдөө  хариуцлага тооцох гэхээр нөгөө хүн маань ганцхан архидан согтуурсан байлаа гэхэд заавал давхар мансуурсан байх юм уу ингээд бүх шинжүүдийг нийлж байж бүрдэж байж хариуцлага тооцох ийм утга агуулгатай ийм бичилттэй болоод батлагдсан байсан.


Тийм учраас зөрчлийн үйлдлүүдийг нь тус тусад нь бичиж өгч байгаа. Мансуурсан 1, 2 дугаарт архидан согтуурсан гээд ингээд шинж бүрээр нь тусад нь бичингүүт хуулийн төсөл маань шинэчилсэн найруулга болсон юм. Энэ маань түрүүн хэлсэн хариуцлагыг ноогдуулахад процессын хуулиа хэрэгжүүлэхэд бол ийм үр нөлөөтэй техникийн бичилтийн зохицуулалт болж чадсан гэж ингэж үзэж байгаа.


М.Энхболд: - Гишүүд асуулт асууж, хариулт авч дууслаа. Үг хэлэх гишүүн байна уу? Кнопоо дарчих. Д.Хаянхярваа гишүүнээр тасаллаа. Г.Занданшатар гишүүн үг хэлье. 


Г.Занданшатар: - Энэ хууль бол их ярвигтай хууль болох гээд байгаа. Зөрчлийг хянан шийдвэрлэх үйл ажиллагаанд хяналт тавихаар прокурорын байгууллага хяналт тавихаар захиргааны шүүхийн үүрэг үндсэндээ эрс багасах гээд байна.


Прокурор бол Үндсэн хуулийн агуулгатай бас зөрчилдөнө. Прокурор бол гэмт  хэргийн хянан шийдвэрлэх үйл ажиллагаанд оролцох Үндсэн хуулиар тийм үүрэгтэй. Зөрчлийг хянан шийдвэрлэхэд прокурор оролцоод эхлэхээр энэ ачааллыг даах уу? Хэчнээн мянган зөрчил одоо замын цагдаа нэг хүн зөрчил гаргалаа гээд торголоо гэхэд тэр прокурор дээр очиж хянагдах ийм нөхцөл байдлууд үүсэх жишээтэй. 


Төрийн ордны тухай хуульд жишээлбэл Төрийн ордонд архидан согтууруулах ундаа хэрэглэсэн бол харьяаллыг хэн тогтоох юм бэ? Тэр зөрчилд тооцогдсон гээд 100 нэгжээр торгоно. 100 нэгжээр төрийн ордонд орж ирээд харьяалал нь торгох субъект нь тэгэхээр хэн байх юм бэ? Харьяаллын маргаан зөрчлүүд бол жишээлбэл тус тусдаа хуулиараа Банкны тухай хуулиар, Даатгалын тухай хуулиар, даатгалын байцаагч улсын байцаагчийн эрхтэй Монголбанкны байцаагч гээд ингээд гээд тусдаа байдаг байсан бол ингээд энэ зөрчлийн харьяаллын асуудал тэгээд энэ прокурор зөрчилд хяналт тавих энэ асуудал бас нэлээн зөрчилтэй нөхцөл байдлуудыг бий болгох гээд байна.


Энэ харьяаллаараа бол 120 харьяаллыг тогтоосон байсан юм байна лээ хуучин хуулиудаар. Одоо үүнийг ингээд энэ харьяаллуудыг энэ тогтоохоос гадна прокурорын хяналттай холбоотой асуудал бол энэ нэн ялангуяа дараа нь захиргааны хэргийг хянан шийдвэрлэх үйл ажиллагааны тухай хууль хамтдаа орж ирэх шаардлага бол бас байсан байх.


Ер нь гэхдээ цаг хугацааны шахаанд энэ хуулийн орчны хүндрэлтэй байгааг бид бол маш сайн ойлгож байна. Хууль зүйн яам бол маш их ачаалалтай байгааг бид ойлгож байна. Гэхдээ энэ хуулийн үг үсэг, найруулга бусад зүйлүүд дээр бол нэлээн сайн ажиллах ийм шаардлага байна.


Гэхдээ 7 сарын 01-нээс энэ хуулийг хэрэгжүүлж эхлэх ёстой учраас энэ хуулийг хэлэлцэхийг дэмжиж байна. Гэхдээ үүн дээр бол манай Хууль зүйн байнгын хороо Хууль зүй дотоод хэргийн яам дахиад бас нэлээн сайн ажиллаж захиргааны хэргийн шүүхийн саналыг албан ёсоор авч тусгах нь зүйтэй гэж үзэж байна.

М.Энхболд: - О.Баасанхүү гишүүн үгээ хэлье. 

О.Баасанхүү: - Баярлалаа. Би дэмжихгүй байгаа юм. Яагаад дэмжихгүй байгаа вэ гэвэл бид нар бүгдээрээ хойшлуулъя гээд кноп дарсан хүмүүс. 7 сарын 01-нээс энэ хуулийг хэрэгжүүл гээд бүгдээрээ судлаад бодоод зөвшөөрөөд кноп дарсан. Одоо тэгээд тэр хууль хэрэгжээгүй байхад гэнэт хууль орж ирээд одоо энэ хуулийг бүгдээрээ хэлэлцээд дэмжье гэдэг нь аягүй ойлгомжгүй болоод байна. 


Тэр хуулиа эсхүл одоо авчирч ирээд бушуухан хүчингүй болго. Бид нарыг ингээд эсхүл үгүй бол үүнийг гэдэг нэг ийм заавал тийм барьцаанд тавих хэрэггүй. Тэр хууль хэрэгжих боломжгүй юм бол эхлээд тэр хуулиа хүчингүй болго. Тэгээд хуульгүй болж байгаад бид нар тэр хуульгүй байлаа гээд бид нар өнөөдөр зохицуулалтгүй болсон юм биш.


Амьдрал явдгаараа явж байгаа. Ажил явдгаараа явж байгаа. Тэгээд энэ хууль дээрээ тухтай ажиллая. 


2 дугаарт нь энэ байж байгаа ирцээ та нар харчих. Би үүнийг дахин дахин хэлээд байна. Дараагийн хэлэлцүүлэгт би орохгүй байхаас өөр арга алга. Яагаад гэвэл би та нарыг эс үйлдлээрээ дэмжиж та нарын энэ хууль бус үйлдлийг хүмүүсийн өмнөөс төрийн эрхэд халдаж байгаа үйлдлийг дэмжиж сууж чадахгүй. 


3 дугаарт нь ер нь түрүүн хэлж байна. Захиргааны байгууллагын тогтоосон хэм хэмжээ актыг зөрчсөн захиргааны байгууллагаас тогтоосон журам дүрмийг зөрчсөн энэ үйлдлийг л энэ аминдаа зохицуулаад байгаа юм. 


Тэгэхээр бүх тэр акт журам зохицуулалтыг нийлүүлж нэг дор хийж байгаад одоо ингээд энэ бол  гэмт хэрэг биш учраас тусад шийдье гэх юм бол энэ нэлээн ноцтой асуудал үүснэ. Ялангуяа Захиргааны ерөнхий хуулиар бол үүнийг чинь захиргааны акт гаргах журам дүрэм гээд нэлээн нарийн юм гаргасан. 


Дээрээс тэр гаргасан журам дүрмээ хэн хянадаг юм бэ? Хэн хэрэгжүүлдэг юм бэ, хэн хариуцлагажуулдаг юм бэ? Бас хууль дээрээ тодорхой байгаа. Гэтэл шууд хөндлөнгөөс орж ирээд шүүхээр гээд бөөн шүүхийн шийдвэртэй хүмүүс бөөн шүүх дээр суудаг хүмүүс ийм явцуу байж болохгүй. Бүх зүйлийг бүх хөдөлгөөнийг ер нь бол шийднэ гэдэг бол энэ бол бас амьдрал биш л дээ.


Монгол Улс болоод байсан юмаа өнөөдөр болохгүй байна гэж байгаа юм шиг яваад байж болохгүй байна л даа. Яагаад гэвэл болохгүй байгаа юм нь яг хаана байгаа юм бэ тэгээд. Бид нар харин байгаа юмаа сайжруулмаар байна. Түүнээс биш шууд үгүйсгээд цоо шинэ юм турших гээд байгаа тэгээд нөгөөх дээрээ ядаж бэлтгэлгүй.


Түрүүн хэлж байна л даа тэр тайлбар дээр эрүүгийн, захиргааны шүүхэд тус тусдаа адилхан ингээд шийдээд байсан. Одоо бараг түүгээрээ дахиад явах юм шиг гээд. Тэгвэл ингэж зөрчлийн гэж хэлж яах юм бэ? Шүүх чинь дагнасан байна гээд бид нар чинь дагнасан шүүхээ гаргаад захиргааны шүүгч нараа тэр битгий хэл Дээд шүүх дээр хүртэл 5-хан шүүгчийн бүрэлдэхүүнтэй бие биеийнхээ юманд оролцохгүй гээд байж байгаа.


Тэгэхээр энэ зөрчлийг чинь шийдэх тэр ачаалал чинь өөрөө түвэгтэй болно. Зөвхөн гомдол гаргах зөвхөн маргаан үүсгэх ингээд цаашаагаа явах юм бол шүүхээр явж болно. Тэр прокурорын хувьд бол мэдээж хэрэг бүртгэл үүсэж байгаа бол Үндсэн хуулиараа хэрэг бүртгэл мөрдөн байцаалтын үйл ажиллагаанд хяналт тавина гэдэг утгаараа захиргааны хэрэг бүртгэлтэд хяналт тавьж болохгүй гэсэн юм байхгүй л дээ.


Тийм учраас зүгээр оролцох оролцоонуудыг тодорхой болгоод явахгүй бол гоё юм яриад тэгээд түүнд нь ямар ч төсөв байхгүй, санхүү байхгүй, боловсон хүчин байхгүй, хамгийн гол нь ухамсрын төлөвшил байхгүй. 


Тэгэхээр ийм байгаад тохиолдолд бид нар өнөөдөр яаравчлан одоо 7 сарын одоо гоё болгоё гэж яриад байгаа. Тэгээд одоогийнх нь сайн гэдгийг нь хэн мэдээд байгаа юм бэ? 7 сарынхыг нь муу гэдгийг нь хэн мэдээд байгаа юм бэ? Ямар ч юм хэрэгжүүлж гаргаж ирээгүй нэг ийм дахин тоглож байгаа энэ үйлдлийг чинь би дэмжихгүй байгаа юм.

Тийм учраас битгий үүнийг бас дэмжээсэй гэж хүсэж байна. Тэгээд та нар өөрсдөө хүмүүсийн кноп дарах байх гэж бодож байгаа учраас би live хийхээр шийдлээ. 

М.Энхболд: - Д.Хаянхярваа гишүүн үг хэлье. 


Д.Хаянхярваа: - Энэ хуулийг дэмжиж байгаа. Энэ хууль чинь зүгээр яах вэ бид нарын байгаагаар бол зөвхөн энэ удаа гаргаж ирээд гэв гэнэтхэн цочсон юм шиг гаргаж ирсэн хууль биш л дээ.


Энэ чинь нэлээн олон жилийн өмнөөс л энэ хуулийг нэг хуулиар энэ олон харилцааг зохицуулахаар ярьж бэлтгэж байсан хууль. Ц.Нямдорж гуайг миний сонссоноор бол Ц.Нямдорж гуайг Хууль зүйн сайд байхаас эхлээд энэ хуулиудыг энэ олон энэ зөрчилтэй холбоотой энэ хүү торгуультай холбоотой элдэв энэ хуулийг юмнуудыг бүгдийг нь энэ хуулиар зохицуулъя гэж ярьж бэлдэж байсан юм байна лээ.


Тэгэхээр үе үед үүнийг бэлдэж байгаад гэнэт өнөөдөр ингээд нэг хууль болгоод ороод ирж байгаа нь бол сайшаалтай хэрэг. Тэгэхээр үүнийг хэлэлцүүлгийн явцад бол мэдээж алдаа оноо элдэв долоон юм байвал бас засаж залруулаад явах бүрэн боломжтой гэж үзэж байгаа.


Эндээс анхаарахад бол бас энэ дотор талд нь байгаа зарим торгууль шийтгэврийн энэ зүйл заалтууд тэр санкцуудыг бас нэлээн нарийн харж зохицуулах юмнууд нэлээн байгаа юм шиг байгаа юм. 


Зарим нэг юм нь бол бас хүн инээд хүрмээр ч торгууль шийтгэвэр тавьсан байж байх жишээтэй. Гэтэл цаад үр дагавар нь нэлээн урхаг юм дээр зарим юм дээр нь бол бас нэлээн хүндэвтэр юм тавьсан. Бас арай хөнгөн байж болохоор шинжтэй ийм зүйл заалтууд бол бас нэлээн хэд ажиглагдаж байна гэж би ингэж харсан.


Тийм болохоор энэ хуулийг дэмжиж байгаа гэдгийг хэлье.


2-т нь энэ О.Баасанхүү гишүүн ингээд сууж байгаад ингэж хүн гөрдөөд байдгаа та болилдоо бас. Энэ чинь улаан цагаан сууж байгаад энд арван хэдхэн хүн байна гээд энэ чинь ингээд тоолоод үз л дээ та. Тоо мэдвэл.


30 гаруй хүн байна. Энэ гадаа үүдэнд чинь хүмүүс сууж байна. Энэ гишүүдээ чи ингээд ганцаараа байгаа юм шиг гишүүдээ битгий доромжлоод байгаа. Хэн ч гэсэн энэ гадаа суугаад энэ хоолонд суугаад цай уугаад кофе уугаад саналаа өгөхдөө асуудлаа хэлэлцэхдээ ингээд ороод ирдэг шүү дээ.


Тэгээд олон түмэнд болохоор би ганцаараа их мундаг хүн. Энэ бусад нь ингээд алга болсон байна. Энэ ерөөсөө хүч түрэх гэж байна, хүч түрж шийдэх гэж байна. Сүүлийн үед өөрийн чинь амнаас ярьдаг юм л эдний нам хүч түрж шийдэх гэж байна. Хүч түрж гаргаж авч байна гэж. Тэгээд бид 65 ингээд 65 байгаа асуудлаа шийдэхгүй бид нар хүч түрнэ гээд суугаад байвал тэгээд яах юм бэ тэгээд. Асуудал шийдэхгүй хараад суугаад байх юм уу? 


Тэгвэл дахин сонгууль явуулъя гэж чи санал гаргаач. Эсхүл бүр. Энэ хүч түрж шийдээд байна больё. Адилхан болгооч гэдэг юм уу иймэрхүү уваагүй нэг тийм тулга тойрсон улс төрийн юм хийдгээ болилдоо О.Баасанхүү. Чи чинь одоо Их Хуралд адилхан бас энэ 4, 5 дахь удаагаа юу 2 дахь удаагаа суулаа. Ерөнхийдөө бол бас нэг улс төр гэдэг юмыг энэ нийгэмд өгч байгаа мессежээ бас ямар мессеж өгч байгаа вэ гэдгээ ойлгодог болсон.


Монголын ард түмнийг басамжилж болно. Ганцхан миний үгэнд итгэж байгаа бусдын үгийг бол хэн ч тоохгүй байна гэж харж болно. Би нэлээн тэвчээртэй бас 6 сар гаруй өөрийг чинь үг хэлэхийг харлаа. Энэ чуулган бүр дээр. Ингээд хараад байхад бол дандаа ингэж нэг мөр худлаа юм цацдаг тэгээд сүүл сүүлдээ дандаа хүч түрж байна, бүх юмыг бараг л сая чинь юу гэсэн бэ төрийн эрхийг л бараг авах гэж байгаа ухааны шахуу л юм ярих гээд байх шиг байна.


Ингэж байж болохгүй байх гэж би бас зүгээр нөхрийн хувьд зөвлөж байна О.Баасанхүү. Тийм учраас бол ер нь энэ хэлж байгаа ярьж байгаа үгэндээ бас нэг нухацтай хандаж төрийн түшээ хүний хувьд ард түмэнд өгч байгаа мэдээллээ үнэн зөв бодитой мэдээлэл өгч юманд бас нэг ултай суурьтай хандаж байх шаардлага байна уу даа гэсэн ийм зөвлөгөөг О.Баасанхүү гишүүнд бас хэлмээр байна.


М.Энхболд: - Гишүүд үг хэлж дууслаа. Одоо Зөрчлийн тухай хуулийн шинэчилсэн найруулгын төслийг үзэл баримтлалыг хэлэлцэх нь зүйтэй гэсэн Байнгын хорооны гаргасан саналаар санал хураалт явуулъя. Санал хураалт.


Санал хураалт явагдлаа. 44 гишүүн санал оролцож 95.2 хувийн саналаар санал дэмжигдлээ. 


Хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул Зөрчлийн тухай хуулийн шинэчилсэн найруулга түүний төсөл болон хамт өргөн мэдүүлсэн Зөрчлийн тухай хуулийг хүчингүй болсон тооцох тухай, Барилгын тухай хуульд өөрчлөлт оруулах тухай, Эрүүл ахуйн тухай хуульд өөрчлөлт оруулах тухай, Эмнэлгийн тусламж үйлчилгээний тухай хуульд өөрчлөлт оруулах тухай, Тариалангийн тухай хуульд өөрчлөлт оруулах тухай, Соёлын тухай хуульд өөрчлөлт оруулах тухай, Эрчим хүчний хэмнэлтийн тухай хуульд өөрчлөлт оруулах тухай, Ирээдүйн өв сангийн тухай хуульд өөрчлөлт оруулах тухай, Цэргийн албаны тухай хуульд өөрчлөлт оруулах тухай хуулиудын төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлье. 


Дараагийн асуудалд орохын өмнө редакцийн чанартай зүйл байна. Үдээс өмнөх хуралдаан дээр Сонгуулийн ерөнхий хорооны гишүүнээс Д.Дэлгэрцогтыг чөлөөлөх шийдвэрийн 1 сарын 16 гэж уншигдсан юм байна. Үүнийг 1 сарын 12 гэж залруулж байна. Үүнийг гишүүдэд танилцуулъя.

Дараагийн асуудалд оръё.  Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх асуудалдаа оръё. Хууль санаачлагчийн илтгэлийг Ё.Баатарбилэг гишүүн танилцуулна. Ё.Баатарбилэг гишүүнийг индэрт урьж байна.

Ё.Баатарбилэг: - Улсын Их Хурлын дарга, эрхэм гишүүд ээ, 

“Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хууль” анх 2003 оны 11 дүгээр сарын 7-нд батлагдан мөрдөгдөж эхэлсэн бөгөөд энэ хуулиар архи, согтууруулах ундаа хэтрүүлэн хэрэглэж өөрийн үйлдлийг хянах чадваргүй болсон этгээдийг албадан эрүүлжүүлэх үйл ажиллагааг Хууль зүй, дотоод хэргийн асуудал эрхэлсэн төрийн захиргааны төв байгууллагын хариуцах ажлын хүрээнд хамруулан гүйцэтгэсээр иржээ.

2013 онд дээрхи  хуульд нэмэлт, өөрчлөлт оруулж согтууруулах ундаа хэрэглэсэн этгээдийг эрүүлжүүлэх байрыг эрүүл мэндийн асуудал эрхэлсэн төрийн захиргааны төв байгууллагын харьяалалд шилжүүлэн ажиллуулахаар заасан байдаг.

2014 оны 1 сарын 01-нээс эхлэн хуулийн дээрхи заалтыг хэрэгжүүлсэн хугацаанд эмнэлгийн өвчтөн хүлээн авах тасагт өөрийн үйлдлээ удирдах чадваргүй, хаана байгаагаа болон очих газраа мэдэхгүй болсон, гудамж талбайд ухаангүй унасан энэ байдлаас болж осол гэмтэл, гэмт хэрэг зөрчилд өртөж болзошгүй болсон этгээдийг хүлээлгэн өгч иржээ.

Эмнэлэгт хүргэгдсэн ирсэн согтуу этгээд иргэд эмнэлгийн байгууллагын дотоод журам, ариун цэвэр, халдвар хамгааллын дэгийг ноцтой зөрчиж, эмнэлгийн ажилтан өвчтөнүүдийн амгалан байдлыг алдагдуулж багаж тоног төхөөрөмжийг эвдэж гэмтээн гэмт хэрэг үйлдэх нөхцөлийг бүрдүүлж байна. 

Иймд согтууруулах ундаа хэтрүүлсэн хэрэглэсэн этгээдийг албадан эрүүлжүүлэх арга хэмжээний эрх зүйн зохицуулалтыг дахин хянаж үзээд зарим нэмэлт, өөрчлөлт оруулах шаардлагатай байгааг харгалзан энэхүү хуулийн үзэл баримтлалыг танилцуулж байна.

Хуулийн нэмэлт, өөрчлөлт батлагдсанаар төрийн захиргааны байгууллагын харьяалал оновчтой болж согтууруулах ундаа хэтрүүлэн хэрэглэсэн этгээдийг албадан эрүүлжүүлэх үйл ажиллагааг холбогдох байгууллагууд чиг үүргийнхээ дагуу зохицуулах эрх зүйн орчин бүрдэж нийгмийн хэв журмыг сахиулах зорилт бодит утгаараа хэрэгжиж эрүүл мэндийн байгууллагын зохиомол ачаалал буурч тусламж үйлчилгээний хүртээмж чанарт эергээр нөлөөлнө гэж үзэж байна. 

Улсын Их Хурлын дарга, эрхэм гишүүд ээ, 

Улсын Их Хурлын нэр бүхий гишүүдийн өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэн шийдвэрлэж өгнө үү. Анхаарал тавьсанд баярлалаа. 

М.Энхболд: - Ё.Баатарбилэг гишүүнд баярлалаа. Хуулийн төслийн үзэл баримтлалын талаар Хууль зүйн байнгын хороо санал, дүгнэлт гаргасан. Санал, дүгнэлтийг Л.Мөнхбаатар гишүүн танилцуулна. Л.Мөнхбаатар гишүүнийг индэрт урьж байна.

Л.Мөнхбаатар: - Улсын Их Хурлын дарга, эрхэм гишүүд ээ,
Монгол Улсын Их Хурлын гишүүн М.Билэгт нарын нийт 9 гишүүнээс 2017 оны 01 дүгээр сарын 05-ны өдөр Улсын Их Хуралд өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Хууль зүйн байнгын хороо 2017 оны 01 дүгээр сарын 10-ны өдрийн хуралдаанаараа хэлэлцлээ.
Хууль санаачлагч одоо мөрдөгдөж буй хууль нь хууль, эрх зүйн хувьд зөрчилтэй, оновчтой зохицуулагдаагүй асуудал цөөнгүй гарч, иргэд, үйлчлүүлэгчид болон эрүүл мэндийн байгууллагын ажилтнуудын зүгээс олон тооны санал, шүүмжлэл ирж, түүнтэй холбоотой нийгмийн бухимдал үүссэн үндэслэлээр хуулийн төслийг боловсруулсан байна.
Байнгын хорооны хуралдаанаар дээрх хуулийн төслийг хэлэлцэх явцад гишүүд асуулт  асууж, хариулт авсан бөгөөд хуулийн төслийг Байнгын хорооны хуралдаанд оролцсон гишүүдийн олонхи Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
Түүнчлэн Байнгын хорооны хуралдаанаар уг хуулийн төсөл болон Засгийн газраас өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.4-т заасны дагуу нэгтгэн нэг төсөл болгох асуудлыг анхны хэлэлцүүлгийн шатанд шийдвэрлэхээр тогтсон болно.

Улсын Их Хурлын эрхэм гишүүд ээ,

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 

М.Энхболд: - Л.Мөнхбаатар гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Н.Оюундарь гишүүнээр тасаллаа. О.Баасанхүү гишүүн асууя.

О.Баасанхүү: - Намайг асуухгүй бол бүгд асуухгүй намайг асуувал араас нь асууя гээд. Яах вэ, яах вэ. Эрүүлжүүлэх албадан эрүүлжүүлэх гээд уг нь нэрийг солимоор юм шиг байгаа юм. Эрүүл чийрэг болгох гэж. Яагаад гэхээр хуучин энэ эрүүлжүүлэх байр чинь байр чинь миний ойлгож байгаагаар бол нүцгэлээд тэгээд нэг бөөстэй байж магадгүй бүтээлэг өгөөд тэгээд тэндээсээ амьд гарах юм бол нэлээн чийрэгжиж гардаг. Тийм л газар байсан.

Түүнийг бүр боловсронгуй болгоё гэж хэлээд эмнэлэг дээр аваачаад тавьсан. Эмнэлгийн ачаалал нь дийлэхээ байсан ийм л байгаа.

Би энэ Хууль зүйн яамнаас асуумаар байна. Байнга архиддаг 140, 150 нөхөд байдаг. Тэд нарыг яах вэ? Тэр чинь хамгийн ноцтой асуудал байна. Үүн дээр 3 янзын архидалтыг яримаар байгаа юм. 

Тохиолдлын гэдэг юм уу, баяр ёслол энэ тэрээ явж байгаад хүн юу гэдэг өөрийнхөө эрүүл мэндээ хордуулж байгаа л нэг хэлбэр шүү дээ. Тэгээд өөрийгөө хариуцах чадваргүй амь насаа алдах гээд байдаг учраас тэр хүмүүсийг аварч хамгаалах шаардлага байдаг.

Нөгөөдүүл нь бол эрүүлжүүлэхийн байнгын үйлчлүүлэгч нар. Бушуухан ирээд бид нарыг аваасай орон гэргүй юм чинь. Гэр орныхон хөөгөөд байдаг юм чинь. Тэр хүмүүстээ нэгэнт хууль л өргөн барьж байгаа юм нэг эмнэлгээс нь нөгөөх рүү нь шилжүүлэх биш харин үүнийг ямар нэгэн бодлогоор хийх ёстой байх.

Шинэ бодлого юу юм бэ? Эмнэлгийг аврах хөдөлгөөн юм шиг юм яваад байх биш яг шинж бодлого нь юу юм бэ? Жишээлбэл Сонгинохайрхан дүүрэгт миний мэдэж байгаагаар бол архичидтай тэмцдэг төрийн бус байгууллага байдаг. Ямар ч дэмжлэг байхгүй. Баянзүрхэд архичидтай тэмцдэг төрийн бус байгууллага байдаг. Төрөөс ямар ч дэмжлэг байхгүй.

Харин дарамт байдаг. Нөгөө архичдыг нь бараг сайн дураар цуглуулсан юм шиг хороо энэ хавийн юу тэр цагдаа нар бараг хүрч ирээд нөгөөдүүлд янз бүрийн дарамт үзүүлдэг. Төрөөс дэмжихгүй тэгсэн хэр нь тэр янз бүрийн байгууллагууд. Ихэвчлэн шашны байгууллагынхан хүмүүнлэг ёсыг бодоод очдог юм.

Тэгэнгүүт нь шашин хажууд нь ярилаа гээд бүр илүү дутуу юм яриад нөгөө ажил дээр тус биш бүр ус болоод яваад байдаг. Тэгэхээр иймэрхүү нэг ажил хийж байгаа хүмүүсийг дэмжих тийм хуулийн заалт энэ дотор байгаа юу? Ийм үзэл баримтлал оруулсан уу? Үүнийгээ хэлж өгөөч гэж хэлмээр байна. 

Тэгээд хамгийн гол нь одоо яах вэ эмнэлэг дээр ингээд согтуу хүмүүс байгаа нь эмнэлгийн ачаалал улам илүү хүнд байгаа гэдгийг би бол ойлгож байгаа. Гэхдээ юу гэдэг юм барын амнаас гараад арслангийн аманд гэдэг шиг дахиад нөгөө шоронгийн нэг хэлбэр шүү дээ тэр чинь. Баривчлах байр шиг цагдаагийнхаа доор харанхуй нүх дотор л хийдэг шүү дээ.

Нэг их тийм юу гэдэг эрүүлжүүлэх байр гээд сүртэй ч юм байдаггүй юм. Та нар бол очиж үзсэн байх. Зарим нь. Тэгэхээр тийм газар бол үнэхээр ноцтой шүү. Би бол өмгөөлөгч хүн учраас байнгын шахуу юу гэдэг юм тэр газруудыг чинь мэднэ. 


Тийм учраас миний хамгийн их санаа зовж байгаа зүйл бол тэн дээр ядаж нэг эмч байлгая гэх юм бол тэр эмч нарын төсөв байгаа юм уу? Түүн дээр байнгын суух 3 ээлжийн эмнэлгийн үйлчилгээ байгаа юу? Ядаж л ний нуугүй хэлэхэд энэ хүн согтохоороо яадаг вэ гэх юм бол цус нь нарийсаад цус харвах гээд байдаг.

Дээрээс нь цагдаа балбахаараа тэгээд үхдэг байхгүй юу. Зөндөө л хүн үхсэн тохиолдол байгаа даа. Ийм ноцтой юмнууд байдаг учраас үүнийг ер нь камержуулах, барих гээд ийм нарийн юмнууд байна уу гэдгийг мэдмээр байна. Тэгээд хүний өмнөөс л кноп дараад яваад байгаа шүү дээ ард түмэн. Би бол үүнийг ард түмэндээ зарлана зарласаар байх болно.

М.Энхболд: - Ё.Баатарбилэг гишүүн хариулах уу? 

Ё.Баатарбилэг: - О.Баасанхүү гишүүний асуултад хариулъя. Энэ Хууль зүй, дотоод хэргийн яамнаас бас яг энэ ижилт нэртэй хуулийн төслийг бас санаачилж оруулж ирсэн байгаа. Хэлэлцэх асуудлыг дараалалд дараа нь байгаа байх.

Бидний нэр бүхий гишүүдийн өргөн мэдүүлсэн хуулийн төсөлд тодорхой 3, 4-хэн асуудлуудыг хөндөж оруулсан. Ер нь бол гол шинэ бодлого чинь юу юм бэ гэж. Шинэ бодлого нь эмнэлэг нь эмнэлгээрээ ажиллаг. Эрүүлжүүлэх байр нь эрүүлжүүлэх байраараа ажиллаг гэж байгаа.

Үнэхээр бол сүүлийн жилүүдэд энэ хуульд өөрчлөлт орсноос хойш бол эмнэлгийн байгууллагын ачаалал түргэн тусламжийн үйлчилгээ иргэдэд хүргэх энэ хүндрэл бол үнэхээр бас хаа газар ганцхан төв суурин газар биш хөдөө орон нутаг ч гэсэн энэ бол хавтгайдаа маш хүндрэлтэй асуудал болсон.

Үүнийг бол эрхэм гишүүн та бол маш сайн мэдэж байгаа. Тэгэхээр бид нар хуучин байсан тэр цагдаагийн байгууллагын харьяалалд нь байлгаад хуучин эрүүлжүүлэх байранд цагдаагийн байгууллагын ажилтан бага эмч, цагдаагийн цолтой төрийн тусгай албан хаагч эрүүл мэндийн тусламж үйлчилгээ үзүүлээд ирдэг байсан тэр жишгээрээ яваг гэж.

Нөгөө талаараа та сая бас эмч нарын төсөв 3 ээлжийн үйлчилгээ гэж ярьж байх шиг байна. Бид нарын өргөн мэдүүлсэн төсөлд ийм асуудал тусгагдаагүй. Үнэхээр эрүүл мэндийн байгууллага эрүүл мэндийн асуудал хариуцсан төрийн захиргааны төв байгууллагаас энэ асуудлыг бол Хууль зүй, дотоод хэргийн сайдын эрхлэх ажлын хүрээнд бүрэн шилжүүлье.

Цагдаагийн байгууллагын ажилтан бага эмч нь бол түүндээ эрүүлжүүлэх байрныхаа түргэн тусламж эмчилгээ үйлчилгээг үзүүлэг. Тэртээ тэргүй энэ хуульдаа ийм байгаа. Одоо мөрдөгдөж байгаа хуульдаа 7.2, 8.1, 9.1, 12.1, 12.5 гээд энэ заалтууд дээр эрүүлжүүлэх байранд байгаа хүмүүсийн эрүүл мэнд, эрүүл мэндийн үйлчилгээг хэрхэн үзүүлэх вэ хэрэв хүндрэлтэй нөхцөл үүсвэр яах вэ эмч эмнэлгийн ажилтнуудтай ямар маягаар харьцах вэ ямар дүгнэлт гаргах вэ гэсэн энэ заалтууд нь маш тодорхой орсон байгаа учраас ийм заалтыг бол ингэж оруулж байгаа юм гэж ингэж хариулъя. 

Төрийн бус байгууллагуудын асуудлыг бол ярьж байх шиг байна. Энэ бол төрийн бус байгууллагынхаа тэр хуулиар хэрэгжээд хэрэв та төрийн бус байгууллагын асуудал ярих юм бол тэр хуульд нь өөрчлөлт оруулах асуудлаа бас өөрийнхөө хууль санаачлах эрхийн хүрээнд бол үүнийгээ яриад явж болох байх. Ийм хариулт өгье. 

М.Энхболд: - О.Баасанхүү гишүүн тодруулъя.

О.Баасанхүү: - Энэ тэгээд яах вэ сайжруулах гэсэн зүйлийг нь болоогүй л юм байна л даа. Эмнэлэг дээр очоод тэгээд буцаагаад хивэнд оруулъя гээд. Энэ чинь тодорхой төсөв зардал гарна даа. Ямар ч төсвийн тооцоо байхгүй хууль орууллаа. Эмнэлгийг л чөлөөлөх аянд мөрдсөн болохоос биш эрүүлжүүлэх байрныхаа тухай хэн ч бодохгүй байна л даа. 

Тэгээд нөгөө эрүүлжүүлэх чинь эмнэлэг рүү явсан гээд зарим газар эрүүлжүүлэх нь жишээлбэл хаагдсан байвал яах юм бэ? Хэдэн төгрөгөөр ямар эрүүлжүүлэх нээгдэх юм бэ? Би сайдыг л сонсмоор байгаад байгаа байхгүй юу. Та үүн дээр ямар ачаалалтай байна гэж бодоод байгаа вэ? Энэ прокурорын мөрдөн гэж байхад бол энэ цагдаа нарын хэрэг гэдгийг бараг нэлээд нь энэ согтуу хүнтэй ноцолдсоноос л болсон байдаг.

Нөгөөдүүл нь бол цагдаа нар муудаа түүнийг хийгээд байгаа  юм биш. Аминдаа болиоч энэ тэр гээд зохицуулах гэхээр нөгөөдүүл нь янз бүрийн байдлаар энэ тэрээ бас төрийн албан хаагчид халдах барих энэ тэрээ болдог гээд. Бөөн маргаан болдог. Одоо уг нь бол энэ бол их ноцтойдоо та юу гэж бодож байна вэ?

М.Энхболд: - О.Баасанхүү гишүүн дараа нь яг энэ асуудал Засгийн газрын өргөн барьсанд байгаа. Түүн дээр хариулна. Г.Занданшатар гишүүн энэ хуулийг санаалагч байна. Асуух шаардлага байгаа юм уу? Засгийн газрынхаас асуух юм уу? Ц.Цогзолмаа гишүүн бас санаачлагч юм байна. Н.Оюундарь гишүүн асууя. Г.Занданшатар гишүүн, Ц.Цогзолмаа нар дараа нь Засгийн газрын хэлэлцэх үед асууж болно.

Н.Оюундарь: - Энэ Их Хурлын гишүүн М.Билэгт нарын энэ 9 гишүүний өргөн барьсан төсөл байгаа юм. Тэгээд Засгийн газраас санаачлан боловсруулсан хуулийн төсөл байгаа юм. Энэ хоёр бол ялангуяа энэ нөгөө нэг тэртээ тэргүй нэг л асуудлыг шийдэж байна. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай асуудал байна.

Энэ маань өөрөө бол гол нь эрүүлжүүлэх байрыг үндсэн  нь бол эрүүлжүүлэх байрыг Хууль зүй, дотоод хэргийн яамны асуудал эрхэлсэн төрийн захиргааны төв байгууллагын мэдэлд нь оруулъя гэсэн тийм л томьёоллоор орсон байна гэж би бол дотроо ойлгож байна.

Гэтэл Засгийн газраас өргөн барьсан төсөл нь болохоор энэ маань өөрөө бол Хууль зүй, дотоод хэргийн асуудал эрхэлсэн төрийн захиргааны төв байгууллага мөн эрүүл мэндийн асуудал эрхэлсэн төрийн захиргааны төв байгууллага гэж давхар орсон байна. Энэ субъектийг нь бол тодорхой зааж өгөхгүй бол хаанаа харьяалагдах вэ гэдэг нь тодорхой бус болно гэдгийг бол бас хэлэх нь зүйтэй байх.

Нөгөөтээгүүр бид нар саяхан Эрүүгийн хуулийг дөнгөж сая анхны хэлэлцүүлэгт хэлэлцүүлэхээр явуулсан байгаа энэ Эрүүгийн хуульд ч гэсэн бас энэ асуудал орсон байгаа. Согтууруулах ундаа хэтрүүлэн хэрэглэсэн этгээдийг ялангуяа эрүүлжүүлэх байранд ер нь бол Хууль зүй, дотоод хэргийн асуудал шийдэж байгаа төрийн захиргааны төв байгууллагын мэдэлд байя гэдэг асуудлыг нь Эрүүгийн хуульд орсон байгаа. 

Гэхдээ түүн дотор энэ эрүүл мэндийн асуудал мэдээж эрүүл мэндийн асуудал мэдээж согтууруулах ундаа хэтрүүлэн хэрэглэсэн хүн маань ямар нэгэн байдлаар эрүүл мэндийн үзлэгт ороод, анхан шатанд тэр эрүүлжүүлэх байранд байж байгаа нэг бага эмч нь үзээд дүгнэлтээ гаргаад цаашаагаа цагдаагийн байгууллагад шилжүүлдэг. 


Гэтэл энэ Засгийн газрын өргөн барьсан хуулиар нь болохоор эсрэгээр нь болоод байгаа. Ерөөсөө л бас хамтран хариуцна гэсэн тийм зүйл заалт ороод байгаа. Үүнийгээ тодруулж өгөөч гэдэг асуулт байна.

М.Энхболд: - Ё.Баатарбилэг гишүүн хариулах уу? Бусад санаачлагч хариулж бол болно. Гэхдээ илтгэл тавьсан Ё.Баатарбилэг гишүүн хариулъя.

Ё.Баатарбилэг: - Н.Оюундарь гишүүний асуултад хариулъя. Энэ бидний өргөн мэдүүлсэн хуулийн төсөлд бол эрүүлжүүлэх байрны асуудлыг бол Хууль зүй, дотоод хэргийн сайдын эрхлэх ажлын хүрээнд цагдаагийн байгууллага нь хариуцаад явах нь зүйтэй гэдэг ийм томьёоллоор орж байгаа.

Засгийн газрын зүгээс өргөн барьж байгаа хуулийн төсөлд бол тийм заалтууд байгаа юм байна лээ. Дараа нь энэ асуудал хэлэлцэх үеэр нь бас энэ асуултад Хууль зүй, дотоод хэргийн тодорхой хариулт өгөх байх. Бидний барьж байгаа зарчим бол Хууль зүй, дотоод хэргийн сайдын эрхлэх ажлынхаа хүрээнд эрүүлжүүлэх байрныхаа асуудлыг бол бүрэн хариуцаад явах нь зүйтэй байх. Өмнө нь тийм тэгж явж ирсэн. 2013 оныг хүртэл. 

Эрүүлжүүлэх байр бол өөрөө төрийн тусгай албан хаагч ажилладаг төрийн тусгай объект гэж үзнэ. Энэ дотор бол төрийн тусгай албан хаагчид бол ажилладаг. Мэдээж тэнд эрүүл мэндийн тусламж үйлчилгээ үзүүлэх зайлшгүй шаардлага тохиолдсон нөхцөлд эрүүл мэндийн байгууллагын тусламж үйлчилгээгээ үзүүлээд явж ирсэн тийм уламжлалтай. Угаасаа тийм журамтай. 

Тэр агуулгаараа эрүүл мэндийн тусламж үйлчилгээ бол тэнд бол цалгардах асуудал бол гарахгүй гэж үзэж байгаа. Нөгөө талаараа эрүүл мэндийн энэ Хууль зүй, дотоод хэргийн яамнаас өргөн мэдүүлсэн энэ хуулийн төсөлд болохоор тийм хоёрдмол агуулгатай гэж ойлгогдож магадгүй тийм заалт орсон байхыг үгүйсгэхгүй. Түүнийг бидний зүгээс бол төсөв санхүү тэнд ажиллах эмнэлгийн ажилтнуудын орон тоо төсөв нь хаанаа харьяалагдах юм төсөв нь Эрүүл мэндийн сайдынхаа багцад байх юм уу, Хууль зүйн сайдын багцад байх юм уу  гээд нэг тийм тодорхойгүй юмнууд байгаа болохоор бас хууль хэлэлцэх явцад энэ асуудал дээрээ Байнгын хороон дээрээ нэгтгээд ингээд нэг мөр нэг хууль болгоод гаргах боломжтой юм гэдгийг өмнөх Байнгын хорооны хурлаар бас Хууль зүйн сайдтай ойлголцоод тэгээд ямар ч байсан хэлэлцэх эсэх асуудал дээрээ бол дэмжээд явъя. 

Байнгын хороон дээрээ энэ асуудлаа нэг мөр ойлголцоод явъя гэсэн ийм зарчмын байр суурьтайгаар бол энэ асуудлыг оруулж ирсэн юм. Баярлалаа.

М.Энхболд: - Гишүүд асуулт асууж, хариултаа авч дууслаа. Үг хэлэх гишүүн байна уу? Алга байна. Одоо Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт. 

46 гишүүн оролцож 93.5 хувийн саналаар санал дэмжигдлээ. Хуулийн төслийн үзэл баримтлалыг гишүүдийн олонхи нь хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Дараагийн асуудал. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцье. Энэ бол Засгийн газраас өргөн барьсан яг саяын хуультай бол адилхан. Хууль санаачлагчийн илтгэлийг С.Бямбацогт сайд танилцуулна. 

С.Бямбацогт: - Улсын Их Хурлын дарга, эрхэм гишүүд ээ,
Улсын Их Хурлаас 2013 оны 7 дугаар сарын 5-ны өдөр Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд  нэмэлт, өөрчлөлт оруулах тухай хуулийг баталж, улмаар 2014 оны 1-р сарын 1-ний өдрөөс дагаж мөрдөж эхэлсэн.
Тус хууль албадан эрүүлжүүлэх үйл ажиллагааг эрүүл мэндийн байгууллага, согтууруулах хэрэглэсэн үедээ гэмт хэрэг, захиргааны зөрчилд холбогдсон иргэдийг хүлээж авч саатуулах чиг үүргээ цагдаагийн байгууллага хэрэгжүүлэн ажиллахаар заасан тул хуулийг хэрэгжилтийн хангах хүрээнд согтууруулах ундаа хэтрүүлэн хэрэглэсний улмаас эрүүл мэндийн тусламж үйлчилгээ авч байгаа иргэдийг дүүргүүд дэх эрүүл мэндийн нэгдэл хүлээн авч байсан нь эмнэлгийн хэвийн үйл ажиллагааг алдагдуулж энэ байдлаас үүдэн эрүүл мэндийн байгууллагаас эрүүлжүүлэх үйл ажиллагааг цагдаагийн байгууллага хэрэгжүүлэх нь зүйтэй гэсэн байр сууринаас хандаж цаашид хуулийг хэрэгжүүлэх чиглэлээр бодлогын болон зохион байгуулалтын арга хэмжээ авах шаардлага бий болсон.

Ийм хуулийг хэрэгжүүлэхэд гарч буй хүндрэл бэрхшээлтэй асуудлыг арилгах, согтууруулах ундаа хэтрүүлэн хэрэглэсэн этгээдийг албадан эрүүлжүүлэх эрх зүйн орчинг боловсронгуй болгох, энэхүү үйл ажиллагаанд оролцогч иргэд, байгууллагын аюулгүй байдлыг хангаж, хүлээх үүрэг, хариуцлагыг тодорхой болгох, түүнчлэн төрийн захиргааны төв байгууллагын харьяаллыг оновчтой болгох зорилгоор Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийг боловсрууллаа.  
Хуулийн төсөлд эрүүлжүүлэх байр нь цагдаагийн байгууллагын харьяалалд ажиллах бөгөөд, түүнд эрүүл мэндийн тусламжийг эмч, хамгаалалт, аюулгүй байдал нэгдсэн удирдлагыг цагдаагийн байгууллага хариуцаж ажиллах бөгөөд эрүүлжүүлэх байрны нөхцөл, эмчилгээ, үйлчилгээний журмыг эрүүл мэндийн болон хууль зүйн асуудал эрхэлсэн сайд хамтран батлах мөн үйлчилгээний төлбөрийг хууль зүйн болон санхүүгийн асуудал эрхэлсэн сайд хамтран батлах, эрүүлжүүлэх үйлчилгээнээс олсон орлогыг эрүүлжүүлэх үйл ажиллагаанд нь зарцуулахаар хуулийн төсөлд тусгалаа. 


Мөн албадан эрүүлжүүлэх үйл ажиллагаа цагдаагийн байгууллагад шилжиж байгаатай холбогдуулан хүн амын нягтрал, согтуугаар үйлдсэн гэмт хэрэг, зөрчлийн байдлыг харгалзан сум, дүүрэгт эрүүлжүүлэх байрыг байгуулах зохицуулалтыг тус тус тусгасан болно.

Хуулийн төсөлтэй холбоотойгоор Захиргааны хариуцлагын тухай хуульд нэмэлт оруулах тухай хуулийн төслийг боловсрууллаа. 

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлал болон хуулийн төслийг хэлэлцэх эсэхийг шийдвэрлэж өгөн үү. Анхаарал тавьсанд баярлалаа.

М.Энхболд: - С.Бямбацогт сайдад баярлалаа. Хуулийн төслийн үзэл баримтлалын талаархи Хууль зүйн байнгын хороо санал, дүгнэлт гаргасан. Санал, дүгнэлтийг Х.Нямбаатар гишүүн танилцуулна. Х.Нямбаатар гишүүнийг индэрт урьж байна.

Х.Нямбаатар: - Улсын Их Хурлын дарга, эрхэм гишүүд ээ,
Монгол Улсын Засгийн газраас 2016 оны 12 дугаар сарын 26-ны өдөр Улсын Их Хуралд өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлал болон Захиргааны хариуцлагын тухай хуульд нэмэлт оруулах тухай хуулийн төслийн хэлэлцэх эсэх асуудлыг Хууль зүйн байнгын хороо 2017 оны 01 дүгээр сарын 10-ны өдрийн хуралдаанаараа хэлэлцлээ.
Хууль санаачлагч хуулийг хэрэгжүүлэхэд гарч буй хүндрэл бэрхшээлтэй асуудлыг арилгах, согтууруулах ундаа хэтрүүлэн хэрэглэсэн этгээдийг албадан эрүүлжүүлэх эрх зүйн орчинг боловсронгуй болгох, энэхүү үйл ажиллагаанд оролцогч иргэд, байгууллагын аюулгүй байдлыг хангаж, хүлээх үүрэг, хариуцлагыг тодорхой болгох, түүнчлэн төрийн захиргааны төв байгууллагын харьяаллыг оновчтой болгох зорилгоор хуулийн төслийг боловсруулсан байна.

Байнгын хорооны хуралдаанаар дээрхи хуулийн төслийг хэлэлцэх явцад гишүүд асуулт  асууж, хариулт авсан бөгөөд хуулийн төслүүдийг Байнгын хорооны хуралдаанд оролцсон гишүүдийн олонхи Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
Түүнчлэн Байнгын хорооны хуралдаанаар уг хуулийн төсөл болон Монгол Улсын Их Хурлын гишүүн М.Билэгт нарын нийт 9 гишүүнээс өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.4-т заасны дагуу нэгтгэн нэг төсөл болгох асуудлыг анхны хэлэлцүүлгийн шатанд шийдвэрлэхээр тогтсон болно.

Улсын Их Хурлын эрхэм гишүүд ээ,

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлал болон Захиргааны хариуцлагын тухай хуульд нэмэлт оруулах тухай хуулийн төслийг хэлэлцэх эсэх талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Х.Нямбаатар гишүүнд баярлалаа. Ажлын хэсгийг танилцуулъя.  Хууль зүй, дотоод хэргийн сайд С.Бямбацогт, Эрүүл мэндийн сайд А.Цогцэцэг, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны төрийн нарийн бичгийн дарга Г.Баясгалан, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Эрүүл мэндийн яамны Бодлого, төлөвлөлтийн газрын дарга Б.Төмөртогоо, мөн яамны Хуулийн хэлтсийн дарга Т.Содгэрэл, Цагдаагийн ерөнхий газрын Хуулийн хэлтсийн дарга Л.Нямдаваа, Цагдаагийн ерөнхий газрын Олон нийт, аюулгүй байдлыг хангах хэлтсийн дарга н.Цэрэнпунцаг, Эрүүл мэндийн яамны Бодлого, төлөвлөлтийн газрын мэргэжилтэн Н.Цогзолмаа нарын ажлын хэсэг хүрэлцэн ирсэн байна.

Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Ё.Баатарбилэг гишүүнээр тасаллаа. М.Оюунчимэг гишүүн асууя.

М.Оюунчимэг: - 12 дугаар сарын эхээр манай Нийгмийн бодлого, боловсрол, соёл, шинжлэх ухааны Байнгын хорооны бүх гишүүд Эрүүл мэндийн яам дээр эмнэлгүүд дээр ажилласан. Тэгэхээр энэ тухайлбал Сүхбаатар дүүргийн нэгдсэн эмнэлэг дээр согтуучууд очоод нөгөө эмнэлгийн ор байхгүй байхад үнэхээр замбараагүй байдал үүссэн хүүхдээ тэвэрсэн эх оргүй тэр коридорт оочирлоод зогссон тийм дүр зургийн бид харсан л даа. 

Тэгээд тийм учраас энэ асуудлыг маш яаралтай цаг алдалгүй шийдэх ёстой гэдэг дээр бид санал нэгтэй энэ асуудлыг оруулж ирж байгаа. Засгийн газраас оруулж ирж байгаа үүн дээр тодорхойгүй зүйл байна.

Одоо энэ 6.2-т эрүүлжүүлэх байранд цагдаагийн байгууллагын харьяалалд ажиллах бөгөөд харин эмнэлгийн тусламж үйлчилгээ үзүүлэх мэргэжил арга зүйн удирдлагын эрүүл мэндийн асуудал эрхэлсэн төрийн байгууллага хариуцна гээд заасан байгаа. Тэгэхээр энэ үүрэг хариуцлагыг аль алийг нь нэг талдаа гаргаж байж энэ асуудал хариуцах эзэнтэй цаашаа явна.

Тийм учраас үүнийг бид нар тэр цагдаагийн байгууллага өөрөө тэндээ энэ тэр эмнэлгийн ажилтантай ч юм уу байж тэр нь өөрөө тэндээсээ санхүүжээд цалинжаад явдаг ингэж тодорхой нэг тал руугаа шилжүүлэхгүй бол сүүлдээ байр нь цагдаагийн байгууллага дээрээ байх харин эмнэлгийн үйлчилгээ тусламж үзүүлэх нь эрүүл мэндийн яамны асуудал болоод хувираад байгаа юм шиг нэг тийм ойлгомжгүй заалт энэ 6.2 дээр байна л даа.

Тэгэхээр үүн дээр тодорхой хариулт би Хууль зүйн сайдаас хүсэж байна. Ямар байх юм бэ нэг талдаа гарахгүй бол үүн дээр бол бид яг ингээд дунд нь хаяж бас болохгүй байх энэ асуудлыг.

М.Энхболд: - С.Бямбацогт сайд хариулъя. 

С.Бямбацогт: - М.Оюунчимэг гишүүний асуултад хариулъя. Энэ эрүүлжүүлэх албадан эрүүлжүүлэх гэж байгаа тийм ээ өөрийн ухаан мэдрэлээ алдаад гудамжид одоо тасраад унасан өөрийгөө хянах чадваргүй тийм иргэдийг албадан эрүүлжүүлж байя. Энэ үйлчилгээ эмнэлгийн байгууллага үзүүлж байх ёстой. Яагаад гэвэл тэр хүний эрүүл мэнд амь настай холбоотой асуудал учраас тэр иргэдийн эрүүл мэнд амь настай холбоотой асуудлыг эрүүл мэндийг байгууллага хариуцдаг учраас эрүүлжүүлдэг байя гэдэг утгаараа 2013 онд энэ хуульд өөрчлөлт оруулсан юм байна лээ.

Мэдээж захиргааны гэмт хэрэг болон захиргааны зөрчилд холбогдоод архи уугаад согтуугаар агсам согтуу тавьж байгаа нөхдийг бол цагдаагийн байгууллага саатуулах байрандаа эрүүлжүүлдэг байя. Ийм л ялгаатай хууль баталсан юм байна лээ. Энэ хууль батлагдсантай холбогдуулж уг нь тодорхой бас түрүүн О.Баасанхүү гишүүн эд нар ярьж байсан материаллаг баазыг бүрдүүлэх, тоног төхөөрөмжийг бэлтгэх гээд олон асуудлыг шийдэх ёстой байсан. 

Харамсалтай нь тэр асуудал шийдэгдээгүй. Жишээ нь эмнэлэг дээр тухайлбал эрүүлжүүлэх тусдаа өрөөнүүдийг тийм үү хордлого тайлах амь нас янз янзын асуудал үүсэх юм бол түүнд нь тусламж үзүүлэх тэр саатуулах эрүүлжүүлэх байр бэлдээгүйн улмаас өнөөдөр хэтрүүлж архи дарс хэтрүүлж хэрэглэсэн ухаан мэдрэлээ алдсан нөхөд тэнд очоод асуудал үүсгэдэг.

Энэ нь эргээд ард иргэдийн дунд хүндрэл бэрхшээл бухимдал үүсгэсэн түүнтэй холбоотойгоор буцаагаад цагдаагийн байгууллагад эрүүлжүүлдэг болъё гэж байгаа юм.

Ингэхтэй холбоотойгоор мэдээж цагдаагийн байгууллага бол тэр байр савны асуудлыг стандарт аюулгүйн шаардлагыг хангах ёстой. Асуудал үүсэх юм бол тэр асуудлыг аюулгүй байдлын хангах ёстой. Гэтэл нөгөө талдаа мэдээж ухаан мэдрэлээ алдсан амь нас эрүүл мэнд нь аюултай ноцтой хохирол учрах хэмжээний юм дээр эрүүл мэнд эмнэлгийн анхан шатны тусламж үйлчилгээ үзүүлэх энэ ажлыг хуулиараа эрүүл мэндийг байгууллага гүйцэтгэдэг.

Урд нь ч тэгдэг байсан. Цаашдаа ийм байх ёстой. Тэр үүднээсээ хэдийгээр албадан эрүүлжүүлэх үйл ажиллагааг цагдаагийн байгууллага гүйцэтгэх ч гэсэн эмнэлэг дээр тэр эрүүлжүүлэх байр дээр эмч эмнэлгийн ажилтан ажиллаж тэр анхан шатны эрүүл мэндийн тийм үү эмнэлгийн анхан шатын тусламж үйлчилгээг үзүүлж байх ёстой. 

Тэр үүднээсээ хуулийн төсөлд оруулж ирж байгаа. Энэ үүднээсээ үүнийг бол түүнтэй холбоотой асуудлыг эрүүл мэндийн анхан шатны тусламж үйлчилгээ үзүүлэхтэй холбоотой асуудлыг эрүүл  мэндийн болон хууль зүйн асуудал эрхэлсэн сайд хамтарч журам баталж хэрэгжүүлнэ гэж байгаа.


Энд ямар нэгэн байдлаар давхардал юм уу эсхүл хийдэл үүсэхгүй. Урд нь ингээд яваад ирсэн. Одоо цаашдаа ийм байдлаар явъя гэж оруулж ирж байгаа юм гэдгийг хэлье танд.

М.Энхболд: - О.Баасанхүү гишүүн асуултаа тавья. 

О.Баасанхүү: - Энэ хуучин энэ эрүүлжүүлэхийн нөхцөл байдал бол хүнд байсан. Ялангуяа энэ цагдаагийн байгууллагын ажилчдын ялангуяа цагдаагийн байгууллагын ажилчдад гомдох, цагдаагийн байгууллагын ажилчдын зөрчил гээд байгаа юм нь нөгөө архичидтай тэмцээд эрүүлжүүлэхийн байр дээр болсон асуудлаас болоод явж байсан. 

Тэгээд энэ одоо яах вэ ерөнхийдөө бол үүнийг бол ингээд буцаагаад авахаас өөр аргагүй л гэж байгаа юм байна л даа. Тэгэхээр уг нь энэ хууль дээр би түрүүн хэлж байсан. Хэд хэдэн тийм бодлогын чанартай юм оруулж чадсан уу гэж би асуух гээд байгаа юм л даа.

1 дүгээрт нь энэ архичидтай тэмцэж байгаа байгууллагуудыг дэмжих арга байна уу? Энэ тэр журмаараа оруулаад яадаг юм. Наад зах нь аятайхан өөрийгөө аваад явах хүмүүсийг тодорхой зэрэглэл гаргаад гэрт хүргээд өгч болдоггүй юм уу?

Заавал нөгөө байрандаа шалдалж аваад тэгээд нөгөө бүтээлэг шиг юмаа өгөөд ингээд суулгах гээд байдаг. Тэгээд тэр дотроо хоорондоо бас зөрчил гардаг. Зөвхөн тэр согтуу хүмүүс хоорондоо бөөгнөрөхөөрөө бас зөрчил гардаг. 

Тэгэхээр үүнийг нэг бас шийдмээр байгаад байгаа юм. Орос болон бусад газар бол ерөнхийдөө бүр нэг болохоор байсан хүмүүсээ бол биш бол ерөнхийд нь гэр оронд нь хүргээд өгдөг тийм соёлтой нийгэмд бол байдаг л даа. 

Гэр орны хүнийг нь дуудаад хүлээлгээд өгдөг. Таныг хүргээд өгөх хүн байгаа юу, авах хүн байгаа юу гээд хэлээд авч болохгүй тэгээд заавал маргааш нь эрүүлжүүлэхийн мөнгөө авна нөгөө хүмүүсээ байлгаад хонуулдаг нэг зовлон байдаг. Үүнийг юу гэдэг юм энэ бас энэ хуульдаа тодорхой оруулж өгөөрэй. 

Ихэнхи эрүүлжүүлэхэд байх хүмүүс эрүүлжүүлэхэд дургүй. Гэр орноосоо намайг аваад явна гээд нөгөө хэд нь сайн дураараа авмаар байна гэхээр заавал хонуулна гэж байгаад бөөн юм болдог шүү 1 дүгээрт.

2-т би түрүүний хэлдгээр энэ эрүүл чийрэг болгодог газар гэдэг шиг энэ нөхцөл бол хүнд шүү дээ. Тэр эрүүлжүүлэхийн байр бол. Одоо тэгээд энэ шинэ нөхцөлөөрөө сайжрах юм байгаа биз гэж би бодоод байгаа юм. Хэдэн эмч энд байх вэ? Цагдаа бол цагдаа шүү. Бага эмч цагдаа гэж юу байх вэ дээ. Цагдаа бол цагдаа. Эмч бол эмч. Энэ бол 2 өөр мэргэжил. 2 өөр албан тушаал. 

Ихэвчлэн эмч нар бол хүйсээрээ бол бараг эмэгтэй хүмүүс нь давамгайлсан байгаа. Тэгэхээр тийм хүмүүсийг өнөөдөр юу гэдэг цагдаагаа ч хий, эмчээ ч хий гэсэн маягаар ингээд явах юм бол болохгүй шүү. Эрүүл мэндийн асуудал хүний тухай яриад байгаа болохоос бид малын тухай яриагүй шүү дээ.


Согтуу хүн гээд тэгээд юу гэдэг мал шиг харьцаж болохгүй гэж би үзээд байгаа. Дээрээс нь яг ний нуугүй хэлэхэд бол эрсдэлтэй шүү дээ өөрийгөө ухаанаа алдсан хүмүүстэй өнөөдөр харьцах гэж байгаа асуудал учраас камержуулалт болон тодорхой нөхцөл байдлуудыг төсөв орж ирсэн үү? 

Эмнэлэг рүү явахад нь мөнгө байхгүй байгаад хүндэрсэн гэж болж байна. Одоо наашаагаа эрүүлжүүлэх рүү явахад та хэдэн төгрөгийн төсөв энд санхүү төсвийн тооцоо гаргасан бэ? Тэр ер нь боломжтой юу? Хэвлэл мэдээллээр харахад хэд хэдэн эрүүлжүүлэхийн байрыг нэмж барих шаардлагатай гээд яваад байна л даа.


Тэгэхээр эмнэлгээ чөлөөлөх нэрээр өнөөдөр юу гэдэг юм цагдаа дээр хий ачаалал үүсгээд альгүй болох вий гэж би бас санаа зовоод байна. Тэгэхээр яг тийм бэлтгэл хангагдсан уу гэдэг дээр хариулт өгөөч баярлалаа.

М.Энхболд: - С.Бямбацогт сайд хариулъя.

С.Бямбацогт: - О.Баасанхүү гишүүний асуултад хариулъя. Энэ хуулиар бид нар согтууруулах ундаа хэтрүүлэн хэрэглэсэн этгээдийг албадан эрүүлжүүлье гэж байгаа юм. 

Албадан эрүүлжүүлэх гэдэг маань согтууруулах ундаа хэтрүүлэн хэрэглэсэн этгээдийн өөрийн үйлдлээ удирдан хянах чадваргүй болсон этгээдийг хэлж байгаа юм. Өөрөөр хэлэх юм бол гудамжид халамцуу явж байгаад ямар нэгэн нийтийн хэв журам зөрчихгүй явж байгаа хүнийг бид нар шууд барьж аваачаад эрүүлжүүлэхэд хийнэ гэсэн үг ерөөсөө байхгүй.

Ер нь тэгдэггүй. Албадан саатуулж байгаа тохиолдлууд бий. Тэр нь гэмт хэрэг болон зөрчил үүсгээд архидан согтуурсан үедээ тодорхой ухамсартайгаар үйлдэл хийгээд тийм хүмүүсийг албадан саатуулдаг. 

Өнөөдөр албадан эрүүлжүүлж байгаа нь болохоор өөрийгөө хянах чадваргүй болсон хүмүүсийг албадан эрүүлжүүлж байгаа. Үүнийг та бас нэг ялгаж салгаж бас ойлгоосой. Бусдаар юу гэдэг юм энд тэнд баар цэнгээнд ороод юм уу айл амьтанд очоод архи дарс уугаад халамцуу гэр орондоо харих гээд явж байгаа нөхдийг замаас нь шүүрч аваачаад албадаад эрүүлжүүлээд төлбөр авах гээд байдаг асуудал ерөөсөө байдаггүй. Үүнийг та бас зөв ойлгоод аваасай гэж хүсье. 

2 дугаарт нь мэдээж яах вэ тэр хүнтэй холбоотойгоор бас цагдаагийн байгууллага аль болох иргэдтэй соёлтой боловсон харьцах асуудал үүсэх юм бол тэдэнд бас анхааруулах сануулах бас гэр оронд нь туслах байдлаар цаашдаа үйлчилгээнийхээ соёлыг нэвтрүүлэхэд анхаарч ажиллана.

Эмч цагдаа байхгүй гэдэг дээр тантай санал нэг байдаг. Эмч нь эмчээ хийх ёстой. Цагдаа нь нийтийн хэв журмыг хангах ажлаа, хүн ардынхаа эрүүл мэнд эмнэлгийн тусламж үйлчилгээ, анхан шатны тусламж үйлчилгээ үзүүлэх ажлыг эрүүл мэндийн байгууллага хийх ёстой. 

Хүн ардынхаа аюулгүй байдлын хангах ажлыг цагдаагийн байгууллага хийх ёстой. Энэ хуулиар заагдсан чиг үүргийнхээ хүрээнд үйл ажиллагаа явуулах ёстой. Гэхдээ би сая хэлж байгаа. Эрүүлжүүлэх байр дээр эмч цагдаа тийм үү аль, аль нь хамт ажиллаж байж энэ чиг үүрэг маань хэрэгжинэ.

Бусдаар эрүүлжүүлэх байранд согтуутай ноцолдох ажил бол зөвхөн цагдаагийн ажил гэдэг байдлаар хаяж болохгүй. Тийм учраас энэ хуульд бол эрүүлжүүлэх байр дээр эмнэлгийн ажилтан ч байна цагдаагийн байгууллагын ажилтнууд ч байна. Үйл ажиллагаа харилцан уялдаатай зохицуулалт явуулна. Тодорхой сайд нар хамтарсан журам батална гэж оруулж ирсэн байгаа.

Үүнийг хэрэгжүүлэхэд бас төсөв мөнгө байна уу гэсэн асуулт асууж байна. Үүнтэй холбоотойгоор урд нь бол яах вэ 2014 оноос өмнө бол албадан эрүүлжүүлэх албадан саатуулах энэ үйл ажиллагаанд бол цагдаагийн байгууллага дээр явж байсан. Үүнтэй холбоотойгоор бол байр савны асуудал ер нь бол байгаа.

Гэхдээ зарим аймагт бол байр хүрэлцээгүй байгаа. Тухайлбал Увс аймагт байрны асуудал дутагдалтай байгаа. Сая би бас хэлсэн. Томоохон сум суурин газар дүүргүүдэд бас албадан эрүүлжүүлэх байр барих шаардлагатай байгаа. Тухайлбал Зүүнхараа гэдэг юм уу Ховд аймгийн Булган сум гэдэг юм уу Хархорин гэдэг юм уу ийм томоохон сумуудад бас эрүүлжүүлэх ийм шинэ байр барих шаардлагатай байгаа.

Албадан саатуулах байранд засвар үйлчилгээ хийх үүнд тодорхой мөнгө төгрөгийн хэрэгцээ байгаа. Мэдээж үйл ажиллагааныхаа чиг үүрэг нь нэмэгдээд ажлын ачаалал нэмэгдэж байгаатай холбоотойгоор бас орон тоо нэмэх шаардлага бас гарсан. Манай цагдаагийн байгууллагаас бол өнөөдөр 126 офицер ажиллаж байгаа үүн дээр 88 офицер нэмэх шаардлага байна. Нийтдээ 336 албан хаагч албадан саатуулах байранд үйл ажиллагаа явуулж байгаа бол энэ эрүүлжүүлэх чиг үүрэг нэмэгдсэнтэй холбоотойгоор дахиад 600 орчим орон тоо нэмэх шаардлагатай гээд тооцоо судалгаанууд бас гарсан байгаа гэдгийг танд хэлье. 

М.Энхболд: - Ц.Цогзолмаа гишүүн асуултаа тавья.

Ц.Цогзолмаа: - Өнөөдөр энэ Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай Засгийн газраас буюу Хууль зүйн яамнаас нэг төслийн санаачилга, мөн М.Билэгт болон бусад оролцсон 9 гишүүд бас хуулийн төсөл өргөн барьсан байгаа юм. 

Нэг л зарчмын асуудал байгаа. Энэ эрүүлжүүлэх асуудлыг цагдаа хариуцах юм уу, эмнэлэг дээр хүндрэл учруулж байгаа энэ асуудлыг яаж шийдэх юм бэ гэсэн асуудал байгаа. Түүнээс биш одоо хүчин төгөлдөр мөрдөж байгаа хуульд болохоор яг сая С.Бямбацогт гишүүний ярьсан тэр хүн ухаанаа алдсан байна уу үгүй байна уу гэдгийг ер нь яах юм бэ? 

Тэр донтсон архичин байна уу анх удаагаа хүргэгдээд очсон хүн байна уу гэдэг угаасаа хуульдаа процессоор нь маш нарийн зохицуулсан зохицуулалтууд нь угаасаа байгаа. Өнөөдрийн тодорхой гишүүдийн өргөн барьсан хууль бол ерөөсөө энэ эмнэлэг өөрсдийнхөө ачааллыг дааж чадахгүй энэ ялангуяа томуу томуу туст өвчний энэ хүндрэлтэй үед нь согтуучууд нь дээрээс нь очихоор үнэхээр тэр согтуу хүнийг гэх үү, өвчтэй хүүхдүүдээ гэх үү асуудлыг нэг талд нь гаргая гэж байгаа ийм л йн ялгаатай асуудал байгаа юм.

Тийм учраас сая зүгээр төслийн юу Байнгын хорооны танилцуулга дээр хоёр ажлын хэсэг нэгдээд энэ асуудлыг нэг тийш нь болгоё гэдэг дээр санал нэг байна. Гэхдээ зарчмын зөрүүтэй гэх юм уу зарчмын нэг шийдэх ёстой асуудал нь ямар нэгэн асуудлыг ямар нэг байгууллага нь хариуцаад ажиллахад үр дүн гардаг болохоос дундаа хаях юм бол тэгээд өөх ч биш булчирхай ч биш энэ нь манай асуудал энэ нь түүний асуудал гэдэг л юм амьдрал дээр гардаг.

Тийм учраас үүн дээр бас ажлын хэсгийн гишүүд ажиллахдаа нэг тийшээ байр суурьтай ажиллаад ингээд асуудлаа шийдэх нь зүйтэй гэсэн ийм тодорхой саналыг хэлж байна.

Энд аймгийн удирдлагаар ажиллаж байсан гишүүд маань байж байна. Дүүргийн удирдлагаар ажиллаж байсан гишүүд маань байна. Өнөөдөр бол үнэхээр эмнэлэг дээр согтуу хүмүүс очих нь бол үнэхээр зохисгүй байгаа учраас л Улсын Их Хурлын гишүүд энэ хуулийг өргөн барьж буцаагаад цагдаад нь өгье гэж байгаа. 

М.Энхболд: - Санал бараг хэллээ. Д.Сарангэрэл гишүүн.

Д.Сарангэрэл: - Өөрийгөө хянаж чадахаа больтлоо болтлоо согтсон хүнд тусламж үзүүлэх тухай л бид нар асуудал ярьж байгаа. Энэ бол ойлгомжтой. Түүнд харин хэн тусламж үзүүлэх вэ гэдэг. Эхлээд бол цагдаа тусламж үзүүлж байсан. Янз бүрийн асуудал гарсан. Согтуу хүмүүсийг эрүүлжүүлэх явцад бол амь насаа алдсан эрүүл мэндээрээ хохирсон заримдаа ч бас эд мөнгөө алдлаа гэдэг.

Янз бүрийн гомдол гарч байсантай холбогдуулан Эрүүл мэндийн яам руу шилжсэн. Өнгөрсөн хугацаанд бол эмнэлэг энэ ачааллыг даахгүй нь тодорхой болсон. Эмнэлэгт бол хэдэн эмэгтэй эмч нар сувилагч асрагч нар эмэгтэй голдуу хүмүүс. Согтуу хүний авир араншин хүч чадлыг дийлэх боломжгүй болсон.

Ийм хүнд нөхцөл байдал үүссэн учраас Засгийн газар ч тэр, Улсын Их Хурал ч тэр хуулийн төсөл өргөн барьж байгаа. Үүн дээр бол бид санал нэг байгаа юм байна гэдгийг харуулж байгаа юм. Тэгэхээр би О.Баасанхүү гишүүний зарим хэлж байгаатай санал нэгдээд байгаа юм.

Үнэхээр бид нар уг нь өөрийгөө хянаж чадахгүй тэр өдрөө л баярлаж хөөрсөн байна уу гуниглаж гутарсан байна уу хүн уруу татсан байна уу ямар нэгэн байдлаар архи уугаад согтсон л хүн. Маргааш нь бол энгийн болоод ажлаа хийгээд явах тийм л хүн байхгүй юу.

Тэгэхээр энэ хүнд зөв тусламж үзүүлэх хүнлэг энэрэнгүй хандах тийм шаардлага байгаад байгаа юм. Цагдаад энэ нь дутагдсан учраас эрүүл мэндийн салбар руу шилжсэн. Үндэслэл нь тэр.

Тэгэхээр тэр дутууг одоо нөхөх шаардлага гарч байгаа. Үүнийг нөхнө гэдэг нь өөрөө яг сая С.Бямбацогт сайдын хэлсэнтэй адил төсвийн асуудал. Боловсон хүчний тухай асуудал. Дээр нь эмч цагдаагийн хүчний хүн хүчний хүний нөөцийн шаардлага гарч байгаа. 

Энэ чиглэлд нь бол төсөв мөнгө ярихад юм уу мэдэхгүй Засгийн газрын нөөцөөс гаргах юм уу ямар ч байсан хөрөнгө мөнгийг нь шийдэхгүйгээр механикаар ерөөсөө эмнэлэг чадахаа болилоо цагдаа үүнийгээ шийд гээд шидэх юм бол дахиад өмнөх асуудал нь гараад ирнэ. Нөгөө согтуу хүмүүстээ бид нар зөв хандаж чадаагүй түрүүний ярьдаг янз бүрийн хохирлууд ар гэрийн зүгээс нь гомдол гаргах ийм асуудал руугаа бид нар буцаад очих ийм нөхцөл байдал үүсэхээр байгаа.

Тэгэхээр би Хууль зүйн яам, Эрүүл мэндийн яам эмч нарынхаа тухай цагдаа нарынхаа тухайд саяын хэлдэг тэр эрүүлжүүлэх байрыг яг шаардлагын түвшинд нь нийцүүлсэн тийм нөхцөл байдалтай байхаар энэ тооцоо судалгаагаа гаргаад санал боловсруулаад оруулж ирэх ёстой гэж бодож байна.

Үүнээс энэ эрүүлжүүлэх асуудлыг Хууль зүйн яамд нь цагдаагийн байгууллагад нь шилжүүлж байгаатай би ямар нэгэн маргаан байхгүй байна гэж бодож байна. Гагцхүү тэр эрүүлжүүлэх байр нь ном ёсоороо ажиллах тэгээд тэр өнөөдөртөө согтсон хүнд хүнлэг ёсоор яг тэр эрүүл болоход нь туслах тэр үйл ажиллагаа жинхэнэ утгаар нь хийх чиглэлд анхаарч ажиллах ёстой гэсэн би ийм саналыг хэлж байна даргаа асуулт байхгүй. Баярлалаа.

М.Энхболд: - Д.Сарангэрэл гишүүн үг хэллээ. Ц.Нямдорж гишүүн асуултаа тавья. 

Ц.Нямдорж: - Их л харамсалтай л юмнууд болоод байгаа юм л даа. Амьдралаар шалгагдсан болж байсан юмаа байхгүй болгож хаяад 2, 3 жилийн дараа дахиад байгуулна, дахиад орон тоо, дахиад хөрөнгө. Энэ давж заалдах шатны шүүхэд энэ жилээс эхлээд нэг ийм Цэцийн дүгнэлт гараад явж байна.

Дотоодын цэргийг бид нар дахиад татан буулгаад байгуулах асуудал ярьж байна. Хилийн шалган болж байсан юмыг нураагаад хаясан чинь дахиад буцаах тухай асуудал ярьж байна. Одоо эрүүлжүүлэхийн асуудал.

Ийм л юм хийж төрөөс самраад энэ хэдэн жилийн ардаа хийлээ дээ. Эрүүлжүүлэх цагдаад байгаад болж байсан юм. Энэ эрүүлжүүлэхийн ажил байдалтай танилцаж нөхцөл байдлыг нь нүдээрээ хараагүй тохиолдолд үүнийг ерөөсөө ойлгодоггүй юм хүмүүс маш хэцүү.

Ороод 30 минут ажил байдалтай нь танилцахад тэсэхийн аргагүй л юм тэнд болдог юм. Хамгийн сүүлд би 2013 онд юм уу 2014 онд Архангай Батцэнгэл суманд нэг уулзалт хийгээд цагдаагийн хэлтсээр нь орсон чинь нэг нүцгэн нөхөр байж байсан. 

Ийм юмнууд байдаг учраас энэ цагдаад нь өгч байгааг дэмжиж байгаа юм 1 дүгээрт. Засгийн газар харин Их Хурал дээр гишүүд санал гаргаад тэр саналын дагуу асуудал шуурхай оруулж ирж байгаад талархаж байна. Зориуд тэмдэглэн хэлэх гэсэн юм бол энэ орон тоо нь ч байсан юм. Байр байшин нь ч байсан юм. Одоо үүнийг сэргээх тухай л асуудал одоо байгаа орон тоондоо багтаагаад хийх хэрэгтэй С.Бямбацогт сайдаа.

Дахиад шинэ орон тоо нэхээд байж хэрэггүй. Болгож л байсан юм. Ийм зүйлийг хэлэх гэсэн юм. Би бол юу гэж ойлгоод байна гэхээр энэ хуучин орон тоонд ажиллаж байсан хүмүүсийг ажилд нь буцааж тавиад юм зохицуулж болох болов уу гэж горьдоод байгаа. 

Шинээр байр байшин бариад байх шаардлага баймааргүй л юм. Хуучин байшинг нь сэргээх л шаардлага гарна. Энэ чинь нэг эрүүлжүүлэхийн эмч нар гээд хүмүүс байсан юм голдуу бага эмч нар л байсан. Тэд нар буцаад ажлаа хийх байлгүй. Дахиад Эрүүл мэндийн яам зүгээр тоног төхөөрөмж эм тарианы хувьд бол дэмжлэг үзүүлнэ үү гэхээс биш буцаж энэ эрүүлжүүлэхтэй Эрүүл мэндийн яам зууралдаад нэмэргүй л дээ. Дийлдэхгүй.

10, 20 согтуу хүн байтугай нэг согтуу хүн дийлддэггүй хэцүү. Ийм юмнууд байгаа учраас Засгийн газрынхан минь одоо энэ орон тоондоо багтаагаад энэ асуудлаа шийдээрэй. Ер нь бол энэ болж байсан ажлаа нураадгийг л болимоор байгаа юм. Ямар их хохирол гарч байна. Ажил нь хохироод орон тоо нь байхгүй болоод дахин байгуулна гээд. Ингээд байгаа учраас энэ төрийн чинь ажил явахгүй байгаа юм даа.

Амьдралаас тасархай, амьдралаас хол тэгээд цээжний бангаар юм ярьдаг төрийн асуудалд ханддаг энэ хэнэггүй зан ингэж бид нарыг хорлоод байгаа юм даа. Би байх үедээ өгвөл өгмөөр үе зөндөө бодогддог байсан. Чадахгүйг нь мэдэж байсан учраас өгдөггүй л байсан. Зүгээр л чадахгүй. Саяхан нэг телевизээр нэвтрүүлэг явж байна. Эрүүл мэндийн эмнэлгийн зураг телевизээр гарч байгаа үүдэнд нь 3, 4 согтуу нөхөр хэвтсэн. Цаад талд хүүхдээ тэвэрсэн эхчүүд оочроо хүлээсэн тэд нарыг түйвээсэн ийм л байдалтай байж байна лээ. Хэцүү байна. Дэмжиж байна, хурдан шийдэх хэрэгтэй.

М.Энхболд: - Бараг санал. Гэхдээ тэр орон тоо, байр байшин гээд Ц.Нямдорж гишүүн хэлж байна түүн дээр С.Бямбацогт сайд хариу өгөх үү. Хуучнаараа болно биз дээ гэж асуугаад байна.

С.Бямбацогт: - Энэ согтууруулах ундаа хэтрүүлэн хэрэглэсэн өөрийгөө хянах чадваргүй болсон иргэдийн асуудлыг шийдэх тийм амар асуудал биш. Энд эхний ээлжид тэд нарыг эрүүлжүүлэх хордлого тайлах, ухаан мэдрэлийг нь оруулах өөрийгөө хянах чадваргүй болсон хүмүүс. Өөрийгөө хянах чадваргүйгээс болоод амь насаа алдах эрсдэл маш өндөр эрсдэлтэй хүмүүс. 

Эд нартай бас тэмцэж тэднийг албадан эрүүлжүүлж тэд нарын хордлогын тайлж асуудал бас тийм амар асуудал биш. Түүнтэй холбоотойгоор зайлшгүй эрүүл мэндийн байгууллагатай хамтарч ажиллахаас өөр аргагүй. Үүнтэй холбоотойгоор бас тодорхой орон тоо бүтэц зохион байгуулалтыг бас нэмэхээс өөр аргагүй байгаа. 

Үүнтэй холбоотой судалгааг манайхан хийсэн. 698 орон тооны асуудал байна гэж ярьж байгаа. Гэхдээ үүнийг бид нар бас албадан саатуулах дээр нэмэх нь бид нар ярьсан албадан эрүүлжүүлэх асуудал. Үүнтэй холбоотойгоор аль болох орон тоо бүтэц зохион байгуулалтын хувьд бол асуудлыг шийдэх гэж оролдох ёстой байх. 

Тэгээд юу бага зардлаар гэхдээ байр савны тухайд ч гэсэн өнөөдөр бол Увс аймагт шинээр заавал байр барих шаардлагатай эсхүл хуучин байсан байрыг нь шүүхийн шийдвэр гүйцэтгэх албанд шилжүүлсэн. Түүний балансаас баланс шилжүүлж авах шаардлага байна. Архангай, Булган, Говь-Алтай, Дархан-Уул, Дундговь, Орхон, Өмнөговь, Сүхбаатар, Төв аймгуудад бая яг иймэрхүү асуудлууд үүссэн гээд байрны асуудал бас байж байгаа.

Тодорхой байрууд дээр их засвар хийх шаардлага байж байгаа. Иймэрхүү шаардлагууд байгаа гэдгийг бас хэлэх нь зөв байх. Хуульдаа бид нар оруулж ирэхдээ бол эрүүлжүүлэх байр нь цагдаагийн харьяалалд ажиллана. Эмнэлгийн тусламж үйлчилгээ үзүүлэх мэргэжил арга зүйн удирдлагыг эрүүл мэндийн төв байгууллага хариуцна гэж оруулж ирж байгаа.

Яах аргагүй энд 2 талаасаа бид бас ажил үүргээ уялдуулж ажиллах ёстой. Цагдаа юу гэдэг согтууд хатуу ханддаг гэж бас түрүүн яриад байх шиг байна. Тийм бол зүйл байхгүй би хэлсэн. Ухаан мэдрэлээ алдсан өөрийгөө хянах чадваргүй иргэдийг албадан эрүүлжүүлдэг байсан. Энэ буцаад ирж байна. Албадан саатуулахад бол ямар нэгэн байдлаар гэмт хэрэг зөрчилд холбогдсон зүгээр баяр ёслол болоод аав ээждээ ах дүү нартаа очоод эв эрүүл юу сайхан сэтгэл хангалуун гэртээ харьж байгаа хүнийг замаас нь шүүрч аваад цагдаа эрүүлжүүлдэггүй.

Гэтэл тэгдэг юм шиг ойлголтоор мушгиж бас яриад байх юм. Хэрэггүй л дээ ингэж яриад байх. Тэр чинь ямар нэгэн байдлаар захиргааны зөрчил гэмт хэрэг үйлдэж байгаа архи дарс хэтрүүлэн хэрэглэсэн уусан согтсон үедээ тийм хүмүүсийг цагдаа эрүүлжүүлдэг. Албадан саатуулдаг. 

Тийм болохоор цааш цаашдаа ч гэсэн цагдаагийн байгууллагын хүмүүс бол тийм ард иргэдтэй зүй бус харьцдаг тийм баяр ёслолоор яг хууль дүрэм зөрчихгүй явж байгаа нөхдийг бол бүдүүлгээр харьцдаг зүйл байхгүй.

Тийм зүйл ч гаргахгүй байхыг бас хичээж анхаарч үзэх шаардлага тавьж ажиллана гэдгээ бас энд хэлье. 

М.Энхболд: - Ё.Баатарбилэг гишүүн асуултаа тавья.

Ё.Баатарбилэг: - Энэ яах вэ Ц.Нямдорж гишүүний саналтай бол ер нь санал нэг байна. Хуучин болоод ирсэн яг тэр зарчим руу нь оруулъя гэдэг санал бидний өргөн барьсан гишүүдийн санаа бол. 

Өмнө нь тэгээд болоод ирсэн юм байна лээ. Бид нар юмыг сайжруулах гэж байгаа гээд илүү ярвигтай болгоод тэгээд түүнээсээ илүү үйл ажиллагаанд юм уу доголдол гараад ингээд дараа дараагийн асуудлууд ургаад ундраад явдаг ийм жишиг сүүлийн жилүүдэд тогтлоо. 

Аягүй сайхан практик үндэслэлүүд ярьдаг. Энэ болохгүй байна. Ингэмээр байна гэж байгаад нэг хууль баталдаг. Нөгөөх нь түүнээсээ эсэн юм болдог. Тэгэхээр ядаж хуучин байсан руугаа орвол яадаг юм бэ? Тэгээд сая Хууль зүйн сайдын хариулт дотор түрүүн бас хариулж байсан орон тоо 600 гаруйгаар нэмэгдэж байгаа гэж. 

Тэгэхээр энэ хүн амын тоо тэгтлээ огцом сүүлийн 3 жил бодохоор 600-аар нэмнэ гэхээр тэгж өсөөд байгаа юм уу? Эсхүл эрүүлжүүлэх байруудыг бүрэн байхгүй болгоод татан буулгаад орон тоогоо цомхотгосон юм уу? Энэ 600 гаруй хүн чинь цагдаагийн албан хаагч нэмэх гээд байгаа юм уу эрүүлжүүлэх байранд эмч эмнэлгийн ажилтан нэмэх гээд байгаа юм уу? Энэ нь тодорхойгүй байна. 

Энэ цагдаагийн байгууллагын ажилтан бага эмч ажиллаад ирдэг л байсан санагдаад байх юм. Цолтой, тусгай албан хаагч. Гэхдээ эмнэлгийн мэргэжилтэй. Тэгээд тэнд нь хүндрэл гараад эрүүл мэндийн асуудал гарахаар аймагт бол аймгийн нэгдсэн эмнэлгээс түргэн тусламж очоод эмнэлгийн тусламж үйлчилгээгээ үзүүлдэг тийм л байсан юм. 

Ингээд явж болдоггүй юм уу? Үүн дээр Эрүүл мэндийн сайд бас ямархуу бодолтой байгаа гэдгийг нь бас сонсъё гэж бодож байна. 

Тэгээд тухайн эмч нар нь Хууль зүйн сайдын юугаар бол хаанаас цалинжих гээд байгаа юм бэ? Эмнэлгийн байгууллагын ажилтан ажиллана гээд байх юм. Тэгэхээр ийм улам ингээд энэ нэг жижигхэн өөрчлөлт оруулаад хуучин байсан горим руу нь оруулаад ингээд явъя гэхээр улам хүндрэлтэй болгоод, ярвигтай болгоод төсөвт нэлээн хүндрэл болгоод бараг энэ хууль хэрэгжих боломжийг нэлээн хойш нь тавих тал руугаа болох  юм биш үү гэдэг ийм л эргэлзээ байна л даа.

Тэгэхээр энэ байр савны асуудал бол яах вэ Засгийн газар өөрсдийнхөө эрх мэдлийнхээ хүрээнд эрх үүргийнхээ хүрээнд ингээд шилжүүлээд ингээд болох байх. Тухайн орон нутагтаа цагдаагийн байгууллагууд нь ажиллаж байгаа тэр байр саваа бас засаж тохижуулаад ихэнхи нь байж байгаа юм байна лээ. Бид нар бас судалсан. Ингээд ер нь бол зүгээр хуучин байснаар нь явуулж болдоггүй юм уу? Ингээд улам ярвигтай болгоод байх ямар хэрэг байгаа юм бэ гэдэг нэг ийм асуудал байна.

Түрүүн О.Баасанхүү гишүүний хэлдэг тэр цагдаа бол цагдаа, эмч бол эмч ш дээ гэдэгтэй бол санал нийлэхгүй байна. Эмнэлгийн мэргэжилтэнтэй эрүүл мэндийн мэргэжилтэй цагдаагийн албан хаагч тэнд ажиллаж байгаа нь. Тэгэхээр бол энэ дээр бол ямар нэг хүндрэл гарахгүй байх. 

Ер нь бол хууль зүйн асуудал хариуцсан төрийн захиргааны байгууллага энэ эрүүлжүүлэх байрны асуудал дээр зүгээр тэр байрныхаа хүрэлцээ хангамжийн асуудал, тэр ая тухтай байлгах гэдэг юм уу эрүүл ахуйн байдал тэгээд тэр цагдаагийн ажилтнуудынхаа харилцаа хандлагынхаа асуудал ийм юмнууд дээрээ л анхаараад болгох талаас нь хуучин яваад ирсэн тэр горимоор нь тэгээд явуулахад нэг их хүндрэл гарахгүй байх. Ямар он удаан жил завсардсан мартагдсан тэгээд бараг түүхийн юмыг сэргээж гаргаж ирэх гэж байгаа биш.

Саяхан хэрэгжүүлээд явж байсан бараг тэнд нь ажиллаж байсан хүмүүс нь байж байгаа юм чинь. Энд хүндрэл гарахгүй байх гэж бодож байгаа. Тэгээд Байнгын хороон дээр үүнийгээ бол саналаа нэгтгээд бас яриад явах байх гэж. Тэгэхээр дээдэх хэдэн асуултад хариулт авъя гэж бодож байна. Баярлалаа.

М.Энхболд: -  А.Цогцэцэг сайд хариулах уу? Наана чинь хэддүгээр дугаартай микрофон байна. Сайд нарын суудлын, за. 

А.Цогцэцэг: - Эрхэм Их Хурлын дарга, Их Хурлын гишүүд та бүхнийхээ энэ оройн амрыг эрье. Өнөөдөр манай согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах энэ заалтыг та бүхэн маань Их Хурлаараа хэлэлцэж дэмжиж байгаад нийт эрүүл мэндийн салбарын ажилчдынхаа өмнөөс талархал илэрхийлье. 

Өнөөдрийн Ё.Баатарбилэг гишүүний асуултад хариулъя. Засгийн газар дээр бас энэ асуудлаа бид нар ярьсан байгаа. Их Хурлын гишүүд санаачилсан байгаа. Тэгэхээр үүн дээр ганцхан зарчмын асуудал 6.2 дээр гарч ирээд байгаа асуудал байгаа. Эрүүлжүүлэх байр цагдаагийн байгууллагын харьяалалд ажиллах бөгөөд эмнэлгийн тусламж үйлчилгээ үзүүлэх мэргэжил арга зүйн удирдлагыг эрүүл мэндийн асуудал эрхэлсэн төрийн захиргааны төв байгууллага хариуцна гээд ингээд бичсэн байгаа.

Өнөөдөр яг энэ хуулийнхаа дагуу явах юм бол манай энэ өнөөдрийн хэлэлцэж байгаа хууль дээр 6 заалт дээр хуучнаараа яг энэ заалтууд бол эрүүл мэндийн салбарын хамааралтай бөгөөд бага эмч ажилладаг одоо ч ажиллаж байгаа. Одоо эрүүлжүүлэх байр дээр тодорхой хэмжээгээр эрүүл мэндэд нь ямар нэгэн сөрөг нөлөө үзүүлсэн хүмүүст бол бид түргэн тусламж, яаралтай тусламжийг үзүүлээд холбогдох эмнэлгүүдэд тээвэрлэж байгаа. Энэ бол явагдаж байгаа.

Тийм учраас эрүүлжүүлэх 7.2 дээр заасан байгаа. Эрүүлжүүлэх байр нь мэргэжлийн эмчтэй байх бөгөөд тэр нь эмчийн ёс зүй хэм хэмжээг сахиж эмнэлгийн ажилтны эрх эдэлж үүрэг хүлээн согтууруулах ундаа хэтрүүлэн хэрэглэсэн этгээдэд эмнэлгийн үйлчилгээ шуурхай үзүүлж ажиллана гэсэн заалт байгаа.


Мөн олон дахин 8.1 дээр бас дахиад заалт байгаа. Тэгэхээр энэ заалт маань бас давхардаж ороод байна уу даа гэсэн зүйл надад харагдаж байна. Согтууруулах ундаа хэтрүүлэн хэрэглэсэн этгээдийг хүргэж ирсэн түргэн тусламжийн төвийн ажилтан иргэнийг байлцуулан эрүүлжүүлэх байрны эмч уг этгээдийг эрүүл мэндийн байдалд үзлэг хийж энэ тухай тэмдэглэл хөтөлж эрүүлжүүлэх байранд хүлээж авна гэсэн угаасаа эрүүлжүүлэх байранд маань эмч ажиллаж байгаа. 

Төрийн тусгай хамгаалалтын эмнэлэг байгаа. Тэгэхээр энэ чиглэл дээр бол нэг санаатай нэг юутай орвол зүгээр болов уу энэ гэж бодож байна.

М.Энхболд: - С.Бямбацогт сайд нэмж хариулъя. Товчхон хариулаарай.

С.Бямбацогт: - Тийм ээ тийм. Хуучин яг А.Цогцэцэг сайдтай санал нэг байна. Хуучин ажиллаж байсан тэр журмаараа Эрүүл мэндийн сайд Хууль зүйн сайд хамтраад баталдаг журам байдаг. Түүний дагуу тэгээд үйл ажиллагаа явагдана. Энд бол ямар нэгэн тийм давхардал юм уу эсхүл хийдэл бол гарахгүй байх. Тэр үүднээсээ Засгийн газар дээр бид нар ярьж өргөн барьсан байгаа.

Мэдээж тэр юу гэдэг эмч гэж нэрлэгдэнэ үү цалингаа бол тэгээд нэгдсэн байгууллага. Шуурхай удирдлагын төв гээд байгууллага ажиллаж байгаа. Мэдээлэл шуурхай удирдлагын төв цагдаагийн ерөнхий газрын дэргэд. Тэнд цагдаагийн байгууллага, онцгой байдал, эрүүл мэндийн яаралтай түргэн тусламжийн үйлчилгээ 3 хамт явж байгаа. 

Ямар нэгэн асуудалгүй үйл ажиллагаа нь хамтдаа бие даасан тусдаа цагдаагийн байгууллага манай яамны харьяа төсөвтэй ингээд үйл ажиллагаа нь яваад болж байгаа. Яг түүнтэй адилхан л бид нар эрүүлжүүлэхийн үйл ажиллагааг бол явуулах бололцоотой гэж үзэж байгаа.

Орон тооны хувьд байр савны хувьд үндэслэлүүд байгаад байгаа юм. Урд нь бас асуудалгүй байгаагүй. Асуудалтай байсан бас л хэл ам таталдаг байсан. Тийм болохоор бид нар бас урд талын нэг ирж байгаа юм чинь асуудлыг шийдэх үүднээс тодорхой шаардлага стандарт журам дүрмээ барьж ажиллая гэдэг үүднээс орон тоо байр савны асуудал ярьж байгаа.

Түрүүн би хэлсэн. 21 аймаг, Улаанбаатар хотод нэг нэг эрүүлжүүлэх төв байр хуучин эрүүлжүүлэх байр. Одоо бол саатуулах байр үйл ажиллагаа явуулж байгаа. 21 аймаг, Улаанбаатар хотод. Тэгвэл дүүрэгт бүрд дээрээс нь томоохон сум суурин газруудад түрүүн хэлсэн Зүүн хараа, Хархорин, Ховдын Булган гэдэг юм уу ийм газруудад дахиад бас эрүүлжүүлэх байр шинээр барих шаардлагууд үүсэж байна. 

Дүүрэг бүрд гэх юм бол Улаанбаатар хотын 9 дүүрэг гээд 1 биш дүүрэгт ингээд иймэрхүү байдлаар одоо шинэ байрны шаардлага гарч ирж байгаа. Үүнийг дагаад орон тооны шаардлага ч гарч ирж байгаа. Одоо зөвхөн 2016 онд гэхэд согтуугийн 149000 дуудлага авсан байгаа. 149000 дуудлага. Үүний орон нутагт 35000 нь, Улаанбаатар хотод 52000 ингээд нийтдээ 87000 хүн саатуулагдсан байгаа. 149000-аас 87000 саатуулагдсан.

Үүнээс юутай холбоотой эмнэлгийн байгууллагад хүргэж өгсөн 6280 2016 онд. Гудамж талбайд ухаагүй согтоод биеэ авч явах чадваргүй болтлоо тийм үү нөгөө согтууруулах ундаа хэтрүүлэн хэрэглэсэн 6280 тохиолдол ирсэн. Эмнэлгийн байгууллагад хүргэж өгсөн. Эмнэлгийн байгууллагаас тодорхой хувь нь архи тасраад гэж ярьдаг ухаан мэдрэлээ алдаад ухаан орохоороо агсан согтуу тавихаараа эмнэлгийн байгууллага буцаагаад цагдаад өгдөг.

 Иймэрхүү байдлаар 50 хувь нь явдаг юм байна лээ. Иймэрхүү л ачаалалтай байгаад байгаа юм. Тийм болохоор бид нар бол зайлшгүй тодорхой хэмжээгээр орон тооны асуудлыг шийдэх шаардлагатай гэж үзэж байгаа юм. Байр савныхаа тухайд бас түрүүн хэлсэн.

М.Энхболд: - Гишүүд асуулт асууж хариултаа авч дууслаа. Үг хэлэх гишүүд байна уу? Х.Нямбаатар гишүүнээр тасаллаа. О.Баасанхүү гишүүн үгээ хэлье. 

О.Баасанхүү: - Энэ их зовлонтой асуудал юм. Сая Хууль зүйн сайдын хэлж байгаа тэр мэдэгдэл бол эмзэглэмээр байна. 159000 дуудлага бидний хүн амын чинь хэдэн хувь нь ийм архичин болсон юм бэ? Тэгэхээр энэ ийм бодлого хэрэгтэй болоод байна. Архитай тэмцэх үү, архичинтай тэмцэх үү гэж аль алинтай л тэмцэхгүй бол яагаад ийм их дуудлага ирээд байна гэдэг чинь Монголын эмгэнэл болоод байна.

Монгол бол ний нуугүй хэлэхэд ийм архичин л орон боллоо доо. 159000 дуудлага гэдэг чинь аймшигтай тоо. Тэгээд одоо эмнэлгийн байран дээр байсан эмч нар түвэгтэй байгаа эмнэлгийн орыг эзлээд байгаа учраас эрүүлжүүлэх рүү нь явуулъя гээд. Нэг талаасаа зөв. Гэхдээ өмнө нь би өмнө нь ч хэлж байсан одоо ч хэлэх гээд байгаа зүйл нь цагдаагийн байгууллагын нэр хүндийг унагаадаг цагдаагийн байгууллагад маш их түвэг учруулдаг юм чинь энэ согтуу хүмүүс.

Албатай юм шиг уугаад нөгөө цагдаа нартайгаа ноцолдоод бариад энэ тэрээ гээд зөв зүгээр байсан хүнийг бэртээлээ, гэмтээлээ энэ тэр гээд явдаг. Тэгэхээр одоо үүнийгээ би бол нэлээн хариуцлагатай байгаарай гэж хүсмээр байна.

2 дугаарт зөрчил гаргаж байгаа нөхөд бол хариуцлагатай байх ёстой. Байнга хэрэглэдэг 100 хэдэн хүн байдаг юм. Тэд нарыгаа яах вэ? Эмчлээд эмчилгээ авдаггүй тэгээд ерөөсөө тэр архиа уугаад байгаад бүр ингээд дасал зохицол болсон. Үхье гэсэн үхэл авахгүй болсон шахуу тийм хүмүүс байгаа. Аймшигтай. 

Тэгэхээр хүмүүсийг бид нар өнөөдөр хүн гэдэг утгаар нь хүмүүнлэгээр хандах зөв л байх л даа. Тэгэхээр энтэй чинь тулж ажиллаад байгаа байгууллагаа дэмжээд наад хуульдаа оруулаач. Ийм байгууллагыг хөхүүлэн дэмжинэ, төсвөөс санхүүжүүлнэ ядаж тэр өгдөг шагнал гавьяагаа нэн тэргүүнд өгнө гэдэг юм уу ингэж хэлбэл энэ олон хүн чинь бас нэг нийгмийн ухамсраа дээшлүүлээд энэ хүмүүсийн чинь бас нийгэмшүүлээд аваад явах сонирхол байна.

Тэгэхээр түүнийг ерөөсөө энэ хуульд тусгахгүй эмнэлэг байхгүй бол цагдаа руугаа авъя. Цагдаад байхгүй бол эмнэлэг рүүгээ яв гээд. Одоо хуучин руугаа л явъя гээд байгаа. Хуучин руугаа явах юм бол энэ ямар ч өөрчлөлт болохгүй. Хуучин нь муу байна гээд өөрчлөлт хийсэн. Өөрчлөлт нь сайжраагүй байна гэж бид нар яриад байгаа.

Тэгэхээр илүү сайжруулсан хийе гэхээр ямар ч тийм санал оруулж ирэхгүй юм. Би үүн дээр бол их санаа зовж байгаа л даа гайхаж байгаа л даа. Ялангуяа тэр шашны байгууллагууд үүн дээр ажиллаж байгаа бол дэмжих хэрэгтэй. Энэ чинь бас ний нуугүй хэлэхэд бас шашны байгууллагуудын чинь бас хүмүүнлэг ёсонд нь бас хүнийг хүн шиг боддог учраас дэмжих нь зөв.

Ийм зүйлийг би бодож байна. Тэгээд дээрээс нь хамгийн гол нь тэр эрүүлжүүлэх байрны дотор эмч байна гэдэг бага эмч байна гээд яриад байх юм. Согтуу хүнтэй бага эмч харьцаад эрүүл хүнтэй их эмч харьцъя гэж ийм байж болохгүй. Хүн л юм чинь тэгээд одоо юу гэдэг юм мэргэжлийн хувьд мэргэшсэн хүн л байх хэрэгтэй. 

Яаралтай тусламжийг өгөхгүй гээд ч яах юм бэ тийм биз дээ. Тэр чинь хүний амь аврах тухай яриад байна. Тэгэхээр одоо би энэ нэгэнт энэ хуулиараа нэгэнт хэлэлцэнэ гэдгээ та нар бодвол нөгөө кнопоо дараад явах байх. Би бас live хийх байлгүй бодвол. Тэгээд хамгийн гол нь нэгэнт та нар ингээд хэлэлцэнэ гэж байгаа бол бодлогоо оруулж ирээрэй. Нэг байрнаас нөгөө байр руу зүгээр нэг шидсэн байдалтай тэр лайг нь цагдаа авъя, энэ лайг нь бид авъя гэсэн маягтай ингэж явбал энэ бүтэхгүй шүү. 

Бид нар бас төр юм бол бодлогоор явж энэ жаахан цогц ажилламаар байна гэж хэлмээр байна. Баярлалаа.

М.Энхболд: - Ё.Баатарбилэг гишүүн үг хэлье. 

Ё.Баатарбилэг: - Хууль зүйн сайдын оруулж ирсэн хуулийн төслийг дэмжиж байна. Тэгэхээр яах вэ сая сайдын хариулсан хариултаас орон тоо байр сав төсөв санхүүгийн нэлээн хүндрэл байгаа юм байна.

Гэхдээ энэ бол мэдээж улс орны эдийн засаг байнга ийм байхгүй. Яваа яваандаа ингээд цаг хугацааны явцад ингээд засагдаад сайжраад ингээд хэлэлцэгдээд дараа дараагийн төсвүүдэд юмнууд нь суугаад явах боломжтой байх. Үүнийг нь тэгээд тухайн цаг үед нь бас ингээд дэмжээд тэр чиглэл рүү явъя л даа бүгдээрээ.

Тэгэхээр тэр агуулгаар бол өнөөдөр энэ саяын бидний ярьж бас нэлээн маргаан дагуулсан энэ эрүүл мэндийн байгууллагатай холилдсон юм шиг энэ байдлыг бас тэр санхүүгийн байдалтай холбож уяж ярих бол бас шаардлагагүй байх гэж бодож байна. 

Энэ хуулийг бол нэн даруй баталж хэрэгжүүлж юу гаргаж хэрэгжүүлэх шаардлагатай. Энэ эрүүлжүүлэх байрыг эрүүл мэндийн байгууллагын энэ үйлчилгээ үйл ажиллагаанаас нэн даруй салгах шаардлагатай гэдэг дээр бол санал нэг байна. 

Тэгээд ер нь бол энэ архидан согтуурч байгаа удаа дараалан архидан согтуурч байгаа энэ хэв журмын зөрчил гаргаж байгаа байнга эрүүлжүүлэгддэг тэгээд төлбөрөө төлөөд гардаг ийм хүмүүс зөндөө байдаг юм байна лээ судалгаагаар. 

Энэ хүмүүстээ хүлээлгэх хариуцлагаа бас энэ Эрүүгийн хууль орж байгаа энэ хариуцлагаа бас өндөржүүлэх талдаа бас Хууль зүйн яам хариуцлагатай хандвал яадаг юм бэ? Иргэдийн бас хариуцлагын асуудал яригдаж байгаа. Тэгэхээр үүн дээрээ бас та бүхэн маань бас анхаарч ажиллаач. 

Тэгээд яах вэ зүгээр О.Баасанхүү гишүүн бас тэр бага эмч ажилладаг гэж. Энэ бага эмч нарыг бас тэгж дорд үзэж болохгүй. Хөдөө багуудад бага эмч нар ажилладаг юм. Бага эмч чинь өөрөө эрүүл мэндийн анхан шатны тусламж үйлчилгээ үзүүлэх үүрэгтэй үзүүлэх мэргэжил арга зүйг суралцаад төгссөн хүмүүс байдаг О.Баасанхүү гишүүнээ.

Тэгэхээр энэ улс орон даяар ажиллаж байгаа цагдаагийн эрүүлжүүлэх байранд ажиллаж байсан энэ олон бага эмч нарыг бас тэгж дорд үзэж энэ үйлчилгээг үзүүлж чадахгүй мэтээр бас ярьж болохгүй байх. Тэгээд ер нь бол энэ хуулийн төслийг бол нэн даруй яаралтай баталж хэрэгжүүлэх шаардлагатай. Дэмжиж байна. 

М.Энхболд: - Д.Сарангэрэл гишүүн үгээ хэлье.

Д.Сарангэрэл: - Согтуу хүнийг эрүүлжүүлэх чиг үүргийг буцаад цагдаагийн байгууллагууд шилжүүлж байгааг нь бол зөв зүйтэй гэж үзэж байна. Дахин хэлэхэд бол янз бүрийн шалтгаанаар баярлаж хөөрч гуниглаж гутарч хүнд уруу татагдаж нэг удаа согтсон хүнд тусламж үзүүлэх тухай асуудал шүү. Үүн дээр бол хүнлэг энэрэнгүй хандах ёстой. 

Үүний тулд бол төсөв хэрэгтэй гэдэгтэй би санал нэг байгаад байгаа. Би сэтгүүлчээр ажиллаж байхдаа архи хүн орчин 25 цуврал нэвтрүүлэг хийсэн. Нийслэлийн эрүүлжүүлэхүүдээр ажиллаж байсан. Үнэхээр хүнд түвэгтэй нөхцөлд байдаг. Орчин нөхцөлийг нь бол би үнэнийг хэлэхэд шоронтой нэлээн адилтгаж үзсэн.

Ерөөсөө тэр чигээрээ цементэн орчин байдаг. Согтуу унаж тусдаг. Шууд цементэн шал дээр биеэрээ тархиараа л унана гэсэн үг. Нөмөрч байгаа юм нь бол ерөөсөө цементэн шал дээр нүцгэн тэгээд дөрвөлжин хээтэй бүтээлэг нөмөрдөг. Ийм л нөхцөл байдалтай. 

Тэгэхээр бид нар согтуу хүнийг эрүүл болгох тусламж үзүүлэх гэж байгаа гэдгээ бүр ерөөсөө умартаж болохгүй. Энэ үүднээсээ тэр орчныг сайжруулах шаардлагатай гэж хэлээд байгаа би С.Бямбацогт сайдын саналтай бүр санал 100 хувь нэгдэж байгаа. Тэр орчин цементэн орчин байж болохгүй. Согтуу хүн унаж тусдаг. Тийм болохоор тэр орчинд нь бол засвар үйлчилгээ хийх хэрэгтэй.

Зөөлрүүлсэн янз бүрийн шал ханын материалууд байдаг ийм орчин нөхцөл үүсгэх ёстой шүү. Ийм нөхцөл байгаагүй учраас эрүүл мэндийн салбар руу шилжүүлсэн. Буцаад хэрэв цагдаагийн байгууллага руу бид нар шилжүүлэхээр шийдэх юм бол тэр орчин нөхцөлийг нь согтуу хүнд хүнлэг хандах чиглэлд нь бид нар анхаарах ёстой. Үүнийг анхаарахын тулд төсөв мөнгөний асуудлыг шийдэх ёстой. Ийм саналтай байна.

М.Энхболд: - Х.Нямбаатар гишүүн асуултаа тавья. Үгүй ээ үгээ хэлье.

Х.Нямбаатар: - Баярлалаа. Би уг нь үг хэлэхгүй гээд аягүй их хичээж байлаа. Тэгээд хэлэхээс өөр аргагүй байдал хүргэх юм. О.Баасанхүү гишүүнээ энэ улсын дээд шүүхийн нэг тайлбар байдаг. Захиргааны хариуцлагын тухай хуулийн 22-т заасан согтууруулах зөрчил гаргасан хүнд ноогдуулах шийтгэлийг тодорхойлсон. 

Тэгэхээр хэвийн бус байдалтай явж байгаа тохиолдолд л эрүүлжүүлэх ийм арга хэмжээ авч байгаа. Гудамж талбайд нус цэрээ хаясан, гуйвч дайвсан олон нийтийн хэв журмыг алдагдуулсан гээд. Бусад тохиолдолд ерөөсөө цагдаагийн байгууллагын ажилтнууд согтууруулах ундааны зүйл хэрэглэсэн хүнийг аль болох тэр гэр лүү нь харих энэ боломжуудыг нээлттэй орхиж байгаа. 

2-т гэвэл гудамжид ухаангүй унасан байгаа тохиолдол бүрд Хууль зүйн сайд Эрүүл мэндийн сайдын хамтарсан тушаалаар заавал 103 дуудаж цагдаагийн байгууллагын ажилтан тэр хүнийг чагнуулж хэмжээлүүлээд эрүүл  мэндийн байгууллага руу шилжүүлэх үү эсхүл эрүүлжүүлэх байр руу шилжүүлэх үү гэдэг энэ хоёр арга хэмжээг авч байгаа.

Бага эмч нар очоод энэ согтуурсан хүмүүсийг эрүүлжүүлж чадахгүй. Ийм байдал үүсэх вий гэдэг асуудал та яриад байна. Энэ сүүлийн хоёр жил гаруйн хугацаанд ч гэсэн энэ түр саатуулах байруудад захиргааны зөрчил гаргагч нарт яг л эрүүлжүүлэх арга хэмжээг авсаар байгаа. 

Нийслэлийн олон дүүргүүд дээр эрүүлжүүлэх байрууд яг хэвийн урдаар байгаа. Орчин нөхцөлийг сайжруулах тэдэнтэй бас хүмүүнлэг харьцах тал дээр санхүү хөрөнгө мөнгийг  цагдаагийн байгууллагуудад нэмэгдүүлээд өгвөл хүний эрхийн тэр хэрэгжилт улам илүү хангагдана. Ойлгомжтой ийм харилцаа хэвээр байсаар атал танин мэдэхүйн асуултууд ингээд чуулган болгон дээр тавиад байдаг үүнийгээ л болимоор байна.

М.Энхболд: - Гишүүд үг хэлж дууслаа. Одоо Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийг үзэл баримтлалыг хэлэлцэх нь зүйтэй гэж үзсэн саналын томьёоллоор санал хураалт явуулъя. Санал хураалт. 

47 гишүүн оролцож 93.6 хувийн саналаар санал дэмжигдлээ. Гишүүдийн олонхи нь хэлэлцэх нь зүйтэй гэж үзсэн тул Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Захиргааны хариуцлагын тухай хуульд нэмэлт, өөрчлөлт оруулах тухай хуулийн анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Дараагийн асуудалд оръё. Монгол Улсын хөгжлийн банкны тухай /шинэчилсэн найруулга/ хуулийн төслийн үзэл баримтлалыг хэлэлцье. Хууль санаачлагчийн илтгэлийг Б.Жавхлан гишүүн танилцуулна.  

Хууль санаачлагчийн илтгэл нь таны нэртэй, Байнгын хорооны санал Л.Элдэв-Очир гишүүний нэртэй байна. Энэ чинь хэлэлцэх эсэх юм чинь хууль санаачлагч заавал илтгэл тавина. Хууль өргөн мэдүүлэхдээ өгсөн танилцуулга байгаа биз дээ? 

Б.Жавхлан: - Улсын Их Хурлын дарга, эрхэм гишүүд ээ,

Монгол Улсын Хөгжлийн банк үүсгэн байгуулагдсан цагаасаа эхлэн улс орны эдийн засгийн хөгжлийг дэмжих төсөл, хөтөлбөрийг санхүүжүүлэхэд чиглэсэн үйл ажиллагааг хэрэгжүүлж ирсэн боловч тус банкны үйл ажиллагаа болон холбогдох бусад харилцааг зохицуулсан хууль тогтоомжийг улам боловсронгуй болгох, банкны бие даасан байдлыг дээшлүүлэх, үр ашигтай ажиллах боломжийг нэмэгдүүлэх шаардлага бий болж байна.

Тулгамдсан асуудлыг шийдвэрлэх зорилгоор эдгээр бусад орны туршлагыг судлан Монгол Улсын Хөгжлийн банкны тухай хуулийн шинэчилсэн найруулгын төслийг улс эх орны хөгжлийн бодлогод нийцүүлэн хөрөнгө оруулалт хийж улс төрөөс бусаар бие даан ажиллах. Ингэхдээ оновчтой зөв зохистой хяналтын дор үйл ажиллагаа эрхлэх хариуцлагатай ил тод байх зарчмыг удирдлага болгон дараахь үндсэн 5 чиглэлийн хүрээнд боловсрууллаа. Үүнд:

1.Санхүүжүүлэх төсөл, хөтөлбөр нь Монгол Улсын тогтвортой хөгжлийн үзэл баримтлал, дунд хугацааны хөгжлийн бодлогод нийцсэн байх, хууль заасан болон Хөгжлийн банкны журмаар тогтоосон шалгуурыг хангасан тохиолдолд Хөгжлийн банк санхүүжилт олгох шийдвэрийг бие даан гаргах зохицуулалтыг оруулсан.

2.Хараат бус, бие даасан байдал, ашигтай ажиллах зарчмыг хэрэгжүүлэх механизмыг бий болгосон.

3.Хөгжлийн банкны үйл ажиллагааны хүрээг өргөжүүлэх зорилгоор хамтын санхүүжилт, Засгийн газрын хөрөнгийг итгэмжлэн удирдах үйл ажиллагаанаас гадна хөрөнгө оруулалт хийх, санхүүгийн болон төслийн зөвлөх үйлчилгээ үзүүлэх гэсэн төрлүүдийг нэмж тусгалаа.

4.Компанийн засаглалын тогтолцоог сайжруулсан зохицуулалтыг нэмж хийлээ. Үүнд: 

-Компанийн сайн засаглалын тогтолцоонд нийцүүлэн Улсын Их Хурал, Засгийн газар, Сангийн яамны бүрэн эрхэд өөрчлөлт оруулсан.

-Засгийн газрын гүйцэтгэх эрх мэдлийн болон хувьцаа эзэмшигчийн бүрэн эрхийг тусгаарлан, хувьцаа эзэмшигчийн хувьд эдлэх бүрэн эрхийг тодорхой болгон тусгасан.

-Төлөөлөн удирдах зөвлөлийн дарга, гишүүн, гүйцэтгэх удирдлагад тавигдах шалгуурыг нэмэгдүүлсэн.

-Зохион байгуулалтын бүтцийг төлөөлөн удирдах зөвлөлөөс тогтоохоор болгон өөрчиллөө. 

5.Хөндлөнгийн  хяналтын тогтолцооны эрх зүйн орчныг бий болгосон. Үүнд:

-Санхүүгийн зохистой харьцааны шалгуур үзүүлэлтийг тогтоох, түүнд хяналт тавих журам, активыг ангилах журмыг Засгийн газар тогтооно.

-Монголбанкнаас үйл ажиллагаанд жил бүр шалгалт хийнэ.

-Засгийн газраас 3 жил тутамд шалгалт явуулах байдлаар орууллаа. 

Монгол Улсын хөгжлийн банкны тухай /шинэчилсэн найруулга/ хуулийн төсөл батлагдсанаар уул уурхай дэд бүтэц, аж үйлдвэр гэх мэт тэргүүлэх болон стратегийн ач холбогдол бүхий салбарууд ялангуяа экспортыг дэмжих төслүүдийг шуурхай хэрэгжүүлэхэд түлхэц болох бөгөөд энэ нь цаашид эдийн засгийн өсөлтийг хангаж, ядуурлыг бууруулах иргэдийн ажлын байраар хангаж тогтмол орлогын эх үүсвэртэй болгоход чухал дэмжлэг болно.

Түүнчлэн тогтвортой, үр ашигтай ажиллах, үйл ажиллагааны эрсдэл буурах зээл олгох үйл ажиллагааны шуурхай байдал хангагдах банкны үйл ажиллагааны хүрээ өргөжих компанийн засаглал бэхжих бөгөөд банкны үйл ажиллагаанд тавих хяналтын тогтолцоо боловсронгуй болсноор олон нийтийн банканд итгэх итгэл өсөж цаашид банкны нэр хүнд зээлжих зэрэглэл өсөх боломж нэмэгдэх зэрэг ач холбогдолтой гэж үзэж байна.

Иймд Монгол Улсын хөгжлийн банкны тухай /шинэчилсэн найруулга/ хуулийн төслийг Улсын Их Хурлын чуулганаар хэлэлцэн батлахад дэмжлэг үзүүлнэ үү. Анхаарлаа хандуулсанд баярлалаа. 

М.Энхболд: - Б.Жавхлан гишүүнд баярлалаа. Хуулийн төслийн талаар Эдийн засгийн байнгын хороо санал, дүгнэлт гаргасан. Санал, дүгнэлтийг Л.Элдэв-Очир гишүүн танилцуулна. Л.Элдэв-Очир гишүүнийг индэрт урьж байна.

Л.Элдэв-Очир: - Улсын Их Хурлын дарга, эрхэм гишүүд ээ,

Улсын Их Хурлын гишүүн Б.Жавхлан нарын 20 гишүүн 2016 оны 12 дугаар сарын 22-ны өдөр Улсын Их Хуралд өргөн мэдүүлсэн Монгол Улсын Хөгжлийн банкны тухай хуулийн шинэчилсэн найруулгын төслийн үзэл баримтлалыг хэлэлцэх эсэх асуудлыг Эдийн засгийн байнгын хороо 2017 оны 01 дүгээр сарын 10-ны өдрийн хуралдаанаар хэлэлцлээ.

Монгол Улсын Хөгжлийн банкны үйл ажиллагааг зохицуулсан хууль тогтоомжийн боловсронгуй бус байдал нь тус банкны амжилттай, үр ашигтай ажиллах боломжийг бууруулж, төсөв, санхүүгийн салбарт хүндрэлтэй нөхцөл үүссэн зэрэг үндэслэл шалтгааны дагуу Монгол Улсын Хөгжлийн банкны тухай хуулийг шинэчлэн найруулж, төслийн үзэл баримтлалд Хөгжлийн банкнаас санхүүжүүлэх төсөл, хөтөлбөрийг Улсын Их Хурлаас жил бүр батлахаар байсныг өөрчилж, Улсын Их Хурал, Засгийн газрын чиг үүргийг хяналт тавих, эрх зүйн орчныг бүрдүүлэх чиглэлээр тодорхой болгох, мөн банк хараат бусаар бизнесийн шийдвэрээ гаргах, санхүүгийн үр ашигтай ажиллахад эрх зүйн зарим зохицуулалт дутмаг байсны улмаас төсвийн тогтвортой байдал, өрийн удирдлагын түвшинд зарим нэг хүндрэлийг бий болсныг арилгах, түүнчлэн банкны үйл ажиллагаанд баримтлах шаардлага, шалгуур үзүүлэлт, хязгаарлалтын хэм хэмжээг тогтоох, банкны нөөц сан болон эрсдэлийн бусад сангийн зохицуулалтыг бий болгох, Монголбанкны зүгээс Хөгжлийн банкны үйл ажиллагаанд хяналт тавьж байх зэрэг шинэ зохицуулалтуудыг тусгасан байна.

Хуулийн төслийн үзэл баримтлалыг хэлэлцэх явцад Улсын Их Хурлын гишүүн Ж.Бат-Эрдэнэ Монгол Улсын эдийн засгийн алсын хараатай уялдуулан ямар ямар төслийг дэмжих талаар хуулийн төсөлд тодорхой тусгах, нийгмийн чиглэлийн болон улсын үйлдвэрийн газруудад ямар байдлаар зээл олгохыг тодорхой болгох, экспортыг дэмжсэн, импортыг орлох төслүүдэд түлхүү анхаарч ажиллах, Улсын Их Хурлын гишүүн ТАюурсайхан хуулийн төсөлд Банкны тухай хууль нь Хөгжлийн банканд хамаарахгүй гэж ишлэл авах байдлаар тусгасныг хасаж, агуулгаар нь тусгах, цаашид Хөгжлийн банк хараат бус байдлаар ажиллах, Улсын Их Хурлын гишүүн Д.Тэрбишдагва эдийн засгийн үр ашигтай төслийг санхүүжүүлэх талаар анхаарч ажиллах, төслийн гол концепцийг нь экспортыг дэмжих, импортыг орлох гэсэн гол агуулгад төвлөрүүлэх, томоохон төсөл, хөтөлбөрүүдийг санхүүжүүлэхэд гадаадаас хөрөнгө дайчлах чиглэлээр ажиллах, Хөгжлийн банк нь зөвхөн томоохон төслүүдийг санхүүжүүлж ажиллахаас гадна бусад улс орнуудаас орж ирж байгаа зээл, тусламжуудыг том төсөл, хөтөлбөрүүдэд хэрхэн хуваарилах талаар анхаарах, мөн концессын гэрээ болон бусад асуудлуудаар хөгжлийн бодлоготой холбоотойгоор ямар салбар дээр хэрхэн хөрөнгө оруулах вэ, түүнийг улс эргээд яаж төлөх вэ гэсэн асуудалд онцгой анхаарч, өмнө гарч байсан алдаа дутагдлыг давтахгүй байх зохицуулалтуудад анхаарах зэрэг саналуудыг гаргасан болно.

Байнгын хорооны хуралдаанд оролцсон гишүүдийн олонхын саналаар хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Хөгжлийн банкны тухай хуулийн шинэчилсэн найруулгын төслийн үзэл баримтлалыг хэлэлцэх эсэх талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Л.Элдэв-Очир гишүүнд баярлалаа. Ажлын хэсгийг танилцуулъя. Хөгжлийн банкны гүйцэтгэх захирал Б.Батбаяр, Хөгжлийн банкны тэргүүн дэд захирал Ч.Энхбат, Хөгжлийн банкны хуульч Б.Будхүү, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн мэргэжилтэн Н.Билгүүн нар ажлын хэсэг хүрэлцэн ирсэн байна. 

Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Н.Цэрэнбат гишүүнээр тасаллаа. Л.Мөнхбаатар гишүүн асууя. 

Л.Мөнхбаатар: - Хөгжлийн банкны шинэчилсэн найруулга орж ирж байна. Энэ дээр ярих нэлээн хэдэн зүйлүүд байна. 

Хөгжлийн банкны тухай хуулийн 5.2-т энэ Хөгжлийн банкийг байгуулах өөрчлөн байгуулах, татан буулган шийдвэрийг бол Засгийн газар гаргаад Улсын Их Хуралд танилцуулна гэсэн байгаа. Тэгэхээр үүнийгээ Улсын Их Хуралд танилцуулах өөрсдөө байгуулсан юм чинь түүнийг танилцуулах тийм шаардлага нь юу юм бол. Үүний эрх зүйн үр дагавар нь бол юу юм бол гэдгийг бас тодруулъя гэж бодож байна.

Засгийн газар шийдвэрээ гаргалаа гэхэд энэ Улсын Их Хуралд танилцуулахаар нь Их Хурал дээр өөрчлөх тийм эрх зүйн боломж нь байгаа юм уу? Мэдээж энэ мэдээллээ бол Улсын Их Хуралд хүргүүлж байгаа. Ийм учраас хуулийн зохицуулалтыг ингэж хийж байгаагийн ач холбогдол нь юу юм бэ гэдгийг 1 дүгээрт тодруулъя.

2 дугаарт энэ хуулийн 7.1 дээр ашигтай ажиллах хариуцлагатай байх гэсэн ийм 2 зарчмыг хэлсэн байна. Энэ өөрөө зарчим мөн юм уу? Үйл ажиллагаа тогтвортой явуулах хараат бус байх ил тод байх гэдэг бол зарчим мөн байх тийм ээ? Ашигтай ажиллах хариуцлагатай байх гэдэг бол өөрөө зарчим мөн юм уу? Энэ чинь өөрөө ашгийн төлөө хуулийг этгээд энэ 5.1 дээр заасан юм чинь өөрөө ашгийн төлөө л ажиллана.

 Ийм учраас давхар ашигтай ажиллах гэж тодорхойлох шаардлага байгаа юм уу гэдгийг мөн тодруулъя.

Энэ хуулийн 7.2 дээр бас ийм байна. Компанийн сайн засаглалын дараахь зарчмыг баримтална гээд үйл ажиллагаатай холбоотой шийдвэр нь хамтын удирдлагад үндэслэсэн байх, хараат бус хөндлөнгийн хяналттай байх гээд ийм хоёрхон зарчим тавьсан байгаа. 

Компанийн засаглалын талаар бол өөр зарчмууд байдаг байх. Мэдээж нэлээн олон зарчмууд байгаа. Тэдгээрийг нь бол мөрдөж таарах байх. Үүнийг бол зааж өгч байж түүний баримтлах асуудал яригдана. Компанийн сайн засаглалын зарчмууд гээд олон зарчмууд байдаг юм байна лээ. Түүнийг бол бүгдийг нь зааж өгөх ёстой байх гэж би бодож байгаа. Энэ чиглэлээр бас тордуулж өгөөч. 2-хон зарчим бичсэн харагдаж байна.

10.2 дээр бол Хөгжлийн банк төсөл хөтөлбөрийг хамтран санхүүжүүлж болно гээд заасан. Хэнтэй хамрах юм бэ? Засгийн газартай юм уу, бусад ижил төстэй банкнуудтай юм уу арилжааны банктай юм уу үүнийг бас энд тодорхой зааж өгөх ийм боломж байна уу гэдэг ийм асуулт байна.

Мөн хуулийн 18 дугаар зүйлд энэ Хөгжлийн банкны эрх барих дээд байгууллага нь хувьцаа эзэмшигчдийн хурал байна гээд хэлсэн. Дараагийн  заалт дээр нь бол хувьцаа эзэмшигч нь бол Засгийн газар байна гээд зааж байгаа юм. Энэ хоёр чинь нэг зүйл болоод байна. Тэгэхээр хувьцаа эзэмшигчдийн хурал маань Засгийн газрын хурал болж байна уу, үгүй юу?

Энэ хоёр чинь нэг зүйл болоод байна уу? Ингэж ойлгогдохоор л байна л даа. Тэгэхээр энэ эрх барих дээд байгууллага гэдэг нь Засгийн газрын хуралдааныг хэлж байна уу? Энэ хувьцаа эзэмшигчдийн хуралдаан уу? Энэ хоёр руу л давхардаж байх шиг байна гэж хэлж байгаа юм. Үүн дээр бас нэг тайлбар өгөөч.

19.3-т бол Хөгжлийн банкны төлөөлөг удирдах зөвлөлийн даргыг удирдах зөвлөлийн гишүүдийн дийлэнхи олонхийн саналаар томилно гээд нэлээн ийм хатуу заалт байна. Дийлэнхи олонхи гээд. Үүнийг бол Засгийн газар бол цорын ганц хувьцаа эзэмшигч нь. Засгийн газар өөрөө ганц өөрөө байгуулсан өөрөө хувьцаа эзэмшигч нь. Тэгээд үүн дээр дийлэнхи олонхийн санал авна гэдэг маань хэр уялдаатай, ойлгомжтой асуудал болох вэ? Тийм.

Тийм болохоороо үүн дээр бас заавал дийлэнхи олонхи гэж заах шаардлага байна уу, олонхи гээд явах боломж байна уу гэж. 

21.5.4 дээр бол гүйцэтгэх захирлын үүрэг гэдэг дээр бол шинэ бүтээгдэхүүн нэвтрүүлэх эрх гээд байгаа юм. Энэ шинэ бүтээгдэхүүн нэвтрүүлэх нь бол эрх бол биш энэ өөрийн үүрэг байх. Банкандаа тодорхой шинэ бүтээгдэхүүн нэвтрүүлэх үйл ажиллагаа сайжруулах бол өөрийнх нь үүрэг байж таарах байх л даа.

Үүнийг бол бас тодруулах шаардлагатай байх гэж бодож байна. Ингээд энэ чиглэлээр бас энэ хуулийнхаа хэлэлцүүлгийн явцад нэлээн сайжруулах шаардлагатай байна. Нөгөөтээгүүр энэ санхүүгийн хяналт шалгалтын хянан шалгагч санхүүгийн хяналт шалгалтын улсын байцаагч ажиллахаар бас заасан байна лээ. 27.2 дээр. 

Хуулиараа бол Хөгжлийн банк чинь бол энэ ашгийн төлөө төрийн өмчит хувьцаат компани байгаа. Тэгээд тэнд энэ улсын байцаагч төрийн улсын байцаагч ажиллах ёстой юу? Үүнийг чинь бол төрийн тодорхой хэрэгжүүлэх чиг үүргийнхээ байгууллагууд байгаа. Монголбанк, мэргэжлийн хяналт гээд олон байгууллагууд байгаа юм.

Тэгэхээр үүн дээр заавал энэ компани дээр энэ санхүүгийн хяналт шалгалтын улсын байцаагч ажиллах эрхтэй байна гэсэн энэ заалт бол бас хэр зохимжтой вэ гэсэн ийм хэдэн зүйлийг бас тодруулъя. 

М.Энхболд: - Б.Жавхлан гишүүн хариулъя. Нэлээн хэдэн зүйл асуулаа. 

Б.Жавхлан: - Баярлалаа. Л.Мөнхбаатар гишүүний асуултад хариулъя. Шууд үзэл баримтлалтай холбоотой биш хуулийн заалтуудтай холбоотой асуултууд тавилаа. Эхнээс би хариулаад явъя.

7.1 тэр ашигтай ажиллах хараат бус байх, хариуцлагатай байх гээд энэ зарчмуудыг бүр зориуд яг оруулж өгч байгаа юм. Өөрөөр хэлбэл энэ удаагийн хуульд оруулж байгаа шинэчилсэн найруулгын гол үзэл санаа нь ерөөсөө яг энэ заалтад бараг бүхэлдээ орсон явж байгаа.

Урд нь одоо хүчин төгөлдөр байгаа хууль дээр энэ зохицуулалтууд бол сайн ороогүй байгаа. Өөрөөр хэлбэл өөрийнх нь бие даасан хараат бус байдал нь алдагдаад яг тэр төсөл хөтөлбөрүүд зээл санхүүжүүлэх шийдвэр гаргах яг тэр процесс нь өөрөө яг ашгийн төлөө бие даасан хараат бус тийм байж чадаагүй учраас өнөөдөр ийм байдалд хүрсэн гэж дүгнэж байгаа.

Тийм учраас энэ ашигтай ажиллана гэдэг маань өөрөө дунд болон урт хугацаанд энэ институт нь өөрөө оршин тогтнох ийм гол үндэс байгаа. Ялангуяа гадаад дотоодын хөрөнгө оруулагч нартай хамтран ажиллах тохиолдолд энэ шаардлагыг бол хамгийн түрүүнд тавьдаг.

Тэгэхээр энэ зарчмыг бол хамгийн түрүүнд тодруулж оруулж өгсөн байгаа юм. Ялангуяа хараат бус байх гээд 7.1.3 дахь заалт. Тэгээд энэ зарчмууддаа үндэслээд дараа дараагийн бүлэг заалтууд дээр энэ заалтуудаа бол илүү тодруулж оруулсан байгаа.

Тийм учраас энэ заалтуудыг оруулсан юм. 7.2 дээр байгаа тэр сайн засаглалын асуудал дээр хуулийг хэлэлцээд явах хугацаанд таны зүгээс өөр нэмж оруулах заалтууд байвал хэлэлцээд явах нь зүйтэй байх. Яах вэ энэ хоёр ийм заалт оруулсан. Гол 2 заалт орсон байгаа. Шаардлагатай бол нэмээд явъя.

10.2 Хөгжлийн банкны төсөл хөтөлбөрийг хамтран санхүүжүүлнэ гэж байгаа. Энэ гаднын хөрөнгө оруулалтын институт банк ч байж болно хөрөнгө оруулалтын сангууд ч байж болно. Өөрөөр хэлбэл эрсдэлээ хуваах зарчмаар ийм хамтарсан зээл хөрөнгө оруулалтуудыг хийгээд явж болно гэсэн ийм заалт байгаа.

Энэ одоо хүчин төгөлдөр байгаа хууль дээрээ энэ бас байхгүй байгаа. Зайлшгүй ингэж бас эрсдэлээ хуваах гадна дотнын олон санхүүгийн хэрэгслүүд байдаг. Түүнийг нь хэрэглэх  ийм боломжийг нь тавьж өгч байгаа юм. 

19.3 тийм энэ чинь энэ ийм шүү дээ. Төлөөлөн удирдах зөвлөлийн даргыг төлөөлөн удирдах зөвлөлийн гишүүдийн дийлэнхи олонхи гээд энэ чинь нөгөө нэг хувь нийлүүлэгчдийн хурал биш байхгүй юу. Хувьцаа эзэмшигчдийн хурал биш. Хувьцаа эзэмшигчдийн хурлаас томилогдсон төлөөлөн удирдах зөвлөл гээд нэр бүхий одоо 8 хүн байгаа билүү? Одоо жишээ нь 9 хүн байдаг.

Цаашдаа бас энэ тоо нь бол энэ хавьцаа ингээд явах байх. Тэр ТУЗ-ийн гишүүд сууж байгаад дундаасаа ТУЗ-ийнхөө даргыг сонгох энэ компанийн засаглалын процесс дээр байдаг л ийм зарчмаар л явж байгаа юм. 

21.5 Л.Мөнхбаатар гишүүнээ 21.5 хэд байсан билээ? Тийм. Энэ ийм утгатай юм. Банк шинэчилсэн найруулгын үндсэн 5 зарчим байгаа. Баримталсан. Түүн дотор Хөгжлийн банкны үйл ажиллагааны хүрээг тэлэх ийм бас бүлэг орсон байгаа. Түүнээс гадна зүгээр цаашдаа хэрэв шаардлага гарах юм бол үүрэг биш шүү шаардлага гарах юм бол гүйцэтгэх захирал … /минут дуусав/

М.Энхболд: - Д.Дамба-Очир гишүүн. 

Д.Дамба-Очир: - Хөгжлийн банкийг цаашид нь бол яг банк хэлбэрээр нь өмнөх гарсан алдаануудыг гаргахгүйгээр энэ тэр явуулъя гэж цэгцэлж авъя гэж байгаа дээр бол санал нэг байгаа юм. Сайжруулж байгаа дээр.

Хөгжлийн банк бол гаднаас урт хугацаатай богино хүүтэй сайн зээлүүд олж ирэх үндсэндээ хэрэгсэл нь болох юм байгаа юм. Хөгжлийн банк бол байж байхгүй бол болохгүй юм байгаа юм. Одоо бол дансанд нь мөнгө байхгүй Хөгжлийн банк шиг хэрэггүй юм байхгүй энэ тэр гээд яриад байгаа нь бол буруу гэж би хэлэх гээд байгаа юм.

Хөгжлийн банк дээр ажиллаж байгаа хүмүүс харин 1 их наядаар бонд босгож юм уу дүрмийн сангаа нэмэгдүүлэх энэ тэр ажлуудыг хийж байгаа үүнийгээ хийхийн хажуугаар бас аж ахуйн нэгжүүдэд олгосон зээлүүдээ буцааж авах бусад энэ нэг Тавантолгойгоос авхуулаад энэ тэр энд тэндгүй нүүрс нь үнэ нь нэмэгдээд байгаа юм байна лээ. Энэ зээлүүдийг олгосон зүйлүүдээ буцааж авах талаас анхаарвал харин энэ бонд харин энэ бонд бусад энэ шийдэл олох гэж шинээр яах гэж байгаа нөгөө энэ зүйлүүд нь бол харьцангуй багасах юм гэж би зүгээр бодож суугаа юм. Бодож байна.

Тэгээд тэр тал дээр бол ерөөсөө Хөгжлийн банкны удирдлагууд байж байх шиг байна. Түүн дээр анхаараад яваач гэж би хэлэх гэж байгаа юм. Үүнтэй холбоотойгоор би 2, 3 зүйл хэлмээр байгаа юм. 

3 сард бол Хөгжлийн банк бол 580 сая төгрөгийн зээл төлнө. 3 сард. Тэгэхээр  Хөгжлийн банк бол үүнийг төлөхийн тулд бол олон улсын валютын сан Хятадын хөнгөлөлттэй зээл энэ бүгдийг бол түргэвчлэх хэрэгтэй гэж би хэлэх гээд байгаа юм. Яагаад гэвэл Монголбанк бол 7 сард бол 1.7 тэрбум долларыг Хятадын ионы свотыг хүртэл төлөх хэрэгтэй болно. Энэ бүхэн бол өнөөдөр бол Хятадуудтай энэ тэр бол сайн хамтарч ажиллахгүй бол болохгүй нь.

Олон улсын валютын сан дээрээс бол хамгийн түрүүнд бол бас тэр стэнд бай хөтөлбөрт орох юм бол 450 саяыг эхлээд авъя гэж байгаа. Ханшийнхаа асуудлыг хүртэл энэ долларынхаа асуудлыг хүртэл тогтворжуулж авах асуудлууд бол яаравчлан шийдэх хэрэгтэй гэдгийг би зүгээр хэлэх гэж байгаа юм.

Тийм учраас бол Хөгжлийн банкныхныг бол жаахан сайн ажиллаад өгсөн зээлүүдээ бол буцааж авах асуудлуудыг бол яаравчилж энэ тэр сайн ажиллаач үүн дээр жаахан онцгой анхаараач тэгэх юм бол энэ бонд өөр бусад үнэт цаас босгох энэ тэр энэ асуудлууд чинь харьцангуй багасах юм байгаа юм шүү гэдгийг би тэгээ дахин хэлж байгаа юм.

Тийм учраас үүн дээр анхаараарай гэж бид та бүхэнд хэлэх гэсэн юм. Асуух асуулт алга байна. Баярлалаа.

М.Энхболд: - О.Баасанхүү гишүүн асуултаа асууя.

О.Баасанхүү: - Энэ түрүүн бас дурдаж байна л даа. 580 сая долларыг төлөх боломж байна уу, байхгүй юу? Үүнийг бас ард түмэнд хэлээч. Энэ 1.5 тэрбум болон Самурайн мөнгө юм уу эсхүл 2008 оноос хойш авсан зээлийн маань мөнгө яваад байгаа юм уу? Яагаад гэхээр энэ Н.Батбаяр гээд хүн арай өөр юм яриад бид нар бас нэг өөр юм ойлгоод байгаа юм.

Тэгээд энэ дээр нэг тайлбар өгөөч. Хөгжлийн банкны удирдлагууд байгаа дээр гээд.

2 дугаарт нь энэ хуучин чинь Улсын Их Хурлаас юу гэдэг юм төсөл хөтөлбөрүүдийн талаар Эдийн засгийн байнгын хороо энэ тэр дээр яриад цаашаагаа чиглэл өгөөд явдаг байсан. Одоо бол зөвхөн Засгийн газар дээр ийм асуудлууд нь яриад өөрсдөө бие даагаад шийдээд явж байна гэж хэлж байна гэж ойлгож болох уу? 

Тэгэхээр бид чинь нөгөө энэ Хөгжлийн банкны эрсдэлийг бас энэ төсөв янз бүрийн юмтайгаа цаашдаа холбож ярина гэсэг үг үү? Эсхүл ингээд Засгийн газрын өөрсдийн асуудал юм чинь гэсэн байдлаар явна гэж ойлгох уу? Үүнийг тайлбарлаж өгөөч. 

Компанийн зарчмаар мэдээж энэ банк ашгийн төлөө явах зарчим гарах байх л даа. ТУЗ байгуулах энэ тэр гээд. Гэхдээ энэ улсын босгосон мөнгө улсын босгосон хөрөнгөөр улсын хөгжилд зориулж байгаа л санхүүжилт гэж би ойлгож байгаа. 

Түүнээс биш ямар нэгэн аж ахуйн нэгжийг юм уу хувь аж ахуйн нэгжүүдийг ашиг олоход нь зориулсан зөвхөн тодорхой аж ахуйн нэгжийн өөрийн ашигт зориулсан тийм санхүүжилт хийхгүй байх гэж би уг нь боддог юм.

Гэтэл одоо сүүлийн үед ингээд энэ тэр зээлүүдийг харахаар бол зүгээр ерөнхийдөө бүх мэдээж бизнес улсад ашигтай л байх л даа. Гэхдээ яг улсын дунд болон урт хугацааны хөгжил яг юу нь ашигтай юм бэ гэдгийг хэн тодорхойлох юм бэ? Бид нарын яриад байгаа зүйл дээр. Жишээлбэл юу гэдэг юм нэг хувцасны үйлдвэр бол улсад хэрэгтэй л байх л даа.

Гэхдээ нэн шаардлагатай санхүүжилт мөн үү биш үү гэдгийг яаж тооцох юм бэ? Банк өөрөө мэдээд шууд ингээд өгөх юм уу гэдэг. Тэгэхээр энэ маань өөрөө ингээд юу гэдэг юм бусад арилжааны банкнаас авч байгаа зээлээсээ ялгарахгүй ингээд явах юм бол энэ Хөгжлийн банк арилжааны банк хоёр хоорондын зарчмын ялгаа харагдахгүй байна л даа.

Тэгэхээр энэ шинэ хуулиар үүнийг зохицуулж өгч чадсан уу гэдгийг бас нэг хэлж өгөөч. Баярлалаа.

М.Энхболд: - Хэн хариулах вэ? Б.Жавхлан хариулъя. Гишүүн Б.Жавхлан гишүүн хариулъя.

Б.Жавхлан: - Баярлалаа. О.Баасанхүү гишүүн яг үзэл баримтлалтай холбоотой шууд асуултууд тавилаа. Ийм эхний тэр 580 сая доллартай холбоотой асуудлыг ажлын хэсэг хариулна биз тийм ээ. Би 2 дугаар асуултаас явъя. Одоо хүчин төгөлдөр байгаа хууль дээр нэг ийм заалт байгаа. Хөгжлийн банкаар санхүүжүүлэх төсөл хөтөлбөрүүдийг жил бүр хаврын чуулганаар Улсын Их Хурлаар хэлэлцэн батална гээд энэ хуулийн заалт бол 2011 онд ганц л удаа хэрэгжсэн.

Нэг удаа төсөл хөтөлбөрүүд энд яригдаад дахиж бол Улсын Их Хурлаар орж ирээгүй байна. Тэгэхээр яг үүн дээр нэг гогцоо байгаад байгаа юм. Тэр төсөл хөтөлбөрүүдийн ард нь мэдээж түүнийг хэрэгжүүлэгч эзэн бий. Ингээд аж ахуйн нэгж компаниуд болоод явдаг. Бараг л яг зээлийн хорооны шийдвэрийг Улсын Их Хурал дээр ярьж байгаа юм шиг энд шийдвэр гаргаад явж байгаа юм шиг энд баахан тийм аж ахуйн нэгж компаниудыг цуглуулсан лоббидсон тэгээд яг энэ төрийн байгууллага ашгийн төлөө энэ байгууллагын өөрийнх нь шийдвэр гаргах процесс руу нь хараат бус байдлыг нь алдагдуулсан ийм процессоор ийм байдал руу түлхсэн ийм зохицуулалттай байна гэж үзээд Улсын Их Хурлаар энд юу хэлэлцэх вэ гэхээр зөвхөн Монгол Улсын тогтвортой хөгжлийн үзэл баримтлал гээд 2030 он хүртэл, мөн жил бүр бид бас хэлэлцдэг дунд хугацааны хөгжлийн бодлого гээд энэ ерөнхий бодлого чиглэлийг нь энд ярилцаад гаргаж өгдөг.

Үүнийхээ хүрээнд хуульд заасан шаардлагаа хангасан төсөл хөтөлбөрүүдийг Хөгжлийн банк нь мэргэжлийн байгууллага нь өөрсдөө тэнд бүх шинжилгээ бизнесийн үр ашгийг нь тооцоод үр өгөөжийг нь тооцоод ингээд шийдвэрээ гаргадаг ийм зарчим руу энэ хуулийн зохицуулалтаар явуулж байгаа юм. 

Тэр 580 сая доллартай холбоотой асуудлаар яах вэ би нэмээд хариулъя. Зүгээр юунууд банкныхан өөрсдөө бас нэмж хариулна биз. 


Ер нь хэд хэдэн боломж байгаа. Гэхдээ бид нар банкны энэ хуулийг баталж өгснөөр тэр боломжуудыг нь улам чанаржуулж боломжоор нь хангаж өгөхөд нэлээн түлхэц болно гэдгийг гишүүд маань их ойлгоорой гэж хүсэж байна. Баярлалаа.


М.Энхболд: - Б.Батбаяр захирал хариулъя. 2 дугаар индэр.


Б.Батбаяр: - Хөгжлийн банкны гүйцэтгэх захирал Б.Батбаяр. О.Баасанхүү гишүүний асуултад хариулъя. 580 сая долларыг төлөхтэй холбоотойгоор Сангийн яам Монголбанкны хамтарсан ажлын хэсэг гараад одоо 2 дахь сардаа ажиллаж байгаа. Төлөх олон янзын хувилбарууд байна.


Бид бол 3 хувилбар сонгоод авсан 3 хувилбар нь бүгдээрээ өөрийн сайн муу талуудтай. Яг 3 сарын 21-н ы өдөр төлбөрөө төлөх үед аль хувилбар нь хамгийн өртөг зардал багатай, Монгол Улсад санхүүгийн дарамт хамгийн багатай хувилбараар ажиллаж байгаа. 3 хувилбараасаа бол 2-ыг нь сонгоод авсан. Түүн дээр илүү түлхүү ажиллаад хуулийн фирм олон улсын санхүүгийн байгууллага манай өмнө бондуудыг худалдан авсан хөрөнгө оруулагчтайгаа яриа хэлэлцээр хийгээд явж байгаа.


Энэ яриа хэлэлцээрийн үр дүн нь бол ойрын 1 сарын дотор бол гарна. Өөрөөр хэлбэл яг 3 сарын 21 дөхөөд ирэх тусам бид нарын шийдвэр гаргах хугацаа ойртох тусам энэ хувилбаруудаас аль нь хамгийн хямдхан өртөгтэй болохоор байна тэр хувилбараа бид сонгож ажиллана. 3 сарын 21 нд бол энэ бондын төлбөр бол барагдана. 


Гэхдээ тэр хувилбарууд нь бол өөрөө дотроо бас сонголтуудтай байгаа учраас одоо энэ сонголт нь тэр гээд яг дэлгэрэнгүй тоонуудыг хэлмээргүй байна. Яагаад гэхээр энэ тоонууд нь манай зах зээл дээр гарсан бондуудын үнэтэй шууд уялдаатай байдаг учраас яг нарийн мэдээллийг би танд ажлын шугамаар тайлбарлаж өгье.


М.Энхболд: - Б.Бат-Эрдэнэ гишүүн асуултаа тавья.

Б.Бат-Эрдэнэ: - Баярлалаа. Би тэгэхээр ер нь миний асуухаар юмнууд түрүүн гишүүдийн асуултад гарлаа. Тэгэхээр энэ 6, 7 жилийн өмнө 2011 онд 2011 оноос өмнө яригдсан юм. 2008 оноос эхлээд яригдсаар байгаад ингээд нэг төрийн мэдлийн Засгийн газрын Хөгжлийн банк байгуулах эрхтэй. Энэ импортыг орлох экспортыг дэмжих нэмүү өртөг шингэсэн ийм томоохон үйлдвэрлэл төсөл хөтөлбөрүүдийг дэмжих ийм банктай байх нь зөв зүйтэй гэж ингэж яригдаж байгаад 2011 онд батлаад тэгээд бид нарын тэр тавьж байсан зорилго үнэхээр биелсэн бол өдийд улс орны эдийн засаг амьдрал байдал энэ аж ахуй бизнес эрхэлж байгаа байдал энэ тэрд бол их бодитой үр дүн гарахаар л байсан.


Харамсалтай нь ийм үр дүн гарахаар ажил болж чадсангүй. Тэгэхээр яг зэрэг яг үүн дээр та нар маань хэр зэргийн үнэлгээ хийсэн энэ хууль санаачлагчийн зүгээс анхаарч үзсэн болов уу? Хамгийн гол нь тэр хуулийн шаардлага хангасан тэр төсөл хөтөлбөрүүдийг санхүүжүүлэх тэр зарчмаа л баримталж чадсангүй гэж би бол ойлгодог юм. 


Энэ 4 жилийн хугацаанд явж ирсэн энэ байдлыг хараад байхад бол. Уг нь бодитой бид чинь энэ 2011 онд энэ банкийг байгуулаад 2012 онд сонгуулийн үр дүнгээр Засгийн газрыг хүлээлгэж өгөхдөө энэ Хөгжлийн банканд гаднаас олж ирсэн 500 гаруй сая доллар чинь бол тэр чигээр нь хэвээр нэг центийг ч хөдөлгөлгүй нөгөө хуулийн шаардлага хангасан тэр томоохон төсөл хөтөлбөрүүдийг санхүүжүүлнэ гээд дараагийн Засгийн газартаа хүлээлгэж өгсөн.

Гэтэл бол үүнийг үрэн таран хийгээд дээрээс жишээлбэл Чингис бонд тэргүүтэй олон бонд санхүүгийн ийм эх үүсвэр босгож ирээд заримыг Хөгжлийн банкнаасаа шууд санхүүжүүлээд ингээд явсан. Одоо Хөгжлийн банканд хийсэн шалгалт энэ Чингис бонд бусад эх үүсвэрийг хэр зэрэг үр дүнтэй ашигласан бэ гэдгийг нь үзээд энэ шалгалтын дүнг сонсоод байх юм бол арилжааны банкнуудаар хийгдсэн ажлууд харьцангуй арай дээр үр дүнтэй.


Энэ Хөгжлийн банкаар явсан юм л үр дүн гарахгүй ийм байдалтай болоод байгаа. Тэр нөгөө төмөр зам төсөл хөтөлбөр дээрээс нь Сайншанд аж үйлдвэрийн цогцолбор тэгээд эргэн төлөгдөх нөхцөлтэйгөөр бас нэлээн юмнууд хийгдсэн. Тэд нар чинь үр дүн гарахгүй ийм л байдалтай боллоо. 


Тэгэхээр түүн дээр бол бид нар анхаарахгүй бол дахиад магадгүй 3, 4 жилийн дараа ийм байдалтайгаар сууж байх юм бол энэ чинь нөгөө улс төрийн талаасаа нөлөө ороод хараат бусаар зөв шалгуураар тавьсан юмаа хийж санхүүжүүлж чадахгүй байна гэдэг л асуудал гарч ирээд байгаа юм.

Тэгээд тэр талаас нь бол бодвол нэлээн сайн анхаарсан байлгүй дээ. Ялангуяа Монголбанкны Тэргүүн дэд ерөнхийлөгчөөр энэ банкны салбарт энэ Монголын чинь бас гайгүй л урдаа барьдаг ийм боловсон хүчин мэргэжилтэн Их Хурлын гишүүнээр сонгогдож орж ирээд энд ажиллаж байгаа Б.Жавхлан гишүүн бол үүнийг санаачлаад ингээд гишүүдтэйгээ энэ санаачилсан гишүүдийг харах юм бол бололцоотой хүмүүс орсон байна. Та нар минь энэ талаас нь нэлээн сайн үзсэн биз дээ гэдгийг асуух юм алга. 


Ер нь Засгийн газрын нэрээр том банк байгуулаад хөрөнгийн эх үүсвэр босгоод тэгээд үрэн таран хийгээд байх юм бол тэсэхгүй шүү дээ. Тийм учраас энэ алдаа дутагдлуудыг нэлээн сайн хааж өгсөн бололцооны хуулийн төслийг оруулсан байх гэж ингэж бодож байгаа.


Тийм учраас энэ хуулийн төслийг дэмжиж байгаа. Миний түрүүний хэлж байгаа бодит түүх л яриад байна. Ийм буруу юмнуудыг дахиж гаргамааргүйгээр зөв зохицуулалт юмаа хийж авах нь зөв шүү гэдгийг л хэлье. Баярлалаа.

М.Энхболд: - Б.Бат-Эрдэнэ гишүүн үг хэллээ. Н.Цэрэнбат гишүүн асуултаа тавья. 

Н.Цэрэнбат: - Юуны өмнө энэ Хөгжлийн банкны энэ тухай хууль бол хөгжлийн дараагийн шатанд хөл нийлүүлэн явах мөн үндсэн зорилгоо биелүүлэхэд бол их дэм болно гэж харж байгаа. 


Хэд хэдэн асуулт байна. 1 дүгээрт Хөгжлийн банктай холбоотой асуудал сөхөгдөхөөр сая өмнө нь ажиллаж байсан Их Хурлын гишүүн Н.Батбаяр Хөгжлийн банк тэр зарцуулалт нь бол Тендерийн тухай хуультай хамаарахгүй гэж телевизээр ярьсан. 


Энэ яг хамаарахгүй юм уу үүнийг хэлж өгөөч гэж асуулт байна.


2 дугаарт энэ хууль дээр нэг эмзэглэж байгаа юм нь компанийн хувьцаа эзэмших гээд бичсэн байна. Би гэхдээ энэ Хөгжлийн банкны маань үйл ажиллагаагаа явуулсан цаг хугацааны хувьд бол энэ арай болоогүй юм биш үү. Яагаад вэ гэвэл сая гишүүдийн хэлээд байгаа Хөгжлийн банкнаас гарсан төрийн өмчтэй  холбоотой төрийн томоохон төслүүдийн чинь алдагдалтай байгаа төслүүдийн хувьцааг эзэмшээд түүнийгээ санхүүжүүл гээд үндсэн энэ банкны маань үйл ажиллагаанд бас хүндрэл учруулах юм болов уу гэсэн эмзэглэл байна. 


Энэ бол 8.7, 15.1 дээр ийм хувьцаа эзэмшигч компанийн хувьцаа эзэмшигчтэй холбоотой юм.


Дараагийн нэг сайшаалтай юм нь энэ 21.4 дээр гүйцэтгэх захирал удирдлагад тавигдах шаардлагыг тусгайлан жил зааж ингэж оруулж ирсэнд их баяртай байна. Яагаад гэвэл өмнө гишүүдэд өгсөн мэдээллээр Хөгжлийн банкны 6 удирдах ажилтан ямар ч шаардлагаа хангаагүйгээс болж ямар их алдаа дутагдал гаргасныг та бид бид бүгдээрээ мэдэрч байгаа. Энэ алдаа дахиж хуулийн хүрээнд давтагдахгүй байх гэдэг дээр итгэлтэй байна.

Хамгийн нэг баярлууштай дээрээс нь бас үүн дээр санал хэлүүштэй юм нь 21.6-д байгаа 26.1-д байгаа дотоод аудитын нэгж гэж байгаа юм. Үүнийгээ бүр илүү сайн чадварлаг дэлхийн тэр олон улсын жишигт нийцсэн аудитороор хөндлөнгийн аудит хийлгэнэ гэдэг шиг аудит болгож дэргэдээ ажиллуулаарай гэдгийг бас санал хэлье. 


Тэгээд дараагийн нэг юм нь бол хариуцлагын заалт ний нуугүй хэлэхэд жаахан арай дэндүү бага байна. Яагаад гэвэл энэ хуулийг тэд тэдийг зөрчсөн бол хөдөлмөрийн хөлсний доод хэмжээг 50-100 хувь гэж байгаа. Одоогийнхоо 100-аар бодохоор 24 сая төгрөг байгаа. Өмнөх Их Хуралд Их Хурлын дарга чинь та нар доллараар авсан зээлээ төгрөг болгоод арилжааны банканд өгсөн энэ алдагдлыг хэн хүлээх юм бэ гэж байсан.


Гэтэл 24 сая төгрөгийн хариуцлага хүлээхийн тулд ямар их алдаа дутагдал гарах боломж гаргаад ямар их алдаа дутагдал гаргасныг бид биеэрээ мэдэрч байгаа учраас энэ  дээр бас хэлэлцүүлгийн явцад гишүүд бас үүн дээр бас ул суурьтай бас дараа нь үйл ажиллагааг удирдаж яваа хүмүүст үнэхээр би алдаа гаргаж болохгүй шүү энэ Монголын нийтлэг ард иргэдийнхээ төлөө гэдэг байдлаар хандах тийм хариуцлагын заалтыг нь өндөржүүлж өгсөн нь зүйтэй байх гэсэн саналыг хэлж байна.


Баярлалаа. Асуултууддаа хариулт авъя.

М.Энхболд: - Б.Жавхлан гишүүн хариулъя. 

Б.Жавхлан: - Баярлалаа Н.Цэрэнбат гишүүнд. 8.1.7, 15.1 бол ийм юм шүү. Арай таны ярьж байснаас арай жаахан зорилготой оруулсан юм. Энэ бол зөвхөн Засгийн газрын төсвийн төрийн хөрөнгө оруулалттай тийм компанийн хувьцааг авах тийшээ хөрөнгө оруулалт биш юм. 


Энэ яг investing banking гээд олон улсын стандартад нийцсэн хөрөнгө оруулалтын банкны чиглэлийн үйл ажиллагааг нэмж оруулж өгсөн байгаа юм. Одоо хүчин төгөлдөр байгаа банкны хууль дотор нь тийм зохицуулалт байхгүй. 


Өөрөөр хэлбэл Засгийн газар төрөөс орох боломжгүй. Эсхүл хувийн сектороос ч гэсэн хөрөнгө оруулалт хийх боломжгүй. Гэхдээ үнэхээр яг Монгол Улсын хөгжлийн хөтөлбөрт нийцсэн үр өгөөжөө өгөх тийм  төсөл хөтөлбөрүүдийн шууд санхүүжүүлэх хувьцаанд хөрөнгө оруулалт хийх, эсхүл дараа хувьцаа руу хөрвөх үнэт цаас худалдан авах гэх мэт яг хөрөнгө оруулалтын чиглэлийн үйл ажиллагааг энэ нэмж өгч ийм зохицуулалт хийсэн ийм 2 заалт байгаа юм.


Түүнийг нь бол бас яг гүйцэтгэх удирдлагаас гадна төлөөлөн удирдах зөвлөл дээр хэлэлцэж шийдвэрлэнэ гэсэн давхар хяналттай байхаар ингэж зохицуулалт оруулсан байгаа. Тэгээд 15.1 дээр бол яг тийм заалт байгаа юм шүү. 


26.1 аудит дээр бол Н.Цэрэнбат гишүүн асуулт тавьсангүй. Үүнийг зөв гэж үзсэн байна. Хариуцлагын асуудал дээр магадгүй илүү нэмж анхаарч оруулах зүйлүүд байхыг бол үгүйсгэхгүй. Тэгээд  хууль хэлэлцэх явцад үүнийг дахиад анхааралдаа авъя.

Түрүүн О.Баасанхүү гишүүний асуусан дутуу амжсангүй тэгээд нэмээд хариулъя. Засгийн газрын хөрөнгө Хөгжлийн банкны өөрийнх нь захиран зарцуулах эх үүсвэр гээд тусад зохицуулалт оруулсан. Одоо байгаа хүчин төгөлдөр байгаа хууль дээр ийм зохицуулалт байхгүй байсныг нь оруулсан. 


Өөрөөр хэлбэл Засгийн газар өөрийнхөө нэрийн өмнөөс бонд гаргаад эх үүсвэр авчраад түүнийгээ тусгай гэрээгээр Хөгжлийн банкаар энэ хөрөнгийг удирдуулж болно гэж байгаа. Өөрөөр хэлбэл яг ийм зохицуулалттай ийм гэрээгээр явж байгаа хөрөнгийн эх үүсвэр дээр бол Засгийн газар өөрөө арай түлхүү мэдэлтэй оролцоно гэж ийм зохицуулалт хийсэн байгаа.


Харин Хөгжлийн банк өөрийн нэрийн өмнөөс өөрөө хариуцлага хүлээсэн тийм эх үүсвэр дээр бол мэдээж шууд хуулийнхаа хүрээнд бие даасан хараат бус байдлаараа процесс нь явах ёстой. 

М.Энхболд: - Гишүүд асуулт асууж хариулт авч дууслаа. Д.Тэрбишдагва гишүүн яах гэж байгаа билээ? Хариулт уу Эдийн засгийн байнгын хорооны зүгээс үү? Д.Тэрбишдагва гишүүн. 


Д.Тэрбишдагва: - Энэ хариуцлагын асуудал их чухал. Хариуцлага тооцохоос илүү хариуцлагатай үйл ажиллагаа хийж болохгүйгээр энэ хуульд оруулж өгсөн. Хуучин бол бид чинь гадагшаа яваад мөнгө олж ирээд төсөв байхгүй. Тэгээд төслийнхөө араас хөөцөлдөөд тэгээд бэлэн төсөл нь гэнгүүт нь дэд бүтцийн төсөл гээд явуулсан.


Мөнгө ороод ирдэг төсөл байхгүй. Тэгэхээр үүн дээр бол 2, 3 хариуцлагын тогтолцооны асуудал дээр бол 1 дүгээрт нь энэ бид экспортыг дэмжих 60 хувьд нь импорт орлох бүтээгдэхүүн дээр онцгойлон анхаарна гэсэн 1 бодлого байгаа. 


2-т бол энэ төсөл хөтөлбөрийг санхүүжүүлэхдээ Хөгжлийн банк өөрөө санхүүжилтийн эх үүсвэрийн 15-20 хувийг нь гаргана. 70, 80 хувийг нь бол 80, 85 хувийг нь бол Хөгжлийн банкны нэр хүнд Монгол Улсын Засгийн газрын нэр хүндээр гаднаас хөрөнгө олж ирнэ. 

Гаднаас хөрөнгө ороод ирэнгүүт нь түүн дээр гадаадын болон дотнын компани юу банкнууд маань үүнийг шалгаруулахдаа олон улсын хэмжээнд шалгаруулах учраас хариуцлагагүй төслүүд юм уу аль эсхүл ямар нэгэн Засгийн газрын эрхтэн дархтан эсхүл Их Хурал янз янзын шалтгаанаас ямар ч төсөл хэрэгжих боломжгүй учраас энэ хариуцлага тооцохоос гадна хариуцлагагүй төсөл оруулж ирэхгүй талаас нь нэлээн оруулж өгсөн учраас энэ урд өмнө нь гаргасан алдаа дутагдал болгоныг хариуцлагагүй үйл ажиллагаа болон гэж засаж сайжруулахаар оруулж ирсэн төсөл гэдгийг хэлмээр байна.

М.Энхболд: - Гишүүд асуулт асууж хариулт авч дууслаа. Үг хэлэх гишүүн байна уу? Алга байна. Н.Цэрэнбат гишүүнээр, Я.Содбаатар гишүүнээр тасаллаа. Б.Жавхлан гишүүн үгээ хэлье. 


Б.Жавхлан: - Одоо дэмжинэ дэмжихгүй гэдгээ хэлэх ёстой. Хууль санаачлагч нь өөрөө хэлж болох уу? 

М.Энхболд: - Санаачлагч бол ер нь бараг болохгүй. О.Баасанхүү гишүүн. 

О.Баасанхүү: - Баярлалаа. Намайг үг хэлэхээр манайхан ингээд дагаад хэлэх юм. Тэгээд хэлэхээрээ миний үгийг давтаж яриад, эсхүл миний үгийг шүүмжлээд байгаа юм. Асуудал руугаа ороорой гэж хэлмээр байгаа юм.


Би энэ Ардчилсан намынхныг гомдоосон юм уу ерөөсөө ийм чухал асуудал дээр байхгүй болохоор гайхаад байна. Унтаж байгаа юм шиг ингээд алга болох юм. Яагаад гэхээрээ би одоо сая тэр хэлж байгаа зүйлээс та бүхэн харж байгаа байх. 2011 оноос хойш ер нь бол Их Хурал төсөв хөтөлбөрийн жагсаалтыг нь гаргаж өгөөгүй гэж.


Тэгэхээр орж ирсэн мөнгөө яах уу гэдэг асуудал заавал гарна л даа. Зарцуулахаас өөр аргагүй. Тэгэхээр мэдээж түүнийг зарцуулахын тулд миний ойлгож байгаагаар бол тодорхой бизнес аж ахуйн нэгжийн үйл ажиллагаанд явуулсан байх. Харин улсын хөгжилд шууд нөлөөтэй байсан уу эсхүл тухайн аж ахуйн байгууллага шууд нөлөөтэй байсан уу гэдэг бол мэдэхэд их түвэгтэй.

Тэгэхээр би яах вэ үүнийг ингээд цэгцлээд нэг талдаа гаргаж байгаа гэдэг нь сайн. Гэхдээ нөгөө талдаа бас дахиад стратегийн гэж хэлж болох Монгол Улсын дунд болон урт хугацааны хөгжилд шууд нөлөөлөхүйц хөрөнгө оруулалт олох эсхүл  хөрөнгө оруулалтаараа санхүүжүүлэх гэсэн тэр зарчмаа битгий алдаасай гэж хүсэж байна.


Тэгэхгүй бол энэ Монголд ямар банк их юу багадсан биш. Дахиад нэг ингээд төр хажуудаа нэг ийм банктай болоод. Дахиад нэг ингээд юм явдаг. Төрийн банк гээд хажууд байж байна. Хөгжлийн банк гээд явж байна. Ингэж төр бизнес рүү шууд ороод байгаа юм шиг ийм ойлголт гарах гээд байна. 


Тийм учраас яг энэ хуулийнхаа тэр үзэл баримтлал болон зорилгоо оруулахдаа тэр хэсэг дээр илүү анхаараарай гэж хэлмээр байна. Яагаад гэхээр тодорхой мөнгө ороод ирэнгүүт нөгөө компаниуд чинь бүгдээрээ гүйнэ дээ. 


Манайх ч Монгол Улсад хэрэгтэй энэ нь хэрэгтэй. Тийм ч хувцасны ийм ч юуны гээд тэгээд нөгөөдүүлийг нь адилхан л Монгол Улсын иргэд юм чинь гээд өгдөг. Тийм учраас ерөөсөө ер нь бол би бүр байхгүй юмаа гэхэд зарим нэгэн гол жишээлбэл төмөр зам гэдэг  юм уу юу байдаг юм шатахуун боловсруулах үйлдвэр гэдэг юм уу ийм тодорхой жагсаалтуудыг бас оруулах эрхийг энэ Их Хуралд өгмөөр байгаа юм. 

Их Хурал түүнийгээ хэрэв бид нар оруулаад дараа нь тэр нь мөнгө төгрөг байвал санхүүжнэ биз гээд ер нь бол энэ тэргүүнд ийм юмнуудын мөнгийг босгоорой гээд хэлбэл ядаж та нар манай Их Хурлаас бидэнд ийм үүрэг өгсөн юм гээд ярихад хэрэгтэй юм биш үү. 


Түүнээс биш орж ирсэн мөнгийг түүнд өг, тэр компанид өг, тэр компаниар тэгж гүйцэтгүүл гэж явах нь бол буруу байх л даа. Компанийн дотоод юм руу бол орох хэрэггүй байх.


Тэгэхээр нөгөө бодлого тодорхойлж байгаа юм дээрээ бид нар энд ач холбогдол өгмөөр байна. Үүнийг бол би 1 дүгээрт нь анхаармаар байна.


2 дугаарт нь маш их улс төржсөн. Ялангуяа манайхан энэ Хөгжлийн банк дээр ажилласан хүмүүс энэ тэр гээд бонд олж ирсэн хүмүүсийг бараг л албан бусаар бол ял өгөөд байгаа. Та бүхэн түүний бол сайн мэдэж байгаа.


Тэгэхээр яг одоо бодитой байдал нь юу вэ гэвэл орж ирсэн мөнгөө л хуваарилсан байна. Гэхдээ түүнийг идэж уусан уу үгүй юу гэдгийг бол хууль хяналтын байгууллага нь тогтооно биз.


Хамгийн гол нь болохгүй байсан байна гэдгээ одоо бид хүлээн зөвшөөрлөө. Энэ бол сайн юм. Тэгээд хууль өргөн барьж байна. Тэгэхээр болохгүй байсныг нь хуулиа ярихгүйгээр бид нар зөвхөн нөгөө санхүүжүүлсэн хүмүүсээ шүүмжлээд байсан. Түүндээ мань мэтийгээ хүртэл оруулсан та нар хамтдаа ингэж сүйрүүлсэн биз дээ ч гэх шиг. Миний одоо сүйрүүлэх гэж юу байх вэ дээ хөөрхий. 


Та нарыгаа харин дэмжээд ингээд нэг тал болоод шүүмжлээд явж байсан чинь эрх мэдэл авангуутаа харин эсрэгээрээ чи хамт засаг барьж байсан ч гэх шиг ингээд миний засаг барих ч гэж юу байх вэ. Тэгээд явж байгаа. 


Тийм учраас энэ дээр анхаараарай гэж би хэлмээр байна. 


2 дугаарт нь тэр ашгийн төлөө тодорхой хэмжээгээр явахаас өөр аргагүй. Тэгэхээр компанийн зарчим орохоос өөр аргагүй. Тэгэхээр компанийн зарчим орно гэхээр хувьцаа эзэмшигч нь хэн бэ гэдэг асуудал гараад ирж байгаа юм. Хувьцаа эзэмшигчийн энэ асуудал чинь бас. Тэгэхээр нөгөө зээл олгож байгаа нөхдөө битгий хувьцаа зээл авсан тэр тодорхой нөхөд нь нөгөө зээлийнхээ өрөнд хувьцаа эзэмшигч болгоод битгий энэ Хөгжлийн банкаа алдаарай гэж хэлмээр байна.


Өрөндөө авъя. Одоо энэ Компанийн чинь хуулиар. Тэгэхээр тэр гарцыг хаана шүү гэж би бас хэлмээр байна. Яагаад гэвэл энэ бол маш чухал шүү. Дээрээс нь тэр эрсдэлийн сангийн асуудлыг бас энэ хууль дээр тодорхой зааж өгөөрэй. Яагаад гэхээр ер нь ингээд хараад байхад хэдэн хувь нь ашигтай байсан юм, хэдэн хувь нь ашиггүй байсан юм. Ашиггүй зээл нь юу юм бэ. Ямар ч ойлголт байхгүй ийм болоод байна. 

Тэгэхээр энэ хууль чинь бусдыг бас Монгол Улсын Эрүүгийн хууль дээр байгаа. Банкны тухай хууль тогтоомж зөрчих гэдэг учраас бид муу хууль гаргаад хүнийг хэрэгт хийх вий. Тийм учраас юу гэдэг юм энэ бас хүний хувь заяа шийдэж байгаа хууль учраас бид хариуцлагатай хандмаар байна гэж хэлмээр байна. Баярлалаа.

М.Энхболд: - Н.Цэрэнбат гишүүн үгээ хэлье. 

Н.Цэрэнбат: - Энэ хуулийг дэмжиж байна гэж түрүүн хэлсэн. Тэгээд гол нь Монгол Улсын тогтвортой хөгжлийн үзэл баримтлал дунд хугацааны хөгжлийн бодлого гэдэг энэ шаардлагад нийцсэн нийлэг ард иргэдийн ажлын байр бий болгох, бид нарын гадагшаа мөнгөө алдаад байгаа гээд импортыг орлох гээд байгаа энэ төслүүдээ бас хууль заасны дагуу бас дэмжиж ажиллаарай.


Дээрээс нь Хүнс, хөдөө аж ахуй, хөнгөн үйлдвэрийн яам, Уул уурхай, хүнд үйлдвэрийн яам дээр бас улс орны маань бодлого болсон улс орны эдийн засгийг аваад явна гэсэн бас томоохон төсөл хөтөлбөрүүд дээр нийтлэг Монгол Улсын Хөгжлийн банкныхаа үүргээр оролцож бас бүгдийг нь биш гэхэд энэ шалгуураа тавиад эдийн засагт валют авчрах ажлын байр бий болгох төслүүдтэй хамтарч дангаараа санхүүжүүлэхэд энэ хуулиа мөрдөж ажиллаарай гэж хүсэж байна.


Тэгээд энэ хууль хэрэгжээд ажиллахад Хөгжлийн банкныхандаа амжилт хүсье. 


М.Энхболд: - Гадуур байгаа гишүүд танхимд орж ирээрэй. Я.Содбаатар гишүүн үг хэлнэ. Тэгээд санал хураана.

Я.Содбаатар: - Хөгжлийн банкны энэ удаагийн орж ирж байгаа хуулийн төслийг дэмжиж байгаа. Бид нар энэ Хөгжлийн банкийг анх байгуулж үйл ажиллагааг нь явуулснаас хойш алдаа оноо нэлээн гарсан. Ялангуяа Хөгжлийн банкны үйл ажиллагаанд оролцох ийм субъектийн эрх үүргийг их тодорхой болгож өгөх асуудлыг энэ хуульд оруулж өгмөөр юм байна гэж харж байгаа.


Улсын Их Хурал бүрэн эрхийнхээ хүрээнд Ардчилсан нам олонхи байх үедээ тухайлбал улсын төсвөөр хийх ёстой баахан ажлыг Хөгжлийн банк руу шилжүүлээд тэгээд Хөгжлийн банк дээр байсан мөнгийг тийш нь шилжүүлээд ямар ч эдийн засгийн хувьд ашиг байхгүй ийм зүйлүүдийг явсан. Сая түүнийг нь нэг янзлаад балансыг нь цэвэрлээд бид нар янзлах шиг боллоо.


Үүн шиг Улсын Их Хурал нь ямар бүрэн эрхтэй байх юм Засгийн газар нь ямар бүрэн эрхтэй байх юм. Хөгжлийн банкны санхүү эдийн засгийн асуудал хариуцсан төрийн захиргааны төв байгууллага нь ямар эрхтэй байх юм. Гүйцэтгэх удирдлага нь ямар эрхтэй байх юм гэдгээ нарийн зааж өгөх ёстой юм байна гэж бодож байгаа. 


2-т Хөгжлийн банк өөрөө бас ямар үйл ажиллагаа явуулах вэ ялангуяа өнөөдөр манай Хөгжлийн банк дээр зарим зээлүүдийг бид нар хувьцаа хэлбэр рүү шилжүүлсэн зүйлүүд байгаа. Хөгжлийн банкны үйл ажиллагаатай холбоотой өнөөдрийн явуулж байгаа үйл ажиллагаатай холбоотой заалт хязгаарлалтуудыг бид нар бас их сайн харах ёстой юм байна гэж бодож байгаа.

Тийм учраас хэлэлцүүлгийн шатанд бол бид нар энэ Хөгжлийн банкны үйл ажиллагаанд тавих хязгаарлалт гэсэн 28 дугаар зүйлийг бол нэлээн сайн харж ер нь ямар зээл олгох ёстой юм бэ гэдэг зүйлийг харах ёстой. Тэгэхгүй өнөөдрийнх шиг ингээд зээл олгогдсон. 6 их наяд төгрөг гарсан. Түүний 90-иэд хувь нь бол эргэн төлөгдөх боломжгүй.


Өнөөдөр эргээд зээл авсан аж ахуй нэгжүүдийн 1-2 нь бусад нь бол эргэж зээлээ төлөхгүй байх жишээний ялангуяа том зээлүүд дээр эргээд байдал хүндэрсэн байгаа ийм ойлгомжгүй зүйл нь эргээд Хөгжлийн банк гэж бид нар анх гаргаж байсан тэр зорилго агуулгад хүрэх боломжийг хааж байгаа юм.


Тийм учраас Хөгжлийн банкны хараат бусад байх хөгжлийн банк гэдэг утгаараа энэ бусад оронд байдаг тэр сонгогдог утгаараа хөгжих Хөгжлийн банкны үйл ажиллагаанд оролцох энэ байгууллагуудын Их Хурал Засгийн газар санхүүгийн эдийн засгийн асуудал хариуцсан тухайлбал Сангийн яам гэдэг энэ байгууллагуудын оролцоог зөв болгох. Тэгээд Хөгжлийн банкныхаа үйл ажиллагаанд зөв хязгаарлалтуудыг нь тавьж түүнийгээ хатуу мөрдөж ажиллах нь чухал байгаа юм байна гэж харж байгаа.


Тэгэхгүйгээр энэ хуулийн хүрээнд гарсан байдаг. Бид нар сайхан хууль гаргадаг. Үүнийгээ мөрдөхгүйгээр ажилласнаас болоод өнөөдрийн нөхцөл байдал үүссэн шүү гэдгийг онцолж хэлье. Тэгээд хуулийн төслийг хэлэлцүүлгийн шатанд нь нэлээн чамбайруулж гаргахын төлөө ажиллая гэж бас хэлье. Баярлалаа.

М.Энхболд: - Гишүүд үг хэлж дууслаа. Монгол Улсын хөгжлийн банкны тухай /шинэчилсэн найруулга/ хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт. 

49 гишүүн оролцож 89.8 хувийн саналаар санал дэмжигдлээ. Гишүүдийн олонхи нь хэлэлцэх нь зүйтэй гэж үзсэн тул хуулийн төслийн анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 

Дараагийн асуудалд оръё. Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцье. Хууль санаачлагчийн илтгэлийг Улсын Их Хурлын гишүүн Д.Дамба-Очир танилцуулна. 

Д.Дамба-Очир: - Улсын Их Хурлын гишүүд, Улсын Их Хурлын даргаа, 

Монгол Улсын Үндсэн хуулийн зааснаар Монгол Улсын иргэн ажил мэргэжлээ чөлөөтэй сонгох, хөдөлмөрийн аятай нөхцөлөөр хангуулах, цалин хөлс авах эрхийг баталгаатайгаар эдлэхээр заасан байгаа.

Гэтэл үйлдвэрлэл үйлчилгээний зарим салбарт ажил олгогч нь ажилд шинээр орж байгаа ажилтантай хөдөлмөрийн гэрээ байгуулахгүйгээс 14 хоногоос 1 сараар байдаг юм уу цалин хөлсгүй ажиллуулдаг зөрчил гаргадаг боловч хариуцлага хүлээдэггүй байна. 

Түүнчлэн иргэд хөдөлмөр зуучлалын байгууллагаар зуучлуулалгүй, хуулийн мэдлэг дутуугийн улмаас ажил олгогчтой хийсэн аман гэрээ нь зөрчигдөх, хөдөлмөрийн хөлсөө авч чадахгүй хохирч үлдэх зэргээр хөдөлмөрийн мөлжлөгт орох тохиолдол цөөнгүй гардаг байна. Эдгээр нь Хөдөлмөрийн тухай хуульд энэ талын зохицуулалт дутмаг, тодорхойгүй байгаатай холбоотой байна.

Үйлдвэрлэл, үйлчилгээний салбарт ажил олгогч нь ажилтныг ажилд авахдаа Хөдөлмөрийн хуулийн 23 дугаар зүйлийн 23.2.3 дахь заалтад заасан туршилтын болон сургалтын хугацааг ашиглан дадлагажих гэдэгт хамааруулан цалин хөлс, нийгмийн даатгалын шимтгэл төлөхгүй байх зорилгоор гэрээ байгуулдаггүй, аман хэлэлцээрээр ажиллуулдаг байна.

Хуулийн төсөлд “туршилтын болон сургалтын хугацаа”-тай холбоотой зохицуулалтыг нарийвчлан тодорхой болгох үүднээс “Туршилтын хугацаа”, “Дагалдан ажиллуулах хугацаа” гэсэн зүйл шинээр нэмэхээр тусгалаа.

“Туршилтын хугацаа” гэдэгт тухайн ажилтны мэргэжлийн ур чадвар, дадлага, туршлага эзэмшүүлэх зорилгоор дадлага, туршлагатай ажилтныг дагалдан ажиллуулж болох бөгөөд уг хугацаа нь 3 сараас хэтэрч болохгүй байхаар хуулийн төсөлд тусгасан болно.

Ихэнх тохиолдолд ажилгүй иргэд хэвлэл мэдээллийн хэрэгсэл ашиглан “цагийн ажил” гэсэн зараар ажил олгогчтой аман гэрээ хийн уг ажлыг хийн ажлыг бол гүйцэтгэдэг байна.

Цагийн ажил нь албан бус хөдөлмөрийн хэлбэрт тооцогддог бөгөөд цагийн хөдөлмөрийн зах зээл сайн хөгжсөн оронд ХБНГУ, БНСУ ордог байна.

Ихэнх байгууллагад байнгын орон тооны ажилтан авч ажиллуулах шаардлагагүй ажлын байр гардаг. Түүнчлэн мэргэжил шаардахгүй ажилд хөдөлмөр эрхлээгүй иргэдийг авч ажиллуулах, иргэд цагаар хөдөлмөр эрхлэн орлогоо нэмэгдүүлэх, оюутан залуус суралцаж байгаа ажил, мэргэжлийн дагуу аж ахуйн нэгж, байгууллагад дадлагажих, орлого олоход цагаар ажиллах хэлбэр нь ач холбогдолтой байдаг юм.

Манай улсад Хөдөлмөрийн тухай хууль болон хөдөлмөрийн тогтоомжоор “цагийн ажил” гэсэн зохицуулагдаагүй байсныг бол энд оруулж өглөө. 

Ажил олгогч нь ажилтантай хөдөлмөрийн гэрээг заавал бичгээр байгуулж, гэрээний нэг хувийг ажилтанд өгөх үүрэгтэй бөгөөд хөдөлмөрийн гэрээг бичгээр байгуулаагүй тохиолдолд ажил олгогчид хариуцлага тооцохоор бол ингэж тусгасан байгаа.

Хуулийн төсөл батлагдаж, хэрэгжсэнээр улсын төсвөөс нэмэлт хөрөнгө шаардагдахгүй. Хуулийн төсөл нь Монгол Улсын Үндсэн хуульд нийцсэн, бусад хуультай уялдсан бөгөөд шинээр боловсруулах буюу нэмэлт, өөрчлөлт оруулах, хүчингүй болгох хууль байхгүй болно. Баярлалаа.

М.Энхболд: - Д.Дамба-Очир гишүүнд баярлалаа. Хуулийн төслийн үзэл баримтлалын талаар Нийгмийн бодлого, боловсрол, соёл, шинжлэх ухааны байнгын хороо дүгнэлт гаргасан байгаа. Дүгнэлтийг Д.Сарангэрэл гишүүн танилцуулна. Д.Сарангэрэл гишүүнийг индэрт урьж байна. 

Д.Сарангэрэл: - Улсын Их Хурлын дарга, эрхэм гишүүд ээ,

Улсын Их Хурлын гишүүн Д.Дамба-Очир Улсын Их Хуралд 2016 оны 12 дугаар сарын 26-ны өдөр өргөн мэдүүлсэн Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Байнгын хорооны 2017 оны 01 дүгээр сарын 10-ны өдрийн хуралдаанаараа хэлэлцлээ.

Уг хуулийн төсөлд цалин хөлсний хэмжээг хөдөлмөрийн хөлсний доод хэмжээнээс багагүй байхаар тогтоох, цагаар ажиллах буюу тодорхой ажлыг гүйцэтгэж, зарцуулсан цаг, хөдөлмөрийн бүтээмждээ тохирсон ажлын хөлсөө шууд авдаг байх, туршилтын болон дагалдан ажиллуулах хугацааг 3 сараас илүүгүй байхаар хөдөлмөрийн гэрээнд тусгах зэрэг хөдөлмөр эрхлэлтийн харилцааг зохицуулахаар тусгасан байна.

Хуулийн төсөл батлагдсанаар ажил олгогчид ажилд шинээр орж байгаа ажилтантай заавал хөдөлмөрийн гэрээ байгуулж, цалин хөлс олгох, цагаар ажиллуулах эрх зүйн зохицуулалт бий болохоос гадна ажил олгогчийн үүрэг, хариуцлагыг нэмэгдүүлэхэд чухал ач холбогдолтой гэж үзжээ.

Байнгын хорооны хуралдаанаар хуулийн төслийн үзэл баримтлалыг хэлэлцэх үед Улсын Их Хурлын гишүүн Д.Сарангэрэл ажилтны дадлагажих хугацаа болон түүнд олгох хөдөлмөрийн хөлсний доод хэмжээ, оюутны цагийн ажлын үнэлгээний талаар, ажил олгогчид оноох торгууль хэт өндөр байгааг эргэж харах, Улсын Их Хурлын гишүүн Б.Баттөмөр хууль зөрчсөн тохиолдолд оногдуулах торгуулийн хэмжээг багасгах болон оюутны цагийн ажлын 20 хувийг хэрхэн тооцсон тухай, Улсын Их Хурлын гишүүн М.Оюунчимэг барилга, үйлчилгээний зарим салбарт ажиллагсдаас хөдөлмөрийн гэрээ байгуулахгүйгээр ажиллуулаад цалин хөлс өгдөггүй талаар, байгууллагын хөдөлмөрийн дотоод журам Хөдөлмөрийн хуулиас давсан байдаг тухай төсөл санаачлагчаас асуулт асууж, хариулт авлаа. Улсын Их Хурлын гишүүн Н.Учрал, Я.Санжмятав нар хуулийн төслийг Улсын Их Хуралд өргөн баригдах Хөдөлмөрийн тухай хуулийн шинэчилсэн найруулгын төсөлтэй хамтад нь хэлэлцэх, Улсын Их Хурлын гишүүн Д.Сарангэрэл залуучуудын хөдөлмөр эрхлэх хүсэл зоригийг нэмэгдүүлэх, тэдэнд цагаар ажиллах боломж олгож, цалин хөлсөө цагтаа авдаг байх, Улсын Их Хурлын гишүүн Ц.Цогзолмаа үндсэн ажил, мэргэжлээс гадна илүү цагаар ажиллаж, нэмэлт орлого олох зайлшгүй шаардлага байгааг дурдаж, ажилд авах зарын агуулгад дүн шинжилгээ хийх зэрэг саналуудыг гаргасан болно.

Байнгын хорооны хуралдаанд оролцсон гишүүдийн дийлэнх олонхийн саналаар хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Д.Сарангэрэл гишүүнд баярлалаа. Ажлын хэсгийг танилцуулъя. Хөдөлмөр, нийгмийн хамгааллын яамны төрийн нарийн бичгийн дарга Г.Өнөрбаяр, мөн яамны Хөдөлмөрийн харилцаа, бодлогын хэрэгжилтийг зохицуулах газрын дарга Д.Алимаа нар ажлын хэсэг хүрэлцэн ирсэн байна. 

Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Ц.Гарамжав гишүүнээр тасаллаа. О.Баасанхүү гишүүн асууя. 

О.Баасанхүү: - Баярлалаа. Хөдөлмөрийн хууль дээр байнгын ажлын байр дээр ажиллаж байгаа хүнтэй заавал хөдөлмөрийн гэрээ байгуулна гээд хууль угаасаа байгаа л даа. 

Гэхдээ хүний амьдрал чинь бас их олон янзын харилцаа байдаг. Жишээлбэл хөлсөөр ажиллах гэрээ байгуулахаас өөр гарц байхгүй. Ажил гүйцэтгэх гэрээ байгуулахаас өөр гарц байхгүй. Тэр утгаараа Иргэний хууль дээр хөлсөөр ажиллах гэрээ, ажил гүйцэтгэх гэрээ гэдэг хуулийн зохицуулалтууд байна л даа. 

Тухайлбал юу гэдэг юм байшингаа засуулъя гээд нэг хүнийг дуудаж авчраад нөгөө хүн нь 1 сар юм уу, 2 сар тэр байшинг нь засаж өгсний төлөө тэр хүнтэй хөдөлмөрийн гэрээ байгуулах ямар утга байх вэ? Би бас ойлгохгүй байгаа юм.

Эсхүл одоо малчин гээд аваад үзэхэд малчин бол ний нуугүй хэлэхэд харахад байнгын ажлын байртай боловч тэр хүний ажлын цагийг яаж зохицуулах вэ? Мал амрахгүй бол малчин амрахгүй гэж үг байдаг. 

Тэр утгаараа бол юу гэдэг тэр юу гэж ойлгох вэ? Дээрээс нь энэ цагийн ажил гэж яриад байгаа юм. Цагийн ажил дээр хөдөлмөрийн гэрээ байгуул гээд яриад байдаг. Гэтэл нөгөө нэгтгэсэн цагийг яаж тооцох вэ гэж. 

Цаг гэдэг чинь өөрөө их харьцангуй ойлголт. Нэг цаг ажиллаад ажлын хөлс аваад шуу хэлэлцлээ цуцлаад явж магадгүй. Эсхүл 1 сар тогтмол явж байгаад 100 хэдэн цаг ажиллаад нэг мөсөн цагийн хөлсөө авч магадгүй. Тэгэхээр гэрээгээрээ тэр хөлсөө тухай тухайдаа зохицуулъя гэхэд яаж зохицуулах вэ? Үүнийг яаж ямар зорилгоор ингэж шийдэж байгаа вэ?

Дээрээс нь зах дээр түрээслэгч нар байна л даа. Түрээслэгч нарыг ингээд харахаар нэг талаасаа бол үйлдвэрчний эвлэл байгуулах ёстой нөгөө талаасаа аваад үзэхэд бол бас юу гэдэг тэр тодорхой байнгын ажлын байр юм шиг харагдаж байгаа боловч нөгөө талаасаа тэр түрээслэгч нар чинь өөрөө өөртөө ажлын байр олгож байгаа хүмүүс. Түрээсээ төлөөд өөрөө өөрсдөө орлогоо олоод явж байгаа хүмүүс.

Тэгэхээр эд нарын жишээлбэл зохицуулалтыг яаж шийдэх вэ гэж. Дээрээс нь зам  дээр ажиллаж байгаа хүмүүсийг яах вэ? Зам засах гээд ингээд түр хугацаагаар баахан хүмүүсийг аваад тодорхой ажил нь гүйцэтгэгдэнгүүт явна даа. Жишээлбэл миний мэдэж байгаагаар бол хөдөлмөрийн гэрээ байгуулсан бол заавал ээлжийн амралт өгөх ёстой. 

Тодорхой улирлын чанартай ажил дуусаад нөгөө гүйцэтгэх ажил нь дуусангуут цаашаагаа сунгах боломжгүй болонгуутаа баахан нөгөө нэг амралтын мөнгөний өрөнд ордог юм даа. 

Миний хөдөлмөрийн гэрээ байгуулж байгаа тэр жишгийг харж байхад бол тэгэхээр энэ нөгөө хөдөлмөрийн гэрээнээс зугтаагаад байгаадаа биш бас зарим тохиолдолд тэр амьдралын хэрэгцээнүүд ийм байдаг юм. Үүнийг яаж тооцсон бэ гэдгийг надад 1 дүгээрт хариулж өгөөч гэж хэлмээр байна.

2 дугаарт гэрээ байгуулаагүй хүмүүсийн шийтгэлийг өндөрсгөсөн гэсэн үү тийм нэг сонин юм дуулдлаа. Миний ойлгож байгаа хөдөлмөрийн гэрээгүй ажиллуулах юм бол хариуцлагыг% нь өндөржүүлнэ гэнэ үү би түүнийг бас дутуу сонссон уу үгүй юу сайн хэрэв буруу бол яах вэ хариулахгүй байж болно. 

Гэхдээ хэрэв тийм байгаа бол бас энэ чинь өөрөө бас харьцангуй ойлголт. Ажлаа хийсэн ажлаа хийсний дараа тэр хүн хөлсөө авсан уу авсан. Тэгээд гэрээ байгуулсан уу байгуулаагүй юу тэр хүн хоёрын хооронд нэг ёсондоо харилцааныхаа дагуу юмаа дууссан байхад заавал бичигтэй байсан бичиггүй байсан гэдгээр шалтгаалж хүнд хариуцлага үүрүүлэх тухай яривал энэ бас буруу. Ийм л нөхцөл байдлууд байна.

Дээрээс нь тэр ресторанд ажиллаж байгаа хүмүүс чинь бас их түвэгтэй байдаг. Өнөөдөр энд байж байгаад маргааш өөр газар ажиллаад дараа нь өөр газар ажиллаад ингээд явдаг. Тэгээд түр ажлын байр дээр байгаа юм шиг явдаг. Тэгэхээр тэр болгоныг өнөөдөр юу гэдэг юм нэг Солонгост ажиллаж байгаа хүмүүс шиг бодож явж болохгүй байх. 

Түүнийг та бас анхаараач гэж хэлмээр байна. 

М.Энхболд: - Хариулт Д.Дамба-Очир гишүүн хариулах уу? Д.Дамба-Очир гишүүний микрофон. 

Д.Дамба-Очир: - Энэ санаачилж оруулж ирж байгаа хууль нь ганцхан зүйлийг л зохицуулж байгаа. Өөрөөр хэлбэл ажил олгогч ажилтан хоёрын хоорондын хөдөлмөрийн эрх зүйн байдлыг л зохицуулж байгаа өөр юм бол байхгүй.

Тэгэхээр сүүлийн үед бол яаж байна гэхээр ерөөсөө 2 сар юм уу ажиллуулаад хүмүүсийг бол халаад хөөгөөд явуулдаг. Дахиад 2 сар ажиллуулдаг энэ тэр гээд ийм бүр хуулийн цоорхойг ашиглаж ийм юм хийдэг хүмүүс ч гэсэн бий болсон байна.

Энэ нь ямар салбарууд дээр голдуу байна гэхээр барилгын салбар гэдэг юм уу үйлчилгээний салбарууд, баар ресторан тэгээд энэ худалдааны салбарууд энэ түрээсийн газар энэ тэр гэж ярьж байна. Ийм газрууд дээр голдуу давтагдаад байгаа  юм. 

Тийм учраас яах вэ гэхээр хүмүүсийг туршилтын хугацаа гэдэг нэрийн доор аваад цалингүй ажиллуулж байгаад ингээд явуулдаг. Хөөгөөд явуулдаг. Тийм болохоор сүүлийн үед орж ирж байгаа ажилд орох гэсэн залуучууд нь бол ерөөсөө үндсэндээ итгэл алдарч байгаа. Ажилд. 

Яагаад гэвэл очоод ажиллахаар цалин авч чадахгүй. Тэгэхээр ажил олгогч бол хүнийг ажилд авч байгаа л болбол хөдөлмөрийн гэрээ байгуулах нь зүйтэй юм байна гэж би хөдөлмөрийн эрх үүсэх ёстой юм байна гэдгийг л энд оруулж өгч байгаа юм.

Энд нь оруулахаас гадна цагаар ажиллах гэдгийг бас нэмж оруулсан юм тэр заалтыг. Цагаар ажиллах гэдэг заалтыг бол оруулахдаа тодорхой ажлыг хийж гүйцэтгээд цагаар ажиллах гэдэг нь тодорхой ажлыг хийж гүйцэтгээд зарцуулсан цаг хөдөлмөрийн бүтээмжид тохирсон ажлын хөлсөө шууд авдаг ажил эрхлэлтийн хэлбэр юм гэж олон төрлийн ажил үйлчилгээг цагаар болон тодорхой хугацаанд гэрээгээр болон хийж гүйцэтгүүлэх боломжтой гээд.

Энэ тэгэхээр бол ерөөсөө өдөртөө бол ажиллаж байгаа  хүмүүсийг бол өдөртөө ажиллаад өдөртөө яваад өгдөг юм уу ресторан байдаг юм уу хаана ч гэсэн ажиллаж байгаа оюутан залуучууд энэ хүмүүс дээр бол энэ гэрээ бол хэрэгжихгүй гэдгийг хэлж байгаа.

Гэхдээ би энэ гэрээн дээр бол хөдөлмөрийн гэрээ дээр оруулж өгөхдөө цагаа ажиллах гэж заалтууд энэ тэр нь бол хуучин их бүрхэг байхгүй байсныг бол нэмж оруулсан юм байгаа юм. 

Зүгээр түр ажил дээр зам дээр ажиллаж байгаа хүмүүс ч байдаг юм уу 3 сараар энэ тэр байдаг юм барилга дээр ажиллаж байгаа хүмүүсийг түр ажилчнаар ажиллуулж байх юм бол хөдөлмөрийн гэрээ хийх нь зүйтэй гэдгийг би хэлж байгаа юм.

Яагаад гэвэл энэ хүмүүс бол бас нийгмийн даатгалаа төлүүлэх хэрэгтэй. Цалингаа аваад явах эрхтэй. Цалингаа авахдаа бол хөдөлмөрийн доод хэмжээнээс бол багагүйгээр их байхаар бол цалинг нь тогтоох ёстой гэдэг ийм заалтуудыг оруулж явсан.

Торгуулийн хувьд ийм байгаа. Торгууль бол ерөөсөө ажил олгогч бол компанийн захирал гэдэг юм уу хуучин бол 50-100 мянган төгрөгийн торгууль төлдөг байсан бол түүнийг бараг 10 дахин нэмсэн юм байгаа юм. 

Яагаад гэхээр ингэж 1 сая төгрөг болгож өгч байгаа. 500000-1000000 төгрөг болгож өгч байгаа. Ингэж л хариуцлагажуулж өгөхгүй бол ерөөсөө гэрээ ч хийхгүй юм байна. Дээрээс нь бол хүмүүсийн өмнө бол үүрэг хүлээхгүй юм байна гэж бодож байгаа юм. 

Торгуулийн асуудал бол зөрчлийн хууль гээд орж ирж байгаа. Түүн дэр бол давхар бол их, бага нь шийдэгдээд явах байх гэж энэ тэр явна. Түүнээс биш аж ахуйн нэгжүүдийг бол дарамтлах үүднээс байдаг юм уу үүнийг бол торгуулийг жаахан нэмэх гээд байгаа юм алга байна. Зүгээр хариуцлагажуулж өөрөөр хэлбэл ажил олгож байгаа хүн ажил олгож байгаа бол гэрээ хий л гэж хэлж байгаа юм. 

Тэгээд тэр хүнийхээ өмнө үүрэг хүлээ л гэж хэлж байгаа. Цалинг нь өг. Нийгмийн даатгалыг нь төл. Эрүүл мэндийн даатгалыг нь төл гэж ярьж байгаа юм. Байнгын ажиллах ажлууд дээр. 

Байнгын биш гэдэг дээр нь бол цаг гэдэг дээр нь тусад нь гаргаж байгаа. Ялангуяа  тэр дадлагажих гэж бас нэг байж байгаа. Би хүмүүстээ нэг мөсөн хэлье гэж бодож байна. Дадлагажигч нь оюутнууд бол дадлага хийдэг. Түүнийг бол байгууллагатайгаа тохироод дадлага хийгээд явж болно гэдэг юм байж байгаа. 

Энэ бол яах вэ гэхээр ерөөсөө урт хугацаанд ажиллах хүмүүс нь хөдөлмөрийн гэрээ хийхгүйгээс бол хохироод байна гэдгийг л би албажуулж өгч байгаа юм гэж хэлж байгаа юм. Баярлалаа.

М.Энхболд: - С.Чинзориг гишүүн асуултаа асууя.

С.Чинзориг: - Би асуулт гэхээсээ илүүтэй саналаа хэлье гэсэн бодолтой байгаа юм. Байнгын хороон дээр би байлцаж чадаагүй юм. Тэгээд бас 1, 2 санал хэлье гэж.

Ер нь Хөдөлмөрийн тухай хуульд өөрчлөлт оруулах тухай асуудалтай би бол санал бол нэг байгаа. Шинэчилсэн найруулгаар бол өөрчлөлт оруулах ёстой гэсэн ийм байр суурьтай байдаг.

1999 онд одоогийн мөрдөж байгаа Хөдөлмөрийн тухай хуулийг баталсан. Түүнээс хойш бол 2, 3 удаа нэмэлт, өөрчлөлт орсон. Ер нь шинэчилсэн найруулгаар Хөдөлмөрийн тухай хуульд бол өөрчлөлт ороогүй байгаа. Өмнөх Засгийн газарт 2015 онд бид Засгийн газарт ажиллаж байхдаа Хөдөлмөрийн тухай хуулийн шинэчилсэн найруулгын төслийг боловсруулаад Их Хурал, Засгийн газраар оруулаад Их Хуралд оруулаад Их Хурал хэлэлцэх эсэхийг нь бол дэмжсэн юм.

Тэгээд  биднийг 2015 оны 8 сард Засгаас манай намыг гаргасны дараагаар З.Энхболд Ардын намын гишүүний өргөн барьсан хуулийг хэлэлцэхгүй гээд ингээд автоматаар буцаасан. Тэгэхээр одоо бол Засгийн газар дээр жаахан үг үсгийг нь хараад ганц нэг саналын өөрчлөлт орвол ороод Хөдөлмөрийн тухай хуулийн шинэчилсэн найруулгыг өргөн бариад хэлэлцүүлж тийм боломж байгаа байхгүй юу. 

Өмнөх Их Хурал хэлэлцэх эсэхийг нь шийдсэн. Тэгээд сүүлд нь улс төржсөн өнгө аясаар хандаад буцаасан ийм хууль бэлэн байгаа. Тэгэхээр тэр хуулийнхаа шинэчилсэн найруулгын төслийг Засгийн газар Н.Номтойбаяр сайд ойрын хугацаанд Их Хуралд уг нь Засгийн газраар хэлэлцээд оруулмаар байна. Тэгэх юм бол энэ Д.Дамба-Очир гишүүний өргөн барьсан хуулийн төслийг Засгийн газрын тэр хууль төслийг өргөн барьж амжих юм бол хамтад хэлэлцээд аваад явах тийм боломж бол байгаа юм.

Хөдөлмөрийн тухай хуульд одоогийн энэ цагийн ажлын ажилтай холбоотойгоор хариуцлагатай холбоотойгоор, төлбөр торгуулийг нэмэгдүүлэхтэй холбоотойгоор шийдвэл зохих маш олон асуудал байгаа. Зөвхөн хөдөлмөрийн маргаантай холбоотой асуудлыг шүүхээр шийдэх гэдэг бол хүнийг бол тамлаж байгаа байхгүй юу. 

Жил болдог 2 жил шахуу болдог. Энэ гэрээсээ алсадмал байдлаар ажиллаж байгаа залуучуудын ажлын цаг нь одоо хязгаар байдаггүй. Цагийн хөлс нь тодорхойгүй. Шийдэхээр маш өргөн асуудлууд байгаа юм. Тийм учраас би Хөдөлмөрийн тухай хуульд шинэчилсэн найруулга хэлбэрээ хандвал зүйтэй байна.

Ганц нэг асуудлыг дотроос нь шүүрч хандах нь их зохимжгүй юм гэж. Ер нь бол Хөдөлмөрийн тухай хууль бол макро эдийн засгийн асуудлыг зохицуулж байдаг энэ эдийн засгийн үндсэн суурь хууль гэж бол ойлгодог. Тийм учраас Засгийн газар яаралтай тэр өмнөх Их Хуралд оруулаад хэлэлцүүлээд хэлэлцэх эсэхийг нь дэмжсэн байгаа хууль дээрээ зайлшгүй жаахан Засгийн газрын үйл ажиллагааны хөтөлбөр намын сонгуулийн мөрийн хөтөлбөртэйгөө уялдуулаад засвар өөрчлөлт оруулах юм байвал оруулаад яаралтай Их Хуралдаа өргөн бариад ингээд энэ хуультайгаа хамтатгаад хэлэлцэхэд бол тийм боломжтой байгаа юм.

Тэгэх юм бол бидний ялангуяа цагийн ажилтай холбоотой оюутнуудыг ажлын байраар хангахтай холбоотойгоор гээд маш өргөн олон асуудлууд бий шүү дээ. Энэ асуудлуудаа нэгтгээд явъя гэсэн би бол тийм саналтай байгаа. Манай Байнгын хороо ч гэсэн бас тийм саналууд гаргасан юм байна. 

Тийм учраас Засгийн газар Хөдөлмөрийн тухай хуулийн шинэчилсэн найруулгаа ойрын хугацаанд яаралтай өрөн бариач. Тэгээд энэ хуультай нь хамтатгаад хэлэлцээд сайжруулаад засаад аваад явъя гэсэн ийм санал бол байгаа юм.

М.Энхболд: - С.Чинзориг гишүүн үг хэллээ. Н.Оюундарь гишүүн асуултаа асууя.

Н.Оюундарь: - Энэ хуулийг Засгийн газар бол ер нь бол дэмжсэн юм бол байхгүй байгаад байна. Одоогийн энэ орж ирсэн байдлаараа. Тэгээд Засгийн газраас дэмжсэн юм бол байхгүй байгаад байна. Үүнээс харж байхад бол Д.Дамба-Очир гишүүн санал оруулсан. Ж.Мөнхбат Хэрэг эрхлэх газраас уг нь бол дэмжсэн санал нь орж ирж байдаг.

Энд бол 2, 3 заалт дээр бас асуулт байгаад байна. 1 дүгээрт нь бол энэ цагаар ажиллах мэдээж Монгол ардын намын мөрийн хөтөлбөрт бол цагаар ажиллахыг дэмжинэ тэр тусмаа бол оюутнуудад бол бид нар цагаар ажиллах ийм нөхцөл бололцоог нь хангана гэдэг ийм манай намын мөрийн хөтөлбөрт орсон. 

Хэдий тийм боловч бид нар ялангуяа ажил олгогчийн хувьд бол найдвартай хариуцлагатай тийм урт хугацаагаар ажиллах ажилтнуудаа аль болохоор ажлын байраар хангаж байдаг. 

Тэр тусдаа Монгол Улсын хувьд эрс тэр уур амьсгалтай ийм цаг агаартай нөхцөлд бол барилгын ажил, үйлчилгээний ажил, аялал жуулчлалын ажлуудыг бол зайшгүй энэ улирлын чанартай хийж байдаг.

Ийм тохиолдолд бол тодорхой оюутан ч байна уу эсхүл цагаар ажиллаж байгаа хүн байна уу ямар ч тохиолдолд эд хариуцагчаар эд хариуцаад явж байдаг юм. Тийм болохоор тэр хүнд нь бол цагаар шууд хөлсийг нь тэр газар дээр нь олгох тийм боломж бололцоо бол ажил олгогчийн хувьд бол байдаггүй.

Түүнийг бол ингээд маш олон компаниуд бол үүнийг хэлнэ. Харин магадгүй түүнийг нь яадаг юм байгаа юм 2 хоногийн дараа, 3 хоногийн дараа тодорхой эд бараагаа хариуцаж байгаагийнхаа хувьд тэр бараа үйлчилгээгээ хариуцаж байгаагийнхаа хувьд 2, 3 хоногийн дараа тэр төлбөр тооцоог нь бол олгоод байх тийм боломж бололцоотой байна 1 дүгээр асуудал. 

2 дахь асуудал маань бол энэ хуулиар ажил олгогч нь ажилтантай хөдөлмөрийн гэрээ заавал бичгээр байгуулна гэж байгаа юм. Тэгээд тэр тусмаа бол тэр торгуулийн хэмжээг бол маш их өндрөөр заасан байна. Албан тушаалтныг бол урдах хуулиар бол 5000-20000 төгрөгөөр торгох заалттай байсан.

Гэтэл яг энэ хуулиар бол 500000-1000000 төгрөгөөр торгон гэсэн заалт орсон байна. Нөгөө талаар аж ахуйн нэгж байгууллагуудыг нь бол урд нь бол 50000-100000 төгрөгөөр торгодог байсан бол гэв гэнэт энэ заалтыг нь өөрчлөөд 5000000-10000000 хүртэл торгохоор ингэж хуулийн төсөлд тусгасан байна. 

Ер явж энэ Монгол Улсын бүтээн байгуулалт Монгол Улсын ба энэ эдийн засгийг энэ аж ахуйн нэгжүүд л нуруун дээрээ чирч явж байгаа. Тэгэхээр энэ нуруун дээрээ чирч явж байгаа аж ахуйн нэгжүүдийг бид нар дандаа торгоно шийтгэнэ гэсэн заалтуудаар ингэж оруулаад байх юм бол энэ байдал бол ерөөсөө цаашаагаа явахгүй нь байна гэдгийг нь бас хэлмээр байдаг.

Тэгээд энэ хоёр асуулт  дээр Д.Дамба-Очир гишүүн хариулж өгөөрэй гэж хүсэж байна.

М.Энхболд: - Д.Дамба-Очир гишүүн хариулъя. 

Д.Дамба-Очир: - Хөдөлмөрийн яам бол Хөдөлмөрийн хуулиа бол бэлэн болгосон байгаа юм байна лээ. Хамтраад хэлэлцье гэдгийг бол Байнгын хороон дээр яамны сайд нь өөрөө хариулаад явах юм байгаа биз.

Засгийн газар, Хөдөлмөрийн яам тэгээд Ажил эрхлэгчдийн холбоо, Худалдаа аж үйлдвэрийн танхим энэ тэр бүгдээрээ дэмжсэн юм энэ хуулийг. Энэ нь зүгээр ийм л юм байгаа юм. 

Цагаар ажиллах гэдгийг чинь заалт оруулж өгснөөр оюутан хүүхдүүд энэ тэр бол тийм боломжийг нь гаргаж өгье гэж байгаа. Өдөртөө ажиллаад ээн тэр явах юмнуудыг. Түүнээс биш яах вэ гэхээр байнгын ажиллах 2, 3 хоног, 7 хоног, 10 хоногоор ажиллах хүмүүс бол гэрээгээ хийдэгсэн үү тэгээд явах ёстой л юм байхгүй юу. 

Энэ бол ялгаж салгах. Үүн дээр 3 зүйл байгаа. 1 дүгээрт яах вэ гэхээр удаан хугацаанд ажиллах, 2 дугаар цагаар ажиллах, 3 дугаар сургалт хийх, дээрээс нь дадлагажих гээд нэг ийм 3, 4 ойлголтууд үүсээд явж байгаа байхгүй юу.

Үүнийг бол бас та бүхэн нэг тэр тодорхойлолтуудыг сайн хараад энэ тэр ингээд яваарай гэж хэлэх гэж байгаа юм. Торгуулийн хувьд нэг ийм л юм байгаа юм. Одоо бол өнөөдөр бол хэлэлцсэн. Зөрчлийн хууль гээд. Энэ Зөрчлийн хуулийнхаа дагуу тэр энэ тэрээр нь үржүүлээд нэмж хасаад энэ тэрээр бол миний яриад байгаа 500000-1000000 сая төгрөг байх уу 50000-100000 хуучин байсан түүгээрээ байх уу энэ тэр гэдгийг бүгдийг нь шийдээд явах боломж нь байгаа.

Гэхдээ би нэг л юм хэлэх гэж байгаа юм. Хэрэв хүн авч ажиллуулж ажиллуулж байгаа бол чи тэр хүний өмнө хариуцлага хүлээх ёстой. Тийм учраас яах вэ гэхээр чи тэр хүний өмнө хариуцлага хүлээгээд тэр цалинг нь өг. Тэр нийгмийн даатгалыг нь төл, эрүүл мэндийн даатгалыг нь төл гэж ярьж байгаа юм.

Хэрэв үүнийг төлж чадахгүй байх юм бол торгуулиа хүлээлгэнэ гэж ярьж байгаа байхгүй юу. Түүнээс биш заавал бол тэр торгууль хүлээлгэх гэж байгаа юм ерөөсөө энд байхгүй. Тийм болохоор ерөөсөө бол сая төгрөг сая хүртэл төгрөгөөр энэ тэр гэдэг.

Өнөөдөр бол нэг аж ахуй нэгжийн захиралд бол сая төгрөг гэдэг чинь юу юм бэ юу ч биш л болоод байгаа өнөөдрийн ханшаар. Ялангуяа жижиг дунд юу нөгөө нэг цалингийн доод хэмжээ бол амьжиргааны доод хэмжээ 240000 энэ тэр болсон байгаа үед бол энэ торгуулийн асуудлыг бол бас бид нар зүгээр эргэж хараад жаахан хариуцлагажуулах үүднээс нэмсэн юм байгаа юм.

Үүнийг бол хэлэлцэх явцад нь бол ярилцаад үүнийгээ бол багасгах юм уу авч хаях юм уу нэмэх юм уу энэ юмнуудаа бол шийдээд явах боломж нь дандаа байгаа л  гэж хэлэх гэж байгаа юм. Баярлалаа.

М.Энхболд: - Ц.Гарамжав гишүүн асуултаа асууя.

Ц.Гарамжав: - Хөдөлмөрийн тухай хуульд нэмэлт, өөрчлөлт оруулах тухай хуулийн төсөл ерөнхийдөө энэ хуулийн үзэл баримтлалын талаар ярихад бол бас зүйтэй байна. Заавал нэмэлт, өөрчлөлт хэсэгчлэн оруулах уу эсхүл бүхэлд нь Хөдөлмөрийнхөө хуулийг шинэчлэн найруулах уу гэхээр ямар ч байсан энэ эхний цаг үеэ олоод орж ирж байгаа энэ асуудал дээрээ ач холбогдол өгвөл түлхүү илүү үр дүнтэй юм болов уу гэж бодож байна.

Яагаад гэвэл өнөөдөр энэ ажил олгогчдын хооронд мөн энэ ажилд орж байгаа ажлын байр ажил орж байгаа ажилчдын хооронд энэ хөдөлмөрийн гэрээний асуудал мөн дагалдан ажиллуулах тухай туршилтын болон сургалтын хугацааны тухай гээд нэлээн ийм маргаантай асуудал байдаг. Үүнийг бол бас сүүлийн үед их гарч ирж байгаа.

Тэгээд үүнийг бол 3 сараар зохицуулж орж ирсэн нь нэлээн өргөн хэрэглэгдэж байгаа хугацаа болоод байгаа юм. Энэ бол нэлээн зохицсон санал байна гэж үзэж байна.

Энэ цагаар ажиллах тухай асуудал бол анх удаа хуульчлагдаж орж ирж байгаа нь зүйтэй байна. Яагаад гэвэл дэлхийн олон улс орнуудад энэ цагаар ажиллах оюутнууд байна. Үйлчилгээний ажилтнууд байна. Энэ бол их болсон. Орчин үеийн цаг үед.

Манай Монгол ч гэсэн энэ цагаар ажиллах ажил аль хэдийн эхэлсэн. Цагийн ажлууд бол гадуур нэлээн их байгаа. Харин энэ цагаар ажиллаж байгаа түр ажилчид болон дагалдан ажиллах хугацаанд энэ ажилчдынхаа хөдөлмөрийн бүтээмж, хөдөлмөрлөх чадварыг яаж үнэлэх вэ гэдэг асуудал дээр харин хэрхэн зохицуулалт хийж өгөх вэ гэдэг асуудал байгаа.

Жишээлбэл тэр хүн өдөрт 3 цагаар ажиллах хүний хөдөлмөрийн үнэлэмжийг яаж бид нар үүн дээр зохицуулж оруулах вэ. Олон улс дээр байдаг туршлагыг харахад энэ цагаар ажилладаг түр ажилчид 3 сар хүртэл ажиллаж байгаад дараа нь жинхэлж болно. Энэ хүмүүсийн одоо тодорхой хэмжээний судалгаа байдаг юм байна. Үүн дэр юу байх вэ гэхээр хуульдаа оруулсан. Тэр хүмүүсийн хөдөлмөрийн дэвтэр шиг тийм дэвтэртэй байдаг. 

Энэ дэвтэр дээр нь хаана цагаар ажилласан, хаана түр ажилласан бүх тодорхойлолтууд нь явж байдаг. Хөдөлмөрийн дэвтэр шиг. Тэгээд тэр үнэлэмжээр нь хөдөлмөрийн хөлсийг тогтоож тэр үнэлэмжээр нь тэр хүний ажиллах нөхцөл бололцоог нь хангаж өгдөг юм байна.

Тэгэхээр үүнийг энэ хуульдаа бас тэр хүний ур чадварыг үнэлэх үлэмжийг бүртгэх судалгаа, хэрхэн үнэлгээг бүрдүүлэх талаар оруулж нэмж өгвөл зүйтэй юм болов уу гэж бодож байна.

Мөн энэ түр ажиллаж байгаа хүмүүс дээр энэ татвар нийгмийн даатгалын шимтгэл болон бусад энэ эрүүл мэндийн даатгалын яаж хийх вэ? Тэр ажилчдыг. Энэ дэвтрээр нь бүртгүүлсэн хүмүүс дээр бол тодорхой байна байх. Бусад тохиолдолд яаж хийх вэ гэдгийг энэ хуульдаа бас нэмж оруулж судалгаатай хандвал зүгээр юм уу гэж бодож байна. Ийм асуулт байна.

М.Энхболд: - Д.Дамба-Очир гишүүн хариулъя. 

Д.Дамба-Очир: - Миний санаачилж байгаа хуульд бол ажил олгогч ажилтан хоёр хоорондоо үнэлж гэдэг юм уу цалин хөлсөө тохирно гэж байж байгаа уг нь. Хаана ч газар тийм л байдаг юм байна лээ. 

Гэхдээ зүгээр би өөрийн чинь ярьж байгааг сайн ойлгож байна. Америкт бол бас тийм байдаг юм байна лээ үнэлэмж нь яг тэгж бас дагалдах хөдөлмөрийн дэвтэртэй энэ тэр явдаг юм байна лээ. Тэгэхээр энэ хэлэлцэх явцдаа бол бас тийм зөв саналууд байвал ингээд хэдүүлээ тусгаад явъя гэж би хэлэх гэж байна.

Гэхдээ хөдөлмөрийн бид нар яриад байгаа амьжиргааны доод түвшин гэж 240000 гэж яриад байна. Түүнээс доошгүйгээр түүнээс доогуур байхгүйгээр хөдөлмөрийн гэрээ хий л гэж ярьж байгаа юм. Үүн дээр бол тийм л оруулж өгч байгаа. Түүнээс биш бол түүнээс дээш байдаг юм уу хэдээр тохирох нь бол ажил олгогч ажилтан хоёрын хоорондын тохирдог тэр тохиролцоогоор явъя гэж байгаа.

Цагаар ажиллах дээр болохоор бараг тийм жишиг байдаг юм байна лээ. Ресторан 1 цаг ажиллавал хэд байх уу, хэдээр байвал ерөнхийдөө энэ нэг ойролцоо жишгүүд байдаг түүний дагуу л ингээд үнэлгээнүүд нь явдаг юм байна лээ. Тогтсон зах зээлийн үнэлгээ байдаг юм байна лээ. 

Гэхдээ түүнийгээ бол яах вэ бас 7 хоногоор нь ажиллаад авах уу өдөртөө авах уу энэ тэр гэдгээ бол бас л энэ Англи байдаг юм уу өөр бусад Солонгос байдаг юм уу энэ газрууд бол ерөөсөө аягүй сайн дэлгэрсэн энэ оюутнууд энэ тэр аягүй сайн ажилладаг.

Тийм учраас түүнийгээ бол ажил олгогчтойгоо тохироод явдаг хамгийн гол нь тэнд бол хариуцлага гэж юм байдаг. Яг тохирсноо бол яг хэрэгжүүлдэг. Манай дээр болохоор хулхидаад байгаа байхгүй юу. Асуудал түүндээ л байгаа юм. 

Тийм учраас л жаахан албажуулах гэж ингэж яваад байгаа болохоос биш уг нь бол үүнийг бол бид нар хуульд оруулж байгаад заавал бол үүнийг шахаж шаардаж энэ тэр юм баймааргүй л юм шиг байгаа юм. Гэхдээ энэ нь бол бас нэг хэсэгтээ бид нар бол явахгүй бол болохгүй юм байна. Яг энэ замаар явж байж хүмүүс хохиролгүй явж байгаад бас хөгжөөд ирэхээрээ түүний дараа бол боломжууд нь гарах байх гэж би хэлж байгаа юм баярлалаа. 

М.Энхболд: - Гишүүд асуулт асууж, хариултаа авч дууслаа. Үг хэлэх гишүүд байна уу? Алга байна. Н.Амарзаяа гишүүнээр тасаллаа. О.Баасанхүү гишүүн үг хэлье.

О.Баасанхүү: - Энэ өнгөрсөн парламентын үед Хөдөлмөрийн хууль орж ирээд бараг батлагдсан юм. Тэгээд харамсалтай нь С.Чинзориг сайдын хууль гэнэ үү тийм хачин юм хэлээд нөгөө хуулийг нь буцаасан юм.

Уг нь үнэхээр сайн хууль байсан. Уг нь 2, 3 талаас нь хэлэлцээд энэ тэр гээд. Би Хөдөлмөр, нийгмийн хамгааллын яамнаас бол тэр хуулийг намын гишүүнээ бодсон ч тэр бас энэ тэр гэхгүй удаахгүй оруулж ирэх гэж бодсон. Дэндүү удаж байна. 

Тэр хуулийг 1 дүгээрт хурдан оруулж ирээч гэж хэлмээр байна. Төгс хууль гэж би хэлэхгүй. Гэхдээ ямар ч байсан нэлээн сайн шүүсийг нь шахсан хууль байгаа. Тийм учраас 1 дүгээр энэ хуулиа явуулаарай гэж. 

2 дугаарт нь энэ үнэхээр энэ барилгын салбар болон энэ зарим нэгэн салбарт энэ хүмүүсийг хулхидаад цалин мөнгийг нь өгөхгүй боолын хөдөлмөр  хийлгээд байгааг бол би бас хараад эгдүүцэж байна. Тэр үнэхээр үнэн. Түвэгтэй байдаг. Ядарсан хүмүүс өнөөдөр ажил олддоггүй. Ажилд авахдаа баахан мөнгө хэлдэг. Тэгээд ажлаа хийлгээд дуусгангуутаа бидэнд санхүүжилт өгөөгүй, мөнгө байхгүй цаашаа юм байхгүй гээд. Байшингаа барих нь тэдний зорилго болохоос биш ажиллуулсан хүмүүсийн зорилго хүмүүсээ цалинжуулъя гэдгээ 1 дүгээрт тавьдаггүй нэг тийм дутагдал байгаа юм. 

Тэгэхээр яах вэ хууль бол бүх нийтээр үйлчилдэг учраас бүх талыг нь л харах ёстой доо. Энэ хэрэв дэмжигдэх юм бол маш сайн бас тал талаас нь харах хэрэгтэй шүү гэдгийг би захимаар байна.

Яагаад гэвэл түрүүн би хэлж байсан. 1 дүгээрт жишээлбэл та тэгээд байна л даа. Ажлын юу хөдөлмөрийн хөлсний доод хэмжээнээс дээшээ цалин өг ч гэх шиг ийм юм яриад байгаа. Гэтэл дөнгөж бизнес эрхэлж байгаа хүмүүс чинь энэ хөдөлмөрийн хөлсний доод хэмжээ нэмэгдэхээр бухимддаг юм. 

Яагаад гэвэл учраа ойлголцоод юмаа хэлээд 200000 өгөөд ингээд жаахан ТҮЦ-дээ хүүхэд суулгаад цаашаа явах гэсэн чинь доод хэмжээ нэмэгдлээ гээд хооронд нь хэрэлдүүлээд ингээд түвэгтэй боллоо гээд байдаг. Тэр хүмүүс чинь өөрсдөө ажлын байр гаргаад өөрсдөө бусдыг цалинжуулаад явж байгаа учраас тэд нарын ачааллыг бас ойлгох хэрэгтэй. 


Тэгэхийн тулд өнөөдөр энэ торгуулийн хэмжээ 4, 5 сая 1 сая төгрөг гэдэг бол бас ямар байхаа бодох хэрэгтэй шүү гэж би бас зөвлөмөөр байна. 

Яагаад гэхээр энэ бол аж ахуйн нэгж байгууллага бол өнөөдөр ажил  олгож байгаа төрийн өнөөдөр юу гэдэг юм албан хаагчдаас бусад хүмүүсийг тэжээж байгаа л хүмүүс. Тэр утгаараа өнөөдөр мэдээж болохгүй байгаа зарим нэгэн зүйлүүдээс болоод болж байгаа зүйлүүдийг нь бас хориглож болохгүй байх. 

Нөгөө талаасаа тэр нөгөө хөлсөөр ажиллах гэрээг энд хааж болохгүй. Хөлсөөр ажиллах гэрээ гэж байхаас өөр аргагүй. Гэрт чинь пар хагардаг. Нэг хүнээр очоод параа боолгонгуутаа тэр хүнтэй хөдөлмөрийн гэрээ байгуулалтай биш. Эсхүл юу байдаг юм ажил гүйцэтгэх гэрээ гэж байх ёстой. Тийм. 

Тэгэхээр чинь үүнийг бас оруулахгүй бол болохгүй шүү гэж би бас онцолж хэлмээр байна. Яагаад гэхээр тэр цагийн ажлын хувьд ч гэсэн энэ дээр бас бодох хэрэгтэй шүү. Хэрэв цагаар ажиллана гэж байгаа бол түрүүн Ц.Гарамжав гишүүний хэлдгээр бас цагийн бүртгэлийг бид нар хүн амын орлогын албан татвар гэдэг шиг цэнхэр дэвтэр гэдэг шиг тийм бүртгэлжүүлсэн хөдөлмөрийн дэвтэр шиг юм байх хэрэгтэй. Түүн дээрээ тэмдэглэл хийгээд цаашаа явж байгаад нэгдсэн цагаар авахгүй бол цаг цагтаа мөнгөө аваад гүйгээд байна гэдэг. 

Яг цагаа тулахаар 1 дүгээрт татвараас бултах, 2 дугаарт бол тэр хүн л хохирох хувилбар үүсдэг. Ер нь гэхдээ сайн дураа хүн бас нийгмийн даатгал татвараа төлөх сонирхол хүмүүс байгаа. Яагаад гэхээр манай энэ хууль дээр чинь ямар байгаа вэ гэхээр сүүлийн 5 жилийн орлогоороо тэтгэврээ төлж болно гэхээрээ нийгмийн даатгал төлөх чинь хувь хүний ухамсрын асуудал байхгүй юу.

Өндрөөр төлбөл өндөр тэтгэвэр авна. Багаар төлбөл бага тэтгэвэр авна. Тэр утгаараа хүн өнөөдөр юу гэдэг юм өөрийнхөө тэр ирээдүйд гаргах эрсдэлээ бодоод хүн өөрөө бас энэ тэтгэвэр тэтгэмжийнхээ асуудлыг зохицуулдаг.

Тэгээд тэр малчдын асуудлыг ч гэсэн бас бодох хэрэгтэй. Яагаад гэвэл энэ хууль гарангуут … /минут дуусав/

М.Энхболд: - Н.Амарзаяа гишүүн үг хэлье. 

Н.Амарзаяа: - Хөдөлмөрийн тухай хуульд нэмэлт, өөрчлөлт оруулах энэ хуулийн төслийн үндсэн үзэл баримтлалыг би бас үзэж харахдаа хамгийн гол нь цагийн ажилтан цагийн ажилтантай холбоотой хөдөлмөрийн хуулийн зохицуулалтыг илүү нарийн тусгаж өгсөн ийм үзэл баримтлалтай хууль байна гэж харж байна.

Тэгэхээр мэдээж хэлэлцэх эсэхээ шийдээд хэрэв хэлэлцэх тохиолдол гарсан тохиолдолд энэ хуулийг бас илүү чамбайруулах талаар бас 2, 3 саналыг хэлье гэж бодож байна. Яах аргагүй хөдөлмөрийн хөлсний хэмжээ, хөдөлмөрийн хөлсний доод хэмжээнээс багагүй байхаар тооцож цагаар ажиллах буюу тодорхой ажлыг гүйцэтгэх түүний зарцуулсан цаг хөдөлмөрийн бүтээмжид тохирсон ажлын хөлсөө шууд авдаг байх мөн туршилтын хугацааг 3 сараас илүүгүй байх гэх мэтээр хуулийн зохицуулалтыг хийсэн нь бас оновчтой байна гэж харж байна.

Тэгэхээр ерөнхийдөө бас энэ хуулийн нэмэлт, өөрчлөлт дээр харагдаж байгаа харагдахгүй байгаа нэг зүйл маань юу вэ гэхээр одоо энэ хуулиар бол зөвхөн ажил олгогч цагийн ажилтан хоёрын хоорондын хууль эрх зүйн орчныг зохицуулсан байна л даа. 

Тэгэхээр юу вэ гэхээр цагийн ажилтантай холбоотой асуудал дээр тэр дундаа тухайн ажил олгогч байгууллага цагийн ажилтныг ажилд авъя гэхэд энэ цагийн ажилтныг бүртгэдэг хөдөлмөр зуучлалын байгууллага буюу зуучлагч байгууллагын зохицуулалтыг би бас орхигдуулсан юм болов уу гэж харж байна.

Тухайлбал ажил олгогч зуучлагч цагийн ажилтан эсхүл ажил олгогч цагийн ажилтан гэсэн ийм хоёр оролцоотой хуулийн харилцааг зохицуулах ёстой гэж бодож байна.

Тухайлбал өндөр хөгжилтэй Солонгос, Герман гээд түрүүн бас тайлбар дээр байсан л даа. Энэ хувийн зуучлалын байгууллагууд маш их хэмжээгээр өндөр хэмжээгээр хөгжсөн. Тухайн ажил олгогч тухайн цагийн ажилтныг авахын тулд зуучлалын байгууллагад ханддаг ийм тохиолдлууд бас байдаг.

Тэгэхээр үүнийг бас хуулиар тодорхой зохицуулах ийм шаардлага байгааг бас олж харж байна. Тэгэхээр нөгөө талаараа юу вэ гэхээр одоогийн байдлаар энэ хөдөлмөр эрхлэлтийг дэмжих тухай Хөдөлмөрийн тухай хууль дээр энэ талын зохицуулалтыг би бас бага байна уу гэж харж байна. 

Тийм болохоор одоо бол хөдөлмөр эрхлэлтийг дэмжих сангаас тогтоосон тарифаар тооцож санхүүжилт олгох бөгөөд хөдөлмөрийн хувийн бирж нь ажилд зуучилсан тохиолдолд иргэнээс шууд буюу шууд бус байдлаар үйлчилгээний төлбөр авахыг хориглоно гээд заасан байгаа.

Тэгэхээр энэ асуудал нь энэ хуулийн бас заалт нөхцөл байдалд тусгаагүй, хоорондоо харшилсан ийм нөхцөл байдлууд бий болох вий гэдгийг бас бодож хууль санаачлагч болон үүнийг хэрэгжүүлдэг төрийн байгууллагуудад энэ саналыг өгөхийг зөвлөж байна. 

Нөгөө талаараа юу вэ гэхээр төр өөрөө өөрийгөө санхүүжүүлээд нэг ёсондоо ажил олгогчид тухайн хөдөлмөр эрхлэлтийг дэмжих сангаас  тухай хөдөлмөрийн биржид зуучлагдсан тохиолдолд хувь хишгийг өгч байгаатай агаар нэг. Бас хувийн хэвшлийг зуучлагч байгууллагуудыг дэмжих энэ төрийн тогтолцоог нөгөө талаараа энэ сангаас урамшуулах ийм тогтолцоог эргэж харах шаардлага байна гэж үзэж байгаа.

Ингээд миний хэлэх эцсийн санал юу вэ гэхээр хөдөлмөр эрхлэлтийг зуучлах байгууллага ажил олгогч цагийн ажилтан нарын харилцааг энэ хуулиар бас зохицуулж өгөх санал байна. 

Нөгөө талаараа ажил олгогчийг хэрэв хөдөлмөрийн гэрээ байгуулаагүй тохиолдолд бас энэ өндөр хэмжээгээр торгоно гэдэг асуудал дээр бас нэг эргэж хараач. Мэдээж цагийн ажилтан гэдэг энэ асуудал бол одоо Монгол Улсын Засгийн газрын мөрийн хөтөлбөрт тусгагдсан орлоготой оюутан гэх мэтээр цагаар ажиллах энэ хөдөлмөрийг дэмжиж байгаа нөхцөл байдалд бол яах аргагүй хэрэв хөдөлмөрийн гэрээ байгуулаагүй тохиолдолд 5-10 саяар торгоно гэдэг бол нэлээн хатуу заалт юм шиг санагдаж байна.

Тийм болохоор хууль санаачлагч болон бусад хүмүүс маань үүн дээр анхаарлаа хандуулж ажиллаарай гэсэн ийм саналтай байна. Баярлалаа.

М.Энхболд: - Гишүүд үгээ хэлж дууслаа. Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 

49 гишүүн оролцож 87.8 хувийн саналаар санал дэмжигдлээ. Гишүүдийн олонхи нь үзэл баримтлалыг хэлэлцэх нь зүйтэй гэж үзсэн тул хуулийн төслийн үзэл баримтлалыг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Дараагийн асуудалд оръё. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн үзэл баримтлалыг хэлэлцье. Хууль санаачлагчийн илтгэлийг Хөдөлмөр, нийгмийн хамгааллын сайд Н.Номтойбаяр танилцуулна. Н.Номтойбаяр сайдыг индэрт урьж байна.

Н.Номтойбаяр: - Улсын Их Хурлын дарга, эрхэм гишүүд ээ,

Цэргийн албан хаагч амьдралынхаа аль нэг хугацаанд энгийн байгууллагад ажилласан бол түүнийг цэргийн алба хаасны тэтгэвэр тогтоолгох үед энэ хугацааг тооцохгүй орхигдуулдаг. Энэ асуудлыг шийдвэрлэх зорилгоор Цэргийн албан хаагчийн тэтгэвэр, тэтгэмжийн тухай хуульд 2010 онд өөрчлөлт оруулсан хэдий ч уг заалт нь найруулгын алдаатай батлагдсанаас одоо амьдралд ерөөсөө хэрэгжихгүй байна. 

Түүнчлэн тэтгэвэр авагч цэргийн албан хаагч хаасны тэтгэвэр авч байгаад нас барсан тохиолдол түүний хөдөлмөрийн чадваргүй гэр бүлийн гишүүн тэжээгчээ алдсаны тэтгэвэр олгодоггүй. 

Харин нийгмийн даатгалын сангаас тэтгэвэр авч байгаа иргэн нас барах тохиолдолд түүний гэр бүлийн гишүүнд тэжээгчээ алдсаны тэтгэвэр олгодог. 

Мөн хуульд цэргийн албан хаагч ердийн өвчний улмаас хөдөлмөрийн чадвараа түр алдах тохиолдолд түүнд хөдөлмөрийн чадвараа алдсаны тэтгэмж олгох зохицуулалт байдаггүй. Зөвхөн албан үүргээ гүйцэтгэж яваад хөдөлмөрийн чадвараа түр  алдах тохиолдолд тэтгэмж олгох зохицуулалттай байна. 

Цэргийн албан хаагчийн тэтгэвэр, тэтгэмжийн тухай хуульд цэргийн алба хаах насны дээд хязгаарыг хэрхэх мөрдөх талаар тодорхой тусгаагүйгээс цагдаа, цэрэг шүүхийн шийдвэр гүйцэтгэх гэх мэт салбарын хуулиудад өөр өөрөөр заасан. Эсхүл зарим салбарт энэ асуудлыг зохицуулсан хуулийн зүйл заалт байхгүй байна.

Иймд дээр дурдсан асуудлуудыг шийдвэрлэж одоо мөрдөж буй эрх зүйн орчныг сайжруулж хуулийн хийдэл зөрчлийг арилгах зорилгоор цэргийн албан хаагчийн тэтгэвэр тэтгэмжийн тухай хуульд нэмэлт, өөрчлөлт оруулах хуулийн төслийг санаачлан боловсрууллаа. 

Хуулийн төсөлд цэргийн алба хаах насны дээд хязгаарыг цэргийн байгууллагын тухайн эрх зүйн байдлыг зохицуулсан хуульд зааснаар тусгайлсан зохицуулалтгүй бол цэргийн албаны тухай хуульд зааснаар мөрдөх цэргийн албан хаагч гэр бүлийн 2 хүн нас барсан тохиолдолд тэдний гэр бүлийн хөдөлмөрийн чадваргүй гишүүнд олгох тэжээгчээ алдсаны тэтгэврийг нас барсан эцэг, эхийн аль нэгний дундаж цалингаас бодож байгааг өөрчилж эцэг эхийн цалингийн нийлбэрээс тэтгэвэр бодож тогтоолгохоор хуулийн төсөлд тусгалаа. 

Түүнчлэн хуулийн төсөлд цэргийн албан хаагчийн тэтгэврийг тогтоох олгохтой холбоотой ажлыг гэрээгээр гүйцэтгэж байгаа бол үйл ажиллагааны зардлыг улсын төсвөөс олгох.

Цэргийн албан цэргийн алба хаасны тэтгэвэр авч байгаад нас барсан иргэний хөдөлмөрийн чадваргүй гэр бүлийн гишүүнд тэжээгчээ алдсаны тэтгэвэр тогтоож олгох, цэргийн албан хаагчийн иргэний байгууллагад ажилласан нэг жилийг цэргийн байгууллагад 6 сар ажилласнаар тооцох асуудлыг тусгалаа. 

Энэхүү хуулийн төслийг баталсан тохиолдолд онцгой үүрэг хүлээж ажилладаг цэргийн албан хаагчид түүний хөдөлмөрийн чадваргүй гэр бүлийн гишүүдийн нийгмийн баталгаа сайжирч энгийн иргэдийн нийгмийн хамгааллын хэм хэмжээнээс дордсон зохицуулалтыг өөрчлөхийн зэрэгцээ цэргийн алба хаасны тэтгэвэр авагчдаас олон жил тавьж буй санал гомдлыг нэг мөр шийдвэрлэх боломж бүрдэнэ гэж үзэж байна. 

Энэ хуулийн төслийг хэрэгжүүлэхэд жилд 260.2 сая төгрөгийн нэмэлт зардал гарах тооцоо гарах бөгөөд уг зардлыг 2017 оны төсөвт тусгасан болно.

Улсын Их Хурлын дарга, эрхэм гишүүдээ хуулийн төслийг хэлэлцэх эсэхийг дэмжиж өгнө үү. Баярлалаа.

М.Энхболд: - Н.Номтойбаяр сайдад баярлалаа. Хуулийн төслийн үзэл баримтлалын талаархи Нийгмийн бодлого, боловсрол, соёл, шинжлэх ухааны байнгын хорооны дүгнэлт гарсан. Дүгнэлтийг Улсын Их Хурлын гишүүн М.Оюунчимэг танилцуулна. М.Оюунчимэг гишүүнийг индэрт урьж байна. 

М.Оюунчимэг: - Улсын Их Хурлын дарга, эрхэм гишүүд ээ,

Монгол Улсын Засгийн газраас Улсын Их Хуралд 2016 оны 12 дугаар сарын 28-ны өдөр өргөн мэдүүлсэн Цэргийн алба хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Цэргийн алба хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх эсэх асуудлыг тус Байнгын хороо 2017 оны 01 дүгээр сарын 10-ны өдрийн хуралдаанаараа хэлэлцлээ.

Хуулийн төслүүдэд цэргийн алба хаах насны хязгаар болон цэргийн алба хаасны тэтгэврийг тогтоох, цэргийн тэжээгчээ алдсаны тэтгэвэр авагчид энгийнхтэй адилаар тооцож олгох, цэргийн албан хаагчийн иргэний байгууллагад шимтгэл төлж, ажилласан нэг жилийг 6 сар цэргийн байгууллагад ажилласан хугацаанд оруулан тооцуулж, цэргийн алба хаасны тэтгэврээ нэмэгдүүлэн тогтоолгох, хуульд заасан хугацаанаас илүү алба хаасан сарыг тооцох хувь хэмжээг тогтоох, цэргийн алба хаасан иргэн өндөр насны болон тахир дутуугийн, тэжээгчээ алдсаны тэтгэвэр тогтоолгох өргөдөл гаргасан нөхцөлд уг хугацаанд төлөгдсөн байвал зохих шимтгэлийг нийгмийн даатгалын санд шилжүүлэх харилцааг зохицуулахаар тусгажээ.

Хуулийн төсөл батлагдсанаар цэргийн алба хаасны тэтгэвэр тогтоох асуудлыг нэг мөр болгох, цэргийн алба хаагчийн тэжээгчээ алдсаны тэтгэврийн хэмжээ нэмэгдэх, хүүхдийн нийгмийн баталгаа сайжрах, цэргийн тэтгэвэр тогтоох, олгох ажлыг гэрээгээр гүйцэтгэсэн тохиолдолд гарах үйл ажиллагааны зардлыг тусгах, энгийн байгууллагад ажилласан жилээ цэргийн байгууллагад ажилласан жилд шилжүүлж, цэргийн алба хаасны тэтгэвэр тогтоолгох боломж бүрдэхэд чухал ач холбогдолтой гэж үзсэн байна.

Байнгын хорооны хуралдаанаар хуулийн төслийн үзэл баримтлалыг хэлэлцэх үед Улсын Их Хурлын гишүүн Ё.Баатарбилэг хууль батлагдсанаар улсын төсөвт учруулах ачаалал, хуулийн хэрэгжих хугацаа, бусад цэргийн алба хаагчдад үзүүлж байгаа нэмэгдэл, хөнгөлөлттэй харьцуулахад ямар байгаа талаар, Улсын Их Хурлын гишүүн Д.Сарангэрэл цэргийн алба хаагчид эрт тэтгэвэрт гараад иргэний байгууллагад ажиллахад гардаг асуудлыг хэрхэн шийдвэрлэх тухай болон цэргийн цолны нэмэгдлийг тэтгэвэр дээр нэмэх, Улсын Их Хурлын гишүүн М.Оюунчимэг эрт тэтгэвэрт гарсан цэргийн алба хаагчдыг ажлын байраар хангах, хуулийн үйлчлэлийн хамрах хүрээний талаар төсөл санаачлагчаас асуулт асууж, хариулт авлаа.

Байнгын хорооны хуралдаанд оролцсон гишүүдийн дийлэнх олонхын саналаар хуулийн төслүүдийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ,

Цэргийн алба хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Цэргийн алба хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх эсэх талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - М.Оюунчимэг гишүүнд баярлалаа. Ажлын хэсгийн танилцуулъя. Хөдөлмөр, нийгмийн хамгааллын сайд Н.Номтойбаяр, Хөдөлмөр, нийгмийн хамгааллын яамны төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга Л.Мөнхзул, Батлан хамгаалах яамны Стратеги бодлого, төлөвлөлтийн газрын ахлах мэргэжилтэн Г.Энхболд, Хөдөлмөр, нийгмийн хамгааллын яамны Бодлого, төлөвлөлтийн газрын ахлах мэргэжилтэн Б.Батжаргал нар ажлын хэсэг ирсэн байна.

Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Алга байна. С.Чинзориг гишүүнээр тасаллаа. Д.Сарангэрэл гишүүн асууя.

Д.Сарангэрэл: - Би товчхон үг хэлнэ. Энэ Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах энэ хуулийг шуурхай оруулж ирж байгаад би их талархаж байгаа. Хөдөлмөр, нийгмийн хамгааллын яам Н.Номтойбаяр сайд манай Батлан хамгаалах яам Б.Бат-Эрдэнэ сайд нар бол үүнд бол бас их дуу хоолойгоо өргөж шуурхай ажилласанд нь талархаж байгаа.

Учир нь бол өмнөх парламент дээр энэ асуудал олон удаа яригдсан. Өргөдлийн байнгын хороон дээр олон өргөдөл ирсэн. Бид нар цэргийн байгууллагуудаар явсан. Ж.Батзандан гишүүн маань бас би оролцсон гэдгийг заавал хэлэх ёстой. 

Өмнө парламент дээр өчнөөн яригдаад Өргөдлийн байнгын хорооноос Батлан хамгаалах яам болон Хөдөлмөр, нийгмийн хамгааллын яаманд чиглэл өгөөд энэ ажил бол шийдэгдээгүй. Гэхдээ өнөөдөр бол энэ асуудлыг маш шуурхай шийдээд ялангуяа манай цэргийн албан хаагчид бол цэл залуу нас өөрийнхөө хүч чадлаа улс орондоо зориулаад яг тэтгэвэрт гардаг.


Энэ үед нь тэтгэвэр дээр нь асуудал үүсэж байгаа. 40 гаруй насандаа л ерөнхийдөө тэтгэвэрт гарч байгаа. Улсад бол эмэгтэй хамгийн доод тал нь 5 жил, эрэгтэйчүүд нь багадаа 10 жил хийж бүтээх насандаа тэтгэвэрт гардаг. Тэгээд өөрсдөө нэг иргэний байгууллагад ажиллах боломжоо олоод ингээд тэтгэвэртээ гарах болоход нь тэр иргэний байгууллагад ажилласан жилийг нь цэргийн байгууллагад ажилласан тэтгэмж дээр нь нэмж өгдөггүй.

Энэ дээр хуулийн зөрчил гарсан. Энэ хуулийн зөрчлийг олон жил шийдээгүй. Манай хоёр яам манай Хөдөлмөр, нийгмийн хамгааллын яам үүнийг шийдсэн. Бүр шийдэх шийдэхдээ иргэний байгууллагад ажилласан жилийг нь 1 жилийг цэргийн байгууллагад хагас ажилласантай дүйцүүлээд яг манай цэргийн албан хаагчид хүссэн тэр заалтыг нь хийгээд өгсөн. 

Ээж, аав нь аль, аль нь цэргийн байгууллагад ажиллаж байгаад нас барсан тохиолдолд үр хүүхдэд ээж, аавынх нь цалингийн нийлбэрийн дунджаас тэтгэмж өгөхөөр гээд олон зохицуулалтыг хийж энэ цэргийн албан хаагчидтай бол төр анхаарлаа тавьж байгаа ийм илрэлтэй энэ хуулийг оруулж ирсэнд би талархаж байгаагаа хэлье гэж бодож байна.

Нэг асуудлыг тухайд цолны нэмэгдэл байгаад байгаа юм. Үүнийг би байнга яриад байгаа юм. Цэргийн ангиудад очиж ажиллахад бол бидний хувьд энэ цэргийн цол гэдэг бол өөрийнх нь амьдрал байдаг. Үүний төлөө бид нар бүх зүйлээ зориулсан байдаг. Тэтгэвэрт гарахдаа энэ нэг цолныхоо нэмэгдлийг авмаар байдаг юм гэдэг ийм асуудал тавьсан. 

Өнөөдөр бол дээд офицеруудын цолны нэмэгдэл шийдэгдсэн байгаа. Өөрөөр хэлэх юм бол дээд офицер гэдэг чинь генералууд байхгүй юу. Генералууд харьцангуй хангалттай хангамжтай шүү дээ. Тэгвэл дунд офицер ахлах офицер, ахлагч нарт бол энэ тэтгэмжийн асуудал нь бол дутагдалтай байгаа. 

Энэ чиглэлд бид нар бас цаашдаа ажиллах шаардлагатай. Үүн дээр би бас анхаарал хандуулах ёстой гэдэг ийм л саналыг хэлж байгаа юм. Асуулт байхгүй. Баярлалаа.

М.Энхболд: - Д.Сарангэрэл гишүүн үг хэллээ. С.Чинзориг гишүүн асуултаа тавья.

С.Чинзориг: - Би асуухгүй зүгээр саналаа хэлье гэж бодож байна. Зарчмыг нь бол дэмжиж байгаа. Гэхдээ бас энэ хуулийн төслийг боловсруулж оруулж ирэхдээ бас дутуу бодож боловсруулсан хэд хэдэн асуудал байна. 

Зарчмын зөрүүтэй 3 асуудал байна. 1 дэх асуудал нь насанд хүрээгүй хүүхэд хөдөлмөрийн чадваргүй гишүүний 2 тэжээгч нас барсан тохиолдолд тэжээгчээ алдсаны тэтгэврийг нас барсан хоёр албан хаагчийн цалингийн нийлбэрээс бодно гэхээр тэр хүүхдүүдийн чинь эцэг, эх нь хоёулаа цэргийн албан хаагч байж энэ тэжээгчийн тэтгэмж авахаар байгаад байгаа юм. 

Гэтэл амьдрал дээр нэг нь цэргийн албан хаагч байж байгаад нэг нь энгийн албанд  ажиллаж байгаад нас барсан бол хамрахгүй болоод байгаа юм. Тэгэхээр тэр хөдөлмөрийн чадваргүй үлдэж байгаа хүмүүст олгох тэтгэмжийг хоёулаа заавал цэргийн албан хаагч байх биш хоёр тэжээгчээ хоёр тэжээгчийн гэж томьёолж оруулах юм бол нэг нь цэргийн албанд ажиллаж байсан. 

Нэг нь энгийн албанд ажиллаж байгаад нас барсан бол тэр хөдөлмөрийн чадваргүй иргэд нь гишүүд нь бол тэтгэмж авах эрх нь үүсэх юм биш үү. Энэ нөхцөлд бол бас нэлээн тийм олныг хамрах юм шиг ийм зарчмын нэг санал байгаа юм. 

2 дахь асуудал нь бүрэн цэргийн тэтгэвэр, тэтгэмжийн тухай хуулиар бүрэн тэтгэвэр, хувь тэнцүүлсэн тэтгэврийг бүрэн тэтгэврийг бол 4 нөхцөл заасан хүн авах эрхтэй. Хувь тэнцүүлсэн тэтгэврийг 3 эрх заасан нөхцөлийг хангасан хүн авах эрхтэй. Одоогийн оруулж ирж байгаа хуулиар чинь бол энэ нөхцөлүүдийг хангасан хүмүүс дээр л энгийн ажиллаж байсан байгууллагыг нь цэргийн албанд шилжүүлэхээр тооцож байгаа.


Гэтэл энэ нөхцөлийг чинь хангахгүйгээр 20 жил ажиллаагүй 10 жил хүрэхгүйгээр цэргийн албанд ажилласан хүмүүс зөндөө бий. Тэр хүмүүс чинь бол энэ одоогийн хуульд бол хамрахгүй болоод байгаа юм. 

Тэгэхээр энэ асуудлыг нэлээн бүрэн утгаар авч үзэж цаашдаа боловсруулахдаа анхаарах ёстой юм. 

3 дахь асуудал нь цэргийн тэтгэвэр, тэтгэмжийн тухай хуулиар тэтгэвэрт гарч байгаа албан хаагчийн хувь тэнцүүлсэн тэтгэврийн доод хэмжээ нь энгийнээр тэтгэвэрт гарч байгаа бүрэн тэтгэвэрт гарч байгаа тэтгэвэр авагчийн бүрэн тэтгэврийн доод хэмжээтэй тэнцүү байна гэдэг бол энэ бол бас арай бас зарчмын хувьд бол болохгүй байгаа.

Яахаараа энгийн албанд энгийнээр 20 жилээс доошгүйгээр тэтгэвэрт улсад ажиллаад бүрэн тэтгэврийн доод авч байгаа хүнтэй цэрэгт 10-аас доошгүй жил ажилласан хүний тэтгэврийн доод хэмжээ нь миний 20 жил энгийнээр 20 жил улсад 20 жил энгийнээр энгийн байгууллагад 20 жил ажилласан миний тэтгэврийн доод хэмжээтэй тэнцэх юм бэ гэж ийм бас зарчимгүй шударга бус байдлууд гаргаж болохгүй.

Би цэргийнхнээ бол Б.Бат-Эрдэнэ сайдаа ойлгож байгаа. Дэмждэг таныг. Дэмжиж байна зарчмыг нь. Гэхдээ юм болгон дээр цэргийнхэн тушаалаар явдаг гээд ингээд байж болохгүй.

Тэгэх юм бол энгийнээр 20 жил ажиллаад тэтгэвэрт гарч байгаа хүний доод тэтгэвэртэй цэрэгт 10 жил ажиллаад тэтгэвэрт гарч байгаа хүний тэтгэврийн доод хэмжээ тэнцэнэ гэдэг бол энэ бол бас шударга ёсонд нийцэхгүй.

Ийм 3 зарчмын зөрүүтэй санал байна. Ингээд Байнгын хороон дээр ажлын хэсэг гарна байх, ажлын хэсэг дээр яриад үүнийгээ нийцүүлээд ингээд саналаа нэгтгээд явъя гэсэн ийм бодолтой байна. Ерөнхийд нь бол зарчмыг нь бол дэмжиж байна.

Дутуу бодсон боловсруулсан асуудал байна гэж бол хэлж байгаа юм.

М.Энхболд: - Гишүүд асуулт асууж, хариулт авлаа. Үг хэлэх гишүүн байна уу? Алга байна.  Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 

50 гишүүн оролцож 80.0 хувийн саналаар санал дэмжигдлээ. Гишүүдийн олонхи нь санал дэмжсэн тул Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Цэргийн албан хаагчийн тэтгэвэр, тэтгэмжийн тухай хуулийг дагаж мөрдөх журмын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 

Дараагийн асуудалд оръё. Хог хаягдлын тухай /шинэчилсэн найруулга/ хуулийн төслийн үзэл баримтлалыг хэлэлцье. Хууль санаачлагчийн илтгэлийг Байгаль орчин, аялал жуулчлалын сайд Д.Оюунхорол танилцуулна. Д.Оюунхорол сайдыг индэрт урьж байна. 

Д.Оюунхорол: - Улсын Их Хурлын дарга, Улсын Их Хурлын гишүүд ээ,

Монгол Улсын тогтвортой хөгжлийн үзэл баримтлал 2030, Ногоон хөгжлийн бодлогын баримт бичгүүдэд 2030 он гэхэд хог хаягдлыг дахин боловсруулах хэмжээг 40 хувьд хүргэж байгальд булж устгах хаягдлын хэмжээг 40 хувь бууруулах зорилтыг тавьсан.

Сүүлийн жилүүдэд хүн амын төвлөрөл өсөж, үйлдвэрлэл үйлчилгээний шинэ салбарууд байгуулагдаж байгаа болон иргэдийн хэрэглээ ихсэж байгаатай холбоотойгоор хог хаягдлын тоо хэмжээ, нэр төрөл жилээс жилд нэмэгдэж байна.

Улсын хэмжээнд 2015 оны байдлаар хог хаягдлын төвлөрсөн 371 цэгт 2.3 сая тонн хог хаягдал цугларсан бол зориулалтын бус газарт 104000 тонн хог хаягдал хаягдан 34000 га талбайг бохирдуулсныг цэвэрлэсэн байна.

Мөн нийслэлийн гэр хороололд хүйтний улиралд ойролцоогоор 81000 тонн буюу 1 өрх ойролцоогоор 450 кг хог хаягдлыг шатааж агаарын бохирдолд нөлөөлж байна. Орон нутагт нийт 357 зөвшөөрөгдсөн хогийн цэг байгаагийн зөвхөн 68 нь хог хаягдлыг хөрсөөр дарж устгадаг бөгөөд бусад нь ил задгай хаягдаж байна.

Аюултай хог хаягдлын үүсэлтийг улсын хэмжээнд тооцож үзвэл жилд 29000-58000 тонн байхаар тооцоо судалгаа гарч байгаа юм. Устгах шаардлагатай химийн бодисын тооллогоор Улаанбаатар хот 21 аймгийн 137 суманд нийт 297 аж ахуйн нэгж байгууллагууд хугацаа нь дууссан чанарын шаардлага хангахгүй болсон 369 тонн хуурай хаягдал мөн 69000 литр шингэн бодис хадгалагдаж байгаа нь тогтоогдсон.

Аюултай хог хаягдалтай холбоотой үйл ажиллагааг зохицуулах хууль эрх зүйн орчин хангалтгүй, байгаль орчинд ээлтэй аргаар устгах байгууламж байхгүйгээс ихэнхи нь энгийн хог хаягдалтай хамт хогийн цэгт зарим нь хөрс усанд шууд хаягдаж, үлдсэн нь зориулалтын бус газар хадгалагдаж байна.

Нийт хог хаягдлын 50 орчим хувь нь дахин боловсруулах боломжтой хог хаягдал байгаа боловч цуглуулж дахин боловсруулж экспортолж байгаа хог хаягдлын хэмжээ 1 хувьд ч хүрэхгүй байгаа юм. 

2012 онд батлагдсан Хог хаягдлын тухай хуульд хог хаягдлыг дахин боловсруулах үйл ажиллагааг дэмжих эдийн засгийн хөшүүрэг урамшуулал бий болгох харилцааг тодорхой зохицуулаагүй орхигдуулан байна.. Хог хаягдалтай холбоотой үйл ажиллагаанд тавигдах шаардлага тодорхой бус. Аюултай хог хаягдалтай холбоотой үйл ажиллагааг зохицуулах зохицуулалт хангалтгүй байгаа.

Иргэдэд хог хаягдлын боловсрол олгох талаар огт тусгагдаагүй. Хууль тогтоомж зөрчсөн иргэн аж ахуйн нэгж байгууллагад хүлээлгэх хариуцлага сул, зөрчлийг илрүүлсэн иргэнийг урамшуулах зохицуулалт байхгүй зэрэг дутагдалтай талууд байна.

Иймд тогтвортой хөгжлийн болон ногоон хөгжлийн бодлоготой уялдуулж олон улсад тавигддаг шаардлагатай нийцүүлэн хүчин төгөлдөр мөрдөгдөж байгаа Хог хаягдлын тухай хуулийн шинэчилсэн найруулгын төслийг боловсрууллаа.


Хуулийн төсөлд төрийн болон нутгийн захиргааны байгууллага, иргэн, аж ахуйн нэгж байгууллагын эрх үүргийг тодорхой болгож, хог хаягдал цуглуулах, тээвэрлэх, сэргээн ашиглах, дахин боловсруулах, устгах үйл ажиллагаа эрхлэхэд тавигдах шаардлагыг нарийвчлан тусгаж өглөө.

Иргэдэд хог хаягдлын боловсрол олгох, хог хаягдлыг баялаг гэж үзэх сэтгэхүйг олон нийтэл төлөвшүүлэх, эдийн засгийн эргэлтэд оруулах дахин боловсруулах үйл ажиллагааг урамшууллаар дэмжих зохицуулалтыг бий болгосноор хог хаягдлыг ангилж ялгах үйл ажиллагаа сайжирч дахин боловсруулах үйлдвэрлэл эрхлэх сонирхол нэмэгдэн энэ чиглэлээр жижиг дунд үйлдвэрүүд бий болсноор ажлын байр нэмэгдэхээс гадна хүний эрүүл мэнд байгаль орчинд сөрөг нөлөө үзүүлэх нөлөөлөл буурна гэж үзэж байна.


Мөн аюултай хог хаягдалтай холбоотой үйл ажиллагааг зохицуулах бүлгийг шинээр нэмж оруулсан бөгөөд ингэснээр аюултай хог хаягдлын зохистой менежментийн тогтолцоо бий болох боломжтой гэж үзэж байна. 

Олон улсад баримталж байгаа үүсгэгч нь хариуцах, бохирдуулагч нь төлөх зарчмуудыг хангах зорилгоор үйлдвэрлэсэн болон импортолсон зарим бараа бүтээгдэхүүний хэрэглээнээс үүсэх хаягдал сав баглаа боодлыг эргүүлэн гаргаж цуглуулах, дахин ашиглах дахин боловсруулах асуудлыг үйлдвэрлэгч болон импортлогч хариуцах, үүсгэсэн хэмжээнээс хамаарч хог хаягдлын төлбөр хураамж төлөх зохицуулалтыг хуулийн төсөлд тусгаж өглөө.

Та бүхнээс Хог хаягдлын тухай хуулийн шинэчилсэн найруулгын төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

М.Энхболд: - Д.Оюунхорол сайдад баярлалаа. Хуулийн төслийн үзэл баримтлалыг хэлэлцэх асуудлаар Байгаль орчин, хүнс, хөдөө аж ахуйн байнгын хороо санал, дүгнэлт гаргасан. Санал дүгнэлтийг Б.Батзориг гишүүн танилцуулна. Б.Батзориг гишүүнийг индэрт урьж байна.

Б.Батзориг: - Улсын Их Хурлын дарга, эрхэм гишүүд ээ,

Монгол Улсын Засгийн газар 2016 оны 12 дугаар сарын 28-ны өдөр Улсын Их Хуралд өргөн мэдүүлсэн Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулиудын төслийн үзэл баримтлалыг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2017 оны 01 дүгээр сарын 07-ны өдрийн хуралдаанаараа хэлэлцлээ.


Хүн амын өсөлт, хотжилт, үйлдвэржилтийн нөлөөгөөр хог хаягдлын хэмжээ жилд дунджаар 500 мянган тонноор нэмэгдэхийн зэрэгцээ төрөл, бүтцийн хувьд ч өөрчлөгдөх болсон. Тухайлбал, 2009 онд улсын хэмжээнд 820 мянган тонн хог хаягдал гарч байсан бол 2014 онд 2.4 сая тонн болж, даруй 3 дахин нэмэгджээ.


Өсөн нэмэгдэж буй хог хаягдал, олон жилийн турш зайлуулагдаагүй аюултай хог хаягдлын улмаас хөрс, ус, агаар бохирдож, хүний эрүүл мэндэд сөргөөр нөлөөлж байгаа тул цаашид хог хаягдлыг цуглуулах, тээвэрлэх, булшлах үйл ажиллагаанд технологийн шинэчлэл хийх, аюултай хог хаягдлыг олон улсад хүлээн зөвшөөрөгдсөн аргаар устгах, барилгын хог хаягдлын төвлөрсөн цэг байгуулах, хог хаягдлыг ангилан ялгах, дахин боловсруулах, дахин ашиглах, сэргээн ашиглах үйлдвэрлэлийг дэмжих, урамшуулах замаар хог хаягдлыг эдийн засгийн эргэлтэд оруулж байгалийн нөөц, баялгийг хэмнэх эрх зүйн орчинг бий болгох шаардлагатай байгаа юм.


Энэ хуулийн төсөл батлагдсанаар Монгол хүний эрүүл аюулгүй орчинд амьдрах нөхцөл бүрдүүлэхэд ихээхэн хувь нэмэр оруулна гэж хууль санаачлагч үзэж Хог хаягдлын тухай хуулийн шинэчилсэн найруулгын төслийг боловсруулжээ.


Хуулийн төслийн үзэл баримтлалыг хэлэлцэх үед Улсын Их Хурлын гишүүн Д.Тэрбишдагва, А.Сүхбат, Я.Содбаатар, Г.Тэмүүлэн нар хууль санаачлагч болон ажлын хэсгийн гишүүдээс асуулт асууж, хариулт авлаа.


Улсын Их Хурлын гишүүн Д.Тэрбишдагва хог хаягдлынхаа нөөцөд тулгуурласан манай улсад тохирох үйлдвэрлэлийн талаар маш сайн бодлого боловсруулах, аюултай хог хаягдлын үйлдвэрлэлийг бий болгох, хогийг баялаг болгох, Улсын Их Хурлын гишүүн Б.Батзориг хог хаягдлын асуудал бол хөрсний бохирдолтой салшгүй холбоотой, бохирдлын үүсгэгч болж байгаа гэр хорооллын айл өрхийн нүхэн жорлонгийн асуудалд анхаарах, хууль батлагдсаны дараа хуулиа сурталчлах, хуулийн хэрэгжилтэд мэргэжлийн байгууллагууд анхаарч хяналт тавьж ажиллах, Улсын Их Хурлын гишүүн А.Сүхбат аюултай хог хаягдлыг савлах, түр хадгалах, тээвэрлэх, цуглуулах, хадгалах, дахин боловсруулах, устгах гэсэн бүлэг хуулийн төсөлд тусгагдсан нь зүйтэй, Улсын Их Хурлын гишүүн Ц.Гарамжав сургуулийн өмнөх боловсролын байгууллага, ерөнхий боловсролын сургуульд хог хаягдлыг ангилан ялгах, дахин ашиглах, дахин боловсруулах, эх үүсвэрийг багасгах, байгаль орчинд үзүүлэх сөрөг нөлөөллийн талаар анхан шатны мэдлэг олгож, дадал эзэмшүүлэх хөтөлбөрийг холбогдох мэргэжлийн байгууллагууд боловсруулах, аюултай хог хаягдлыг хаях газрын асуудлыг Засгийн газар яаралтай судалж шийдвэрлэх нь зүйтэй гэсэн саналыг тус тус гаргасан болно.

Хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэхийг Байнгын хорооны хуралдаанд оролцсон гишүүд санал нэгтэйгээр дэмжлээ.


Улсын Их Хурлын эрхэм гишүүд ээ,


Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн Хог хаягдлын тухай хуулийг хүчингүй болсонд тооцох тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Үйлдвэрлэл, технологийн паркийн эрх зүйн байдлын тухай хуульд нэмэлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулиудын төслийн үзэл баримтлалыг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


М.Энхболд: - Б.Батзориг гишүүнд баярлалаа. Ажлын хэсэг танилцуулъя.  Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Д.Даваасамба, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын мэргэжилтэн Л.Жаргалсайхан, Нэгдсэн Үндэстний байгууллагын Аж үйлдвэрийн хөгжлийн газрын төслийн зохицуулагч н.Дэлгэрбаяр,  Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга Н.Батбаяр, Мэргэжлийн хяналтын ерөнхий газрын байгаль орчны хяналтын улсын ахлах байцаагч У.Өлзийцэцэг нарын ажлын хэсэг хүрэлцэж ирсэн байна.

Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Алга байна. Асуух юм уу? Д.Тэрбишдагва гишүүнээр тасаллаа. Д.Сарангэрэл гишүүн.

Д.Сарангэрэл: - Хог хаягдлын тухай хуулиар хогоо боловсруулдаг болох юм байна. Хогоо ангилж хаядаг болох юм байна. Ард иргэдээ энэ хэвшилд сургах юм байна гээд бас олон дэвшилтэд талууд сонсогдож байна.

Гэхдээ түүнээс өмнө энэ ил задгай хог хаядаг байдлыг зохицуулах заалт энэ хуулийн төсөлд орсон уу 1  дүгээр асуулт.

2 дугаар асуултын тухайд Аюултай хог хаягдлын тухай хуулийг аюултай хог хаягдлын асуудлыг шуурхай шийднэ гэдэг ийм танилцуулга сая явж байна. Тодорхой жишээ байдаг. Багахангай дүүрэгт 120 тонн аюултай хог  хаягдлыг Тамбов цэргийн химичид гэдэг төрийн бус байгууллага хуучин цэргийн ангийн газарт хийгээд олон жил болж байгаа. Хүмүүс нь их түгшүүртэй амьдардаг. 

Нөгөө үхэр мал нь очоод түүнийг нь иддэг юм болов уу хүүхдүүд нь очоод тоглоод хорддог юм болов уу гээд ийм айдастай түгшүүртэй амьдардаг. Өнөөдөр энэ аюултай хог хаягдлыг стандартын дагуу хаяагүй үүнийг хийсэн байгууллага нь тодорхой байж байдаг. Ийм нөхцөл ямар хариуцлага тооцохоор хуулийн төсөлд туссан талаар хариулт авахыг хүсэж байна. Баярлалаа.

М.Энхболд: - Д.Оюунхорол сайд хариулах уу? Д.Оюунхорол сайдын микрофоныг өгье. 

Д.Оюунхорол: - Д.Сарангэрэл гишүүний асуултад хариулъя. Энэ Монгол Улсад хог хаягдлын тухай хууль батлагдаж гарснаас хойш шинэчилсэн найруулга хийдээгүй яг хог хаягдлын төвлөрсөн цэгүүд тэн хог устгалтыг яаж хийх ландшафтын аргаар одоо явуулж байгаа арга бол орчин үеийн шаардлагад нийцэхгүй байгаа учраас Хог хаягдлын тухай хуулийг шинэчилсэн найруулгыг боловсруулж оруулж ирсэн. 


Энэ бол өмнөх Улсын Их Хурлаар бас ажлын хэсэг байгуулагдаж энэ хуулийг хэлэлцсэн. Одоо баталж байсан. Гол зорилго нь бол өнөөдөр Д.Сарангэрэл гишүүний саяын ярьж байгаа ер нь бол хог хаягдлыг цаашдаа юу гэж ойлгож бид нар энэ асуудалд хандах вэ гэдэг асуудал дээр бол эргэлт хийх шаардлагатай. Өсөн нэмэгдэж байгаа энэ хог хаягдал бол жилээс жилд бол нэлээн нэмэгдэх ийм хандлагатай болсон. 

Тэгээд хөрс, ус, агаараа бохирдуулж байгаа. Өнөөдөр үндэсний аюулгүй байдлын зөвлөлөөр агаар орчны бохирдлын асуудлыг ер нь үндэсний аюулгүй байдлын хэмжээнд авч үзэж гамшиг болсон гэж тодорхойлж байгаа. Гол шалтгаан бол бас үүнтэй холбоотой гэж үзэж байгаа.

Тийм учраас энэ Хог хаягдлын тухай хуулийг бид нар технологийн хурдацтай хөгжиж байгаа энэ байгаль орчинд тавигдах шаардлагыг бүрэн хангах хэмжээнд боловсруулж олон улсын байгууллагуудтай хамтарч оруулж ирсэн төсөл юм. 

Өнөөдөр бол Улаанбаатар хотын хувьд бол хог хаягдлын 75 хувийг эрх бүхий хог тээврийн компани цуглуулан авдаг. Өнөөдөр хог хаягдлын менежментийг бол бид нар хаягдал гэдэг талаас нь илүү хог хаягдал бол цаашдаа дахин боловсруулах, ашиглах, нөгөө талаас энэ хог хаягдал гэдэг маань өөрөө шинэчлэл хийж, менежментийг зөв зохистой болгохгүй юм бол болохгүй юм байна гэсэн ийм шалтгаанууд байгаа учраас асуудлыг бол зохицуулж энэ хуулийг бол оруулж ирж баталсан ийм учиртай батлах ёстой ийм хууль байгаа юм.

Тэгээд өнөөдрийн байдлаар бол Улаанбаатар хотод хог түүж амьдардаг 20000 иргэн байна. Яг би түрүүн хэлсэн цуглуулж тээвэрлэж авч байгаа 75 хувь байгаа. Ингээд үлдэгдэл хогоо бол төрөлжүүлж авч чаддаггүй. Тийм учраас өнөөдөр хогийн үйлдвэрүүд бол тодорхой хэмжээгээр баригдаж ашиглалтад орж чадаагүй. 

Одоо бол Монгол Улсын Засгийн газраас Хог хаягдлын тухай хуулиа баталж гаргаад түүний дараа хог хаягдлын үйлдвэртэй болоод хог хаягдлыг бол бас эдийн засгийн эргэлтэд оруулаад ашиглах ийм технологиудыг бий болгох асуудлыг энэ хуулийн төсөлд бол оруулж өгсөн гэдгийг бол хэлмээр байна. 

Д.Сарангэрэл гишүүний асууж байгаа энэ хортой хог хаягдлын тухай асуудал бол Монгол Улсад бол нэлээн хүнд асуудал болсон. Хог хаягдлын Газрын тухай хуульд бол аюултай хог хаягдлын төвлөрсөн байгууламж байгуулах газрыг улсын тусгай хэрэгцээнд авах тухай ийм заалт байдаг. 

Өнөөдрийн байдлаар бол аюултай хог хаягдлын төвлөрсөн байгуулж байгуулах газрыг сонгох ажлыг бол Засгийн газар хуралдаад 3 газар энэ асуудлыг сонгож байгуулах Засгийн газрын тусгай хэрэгцээний газар болгож авч шийдвэр гаргаж байж энэ асуудлыг шийдвэрлэх шаардлагатай гээд ингээд санал аваад үүнийг шийдүүлэхээр явж байгаа.

Нийслэлийн Иргэдийн Төлөөлөгчдийн хурлаар энэ асуудлыг хэлэлцүүлэхээр бид нар бэлтгэл ажлыг нь бол хангаж байгаа. Ингэснээр энэ аюултай хог хаягдлыг төвлөрсөн байгууламжийн урьдчилан ТЭЗҮ хийгдэж байж энэ асуудал бол нэлээн тодорхой байдлаар шийдэгдэх ийм боломжтой байсан. 

Урд нь бол тэр Чингис гээд, Самурай гээд бондуудаас энэ хог хаягдлын тухай үйлдвэр байгуулах энэ асуудлууд бол санхүүжих төсөлд ороод яригдаж байсан боловч санхүүжилтэд нь орж чадаагүй хасагдсан байсан. Тэгэхээр энэ төрлийн татвар, төсвийн бодлогоор дэмжих газрын үнэгүй олгох ийм асуудлуудыг шийдэх юм бол аж ахуйн нэгжүүд бол өнөөдөр хогийн үйлдвэрийг бариад аюултай хог хаягдлыг устгах хогийн үйлдвэрийг барьж хогийг эдийн засгийн эргэлтэд оруулах баялаг гэж ашиглаж үүнийг ашиглах тийм боломжтой гэсэн ийм байдлаар бол хандаж байгаа. Аюултай … /минут дуусав/

М.Энхболд: - Д.Тэрбишдагва гишүүн асуултаа тавья. Хариулт уу? Б.Бат-Эрдэнэ сайд нэмж тодруулга өгье.

Б.Бат-Эрдэнэ: - Баярлалаа. Би товчхон хариулт хэлье. Их Хурлын дэд дарга Ц.Нямдорж гишүүн, Д.Сарангэрэл гишүүн хоёроос тавьсан Багахангай дүүргийн иргэдийн зүгээс нэлээн асуудал тавьдаг. Тэр тойргоос сонгогдсон гишүүдийн хувьд манайд асуудал тавиад тэгээд энэ намар бид Зэвсэгт хүчний Жанжин штаб, Батлан хамгаалах яам холбогдох хүмүүс яваад орон нутгийн яг нөхцөл байдлыг үзээд, тэгээд Засгийн газар дээр Д.Оюунхорол сайд энэ асуудал яригдаад одоо энэ хуулийн хүрээнд бол сая Д.Оюунхорол сайд маш тодорхой хэллээ. 

Засгийн газар шийдвэр гаргаж энэ аюултай хог хаягдлын асуудлыг нэг талд шийдвэрлэнэ гэж. Одоо тэр бол танд бас буруу ойлголт өгсөн байна. Цэргийн ангийн  хаягдсан барилга байгууламж дээр ашиглаж байгаа биш яг одоо манай мэдлийн байгаа савнуудад түүнийг бол хадгалж байгаа. Яг тэр мэргэжлийн байгууллагын зүгээс бол тэнд хадгалж байгаа хог хаягдлын хувьд бол хүний эрүүл мэндэд хортой хор үүсгэж тийм хохирол учруулахаар ийм юм бол байхгүй гэж хэлээд байгаа. Дүгнэлт гаргаад байгаа.

Гэхдээ эцсийн дүндээ бол үүнийг энэ хуулийг Их Хурал маань дэмжээд батлаад өгөх юм бол холбогдох шийдвэрүүд нь гараад энэ асуудал нэг мөр шийдвэр болно. Таны тавьсан асуудлыг бол энд бид бас шуурхай арга хэмжээ аваад түүний үр дүн болж өнөөдөр энд энэ хуулийн төсөл Засгийн газраас өргөн баригдаж байгаа гэдгийг хэлье. Баярлалаа.

М.Энхболд: - Д.Тэрбишдагва гишүүн асуултаа асууя.

Д.Тэрбишдагва: - Энэ хог хаягдлыг хог хаягдал биш баялаг гэж ойлгох цаг болоод байгаа юм. Эдийн засгийн эргэлтэд оруулах одоо дэлхийн улс орнууд бол бүх хогоо ялгаж салгаж ангилаад буцаад түүнийгээ түүхий эд болгож ашиглаж байгаа. Түүхий эдгүй улс орон бол хог хаягдал гэж ойлголт байхгүй. Бид хог хаягдалдаа дарагдаад байж байдаг. 3-хан сая хүнтэй.

Тэгэхээр энэ хуулийг бол гарцаагүй яаралтай гаргах шаардлагатай бараг шаардлагатай бол хэлэлцэх эсэхээ яриад анхны хэлэлцүүлгээр шахуу шийдмээр байгаа юм. Тэгж байж энэ гадна дотнын хөрөнгө оруулалтыг татахгүй бол одоо хог хаягдлыг улсын төсвөөс юм уу энд тэндээс хийнэ гэсэн асуудал байхгүй.

Хог хаягдлыг бол өөрийг нь баялаг гэж үзэж байгаа учраас хөрөнгө  оруулагч гадна дотнын концессын гэрээгээр хийж ийм ажлыг бол яаралтай эхлүүлэх шаардлагатай. Яаралтай эхлүүлэх үүднээс Д.Оюунхорол сайд алын хэсгийнхэн энэ аюултай хог хаягдлынхаа тоог хэлээч. Аюултай хог хаягдал яг ямар чиглэлээр нь ангилсан хэчнээн хэмжээний хог хаягдал байна вэ?

Тухайлбал гадна дотноос орж ирж байгаа мөнгөн уснаас авхуулаад цианит натри тэгээд янз янзын чиглэлийн хаягдлууд байгаа. Үүнийг хэрэв хэлэх юм бол бид үтэр түргэн хугацаанд энэ хуулийг боловсруулж гаргаж гадна дотнын хөрөнгө оруулалтаар хогоос салах ёстой . Тэгэхээр бол энэ хог хаягдлын ялангуяа аюултай хог хаягдлын талаар хэдэн тоо хэлмээр байна.

Тоо баримтуудыг. Яг ямар чиглэлийн юу байна, энэ бол зөвхөн цэргийн анги энэ тэрээс гадна энэ мэргэжлийн хяналтын байгууллагууд хил гааль дээр хурааж авсан тэгээд янз янзын бодисуудаас авхуулаад маш их хог хаягдал байгаа. Ийм учраас бол энэ хуулийг яаралтай батлах хэрэгтэй. 

2-т бол энэ гадаад дотоодын хөрөнгө оруулалтыг оруулж тэгээд энэ хог хаягдлын чиглэлээр бол маш олон удаа гадагшаа дотогшоо явсан. Нөгөө л Тавантолгойгоо бүх л дэлхийн улс орнуудад ярьдаг шиг Японд ч яриад, Америкт ч яриад, Хятадад ч яриад ингээд явдаг шиг хог хаягдлаа бол улс болгонд очоод ярьж байдаг.

Одоо бол манайд бас яг одоогийн байдлаар хог хаягдлын үйлдвэр яг одоогийн нөхцөлд бол маш их хог хаягдал байгаа. 3 сая хүнтэй Улаанбаатар хотын хувьд бол сая хүнтэй хотод бол хэдэн үйлдвэр байгуулах ёстой юм бэ? Тэгэхгүй тэгээд одоогийн байгаа хаягдал дээрээ болж байгаад сүүлд нь баахан хогийн үйлдвэрүүд бариад түүхий эдгүй болох вий дээ. 

Тийм учраас бол яг ямар зориулалттай хэдэн үйлдвэр ямар хүчин чадалтай үйлдвэрүүдийг барих вэ хаанаас оруулах тийм төлөвлөгөөтэй байгаа вэ үүн дээр яриа хэлэлцээр хийх боломж байвал хууль эрх зүйн үндсийг нь гаргаад ирэх юм бол хог хаягдал хөрөнгө оруулж хог хаягдлыг өөрөө баялаг болгоё заавал улсын төсвийн хөрөнгөөр мөнгө төгрөг тусгуулахгүй гаргая гэсэн тийм газрууд байгаа.

Тийм учраас бол энэ чиглэл рүү яг энэ тооцоо судалгаа их нарийн хийсэн юм байна уу тэгвэл энэ бараг хууль гарлаа шүү одоо энэ гадагшаа дотогшоо тэр энэ ажил хариуцаж байгаа хүмүүс нь хог хаягдлынхаа боловсруулах үйлдвэрийн чиглэлээр эрхтэн шиг яриад хоггүй улс болох юмсан. 

Хогоо ашигладаг болох юмсан гэсэн үүднээс энэ хуулийг хурдан гаргаасай гэж бодож байна.

М.Энхболд: - Д.Оюунхорол сайд хариулъя. 

Д.Оюунхорол: - Д.Тэрбишдагва гишүүний асуултад хариулъя. Ер нь бол энэ хуулийг оруулж ирж батлах үндсэн зорилго нь бол хог хаягдлыг 2012 онд батлагдсан хуулиа дахин боловсруулах үйл ажиллагааг дэмжиж чадаагүй. Эдийн засгийн эргэлтэд оруулж чадаагүй. Хогийг бас баялаг гэж ойлгоогүй ийм ерөнхийдөө агуулгатай гарсан байсан хууль. 

Тийм учраас энэ хуулийн гол зорилго бол тэр хог хаягдлыг бас баялаг болгож ашиглах эдийн засгийн эргэлтэд оруулах өнөөдрийн ногоон хөгжлийн бодлоготой нь уялдуулах ийм зайлшгүй шаардлага байна гэж ингэж дэлхий нийтэд баримталж байгаа ийм зарчмыг барьж байгаа. 

Өөрөөр хэлбэл үүсгэгч нь хариуцах бохирдуулагч нь төлдөг байх энэ зарчмаар энэ хуулийг бол хэрэгжүүлэх шаардлагатай гэж бодож байгаа. Өнөөдөр бол аюултай хог хаягдлын үүсгэлтийг улсын хэмжээнд тооцож үзвэл жилд 29-58 мянган тонн аюултай хог хаягдал бол гарч байна гэж үзэж байгаа.

Энэ бол эрүүл мэндийн салбараас олон чиглэлээр бол гарч байгаа. Устгах шаардлагатай химийн бодисыг нь тоолохоор жишээлбэл Улаанбаатар  хотод мөн 21 аймгийн 137 суманд нийт 297 аж ахуйн нэгж байгууллагуудын бол хугацаа нь дууссан, чанарын шаардлага хангахгүй байгаа ийм хог хаягдал хуримтлагдаж байна. Нийт бол 369 тонн хуурай хаягдал байна гэж үзэж байгаа. 69 литр ийм шингэн бодис хадгалагдаж байна хортой хог хаягдлын ийм бодис хадгалагдаж байна гэж ингэж тоологдсон тооцоо судалгаа байгаа. 

Тийм учраас бид нар 2012 оны хуулиар аюултай хог  хаягдлын асуудлыг шийдвэрлэх эрх зүйн зохицуулалт бол шийдэгдэж чадаагүй байсныг энэ удаагийн хуулийн төсөлд бол маш сайн боловсруулж оруулж ирсэн. Энэ хэлэлцүүлгийн явцад манай Их Хурлын гишүүд маань бас тодорхой саналуудыг нэмж тусгаад энэ асуудлыг шийдвэрлэж энэ аюултай хог хаягдалтай холбоотой үйл ажиллагааны зохицуулалтыг бол төгс хийх боломжтой гэж бид үзэж байгаа.

Ер нь бол иргэдэд хог хаягдлын боловсрол олгох асуудал дээр бол өмнөх хууль дээр бол ерөөсөө байгаагүй. Энэ асуудлыг бид нар бол хүүхэд наснаас нь цэцэрлэгийн, ерөнхий боловсролын, дунд сургуулийн, их, дээд сургуулийн гээд бүх шатанд нь үүнийг бол ойлголтыг нь өгч мөн энэ хэрэгцээг хэрэглээг бий болгох асуудал дээр бол үйл ажиллагааг явуулах шаардлагатай гэж үзэж байгаа. 

Ер нь бол энэ хог хаядаг иргэдтэй хууль зөрчсөн энэ хүмүүстэйгээ ямар хариуцлага тооцдог байх юм, аж ахуйн нэгж нь хэрэв хариуцлага хүлээх бол ямар хариуцлага хүлээх юм бэ гэдэг ийм зохицуулалт бол хариуцлагагүй маш сул явж байсан. Тэгэхээр энэ зөрчлийг илрүүлсэн иргэнийг нь ч урамшуулалдаг байя, хог хаягдлаа замбараагүй хаяж байгаа иргэдээ ч торгодог хариуцлагаа хүлээлгэдэг ийм тогтолцоог энэ удаагийн хуулиар бол бий болгож өгье гэсэн ийм зарчим бол оруулж байгаа юм. 

Тэгээд саяын Д.Тэрбишдагва гишүүний хэлдгээр бол хог хаягдлыг баялаг гэж үзэх сэтгэхүйг олон нийтэд бий болгох асуудал бол энэ удаагийн хуулийн нэмэлт, өөрчлөлтийн үндсэн агуулга мөн шинж чанар мөн байж чадна гэж бид үзэж байгаа. 

Саяын Д.Тэрбишдагва гишүүний хэлдгээр цаашдаа бол энэ хууль гарахаар ингээд хог хаягдлын үйлдвэртэй болж чадах уу бид нар ийм зүйлийг маш олон үе үеийн Их Хурал, Засгийн газар үе үеийн нийслэлийн Засаг дарга нарын үед ярьж байсан. Улсын төсвөөс тодорхой хөрөнгө оруулалтууд гарч байсан. ТЭЗҮ-ийг нь боловсруулж байсан.

Харамсалтай нь эцсийн шийдэлд хүрч чаддаггүй. Шийдэж чаддаггүй ийм зүйл байдаг. Үүнийгээ төгс хийх үү гэж байгаа. Тэгэхээр бид нар энэ хог хаягдлыг баялаг болгоод ингээд хууль эрх зүйн орчныг нь бүрдүүлээд төрөөс дэмжлэг урамшуулалдаг болох юм бол 20000 хог түүж амьдардаг ажлын байр бий болгосон иргэдийнхээ хогийг хүртэл арай үнэ тарифаар урамшуулал хэлбэртэйгээр худалдаж аваад ажлын байрыг дэмжих ийм боломж бололцоо бас бүрдэнэ гэж үзэж байгаа.

Аж ахуйн нэгжүүд бол хогийн үйлдвэр барих, мөн хогийн үйлдвэрээсээ эрчим хүчээ үйлдвэрлээд гаргах ийм … /минут дуусав/

М.Энхболд: - Гишүүд асуулт асууж, хариултаа авч дууслаа. Үг хэлэх гишүүн байна уу? Н.Амарзаяа гишүүнээр тасаллаа. Б.Бат-Эрдэнэ гишүүн үг хэлье.

Б.Бат-Эрдэнэ: - Би тэгэхээр нэг нэмэлт тайлбар хэлэх гээд байна. Сая Д.Тэрбишдагва гишүүн хэлэхдээ бол ерөнхийдөө энэ цэргийн анги байгууллагаас аюултай хог хаягдал гараад байдаг юм шиг ийм ойлголтой байна. Тэгэхээр манай гишүүд ч тэр нийгэмд бол бас зөв ойлголт өгөхгүй бол түрүүн Д.Сарангэрэл гишүүн хэлсэн. 

Тамбовын химичдийн холбоо гэдэг энэ төрийн бус байгууллага энэ манай тэнд Багахангайн тэр саванд хадгалагдаж байгаа хог хаягдал бол энэ геологийн төв лабораториос нөгөө уул уурхайн эрдэс баялгийн дээж аваад түүний явц дунд хаягдал шаар гарсан юмыг нь тэр тамбовын химичдийн холбоо манай Зэвсэгт хүчний Жанжин штабын нөхөдтэй гэрээ хэлэлцээр хийгээд дунд нь арилжааны юм байдаг юм байгаа биз бодвол. Тэгээд аваачаад тэнд хийсэн юм байна лээ.

Тэгээд би энэ Жанжин штабын нөхдийг би хэлж байгаа. Энэ түүгээр явж байсан гайг үүгээр гэдэг шиг тэнд авчирч аваачаад саванд хадгалаад тэгээд түүнд Багахангайн иргэдийн тэр иргэдийн зөв шүү дээ. Үнэхээр тэндээс чинь айх ёстой. Тэгээд ийм юм болгоод ингээд байгаад байгаа байхгүй юу. 

Тэгэхээр зэрэг одоо энэ хуулийг эцэслээд хэлэлцээд ингээд шийдэх юм бол тэр асуудал бүхэлдээ нөгөө аюултай хог хаягдлыг яах юм бэ гэдэг асуудал зохих шийдвэр нь гараад энэ талдаа гарах юм байгаа юм. Би түүнийг тодотгол тайлбар хийхгүй бол буруу ойлголт явах гээд байна энэ чинь.

М.Энхболд: - Д.Тэрбишдагва гишүүн үг хэлье. 

Д.Тэрбишдагва: - Зэрэгцэж сууж байгаад бие биеийнхээ ярьж байгааг ойлгохгүй байх чинь хэцүү юм даа. Би бол цэргээс гадна мэргэжлийн хяналтын байгууллага хил дээр хураагдаж байгаа тэгээд бусад хураагдаж байгаа саяын шингэн бодис, химийн бодис, цианит, натри авхуулаад мөнгөн ус энэ тэр л гэж хэлсэн л дээ.

Тэгэхээр бол энэ хог энэ саяын Д.Оюунхорол гишүүний Д.Оюунхорол сайдын тэр хэлж байгаа тоог бид сонсоход бол үнэхээр аюултай хог хаягдалдаа бид дарагдаад түүнийгээ яаж ч чадахгүй л байгаад байгаа байхгүй юу.

Ингээд хуулийг нь гаргаж өгөөд газрыг олгоод өгөх юм бол аюултай хог хаягдал чинь аюултай сайхан гэж хэлж болохгүй байх. Аюултай хог хаягдал чинь өөрөө баялаг болоод бүтээгдээд тэр чинь бүтээгдэхүүн болоод гарах гээд байгаа учраас энэ нэг өдөр энэ утаанаас доор юм гарч магадгүй байгаа учраас энэ хуулийг бол маш хурдан гаргах ёстой гэсэн тийм байр суурийг илэрхийлээд байгаа юм. 

2-т бол энэ баялаг болгоно гээд ингэх юм бол энэ чинь хүмүүс хогоо хог гэж хаяхгүй мөнгө гэж ойлгож ангилж ялгаад ингээд өгөх юм бол энэ чинь Улаанбаатар хот чинь хоггүй болох гээд байна. Хөдөө орон нутаг чинь хоггүй болох гээд байна. Тийм учраас бол энэ хуулийг бол яаралтай гаргахыг дэмжиж байгаа юм.

Хууль эрх зүйн орчин нь сайн болох юм бол энэ гадна дотнын хөрөнгө оруулагч нар заавал энэ улсын төсөв хөрөнгө дээр биш гадна дотнын хөрөнгө оруулагч үүнийг чинь өөрөө баялаг гэж үзэж байгаа учраас хог бол баялгаас гадна түүхий эд болоод байгаа байхгүй юу. 

Энэ зурагт, радио, гар утаснаас авхуулаад энэ гадна дотнынхон чинь бүгдийг нь ялгаад хүнд металлаар нь ялгаад хөнгөн металлаар нь ялгаад өнгөт металлаар нь ялгаад ингээд төрөлжүүлээд түүнийгээ буцаагаад түүхий эд болгож ашиглаж байгаа учраас хог өөрөө түүхий эд. Баялаг.

Ийм учраас бол энэ хууль бол цаашдаа улсын төсөв дээр ачаалал үзүүлэхгүйгээр хөрөнгө оруулалтаар буцаад хог маань баялаг болох гэж байгаа болох тийм үндсийг нь тавьж өгч байгаа учраас энэ хуулийг дэмжиж байна. Яаралтай гаргахыг гишүүдээсээ хүсэж байна. Баярлалаа.

М.Энхболд: - Н.Оюундарь гишүүн үг хэлье.

Н.Оюундарь: - Энэ Хог хаягдлын менежментийг зохицуулах энэ хууль нь бол бас их сайн болж гэж бодож байна. 1 дүгээрт бол энэ хог хаягдлын менежментийг бол ерөөсөө эцсийн бүлэгтээ хогийг бол бид нар баялаг гэж үзэж байна гэдэг чинь бол ерөөсөө хогт хандах хандлагыг өөрчилж байна гэсэн үг. 

Нөгөө талаасаа бол энэ орчин үед болж байгаа менежмент бол хатуу хог хаягдал тэр тусмаа бол цэвэрлэх байгууламж хаягдал ус энэ аюултай хог хаягдал хийн менежмент энэ болгоныг нь бүгдийг нь нийлүүлж байж нэгдсэн хог хаягдлын менежмент болдог ийм нөхцөл байдал руу орсон байна. Тухайн үед намайг Байгаль орчны яаманд ажиллаж байх үед бол хатуу хог хаягдлын менежмент, аюултай хог хаягдлын менежмент гэж тусдаа авч үздэг байсан бол одоо үүнийг бол нэгдсэн байдлаар ингэж авч үзэж байгаа дэлхийн нийтийн ийм концепци болсон байна.

Ерөнхийдөө бол бас яг энэ чиглэлээр ялангуяа хатуу хог хаягдлын чиглэлээр бол байгаль орчны чиглэлээр бол нэлээдгүй олон улсын конвенцид Монгол Улс элсэн орсон байж байгаа. Тэр дотроо бол бас аюултай хог хаягдлын тэр конвенциос эхлүүлээд бол аюултай хог хаягдлыг тээвэрлэх түүнийг хил дамжуулах гэх мэтийн ийм конвенциудад бас элссэн байгаа. 

Энэ болгон нь бас тусгалаа олсон гэж ойлгож байна. Тэр дотроо бол нийслэл дээр бол Жайкагийн Японы Засгийн газрын шугамаар бол нэлээн том хөтөлбөрүүд хэрэгжиж байсан. Энэ нь ч гэсэн бас өөрийнхөө тусгалаа олж бас энэ хог хаягдлыг зохицуулах энэ эрх зүйн орчныг бүрдүүлэхэд бол бас тодорхой хувь хэмжээгээ оруулсан байх гэж ойлгож байна. 

Юутай ч байсан ямар ч байсан энэ хуулийг харж байхад бол бүх төрийн байгууллагуудын оролцоог нь бол маш тодорхой заасан байна. Тухайлбал гэхэд байгаль орчны төрийн байгууллага маань юугаа хариуцах вэ, нийслэл нь орон нутагт нь өөрөө юугаа хариуцах вэ, эрүүл мэндийн байгууллага нь юугаа хариулах вэ, эдийн засгийн холбогдолтой байгууллагууд нь ер нь юугаа хариуцах вэ? Ялангуяа нийгэмд болж байгаа энэ бодит процесст бас яаж тухайн нийгмийн харилцаанд бол яаж хувь нэмрээ оруулах вэ гэдэг тал дээр бол ач холбогдолтой ийм хууль болж байна.

Үүн дээр бол ялангуяа хогийг баялаг гэж үзэж байгаа. Тэр тусмаа энэ хог хаягдлын менежментэд хувийн аж ахуйн нэгжүүдийн оролцоог дэмжиж оруулж байгаа гэдэг бол маш их тийм зүйтэй ажил болж байна. 

Нөгөө талаар бол ялангуяа энэ бохирдуулагч төлдөг зарчмыг энэ хуулийн үндсэн үзэл баримтлалд нэвтрүүлж байгаа явдал нь бол бас энэ хуулийн хамгийн давуу тал гэж би дотроо бол ойлгож байна. Тэр дотроо бол бохирдуулаг орон нутагт бол айл өрхүүд бол 1000 төгрөг төлдөг юм байна лээ. Аж ахуйн нэгжүүд байгууллагууд бол харьцангуй арай илүүг төлж байгаа. 

Тэгэхээр энэ хог хаягдлаа багасгах юм бол тэгвэл илүү бага мөнгө төлөх юм байна гэдгийг бол аж ахуйн нэгжүүдэд бас ойлгуулж өгч байгаа гэдэг утгаараа бол ач холбогдолтой хууль болж байна. Хуулийн төслийг бол цаашид дэмжиж ажиллана гэж бодож байна. 

М.Энхболд: - Н.Амарзаяа гишүүн үгээ хэлье.

Н.Амарзаяа: - Хуулийн үзэл баримтлал дээр 2 санал байна. 1 дүгээрт нь электрон хог хаягдлын асуудал байгаа. Э хог хаягдал гээд. Энэ нь өөрөө хөрсөнд шингэх боломжгүй, хортой хэрэв хог хаягдлын хогийн байж байх процесс дунд химийн урвалд орох химийн хорт бодисыг ялгаруулах гэх мэтээр нэлээн одоо хортой ийм үйлдэл болж байгаа учраас үүнийг дэд бүлэг болгож тусгайлан тусгах ийм асуудал байна.

Тухайлбал энэ хуулийг бол би нэлээн чамбай сайн боловсруулсан байна гэж харж байна. Тийм болохоор үүн дээр электрон гэдэг хог хаягдал тухайлбал зай, компьютер гэх мэтээр электрон тоног төхөөмжүүд байгаа. Энэ хаягдлыг өгдөг, хаядаг, авдаг зарчмуудыг нь тодорхой хуульчилж өгөх саналтай байна гэсэн санал байна.

2 дахь санал нь болохоор иргэний айл өрхийн аж ахуйн нэгж байгууллагын анхны хог хаягдал хаяж байгаа энэ процесс тухайлбал анхан шатны хогийг ялгах хогийг ангилах ялгах энэ асуудлыг бас тодорхой хэмжээгээр мөрдлөг болгож хуульчлах энэ асуудал бас тодорхой хэмжээгээр тусгагдаагүй байгаа юм болов уу гэсэн ийм асуудал байна. 

Тухайлбал ангилан ялгадаг системийг нь бий болгох ер нь хамгийн эцэстээ дүгнэж хэлэхээр замын хөдөлгөөний дүрэм шиг айл өрх, иргэн болгон мөрддөг тийм хэв шинж рүү нь оруулж хуульчлах нь гол болов уу гэж ингэж бодож байна. Ийм 2 саналтай байна. Баярлалаа.

М.Энхболд: - Гишүүд үг хэлж дууслаа. Одоо Хог хаягдлын тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 

48 гишүүн оролцож 91.7 хувийн саналаар санал дэмжигдлээ. Хуулийн төслийн үзэл баримтлалыг дэмжих нь зүйтэй гэж олонхи гишүүд үзсэн тул Хог хаягдлын тухай хуулийн хүчингүй болсонд тооцох тухай, Төрийн болон орон нутгийн өмчийн хөрөнгөөр бараа ажил үйлчилгээ худалдаж авах тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах  тухай, Зар сурталчилгааны тухай хуульд өөрчлөлт оруулах тухай, Үйлдвэр технологийн паркийн эрх зүйн байдлын тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. 

Ингээд өнөөдрийн хэлэлцэх асуудлууд дуусаж байна. Би мэндчилгээ дэвшүүлье. Гишүүд түр хүлээж байгаарай. 

1 дүгээр сарын 10-ны өдөр Г.Тэмүүлэн, 1 дүгээр сарын 14-ний өдөр Д.Цогтбаатар, 1 дүгээр сарын 15-ны өдөр Д.Сарангэрэл нарын гишүүдийн төрсөн өдөр болж байгаа юм байна. Г.Тэмүүлэн, Д.Цогтбаатар, Д.Сарангэрэл нарт төрсөн өдрийн баярын мэндийг Их Хурлын нийт гишүүдийн өмнөөс хүргэе. Ажлын амжилт, сайн сайхныг хүсэн ерөөе. 

Өнөөдрийн хуралдаан үүгээр өндөрлөж байна. Гишүүд сайхан амраарай. 

Дууны бичлэгээс буулгасан:


ПРОТОКОЛЫН АЛБАНЫ 


ШИНЖЭЭЧ
                                                                         Д.УЯНГА

